
ڕۆژی یــەكـــەم

- 1 -
تەنیا دوو ڕۆژ بوو، هەواڵی كوشتنی شەونم لە ڕۆژنامە 
بە  هێندە  هەواڵە  ئەو  ببووەوە،  بڵاو  دا  میدیاكانی سوید  و 
خێرایی تەشەنەی سەندبوو، زۆرینەی خەڵكی ئەو شارەی كە 
تاوانی كوشتنەكەی شەونمی تیا ئەنجام درابوو، بە خۆیەوە 
سەرقاڵ كردبوو. هەڵبەت بۆچوونی ئەو شارە، بەدەر بوو 
لەوەی كە سوید وڵاتێكی نمونەی دیموكراسی و پێكەوەژیانی 
كە  ژن��ان  بەدەگمەن  توێژەكانە،  و  چین  و  ڕەگ��ەز  هەموو 
فەراهەم كردووە، ڕووبەڕووی  تیا  بەرفراونیان  ئازادییەكی 
ئەوەی  بەڵكو  دەبنەوە،  كوشتن  و  جەستەیی  توندوتیژیی 
هەموو بیر و هۆشی ئەو خەڵكەی داگیركردبوو، ئەو شێوازی 
كوشتنە دڕندانەو نامۆیە بوو، كە بەسەر ژنێكی پەناهەندەی 
ژنە  لەو  جیاواز  زۆر  هێنابوویان.  ساڵدا  بیستوسێ   تەمەن 

خۆرهەڵاتیانەی كە بە دەستی بنەماڵەكانیان دەكوژران. 
جەستەیان بە شێوازێك شێواندبوو، كە ئەستەم بوو هیچ 

مرۆڤێكی بەهەست بیتوانیبا، تەنیا بۆ چركەیەكیش سەرنجی 
بدایە. ئەو شێوازە كوشتنەی كە بەرامبەر جەستەی شەونم 
كردبوویان تەنیا لە سەدەكانی سەردەمی تاریكیی مرۆڤایەتیدا 
پەیڕەو دەكرا، بەجۆرێك كە مرۆڤ لەو ساتانەدا مەرگی لە لا 
جوانترو بەچێژتر بوو لەو سزا پڕ بە ئازار و قێزەونەی كە 
بە جەستەیان دەبەخشی. ئەو خەڵكانەی بەتاسەوە بوون بۆ 
هەواڵی كوشتنی شەونم، زۆربەیان لە بۆچوونی خۆیانەوە 
هۆكاری  لەسەر  جیاوازیان  سیناریۆی  بیرۆكەی  چەندین 

كوشتنەكەی هەبوو.
پەناهەندەی  ژنێكی  كوشتنی  واب��وو،  پێیان  هەندێكیان 
ش��ارەوە،  ئەو  هاتۆتە  مانگێكە  چەند  تەنیا  كە  خۆرهەڵاتی، 
پێدەچێت دەستێكی لەگەڵ مافیاكانی ڕوسیدا تێكەڵ كردبێت 
و كارێكی نەشیاوی ئەنجام دابێت، وەك دركاندنی نهێنیەكان 
ئەوانی  بێبەزەییانەی  هەستی  كە  بابەتانەی  لەو  یان شتێك 
ب��زوان��دب��ێ��ت، ه��ەر ب��ۆی��ە ب��ەو ش��ێ��وازە ت��ۆڵ��ەی خ��ۆی��ان لێ 
كردبێتەوە. ئەگەرنا ژنێكی نامۆ بەم وڵاتەو شیاو نییە بەو 

شێوازە ڕەفتاری لەتەكدا بكرێت. 
خۆیدا  زێ��دی  لە  شەونم  واب��وو  پێیان  تریان  هەندێكی 
تاوانێكی هاوشێوەی خۆی ئەنجام دابێت، هەربۆیە نەیارانی 
بەهەمانشێوە تۆڵەیان لێ كردۆتەوە. هەندێكی تریان وای بۆ 
دەچوون ئەو تاوانە بە دەستی كەسانێكی نەخۆشی لەشكڕ 
ناخیان  تیژییەكانی  توندو  كە هەستە  كاتێك  دراوە،  ئەنجام 
دەكەن  ڕەفتار  بێئاگایانە  هێندە  سادییەت  ترۆپكی  دەگاتە 
هەموو هەست و سۆزێكی مرۆڤانەی خۆیان لەبیر دەكەن. 

هەموو ئەو دەنگۆیانەی وەك فانتاسیایەكی كۆشتنەكەی 
شەونم دەوتران، ئەوەندەی تر ویستی خەڵكی ئەو شارەی 
لەسەر دۆزینەوەی ئەنجامدەرانی تاوانەكە زێدەتر كردبوو، 
تا گەیشتبووە ئەو ڕادەیەی زۆرێك لەو ژنانەی خۆیان بە 
داكۆكیكارێكی سەرسەختی ژنان دەبینی، چەندین ڕێپێوانی 
ڕێك  ستهۆكۆڵم  ش��اری  شەقامەكانی  لەسەر  بەكۆمەڵیان 
خستبوو، ئەو دروشمانەیان دەوتەوە كە پێشتر لەوێبسایت 
دەیان وت:  كردبووەوە  بڵاویان  فەرمییەكانیانەوە  لاپەڕە  و 
جەستەی ژنان بۆیە پیرۆزە، چونكە هەستی دایكێتی تیایە. 
ژن شایەنی ڕێزە نەك سوكایەتیكردن بەجەستەیەوە. 

هەست و سۆزی ژن زۆر لەوە گەورەترە كە دڕندەیی 
پیاوان داگیری بكەن.

شارە  ئەو  تاوانەكانی  لێكۆڵینەوەی  لیژنەی  لە  داوای��ان 
بەگەڕ  پێویستە هەموو هەوڵ و كۆششی خۆی  كە  دەكرد 
قێزەونەی كە  تاوانە  ئەو  ئەنجامدەرانی  لە دۆزینەوەی  بخا 

گەورەترین سووكایەتی بە جەستەی ژن كردووە.
باسی  تەنیا  نووسرابوو  ڕۆژنامەكاندا  لە  هەواڵەی  ئەو 
شێوەیەكی  ب��ە  ك��ە  ك��ردب��وو  خ��ۆره��ەڵات��ی  ژنێكی  كوشتنی 
خۆیدا  ماڵی  نووستنەكەی  ژووری  لە  نامرۆڤانە  و  قێزەون 
ئەو  لەگەڵ  شێوێنراوە.  جەستەی  سیسەمەكەی،  لەسەر  و 
وێنەیەی شەونم بڵاو كرابووەوە كە لە یەكەمین چاوپێكەوتنم 
كامێرای  ڕێگەی  لە  بیانییەكان  پەناهەندە  بەشی  هۆبەی  لە 
خۆیشم  بۆ  ڕۆژە،  ئ��ەو  گرتبووم.  خۆمەوە  تەلەفۆنەكەی 
نەمدەزانی چۆن ئەوەم بەبیردا هات، كاتێك شەونم لەسەر 

دانیشتبوو،  مێزە گەورەكەم  بەردەم  لە  كە  ئەو كورسییەی 
كەتایبەت بوو بۆ ئەو كەسانەی بە مەبەستی چاوپێكەوتنەكان 
لەسەری دائەنیشتن، بەو دیمەنەی كە تازە هاتبووە شاری 
نێو  لە  هێشتا  سپیەكەی  و  پان  دەموچاوە  ستهۆكۆڵمەوە، 
پرچە ڕەش و ئاڵۆزكاوەكانیدا وەك مانگێكی چواردە كە لە 

شەوی ئەنگوستەلەچاودا بێت ئەدرەوشایەوە. 
لە چاوە قاوەییە گەورەكانیدا كە بە وێنەی چاوی ئاسكێك 
دەچوون، هێشتا ترسی ئەوەم تیا دەبینی تازە وەك نێچیرێكی 
شەكەت لە دەستی ڕاوچییەك هەڵهاتبێت. بە گومانێكەوە لە 
لە  بیەوێت  پێدەچوو  دەڕوان��ی.  خۆی  دەوروب���ەری  هەموو 
بۆ  هێنابوویان  بنكە  پۆلیسەكانی  كە  شوێنەی  ئەو  ئارامی 
هۆبەكەم، زێدەتر دڵنیا بێتەوە. ئەوەی زیاتر سەرنجی منی بۆ 
لای خۆی ڕاكێشابوو ئەو هێڵە بچووكەی سەر گەردنی بوو. 
دەڕوانی،  لێم  كاتێك  دەچوو،  نەشتەرگەری  كەبەئاسەواری 
گوڵ  باریكی  و  ناسك  دارێكی  لە  كە  ملوانكەیەك  بەوێنەی 
چنرابێت. جێگەی تەقەڵەكانی دیمەنێكی ناوازەی بە گەردنە 
سپیەكەی بەخشیبوو. ڕەفتارەكانی زۆر جیاواز بوو لەوانەی 
لە  ژیانم  لە  پڕ  ئومێدێكی  ئیتر  كاتێك دەگەیشتنە هۆبەكەم. 

هەموو جەستەو كردارەكانیاندا دەبینی.
و  ك��ورت  پەنجە  جووڵەی  بە  خ��ۆی  ب���ەردەوام  شەونم 
گۆشتنەكانیەوە سەرقاڵ كردبوو. تاو نا تاوێك بە ترسێكەوە 
لێی دەڕوانیم. لە نیگاكانیدا هەستم بە خەمێكی قووڵ دەكرد، 
خەمێك كە هێندە گران بوو، لە ڕەفتارەكانیدا خۆیان دەنواند. 
ئەو ڕەفتارانەی شەونم هەستێكی وەهای لا دروست كردم، 

چۆن لەناو ئاوێكی ڕوونی قوڵدا ماسی ببینم، ئاوا هەستم بە 
ڕاستگۆیی ناخی دەكرد. جیاواز لە هەموو ئەو پەنابەرانەی 
بە چیرۆك و سیناریۆیەكی هەڵبەستراوەوە دەیان ویست ئەو 
خەونانەی كە هەیان بوو بۆ ژیان، لە ڕێگەیەوە بەرجەستەی 

بكەن.
كاتێك لە ڕێگەی ئەو وەرگێڕەی كە هەموو تومارەكانی 
شەونمی بۆ وەردەگێڕامە سەر زمانی سویدی، لێم پرسی لە 

كوێوە هاتوویت؟ بە دەنگێكی خەمگینەوە وتی: 
دەست  لە  من  هاتووم.  مەرگەوە  پڕلە  لەوڵاتێكی  -من 
سێبەرێك  وەك  كە  مەرگێك  هەڵهاتووم.  ن��اڕەوا  مەرگێكی 
بەردەوام لە هەموو شوێن و كووچەیەكی ڕووناكی ژیانمدا 

بە دوامەوەیە. 
ئەو وەڵامەی شەونم، هەموو هەست و ناخی هەژاندم. 
كاتێك كە قسەی دەكرد، لە ناو هەموو وشەیەكیدا هەستم 
بە ئازارێكی مەزن دەكرد كە بۆنی مەرگی لێ دەهات. هەر 
ئەوەش وای لێكردم كە بە شێوازێكی جیاواز لە پەناهەندەكانی 

تر، گوێبیستی چیرۆكەكانی ژیانی بم. 
كە  نیگایانەی  ئەو  بینینی  لە  چاوەكانم  دەك��رد  هەستم 
بەردەم  لە  كە  دەچوون  فریشتەئاسا  ڕاهیبەیەكی  نیگای  بە 
پەیكەری مەریەمی پاكیزەدا نزا بكا، تێر نەئەبوون. نەستیانە 
بڕیارم دا لە ڕێگەی كامێرای تەلەفونەكەمەوە ئەو نیگا پڕ لە 
ئازارەی لەوێنەیەكدا بپارێزم، وەكو هەموو ئەو تۆمارانەی 
كە لە ناو چەكمەجەی مێزی هۆبەكەی خۆمدا هەڵم گرتبوون، 
تا ئەو ساتەی دیمەنی جەستەی شێوێنراوی شەونمم بینی، 

نەخوێندبووەوە.  وەرگێڕراوانەم  تۆمارە  لەو  یەكێك  هیچ 
چاوەڕیی كۆتا تۆمارم دەكرد كە هەموویان وەك چیرۆكێكی 
تەواوكەری یەكتری، لای خۆم بپارێزم، تا لە ڕێگەیەوە مافی 
كوشتنی  ئەفسوس  بەڵام  بكەم.  دەستەبەر  بۆ  پەناهەندەیی 
شەونم بە جۆرێك بوو هەموو هەستی بزواندم و خەمێكی 

گەورە، بەوێنەی برینێكی قوڵ لەناخمدا دروستكرد.
كە  گ��ەڕام��ەوە،  بچكۆلەكەی  ماڵە  لە  ڕۆژەی  ئ��ەو  ه��ەر 
ب��ەپ��ەل��ە خۆم  ب��ووب��وو،  غ��ەرق��ی خوێنی ج��ەس��ت��ەی خ��ۆی 
زەرفێكی  ناو  لە  تۆمارەكانم  هەموو  و  هۆبەكەم  گەیاندەوە 
كاتەدا  لەو  گەڕامەوە.  ماڵەوە  ب��ەرەو  و  نا  گ��ەورە  كاغەزی 
دەب���اری،  بەلێزمە  هێندە  زستانە  ئ��ەو  س��ەرەت��ای  ب��اران��ی 
خ���وارەوە.  دەه��ات��ە  جەستەمدا  هەموو  بە  ئ��او  چ��ۆڕاوگ��ەی 
نابوو  سنگمەوە  بە  تۆمارەمانم  پەڕاوی  هەموو  هەرچەندە 
بۆئەوەی لە تەڕبوون بیانپارێزم، بەڵام بەهۆی ئەو بارانەوە 
كە  بووبوون  تەڕ  هێندەیەك  بە  پەڕاوەكان  زۆری  بەشێكی 
زۆربەیان پێكەوە نووسابوون. ترسی ئەوەم هەبوو لە كاتی 
جیاكردنەوەیاندا،وەك پارچە نانێكی خوساو لێك هەڵبوەرێن. 
خڕ  مێزە  لەسەر  پەڕاوەكانم  ماڵەوە،  گەیشتمە  كاتێك 
بەهێمنی  میوانەكەمدا  ژووری  ناوەڕاستی  گ��ەورەك��ەی  و 
كاتەدا  لەو  ببنەوە.  كەمێك وشك  ئەوەی  بۆ  ك��ردەوە،  بڵاو 
هەستم بە بۆنێكی ناخۆش دەكرد كە لە دەرچەی پێشەوەی 
هەموو  كە  دەچ��وو  بۆنە  ب��ەو  ت��ەواو  دەه��ات،  كراسەكەمدا 
لە  ماڵەكەی شەونمی تەنیبوو. وای بۆ چووم كە ئەو بۆنە 
بەپەلە  بووە.  هەموو جەستەم  بە  تێكەڵ  هەناسەوە  ڕێگەی 



13

كراس و پانتۆڵەكەم كە بە هۆی ئاوی بارانەكەوە بە هەموو 
جەستەمەوە چەسپ بووبوون، بە ئاستەم لەبەری خۆم دام 
ماڵی و خۆم بە گەرماوەكەدا كرد و هەموو ئاوی دووشەكەم 
بەسەر خۆمدا كردەوە. بەپەنجەكانم، كەوتمە شێلانی سەر 
و پرچم، تا ئەو بۆنە قێزەونە، لەناو هەموو كونێكی پێستی 

جەستەم، بهێنمە دەرەوە.
خۆم  جەستەی  كە  داب��وو  پەنجەكانم  بە  هێزم  ئەوەندە 
ب��ەردەوام  هێزەوە  بەو  هەر  ئەشێلا.  توند  هەویرێكی  وەك 
بووم تا مەمكە شل و گەورەكانی خۆمم لە نێو دەستەكانمدا 
مووچوڕكێكی  بە  هەستم  هەڵگڵۆفینیان  لەگەڵ  بینییەوە. 
ترسناك كرد، كە هەموو جەستە باریك و بەرزەكەمی وەك 
جەستەی  وێنەی  كاتەدا  لەو  لەراندەوە.  كڵیسەكان  زەنگی 
شێوێنراوی شەونمم لە خۆمدا بینی، كە چۆن مەمكە بچكۆلە 
شەقار  چەقۆ  بە  نەگەییو  شەمامەیەكی  وەك  تورتەكانی  و 
شەقار كرابوو. لەناو خوێنی وشكهەڵهاتووی خۆیدا، ڕەنگێگی 

سووری ڕەشداگیرساویان گرتبوو. 
لە ناخمدا بەرگری ئەوەم دەكرد ئەو دیمەنە ترسناكەی 
كە ئەمڕۆ بینیبووم، هەرگیز وێنای نەكەمەوە، بەڵام بەردەوام 
بیرم بە لای ئەو ڕووداوەوە بوو كە ئەمڕۆ هەواڵی كوشتنی 
شەونمیان پێ ڕاگەیاندم كە لە هۆبەی بەشی پەناهەندەكان 
سەرقاڵی ئامادەكردنی چەند دۆسییەیەك بووم بۆ دادگا بە 

مەبەستی پێدان یان ڕەتكردنەوەی مافی پەنابەرێتیان.
ژمارەیەكی  تێبینی  لێیدا،  تەلەفۆنەكەم  زەنگی  كاتێك 
هاوسەری  »چارلی«ی  دەچ��ووم  بۆ  وای  كرد.  نەناسراوم 

كۆنم بێت كە لە دوای ئەوەی لە لایەن منەوە بڕیاری كۆتایی 
كردبووم  پێوە  پەیوەندی  جارێك  چەند  دا،  جیابوونەوەمان 
چانسی  دواج��ار  بۆ  یان  جارێك  تەنیا  ئەوەی  مەبەستی  بە 
ئەوەی پێ بدەمەوە و جارێكی تر ژیانێكی نوێ  و بێكێشە 

پێك بهێنینەوە.
داوای  جارێك  چەند  بۆ  جیابوونەوەمان،  دوای  لە  ئەو 
دانیشین،  پێكەوە  ئ��ارام  شوێنێكی  لە  كردبووم  لێ  ئ��ەوەی 
و  دووب���ارە  پەیوەندییەكانییەوە  ڕێگەی  لە  ه��ەر  تەنانەت 
سێبارە داوای لێبوردنی لێ كردبووم و دانی بە هەموو ئەو 
ئەنجامی  بەرامبەرم  كە  نابوو  خۆیدا  قێزەونانەی  ڕەفتارە 
داب��وو، ب��ەڵام من س��ەب��ارەت ب��ەو، لە ناخی دڵمدا ئ��ەوم لە 
خۆمدا بە تەواوی سڕیبووەوە. هەرئەوەش وای لێ دەكردم 
بێزاری و لەش  بە  پێوە دەك��ردم، هەستم  كاتێك پەیوەندی 
گرانیی خۆم دەكرد. دواجار پەیوەندییەكانی هێندە بێزاریان 

كردبووم، بە هەڵچوونێكی نەستیانەوە پێم وت:
- ئیتر بەسە من هیچ هەستێكم بۆ تۆ نەماوە، تۆ كاتەكانی 

خۆت لە تەك مندا بە فیڕۆ ئەدەیت.
لە دوای ئەو پەیڤانەوە كە بە هێندەی بەرد ڕەق بوون 
هەموو  تۆڵە  چێژێكی  دەبینی.  سیمایدا  لە  ئ��ازارەك��ەی��م  و 
ناخمی ئاسوودە كرد بەرامبەر ئەو ناپاكییانەی كە بە نهێنی 
نووستنەكەمدا  ژووری  لە  كاتێك  ك��ردب��ووی.  بەرامبەرم 
ئەوم لە ئامێزی ژنێكدا بینیەوە، سەرەتا هەموو ناخم وەك 
پووشوپەڵاش، بە خێرایی، ئاگری گرت. دواتر بیرم لە خۆم 
دەكردەوە و پرسیاری ئەوەم لە خۆم دەكرد دەشێت وەك 

ژنێكی بەئەزموون، كەمتەرخەم نەبووبێتم لە بەخشینی ئەو 
چێژە سێكسانەی كە ئەوی پێدەگاتە لوتكەی ئۆرگازم. 

ژەم��ە  ئ���ەو  وێ��ن��ەی  ب��ە  ب�����ەردەوام سێكسم  ك��ە  منێك 
سەرمێزی  ئێوارەكاندا  زۆرب��ەی  لە  كە  دەچواند  خۆراكانە 
هەمەچەشن  و  جیاواز  بە چەندین شێوازی  نانخواردنەكەم 
دەكرد  چاودێری،ئەوفلمە سێكسیانەم  ئەڕازاندەوە،بەردەوام 
بۆئەوەی  تیادەبینی،تەنها  نوێیانم  ڕەف��ت��اری  ش��ێ��وازو  كە 
بێزاری  ب��ەردەوام چێژێكی نوێی پێ ببەخشم و هەست بە 
ناخمدا نەمایەوە  لە  ئیتر هۆكارێك  لەگەڵ یەكتریدا.  نەكەین 
پێ  تری  دەرفەتێكی  تا  بێت،  لێبوردن  شایەنی  ئ��ەوەی  بۆ 
بێهەست،  پیاوێكی  بۆ دواجار وەك  بۆیە  ببەخشمەوە، هەر 
بەنەفرەتم كرد. وا هەستم كرد چیتر پەیوەندیم پێوە ناكاتەوە، 
بەڵام كاتێك دڵنیا بوو لەوەی وەڵامی نادەمەوە، چەندجارێك 
ئەوەی  هەوڵی  نەناسراوەوە  ژمارەیەكی  چەند  ڕێگەی  لە 

دابوو پەیوەندیم پێوە بكاتەوە. 
بینی وای بۆ  نەناسراوەكەی ئەوم  یەكەمجار كە ژمارە 
تایبەتی  بێت و كێشەیەكی  پەنابەرەكان  لە  یەكێك  دەچووم 
دادگا  لە  دۆسیەكەی  وەڵام��ی  هەواڵی  بیەوێت  یان  هەبێت، 
تەلەفۆنەكەم  كاتێك  گەیشتووە.  ئاستێك  چ  بە  كە  بزانێت 
هەڵگرت و ئەو دەنگەم ژنەوت كە زۆرجار نائارامی بە ژیانم 

بەخشیبوو، بەپەلە دام خستەوە و خستمە لیستی ڕەشەوە.
م��اوەی��ەك لە ژم��ارەك��ەم ڕوان���ی. دوودڵ ب��ووم ل��ەوەی 
وەڵام بدەمەوە یان بەتەواوی فەرامۆشی بكەم. بۆ خۆیشم 
بەپەیڤە  و  بێت  چارلی  هەبوو  ئ��ەوەم  ترسی  ن��ەم��دەزان��ی. 

دواج��ار  بشێوێنێت.  ڕۆژەم  ئ��ەو  مەزاجی  بێزاركەرەكانی 
ئەگەر  خۆ  ن��ەدەم��ەوە،  وەڵام  یەكەمجار  دا  ئ��ەوەم  بڕیاری 
بێت  تریش  جارێكی  بۆ  ل��ەوەی  دەبێت  دڵنیا  بێت،ئیتر  ئەو 
ناكاتەوە.  دووبارە  پەیوەندییەكە  بەوەش  نادەمەوە.  وەڵامی 
چاوەڕێم كرد تا كۆتایی بە زەنگەكە هات، بەڵام لە دوای ئەو 
زەنگە چەند چركەیەكی پێ نەچوو هەمان ژمارە، دووبارە 

پەیوەندی كردەوە. 
كاتێك وەڵامم دایەوە بە دەنگە گڕ و هێمنەكەیدا، پێدەچوو 

پیاوێكی پلەدار بێت. وتی:
ئێستا  تاوانەكان.  بەشی  لە  م  لیۆن  لێكۆڵەرەوە  من   -
كارتی  دەك���ەم.  پێوە  پەیوەندیت  ت��اوان��ێ��ك��ەوە  شوێنی  ل��ە 
ل��ە م��اڵ��ی ك��وژراوێ��ك��ی بیانیدا  ب��ەڕێ��زت��ان  ئ��ەدرەس��ەك��ەی 
دۆزراوەتەوە لە شەقامی نیبرۆگۆتان ئەپارتمانی d خانووی 

ژمارە 9. پێدەچێت بەڕێزتان ئاشنای بن. 
دڵنیابووم  ل��ەوە  ئیتر  وت��م،  پ��ێ  ئ��ەدرەس��ەك��ەی  كاتێك 
ڕووی��داوە.  نەئەكرد  پێشبینی  شەونم  كە  كارەساتەی  ئەو 
بە  كرد.  خۆم  شڵەژانی  بە  هەستم  هەواڵە  ئەو  بیستنی  بە 

گومانێكەوە وتم: 
- مەبەستتان شەونمە! 
بەهەمان تۆنەوە وتی:

- پێناسی كوژراوەكە نەناسراوە، دیارە دەبێت بەڕێزتان 
ئەو زانیاریانە بدەن، منیش بۆ ئەو مەبەستە پەیوەندیم پێوە 

كردوون. 
شەونم  ئەدرەسەكەی  لە  زیاتر  دەمویست  ساتەدا  لەو 

كە هەموو  نەبوو  ناكاوە  هەواڵە  بەو  متمانەم  ببمەوە.  دڵنیا 
لەو  بوومەوە  دڵنیا  ڕامان  كەمێك  پاش  هەژاندبوو.  ناخمی 
ئەوەی  بۆ  زانیبوو  شیاوم  جێگەیەكی  بە  كە  ئەپارتمانەی 

شەونم تیایدا هەست بە ئارامی بكا. بە ئەفسەرەكەم وت: 
- بەڵێ  ئەوە پەناهەندەیەكی خۆرهەڵاتییە و بریگرتەمە. 
ئەفسەرەكە كاتێك دڵنیا بووەوە لەوەی دەیناسم، وتی:

شوێنی  وەرن���ە  ئێستا  ه��ەر  ب��ەڕێ��زت��ان  دەك���ەم  تكا   -
ڕووداوەك�����ە، ب��ۆئ��ەوەی ل��ە ب���ارەی ك���وژراوەك���ەوە چەند 

زانیارییەكمان پێ بدەن. 
بەپەلە تەلەفۆنەكەم داخستەوە و تاوم دایە جانتاكەم و 
سواری تەكسییەك بووم، كاتێك گەیشتمە ئەوێ ، لە بەردەم 
دەرگای ئەپارتمانەكەدا، تێبینی چەند ئۆتۆمبێلێكی پۆلیسم كرد 
كە لە بەردەم دەرگای سەرەكیی ئەپارتمانەكە وەستابوون. 
لە تەكسیەكە دابەزیم و بەرەو ناو ئەپارتمانەكە ڕۆیشتم و 
خۆم گەیاندە دەرگای ئەسانسۆرەكە و پەنجەم نا بە نهۆمی 
بەرەو سەرەوە  لەو ماوەیەی كە ئەسانسۆرەكە  چوارەمدا، 
هەڵدەكشا بیرم لە شەونم دەكردەوە، ئاخۆ چۆن لەو ماوە 
كەمەی هاتۆتە ئێرە، كەسانێك هەروا بە ئاسانی و خێرایی، 
و  دۆزیویانەتەوە  خۆی،  زێدی  دوورەدەستەی  شوێنە  لەم 

تۆڵەی خۆیان لێ كردۆتەوە! 
بە  هەستم  داگ��ی��رس��ا،  چ���وارەم  نهۆمی  گڵۆپی  كاتێك 
تەڕبوونی چاوەكانی خۆم كرد، بۆ ئەوەی ئەو هەستەی خۆم 
بشارمەوە ڕووم كردە ئەو ئاوێنەیەی كە بە دیواری بەشی 
پشتەوەی ناو ئەسانسۆرەكەوە بوو، دەستەسڕێكی كاغەزم 

وشككردنەوەی  سەرقاڵی  ئەوەندەی  دەرهێنا،  جانتاكەم  لە 
چ  ل��ە  ن��ەم��دەزان��ی  ب��ۆ خۆیشم  ك��ە  ب���ووم  فرمێسكانە  ئ��ەو 
هەستێكەوە بۆ كەسێكی نامۆ و نەناسراو دەتكێ . بێئاگا بووم 
لەوەی بە كردنەوەی دەرگای ئەسانسۆرەكە بۆنێكی قورس 
وناخۆش، بە بۆنی جەستەی ئەو پیاوانە دەچوو كە لە كاتی 

ماندووبونیاندا لەبن هەنگڵیانەوە دێت، بە لوتمدا هات. 
ئەو بۆنە قورس و ناخۆشەی وەك شنەبایەك بە لوتمدا 
دەهات، زێدەتر كاری لە مێشكم دەكرد. بە ناچاری چەندپارچە 
دەسڕێكی كاغەزی ترم دەرهێناو گرتم بە لوتمەوە و بەرەو 
چەپی  لای  دەكەوتە  كە  چ��ووم  شەونم  ماڵەكەی  دەرگ��ای 
و  دەم  كە  دەس��ڕەی  تۆپەڵە  ئەو  بەهۆی  ئەسانسۆرەكەوە. 
لەگەڵ  ئ��ەدا.  هەناسەم  ئاستەم  بە  گرتبوو،  پێ  خۆم  لوتی 
هەست  بۆنەكەم  كاریگەرتر  و  تیژتر  دەه��ات  تا  ئ��ەوەش��دا 

پێدەكرد.
دەرگ����ای م��اڵ��ەك��ەی ش��ەون��م، واڵا ب���وو. ل��ە ب��ەردەم��ی��دا 
بوو،  لوتیەوە  و  دەم  بە  پ��ەڕۆی  دەمامكێكی  كە  پۆلیسێك 
بەهۆی سەرقاڵی بە داكەندنی دەستكێشەكانی، كە بۆ پشكنین 
و بەدواگەڕانی بەڵگەی شوێنی تاوانەكان لەدەستیان دەكرد 
دەستەكانیدا  لە  زیاتر  بیەوێت  ئ��ەوەی  وەك  ب��وو،  خەریك 
تونتریان بكات،بەهۆی پێڵاوە بن تەختەكانمەوە كە بەردەوام 
بۆ كاركردنی ڕۆژانە لەپێم دەكردن، هەستی بە هاتنم نەكرد. 
بەدی  ت��رم  كەسێكی  هیچ  پۆلیسە،  ل��ەو  جگە  نهۆمەدا  ل��ەو 
مەترێكم  دوو  تەنیا  بوومەوە  نزیك  لێی  ئەوەندە  تا  نەكرد، 

مابوو بگەمە بەردەمی.

لە دەرگاكەوە كە بەتەواوی واڵابوو، ئەو ڕاڕەوەم دەبینی 
كە ڕاستەو خۆ دەچووەوە سەر هۆڵی میوانەكە، لە ژوورەوە 
تێبینی چەند پۆلیسێكی دەمامكدرام كرد كە بەهەمانشێوەی 
بوو. زۆر  لەدەستدا  بەردەرگاكە، دەستكێشیان  پۆلیسەكەی 
بەهێمنی بەناو هۆڵەكەدا دەهاتن و دەچوون، وەك ئەوەی بە 
دوای شتێكی ونبوودا بگەڕێن، بە وردی چاویان بە هەموو 
هەنگاوە  كە  تەنانەت  دەگێڕا،  ماڵەدا  ئەو  شوێنێكی  جێگەو 
نەوەك  دەڕوان��ی،  خۆشیان  پێی  لەبەر  ئەنا،  هێواشەكانیان 
تاوانەوە  ب��ەو  پەیوەندی  كە  بكەن  نامۆ  شتێكی  ڕەچ��اوی 

هەبێت.
پۆلیسەكە  پێدەچوو  ئەدا  ن��اوەوەم  سەرنجی  من  كاتێك 
ئەو ساتە هەستی بە هاتنم كردبێت، بەو دەنگە كپەی بە بڵمە 
بڵم دەچوو كە لەژێر دەمامكەكەوە دەهاتە دەرەوە، پێی وتم: 
- بەڕیز چ كارێكتان بە ئێرە هەیە؟ ئەپارتمانەكە بەهۆی 

ئەم تاوانەوە بەتەواوی چۆڵكراوە.
بەهۆی ئەو بۆنە قورس و ناخۆشەوە كە تا دەهات بێزاری 
دەكردم، هەستم كرد خەریكە دڵم پێكدا دێت و ئەڕشێمەوە و 
لەخۆم دەچم، بەئاستەم لەژێر ئەو تۆپەڵە دەسڕەی كە بەدەم 

لوتمەوە گرتبووم، پێم وت:
ژنە  ئ��ەو  مەبەستم  شەونم.  پ��ارێ��زەری  م.  مۆڵی  من   -

كوژراوەیە كە لە ژوورەوەیە.
پۆلیسەكە بە بیستنی ئەو قسەیە، كەمێك كەوتە خۆی و 

بەنیگایەكی تیژەوە لێمی ڕوانی و وتی:
- كەمێك چاوەڕێ بكە، ئێستا دێمەوە.

نووستنەكەی  ژووری  ب��ە  ك��رد  خ��ۆی  و  وت  ئ���ەوەی 
شەونمدا كە دەكەوتە لای ڕاستی ڕاڕەوەك��ەوە. لەو كاتەدا 
پۆلیسێك لە دەرگای تەوالێتەكەوە هاتە دەرەوە كە دەكەوتە 
بەرامبەر ژووری نووستنەكە. پێدەچوو بەهۆی ئەو بۆنەوە 
پەڕۆی  دەستەسڕێكی  بووبێت.  هەڵهاتن  تێك  دڵ  تووشی 
هۆڵی  ب��ەرەو  بدا،  هێڵنج  ئ��ەوەی  وەك  گرتبوو  دەمیەوە  بە 
لەو پۆلیسانە  ئەپارتمانەدا جگە  لەو  میوانەكە بەڕێ كەوت. 
هیچ كەسێكی ترم لەو نهۆمەدا بەدی نەكرد. پێدەچوو وتەی 

پۆلیسەكە تەواو دروست بێت.
بوون،  نیشتەجێ  ئەپارتمانەكەدا  لەناو  ئەوانەی  هەموو 
بەهۆی ئەو ئەو بۆنە ناخۆشەوە چۆڵیان كردبوو، تەنیا گوێم 
لە دەنگی ئەو پۆلیسانە بوو كە لە ناوەوە سەرقاڵی پشكنین 
لەو  تاوانەكە.  شوێنی  لە  ب��وون.  بەڵگەكان  بەدواگەڕانی  و 
هەستم  ڕۆیشتبوو،  دەرگاكە  بەردەم  پۆلیسی  كەمەی  ماوە 
نەمدەزانی  بۆ خۆیشم  دەك��رد.  ئۆقرەیی  بێ   و  نائارامی  بە 
بینینی شەونم دەكەم، بەڵام  تامەزرۆی  بۆچی بەو هێندەیە 
بەهۆی تیژیی ئەو بۆنە ناخۆشەوە، هەستم بە خاوبوونەوەی 
دڵم دەكرد. هەستم دەكرد هەتا دێت هێدی هێدی دڵم لەسەر 
خۆی دەچێت، پێدەچوو لە ژێر ئەو پارچە دەسڕەی لەسەر 
لوتم نابوو ئەوبۆنەقێزەونە، دزەی بۆ كونی لوتم كردبێت و 

ئاوێتەی هەناسەم بووبێت.
كاتێك ئەفسەرەكە لە ژووری نووستنەكەوە هاتەدەرەوە، 
توانای  قاچەكانم  دابوو،  لەدەست  خۆم  بەرگری  بەتەواوی 
ئەو جەستە لاواز و باریكەی نەمابوو. ئەوەندە هۆشم لەسەر 

بە  خەریكە  كە  كرد  ب��ەوە  هەستی  ئەفسەرەكە  كە  مابوو، 
زەویدا دەكەوم. لەو ماوە كەمەی كە لە نێوان من و ئەو دا 
كە تەنیا سێ  مەترێك دەبوو، بەپەلە چۆن پڵنگێك ئامبازی 
نێچیرەكەی دەبێت، بە باسكە بەهێز و پڕ لە ماسولكەكانی 
كە تیشێرتەكەی لەبەریا جەڕاندبوو، پڕی پیا كردم و بەرەو 

دەرگای ئەسانسۆرەكەی كێش كردم.
نهۆمی خ���وارەوەدا  ل��ە  ه��ات��م��ەوە، خ��ۆم  ب��ەخ��ۆم  كاتێك 
بینییەوە. بەوەی كە هێشتا ئەفسەرەكە بە دەستە بەهێزەكانی 
نەكەوم.  ب��ۆئ��ەوەی  گوشیبوو،  بەتوندی  قۆڵمی  ه���ەردوو 
پێدەچوو تەنیا ئەو ماوە كەمە بێئاگا بووبم تا منی گەیاندبووە 
نهۆمی سێهەم، بە چاوە شین و بزێوەكانی لێمی دەڕوانی، 

پاش كەمێك پێی وتم:
بە  پ��ەی��وەن��دی  ئەگەرنا  بڵێ ،  پێم  ه��ا؟!  باشیت؟!  ت��ۆ   -

فریاكەوتنەوە دەكەم. 
ئەوەندەی وزەم بەبەردا هاتبووەوە، نەمزانی بۆچی ئەو 
ڕەفتارە نەشیاوەم نواند، نەستیانە بە گوڕێكەوە هەنگاوێكم 
بۆ دواوەی خۆم ناو لە نێو دەستە بەهێزەكانیدا خۆم قوتار 
كرد،  بەدی  منی  هەڵوێستەی  ئەو  ئەفسەرەكە  كاتێك  كرد. 
وەك ئەوەی كارێكی نەشیاوی ئەنجامدابێت، بە شەرمێكەوە 
كە لە دەموچاوە باریك و سورهەڵگەڕاوەكەی دەمبینی، وتی:
ئ��ازارت  كە  ب��وو  مەبەستم  تەنیا  خ��ان،  مۆڵی  ببورە   -

پێنەگات، ئەگەر ناااا...
مۆڵەتی ئەوەم پێنەدا قسەكانی تەواو بكا، هەستم كرد لە 
پێم  نواندبوو،  هەرزەكارانەم  تەواو  ڕەفتارێكی  بەرامبەریدا 

وت:
بەهۆی  دەك��ەم.  لێ  لێبوردنت  داوای  من  ب��ەڕێ��ز..  نا   -

تەندروستیمەوە بێئاگابووم لە ڕەفتارەكانم.
خۆی  بە  گوڕێكی  قسەیە  ئ��ەو  بەبیستنی  ئەفسەرەكە 
دایەوە و بە ئەتەكێتێكەوە كە تێكەڵ بە سەرنجێكی نامۆ بوو، 

لێمی دەڕوانی. وتی:
دابێت،  ڕووی  ڕۆژێك  چەند  پێش  تاوانەكە  پێدەچێت   -
ئامێری  ب���ەردەوام���ی  ئیشكردنی  ب��ەه��ۆی  ئ��ەوەش��ە  ه��ەر 

گەرمكەرەوەكەوە جەستەی كوژراوەكە بۆگەنی كردووە.
بەو چاوە شین و بزێوانەی كە تاوناتاوێك لەسەر مەمكە 
و  زرنگ  كەسێكی  پێدەچوو  دەگرت،  لەنگەریان  گەورەكانم 
بەئەزموون بێت لە كارەكەیدا. لەو كاتەدا بیرم لەوە دەكردەوە 
دەبێت لەو ماوە كەمەی كە لە هۆش خۆم چووبووم دەبێت 
و  ڕوانیبێت  جەستەمی  هەموو  لە  خۆی  ویستی  بە  چەند 
چێژی لەو دیمەنە بێئاگاییەی من بینیبێت كە وەك عاشقێكی 
مەست لەنێو دەستە بەهێزەكانی هەستم بە ئارامی كردبێت! 
ئ��اوی لە  ب��ەدەس��ت��ی ڕاس��ت��ی زەرف��ێ��ك��ی نایلۆنی ڕەن��گ 
لە  كە  بوو  تیا  تۆماركەرەی  ئامێری  ئەو  دەرهێنا.  گیرفانی 
ئەوەی  بۆ  شەونم  بە  داب��ووم  چاوپێكەوتن  یەكەمین  دوای 
ئەو  هەفتانە  بكات،  تۆمار  بۆ  خۆیم  ژیانی  چیرۆكەكانی 
میمۆریەی كە تۆماری دەنگی خۆی تیا بوو، لەناو زەرفێكی 
ك��اغ��ەزی دەن��ا و ل��ەو ڕۆژان���ەی پشووم لە ك��ارەك��ەم وەر 
ئەپارتمانەكەی  نێزیكی  پاركەكانی  لە  یەكێك  لە  دەگ��رت، 

شەونم، یەكترمان دەبینی و ڕادەستی دەكردم. 

بە دەنگێك كە بێئومێدیم تیا بەدی ئەكرد وتی:
- بەهۆی ئەو ماوە زۆرەی كە بەسەر شوێنی تاوانەكەدا 
لەسەر  پێویست  بەڵگەی  بتوانین  ئەستەمە  ڕاب�����ردووە، 
بە  بێت  گرنگ  ئ��ەوەی  بدۆزینەوە.  تاوانەكە  ئەنجامدەرانی 
تۆماری  لەناوئامێرێكی  كە  میمۆرییەیە  ئەم  تەنیا  لامانەوە 
دۆزیومانەتەوە.  س��ەری��ەوە  تەنیشت  لە  و  ب��ووەو  بچوكدا 
هێشتبێت. بەجێ  مەبەست  بە  تۆمارێكی  بكوژەكە  پێدەچێت 
كەئەوەی گوت زانیم لیۆن بەهەڵە لەڕوداوەكە تێگەیشتووە،هەر 

بۆیە بەوپەڕی متمانە بەخۆبوونەوە پێم وت : 
تۆماری  تەنیا  میمۆرییە  ئەو  دڵنیام  من  لیۆن..  بەڕێز   -
دەنگی شەونمی تیایە، ئەوە پەیوەندی بەو دۆسیەیەوە هەیە 
كە لە ڕێگەیەوە دەیویست مافی پەنابەری پێ وەرگرێت. من 
زۆرێك لەو میمۆریانەم لایە كە بۆی تۆمار كردووم، پێویستە 
بە  پەیوەندی  لەبەرئەوەی  بكەیت،  ڕادەست  میمۆریەم  ئەو 

كاری بریگرتەكەم و دەزگای پەنابەرانەوە هەیە.
لیۆن پێدەچوو میمۆریەكەی بە بەڵگەیەكی بەهێز زانیبێت 
بۆ دۆزینەوەی بكەرانی تاوانەكە، بۆیە بەهەستێكی ڕەقەوە 

هاوشێوەی جەستەی پێی وتم:
- دەمەوێت بۆ خۆم گوێبیستی بم.. ئەگەر شتێكی گرنگی 
تیا بێت، ئەوا پێویستە وەك بەڵگەیەك یان سەرەداوێك بۆ 

دۆزینەوەی تاوانبارەكان، بەكاری بهێنم.
لە  بیرم  دەچوو،  كەللەڕەق  پێاوێكی  لە  ڕەفتارەكانی  بە 
ڕێگایەك دەكردەوە كە قایلی بكەم میمۆریەكەم بداتێ . ئەو 
بەردەوام چاوەكانی لەسەر لێوە ئەستوورەكانم بوو. كە بە 

ڕەنگی هاوشێوەی  لەگەڵ  كاڵ  پەمەیی  ڕەنگی  سووراوێكی 
ڕێگەی  لە  دەیەوێت  نەمدەزانی  گونجاندبووم.  كراسەكەم 
جووڵەی لێوەكانمەوە پێشبینی وەڵامەكانم دەكات.. یان چێژ 

لەو قسانە دەبینێت كە لێیانەوە دێنە دەرەوە. وتم
دەبێت  مانگێك  س��ێ   تەنیا  ش��ەون��م  ل��ی��ۆن..  ب��ەڕێ��ز   -
هەموو  نازانێت..  سویدی  زمانی  لەبەرئەوە  ئێرە..  هاتۆتە 
تۆماری  خ��ۆی  زم��ان��ی  ب��ە  لام��ە،  ل��ە  ك��ە  میمۆریانەی  ئ��ەو 
هەر  ببم،  حاڵی  لێ   شتێكیان  هیچ  ناتوانم  منیش  ك��ردوون، 
بۆ ئەو مەبەستەش هەموویانم داوەتە ئەو وەرگێڕەی كە لە 

هۆبەكەی خۆمدا ڕۆژانە كاری وەرگێڕانم بۆ دەكات. 
لیۆن بە شێوەیەك لێی دەڕوانیم وەك ئەوەی نهێنییەكی 

گرنگم لێ  شاردبێتەوە. بە شێوەیەكی گاڵتەئامێزەوە وتی:
- ئەهاهاه.. پێدەچێت زۆر شت لە بارەی كوژراوەكەوە 

بزانیت! 
كەمێك وەستا وەك ئەوەی بیر لە شتێك بكاتەوە، پاشان 

بە ئەتەكیەتێكەوە وتی:
- زۆرباشە كەواتە دەكرێت پێكەوە وەك تیمێك كار لە 
دۆسیەكەدا بكەین. تۆ پێت چۆنە هەموو ئەو تۆمارانەی كە 
كاری  دەزانیت  خۆت  بۆ  بكەیت!  ڕادەستمی  بەڕێزتانە  لای 
پارێزەرەكان تەنیاپێدانی زانیارییە بە دۆسیەی لێكۆڵینەوەكان، 
لە  ئەوەی  بۆ  دەبین  بەردەوامدا  پەیوەندیی  لە  ئێمە  پاشان 

نێزیكەوە ئاگاداری قۆناغەكانی لێكۆڵینەوەكان بیت.
بە چاوە پڕ شەهوەت و ڕفتارە ڕەق و نامۆكانی، هەستم 
دەكرد لە سەرەتای گەمەیەكدام. بۆ خۆیشم نەمدەزانی بۆنی 

شتێكدا  دوای  بە  ساتەدا  لەو  ش��ەڕ!  یان  دێت  لێ  عەشقی 
دەگەڕام كە كۆتایی بەو گەمە بێ  مانایە بێنم كە ئەو دەستی 
پێكردبوو، بە شێوەیەك ڕەفتارم دەكرد كە هەست بە بەهێزیم 

بكات. لەگەڵ دانەوەی هەناسەیەكی قووڵدا، پێم وت:
- ئەوەی تۆ دەیڵێیت ڕاستە.. بەڵام لە ڕووی یاساییەوە 
مافی ئەوەم هەیە كە نهێنی كەسێتیی بریگرتەكەم بپارێزم.. 
بە  ئ��ەوا  هەبێت،  ت��ۆم��ارەك��ان��دا  لەنێو  نامۆ  شتێكی  ئ��ەگ��ەر 

دڵنیاییەوە ئاگادارتان دەكەمەوە. 
لیۆن بە زەدەخەنەیەكی گاڵتەئامێزەوە كەمێك لێی ڕوانیم. 
كەمەرە  لە  شێوەیەك  بە  ماسولكەكانی  پڕ  دەستە  پاشان 
پڕ  و  قەبە  جەستە  ئەو  نمایشی  بە  نا،پێدەچوو  باریكەكەی 
لە ماسولكەیەی هەستی پیاوەتی خۆیم نیشان بدا. سەرێكی 
بە ڕاست و چەپی خۆی بادا و پاشان چاوەكانی لە سەرم 

گیرساندەوە و بە بێزارییەكەوە وتی:
تكا  مۆڵی،  بەڕێز  بێت،  بەڕێزتان  ویستی  بە  با  باشە   -
دەكەم پێویستە لە كەمترین ماوەدا هەر زانیارییەكی گرنگ 

هەبێت، لە تۆمارەكاندا ئاگادارم بكەرەوە. 
دەستێكی بۆ گیرفانی ڕاستی پانتۆڵەكەی برد و كارتێكی 
دەرهێنا و بەهێمنی دەستی بۆ درێژ كردم تا لێی وەر بگرم. 

وتی:
- ئەوە ژمارەی مۆبێل و تەلەفونی نووسینگەكەمی تیایە، 
هەر كاتێك مەبەستت بوو، ئەتوانیت پەیوەندیم پێوە بكەیت، 
بۆ  گوێت  ئامادەم  بێت  شەویش  درەنگانی  ئەگەر  تەنانەت 

ڕاگرم. 

سەرێكی  و  وەرگ����رت  دەس��ت��ی  ل��ە  ك��ارت��ەك��ەم  منیش 
ڕەزامەندیم بۆ لەقاند. پاشان پێم وت:

- ئەی ئەوتۆمارەی كە لای بەڕێزتانە! 
ئاگادار  لێ   دادوەری  سەرەتا  با  وتی:  خەندەیەكەوە  بە 

بكەمەوە.. دواتر بڕیارێكی لە بارەوە ئەدەین..
بەهۆی ئەو بۆنە بێزاركەرەوە، تەواو بێئاگا بووم لەوەی 
ك��وژراوە!  ئایا شەونم چۆن  كە  بكەم  لێ  ئەوەی  پرسیاری 
لەو كاتەدا یەكێك لە پۆلیسەكان هاتە نێزیكمانەوە سڵاوێكی 

سەربازی بۆ كرد و وتی: 
دەب��ارێ��ت.  ب��ەخ��وڕ  ب��اران��ێ��ك��ی  دەرەوە  ل��ە  گ����ەورەم   -
ئەمبوڵانسەكەش دەمێكە ئامادەیە. فەرمان دەكەن جەستەكە 

بگوازینەوە؟!
پێشئەوەی  وتم:  و  قۆستەوە  لیۆنم  وەڵام��ی  كاتەدا  لەو 

تەرمەكەی بگوازنەوە، دەمەوێت جەستەی شەونم ببینم. 
ج��ارێ   ك��ە  وت  پێی  و  پۆلیسەكە  ك���ردە  ڕووی  ل��ی��ۆن 
پۆلیسەكە  دەك��ات��ەوە.  خ��ۆش  كەمێك  بارانە  تا  بگەڕێ   لێ 
دیسانەوە بە سڵاوێكی سەربازییەوە ئێمەی بەجێ هێشت و 

لیۆن ڕووی بە لامدا وەرگێڕایەوە وتی:
بالكۆنەكانمان  پەنجەرە و دەرگای  - هەرچەندە هەموو 
كردۆتەوە و ماڵەكەشمان بۆنپڕژێن كردووە، بەڵام ئەستەمە 
كەمێك  باشترە  بڕەوێتەوە.  ئاسانی  بە  وا  هەر  بۆنە  ئەو 

چاوەڕێ  بكەیت.
زەنگی  لە  گوێم  ئاستەم  بە  ه��ات��م��ەوە..  بەخۆم  كاتێك 
دووش��ەك��ەدا  ئ��اوی  خ��وڕەی  لەگەڵ  كە  ب��وو  تەلەفۆنەكەم 

ئ��اوازێ��ك��ی ن��ەش��ازی��ان ب��ە گوێمدا ئ���ەدا ت��ا ئ��ەو ك��ات��ەی لە 
گەرماوەكە هاتمە دەرەوە و خاولییەكەم لە خۆمەوە ئاڵاند، 
كۆتایی بە زەنگەكەی لیۆن هاتبوو، كە چەند جارێك هەوڵی 
دابوو پەیوەندیم پێوە بكات. پێدەچوو بۆ كارێكی گرنگ بێت، 
ئەگەرنا ئەوەندەی چەند سەعاتێك دەبوو ئەوم لە ماڵەكەی 
نێو  لە  كە  تەلەفۆنەكە  كاتەدا  لەو  هێشتبوو.  بەجێ  شەونم 

لەپی دەستمدا بوو دووبارە زەنگی لێدایەوە.
- بەڵێ ! 

- سڵاو بەڕێز مۆڵی بمبورە بەم شەوە بێزارت دەكەم!
- زۆر ئاساییە.. كارێكی گرنگتان هەبوو وا چەند جارێك 

پەیوەندیت پێوە كردووم؟!
بكەم  لێ  ئ��ەوەت  پرسیاری  دەمویست  دڵنیاییەوە  بە 

تۆمارەكانت خوێندووەتەوە؟
- تا ئێستا.. نەخێر.

گشتی،  دادوەری  گەیاندە  دۆسیەكەم  پ��ەڕاوی  كاتێك   -
ب��ە زووت��ری��ن كات  پێویستە  ك��ە  ك��ردم  ل��ێ  ئ���ەوەی  داوای 

لێكۆڵینەوە لەسەر تاوانەكەی شەونم ئامادە بكەم. 
بە  بتوانم  ناكەم  ب��ڕوا  زۆرە  هێندە  تۆمارەكان  ئاخر   -

شەوێك بیان خوێنمەوە.
- باشە دەكرێت كەمێك پەلەی تێدا بكەیت؟

- هەوڵ ئەدەم.
- ئۆكەی.. بەڵام دەتوانم بەیانی بەڕێزتان ببینم؟!

- بۆ چ مەبەستێك؟
- تەنیا دەمەوێت لە بارەی شەونمەوە قسەبكەین؟



28

- بۆ خۆت دەزانیت.. من كارێكی زۆرم هەیە.
- دەكرێت لە دوای كارەكەت بێت. من بۆ خۆم هەموو 

كاتێكم بۆ بەڕێزتان هەیە.
- با بزانم چۆن دەبێت! خۆم پەیوەندیت پێوە دەكەمەوە.

- ئۆ كەی.. من چاوەڕێی وەڵامی بەڕێزتانم. شەوشاد.
جەستە  هەموو  بەناو  ئارامییەك  تەلەفۆنەكە،  دوای  لە 
و ڕۆح��م��دا ت��ێ��پ��ەڕی. ب��ۆ خۆیشم ن��ەم��دەزان��ی ئ��اس��ەواری 
پەنجە  هەموو  كە  ب��وو  بەهێزەكانی  دەستە  فشارەی  ئ��ەو 
ئەستوورەكانی لەنێو گۆشتی جەستەمدا نقوم كردبوو، یان 
توونێتی ڕۆحم بوو بۆ نیگا بزێوەكانی! بیرم لەوە دەكردەوە، 
ئاخۆ سبەی چ ڕۆژێكی نوێ  چاوەڕێمان بكات! بەو خەیاڵەوە 
شەوە  ئەو  بۆ  قاوەیەك  تا  ڕۆیشتم  چێشتخانەكەم  ب��ەرەو 

درێژە دەم بكەم.
 

-2-
ئێوارەیە سەیری  ئەو  تر،  لە هەموو شەوەكانی  جیاواز 
هەموو  گڵۆپی  ن��ەك��رد.  تەلەفزیۆنیم  ب��ەرن��ام��ەی��ەك��ی  هیچ 
ژوورەكانم كوژاندەوە، تەنیا گڵۆپی سەر كۆمەدی تەنیشت 
ڕووناكی  كە  داگیرسابوو،  نەبێت  نووستنەكەم  سیسەمی 
وەكو  پەڕاوەكانم  هەموو  دەبەخشی.  دەوروب��ەری خۆم  بە 
ڕیزبەندیی خۆیان، كە وەرگێڕەكە پێڕستی كردبوون، ڕێك 
كە  كرد  خوێندنەوەی  بە  دەستم  هیوایەوە  بەو  خستەوە. 
تێیدا شەونم بۆ خۆی تەنیا شتێك بدركێنێ  كە ببێتە سەرە 
داوێكی دۆزینەوەی بكوژەكانی.لەسەرەتای لاپەڕەی یەكەمی 

تۆمارەكاندا نوسرابوو.
ئەو  سوپاسی  دەمەوێت  سەرەتا  مۆڵی،  خاتو  »س��ڵاو 
دەزانم  كردم،  پێشكەشت  كە  بكەم  مرۆڤانەیەت  هاوكارییە 
ئەستەم  ئێوە،  فەرهەنگی  و  ژیان  بە  نامۆ  و  ئ��اوارە  منێكی 
بوو چاوەڕوانی ناسینی مرۆڤدۆستێكی وەك بەڕێزتان بكەم، 
مندا  دەروون��ی  و  دڵ  لە  كە  ڕاستیەی  ئەو  دەمەوێت  بەڵام 
یەكەمین  بۆ  كە  ڕۆژەی  ئەو  بیدركێنم..  ڕاشكاوانە  هەیە، 
هەستم  ناخمدا  لە  ب��ووم،  ئاشنا  بەڕێزتان  دی��داری  بە  جار 
بە ئومێدێكی تر كرد بۆ ژیان. ئەو ژیانەی كە بە درێژایی 
هەموو تەمەنم هیچ تروسكاییەكی ئومێدم تیا نەبینی، بەڵام 
كاتێك لە نیگا شیرین و پڕ لە سۆزەكەی تۆم دەڕوانی، لە 
سیماتدا ڕۆشناییەكم دەبینی، كە لەگەڵ سەرنجەكانتدا ئاوێتە 

بووبوون. 
من هەستم بە سەرەتایەكی ژیان كردەوە.. ویستێكی ترم 
بۆ ژیان لە ناخمدا چرۆی كردەوە.. لەو كاتەدا بەخۆم وت: 
و  هەست  دەستەكانی  بە  كاتێك  مرۆڤ  دەبێت  چۆن  ئاخر 
خۆیدا  بەری  بە  ژیان  دی  جارێكی  ناشتبێت،  خۆی  ڕۆحی 
بكاتەوە؟! ئەوە بۆ من خەونێك بوو.. كە بە درێژایی تەمەنێكی 
پڕ لە نەهامەتی ئازار و ناخۆشییەكانی ژیانم، هەرگیز بیرم 
لێ  نەئەكردەوە، بەڵام تۆ تەنیا بەو هەڵوێستانەی كە بۆ من 
ئاشنا  منداڵێمت  بەو هەستانەی  بوون،  ژیان  ئومێدی  لە  پڕ 
كردمەوە، ئێستا وەك تارماییەكی ڵێل بە ناخمدا تێدەپەڕێت،كە 
عەشق  لەگەورەبوندا  نەمدەزانی  منداڵیمدا  ساتانەی  ل��ەو 
هەیە،ئازار و خەم هەیە،تەنها ژیانم بەوێنەی هەستی منداڵی 

تۆ  ئ��ەوەش��دا  لەگەڵ  دەبینی.  بەجوانی  و  خۆم،بەسادەیی 
هەژاند.  منت  ناخی  هەموو  مەبەست-دارەكانت  بەپرسیارە 
دڵنیا بە زۆر باش دەزانم كە بەڕێزتان دەخوازن لە ڕێگەی 
و  سارد  جەستە  بەو  ژیان  تری  هەستێكی  وەڵامەكانمەوە 
سڕەی من بدەنەوە.. كە لە شەختەیەك زیاتر هیچی تر نییە، 
بەڵام من چۆن بتوانم تەنیا بە چەند وشەیەك ئەو هەستەی 

ناخی خۆمت بۆ وێنا بكەم! 
هەموو  لە  جیاوازتر  دەتوانیت  ژنێك  وەك  تۆ  دەزان��م 
و  ئ��ازار  لەگەڵ  بكەیت.  ژنێتیم  هەستی  بە  درك  پیاوێك 
دەكرۆژێت  ڕۆحم  ئەوەی  بەڵام  ببیت،  ئاوێتە  خەونەكانمدا 
ئەوەیە.. تۆیەكی ژنی خۆرئاوایی، چۆن دەتوانیت متمانە بەو 
چیرۆكانەم بكەیت كە دەتەوێت لە ڕێگەیەوە مافێكی پەنابەریم 
چیرۆكەكانی  پێدەچێت  هەربۆیە  بكەیت!  دەس��ت��ەب��ەر  ب��ۆ 
ژیانی من بۆ تۆ، جێگەی گومانێكی دروست بن یان وەكو 
ئەوەشە  هەر  بكەن.ئاخر  وێنای  خۆتاندا  لەبیری  خەونێك 
وام لێ دەكات بە شێوازێك بدوێم بۆئەوەی هەستەكانم لە 
ئەوەشدا  بكەم.لەگەڵ  بەرجەستە  بەڕێزتاندا  ڕۆحی  و  دڵ 
كەهەموو  چیرۆكانەی  ئەو  هەموو  بەگێڕانەوەی  دەخ��وازم 
و  بكەمەوە  خاڵییان  لەخۆمدا  دۆزەخ  ك��ردە  منیان  ژیانی 
كە  بدەمەوە  خۆم  ژنێتی  شكۆی  گ��ەڕان��ەوەی،  بە  ئومێدیك 
بەناچاری لەدەستم دابوو،هەرچەندە ئەوە بۆخۆی بیرگەلێكی 
لەگەڵ  بەڵام  دەك��ەم،  چەواشە  پێ   كەهەستەكانمی  بێمانایە 
ناخم  بەئارامی  هەست  بەگێڕانەوەی  ئەوەشدا،هەستدەكەم 
ژیانی  چركەساتانەی  لەو  چێژ  لەنێویدا  دەك��ەم،دەم��ەوێ��ت 

منداڵی خۆم ببینمەوە كە بەخێرایی لەدەستم چوون.
دڵنیام لەوەی كاتێك مرۆڤ ڕۆحی ئازار دەچێژێت، زۆر 
دەڵێت، چونكە بەردەوام وا هەست دەكات ئەو ئازارەی كە 
لە دڵی ئەودایە، بەرامبەری ناتوانێت وەك خۆی بەرجەستەی 
بكا. ئێستاش من نازانم لە چ تارماییەكی دەروونی خۆمەوە 
لێهاتووە،  پێبكەم! ژیانم وەك تەونێكی جاڵجالۆكەی  دەست 

لە هەر لایەكیەوە دەستی بۆ ببەیت، هەمووی دەلەرێتەوە. 
خۆم  زێ��دی  لە  بۆچی  ك��ردم  لێ  ئ��ەوەت  پرسیاری  تۆ 
هەڵهاتووم و چۆن بە تەنێ  هاتوومەتە ئێرە! یان دەتەوێت 
جەستەم  ل��ە  سێبەرك  وەك  بۆچی  م��ەرگ  بزانیت  ئ��ەوە 
بە  بەرامبەر  پیسییەی كە  بەو داوێن  نەڵێم من  با  نابێتەوە! 
هاوژینەكەمم كرد، چەقۆیەكی تیژم لەسەر گەردنی خۆم نا. 
یان بە فرۆشتنی ئەو جەستەیەم كە وەك گوڵێكی سپی پاك 
ڕەوا  خانەوادەكەم  هەموو  بۆ  خۆم  مەرگی  بوو  بێگەرد  و 

بینی. 
ئەوە بۆ خۆی چیرۆكێكی ئیجگار درێژە بە وێنەی دارێكی 
بە تەمەن ڕەگی بەناو هەموو ناخمدا شۆڕ بۆتەوە. بۆ خۆیشم 
نازانم لە كوێوە دەست پێبكەم، هەموو ئەو ڕووداوانەی كە 
ژیانی منیان كردە دۆزەخ چۆن بۆتی بگێڕمەوە و پۆلێنیان 
بكەم، تا بتوانم ئەو ئازارەی ناخم لە ئەندێشەی تۆدا وەك 

خۆی وێنا بكەم. 
بە  ژیان  كە  پێبكەم  دەست  ڕۆژەوە  لە  دەمەوێت  ئێستا 
گەیاندە  ومنی  هەڵبژاردم  بۆی  ڕێگایەی  ئەو  خۆی  ویستی 
)سەرەتای  بنێم  ئەمشەوم  چیرۆكی  ناوی  دەمەوێت  ئێرە. 

هاتە  »س��ەرك��ەوت«  ڕۆژەی  ئ��ەو  خەونەكانم(.  ه��ەرەس��ی 
خوازبێنیم و لە ڕێگەی دراوسێیەكمانەوە منی ناسی، كاتێك 
ماڵمان  هاتبوونە  خوشكەكەی  و  دایك  تەك  لە  سەركەوت 
گۆشەیەكی  لە  من  بن،  ئاشنا  پێم  نێزیكەوە  لە  ئ��ەوەی  بۆ 
خۆم  ناخی  گرتبوو،  ئامێز  لە  خۆم  میوانەكەماندا،  ژووری 
كە  ب��وو  خەونانەوە  ئ��ەو  لای  بە  ئەندێشەم  دەخ����واردەوە، 
شەوانە لە چاوەڕوانی هاتنیاندا تا سپێدە لە ئامێزم دەگرتن. 
كاتێك بەخۆم هاتمەوە دەنگی دایكی سەركەوتم ژنەوت، پێی 

وتم:
- كچم ئەگەر خوا بیكات دەبیتە ژنی ئەم كوڕە جوانەم.

من كە بە دڵێكی گرانەوە نیگاكانم بۆ سەر »سەركەوت« 
گواستەوە، سەركەوت وەك ئەوەی مامەڵەی كاڵایەك بكات، 
ئەگێڕا،  جەستەمدا  هەموو  بە  بزێوەكانی  و  بچكۆلە  چاوە 
گرتبوو،  لەخۆ  شەهوەتی  پڕ  خەندەیەكی  كە  نیگایەك  بە 
ژێر  لە  خۆم  چۆن  نەمدەزانی  خۆیشم  بۆ  دەڕوان��ی.  لێمی 
ئەو نیگایانەی كە وەك ئاگرێك جەستەمی گەرم دەكردەوە، 

قوتار بكەم.
خۆم وەك بووكەڵەیەك دەبینی لە بەردەمیدا،لەو دۆخەدا 
لە نێوان و هەڵبژاردن و ڕەتكردنەوەیدا. هێزی ئەوەم نەبوو 
ئ��ەدوان،  مارەییم  لەسەر  كە  بم  پەیڤانەیان  ئەو  گوێبیستی 
ناخم  ئ��اوا  ب��ك��ەن،  جەستەم  ل��ەس��ەر  مامەڵە  ئ���ەوەی  وەك 
و  هێشتن  جێم  خەمناكەوە  نیگایەكی  بە  ئەچەشت.  ئ��ازاری 
خەونەكانم  ئاوێتەی  ئەندێشەم  كرد.  ژوورەكەمدا  بە  خۆم 
چاوەكانم  پێش  هاتە  تارماییەك  وەك  »نارین«  بوونەوە. 

پێ  ئارامی  هەمیشە  كە  ژیانەی  ئەو  بۆ  گەڕاندەوە  منی  و 
ئومێدی  ب��ە  ب����ەردەوام  ك��ە  هەستەی  ئ��ەو  دەبەخشیمەوە. 
گەڕانەوەی، خەونی پێوە دەبینم. دڵنیا بە خاتو مۆڵی.. مرۆڤ 
لە  كە  دەك��ات  ژی��ان  بوونی  بە  هەست  ساتانەدا  لەو  تەنیا 

منداڵیدا خەون بە داهاتووی ژیانی خۆیەوە دەبینێت. 
ئەو  دەب���وو،  ساڵێك  هەشت  نێزیكی  تەمەنم  لەیادمە.. 
باوكی  گواستیانەوە.  گەڕەكەكەمان  بۆ  پەری  ماڵی  ڕۆژەی 
ماڵی  بەرامبەر  كۆڵانەكەماندا  لە  كە  كڕیبوو  خانووەی  ئەو 
ئێمە بوو. كاتێك كەلوپەلی ماڵەكەیان بە بارهەڵگرێكی گەورە 
هێنا، من لەسەر پلیكانەكەی بەردەم دەرگاكەی ماڵی خۆمان 
دانیشتبووم، كە بارهەڵگرەكە لە بەردەم ماڵەكەیاندا وەستا، 
بەشی  لە  بوو،  باریك  پیاوێكی ڕەشتاڵەی  كە  پەری  باوكی 
پێشەوەی بارهەڵگرەكە دانیشتبوو، بەهۆی كورتی باڵاكەیەوە 

بە ئاستەم لە پلیكانەی بارهەڵگرەكە دەهاتەخوارەوە.
بەپەلە بەرەو دەرگای ماڵەكە ڕۆیشت و كلیلی دەرگاكەی 
لە شەڕواڵە ڕەنگ سپپەكەی دەرهێنا، كە هێشتا تۆز و خۆڵی 
لە  پێوە بوو. بەوە هەستم كرد خاوەن ماڵەكەیە.  كرێكاری 
دوای بارهەڵگرەكەوە دوو كرێكاری شەڕواڵ لەپێ ، خۆیان 
لە هەردوو لای بەشی دواوەی بارهەڵگرەكەوە هەڵواسیبوو. 
كە باوكی پەری دەرگاكەی كردەوە، یەكێكیان بە قەڵەمبازێك 
كالە  لەژێر  زۆر  تەپوتۆزێكی  زەویەكە.  فڕێدایە سەر  خۆی 

دڕاوەكانی پێی، بە دەورەی خۆیدا بڵاو كردوە. 
ئەوی تریان تاوی دایە دەرگا گەورەكەی بەشی دواوەی 
بارهەڵگرەكە و بەپەلە دەستیان بە داگرتنی كەلوپەلەكان كرد. 

لەو كاتەدا من چاوم بە هەموو شوێنێكی بارهەڵگرەكەدا ئەگێڕا، 
بەخۆم وت ئاخر چۆن دەبێت ماڵێك بێتە گەڕەكەكەمانەوە 
تازە  ماڵێكی  هەركاتێك  نەبێت،  تەكدا  لە  منداڵیان  و  ژن  و 
كە  دەگ���ەڕام  ئ���ەوەدا  دوای  بە  كۆڵانەكەمانەوە  بهاتایەتە 
منداڵێكی هاوتەمەنی خۆمیان هەبێت، كۆڵانەكەی ئێمە هێندە 
كورت بوو بە هەردوو بەریەوە تەنیا هەشت ماڵێكی تیا بوو، 
لەو كۆڵانەدا تەنیا كەلاوەیەك هەبوو كە هێشتا نەكرابوو بە 
ڕاستی  لای  دەكەوتە  بوو.  ئێمەوە  ماڵی  بەتەنیشت  خانوو، 
تێدا  گەمەیان  دراوسێكانمان  كوڕانی  ڕۆژان��ە  ماڵەكەمان. 
دەكرد. لای چەپیشمانەوە ماڵی ئەو نارین ە بوو كە عەشق 
دەرەن��گ،  عەسرێكی  دەم��ەو  هەموو  كرد  ئاشنا  مەرگی  بە 
ژنانی  زۆرێكی  لەگەڵ  و  ئێمە  ماڵی  دەرگاكەی  بەر  دەهاتە 
كۆڵانەكەدا، لە بەردەم دەرگاكەی ماڵمان، هەموو ئێوارەیەك، 

كۆڕێكی گەرمیان دەبەست. 
نوێی  باسێكی  س��ەری  ڕۆژە  ئەو  بوو  ژنە  ئەو  ژن  جا 
ب��ك��ردای��ەت��ەوە، ه��ەر ی��ەك��ەو ل��ە لای��ەك��ەوە ب��ە ب��ۆچ��وون و 
فروان  و  ئاڵۆز  هێندە  بابەتەیان  ئەو  خۆیان،  سەرنجەكانی 
دەكرد، هەزاران لق و پۆپ و بابەتی نوێیان لێ دەكردەوە. 
ئەو كاتە نارین تەمەنی نێزێكی بیست وحەوت ساڵێك دەبوو. 

كچێكی تابڵێی جوان و خۆش-قسە بوو. 
دایكم  نوێوە،  عەشقێكی  كەوتبووە  نارین  ڕۆژەی  ئەو 
بوو.  بەهار  ناوەڕاستی  ئێوارەیەكی  كردبوو.  پێ  هەستی 
دایكم  و  نارین  تەنیا  دەهات.  لێ  بۆنی چۆڵیی  كۆڵانەكەمان 
لە بەردەم دەرگاكەی ماڵی ئێمەدا دانیشتبوون. نارین باسی 

دوو برا شەڕەنگێزەكەی بۆ دایكم دەگێڕایەوە كە بەردەوام 
ل��ە م��اڵ��ەوە ش��ەڕ و دەم��ەب��ۆڵ��ەی��ان ب��وو ل��ەس��ەر فرۆشتنی 

خانووەكەی باوكیان. 
تەنیا  ه��ەردووك��ی��ان  ب��ە  ئ���ەوان  و  ئێمە  خ��ان��ووەك��ەی 
نەخشە  یەك  لەسەر  هەردوكیان  دەبوو.  مەترێك  دووسەد 
دروستكرابوون. كاتی خۆی لە نێوان ئەو ژوورەی دواوەی 
ماڵەكەمان كە من و شەوبۆی خوشكم تیائەنوستین و ئەو 
ژوورەی نارینی لێ دەنووست بەهۆی كەمی زەویەكەیەوە 
شەوانە،  دروستكرابوو.  لەنێوانماندا  باریك  دیوارێكی  تەنیا 
لە ڕێگەی ئەو دیوارە و پەنجەرەی ژوورەكانمانەوە گوێمان 
ئ��اراس و  ئ��ەو ش��ەڕ و دەم��ە بۆڵانە دەب��وو كە  لە هەموو 
ئارامی برای نارین دەیانكرد. ئێمەش بە هەستێكی منداڵانەوە 
كە  نارین  ژوورەك��ەی  پەنجەرەیەی  ئەو  نێزیكی  دەچوینە 
دەیڕوانییە ئەو حەوشە بچوكەی كە تەنیا دیوارێكی نزم ماڵی 

ئێمە و ئەوانی لێك جیا دەكردەوە.
وەك شەیتانێك  و  تێپەڕی  بەكۆڵانەكەماندا  پیاوەی  ئەو 
منداڵی  لەهەستی  كردبوو،من  كێش  بۆخۆی  ی  نارین  دڵی 
خۆمەوە،گومانێك سەرنجەكانمی لەسەرهەنگاوە كورتەكانی 
بوو.لەو  نارین  لەسەر  حەزەكانی  كۆكردەوە،كەنیگاپڕلە 
تێپەڕی،  نارین  و  دایكم  ئاستی  لە  پیاوەكە  كە  م��اوەی��ەی 
بەردەوام لە لێوە پڕلە خەندەكەی نارین ی دەڕوانی. دایكم 
هەستی بەو ڕەفتارە پڕ لە گومانەی نارین كرد كە بە تاسەوە 
لەو پیاوە نامۆیەی دەڕوانی. بەڵام هیچ شتێكی ئەوتۆی بە 
نارین نەوت. بەردەوام بوو لەسەر قسەكانی تا ئەو كاتەی 

پیاوەكە لەسەری كۆڵانەكە بزر بوو. نارین چاوە گەشەكانی 
بەو  هەستم  خۆمدا  منداڵی  ساتەی  لەو  من  بوو،  لەسەری 
دایكم  لێدەچۆڕا.  عەشقی  دەكرد،كە  نارین  دیمەنەجوانەی 
بوو، هەرگیز قسەو  بڵێی مەنگ و كەمدوو  ژنێكی هەتا  كە 
باسەكانی ئەو ژنانەی كۆڵانەكەمانی بۆ كەس نەئەگێڕایەوە. 
هەر بەو هۆیەوە هەموو ژنەكان باس و خواسە تایبەتەكانی 
شەوانەی  ئەو  تەنانەت  ئەدركاند.  دایكم  لای  تەنیا  خۆیان 
بە  دەب���وون،  ج��ووت  چ��ۆن  خۆیاندا  هاوسەرەكانی  لەگەڵ 
هەستێكی خۆشحاڵییەوە وردو درشتی كارەكەیان بۆ دایكم 
ئەگێڕایەوە. لەو كاتەدا هەستم كرد دایكم بەو دیمەنەی نارین 

نائارام بوو. هەر بۆیە بە نارین ی وت: 
- كچێ  ئەوە من لە بەیانییەوە قسە بۆ تۆ ئەكەم، كەچی 

تۆش خەیاڵت لای ئەو پیاوەیە. 
لەو كاتەدا كە شەوبۆی خۆشكم دەستەكانی پڕ لە توو 

كردبوو، وتی:
دواتر  بیان ش��ۆرەوە،  ببە جوان  ئەوانە  ها..  - شەونم.. 

بیخۆ.
ئیتر من ئاگاداری ئەوە نەبووم كە لە نێوان دایكم و نارین 

دا چی ڕویدابوو.
ماڵە  لای  بگەڕێمەوە  دەم��ەوێ��ت  مۆڵی،  خاتوو  بمبورە 
لەو  من  كاتەدا  لەو  كۆڵانەكەمانەوە،  هاتبووە  كە  تازەكەی 
پەلەكان  و  كەل  داگرتنی  كە خەریكی  دەڕوان��ی  كرێكارانەم 
بارهەڵگرەكەوە  دوای  لە  ك��ۆن  ش��ڕی  تەكسییەكی  ب��وون. 
لەگەڵ  مامناوەند،  باڵا  ئەسمەری  ژنێكی  و  كرد  وێستەی 

منداڵێكی هاوتەمەنی خۆم، دابەزین. من كە لەسەر پلیكانەكانی 
ژنەكە  دەڕوانین.  لێم  دانیشتبووم،  خۆمان  دەرگای  بەردەم 
هەنگڵی  بن  لە  دایگرت،  لەتەكسیەكەدا  كە  بوخچەیەی  ئەو 
ناو خۆی بە ماڵەكەدا كرد. كچەكەشی كە بەردەوام لە منی 
چەند  ك��رد،  ماڵەكەیاندا  بە  خۆی  كاتەی  ئەو  تا  دەڕوان���ی، 
ساتەدا،  لەو  دەن��ا.  من  لەسەر  نیگاكانی  و  وەستا  جارێك 

هەمان هەستی خۆشی خۆم لە نیگاكانی ئەودا دەبینی.
كورتە،  چەند  منداڵی  تەمەنی  مۆڵی،  خاتوو  دەزانیت  تۆ 
تامەزرۆی  نەچێت  دەستمان  لە  تا  بەچێژە،  و  جوان  هێندە 
ناكەینەوە، من ئێستاش بەو خەیاڵەوە دەژیم.. بەردەوام بە 
كاتانە  ئەو  بۆ  پەنا  ئازارەكانمەوە،  ئاژنكردنی  دەرزی  دەم 
هەمیشە  تێپەڕی.  س��ەرم��دا  بە  زووی��ی  بە  زۆر  كە  دەب��ەم 
تەنیا  هیوایەی  بەو  دەبوومەوە،  منداڵ  ئازارەكانمدا  نێو  لە 
خۆم  شەكەتەی  دەروون��ە  بەو  ئارامی  بێت،  ساتێكیش  بۆ 

بدەمەوە«.
بیرم لە قسەكانی شەونم دەكردەوە. پرسیاری ئەوەم لە 
خۆم دەكرد دەبێت شەونم مەبەستی چی بێت ئا بەو شێوە 
قووڵە بەناو منداڵیی خۆیدا ڕۆ دەچێتە خوارەوە! دەیەوێت لە 
ناو منداڵیدا چ شتێك هەبێت كە بۆ ئەو مەبەست بێت وپێمی 
بڵێت! وەك خۆی دەڵێت.. سێبەری مەرگ ڕەگێگی قوڵی هەیە 
كە بە ناخمدا شۆڕبۆتەوە. ئەوە بۆ من بووە جێگەی گومانێك 

كە وای لێكردم درێژە بە خوێندنەوەی تۆمارەكانی بدەم. 
هەستم  مژلێدانیەوە،  ب���ەدەم  و  ك��رد  پ��ێ  جگەرەیەكم 
دووی سەری  بە  ك��ردب��وو.  ڕووداوەك��ان��ی  ئاوێتەی  ت��ەواو 

ب��وون، تا  ئ��ەودا  ب��ووم كە لە قوڵایی ناخی  ئەو ڕەگ��ان��ەوە 
بەو  ی  شەونم  كە  بگەم  ئەوانە  هەموو  بە  هەڵكشانیدا  لە 
چارەنووسە گەیاندبوو. جگەرەكەم تەواو كرد و دەستم بە 

خوێندنەوە كردەوە.
»كاتێك زانیم دراوسێ  تازەكەمان، منداڵێكی هاوتەمەنی 
خۆم  خۆشبەختییەوە  ل��ە  پ��ڕ  هەستێكی  ب��ە  ه��ەی��ە  منیان 
هۆڵە  ناو  هەتا  ڕامكرد  بەخێرایی  هێندە  كرد.  ماڵەوەدا  بە 
لە  دایكم  س��ات��ەدا  ل��ەو  نەوەستامەوە.  خۆمان  درێ��ژەك��ەی 
ناوەڕاستی هۆڵەكەدا سفرەیەكی بچوكی ڕاخستبوو، هەموو 
كەرەسەی ئامادەكردنی یاپراخی لەسەر بڵاو كردبووەوە و 
بەرامبەری  بوو. شەوبۆی خوشكیشم  پێچانەوەی  خەرێكی 
كە  دەك��ردەوە  بڵاو  دایكم  بۆ  گەڵامێوانەی  ئەو  دانیشتبوو، 
برنجی لە ناواخنی دەنا. كە منیان بینی وا بە هەناسە پڕكێوە 
خۆم هاویشتە نێوانیان، دایكم لە شوێنی خۆی ڕاچەنی و بە 

تاسەوە لێمی ڕوانی. وتی:
- چی بووە كچم! بۆچی شڵەژاویت؟

لەو كاتەدا شەوبۆی خۆشكیشم بە نیگا پڕ لە ترسەكانی 
چاوەڕوانی ئەوە بوو شتێك بڵێم. منیش بەدەم ئەو هەناسە 

قورسەی كە بە ئاستەم لە گەرووم دەهاتە دەرەوە، وتم:
- دایكە ئەزانی ماڵێكی تازە هاتوونەتە ناو ماڵە چۆڵەكەی 
بەرامبەرمان؟! كچێكی وەك خۆمیان هەیە. ئیتر لەتەك ئەو 

یاری دەكەم. 
شەوبۆی خۆشكم بە تەوسێكەوە لێمی دەڕوانی و وتی:

- جا چییە؟ بڕۆ بۆ خۆت هەر لەتەك ئەو یاری بكە.. ئیتر 

مێشكی دایكم نەبەیت و نەڵێی شەوبۆ یاریم لەتەكدا ناكات.. 
شوكور لەدەست تۆ قوتارم بوو.. خوا گەورەیە بۆ ئیشەكانی 

دایكیشم.
چێشت  ك��اری  بە  خوشكمی  شەوبۆی  ب��ەردەوام  دایكم 
ب��ووب��وو بەهۆی  ئ��ەوەش  ه��ەر  ك��ردب��وو  لێنانەوە س��ەرق��اڵ 
ئەوەی من بەردەوام لە ماڵەوە هەست بە تەنیایی بكەم. ئەو 

بەردەوام بە شەوبۆی دەوت:
سبەی  پێدەگەیت..  و  دەبیت  گەورە  خەریكە  وا  كچم   -
باش  كەیبانویەكی  وەك  دەت��وان��ی��ت  چ��ۆن  بكەیت  ش��وو 
ئاخر سبەی  ها؟!  بكەیت؟!  ئامادە  هاوژینەكەت  بۆ  خواردن 
بێ   ڕەش  دایكەت  ئەو  ڕووی  ناڵێن  پێت  خ��ەزوران��ت  ماڵە 
پ��ەروەردەی نەكردیت.. تۆ ئەتەوێت بە هۆی  كە بە جوانی 

تەوەزەلیتەوە خەڵكی نزای خراپم لێ  بكات؟! 
بەردەوام دایكم و شەوبۆی خۆشكم لەسەر چێشتلێنان 
هەرچەندە  خۆشكم  شەوبۆی  زۆرج��ار  ب��وو.  دەمەبۆڵەیان 
ئارەزووی زۆری لە خوێندن نەبوو، بۆئەوەی خۆی لە ئیشە 

گرانەكانی دایكم بدزێتەوە، ئەی وت:
- دایكە سبەینێ  تاقیكردنەوەم هەیە.. دەبێت سەعی بكەم.. 
بەو خوایە دەرنەچم بە باوكم ئەڵێم هەمووی خەتای دایكم 

بوو.. كە بەردەوام ئیشی پێئەكردم.. 
ئیشەكان  ل��ە  خ��ۆدزی��ن��ەوە  ب��ۆ  تەنیا  دەی��زان��ی  دایكیشم 

بیانووی دەهێنایەوە.. دەی وت:
ئەوەندەی  كچێ ؟!  دەهێنیتەوە  من  بۆ  چی  بیانووی   -
تیتكەكانتی  شانەكردنی  و  خۆجوانكردن  خەرێكی  ڕۆژان��ە 

بەرزترین  ئێستا  بوویتایە،  سەعیەكانت  خەرێكی  ئەوەندە 
نمرەت دەهێنا. ئەوەتا بە دوو ساڵ پۆلێكت بۆ نابڕێت. بەخوا 
ئاوا بڕوات باوكت ماوەیەكی تر نابات بە شووت ئەدا.. جا 
هاوژینەكەشت  وەڵامی  درێژەتەوە  زمانە  بەو  كاتەش  ئەو 
ب�����دەرەوە.. ت��ا ل��ەس��ەر دەم���ە درێ��ژەك��ەت ه��ەم��وو ڕۆژێ��ك 

بتهێننەوە سەرم.
بە هۆی ئەوەی شەوبۆ تەمەنی بەرەو هەڵكشان دەچوو، 
كە  ئێوارانەی  ل��ەو  زۆر  ب��وو،  لای  بیری  ب���ەردەوام  باوكم 
بۆ  وتارانەی  ئەو  ب��ەردەوام  دەگەڕایەوە،  هەینی  نوێژی  لە 
دەگێڕاینەوە كە هەموویان لێك دەچوون، من ئەو كاتە زۆر 
لە قسەكانی باوكم تێنەئەگەیشتم. ئەوەندە نەبێت بە دایكمی 

ئەوت:
لە  ئاگات  دەكەم  لێ  تكات  دامێنت..  دەستم  سەبری..   -
كچەكان بێت.. بەردەوام چاوت لەسەریان بێت.. نەكا ڕۆژێك 
كارەساتێكی  توشی  و  كڵێشەیانەوە  ب��ن  بچێتە  شەیتان 
بەقوربانی  ناڵێم  ناشكوری  بە  خۆ  بكەن.  ئابڕووبەرانەمان 
خودابم كوڕێكی نەدامێ  كە دڵم پێی خۆش بێت و لە نێزیكەوە 

وەك شوانێك ئاگای لێیان بێت.
كاتێك باوكم ناوی شەیتانی دەهێنا، ترس هەموو گیانمی 
ئەتەنی. بۆ خۆیشم نەمدەزانی شەیتان چییەو شێوەی چۆنە 
خراپییەكانی  باسی  جۆرێك  بە  باوكم  بەڵام  كارەیە؟!  چ  و 
وەك  ئەندێشەمدا  ل��ە  شەیتانم  وێ��ن��ەی  دەك���رد،  شەیتانی 
هەموو  ناوهێنانی،  بە  كردبوو.  وێنا  ناشرین  دەڕندەیەكی 

جەستەمی لە ترسێكی نامۆدا نوقم دەكرد.

لەدوای ئەوەی ماڵی پەری هەموو كەل و پەلی ماڵەكەیان 
ب��ەردەم  ل��ە  ئ��ێ��وارە،  بانگی  نێزیكی  ت��ا  ئ��ەو ڕۆژە  داگ���رت، 
دەرگاكەی خۆمان، لە چاوەڕوانی ئەودا بووم بێتە دەرەوە، 
كاتێك باوكم لە مزگەوت گەڕایەوە و منی بەو شێوەیە بینی 
كە هەردوو دەستەكانم لە ژێر چەناگەم ناوە و چاوەكانم لە 
لە سۆزەوە  پڕ  خەندەیەكی  بە  بەرامبەرمانە،  سەرماڵەكەی 

پێی وتم:
- شەونم گیان.. بەم ئێوارەیە چی دەكەیت لێرە؟

قاچە  بە  باوەشم  خۆشحاڵییەكەوە  بە  بینی،  باوكم  كە 
درێژەكانیدا كردو وتم:

- باوكە.. ئەو ماڵەی بەرامبەرمان نییە.. ئەها.. ئەوە.. 
گومانێكەوە  بە  باوكم  ڕاكێشا.  ماڵەتازەكە  بۆ  پەنجەم 

چاوەماندووە كانی لەسەر ڕەفتارەكانم بوو، وتی:
- ئێ .. چی بووە كچم؟ 

وتم:
- ئەوە ماڵێكی تازە هاتۆتە ناوی، كچێكی بچوكی وەك 

منیان هەیە.. ئەیكەم بە هاوڕێیی خۆم.. 
باوكم بە دەستە زبرەكانی كە كاری كرێكاری هەمووی 
شەقار شەقار كردبوو، هەردوو ڕومەتەكانی گرتم و ماچێكی 
كردم. لەو كاتەدا هەستم بە زبری بەری دەستەكانی دەكرد، 

كە ئەو ڕۆژە كاری زۆری پێ كردبوون، وتی:
- منیش زۆرم پێ خۆشە كە هاوڕێیەكی نوێت بۆ پەیدا 
یاریكردن  بۆ  مەكە  لە شەوبۆی خۆشكت  داوا  ئیتر  ب��ووە.. 
بێتە دەرەوە.. بۆ خۆت دەزانیت ئەو گەورە بووە..  لەتەكتا 

ئیتر نابێت لە دەرەوە یاری بكات..«.
خۆی  ڕوخساری  شێواوی  دیمەنی  شەونم،  پەیڤەكانی 
وێنەی  بە  گەشەكەی  و  پان  ڕوومەتە  كە  هێنامەوە،  بەبیر 
لە  كە  چەقۆیەی  ب��ەو  باوكی،  ماندووەكەی  دەستە  ب��ەری 
ئەو خوێنەی  كرابوو.  جێمابوو، شەقار شەقار  ژوورەكەیدا 
گۆشتی  كەلێنی  لەسەر  كردبوو،  هەموو سیمای سوور  كە 
ژوورەك��ەوە،  گەرمی  بەهۆی  مابوو.  قەتیس  ڕوومەتەكانی 
ڕەشداگیرساوەكەی  دەموچاوە  لەسەر  ڕەش  قەتماغەیەكی 
شوێنی  كەلە  خوێنەی  ئ��ەو  ك��ردب��وو،چ��ۆڕاوگ��ەی  دروس��ت 
تاسەرینەكەی  لێوەكانیەوە  چەناگەو  و  ڕومەت  برینەكانی 
پڕلەترسی  گرتبوو،دیمەنێكی  س���ەرچ���اوەی  ژێ��رس��ەری 
بەسیمای بەخشیبوو. بڕوام بە چاوەكانی خۆم نەئەكرد ئەو 
لە  چاوەكانم  كە  بێت  شەونمە  ئەو  سیمای  ترسناكە  سیما 
ئاوێتەی ترسێكی  نەئەبوو. هەستم كرد خەمێك  تێر  بینینی 
دەستپێكردنەوەی  لەگەڵ  دەك��ات.  گ��وزەر  ناخمدا  بە  نامۆ 
خوێندنەوەی تۆمارەكە چەند دڵۆپێك فرمێسك پەڕاوەكانمی 

تەڕكرد.
»بەیانی هێندە زوو لە خەو هەڵسابووم هێشتا دایكم نانی 
بەیانی ئامادە نەكردبوو، باوكم وەك هەموو بەیانییەكانی تر 
كە ئێمە لە قوڵایی خەودا بووین، بە خاكەناز و پاچەكەیەوە 
بۆ مەیانی كرێكارەكان بەڕێ كەوتبوو. ئەو ماوەیە بەهۆی 
شەڕی ناوخۆوە ئیش و كار تەواو كەم ببووەوە. شار بۆنی 
چۆڵی لێدەهات،هەموو ئەوانەی نەیاری ئەو پارتە بوون كە 
كردبۆوە،لەترسی  بڵاو  شارەكەدا  بەسەر  خۆی  دەسەڵاتی 

باوكم  هەڵهاتبوون.  سنورەكان  سزادانيان،بەرەو  و  گرتن 
زۆر لەو ڕۆژانەی بۆ كاركردن دەچووە دەرەوە، نیوەڕوان 
باری  هۆیەشەوە  بەو  هەر  دەگ��ەڕای��ەوە.  بەتاڵ  دەستی  بە 

ئابووریمان تەواو ڕووی لە خراپی كردبوو.
دایكم سەرقاڵی دەمكردنی چای بەیانی بوو، بەو خەیاڵەی 
چاوێكم  و  كرد  چاوەڕێم  ماوەیەك  دەرەوە،  چوومە  شەو 
بە ناو كۆڵانە تەنگەبەرەكەی خۆماندا گێڕا بۆ ئەوەی كچی 
سووچی  لە  بینی  نارینم  كاتەدا  لەو  ببینم.  دراوسێكەمان 
كۆڵانەكەی خۆمانەوە لەتەك پیاوێك دەپەیڤی. سەرەتا وام 
زانی ئاراس ی برا گەورەی خۆیەتی، كە زۆر كات بە هۆی 
دەك��ردن��ەوەو  جیا  لێكی  نارین  ناخۆشیەكانیانەوە  و  شەڕ 
یەكێكیانی بە تۆپزی بۆ دەرەوە دەنا،ماوەیەك بەو شێوەیە 
نارین  كە  قسەكردنەكەیان  ڕەفتاری  بە  پاشان  ڕوانین.  لێم 
وەستابوو  پیاوەكەوە  لە  هەنگاوێك  دووری���ی  ئ��ەوەن��دەی 

هەستم كرد كەسێكی نامۆیە. 
بەناو  چاوێكی  چەندجارێك  قسەكردنەوە  بەدەم  نارین 
كۆڵانەكەدا گێڕا، بەهۆیەوە سەرنجی ئەو پیاوەی بە ئاراستەی 
چاوەكانی خۆی كێش كرد. لەو كاتەدا ڕووی پیاوەكەم بینی 
لە  بەر  ماوەیەك  كە  بوو  پیاوە  ئەو  هەمان  ناسیمەوە.  و 
ئێستا بە كۆڵانەكەماندا تێپەڕی و چاوە پڕ لە حەزەكانی لە 

ناوچەوانی نارین نابوو.
ماڵی  بەرەو  پیاوەكە دوور كەوتەوە و  لە  نارین  كاتێك 
خۆیان گەڕایەوە، بەپەلە خۆم بە ماڵەوەدا كرد و خۆم گەیاندە 
لای دایكم. كە خەریكی چا تێكردن بوو. چوومە لایەوە و بە 

دەنگێكی لەرزۆكەوە ئەوەی بینیبووم بەدایكم وت، دایكم بە 
بیستنی ئەو قسەیە ڕەنگی دەموچاوە گەشەكانی بەتەواوی 

گۆڕا.. بە دەنگێكی پڕ لە گومانەوە پێی وتم:
- تۆ بەڕاست بینیت؟!

 وتم : بەخوا دایكە بەڕاستمە. 
لەو كاتەدا دایكم زێدەتر تامەزرۆی ئەوە بوو كە بزانێت 

ئەو پیاوە كێ  بووە بە هەڵچوونێكەوە وتی:
- كچێ  درۆ مەكە.. تۆ پیاوەكەت دەناسی؟! كێ  بوو؟! 

ماوەیەك  كە  بوو  پیاوێك  بزانم  وا  دایكە..  ن��ەوەڵا  وتم: 
پێش ئێستا بە كۆڵانەكەماندا تێپەڕی.. تەنیا ئەو جارە بینیومە. 
كاتێك دایكم دڵنیابوو لەوەی ئەو پیاوەیە كە دڵی نارین 
دەنگێكی  بە  ك��ردەوە و  ئاسایی  دزی��وە، خۆی  بۆ خۆی  ی 

هەڕەشە ئامێزەوە پێی وتم:
- ئەوە پێت ئەڵێم.. ئەوە لای كەس باس نەكەیت.. باشە؟! 

لەوانەیە ئەو پیاوە خزمی خۆیان بێت.. 
من  لە  شتێك  دەیەوێت  دایكم  كرد  هەستم  كاتەدا  لەو 
بشارێتەوە.. بەهۆی نیگا پڕ لە هەڕەشەكەیەوە، ئەو باسەم 

لە بیری خۆم بردەوە.
ماوەی چەند ڕۆژێك بەسەر هاتنی دراوسێ  تازەكەماندا 
یەكێك  لە  تا  دەرەوە.  بێتە  نەبینی  م  پەری  هەر  ڕابردبوو. 
ب��ەردەم  لە  ك��ۆڵان  ژنەكانی  لە  زۆرێ��ك  كە  ئێوارانەی  ل��ەو 
بووبوونەوە،  كۆ  كۆنەكەمان  ماڵە  ژەنگگرتۆكەی  دەرگ��ا 
دایكم لەناو گەرمەی قسەكانی دایكی نارین ڕۆچووبوو، كە 
دایكی نارین باسی كوڕە كەللە ڕەقەكانی بۆ دایكم دەكرد كە 

چۆن دەیانەوێت خانووەكەی باوكە مردووەكەیان بفرۆشن! 
ب��ەردەوام  من  ب��وو.  بابەتە شەڕیان  ئەو  لەسەر  ب��ەردەوام 
بیستبوو،كە  نێوانمانەوە  دیوارەكەی  لە ڕێگەی  ئەو قسانەم 
گوێمان پێوەنابوو. ئارام كە برا بچوكی نارین بوو بەردەوام 
بەو بەشە  بفرۆشن و  ئەوەی دەكرد كە خانووەكە  شەڕی 
ه��ەن��دەران.  بۆ  بچێت  پێی  دەك��ەوێ��ت  ب��ەری  كە  میراتییەی 

بەردەوام بە دایك و براكەی دەوت:
بتوانم ژیانێكی خۆش بۆ خۆم  - من لەم وڵاتەدا چۆن 
دروس���ت ب��ك��ەم! ك��ە ڕۆژان���ە ب���ەدەم ب��ێ  ك���اری و ش��ەڕ و 

ماڵوێرانیەوە دەناڵێنین؟! 
ئاراس كە برا گەورەیان بوو زۆر جار هێندە بە توندی 
وەڵامی ئارام ی ئەدایەوە تا كار ئەگەیشتە ئەوەی دەستیان 
هاوار  بەهۆی  كاتەدا  لەو  دەك��رد.  گیر  یەكتری  ئێخەی  لە 
بە  دراوسێكان  لە  زۆرێك  دایكیەوە،  و  نارین  قریشكەی  و 
پەلە دەگەیشتنە سەریان و لێكیان جیا دەكردنەوە. لە یادمە 
بە  ڕێگە  وت��وب��ووی،م��ن  ئ��اراس  ئ��ەوەی  لەسەر  جارێكیان 
فرۆشتنی ئەم خانووە نادەم، تۆ لەبەر ئارەزووی هەندەرانت 
تۆ  ها  بدەیتە سەر شەقامەكان..  فڕێ  هەموومان  دەتەوێت 
ویژدانت ئاسودەدەبێت هەی نەزان، خوشك و دایكت بكەیتە 
دەرەوە؟! هەر ئەوەندەی وت دەنگی هاوار و ناڵەی دایكی لە 
نارین  دایكی  زانی  ئەوەندەمان  ئەدایەوە.  كۆڵانەكەدا دەنگی 
هێنا  باوكم  بۆ  هانای  و  كرد  ئێمەدا  ماڵی  بە  خۆی  بەپەلە 
و  ت��ۆزاوی  بەپەلە شەڕواڵە  باوكم  بكاتەوە.  جیا  لێكیان  كە 
و  ڕایكرد. من  نارین  ماڵی  ب��ەرەو  و  كرد  لەپێ  دڕاوەك��ەی 

دەرەوە.  چووینە  دوای��دا  بە  دایكیشم  و  خوشكم  شەوبۆی 
بە  یەكتریان  دەموچاوی  سەریان..  گەیشتە  باوكم  كاتێك 

مشتەكۆڵە هێنابووە خوارەوە. 
ئاراس بەهۆی ئەوەی چوارشانە و بازوو ئەستوور بوو 
ئارامی لەژێر خۆی نابوو و بە مستەكۆڵە هەموو دەمووچاوی 
ئارامی لە خوێندا سوور كردبوو. باوكم تاوی بە ئاراس دا 
كردبوو هەوڵی ئەوەی ئەدا ئارامی برای لە ژێریدا قوتار بكا 
كە هێندەی نەمابوو بە تەواوی لە هۆشی خۆی بچێت.. بەڵام 
بە هۆی قوسی جەستەی ئاراسەوە ئەستەم بوو بیتوانیایە 
لێكیان جیا بكاتەوە. تا ئەوەندەی نەبرد هەندێك لە پیاوانی 
دراوسێكانمان هاتن بە هانایانەوە بە ئاستەم ئارامیان لە ژێر 
باسكە ئەستوورەكانی ئاراس دەرهێنا. لەگەڵ ئەوەی هەموو 
بەگیر  خۆیاندا  باوەشی  نێو  لە  ئاراسیان  كۆڵانەكە  پیاوانی 
هێنابوو، هێشتا ئاراس بە دەنگێكی گڕی نووساوەوە هاواری 

ئەكردو ئەی وت:
- توخوا لێم گەڕێن.. با بە یەك جار بیكوژم و نەجاتمان 

بێت.
پیاوەكان هەموویان، بە دەوری ئاراسەوە بوون. باوكم 

بە دەنگێك وەك ئەوەی لێی بپاڕێتەوە وتی:
- كوڕی خۆم.. بۆچی شەڕ دەكەن؟ خۆتان كردووە بە 
فلیمی كۆڵانەكە.. ئیتر بەسە.. ئێوە برای یەكن.. چ كێشەیەكتان 
هەیە بە هێمنی لە نێوان خۆتانا چارەسەری بكەن.. پێویست 
بەوە ناكات هەموو شەوێك دەست بدەنە ئێخەی یەكتری و 
و  دایك  بەو  بەزەییتان  نەبێت  هیچ  ببەن..  ئابڕووی خۆتان 

خوشكەتاندا بێتەوە.. لەبری ئەوەی شەڕ بكەن لەتێك نان بۆ 
دایك و خۆشكە داماوەكەتان پەیدا بكەن. 

ئاراس و ئارام هەردووكیان بێكار بوون. ئاراس ماوەیەك 
لەتەك باوكمدا بۆ كرێكاری بەیانیان دەچووە دەرەوە، بەڵام 
خۆی  كارەكانی  تەمبەڵەكەیەوە  و  ق��ورس  جەستە  بەهۆی 
بۆ  بەڵای  زانی  باوكیشم  دەهێشت.  بەجێ  باوكمدا  بەسەر 

خۆی دروست كردووە، ڕۆژێك بە هێمنی پێی وتبوو:
نایەیت..  كارە  ئەم  بە كەڵكی  تۆ  بەخوا  گیان..  ئاراس   -
هەوڵبدە كارێكی سوكەڵەی وەها بدۆزەرەوە كە لەتەك ئەو 

جەستە گرانەی خۆتدا بگونجێت. 
نەچووەوە  باوكم  لەتەك  ئ��اراس  ئ��ەوەوە  ل��ەدوای  ئیتر 
بۆ كرێكاری. ماوەیەك بووە شاگرد لە چێشتخانەیەكی ناو 

بازاڕ. ئەوەندەی نەبرد وازی لەو كارەش هێنا.
نارین قسەی دەكرد، دایكم باسەكەی  لەو كاتەدا دایكی 

هێنایە سەر باسی دراوسێ  تازەكەمان و وتی:
- ئەرێ  سەبری ئەو ماڵە ئەوە بۆ دوو هەفتەیەك دەبێت 

هاتوونەتە ئێرە، ئەوە بۆچی نەچین سەردانێكیان بكەین؟ 
سەبری خان بە دەنگە پڕ لە ئازارەكەیەوە وتی:

- ئەی بۆ نا؟ توخوا هەستە با بڕۆین. بەخوا دەبێت هەتا 
ئەو ڕۆژەی لوتم لە بەردی ئەلحەد ئەدا، ئەبێت لە سایەی 

ئەم هەتیوانەمەوە، هیچ ڕۆژێك نانێك بە خۆشی نەخۆم.
چوومە  خێرا  بەڕێكەوتن  پ��ەری  ماڵی  ب���ەرەو  كاتێك 

تەنیشتی دایكەمەوە و پێم وت: 
- دایكە منیش بێم؟ دایكم بە خەندەیەكی پڕ لە سۆزەوە 

وتی: 
-ئا بەقوربان، تۆش وەرە. با كچەكەیان بناسیت. 

لە  ئێمە هەموومان  بڵێی پۆشتە بوو.  تا  ماڵەكەی پەری 
هۆڵەكەدا دانیشتبووین، كاتێك پەری زانی ئێمە هاتووین، بە 
شەرمێكەوە لە پشت دەرگای بەشی دواوەی هۆڵەكەیانەوە 

لێمی دەڕوانی، كە دایكم پەری بەو شێوەیە بینی، وتی:
- ئەوە بۆ خۆت ئەشاریتەوە؟! كچەكەكەم لەو ڕۆژەوە 

دەیەوێت لەتەكت گەمە بكات... 
دایكی پەری قسەكانی لە دایكم قۆستەوە و ڕووی تێكردم 

و پێی وتم:
تۆزێك  ئ��ەو  لای..  ب��ۆ  ب��ڕۆ  ج��وان��ەك��ەم  كچە  هەستە   -

شەرمنە..
پەری لە پشت دەرگاكەوە بە دەستە وردیلەكانی بانگی 
دەستی  پ��ەری  كاتەدا  لەو  لای��ەوە،  منیش چوومە  دەك��ردم، 
كێش  نووستنەكەیانی  ژووری  ب���ەرەو  و  گ��رت��م  ڕاس��ت��ی 
كاتێك  ببات!  كوێم  بۆ  دەبێت  دەك��ردەوە  لەوە  بیرم  ك��ردم. 
جلەكانی  ك��ەن��ت��ۆری  دەرگ���ای  پ���ەری  ژوورەوە،  چووینە 
كردەوە و بووكێكی بچوكی دەرهێنا و بە خەندەیەكی پڕ لە 

خۆشحاڵییەوە وتی:
- ئەوە بووكەڵەكەمە، جوانە؟! 

منیش بە تاسەوە لێم دەڕوانی، ئیرەییم پێ دەبرد، كە ئەو 
بووكێكی وەها جوانی هەبوو، ئیتر ئەو ڕۆژە تا ئەو كاتەی 
دایكم گازی كردم بڕۆینەوە لەتەك پەری پێكەوە یاری ماڵە 

باجێنەمان دەكرد.

ئۆف خاتوو مۆڵی.. ئێستاش كە باسی منداڵیی خۆم بۆ تۆ 
ئەگێڕمەوە، فرمێسك بە چاوەكانمدا دێتە خوارەوە، بۆ ئەو 
تەمەنە پڕ لە سادەیی و ئازادییە دەگریم كە زۆر بە خێرایی 
لەدەستم چوو. تۆ ئەزانیت گەورەبوون هەموو ئەو ژیانە پڕ 
لە خۆشییەی لێ كردمە دۆزەخ. كچ بوونم زیندانێكی تاریك 
بوو، لە گەورەبونمدا هەستم بە بوونی كرد. ئای لەو كاتانەدا 
گەورەبوونی  بە  خەوم  خۆمەوە  گێلی  و  سادەیی  بە  چەند 
خۆمەوە دەبینی! ڕۆژانە لەتەك پەری دا دەچووینە بەردەم 
دیوارەكەوە  بە  پشتمان  نۆرە  بە  خۆمان  ماڵی  دەرگاكەی 
ئاستی  لەسەر  خەتێكمان  بەردێك  پارچە  بە  و  دەنووسان 
سەری خۆمان دەكێشا دەمانویست بزانین ڕۆژانە چەندە لە 

باڵامان زیادی كردووە؟ 
كە  دەبینم  ڕۆژان���ەوە  بەو  خ��ەون  نامۆییدا  لە  ئێستاش 
هەردووكمان بە درێژایی كۆڵانە كورتەكەی خۆمان بەوپەڕی 
ئازادییەوە ڕامان دەكرد. كەس نەبوو لۆمەی ڕەفتارەكانمان 
لەپانتایی  دەبینی چۆن  بەیانییەوە  بە  بكا. شەوانە خەومان 
ئەو كۆڵانە كورت و تەنگەبەرەدا ئەو ڕۆژەمان بە یاریكردن 

لەتەك باڵندە و دار و بەرد و خۆڵەكەدا بەڕێ بكەین! 
كاتێك پەری بووە هاوڕێم.. ئیتر ئێمە تەنیا دوو مرۆڤی 
جیا بووین، جیاواز لە هەموو ئەوانەی لە كۆڵانەكەدا دەژیان، 
لە  ك��ردب��وو  ب��ۆ خ��ۆم��ان دروس���ت  ئێمە ژیانێكی وەه��ام��ان 
خۆمان زیاتر بیرمان لە هیچ كەسێكی تر نەئەكردەوە. تەنیا 
دوو منداڵ بووین. خاڵی لە هەموو ئەو شتانەی مرۆڤ بە 
دەستیەوە دەناڵێنێ  و ئازاری پێدەچێژێ ، وەك دوو فریشتە 

لە بەردەم ئەو كزەبایەی بە میوانی خۆی بە كۆڵانەكەماندا 
دەكرد. دەستەكانمان وەك دووباڵی باڵندەیەك بڵاو دەكردەوە 
تا  فڕینەوە  هەستێكی  بە  بایە  ك��زە  ئ��ەو  ڕووی  ب��ەرەو  و 
ئەوسەری كۆڵانەكە ڕامان دەكرد چاوەكانمان دەنوقاند و لە 
ناخماندا خۆمان بەو باڵندانە دەچواند كە خەونمان بە فڕینەوە 
دەبینی.لەهەستی منداڵی خۆمانەوە،لەگەڵ هەموو شتێكی ئەو 
كۆڵانەدا ئەدواین و گەمەمان لەتەكدا دەكردن هەمووشتێك 

لەو كۆڵانەدا بۆئێمە جوانترین مانای هەبوو بۆژیان. 
      

-3-
بە  م��رۆڤ  ه��ەی��ە.  ج��وان��ی  ئەفسوونێكی  ش��ەو  دیمەنی 
هەستەكانی ئاشنا دەكاتەوە و بەو كەلێنە تاریكانەی ناخت 
دەناسێنێت كە خەمی ڕۆژگار فەرامۆشی كردوون. من لەگەڵ 
دەچم  ڕۆ  خۆمدا  بە  كاتێك  دەچێژم،  ئ��ازار  هەستەدا  ئەو 
زامەكانی ناخم نوێ دەبنەوە و نائارامی جەستەم ئەتەنێت. 
بالكۆنی  لە  بكەم  تۆمارە  بەم  دەس��ت  پێشئەوەی  ئەمشەو 
ماڵەكەی خۆمەوە لە دیمەنی جوانی و پڕ لە ڕۆشنایی ئەم 
شارەم دەڕوانی. هەستەكانم ئاوێتەی دیمەنی ئەو ڕێبوارانە 
سەرەكییەی  شەقامە  ئ��ەو  بەسەر  ئارامی  بە  كە  كردبوو 
ئەوەم  ئ��ارەزووی  دەكرد.  ڕێیان  ئەپارتمانەكەمەوە  نێزیكی 
دەكرد ناخم پێیان ئاشنا بكەم و هۆگری ئەو ڕەفتارە پڕ لە 
سۆزەیان ببم كە لە قوڵایی هەستیانەوە سەرچاوەی گرتبوو.
كە بە ناخی خۆمدا ڕۆ چوومەوە، هەستمدەكرد هەموو 
ناكاتەوە.  ڕۆش��ن  من  دڵ��ی  تاریكی  ش��ارە،  ئ��ەم  ڕووناكیی 

كاتێك كچێكی باڵابەرزی شۆخ و شەنگم بینی لە دوورەوە، 
لەتەك  كە  دەچ��وو،  دراوسێمان  نارین ی  وێنەی  بە  ت��ەواو 
ئاڵاندبوو.  یەكدی  كەمەری  لە  دەستیان  كوڕەكەیدا  هاوڕێ  
بە هەستێكی پڕ لە عەشقەوە ئەو شەقامەی لەگەڵ ڕۆشنایی 
دەرگ��ای  ب��ەردەم  بە  كاتێك  كردبوو.  جوانتر  گڵۆپەكانیدا، 
ئەپارتمانەكەماندا تێپەڕین، كچەكە ئەوەندە بە نارین دەچوو 
هێندەی نەمابوو لە ماڵەكەی خۆم بە ڕاكردن بچمە دەرەوە 
ی  نارین  قەدەر  چۆن  لەوەی  ببمەوە  دڵنیا  نێزیكەوە  لە  تا 

هێناوە بۆ ئێرە! 
كە بە خۆمدا هاتمەوە، مەرگی نارین هەموو دڵ و ڕۆحمی 
با  بكەم..  بۆ  نارین ت  ژیانی  باسی  با  گ��ەڕێ ..  لێم  هەژاند. 
چیرۆكی ئەم شەوەم ناساندنی ئەو شەیتانە بێت كە هەموو 
ناخی ئێمەی لە خۆیدا پڕكربوو. لەوانەیە تۆ پرسیاری ئەوە 
ئەو  بەڵام  دەك��ات!  بۆ  م  نارین  ژیانی  باسی  بۆچی  بكەیت 
خەونێكی  نارین  دەژی��ا.  مندا  دڵی  و  ڕۆح  لەناو  ب���ەردەوام 
لە  ئیتر  و  تێپەڕی  منداڵیمدا  ژیانی  بەناو  تەنیا  بوو،  كورت 

دوای ئەوە بۆ هەتا هەتایە نەمبینییەوە.
بەجێ  مندا  لە  گ��ەورەی  وەه��ا  خەمێكی  نارین  مەرگی 
هێشتووە ئێستاش بە ئازاری ئەتڵێمەوە. هەر ئەو خەمە بوو 
كە هەستی منی لەمەڕ هەڵبژاردەكانم بۆ ژیان گۆڕی و بەو 
ژیانەی ئاشنا كردم كە هەتا هەنووكەش لێی پەژیوانم. ئەو 
بە خوشكێكی گەورەم دەچوو. ئەو ڕۆژانەی نارین نەهاتبایە 
ئەو  كە  كاتێك  دەه��ات.  لێ  بۆنی چۆڵیی  كۆڵانەكە  دەرەوە، 
ڕۆیشت، هەموو ئاوەدانیی پڕ لە ژیانی ئەو كۆڵانەی، لەگەڵ 



52

هەموو  كە  كۆڵانەی  ئ��ەو  دایكم  ئ��ەو،  ل��ەدوای  ب��رد.  خۆیدا 
فەرامۆشی  بەتەواوی  ژیانیدا،  لە  بوو  ئ��ازادی  سنوورێكی 

كردبوو، نەفرەتی لێ دەكرد.
بە  ت��ەواو  گلابوو،  عەشقەوە  لە  نارین  ڕۆژەوەی  ل��ەو 
ئ��ەدوا.  ناخی خۆی  لەگەڵ  ب��ەردەوام  دەچ��وو.  تر  كەسێكی 
كە  ژنانەی  ئەو  هەموو  كە  گۆڕرابوو  هێندە  ڕەفتارەكانی 
بەو  هەستیان  دەبەست،  گرمۆڵەیان  ئێمە  دەرگاكەی  لەبەر 
دیمەنە خەیاڵئامێزانەی نارین كردبوو. كاتێك ژنەكان باسێكی 
بوو.  بوونی  جەستە  بە  تەنیا  نارین  دەگ��ێ��ڕای��ەوە،  خۆیان 
یەكێك  زۆرج��ار  دەژی��ا.  بێكۆتادا  ئەندێشەیەكی  لە  هەمیشە 
لە ژنەكان بانگی نارینیان دەكرد، وەك ئەوەی لە خەوێكی 
قووڵ بەئاگای بهێننەوە، لە جێگەی خۆیدا ڕادەچەنی.من هەتا 
عاشق نەبووم نەمدەزانی ئەو دیمەنەی جوانی بە ڕوخسارو 
گرتووە. سەرچاوەی  كوێوە  لە  بەخشیوە  نارین  نیگاكانی 
ئێستا دەزانم،عەشق تەنها خەیاڵ و هەستێكی جوانە بۆدرێژە 

دان بەژیان لەئەندێشەدا.
ناكامەی  عەشقە  ل��ەو  ب���وون  بێئاگا  ژن��ەك��ان  ه��ەم��وو 
نارین، تەنیا دایكم نەبێت كە ئەو دیمەنە تێڕمانانەی نارینی 
دەخوێندەوە. بەردەوام لەگەڵ ناخی خۆیدا دەدوا. هەر ئەوە 
كە  بێت  ژنانە  بەو  تێكەڵ  بە كەمی  كە زۆر  لێكردبوو  وای 
دەرگاكەی  ب��ەردەم  لە  دادگایەك  وەك  خۆیان  ئازارەكانی 

ماڵی ئێمەدا دەڕشت. 
ڕۆژێك فاتمەخانی دایكی پەری، كە زۆر بە كەمی دەهاتە 
دەرەوە، باسی ئەو ژیانە تاڵەی خۆی بۆ ژنەكان دەگێڕایەوە 

كە چۆن لە تۆڵەی خوێندا بە مێردیان داوە. ئەو بەردەوام 
باجی ئەو تاوانانە ئەداتەوە كە براكەی ئەنجامی دابوو. تەنیا 
دواجار  دەكوژێت،  مێردەكەی  برای  دەمەبۆڵەیەك  لەسەر 
تۆڵەی  ئاگری  ئ��ەوەی  بۆ  ه��ەردوو لاوە  پیاوانی  ڕێگەی  لە 
نێوانیان خامۆش بێتەوە، فاتمە خانیان وەك سڕینەوەی ئەو 

خوێن و تۆڵەیە، داوە. 
فاتمەخان ژنێكی تابڵێی ئەسمەر و وردیلە بوو، بەردەوام 
لە ڕووخساریدا خەمێكی قووڵت تیا دەبینی. تا ئەو ساتەی 
بۆ  ماڵی خۆیان خۆی سوتاند،  گەورەكەی  نێو حەوشە  لە 
تەنیا جارێكیش خەندەیەكم لە ڕوخساری ئەو ژنەدا نەبینی. 
ئومێدێكی  تەواوی هیچ  بە  باسانەی كە  ئەو  لەناو  زۆرجار 
نارین یش كە  لەو ساتەدا  نەدەكرد،  بەدی  تیا  ژیانی خۆی 
وەك پەیكەرێك لە جێگەی خۆیدا نەدەبزوا. زوربەی ژنەكان 
ڕاگرتبوو.  فاتمەخان  خواسەی  و  باس  ئەو  بۆ  گوێكانیان 
دایكم بەردەوام چاوێكی لەسەر ئەو دیمەنە پڕ ئەندێشەیەی 

نارین بوو. 
ڕۆژێك دوای قسەكانی فاتمەخان، نارین هات بۆ ماڵمان. 
ئەو ڕۆژە باران بە لێزمە دەباری، كەشەكە ئەوەندە سارد 
بوو هەموو خەڵكی كۆڵانەكە، لە ژوورە گەرمەكانی خۆیان 
كۆ  نیوەڕۆی  نانی  خوانەكەی  بەر  هێشتا  دایكم  خزابوون. 
بۆ  تەنیا  كە  سپییەی،  سەرپۆشە  بەو  نارین  نەكردبووەوە. 
ژوورەوە.  هاتە  داب��وو،  خۆیدا  بەسەری  نەبێت  تەڕ  ئەوەی 
دایكم كە نارینی بینی، داوای لێكرد بێتە نێزیكی ئاگرەكەوە 
دانیشێت. بە بینینی نارین هەستێكی بەچێژ ناخمی دەتەنیەوە. 

بەردەوام چاوەكانم لەسەر ئەو ڕەفتارە نەرمو نیانانەی نارین 
بوو كە هەستی مرۆڤی دەبزواند. زۆر لەو ڕۆژە خۆشانەی 
كە نارین دەچووە دەرەوە بۆ شتومەك كڕێن، منی لەتەك 

خۆیدا دەبرد. بەدایكمی دەوت: 
بۆ  ببەم  خۆم  لەگەڵ  شەونم  دەمەوێت  خ��ان..  ئامان   -
ب��ازاڕ.. بۆ خۆت دەزانیت كچێكی وەك من كە هیچ كار و 
پیشەیەكم نییە، گەر بە تەنیا بڕواتە دەرەوە، دەبێت خەڵكی 
چی پێ بڵێن! بۆ خۆت دەزانیت زمانی ئەو خەڵكە ناگیرێت! 
وەك مارێك هەموو جەستەت دەگەزێت و ناخت ئازار ئەدات. 

كاتێك دەزانیت هەزارو یەك قسەت بە شوێن دەخەن..
دایكم داواكەی نارین ی بەلاوە ئاسایی بوو، هەربۆیە هیچ 
كاتێك ڕێگری لێ نەئەكردم لەگەڵیدا بڕۆم. چوونەدەرەوەی 
من و نارین پێكەوە، زیاتر لە دوای ئەوەوە دەستی پێكرد كە 
خەونەكانی، نارین یان بۆ ئەو ژوانە كێش دەكرد كە ئومێدی 

دەستپێكی ژیانێكی نوێی بە ژیانی دەبەخشی. 
لەیاد  ڕۆژەم  ئ��ەو  هەرگیز  م��ۆڵ��ی،  خاتو  دێ��ت  لەبیرم 
ناچێتەوە كە یەكەم جارم بوو لەگەڵ نارین چووینە دەرەوە، 
ئ��ەو ڕۆژە نارین خ��ۆی وەه��ا ڕازان��دب��ووەوە كە ت��ەواو بە 
وێنەی بووكێكی نازدار دەچوو. پانتۆڵێكی ڕەش و كراسێكی 
خورماییەكانی  ڕەنگ  پرچە  كردبوو.  لەبەر  هەناری  ڕەنگ 
و  سنگ  بەسەر  چارشێوێك  وەك  ك��ردب��ووەوە،  خاو  وەها 

مەمكە پڕەكانیدا بڵاو بووبوونەوە.
نارین  تێپەڕین،  خ��ۆم��ان��ەوە  ك��ۆڵان��ەك��ەی  گ��ۆش��ەی  ل��ە 
دەستێكی منی گرتبوو، بەردەوام چاوە پڕ لە ڕەنگەكانی بە 

لە دڵی خۆمدا وای بۆ دەچووم  هەموو لایەكدا ئەگێڕا، من 
ڕێمان  شێوەیە  بەو  كەمێك  بگەڕێت،  تەكسیەكدا  ب��ەدووی 
كرد تا ئەوەندەی چەندسەد مەترێك لە ماڵی خۆمان دوور 
كەوتینەوە. نارین تاوناتاوێك لەو كۆڵانە چۆڵانەدا كە وەك 
و  ئەدایەوە  خۆی  دوای  بۆ  ئاوڕێكی  ب��وون،  خامۆش  دڵی 

سەیرێكی كاتژمێرە بچكۆلەكەی دەستی خۆی دەكرد.
بەناو كۆڵانێكی درێژ و فراواندا تێپەڕ دەبووین كە هەموو 
لەو  كرابوون.  نوێ  دروست  لەسەر مۆدێلێكی  خانووەكانی 
كە  كرد  پیاوەم  ئەو  تێبینی  كۆڵانەكەوە،  گۆشەی  لە  كاتەدا 
بۆ چەند جارێك بە كۆڵانەكەماندا تێپەڕیبوو. ئیتر ئەو كاتە 
زانیم نارین بە دووی سەرەتای ژوانێكەوەیە. كاتێك نارین 
لەبەر  كە  س��ووراوەك��ان��ی،  لە  پڕ  لێوە  بە  بینی،  پیاوەكەی 
تیشكی خۆری ئەو ڕۆژەدا وەك ئەڵماس دەبریسكایەوە، بە 
خەندەیەكی پڕ لە خۆشبەختییەوە، دڵی ئەو پیاوەی هەژاند. 
پاشان هەنگاوەكانی هێندە خێرا كرد كاتێك نزیكی پیاوەكە 
بووینە، نارین وەك نەناسێك بە لایدا تێپەڕی و لەگەڵ خۆیدا 

منیشی كێش دەكرد.
ماوەیەك بەو شێوەیە ڕێمان كرد تا گەیشتینە كۆڵانێكەوە 
لەگەڵ  ك���ردب���ووەوە.  ئارامتر  نارینی  دڵ��ی  پەلەقاژێی  ك��ە 
بە  پیاوەكە  كرد  هەستم  نارین،  هەنگاوەكانی  هێمنبونەوەی 
نەبرد  ئ��ەوەن��دەی  دەك��ات.  ڕێ  نارینەوە  نزیكی  لە  تەریبی 
ئەو پیاوەی كە هەمان بەرگی ئەو ڕۆژەی لەبەردا بوو، كە 
نارین  نزیكی  هاتە  بینیم،  خۆمان  كۆڵانەكەی  لە  یەكەمجار 

ەوە. بە دەنگێكی نەرم و پڕ لە سۆزەوە وتی: 

نەبویت..  دی��ار  ك��ردی..  چاوەڕێم  زۆر  گیان..  نارین   -
ئێوەدا  نزیكی  كۆڵانەكانی  هەموو  بەنێو  جارێك  چەند  بۆ 

سوڕامەوە. وتم پێدەچێت ڕێگەیەكی ترت هەڵبژاردبێت. 
ئارامەكەیدا  سیما  ل��ە  ك��ە  خۆشبەختییەی  ب��ەو  ن��اری��ن 

دەمبینی، بە خەندەیەكەوە وتی:
ب��ەزۆر دایكم ڕازی ك��ردووە تا مۆڵەتی پێ دام بێمە   -

دەرەوە. 
كە  پیاوەی  ئ��ەو  و  نارین  لەگەڵ  ب���ەردەوام  ڕۆژە  ئ��ەو 
سمێڵی لە ڕەشیدا دەبریسكایەوە، بەناو هەموو كۆڵانەكانی 
نغرۆ  بەهۆی  پیاوەكە،  و  نارین  سوڕاینەوە.  گەڕەكەدا  ئەو 
وەها  كۆڵانی  لەوەی  بێئاگابوون  یەكتریدا،  ناو  لە  بوونیان 
تێپەڕ دەبووینەوە. منیش بێ  پێیدا  هەبوو بۆ چەند جارێك 
ئەوەی لەو قسەو باسانەی ئەوان كە بە زمانی عەشق ئەدوان 
تێبگەم، دەستێكم بە دەست نارینەوە بوو، چێژم لە دیمەنی 
جوانی ئەو خانووانە دەبینی كە بە چەندین شێوە و ڕەنگ و 

مۆدێلی تازە دروست كرابوون.
شتێك  هەموو  ئ��ەوان��دا،  ئامێزی  عەشق  دیمەنی  لەگەڵ 
خۆی بەجوانی ئەنواند، گوڵی بەر دەرگای ماڵەكان، پشكۆیان 
پێدەبەخشین.  نامۆی  هەستێكی  بەرامەی  و  بۆن  و  دەك��رد 
ساماڵەدا،  ڕۆژە  ئ��ەو  شنەبای  لەگەڵ  درەختەكان  گ��ەڵای 
سەمایەكی ئەفسووناویان بە ناخی ئەوان دەبەخشی. لەگەڵ 
ئەو كەشە پڕ لە عەشقەدا، هەنگاوەكانیان بە ئارامی بەرەو 
ناریندا  خەونەكانی  لە  شەوانە  كە  دەن��ا،  ژی��ان  ئومێدێكی 

بەرجەستە دەبوو.

دایكم بە شەوبۆی خوشكمی وت:
- كچەكەم بڕۆ چایەك دەم بكە بۆ خاتووو نارین. 

بەرامبەر  و  دایكمەوە  نزیكی  هاتمە  كاوەخۆ  بە  منیش 
لەسەر  چاوەكانم  دانیشتم.  ئاگرەكەوە  نزیكی  لە  نارین  بە 
دایكمی  لە  شیرینەكانی  نیگا  بە  كە  بوو،  نارین  ڕوخساری 

دەڕوانی، دایكم ڕووی كردە نارین و وتی:
- بەخێر بێیت.

- بەقوربانت بم باجی ئامان، سكت نەسوتێ .
نیت..  خۆت  هۆش  لە  دەتبینم  ماوەیەكە  نارین..  -ئەڵێم 

لەوە ئەچێت دڵت لای كەسێك بێت!.
- چی لە تۆ نهێنی بێت باجی ئامان، ئەگەر بە ویستی خوا 

بێت، لەوە ئەچێت كەسێك بەم نزیكانە بێتە داوام.
كەسە  ئەو  كچم..  بكا  لەگەڵا  دڵی خۆت  بە  ئۆی خوا   -

كێیە؟!
- ناسیاو نییە.. پیاوێكە هەر بە ڕێكەوت یەكترمان ناسی.
- نارین.. من ئەزانم بیر لە چی دەكەیتەوە.. دەستم دامێنت 
براكانیشت  و  ئابرووی خۆت  نەكەیت  كارێكی خراپ  بێت.. 
بەریت.. ئەگەر ئەو پیاوە ڕاست دەكا، مەهێڵە درێژە بەو كارە 

بدات.. هەر چۆنێكە یەكلایی بكەرەوە كچەكەم..
نارین  نیگاكانی  بە  نائارامی  دایكم گرژی و  ئەوقسانەی 

بەخشی،هەربەو نیگایەوە بەدایكمی وت : 
- نا ئامان خان.. دڵنیا بە ناهێڵم ئەوەندە دور كەوێتەوە.

دای���ك���م زان�����ی ب��ەپ��ەی��ڤ��ەك��ان��ی دڵ����ی ن���اری���ن���ی ت��ەن��گ 
كردووە،بەدەنگێكی هێمن و پڕلە میهرەبانییەوە پێی وت :

شێوەیە  ب��ەو  ئەگەر  ناڵێم..  خ��راپ  من  خ��ۆم..  كچی   -
بەردەوام بیت.. هاكا ڕۆژێك شەیتان بچێتە بن كڵێشەتانەوە.. 
بۆ خۆت دەزانیت چی دەقەومێت! پاشان خەڵكی بەوە بزانن 

باش ناڵێن..
هەموو  نەدركاندبوو.  دایكم  لای  پیاوەم  ئەو  باسی  من 
دەخنیە  دەرەوە، خۆی  دەچوێنە  نارین  لەتەك  كاتانەی  ئەو 
نارین  هەستەكانی  بە  چوو  پێدە  دایكم  بەڵام  نێوانمانەوە، 
ئاشنا بێت. هەربۆیە بە وشەی شەیتان هەموو هەستی نارین 
ی شێواند. ئەو وشەیەی كە بەردەوام لەناو دڵ و ناخماندا 
بوونی هەبوو، شەیتان هەموو دەرگاكانی دڵمانی داخستبوو. 
پێ  پەی  دەگەڕاین شەیتان  دەرگایەكدا  دوای  بە  ب��ەردەوام 
دەرگایەی  ئەو  هەرخۆی  شەیتان  دوات��ر  ب��ەڵام  نەبردبێت، 
بۆ دەكردینەوە كە هەرگیز بیرمان لێ نەئەكردەوە. ڕۆژێك 
لە دایكمم پرسی كە شەیتان كێیە؟! كەمێك لە خۆی ڕاما.. 

پاشان وتی:
- كچم شەیتان ئەوەیە وامان لێدەكات ئەو سێوە حەرامە 
ئەو  بەهۆی  دواج��ار  بەڵام  پێیەتی،  ئارەزوومان  كە  بخۆین 
خۆت  لە  ئاگات  دەبێت  نابینین.  بەهەشت  هەرگیز  سێوەوە 
خۆت  كە  دەك��ات  پێ  كارانەت  ئەو  هەمیشە  شەیتان  بێت. 
ئارەزووت لێیەتی.. بۆ نموونە.. وەك چوونەدەرەوەی شەوان 
بە تەنیا.. یان درێژكردنەوەی نینۆكەكانت.. یان ڕوانینی خۆت 

لە ئاوێنەدا بەشەوان.. ئەوانە هەمووی كاری شەیتانن.
كە دایكم بەو شێوەیە باسی شەیتانی بۆ دەكردم، بیرم 
لەوە دەكردەوە بۆچی شەیتان بەو شێوەیە دەیەوێت تووشی 

هەموو ئەو هەڵانەمان بكات؟! وتم:
- دایكە.. شەیتان شێوەی چۆنە؟! 

دایكم بە پێكەنینەوە وتی:
بەردەم  دەچیتە  كاتێك  بەڵام  نییە..  شێوەی  شەیتان   -
ئاوێنە.. ئەو زۆرجار خۆی لەسەر شێوەی تۆ نیشان ئەدا.. 
ب��دا.. خۆی لە  ب��ەردەوام ئێمە فریو  ئ��ەوەی شەیتان  جا بۆ 

هەموو خۆشییەكی ژیانی ئێمەدا ئەنوێنێت.
ئەو كاتەی دایكم باسی ئاوێنەی بۆ دەكردم، بیرم لەوە 
بەردەم  لە  ب��ەردەوام  دەك��ردەوە، كاتێك شەوبۆی خوشكم 
گۆرانی  و  ئ��ەڕازان��دەوە  خ��ۆی  ماڵەوە  بچكۆلەكەی  ئاوێنە 
ئەدوێ ،دایكم  شەیتان  لەگەڵ  ئەكرد  واهەستم  من  ئ��ەوت، 

هاواری دەكرد و پێی دەوت:
ئاوێنە  ئ��ەم  ب��ەردەم  مەچۆرە  ئ��ەوەن��دە  بەسە..  كچێ    -

نەفرەتییە.. ئەگینا ڕۆژێك سەرت دەخوات.
ئەو وەڵامەی دایكم وای لێ كردبووم، بەردەوام لە ترسی 
ئەوەدا بم شەوێك شەیتان بێتە خەونەكانمەوە، یان لە ماڵەوە 
بە تەنیا خۆیم لێ بكاتە كەسێك یان دڕندیەك و ئامبازم بێت. 
بەردەوام ترسی بوونی شەیتان لەناو بیر و مێشكمدا خۆی 

مەڵاس دابوو. 
دەزانیت خاتوو مۆڵی، كەی هەستم بە بوونی ئەو شەیتانە 
كرد؟! كە دایكم باسی دەكرد. بەبیرم دێتەوە ئەو كاتە تەمەنم 
نزیكی چواردە ساڵانێك دەبوو، شەوێكی زستانی زۆر سارد 
كردبوو.  سپی  حەوشەكەمانی  و  كۆڵان  هەموو  بەفر  بوو، 
تواوانەی  بەفرە  ئەو  چۆڕاوگەی  هەموو  سارد  كزەبایەكی 

ئەوەندەی  خوشكم  شەوبۆی  شەختە.  كردبووە  دەرەوەی 
خۆمان  ئ��ام��ۆزای  موحەمەدی  بە  ش��ووی  دەب��وو.  مانگێك 
كردبوو. من بە تەنیا لە ژوورەكەی خۆمدا دەنووستم. دایكم 

پەتۆیەكی ئەستوری بۆ هێنام و وتی:
لە  باش  بگرە..  ئەوە  ها  س��اردە..  زۆر  ئەمشەو  كچم   -

خۆتی بئاڵێنە بۆ ئەوەی سەرمات نەبێت. 
لە  و  یەك  بە  كرد  ت��ردا  ئ��ەوەی  لەگەڵ  پەتۆكەم  منیش 
خۆمەوە ئاڵاند. ئەو شەوە خەونێكی سەیرم بینی. جیاواز لە 
هەموو ئەو خەونانەی كە بۆ دایكم ئەگێڕایەوە. لە خەونمدا 
دەكرد  هەستم  بینی،  نەرمدا  و  تاریك  چاڵێكی  نێو  لە  خۆم 
دەوروبەرم بە كۆمەڵێك پەتۆ و دۆشەكی سپی نەم و شل 
هەڵچنراوە، كەسم لێوە دیار نەمابوو، بۆ خۆیشم نەمدەزانی 
لە كوێم و چی دەكەم؟ تەنیا هەستم بە دووچ��اوی ڕەشی 
گەورە كرد كە بەسەر سەرمەوە بوون، چاوەكان هێندە جوان 
بوون لە ڕەشیدا دەبریسكانەوە. هەموو هەستەكانمی بۆ لای 
ئەو نیگایانەی خۆی كێش كردبوو، كە چێژێكی ئەفسوناوی 

بەدڵم دەبەخشی. 
لەو كاتەدا دەمویست لەو دۆخە دڵنیا بم كە تێی كەوتووم، 
لە دڵی خۆمدا پرسیاری ئەوەم لەخۆم كرد كە من بۆ چی 
ڕەشانەم  چ��اوە  ل��ەو  ب���ەردەوام  شوێنەوە؟!  ئ��ەم  هاتومەتە 
دەدرەوش��ان��ەوە.  بەسەرمەوە  ئەستێرە  وەك  كە  دەڕوان��ی 
هەوڵی ئەوەم دا بە دەستەكانم هەست بە بوونی خاوەنەكەی 
بكەم، بەڵام توانای هیچ جووڵەیەكم نەمابوو، ئەو بەردەوام 
بە سەرمەوە بوو، منیش نیگاكانم لەسەر قوڵایی ئەو چاوانە 

ڕۆشن  كەمێك  چاوەكان  دەوروب���ەری  كاتەی  ئەو  تا  بوو 
بوونەوە دواتر ئەو شێوەیەی كە ڕووب��ەڕوو بە سەرمەوە 
كە  دەچوو  دراوسیمان  كوڕەی  لەو  تەواو  ناسیمەوە.  بوو، 
ئیش  لە  كە  ڕۆژان��ە  بوو.  كۆڵانەكەمانەوە  پشتی  لە  ماڵیان 
دەگەڕایەوە بە چاوە زیتەكانی لە هەموو جەستەمی دەڕوانی. 
دەجووڵێت، چووكی  بەسەر سەرمەوە  كرد  بەخۆم  هەستم 
كە  دەبەخشیم  پێ  وەه��ای  چێژێكی  ب��وو،  گیر  لینگم  لەناو 
دیمەنی ئەو كوڕەی بە بینینی دڵم گران دەبوو، لە خەوەكەمدا 
ئەوەندە جوان و سەرنجڕاكێش دەمبینی، ئارەزووی ئەوەم 

نەئەكرد لەخۆمی دوور بخەمەوە. 
كە بە هۆشی خۆم هاتمەوە، هەموو جەستەم لە ئارەقی 
خۆمدا نوقوم بووبوو. بەیانی بە شەرمێكەوە خەونەكەم بۆ 

دایكم گێڕایەوە، وتی:
ئەوە  كردبایە،  بیسمللات  كاتەدا  ل��ەو  دەب��وای��ە  كچم   -
لە  ئاگات  نواندووە،  ئەو كەسەدا  لە شێوەی  شەیتانە خۆی 
خۆت بێت، شەیتان وات لێ دەكات بە دووی ئەو خەونەدا 
بچیت و تووشی كارەساتێكی وەك ئەوەی نارین ت بكات. 
بە  ك��رد.  شەیتان  ترسی  بە  هەستم  زیاتر  كاتەوە  لەو  من 
نارین  كە  نەبێت  شەیتانە  ئەو  هەمان  بڵێی  تۆ  دەوت  خۆم 
ی داماوی تەفرە دابوو؟! لەوانەیە ئەویش بە هەمانشێوەی 
من، شەیتان لە خەونێكی هاوشێوەی ئەوەی مندا، خۆی لە 
و  ساویلكە  ی  نارێن  و  دابێت  نێشان  پیاوەدا  ئەو  وێنەی 
نەزانیش بەدووی كەوتبێت، تا بەو ئاقارەی بردووە. لەگەڵ 
هەموو ئەو ترسەشدا، شەوانە لە چاوەڕوانی ئەوەدا بووم بۆ 

جارێكی دی، بەو خەونە ئاشنا ببمەوە و بە تاسەوە شەیتان 
لە ئامێزی خۆم بگرمەوە.

نارین بە هێندەیەك عاشق بووبوو شەوانە تا درەنگانێك 
بە بێداری ڕۆژی دەكردەوە، بەدەم گوێگرتنی لەو گۆرانییەی 

كەمال موحەمەد شەوەكانی بەڕێ دەكرد كە دەیوت:
كوا ئێوارەی، دوو چاوی پڕ، كڕی شینت 
سەرم كەیلی، تەم و مژە، شەویش داهات

جەستەم تەزی، تۆ لە كوێی، تا هەوری ئەمشەو 
لە ساماڵی چاوەكانتا، وچانێ با 

نیوەی شەوە، هەور ئەسووتێ ، ئاسمان نوقمی بروسكەیە 
باران ئەمرێ ، تا گوڵ بژی، چراكەم بێ  تروسكەیە

ئەمشەو چەند ماڵ وێران ئەبێ، ئەمشەو چەند كەس ڕەق بێتەوە! 
نازانم زریانی گومان، دەرگا بە تۆش ئەگریتەوە!

من كە لە ژوورەكەی خۆمەوە ئەو گۆرانییەم دەژنەوت، 
تا درەنگانێكی شەو لە تەكیدا ئەوەندەی ئەگوتەوە، لە ماوەی 
چەند شەوێكدا هەموو ئەو گۆرانییەم ئەزبەر كردبوو، منیش 
بێئەوەی لە مانای وشەكانی تەواو حاڵی ببم، لە تەكیا شەوانە 

بە هەستێكی منداڵانەی خۆمەوە دووبارەم دەكردەوە.
ئەو ماوەیەی نارین لەناو قووڵایی عەشقی خۆیدا دەژیا، 
توانیبای  ئەوەندە سارد بوو، ئەستەم بوو مرۆڤ  كەشەكە 
دایكم  كە  ئێوارانەی  ل��ەو  زۆر  بگرتایە،  دەرەوە  لە  خ��ۆی 
سەرقاڵی ئامادەكردنی خواردن بوو، دەهاتە ماڵمان. بە دەم 
هاوكاری كردنیەوە باسی ئەو خەونانەی خۆی دەگێڕایەوە 

كە وابەستەی عەشقەكەی بوون. خەونەكانی بە هەندەیەك 
بۆ  دایكمی  دڵ��ی  و  هەست  هەموو  ب��ووب��وون  ئومێد  لە  پڕ 
ڕۆژان��ەی  بۆ  گوێی  بەتاسەوە  دایكم  كردبوو.  كێش  خۆی 
داهاتوووی نارین دەگرت كە چۆن لە ژیانی هاوسەرگیریدا 
ب��ۆ ه��اوس��ەرەك��ەی دەڕازێ��ن��ێ��ت��ەوە و  خوانێكی ه��ەم��ەڕەگ 
مانگانە ئێمەش بانگهێشتی ماڵە پۆشتەكەی خۆی دەكات و 
لەوپەڕی خۆشبەختیەوە »ئێستا« وەك یادگارییەكی شیرین 

دەگێڕێتەوە. زۆرجار بە دایكمی دەوت:
- باجی ئامان.. كە یەكەمین منداڵم كچ بوو.. ناوی دەنیم 

شەونم. 
دایكیشم بە پێكەنینێكی گاڵتە جاڕانەوە پێی دەوت:

- كچێ  تۆ باسی چی دەكەیت؟! كێ  دەڵێت ئەو پیاوە بەو 
ناوە ڕازی دەبێت؟! 

لێوەكانی  لەسەر  ب��ەردەوام  كە  خەندەیەكەوە  بە  نارین 
بوو، ئاوا وەڵامی دایكمی ئەدایەوە و دەیگوت:

- تۆ ئاگاداری چیت ئامان خان؟! تەنانەت باسی ئەوەشم 
كردووە.. ئەویش شەونم ی ئەوەندە خۆش ئەوێت كە بەو 

ناوە زۆر خۆشحاڵە.
نارین بە هەستێكی پاكەوە داهاتووی خۆی بەو عەشقەوە 
هەڵچنیبوو. ئەو كاتانەی كە لە دیوارەكەی نێوانمانەوە هەستم 
بە جووڵە و هەناسەكانی نارین دەكرد، ئەو دیمەنەی نارین 
لە  زۆرج��ار  دەب��وو.  بەرجەستە  بیرمدا  لە  ڕاستییەك  وەك 
ڕەفتارەكانی ئەو پیاوەی كە بەردەوام لەگەڵ نارین دەدوا، 
هەستم بە هەمان عەشق دەكرد، كە لە ڕوخساری نارین دا 

بەرجەستە دەبوو. من لەو كاتەدا كە تەنیا منداڵێكی تەمەن 
هەشت بۆ نۆ ساڵان دەبووم، لە مانای عەشق تێ نەدەگەیشتم. 
ئەوەندە نەبێت كاتێك نارین و ئەو پیاوەم دەبینی، كە بەیەك 
دەگەیشتن، لە نیگاكانیاندا، هەستم بە ئارامی دەكرد. نارین 
نییە  نارینە  ئەو  دەتگوت  دەگ��ۆڕرا،  ڕەفتارەكانی  بەجۆرێك 
كە من دەمناسی. بە شێوەیەك دەپەیڤین، كە من وام دەزانی 
هەستەوە  بەو  منیش  دەچ��ڕن.  یەكتریدا  گوێی  بە  گۆرانی 
تا كۆتایی ژوانەكەیان  نامۆیە دەبینی كە  لەو دیمەنە  چێژم 

درێژەی دەكێشا.
كاتێك لێك جیا دەبوونەوە منیش وەك هەردوكیان تا ئەو 
كاتەی لێك ون دەبوون، بۆ چەند جارێك ئاوڕم بۆ ئەدانەوە، 
بەڵام ئەفسوس چارەنووسی نارین بەو ئاكامە نەگەیشت كە 
بە ویستی خۆی لە خەونەكانیدا، نەخشاندبووی. ئەو ڕۆژەی 
هەستی  ئاسمان  هێنا،  هەرەسی  نارین  خەونەكانی  هەموو 
چاوەكانی  بەوێنەی  ك��ردب��وو.  وێنا  خۆیدا  لە  ئ��ەوی  ناخی 
ه��ەوران��ەدا  ئ��ەو  لەنێو  ئ��ەوم  ناخی  ت��وڕەی��ی  چەخماخەی 
دەبینییەوە كەبە تاریكیی ڕەنگیان، خەمێكی بێشوماری لەگەڵ 
لێزمەی ئەو بارانەدا دائەكرد. كاتێك نارین بە گریانەوە خۆی 
بۆ  بووم  خۆئامادەكردن  سەرقاڵی  من  كرد،  ئێمەدا  بەماڵی 
ئاڵۆسكاوەكەمی  درێژو  قژە  شانەیەك  بە  دایكم  قوتابخانە. 

خاو دەكردەوە و دەیبۆڵاند بەسەرمدا:
- ئاخر ڕۆڵە تۆ ئەم پرچە درێژەت بۆ چییە؟! ئەوەتا بۆ 
دەبێت  هەر  بكەیتەوە.  خاوێنی  بەجوانی  ناتوانیت  خۆیشت 
بەم  ڕۆژێ���ك  ه��ەم��وو  ك��ەوا  بێت  م��ن  ب��ۆ  سەرئێشەكەشی 

دەبێت خەریكی  بكەم،  تر  كارێكی  ئەوەی  لەبری  شانەیەوە 
تۆ بم؟!

ئێستاشی  تا  كاتەوە  ل��ەو  مۆڵی،  خاتوو  پێبكە  ب��اوەڕم 
لەسەر بێت تەنیا بۆ جارێكیش قژی خۆم كورت نەكردۆتەوە. 
لەو هەستە كچانەیەی خۆم دەبینی كە بەو  هەمیشە چێژم 
پرچە درێژانەوە جوانی خۆم پێوە نمایش دەكرد و چێژم لەو 

دیمەنەی دەبینی لەگەڵ بادا مەلەی دەكردو شەپۆلی ئەدا.
شەونم ئەو ڕۆژەی كە هاتە لام، پرچەكانی هێندە درێژ 
بوون، كە تا كەمەری هاتبوون. كاتێك لەسەر كورسییەكەی 
وەكو  باوەشیدا  لە  پرچەكانی  سەری  دانیشتبوو،  بەردەمم 
مارێكی گەورە لوولیان خواردبوو. لەو كاتەدا من ئیرەیم بەو 
قژە ڕەش و خاوەی دەهات. كە لە زۆر لایەوە ئاڵۆزكابوو. 
خۆی  سیسەمەكەی  لەسەر  س��اردی  جەستەی  بە  كاتێك 
كەوتبوو، ئەوەی سەرنجی منی بەتەواوی ڕاكێشابوو، بڕینی 
ئەو پرچە جوان و خاوەی بوو كە پێدەچوو بەو چەقۆیەی 
پرچی  بڕیبێتیان.  جێمابوو  ژوورەكەیدا  زەوەی  لەسەر  كە 
پڕزۆڵ  كرابێت  دەسكەنە  ئەوەی  وەك  لایەكەوە  هەموو  لە 
سیسەمەكەی  لەسەر  پێشئەوەی  پێدەچوو  كرابوو.  پڕزۆڵ 
كە  ئەوكورسییەی  لەسەر  تۆبزی  بە  پێشتر  بیكوژن،  خۆی 
ئارایشگاكە بوو، بكوژەكانی ئەو كارەیان  لە بەردەم مێزی 

ئەنجامدابێت.
لایەكی  هەموو  بە  تۆپەڵ  بە  خاوەكانی  و  ڕەش  پرچە 
ئاخۆ  دەك��ردەوە،  لەوە  بیرم  بووبووەوە.  كورسیەكەدا بڵاو 
لەوساتەدا كە پرچیان بەو شێوەیە دەسكەنە كردووە هەستی 

بە چ ئازارێكی دەروونی خۆی كردبێت؟! تۆ بڵێی وەك ئەو 
هەستەی منداڵی خۆی هاواری نەكردبێت و نەی ناڵاندبێت 
بۆ  وای  دەخ��س��ت��ەوە؟!  ڕێ��ك  ب��ۆ  پرچەكانی  دای��ك��ی  كاتێك 

دەچووم لەو كاتەدا وتبێتی:
دەستكاری  تەنیا  لێدەكەم  تكاتان  بیكەن..  دەكەن  - چی 
نییە..  كێشەم  بمكوژن..  دەمكوژن  چۆن  مەكەن..  پرچەكانم 
دایكم  نەمهێشتووە  منداڵێمەوە  لە  كە  پرچەی  ئەو  با  بەڵام 

بیان بڕێت، ئێوە دەستی بۆ مەبەن. 
بۆ  بكوژەكانی  دەه��ات  ئەندێشەمدا  بە  ئەوە  كاتەدا  لەو 
ئەوەی پێش كوشتنەكەی ئازارێكی دەروونیی بدەن، تا ناخی 
پڕ لە تۆڵەیان ئارام بێتەوە،هەربۆیە ئەو كارەیان بەو شێوەیە 
ئەنجام داوە. بەو ڕەفتارە، پێ دەچێت بكوژەكانی كەسانێكی 
هاوزمان و هاوزێدی خۆی بن. من نازانم تاچەند لیۆن، هەمان 
كوشتنەی شەونم!  دیمەنی  ئەو  بۆ  هەیە  منی  خوێندنەوەی 
لەوانەیە ئەو بەهۆی كارەكەیەوە چەندین بۆچوونی جیاواز 
لە ئەندێشەی خۆیدا گەڵاڵە كردبێت، دەستم بە خوێندەنەوەی 
ئەو  چارەنووسی  بگەمە  ئ��ەوەی  بۆ  ك���ردەوە،  تۆمارەكان 
نارینەی كە هەموو هەست و بیری شەونمی داگیر كردبوو.

چاوە  گریابوو،  ئەوەندە  ژوورەوە،  هاتە  نارین  كاتێك 
چاوەكانیەوە  لە  فرمێسك  گۆڕرابوو.  ڕەنگیان  قاوەییەكانی 
وەك ئاوی كانییەك تا گەردنە درێژەكەی ڕێچكەی بەستبوو. 
كە دایكم نارین ی بەو شێوەیە بینی، بە شڵەژاویەكەوە پێی 

وتم:
- بڕۆ بۆ خۆت خەریكی پرچەكانت بە. 

ل���ەو ك��ات��ەدا ل��ە ج��ێ��گ��ەك��ەی خ���ۆی ڕاس���ت ب����ووەوە و 
ژووری  دەرگ��ای  نێوان  لە  كە  چ��وو  نارین  ڕووی  ب��ەرەو 
لە جێگەی خۆیدا ڕووابوو.  دارچنارێك  میوانەكەماندا وەك 
ب��اوەش��ی ب��ە ن��اری��ن دا ك��رد و ب��ە ت��ۆپ��زی ب���ەرەو بەشی 
داینیشاند.  جێگەكەی خۆی  لە  و  هێنا  هۆڵەكەی  سەرەوەی 
نارین بەردەوام دەموچاوە باریك و گەنم ڕەنگەكەی خۆی 
بە نینۆكە درێژەكانی ئەڕنییەوە و لە خۆی ئەداو ئەیناڵاند. 
ئازاری ناخی ئاوێتەی دەنگی گریانی بووبوو. لەگەڵ خوڕەی 
ئەو بارانەی بە لێزمە دەباری، هەستێكی وەهای لە ناخمدا 
دروست كردبوو، هەستم بە گرانی هەناسەی خۆم دەكرد. 

گریانێكی نامۆ گەروومی توند كردبوو. 
دایكم بە چاوە میهرەبانەكانی، لەو دیمەنە پڕ لە ئازارەی 

نارین ی دەڕوانی. بە دڵێكی پڕ لە گریانەوە پێی وت:
- نارین كچەكەم.. قسەم بۆ بكە.. چی ڕووی داوە؟!

گۆشتنەكانی  و  پان  ڕان��ە  باریكەكانی  دەستە  بە  نارین 
دایكمی  لە  خەمئامێزەوە  نیگایەكی  بە  و  ئەكوتایەوە  خۆی 
دەڕوانی. وەك ئەوەی گوڕێك بەخۆی بدا بۆئەوەی شتێك 

بڵێت.. بە دڵێكی پڕ لە ئازارەوە بۆ دایكم دەپەیڤی:
- چۆن نەگریم و خۆم نەكوژم باجی ئامان!! چۆن ئێحەی 

خۆم دانەدڕم بەدەست ئەم برا خوێڕیانەمەوە!! 
دایكم دەستێكی بە سەر و قژی ناریندا هێنا و هەوڵی ئەدا 
كەمێك ئارامی بكاتەوە، بەڵام نارین تا دەهات زیاتر ئاگری 

ناخی لە چاوەكانیەوە دەهاتنە دەرەوە. دایكم پرسی:
- چی بووە؟! براكانت دیسانەوە شەڕیانە؟!

نارین كەمێك لە چاوەكانی دایكم ڕاما. پاشان وتی: 
- خۆزگە بە خۆزگەیی ئەو خودایە، بە چەقۆ یەكتریان 

پارچەپارچە بكردایە، بەڵام دڵی منیان ئاوا لەت نەكردایە.
دایكم لەو كاتەدا لە منی دەڕوانی كە چاوەكانم بۆ نارین 

تەڕ بووبوون. بە ئارامی پێی وتم:
- شەونم گیان، بڕۆ بۆ قوتابخانە، با دوا نەكەویت. 

لەو  لە دوورەوە  بێئەوەی گوێ  بدەمە قسەكانی،  منیش 
دیمەنە پڕ لە ئازارەی نارین م دەڕوانی. دایكم زانی گوێ  بە 
داواكەی نادەم، بە نائارامی ڕووی لە نارین كردەوە و وتی:

- ئادەی بڵێ  بزانم چی بووە؟!
ئاستەم  بە  كە  گریانەوە،  لوشكەلوشكی  دەم  بە  نارین 

دەنگیم دەژنەوت، وتی:
- ئاراس ئەو خوێڕیەی كە ناتوانێت تەنیا دوو دینار بۆ 
خۆی پەیدا بكات، ئەیەوێت لەگەڵ كوڕی خۆشكەكەی دایكم 

ژن بە ژنم پێبكات. 
دایكم كە ئەوەی ژنەوت كەوتە كوتانی سنگی خۆی. بە 

دڵێكی پڕەوە دەپەیڤی:
- وەی ڕۆ.. نارین.. وەی ڕۆ.. چۆن شتی وادەبێت؟! وەی 

ڕۆۆۆ....
بكاتەوە،  شتێك  لە  بیر  ئ��ەوەی  وەك  وەستا،  ماوەیەك 
لەو كاتەدا نارین بەخوڕ دەگریا، كە دایكم دەستی بە قسان 

كردەوە:
- ئەی باشە دایكت چی دەڵێت؟! ها؟! ئەی ئەو ناتوانێت 

ڕێگری لەو كارە بكا؟!

نارین بە تۆنێك كە هەڵچوونێكی بێئومێدی پێوە دیاربوو، 
وەڵامی دایكمی دایەوە:

- دیارە پێشتر بۆ خۆیان ئەو بابەتەیان لە گەڵ ئاراس 
بڕاندۆتەوە. ئەو پێم دەڵێت كچم پیاو هەرپیاوە.. وا باشترە 
شوو بە كەسێكی خۆت بكەیت وەك لەوەی بێگانەیەك تێكەڵ 

بە ژیان و حاڵی ئێمە بێت.
خۆی  سنگی  نارین  ی  حاڵە  ئ��ەو  بۆ  ب���ەردەوام  دایكم 
دەكوتا، دەیزانی نارین لەناو عەشقێكی بێكۆتادا نغرۆ بووە، 

دەربازبوون لێی ئەستەمە. وتی:
- ئەی ئەو پیاوەی كە بەتەما بوو بێتە داخوازیت، چی 

دەڵێت؟ بۆچی پێی ناڵێیت تا بە زوویی بێتە پێشەوە؟!
نارین بەهەمان تۆنی پێشوو وەڵامی دایكمی دایەوە:

- چەند ڕۆژێك پێش ئێستا، ئەوەم بە دایكم وتبوو كە 
بیانووی  بە  دایكم  بەڵام  خوازبێنیم،  بێتە  دەیەوێت  كەسێك 
ئەوەی باری تەندوستیی تەواو نییە، وتی با بە خۆم بێمەوە 
دواتر قسەی لەسەر دەكەین. ئیتر ئەوە ئەو قسەیە بوو كە 
ئەمڕۆ پێی وتم، تكات لێ دەكەم باجی ئامان، شتێك بكە، با 
بە  دڵنیا  ئەو كارە ڕوون��ەدات. ئەگەر شتێكی وا ڕوو بدات 

خۆم ئەسوتێنم. 
ئ��ازارە هێمن  لە  پڕ  لەو دۆخ��ە  نارین  ئ��ەوەی  بۆ  دایكم 

بكاتەوە، وتی: 
- كچم خوا گەورەیە.. ئارام بگرە.. ئەوەی بە من بكرێ 
بۆت دەكەم. دوایی دەچم لەگەڵ دایكت قسە دەكەم تا بزانم 

لەو كارە پەشیوانی ناكەمەوە! 



70

ڕووی��دا  بە  هێمنی  كەمێك  نارین  دایكم،  قسەیەی  ب��ەو 
هاتەوە و پێی وت:

- بەقوربانت بم باجی ئامان، هەرچییەكت لەدەست دێت 
بیكە. ئەگەرنا ڕۆژی گواستنەوەشم بێت، بەجلی بوكێنیشەوە 

بێت، خۆم ئەسوتێنم. 
دایكم بەردەوام دەیویست نارین هێمن بكاتەوە، پێی وت:
ئینشاڵڵا  مەكەرەوە،  خراپ  شتی  لە  بیر  كچەكەم،  نا   -

شتی وا ڕونادات.
تۆ پێم بڵێ  خاتوو مۆڵی، دەبوو نارین لەو دۆخە دژوارەدا 
چی كردبا؟! ها ؟! تۆ وەك دادوەر و پارێزەرێك یان تەنیا وەك 
ژنێكی كامڵ و تێگەیشتوو پێم بڵێ ، ئاخۆ نارین چی بكردایە 
بۆئەوەی ئەو عەشقە جوان و بێگەردەی لە كەناری مەرگدا 
وا  بڵێی  پێم  پارێزەرێك  وەك  تۆ  لەوانەیە  بكردایە؟!  قوتار 
باشتر بوو لە ڕێگەی یاساوە ئەو كارەی چارەسەر بكردایە. 
وا نییە خاتوو مۆڵی.. من دەزانم هەڵوێست و بۆچوونی تۆ 
دڵنیات  لەوە  دەمەوێت  بەڵام  نابێت،  تر  هیچی  زیاتر  لەوە 
بكەمەوە كە ژن لەلای ئێمە، وەك ئێوەی خۆرئاوایی، تەنانەت 
ناخیدا  لە  شەیتان  ئ��ەوەی  ترسی  لە  خۆیدا  ئەندێشەی  لە 
بەئاگا نەیەتەوە، ناتوانێت بیر لە هەستەكانی خۆشی بكاتەوە. 
جا چۆن دەتوانێت بەرامبەر هەموو كەس و كارەكانی خۆی 
بەتەنێ  بوەستێتەوە و سەرپێچی ئەو نەریتە بكات كە وەك 
دەمەوێت  من  شۆڕبۆتەوە؟!  ناخیاندا  بە  ڕەگ��ی  درەختێك 
بدەمەوە..  نارین  چارەنووسی  بە  پرسیارەت  ئەم  وەڵام��ی 
گوێم بۆ ڕادێرە خاتوو مۆڵی.. بزانە ئەو بەستەزمانەی كە 

كردبوو،  گ��ەورە  عەشقێكی  ڕادەس��ت��ی  پاكی  بە  خ��ۆی  دڵ��ی 
چارەنووس بە چ ئاكامێكی تاڵی ناساند!

ئێمە  ماڵی  لە  نارین  گ��ەڕام��ەوە،  قوتابخانە  لە  من  كە 
مابوو، كاتێك باوكم لە بازاڕ هاتەوە، نارین بە شەرمێكەوە 
پڕ  بە دەموچاوە  باوكم هەستی  بۆ ماڵی خۆیان.  گەڕایەوە 
لە گریانەكەی نارین كردبوو، بەڵام نەیدەزانی ئەو گریانە لە 
هۆڵەكە  لە  هەربۆیەپێشئەوەی  گرتووە!  سەرچاوەی  كوێوە 
ڕۆژێ��ك  هەموو  كە  تۆزاوییەكانی  تەپو  جلە  و  دابنیشێت 

لەبەری دەكرد، بگۆڕێت، بە دایكمی وت:
- ئامان.. ئەو كچە بۆچی دەگریا؟ 

بە  دەبینرا،  تیا  نارینی  خەمی  كە  ڕوویەكەوە  بە  دایكم 
باوكمی وت:

- پیاوەكە تكات لێدەكەم شتێك بكە.. هەوڵ بدە ئەو كچە 
لە دەست براكانی قوتار بكە.. 

باوكم سەری لە بابەتەكەی دایكم دەر نەئەكرد، هەربۆیە 
وتی: 

لەسەر  ب���ەردەوام  ئ��ەوان  ژن��ەك��ە؟ خۆ  بكەم  بۆ  - چی 
فرۆشتنی خانوویەك هەموو كۆڵانەكەیان هەراسان كردووە. 

دە با بیفرۆشن و كۆتایی پێ بێت. 
دەهات  لێ  پاڕانەوەی  بۆنی  كە  نزم  دەنگێكی  بە  دایكم 

وتی: 
- باسەكە ئەوە نییە.

- ئەی چییە؟!
بەژنی  ژن  ب��ەزۆر  دەیانەوێت  ب��رای،  ئاراسی  و  دایكی 



72

پێبكەن.
- ئێ  جا من چی بكەم؟!

برای  ئاراسی  لەگەڵ  قسەیەك  بتوانیت  بەشكم  ئەڵێم   -
بكەیت، ئەو كەمێك شەرم لە تۆ دەكات.

ئەگەر  ئ���ەوان  ب��ك��ەرەوە..  بیر  ت��ۆزێ��ك  ئ��ام��ان..  - كچێ  
فلیمی  نەئەكردە  خۆیان  ڕۆژێك  هەموو  بكردایە  شەرمیان 

ئەم كۆڵانە.
داماوە  كچە  ئەو  با  جیاوازە،  ئەمەیان  پیاوەكە  ئاخر   -

نەبێتە قوربانی ئەو كارە.
- تكات لێ دەكەم ئامان.. مەمخەرە كارێكەوە كە دواتر 
پەشیمان ببمەوە.. پاشان چۆن دەتوانم خۆم تێكەڵی كێشەی 

خێزانی ئەوان بكەم؟!
- ئەزانم.. بەڵام نارین.. كەسێكی تری خۆش ئەوێت.

- چۆن؟!.. كەسێكی تری خۆش ئەوێت؟!
- بەڵێ  

- كچێ  ئامان تۆ چۆن بەرگری لە كچێك دەكەیت بە دزی 
كەسوكاریەوە كاری بێشەرمانە بكات؟ بەخوا ئەوە كچی من 
بێت بە چەقۆیەكی كول سەری دەبڕم. واز بێنە.. بۆ خۆیان 
چی دەكەن با بیكەن.. ئەوە كێشەی من نییە.. بڕۆ چایەكم 
بۆ دەم بكە.. من خەریكە لە ماندوێتیدا هەموو پەلەكانم لێك 

هەڵدەوەرێن.
دایكم، تەواو بیهێوا بوو لەوەی بتوانێت شتێك بۆ نارین 
بكات. ئەو شەوە هەستم كرد دایكم بەدەم ئازاری »نارین« 
ەوە دەناڵێنێ . تا بەرەبەیان، خەو نەچووە چاوەكانی. بەردەوام 

لەبەر خۆیەوە لە خوا دەپاڕایەوە و نزای بۆ نارین دەكرد، 
پاكی خۆیەوە  لە هەستی  دایكم كە  نزاكانی  بەڵام ئەفسوس 
لەو  من  بكەن،  قوتار  دۆخە  لەو  نارین  نەیانتوانی  دەیكرد، 
كاتەدا نەمدەزانی خەمی نارین چییە! ئەوەندە نەبێت هەستم 
بەوە دەكرد كە نارین شتێكی مەزن لەدەست دەدات. دواتر 
كە گەورە بووم، خۆم كەوتمە هەمان ئەو دۆخەوە. ئەوكات 
هەستم بەو ڕۆژانەی نارین كرد كە چەند بەئازار بوون!! ئای 
خاتوو مۆڵی.. عەشق چەند زاڵمە!! هیچ بەزەییەكی بە ڕۆحی 
مرۆڤدا نایەتەوە.. بە ویستی خۆی گەمەی پێ دەكات و بە 

هەموو نشێوێكی ترسناكی مەرگ، ئاشنای دەكا.
چەند ڕۆژێك بەسەر ئەو دۆخەدا تێپەڕی. نارین لەماڵی 
خۆیان نەهاتە دەرەوە. دایكم خەمی ئەوەی بوو نارین شتێك 

لەخۆی بكات. ڕۆژێك پێی وتم:
- ئادەی شەونم گیان بڕۆ سەرێكی نارین بدە. بڕۆ پێی 

بڵی دایكم دەڵێت بۆچی دیار نییە؟
ی  ئ���اراس  ن��اری��ن،  لای  ب��ۆ  ژوورەوە  چ��ووم��ە  كاتێك 
سەیركردنی  ب��ەدەم  دانیشتبوو،  خۆیان  هۆڵەكەی  لە  برای 
لە  دایكی  خانی  سەبری  دەكێشا.  جگەرەی  تەلەفزیۆنەوە 
كە  بوو.  نیوەڕۆ  نانی  ئامادەكردنی  سەرقاڵی  چێشتخانەكە 
دیمەنە ناشرینەكەی ئاراس ی برای نارین م بینی، ترسێك لە 
ناخمدا چرۆی كرد. بە ناچاری چوومە چێشتخانەكە و وتم:

- دادە نارین لە كوێیە؟ 
سەبری خان وەكئەوەی بەهاتنم بێزاربێت لەبەر خۆیەوە 

وتی:



74

- بڕۆ لە ژوورەكەی خۆیەتی. 
دەبوو لەو هۆڵەوە بۆ لای ژوورەكەی نارین تێپەڕیبام، 
وەك پێشتووتر باسم كردبوو، ماڵەكەی ئێمە و ئەوان، بەهۆی 
بچوكی و باریكی زەویەكەیەوە، ژوورەكانمان بەدوای یەكدا 
دروست كرابوون. كاتێك بە بەردەمی ئاراس دا تێپەڕیم، بە 
چاوە گوماناوییەكانی، تا ئەو كاتەی گەیشتمە بەردەم دەرگای 
ژوورەوە،  چوومە  كە  دەڕوان��ی.  لێمی  نارین،  ژوورەك��ەی 
نارین لەسەر قەرەوێڵەكەی خۆی، دانیشتبوو. ئەژنۆكانی لە 
ئامێزی خۆی گرتبوو. ئەوەندە گریابوو چاوەكانی وەك دوو 

هێلكە دەرپۆقیبوون. پێم وت:
نارین.. دایكم وتی هەواڵێكی بزانە.. ئەڵێ  بۆچی  - دادە 

دیار نییە؟ 
دەرەوە،  دەهاتە  گەرووی  لە  ئاستەم  بە  كە  دەنگێك  بە 

پێی وتم:
- وەرە لامەوە. 

ن��اری��ن دەس��ت��ە گۆشتن و  ك��ە چ��ووم��ە لای���ەوە،  منیش 
ڕاستمدا  گوێی  ب��ە  ئەسپایی  ب��ە  ك��رد.  ملم  ل��ە  نەرمەكانی 

چرپاندی:
دەڵێم.. شەونم  پێ  باشم.. شتێكت  من  بڵێ   دایكت  بە   -
تێ  كۆڵانەكەماندا  بە  نەبینیوە  پیاوەت  ئەو  ئەڵێم..  گیان.. 

بپەڕێت؟! 
- نەخێر. 

كاغەزێكی  بۆ ژێر دۆشەكەكەی درێژ كرد و  دەستێكی 
قەدكراوی دایە دەستم و وتی: 

بە  نارین دەڵێت  بڵێ   ب��دەرێ  و  ئ��ەوەی  بینیت،  ئەگەر   -
زووترین كات وەڵامم بداتەوە.. باشە شەونم گیان.. ئاگادار 

بە.. با هیچ كەس ئەو نامەیە نەبینێت.. باشە عاقڵ؟! 
نارین م هێندە خۆش دەیست، هەر كارێكی پێ سپاردبام، 
ئەنجامم ئەدا. بەتایبەت لەو دۆخەدا كە هەستم بە نائارامیی 

ناخی دەكرد و بەردەوام دەگریا. پاشان وتی:
بۆدیوارە  )دەستێكی  هێنایەوە..  وەڵام��ەك��ەت  ئەگەر   -
نزمەكە ڕاكێشا كە لە نێوان هەردوو پەنجەرەی ژوورەكەی 
ئێمە و نارین دا بوو( لەو دیوەوە بانگم بكە. خۆم دێم.. ئێستا 
بڕۆ با دوا نەكەویت.. قوربانت بم.. چاوەكانت لە كۆڵان بێت.. 

باشە؟! 
هەستم دەكرد مەترسییەك لەسەر نارین هەیە،هەربۆیە 

بە هێمنی وەڵامیم دایەوە و وتم:
- خەمت نەبێت دادە نارین.

بەرەو  و  كرد  لول  بچكۆلەكانم  دەستە  نێو  لە  نامەكەم 
نارین  لە ماڵەوە چاوەڕێی هەواڵی  ماڵەوە گەڕامەوە. دایكم 
بوو. كەپێم وت دایكە دادە نارین دەڵێت من باشم، دایكم بە 

گومانێكەوە لێمی دەڕوانی و پێی وتم:
- ئەی هیچی تری نەوت؟ 

نامەكەم لە نێو دەستمدا وەها توند گرتبوو، ترسی ئەوەم 
هەبوو دایكم گومانێك بكات، بەدایكم وت:

- نا. هیچی تری نەوت. 
بەپەلە بەرەو ژوورەكەی خۆم ڕۆیشتم و نامەكەم خنییە 
نێو یەكێك لە كتێبەكانی قوتابخانە و گەڕامەوە بۆ بەردەم 

دەرگاكەی خۆمان. ئەو ڕۆژە تا دەمە و ئێوارەیەكی درەنگ، 
خۆمان  كۆڵانەكەی  لایەكی  هەموو  لەسەر  تیژەكانم  چاوە 
بوو، بەڵام ئەو پیاوەم نەبینی. بریا خاتوو مۆڵی.. ئەو پیاوەم 
ئەگەر  كە  دەكەمەوە  لەوە  بیر  ئێستا  نەبینیبایەوە..  هەرگیز 
بمابا.  ژیاندا  لە  ئێستا  نارین  پێدەچوو  نەدابا..  ڕووی  ئەوە 
خۆیدا  دڵ��ی  نێو  لە  عەشقەی  ئ��ەو  توانیبای  نارین  خۆزگە 
بكوشتایە! تەنیا بۆ ئەوەی درێژەی بەو ژیانە پڕ نەهامەتییەی 

وەك من بدایە. 
دوڕیانێكی  نێوان  دەكەوێتە  مرۆڤ�  كاتێك  دەزان��م  من 
چارەنووسسازەوە، تووشی تێڕامانێكی پڕ لە گومان دەبێت. 
نەزانراو چاوەڕێی  داهاتوویەكی  هەڵبژێرێت،  كامێكیان  هەر 
دەكات، یان ئەوەتا دەتباتە كەناری مەرگ، یان دەتگەیەنێتە 

ئەوپەڕی خۆشبەختی. 
نەئەكرد  چارەنووسەی  ئەو  چاوەڕێی  نارین  دڵنیام  من 
كە توشی هات، بەڵام ئەگەر ئێستاش لە ژیاندا بمایە، دڵنیام 
وەك منێكی بێئومێد لە ژیان تەنیا لە جەستەیەكی سارد و 

سڕ هیچی تر نەئەبوو.
قوتابخانە  ب���ەرەو  و  ك��ۆك��ردەوە  جانتاكەم  بەیانی  ب��ۆ 
بەڕێ كەوتم. پەری لە بەردەم دەرگاكەی خۆیان، چاوەرێی 
دەكردم. هەردووكمان گەیشتینە سەری كۆڵانەكە،ئەو پیاوەم 
بینی كە مەرگی نارین لە نێوچەوانی نووسرابوو. لەو كاتەدا 
كە  بكات  نامەیە  ب��ەو  هەست  پ��ەری  هەبوو  ئ��ەوەم  ترسی 
دەمویست ڕادەستی ئەو پیاوەی بكەم. پیاوەكە كە منی بینی 
پەری  و  من  كاتێك  دەڕوان��ی.  لێمی  تاڵەوە  خەندەیەكی  بە 

چەند هەنگاوێك لە پیاوەكە تێپەڕ بووین، پیاوەكە بە دەنگێكی 
خەمناكەوە بانگی كردم و وتی:

- كچەكە.. ئادەی وەرە.. پرسیاریكم هەیە.. 
ل��ەو ك��ات��ەدا ه��ەردووك��م��ان ئ��اوڕم��ان بۆ دای���ەوە. پەری 
بۆ  پیاوەكە  بەڵام  بچێت،  پیاوەكە  بۆ لای  من  پێش  ویستی 
ئەوەی پەری نزیكتر نەكەوێتەوە، بە دەستێكی ئیشارەتێكی 

بۆ من كرد و وتی:
- ئەو كچە ئەڵێم.. پرسیارم لەو هەیە.. 

لەو  ب��ووم��ەوە.  نزیك  لێی  خۆشحاڵیەكەوە  ب��ە  منیش 
كاتەدا وا هەستم دەكرد كارێكی باش بۆ نارین دەكەم. تەنیا 
بگەیەنم.  بە شوێنی خۆی  نارین  پەیامەكەی  بوو  مەبەستم 

كاتێك نزیكی بوومەوە بەهێمنی پێی وتم:
- شەونم گیان نارین لە كوێیە؟ 

منیش بەئەسپایی جانتاكەم كردەوە. لەو كاتەدا پیاوەكە 
كتێبەكە  لەناو  نامەكەم  بوو.  ڕەفتارەكانم  لەسەر  چاوەكانی 
نامەیەدا  لەو  چی  نارین  دەمزانی  دەستی،  دامە  و  دەرهێنا 
نووسیبوو. ئەو ڕۆژەی نامەكەم لەناو كتێبەكەدا شاردەوە، بۆ 
شەوەكەی، دوو جار بە وردی خوێندبوومەوە. نووسرابوو:

دەكەم،  بیرت  دڵ  پڕبە  گیان،  نەهرۆ  »خۆشەویستەكەم 
ئێستا من لە دۆخێكی زۆر خراپی ماڵەوە دام، بواری ئەوەم 
نییە وەك جاران بە ویستی خۆم بێمە دەرەوە. كاتێك ئەم 
نامەیەت پێدەگات، چاوەڕێم بكە تا لە مەجالێكدا دێمە دەرەوە 
و بە چاوانت شاد دەبم. لەوە ئەچێت ئەوە دوا دیدارمان بێت. 

خوات لەگەڵ«. 

ویستم  كاتەدا  لەو  پیاوەكە،  دەستی  دای��ە  نامەكەم  كە 
بڕۆم، پێی وتم:

- شەونم بۆستە.. با بیخوێنمەوە.. 
پەری لە دوورەوە بە گومانەوە لێمانی دەڕوانی. پیاوەكە 
بە  هەستم  تاڵەكەیدا  نیگا  لە  خوێندەوە.  نامەكەی  پەلە  بە 
تێكچوونی باری دەروونی كرد. سەری كەمێك بۆ دانەواندم 

و وتی:
بڵێ  من بەردەوام چاوەڕێم..  نارین  بە  - شەونم گیان.. 
تەنانەت ئەگەر شەویش بێت. باشە؟! بیرت نەچێت.. ئەوەی 
پێ بڵێ .. بە سەرلەقاندنێك وەڵامم دایەوە و بەرەو قوتابخانە 

بەڕێ كەوتم.
كە لە قوتابخانە گەڕامەوە، بەپەلە كتێبەكانم لە ژوورەكەی 
و  دواوە  بچكۆلەكەی  حەوشە  گەیاندە  خ��ۆم  و  دان��ا  خ��ۆم 
چوومە سەر ئەو تەنەكە نەوتەی كە دایكم ڕۆژانە بەكاری 
دیوارەكەی  بە  كەمێك  زۆپاكان.  نەوتی  تێكردنی  بۆ  دەهێنا 
نێوانماندا هەڵزنام و لەپەنجەرەكەی ماڵی نارین م دەڕوانی. 
نزیكی  لە  جەمسەرێكی  كە  سیسەمەی  ئەو  لەسەر  نارین 
پەنجەرەكەوە بوو ڕاكشابوو. چەند جارێك بە دەنگێكی نزم 
بانگی نارین م كرد. وەڵامی نەبوو. لەسەر دیوارە بلۆكەكەی 
نێوانمان، بەردێكی بچوكم هەڵگرت و كێشام بە شووشەی 
ڕاپ��ەڕی. خۆی  جێگەی  لە  نارین  كاتەدا  لەو  پەنجەرەكەدا. 
كە منی بینی بەپەلە خۆی گەیاندە حەوشەكەی خۆیان و بە 

نیگایەكەوە كە خەم شێواندبووی، وتی:
- ها شەونم گیان.. نامەكەت گەیاند؟ 

- بەڵێ  دادە نارین.. ئەو چاوەڕێی تۆ دەكات.. تۆ كەی 
دەچیتە دەرەوە؟ 

نارین بە ترسێكەوە ئاوڕێكی بۆ دواوەی خۆی دایەوە، 
كە دڵنیابوو لەوەی كەس لە پشتییەوە نییە، وتی:

- شەونم گیان، من نازانم.. هەركاتێك مەجالێكم دۆزییەوە، 
تۆش لەگەڵ خۆم دەبەم.

نارین  تێپەڕیبوو.  نامەكە  گەیشتنی  بەسەر  ڕۆژ  دوو 
وەڵامی نەبوو. متمانەم پێ بكە خاتوو مۆڵی، ئەو دوو ڕۆژە 
ئەو پیاوە داماوە، لەبەر دەم ئەو باران و سەرما و سۆڵەیە، 
ماڵی  دەروب��ەری  كۆڵانانەی  ئەو  هەموو  بە  پاسەوان  وەك 
تەنانەت  ئەسوڕایەوە.  جگەرەكێشانەوە،  ب��ەدەم  دا،  نارین 
كردبوو،  هەڵی  توند  ڕەشەبایەكی  ش��ەوان��ە  ل��ەو  شەوێك 
ئاستەم بوو هیچ بوونەوەرێك خۆی لە دەرەوە بگرتایە. من 
جگەرەكەیم  ئاگری  میوانەكەمانەوە  ژووری  پەنجەرەی  لە 
دەبینی كە لە چاوەڕوانی نارین دا دەگەشایەوە. ئێستاش بیر 
لەو شەوە دەكەمەوە، بە خۆم دەڵێم »دەبێت هیچ مرۆڤێك 
هەبێت بە وێنەی ئەو پیاوە قوربانی بۆ عەشقەكەی بدات؟« 
ئاستەم  بە  دەك��رد.  چاوەكانم  ماندووبونی  بە  هەستم 
لە  دەس��ت  بڕیارمدا  دەخ��وێ��ن��دەوە.  م  شەونم  تۆمارەكانی 
خوێندنەوە هەڵگرم. پێویست بوو بەیانی زوو لە هۆبەكەی 
خۆمەوە كۆمەڵێك بەڵگەنامەی پەناهەندەكان بۆ دادگا بنێرم. 
بچكۆلەكەی  كۆمەدییە  ل��ەس��ەر  ك��راوەی��ی  ب��ە  تۆمارەكانم 

تەنیشتم دانا و گڵۆپەكەم كوژاندەوە.

 ڕۆژی دووەم

-4-
نیو كاتژمێر بەسەر تەواو بوونی كارەكەمدا تێپەڕیبوو. 
هێشتا هەر لە هۆبەكەی خۆم مابوومەوە. كەشەكە تا دەهات 
ڕووی لە ساردبوون دەكرد. بەو كزە با ساردەی كە هەڵی 
بێت.  بە دەمەوە  بەفرێكی زۆری  بارینی  پێدەچوو  كردبوو، 
هەندێكی  ڕۆش��ت��ب��وون��ەوە.  هۆبەكان،  فەرمانبەری  زۆری 
بۆ  ب��وون  خۆیاندا  پێچانەوەی  و  لەخۆئامادەكردن  تریان 
ڕۆیشتنەوە. بیرم لەوە دەكردەوە بۆچی پەیوەندیم بە لیۆن 
ەوە نەكرد! پێدەچێت ئەو ئێستا لە چاوەڕوانی مندا بەردەوام 
بۆ  بێت  تاسەوە  بە  و  بڕوانێت  دەستی  كاتژمێرەكەی  لە 

قسەكردنی زیاتر لەمەڕ تاوانەكەی شەونم. 
ك��ردب��وو،  چ��رۆی  دڵ��م��دا  نێو  ل��ە  دەك���رد شتێك  هەستم 
بیرم  بێمە سەر كارەكەم  پێشئەوەی  بەیانی  ئەگەرنا بۆچی 
لە پۆشاكێكی سەرنجڕاكێش دەكردەوە لەبەری بكەم! جیاواز 
لە هەموو ئەو ڕۆژانەی كە بە پانتۆڵ و كراسێكی سادە و 
بەخۆمدا  دواتر  دەرەوە!  دەهاتمە  فلاتەوە  پێڵاوی  جووتێك 

بێئەوەی  دەك��ەم،  ڕەفتار  بێئاگایانە  چۆن  ل��ەوەی  هاتمەوە 
گوێكانم گوێبیستی هیچ وشەیەكی خۆشەویستی وا بووبن 
كە ناخمی هەژاندبێت بۆ سەرەتای پەیوەندییەكی سۆزداری 

نوێ . من لە خۆمدا هەستێكی وەهام دروست كردبوو. 
دواتر لە بۆچوونەكەم پاشگەز بوومەوە و بە خۆم وت 
و سروشتی خۆیەوە  ڕاستی  ڕوویەكی  بە  مرۆڤ  »دەبێت 
خۆی بناسێنێت، نەك بە دەمامكێكی كاتییەوە بەرامبەرەكەی 
خۆی لە ڕێگەی هەستێكی نا مرۆڤانەوە فریو بدات«. پێویست 
بوو من لە چاوەڕوانی شتێكدابم كە لە ناخەوە متمانەیەكم 
لەو هەستە  نەبێت خۆم  هیچ  ئ��ەوەی  بۆ  بكات  لا دروس��ت 
پێوە  پەیوەندی  دا  ئ��ەوەم  بڕیاری  بپارێزم.  لایەنەیە  تاك 
تووشی  كارەكەیدا  لە چاوەڕوانی  ئەوەندە  ئەوەی  بۆ  بكەم 
نائارامیی نەكەم. لەوانەیە ئەو ئەوەندەی ئەندێشەی بە دوای 
دۆزینەوەی بكوژەكانی شەونم ەوە بێت، ئەوەندە بیری لای 
لەو ساتەدا  دەبرد.  دەهێناو  لەو خەیاڵەدا، خۆم  نەبێت.  من 

لیۆن پەیوەندی پێوە كردم..
- بەڵێ  

- سڵاو مۆڵی.. پێدەچێت نیو كاتژمێر بێت كە لە كارەكەت 
تەواو بووبوویت و من چاوەڕوانی بەڕێزتانم.

م��اب��وو.. ئێستا  ك��ارم  ل��ی��ۆن.. هەندێك  ب��ەڕێ��ز  ب��ب��ورە   -
مەبەستم وا بوو كە خۆم پەیوەندیت پێوە بكەم.

بۆ  گ��ون��ج��او دەزان����م  ب��ە  م��ن جێگەیەك  - زۆرب���اش���ە.. 
گاردن..  لەشەقامی ستادس  گۆندۆڵن  قاوەخانەی  دانیشتن.. 

پێتان چۆنە؟

دەیەوێت  منەوە  پێش  لە  ئەو  كرد  هەستم  قسەكانی  بە 
دەك��ردەوە. جا  لێ  بیرم  یەكلایەنانە  بگرێت كە  ئەو ڕێگەیە 
بۆئەوەی لەو گەمەیەدا تۆمارەكەی شەونم بەدەست بهێنم، 
بۆچی  دەك���ردەوە  لیۆن  لە  بیرم  ب��ووم.  بێدەنگ  م��اوەی��ەك 
قاوەخانەیەكی هەڵبژاردووە لە كاتێكدا ئێمە تەنیا دەربارەی 

تاوانێك قسە دەكەین!
- ئەلو.. مۆڵی.. تۆ گوێت لێمە؟

- بەڵی، بەڵام من شوێنێكی تر بە شیاوتر دەزانم.
- بە دڵنییاییەوە بە ویستی بەڕێزتان دەبێت.. ئەو شوێنە 

كوێیە؟
- باخچەكەی بەردەم ئەپارتمانەكەی ماڵی شەونم.

- باشە.. لەوێ  یەكتر دەبینین.
لە  یەكێك  لەسەر  لیۆن  داب��ەزی��م..  تەكسیەكە  لە  كاتێك 
لە  خۆی  دانیشتبوو.  ئەپارتمانەكە  باخچەی  كورسیەكانی 
چاكەتێكی خوریی ڕەنگ خۆڵەمێشی ئاڵاندبوو. لەبەردەم ئەو 
كزە ساردەی كە پەنجەكانی دەستی بنیادەمی هەڵدەوەراند، 
سوورتر  تر  ئ��ەوەن��دەی  شڵەكەی،  و  س��وور  دەم��ووچ��اوە 
بۆ  ب��زوان��د.  ناخمدا  لە  ترسێكی  دیمەنەی  ب��ەو  ك��ردب��ۆوە. 
خۆیشم نەمدەزانی ئەو ترسە لە كوێوە سەرچاوەی گرتووە! 
پێدەچوو لێكۆڵەرەوەكان بەهۆی سروشتی كارەكانیانەوە و 
بە پرسیارە نامۆ و هەستەوەرەكانیان، ئەو ترسە لە ناخی 

كەسە ئاساییەكاندا بچێنن.. 
دڵنیام.. ئەو هەستە لە سروشتی كارەكانیانەوە سەرچاوە 
مەبەستیانە  دەكۆڵنەوە،  تاوانێك  لە  كاتێك  ئەوان  دەگرێت. 

كەسانی  ناخی  هەموو  تۆقێنەرەكانیان،  و  نامۆ  ڕەفتارە  بە 
لایەوە  ئامانجەكانی خۆیان. چوومە  دەگەنە  تا  بدۆزن،  دی 
و سڵاوم لێ كرد. ئەویش بە خۆشحاڵییەوە وەڵامی دامەوە 
و فەرمووی لێ كردم. لە نزیكیەوە لەسەر هەمان كورسی 
دانیشتم كە جێگەی سێ  كەس دەبوو. دوری نێوانمان تەنیا 
پاشان  لێمی دەڕوان��ی.  بە شەرمێكەوە  دەبوو.  نیو مەترێك 

كەوتە قسە و وتی
تۆمارەكانی  خوێندنەوەی  بەهۆی  ئەمشەو  پێدەچێت   -

شەونم ەوە زۆر ماندوو بووبیت. 
بۆ  دڵنیاییم  سەرێكی  و  ڕوان��ی  لێم  خەندەیەكەوە  بە 
لە  لە قووڵایی چاوەكانمی دەڕوان��ی.  ب��ەردەوام  ئەو  لەقاند. 
كاتێكدا كە من خۆم بە یاریكردن بە پەنجەكانمەوە سەرقاڵ 
كردبوو، بیرم لە خۆم دەكردەوە بۆچی بەو هێندەیە هەست 
ئاسایی  بە  زۆر  دۆخەكە  هێشتا  خۆ  دەك��ەم!  دڵەڕاوكێ   بە 
ئەو  شیاوی  كە  نیە  بوونی  نامۆ  شتێكی  هیچ  تێدەپەڕێت! 
هەستە بێت! هەناسەیەكی قووڵم هەڵكێشا و هێزێكم بەبەر 
گەورەكانی  ویستم چاوە  پرسیارێك  بە  و  هێنایەوە  خۆمدا 
كە لە قوڵایی چاوەكانمی دەڕوانی لەسەر خۆمیان بەدوور 
لێی  هەیە  گرنگ  شتێكی  دەكرد  هەستم  دۆخ��ەدا،  بگرم،لەو 
دەشارمەوە. وا پێدەچوو ئەویش بەو مەبەستە لێم بڕوانێت. 

پێم وت: 
و  دانیشم  تەكدا  لە  دەمەوێت  وتت  تۆ  لیۆن..  بەڕێز   -
دەربارەی شەونم قسە بكەین. ئێستا دەتوانیت پرسیارەكانت 

بكەیت.

كە ئەوەم پێ گوت، خۆی ئاسایی كردەوە و چاوەكانی 
كەوتە  هێمنەوە  دەنگێكی  بە  و  خستەوە  دوور  چاوانم  لە 

قسەكردن:
- مۆڵی.. بۆ ئەوە بە پێویستم زانی لەتەكدا قسە بكەم، 
لەوە  بیرم  ب��ەردەوام  ڕووداوەوە  ئەو  دوای  لە  دوێنی  كە 
دەكردەوە ئەو ژنە پەناهەندەیە دەبێت بۆچی ئا بەو شێوەیە 
لەو  جار  چەندین  بۆ  كوشتوویانە!  بۆچی  یان  كوژرابێت! 
وێنانەم ڕوانی كە پۆلیسەكان لە شوێنی ڕوداوەكە گرتبوویان. 
من وای بۆ دەچم هەموو وێنەكان شتێكم پێ دەڵێن، كە لە 
ماوەی چەندین ساڵی كاركردنمدا وەك لێكۆڵەرەوەی تاوان، 
شتێكی لەو جۆرەم هەرگیز بە بیردا نەهاتووە. تۆ بڕوانە.. 
بیر لە كوشتن بكەرەوە.. بۆ خۆت وەك پارێزەرێك دڵنیام 
لە  بیر  كاتێك  مرۆڤ�  هەیە.  كوشتن  دەرب��ارەی  ئەزمونێكت 
تاوانێكی كوشتن دەكاتەوە، هەڵبەتە هۆكارێك هەیە كە وای 
لێ دەكات هەموو هەستێكی ئاسایی خۆی لەدەست بدا، بەڵام 

چ جۆرە تاوان و كوشتنێك! 
خۆ هەموو كەسێك وەك یەك بیر لە كوشتن ناكەنەوە.. 
بە تایبەت كوشتنی كەسێكی وەك شەونم.. تا لە جەستەكەی 
بڕوانیت زیاتر لە هەستی پڕ لە تۆڵەی بكوژەكی ئاشنا دەبیت.. 
مرۆڤ� كاتێك دەگاتە ئەوەی كەسێك بە پلان بكوژێت، هەست 
دەكات بوونی ئەو كەسە لە ژیاندا دەبێتە هۆی بێزاركردن 
بڕواناكەم هیچ كەسێك  نا  ئەگەر  ژیانی،  تێكدانی هەموو  و 
ئەوەی لە دەست بێت. كە كەسێك تاوانێكی كوشتن ئەنجام 
ئەدا، هەموو هەستێكی مرۆڤانەی خۆی لەدەست ئەدا. وەك 

دڕندەیەكی برسی بیر لە هیچ مەترسییەكی ژیان ناكاتەوە، 
بڕوای من كوشتن  بە  نەبێت.  پڕۆسەی كوشتنەكە  لە  جگە 
چارەسەر نییە بۆ كێشەكان، جگە لە بەتاڵكردنەوەی قینێك 
كە لە ناخی بكوژێكدا ڕۆژب��ەڕۆژ گەورەتر دەبێت و بەری 

ڕۆشنایی ژیانی دەگرێت. 
ئەگەر بیر لە بكوژەكەی، یان وا باشترە بڵێن ئەگەر بیر 
لە بكوژەكانی شەونم بكەینەوە، ئەو قینە، لە هەموو شوێنێكی 
جەستەی شەونمدا هەست بە بوونی دەكرێ. تۆ بزانە هەر 
دوێنێ  لە دوای تۆوە من بە دوای هۆكار و بەڵگەی تاوانەكەدا 
پێ  پەیم  خۆمەوە  ئەزموونی  لە  نەماوە  شوێنێك  دەگەڕێم، 
لە  بەر  ڕۆژێ��ك  چەند  تاوانەكە  دی��ارە  ئەفسوس  نەبردبێت، 
ئێستا ڕووی داوە و بە هۆی گەرمی و بەسەرچوونی ئەو 
ئەو  لەسەر  بكوژەكان،  جێپەنجەی  نەمانتوانی  زۆرە،  ماوە 
چەقۆیەی كە جەستەی شەونمی پێ  شێوێنراوە، بدۆزینەوە. 
هیچ بەڵگەیەكی ئەو تۆمان لەدەستدا نییە كە جێگەی دڵخۆشی 

بێت بۆ دۆزینەوەی ئەنجامدەرانی ئەو تاوانە. 
دڵنیابە مۆڵی.. هەر دوێنێ  تۆماری هەموو ئەو كامێرایانەی 
لە نزیكی ئەم ئەپارتمانەیە، كۆ كردووەتەوە و بە وردی تا 
گوماناوی  كەسێكی  تا  دەك��ردن  سەیرم  شەو،  درەنگانێكی 
بەهۆی  نەدۆزییەوە  هیچم  لەوانەشدا  ب��ەڵام  بكەم،  ب��ەدی 
كە  دەڵێم،  ئەوە  بەداخەوە  كامێراكانەوە.  ئاراستەی  ناڕێكی 
هیچ  نیشینگەكانیەوە،  تایبەتمەندیی  بەهۆی  ئەپارتمانەكە 
كامێرایەكی چاودێری تیا نییە. هەست دەكەم لە دۆزینەوەی 
ئەو  تەنیا  هەیە  ئ��ەوەی  دەب��م.  بێئومێد  شەونم،  بكوژەكانی 

تۆمارەیە كە لە ژوورەكەیدا دۆزیومانەتەوە. دوێنێ  لە بنكەی 
تەنیا  نەبووم،  حاڵی  لێ   هیچی  گ��رت،  لێ  گوێم  تاوانەكان 
كۆمەڵێك قسە نەبێت كە هەستم دەكرد لە ناخی دڵێكەوە دێتە 
قسەتان  دەرب��ارەی شەونم  بەڕێزتان  ئەوەی  دەرەوە وەك 

بۆ كردم.
پێدەچێت ئەو دەنگی تۆمارە، دەنگی شەونم خۆی بێت، 
هەربۆیە تكات لێ دەكەم هاوكارم بە. هەرچییەك لەناو ئەو 
تۆمارانەدا هەیە، پێمی بڵێ ، هەست دەكەم كوشتنی شەونم 
جیاواز لە هەموو ئەو كوشتنانەی كە لێكۆڵینەوەم تیا كردووە، 
زیاتر ئازارم ئەدا. بۆ خۆیشم نازانم بۆچی بەو هەستە پڕ 
ت��اوان و خوێنم  ئەوەندە  منێك  دەڕوان���م!  لێی  لە س��ۆزەوە 
نەماوە.  قوربانییەكان  بۆ  سۆزداریم  هەستێكی  هیچ  بینیوە 
بۆ خۆت دەزانی شێوازی كارەكەم ئەو هەستەی لا دروست 
كردووم. كە بە لوژیكیانەوە مامەڵە لەگەڵ تاوانەكاندا بكەم. 
بەڵام دیمەنی شەونم وەك ژنێك ئەوەندە ئازاری دەروونی 
و  نزیك  كەسێكی  بكەم  بەوە  دەكات هەست  لێ  وام  داوم، 
لە شێوازی  ئەوە  هەرچەندە  دابێت.  لەدەست  خۆشەویستم 
كاركردنی ئێمەدا شیاو نییە، بەڵام من دەمەوێت لەگەڵ تۆدا 

ئەوەندە ڕاستگۆ بم تا هەست بە نائارامیم بكەیت.
بیرم  دەك��رد.  م  لیۆن  ڕەفتارەكانی  ب��ەردەوام چاودێری 
لەوە دەك��ردەوە ئەو پیاوەی كە بە ڕواڵەت و ڕەفتارەكانی 
ژنێكی  وەك  خەریكە  دەچ���وو،  س��ارد  ئاسنێكی  پارچە  بە 
میهرەبان و تەواو دەستەوسان لەبەردەم تاوانێكدا دەگری. 
تائێستا هیچ پیاوێكم بەو شێوەیە نەبینیوە بەرامبەر بە ژنێك 

ئەو هەستەی هەبێت! ئەو ڕفتارانەی لیۆن خەریك بوو وای 
لێ دەكردم لە جێگەی خۆمەوە پڕ بە دڵم لە ئامێزی بگرم. 
هەستم دەكرد بەهێمنی لەو چەند خولەكەی یەكترناسینمان، 
خۆی دەخزێنێتە قوڵایی ناخمەوە. بە تاسەوە لە چاوە پڕ لە 
ئەو  نیگاكانیدا ڕاستیی  لە  دەمویست  دەڕوانی.  گومانەكانیم 
هەستە لە دەروونی خۆمدا پشتڕاست بكەمەوە. لەو كاتەدا 
بۆ  پردێك  دەبێتە  شەونم  جەستەی  خەریكە  كرد  هەستم 
پەڕینەوەی هەستەكانمان. بە دڵێكی پڕ لە ئازارەوە پێم وت: 
- بەڕێز لیۆن ئەمشەو هەندێك لە تۆمارەكانی شەونمم 
كە  نەژنەوتووە  وەه��ام  شتێكی  هیچ  ئێستا  تا  خوێندەوە. 
سەرەداوێك بێت بۆ دۆزینەوەی بكوژەكانی، ئەوەندە نەبێت 
لە قسەكانیدا تێبینی شتێكی تەواو گوماناویم كرد. شەونم تا 
ئێرە، پرچەكانی درێژ بوون. تەنانەت  ئەو كاتەی هاتووەتە 
پێدەچێت  وا  دەزان��ی��ت  خ��ۆت  ب��ۆ  كوشتنەكەشی.  كاتی  ت��ا 
كە  بڕیبێت  چەقۆیە  ئەو  هەمان  بە  پرچەكانیان  بكوژەكانی 
هەموو تاوانەكەیان بە بێدەنگی پێ  ئەنجام داوە. شەونم لە 
تۆمارەكانیدا باسی ئەوەم بۆ دەكات كە هەر لە منداڵییەوە 
سەرم  منیش  ب��ووە.  پرچەكانی  درێژكردنەوەی  بە  ح��ەزی 
لەو كارەی شەونم سوڕ دەمێنێ  كە بۆچی هێندە ئارەزووی 
ئ��ەوەن��دەی بزانم ژن��ان هەمیشە حەز بە  ئ��ەوەی ك��ردووە! 
لە  ه��ەر  دەك���ەن،  خۆیان  شێوەی  ڕازان��دن��ەوەی  و  گوڕێن 
گۆڕینی پۆشاكەكانیان و ڕەنگ و شێوەی ماكیاژ و تەنانەت 
بە  ب���ەردەوام  ئ��ەوەی  بۆ  قژیشیان،  ستایلی  و  بۆیەكردن 
جیاوازی دەربكەون. چ جای ئەوەی كەسێكی وەك شەونم 

ك��ردووە.  لەشفرۆشی  ك��اری  كە  وتبووم  پێی  خۆی  بۆ  كە 
من دڵنیام لەشفرۆشەكان زێدەتر لە ژنانی ئاسایی شێوازی 
ئ��ەوەی سەرنجی  بۆ  تەنیا  دەگ��ۆڕن.  ڕازان��دن��ەوەی خۆیان 
كڕیارەكانیان بۆ خۆیان زێدەتر كێش بكەن. تائێستا ئەوە بۆ 

من جێگەی گومانە.
كاتێك من ئەوەم دەربارەی شەونم بە لیۆن وت، وەك 
ئەوەی بیرلە شتێك بكاتەوە، لە ناخی خۆیدا ڕامابوو. پاشان 

ڕووی تێ كردم و وتی:
- ئەوەی تۆ باسی دەكەیت زیاتر لەوە دڵنیام دەكاتەوە 
كە پێدەچێت بكوژەكانی كەسانێكی تەواو نزیكی خۆی بن. 
هەربۆیە تاوانەكەیان بەو شێوازە بە بێدەنگی و پڕ لە گومان 
بەدوور  خۆیان  لە  تاوانەكە  گومانی  تاوەكو  داوە،  ئەنجام 
ئەو  تاوانەكە،  شوێنی  لە  قژی  بڕینی  كە  سەیر  تۆ  بگرن. 
لە  بیرم  جارێك  چەند  بۆ  منیش  دەك��ات��ەوە.  یەكلا  گومانە 
تاوانەكەدا.  لەكاتی  كردووەتەوە  شەونم  جێگۆڕكێی  هەموو 
كاتێك  ئەوەیە  م��ن،  ل��ەلای  پرسیارە  جێگەی  ئ��ەوەی  ب��ەڵام 
پرچەكانی شەونمیان بڕیوە، یان كاتێك بەو چەقۆیەی كە لە 
شوێنی تاوانەكە جێماوە، سەرقاڵی برینداركردن و لەتكردنی 
و  نەهاتووە  لێوە  دەنگی  شەونم  چ��ۆن  ب��وون،  جەستەی 

هاواری نەكردووە؟! 
كرد،  دراوسێكانی  لە  زۆرم  پرسیارێكی  ئ��ەوە  بۆ  جا 
هەموویان لەوە دڵنیایان كردمەوە كە هیچ دەنگێكی نامۆیان 
نەبینیوە  ن��ام��ۆی��ان  كەسێكی  هیچ  ت��ەن��ان��ەت  نەبیستووە، 
سەردانی شەونم ی كردبێت. هەندێك لەوانەی شەونم یان 

دەناسی، دەیانگوت شەونم زۆر بە كەمی دەچووە دەرەوە. 
هەموو ئەو كاتانەش هەر بە تەنیا بووە. تەنانەت لێكۆڵینەوەم 
پەیوەندیە  لە  ك���ردووە.  تەلەفۆنییەكانیشی  پەیوەندیە  لە 
كورتەكانی تۆ و ئەو زیاتر، هیچ شتێكی ئەوتۆم تیا نەبینیوە. 
هەر بۆیە ئەم دۆسیەی تاوانە، وام لێ دەكات، زیاتر پێویستیم 
بكەیت.  هاوكاریم  تۆمارەكانیەوە  ڕێگەی  لە  تا  بێت،  تۆ  بە 
تاوانەكە  شوێنی  لە  كە  تۆمارەی  ئەو  مەبەستەش،  ئەو  بۆ 
دۆزیومانەتەوە بۆم هێناویتەوە، تا لە ڕێگەی خۆتەوە وەری 
بگێڕیت و لە هەموو ئەو شتانەی جێگەی گومانن ئاگادارم 

بكەیتەوە.
لیۆن میمۆریەكەی لە گیرفانی دەرهێنا و بە نیگایەك كە 
بیرم  هەرگیز  دەستم.  دایە  دەبینی،  تیا  لەدەستدانیم  ترسی 
لەوە نەئەكردەوە كە لیۆن هەر وا بە ئاسانی ئەو تۆمارەم 
ڕادەست بكاتەوە. ئەوە وای لێكردم تۆمارەكانی شەونم زیاتر 
ڕۆژێكی  بە  هەستم  ئەوەشدا  لەگەڵ  بخوێنمەوە.  وردی  بە 
نۆێ  كرد لە ژیانمدا. هەستم كرد بە كەسێك ئاشنا بووم كە 

دەیەوێت بە هێمنی دەرگای دڵم بكاتەوە.
لەوە  بیرم  لیۆن  لە  جیابوونەوەم  دوای  لە  ڕۆژە  ئەو 
وەرگێڕان،  بەشی  بگەیەنمە  تۆمارەكە  بەیانی  بۆ  دەكردەوە 
بۆئەوەی لەگەڵ تۆمارەكانی تردا بیانخوێنمەوە، ڕاستەوخۆ 
ئامادە كرد  ئێوارە  گەڕامەوە بۆ ماڵەوە، شتێكی سادەم بۆ 
و بەهەمان شێوەی دوێشەو، چوومەوە سەر سیسەمەكەم 
و دەستم بە خوێندنەوەی تۆمارەكان كردەوە و بە تاسەوە 

بووم بزانم چارەنووسی نارین بە چی دەگا!

بۆ  ن��اری��ن ت  چ��ی��رۆك��ی كوشتنی  ئ��ەم��ش��ەو  دەم��ەوێ��ت 
بگێڕمەوە، ئەو كوشتنەی كە بە بێدەنگی ڕووی داو من لە 
ناخی خۆمدا ناشتم. بیرم دێت لە ناوەڕاستی زستاندا بوین، 
كەش و هەوا هێندە سارد بوو، هەمووخەڵكی كۆڵانەكەمان 
لە ژوورەوە خزابوون. تەنیا بۆ قوتابخانە نەبێت نەئەچوومە 
دەرەوە. دایكم لە ماڵەوە خۆی بە دوورینەوەی ئەو پارچە 
پۆشاكانەوە خەریك كردبوو كە بۆ زستان لەبەرمان دەكرد. 
دڕابوون.  لە زۆرلاوە  كە  كردبوو  ئامادە  پارچەیەكی  چەند 
خەریكی  دەرزییەكەوە  بە  بووبوونەوە.  شی  تەقەڵەكانیان 
بوو.  نارین  بیرم لای  ب���ەردەوام  ب��وو. من  دووری��ن��ەوەی��ان 
بیرم لەوە دەكردەوە ئەو پیاوە داماوە بەردەوام بەناو ئەو 

كۆڵانانەدا دەسوڕێتەوە و چاوەڕێی بینینی نارین دەكات. 
نارین ی تاین، بەهۆی دایك و براكانیەوە كە خستبوویانە 
بێتە  بەئاسانی  وا  هەر  نەیدەتوانی  دژوارەوە،  دۆخ��ە  ئەو 
دەرەوە. تەنانەت هاتوچۆی بۆ ماڵی ئێمەش كەم كردبووەوە. 
نازانم چۆن لەو تەمەنەدا بیرم لەوە دەكردەوە دوو مرۆڤ 
پێویستە یەكتری ببینین و دەردەدڵی خۆیان بكەن! ئێستاش 
من سەرزەنشتی ئەو هەڵوێستەی خۆم دەكەم. زۆرجار بە 
ئەو  ڕوودان��ی  هۆی  بوومە  كە  بووم  من  ئەوە  دەڵێم  خۆم 
كارە ناڕەوایەی كە نارین ی بە مەرگ ئاشناكرد. نازانم چۆن 
ئەوەم بە بیردا هات ڕێگەیەك بدۆزمەوە بۆ نارین و نەهرۆ 

كە بۆ دواجار بە یەكتری شادیان بكەم! من ئەوەم كرد. 
لە  كە  كارەساتەی  ئەو  هۆی  بوومە  من  مۆڵی..  خاتوو 
گەورەییمدا ئێخەی خۆمی گرتەوە. تائێستاش بەخۆم دەڵێم 

هەموو ئەو كارەساتانەی منی خستە ناو لیتاوی داوێنپیسی 
ئەوە  بوو.  پاكیزە  نارین ی  نزای  و  ئاه  لەشفرۆشییەوە،  و 
من بووم كە بوومە هۆی لە دەستدانی پاكیزەیی نارین. ئەو 
ڕۆژە وەك ئەوەی كێچ لە هەموو كەوڵی دابێتم، وڕكی ئەوەم 
ب��ازاڕ و  بۆ  نارین بچم  دادە  لە گەڵ  دایكم گرت دەبێت  لە 
بووكەڵەیەكم بۆ بكڕێت. هەمان ئەو بووكەڵەیەی كە پەری 
دراوسێمان هەیبوو. دایكم چەند جارێك بە هەڵچوونەوە پێی 

وتم:
- ئاخر كچێ.. بەم سەرما و سۆڵەیە كێ  ئەچێتە دەرەوە؟! 

دڵنیام داوا لە نارینیش بكەیت لەتەكدا نایەت. 
باوكم كە بەردەوام بەهۆی بێكارییەوە لە نزیكی ئاگرەكەوە 
بەزۆپاكەوە  قڵیشاوەكانی  دەستە  كردبوو،  گرمۆڵە  خۆی 
لێمی  بەزەییانەوە  نیگایەكی  بە  دەك��ردن��ەوە،  گەرمی  نابوو 

دەڕوانی و پاشان بە دایكمی وت:
- ئەو بووكەڵەیە بە چەندە؟ 

- پیاوەكە بەخوا نازانم. 
پێنج  و  ك��رد  گیرفانیدا  بە  قڵیشاوەكەی  دەستە  باوكم 

دیناری دەرهێنا و وتی:
- بڕۆ بۆ لای نارین.. بزانە ئەگەر لەگەڵت دێت تا درەنگی 

نەكردووە بڕۆن. 
كە باوكم ئەوەی وت، خێرا نارین م ئاگادار كردەوە. نارین 
بازاڕ  بەرەو  داو  خۆیدا  بەسەر  عەباكەی  نەبرد  ئەوەندەی 
بەڕێ كەوتین. كاتێك لە كۆڵانەكەی خۆمان دوور كەوتینەوە، 
نەهرۆ بە دوامانەوە بوو. بۆ خۆیشم نەمدەزانی ئەو پیاوە 

پێش  هاتە  م��ەرگ  ئەگەر  ئاخر  ب��وو.  پەیدا  هیكڕا  لە  چ��ۆن 
هەموو ڕێگاكان كورت و ئاسان دەكاتەوە بۆ ئامانجەكەی. 
نازانم چۆن متمانە بەو بۆچوونە بكەم كە هەر لە منداڵیمەوە 
بیرم لێ دەك��ردەوە. بە هێمنی هاتە تەنیشتی نارین ەوە و 
كەوتنە قسەكردن. منیش لەو كاتەدا كە بەهۆی سەرماكەوە، 
هەموو سەری پەنجەكانم تەزیبوون و ژانیان دەكرد، هۆشی 
ئەوەم نەبوو ئەوان باسی چی دەكەن. ئەوەندە نەبێت خۆم 
بە فردیادڕەسێكی ئەو عەشقەیان دەزانی. كە بەرەو كەناری 

مەرگ شۆڕ دەبووەوە. 
نەهرۆ لە ڕێگادا تەكسیەكی ڕاگرت و لە پێشەوە سوار 
بوو. من و نارین لە دواوە سوار بووین. ئەو كاتە هەستم 
نەهرۆش  دەچۆڕێت.  لێ  فرمێسكیان  نارین  چاوەكانی  كرد 
زۆر نائارام و دڵتەنگ دەهاتە پێش چاوەكانم. من بەردەوام 
لە  ب��ەردەوام  گرتبوو.  م  نارین  دەستی  تەكسیەكەدا  لەناو 
چاوە خەمبارەكانیم دەڕوانی. بێئاگا بووم لەوە كە تەكیسەكە 
نەهرۆ  وەستا.  فرۆشدا  ووردەواڵ���ە  دوكانێكی  ب��ەردەم  لە 
دابەزی و ئەوەندەی نەبرد كە هاتەوە بووكەڵەیەكی بچوكی 
تەكسیەكەوە  ناو  هاتە  كاتێك  ب��وو.  بەدەستەوە  قژدرێژی 
ئاوڕێكی بۆم دایەوە و بە خەندەیەكەوە، كە خەمێكی گرانم 

تیا دەبینی، پێی وتم:
- ها شەونم گیان ئەوە بووكەكەیە.. بەدڵتە؟ 

منیش بەو پەڕی خۆشحاڵییەوە لێم وەرگرت و سوپاسم 
كرد. لەو كاتەدا نارین بە ڕوویەكی پڕ لە ئازارەوە كە هیچ 

تروسكاییەكی ژیانی تیا نەدەبینرا، وتی:



93

- ئەو بووكەڵەیە وەك خۆت قژدرێژو دەموچاو پان و 
جوانە. 

دڵتەنگی  بە  هەستم  ن��اری��ن،  س���اردەی  نیگا  ب��ەو  منیش 
بەردەم  لە  تا  لە ڕۆیشتن  بوو  بەردەوام  تەكسیەكە  دەكرد. 
خانوویەكی گڵی كۆندا وەستا و هەموومان دابەزین. نەهرۆ 
بە تەقولبابەكەی كە تەنیا بە دەرگای ئەو خانووە كۆنانەوە 
مابوو، ماڵەكەی ئاگادار كردەوە. پاش كەمێك ژنێكی قەڵەوی 
دەرگ��اك��ەی  دەچ���وو،  نەهرۆ  بە  ه��ەر  شێوەی  كە  ئەسمەر 
گەرمییەكەوە  ب��ە  بینی  ی  ن��ەه��رۆ  كاتێك  ك��ردی��ن��ەوە.  ل��ێ 
و  ب��اڵا  و  ب��ەژن  لە  ب���ەردەوام  ژنەكە  ك��ردی��ن،  بەخێرهاتنی 
سیمای نارینی دەڕوانی. خانووەكە لەو خانووانە بوو كە لە 
گڵ دروستكرابوو. كە چووینە ژوورەوە ڕاستەوخۆ خۆمان 
لە هەیوانێكدا بینیەوە كە لە هەردوو بەریەوە، دەرگای كۆنی 

لەسەر بوو، كە لە تەختە دروستكرابوو. 
نەهرۆ خۆی بە یەكێك لە ژوورەكاندا كرد و ژنەكەش بە 
دەستێك فەرمووی لە نارین كرد. منیش لە دوای نارینەوە 
نارین  كە  گرتبوو  عەبایەم  ئەو  چەمكێكی  دەستێكم  بە  كە 
هەموو جەستەی خۆی پێ داپۆشیبوو خۆمان بە ژوورەكەدا 
ك��رد. دەرگ���ای ژوورەك���ە هێندە ن��زم ب��وو، ن��اری��ن لەكاتی 
لە  چونە ژوورەوەدا كەمێك باڵا بەرزەكەی بۆ نەوی كرد. 
لەو  كە  دان��راب��وو.  كۆن  زۆپایەكی  ژوورەك���ەدا  ناوەڕاستی 
ژنەكە  دەهێنا.  بەكاریان  كەمدەرامەتەكان  ماڵە  تەنیا  كاتەدا 

كەمێك لە نەهرۆ ی ڕوانی. پاشان وتی:
ئێوەوە،  بەهۆی  چاوەڕێتانم..  من  ڕۆژە  چەند  كاكە   -

تەنانەت بۆ ساتێكیش ماڵەكەم چۆڵ نەكردووە.. وتم نەوەكا 
بێن و لە ماڵ نەبم. 

نەهرۆ بە دەنگێكی گڕی خەمگینەوە وتی:
- چی بكەین.. ئیتر ئەمڕۆ بۆمان ڕێك كەوت. 

كردبوو.  خەریك  بووكەڵەكەوە  بە  خۆم  ب��ەردەوام  من 
ژنەكە داوای لە نەهرۆ و نارین كرد بچنە ئەو ژوورەی كە 
دەرگاكەی لەسەر هەمان ژوور بوو. لەو كاتەدا نارین پێمی 

وت:
- شەونم گیان.. تۆ بۆ خۆت لەپاڵ ئاگرەكەدا، خۆت گەرم 

كەرەوە.. من تۆزێك ئیشم هەیە.. 
لەو كاتەدا ژنە قەڵەوەكە ڕووی لە نارین و نەهرۆ كرد 

و وتی:
- منیش دەچم چایەكتان بۆ ئامادە دەكەم. 

نەهرۆ بە بێزارییەكەوە وەڵامی دایەوە ئازاری ناخیم تیا 
دەبینی وتی: 

- نا پێویست ناكات، نارین كاتێكی زۆری نییە. تۆ لێمان 
گەڕێ  با كەمێك قسە بكەین. 

داو  كڵۆم  خۆیان  لەسەر  ژوورەك���ەی  دەرگ��ای  نەهرۆ 
ژنەكە چووە دەرەوە. منیش بەتەنێ  مامەوە و لە بووكەڵەكەم 
تێپەڕی،  ماوەیەكی زۆر  دەك��رد.  لەگەڵ  گەمەم  و  دەڕوان��ی 
نارین و نەهرۆ لەو ژوورە نەهاتنە دەرەوە. لە تەنیاییدا و 
لەو ماڵە نامۆیەدا، هەستم بە نائارامی دەكرد. چەند جارێك 
ویستم كە بچم لە دەرگای ژوورەكەیان بدەم و بە نارین بڵێم 
دەمەوێت بڕۆینەوە.. لەو ماوەیەدا ژنەكە نەهاتە ژوورەوە.. 

پێدەچوو  دەب��وو،  قاچاخ  و  قاپ  تەقەی  لە  گوێم  ب��ەردەوام 
كە  كردبێت  سەرقاڵ  كۆنەوە  دۆڵابە  بەو  خۆی  دەرەوە  لە 
لە ڕاڕەوی دەرگا سەرەكییەكەی لێوەی هاتبووین دانرابوو. 
كات بۆ گەڕانەوەمان خەریك بوو درەنگی دەكرد. لەهیكڕا 
دەنگی گریانی نارین م ژنەوت كە تێكەڵ بە بڵمە بڵمێك بوو. 
چەند  هاتبێت.  بەسەر  شتێكی  نارین  هەبوو  ئ��ەوەم  ترسی 
پێدەچوو  كرد.  م  نارین  گازی  خۆمەوە  جێگەی  لە  جارێك 
گوێبیستی دەنگم نەبووبێت. من نەمدەزانی لە ژوورەوە چی 
ڕووئەدات. هەڵسام و لە دەرگای ژوورەكە نزیك بوومەوەو 
گوێم نا بەدەرگاكەوە ئەوەندە لە نارین گەیشتم بە دەنگێك 

كە لە گریاندا تاسابوو، وشەكانی دەر نەدەهات، ئەی گوت:
- ئێستا من چی بكەم؟ چۆن بڕۆمەوە؟ 

لەو كاتەدا دەنگی نەهرۆ م ژنەوت بە هەڵچوونێكەوە بە 
نارین ی وت:

- تازە هەموو شتێك كۆتایی پێهات. مەترسە گیانەكەم.. 
تۆ هەموو شتێك لەماڵەوە باس بكە.. دڵنیام كارەكە بە دڵی 
خۆمان دەبێت. من خاوەنی قسەی خۆمم. بەڵێنم پێ داویت. 
پێناوی  لە  ناهێنم.  لێ  وازت  دانابێت،  ئەگەر خوێنی خۆشم 
بەیەكگەیشتنمان، هەموو شتێك دەكەم. لەو كاتەدا لە پشت 

دەرگاكەوە وتم:
- دادە نارین.. درەنگە.. نەڕۆینەوە؟ 

ژوورەك��ەی  دەرگ��ای  پەلە  بە  نارین  نەبرد،  ئ��ەوەن��دەی 
لە  پڕ  چ��اوە  بە  و  ئاڵاند  خۆیەوە  لە  عەباكەی  و  ك��ردەوە 

فرمێسكەكانیەوە كەمێك لێمی ڕوانی و وتی:

- بڕۆ با بڕۆینەوە. 
تا گەیشتینە ماڵەوە نارین بەكوڵ دەگریا. منیش نەمدەزانی 
هۆكاری ئەو گریانەی نارین چی بوو! دوای ڕۆژێك كە لە 
قوتابخانە هاتمەوە، نارین م بینی لە ماڵی ئێمە بوو، متمانەم 
قسە  و  خەندە  بە  ڕوو  نارینە  ئ��ەو  مۆڵی،  خاتوو  بكە  پێ 
خۆشە، تروسكاییەكی ژیان لە سیمایدا نەمابوو. كە چوومە 
پێش  لە  خولەكێك  چەند  پێدەچوو  وا  خ��ۆم،  ژوورەك���ەی 
هاتنەوەی من هاتبێت، هێشتا دایكم بە گەرمیەكەوە دووبارە 

بەخێرهاتنی نارین ی دەكردەوە.
ئەو ڕۆژە باوكم لە ماڵەوە نەبوو. شەوبۆی خوشكیشم 
تەنیا پێش نیو كاتژمێر دەبوو بۆ قوتابخانە چووبوو. كە لە 
ژوورەوە من خۆم دەگۆڕی، گوێم لە دەنگی نارین بوو بە 

گریانەوە هەنسكی ئەدا و ئەی وت:
- چیم لێ دەكەی باجی ئامان؟ من ئیتر تەواو بووم. ئیتر 

من هەموو شتێكم لەدەست دا. 
دڵدانەوەی.  بە  كرد  دەستی  جارێك  هەموو  وەك  دایكم 
دایكم  كە  نەبوو  ئەوە  ئەبووم،  ئەوەی من گوێبیستی  بەڵام 
نارین  بڕەوێنێتەوە.  نارین  خەمی  بتوانێت  چیتر  قسانە  بەو 

بەردەوام دەگریا و لەخۆی ئەدا. دایكم وتی:
- كچەكەم.. چی ڕووی داوە؟ قسە بكە. 

نارین قسەكانی لەگەڵ هەنسكی گریانیدا تێكەڵ بووبوون. 
وتی:

- باجی ئامان.. دوێنی كە چووینە ئەو ماڵە... 
دایكم  بكات.  تەواو  قسەكانی  نەیدەتوانی  گریان،  لەبەر 

دووبارە بە هەڵچوونێكەوە وتی:
- دە كچێ  پێم بڵێ ، خەریكە دڵم ئەتەقێ . لەو ماڵە چی 

بوو؟ چیتان كردووە؟! 
نارین بە پڕمەی گریانێكەوە وتی:

- باجی ئامان گیان، من كچێنیم لەدەست دا.
ه��ەردوو  بە  توانی  هەتا  ژن��ەوت،  ئ��ەوەی  دایكم  كاتێك 

دەستی، كەوتە ڕنینەوەی ڕومەتە سوورەكانی و وتی:
ماڵت  ك��ردووە  تۆ چیت  ڕۆ..  نارین.. هەی  ڕۆ..  - هەی 
وێران بێت؟! نارین.. چۆن شتی وا دەكە یت بۆ خاتری خوا؟! 
)بەردەوام لە خۆی ئەدا و خۆی ئەڕنییەوە( كچێ  پێم بڵێ .. 
بێچارە.. وەی ڕۆۆۆ وەی  نارین ی  دا؟  ئەوە چۆن ڕووی 
ڕۆۆ.. پێم بڵێ  كچێ .. تۆ چۆن ڕێگەت داوە ئەوە ڕوو بدا؟ 

پێم بڵێ ... 
لێی تێ  نارین، بەدەم هەنسكی گریانەوە كە بە ئاستەم 

ئەگەیشتم، وتی:
ئ��ەوە  ب��ەت��ەم��ای  هیچمان  ژوورەك������ەوە،  چوینە  ك��ە   -
نەهرۆ  دەك��رد.  دەردەدڵ��ی خۆم  گریانەوە  بە  من  نەبووین. 
ئامێزی خۆی  لە  بە دڵی  پڕ  بینی،  كاتێك منی بەو شێوەیە 
گرتم و ئەیلاواندمەوە. ئەوەندە بە توندی یەكتریمان لە ئامێز 
دەكرد  هەستم  بوو.  نزیك  لێك  ت��ەواوی  بە  دڵمان  گرتبوو 
دڵی لەناو دڵمدا لێ ئەدا. بەردەوام لەگەڵ هەنسكی گریاندا 
بۆن و بەرامەی جەستەیم هەڵئەمژی. ئای باجی ئامان ئەوە 
بەرامەی  و  بۆن  بەو  زانی  بەخۆم  ئەوەندە  بوو؟  بۆنێك  چ 
و  ئ��ارام��ی  بە  هەستم  ب��ووب��ووم.  مەست  ت��ەواو  جەستەی 

ئاسودەیی دەكرد. تا دەهات توندتر یەكتریمان هەڵئەگڵۆفی. 
بكەوینەوە.  دوور  لێك  نەبوو  ئەوەمان  ئ��ارەزووی  هیچمان 
ناخمانەوە  ئ��ازاری  ب��ەدەم  یەكتریمان  ئەوەندە  بێئاگایدا  لە 
دۆشەكەكەی  لەسەر  هەردووكمان  زانیم  كاتێك  ڕادەژەن��ی، 
لەسەری دانیشتبوین بەلادا هاتبووین. نەهرۆ كەمێك سەری 
لە گەردنم دوور خستەوەو بە چاوە پڕ لە شەهوەتەكانی لە 

قوڵایی چاوەكانمی دەڕوانی و وتی:
- نارین گیان...
- گیانی نارین...

- دڵنیا بە من ڕێگە نادەم لە دەستم بچیت.
لە  پڕ  چاوەكانی  ك��رد  هەستم  وت��م  پێ  ئ��ەوەی  كاتێك 
بەو  ببینم  پیاو  بوو  جارم  یەكەمین  ئەوە  ب��وون.  فرمێسك 
هەستم  ب��ووم،  باوەشیدا  نێو  لە  كە  بگری.  بەكوڵ  شێوەیە 
لە قوڵایی چاوی  بەردەوام  دەلەرزێ،  گیانی  دەكرد هەموو 
یەكتریمان دەڕوانی، لێوەكانمان هێندە لێك نزیك بوون، كە 
هەناسەی یەكتریمان دەخواردەوە. تا دەهات زیاتر مەستتر 

دەبووین، پێم وت:
- دڵنیا بە.. یان بۆ تۆ.. یان بۆ گڵ دەبم. 

بە  توند  بوو  تیا  هێزی  هەتا  نەهرۆ  ئ��ەوەم وت،  كاتێك 
خۆیەوەی نووساندم. تەواو شێتگیر بووبوو. كەوتە ماچكردن 
و لێسانەوەی گەردنم. موچوڕكێكی بەچێژ بەهەموو گیانمدا 
تێپەڕی. بە تەواوی توانای بەرگریم نەمابوو. ئەو بەردەوام 
لە  منیش  دەك��ردم.  ماچی  و  دەلێسامەوە  گەردنی  و  مل  لا 
ئەوەندە  بۆنە خۆشەدا  ئەو  لەگەڵ  باوەشە گەرمەكەیدا  نێو 

سەرمەست بووم تا بە تەواوی هۆشی خۆم لەدەست دابوو. 
منیش وەك ئەو كەوتمە ماچكردن و لێسانەوەی جەستەی. 
هەردووكمان وەك سەگی برسی چۆن ئێسقانێك ئەلێسێتەوە 
ئاوا لە گیانی یەكتری بەر بووبووین. لەسەر ئەو دۆشەكە 
تلمان بە یەكتری ئەدا. جارێك ئەو دەكەوتە سەرەوە، جارێك 
من. لە پڕێكا ئەو كە لە سەرم بوو، دەستێكی بەنێو ڕانەكانمدا 

هێنا. هەتا نێو لەشم نەوەستایەوە. 
وەك  نەهرۆ  خۆشەویستی  ئامان،  باجی  پێبكە  متمانەم 
ك��ردم.  ل��ەت  لەشی  ه��ەم��وو  هێمنی،  ب��ە  تیژ،  شمشێرێكی 
لای  ئەو  و  ئەملا  بە  پەلەكانم  دۆشەكەكە  لەسەر  من  ئیتر 
ژێریدا  لە  بێگیان  كەلاكێكی  وەك  كردبووەوە.  بڵاو  خۆمدا 
كەوتبووم. تەواو بێئاگا بووم. نەهرۆ بەردەوام ڕومەتەكانمی 
من  كارە  بەو  لێوەكانم.  مژینی  كەوتە  پاشان  دەلێسایەوە، 
زێدەتر بەرەو بێهۆشی و چێژێكی ئەفسوناوی ڕۆ دەچووم. 
ئەوەندەم زانی لەگەڵ داكەندنی دەرپێكەمدا شتێكی ڕەق خۆی 
مووچڕكێكی  بە  هەستم  ئ��ازاردا  لەگەڵ  كرد.  لەشمدا  بەناو 
تۆ  نەهرۆ  بڵێم  پێی  ویستم  كاتەدا  لەو  كرد.  لە خۆشی  پڕ 
بكەمەوە.  ڕەت��ی  نەبوو  ئ��ەوەم  هێزی  ب��ەڵام  دەك��ەی��ت؟  چی 
بە  زێدەتر  دەه��ات  تا  بێئاگایانە  بوو  سەرمەوە  بە  كە  ئەو 
گوڕەوە تەكانی لێ ئەدام، منیش لەنێو ئازار و چێژی خۆمدا 
ڕۆچووبووم. لەو كاتەدا هەستمكرد پەلەكانم وەك مارێك لە 
هەموو گیانی نەهرۆ ئاڵاوە و هەردووكمان لەوپەڕی چێژی 
چی  نێوانماندا  لە  ل��ەوەی  بێئاگا  بووین.  خۆشەویستیماندا 
ڕووی داوە! كاتێك بە خۆمان هاتینەوە، خوێن هەموو ناو 

لەشمانی تەواو سوركردبوو. وەی باجی ئامان وەی چیم بە 
خۆم كرد! من تەواو بووم.. ئامان گیان.. چیم لێ ئەكەیت؟ 

بەقوربانت بم. 
كە دایكم بە دەستێكی سنگی خۆی بە زەبرەوە ئەكوتی، 

وتی:
- كچێ  نارین.. من زووتر پێم وتی كە ئاگات لە خۆت 
بێت شەیتان نەچێتە بن كڵێشەتەوە.. ئای كچێ .. من چیم پێ 
ئەكرێ ؟ تازە خوێنی خۆت لە براكانت حەڵاڵ كرد. وەی ڕۆ.. 
وەی ڕۆ.. یاخوا كەس چارەنووسی بەدەستی شەیتان نەبێ .

ل���ەدوای ب��ەزم��ەك��ەی ن��اری��ن، دای��ك��م ب��ەت��ەواوی هۆشی 
لەدەست دابوو. ئەو ماوەیە بەهۆی نارین ەوە، تەواو نائارام 
بوو. بەردەوام دەمی لەسەرمان بوو. بەدەم ئەو ترسەی كە 

لە چاوەكانیدا ڕەنگی ئەدایەوە، ئەیگوت:
بێت..  خۆتان  لە  ئاگاتان  بم..  بەقوربانتان  كچەكانم..   -
نەكەن لە هەتیو و مەتیو نزیك ببنەوە.. شەیتان ئامانی نییە. 
دای��ك��م ن��ەی��دەوێ��را ب��ەس��ەره��ات��ەك��ەی ن��اری��ن ب��ۆ باوكم 
بگێرێتەوە، دەیزانی ئەگەر باوكم ئەوە بزانێت، ئیتر ڕێگە بە 
ئەوەی  بۆ  ماوەیە  ئەو  بكا.  ماڵمان  هاتۆچۆی  نادات  نارین 
ترسی دایكم بڕەوێتەوە، زۆر بەكەمی دەچوومە دەرەوە. لە 
دەرگاكەی خۆمان زیاتر دوور نەئەكەوتمەوە. بەو هۆیەوە 
دەرگای  ب��ەردەم  دەهاتە  ناچاری  بە  دراوسێمان،  ی  پەری 
داوای  دایكم  س��ەرم��اوە،  و  س��ارد  بەهۆی  زۆرج���ار  ئێمە. 
بەڵام شەوبۆ ی  بكەین.  یاری  لە ژوورەوە  كە  ئەكردم  لێ 
بوو، حاڵی زۆر  گەورەتر  لە من  ئ��ەوەی  بە هۆی  خۆشكم 

خراپ بوو. ئەو تەنانەت بۆی نەبوو بۆ كارێكیش بە تەنیا لە 
بەناچاری خۆی  بكەوتایەتەوە.  نزیك  دەرگاكەی دەرەوەش 

بە ڕازاندنەوەی سەرو قژیەوە خەریك دەكرد. 
تا  دەم��ای��ەوە،  ئاوێنەكەدا  ب��ەردەم  لە  ئ��ەوەن��دە  شەوبۆ، 
ڕۆژێك دایكم بە سەریدا تەقییەوە و ئاوێنەكەی لە بەردەمی 
هەڵگرت و ئەوەندە بە توندی كێشای بە زەویدا ئاوێنەكە بوو 
بە سەدان پارچەوە. ئەوەندە پارچەكانی بڵاو بووبووەوە تا 
چەند ڕۆژێكیش لەگەڵ خاوێن كردنەوەی ژوورەكەدا، هەر 
پارچە ئاوێنەمان ئەدۆزییەوە. زۆرجار لەكاتی دانیشتندا، یان 
ئەچوو،  پێماندا  بنی  بە  كە  ورد  ئاوێنەی  پارچە  هاتوچۆدا، 
ڕای ئەچڵەكاندین. لەو كاتەدا كە دایكم ئاوێنەكەی شكاند، بە 

هەموو هێزیەوە بەسەر شەوبۆ ی خۆشكمدا ئەشیڕاند:
لە  واز  تا كەی  نەچوو..  ئۆمەت  لە  بەسە هەی  - كچێ  
وێران  ماڵم  تۆش  دەتەوێت  ناهێنیت؟  ئاوێنە  سەیركردنی 
بكەیت و حەیا و شەرەفمان بەریت؟ من چەندجار پێم وتی 
لێ   س��ەرت  و  شەیتانە  ئاوێنە  مەڕوانە.  ئاوێنە  لە  ئەوەندە 

ئەشێوێنێ .
لە دوای قسەكانی دایكم، شەوبۆ بەتەواوی لە سەیركردنی 
دایكم  بۆئەوەی  زۆرج��ار  تەنانەت  كەوتەوە،  دوور  ئاوێنە 
ئ��اڵ��ۆزك��اوەوە  قژێكی  س��ەرو  بە  بكات  هەڵچوون  تووشی 
ئەچوو بۆ قوتابخانە. دایكم دەیزانی شەوبۆ لە داخی ئەو بەو 
شێوەیە ڕەفتار دەكا. دەستەكانی بۆ ئاسمان بڵند دەكرد و 

سكاڵای دەكرد و ئەیگوت: 
كوڕێكت  بۆچی  كچانە..  ئەم  لەبری  گیان..  خوایە  -ئەی 

خەمەم  ئەو  و  بخەوتمایە  ئارامی شەوێك  بە  تا  ن��ەدام  پێ 
نەبووایە. 

ئای خاتوو مۆڵی، دەبێت نارین لەو ساتەدا لە چ دۆخێكدا 
ژیابێت كە بە ناڕەوا كچێنی خۆی بەخشییە نەهرۆ! ئاخر من 
ئەوە دڵم دەگوشێت. ئەو كارەی كە نارین كردی، بەبڕوای 
دایكم، ئەوپەڕی بێڕەوشتی بوو. لەكاتێكدا كە منیشی ناچار 
كرد  هەستم  شەو  یەكەمین  هەر  بكەم،  هاوسەرگیری  كرد 
وەك سۆزانییەك بەناچاری جەستەی خۆم بە پیاوێكی نامۆ 
دەبەخشم. بە بڕوای من، سەرەتای كاری لەشفرۆشیم لەو 
تەنیا جەستەیەكی  من  ئەو شەوە  پێكرد.  دەستی  ش��ەوەوە 
سارد و سڕ بووم. خاڵی لە هەموو شتێك. تەنیا من بوومە 

سەرچاوەی چێژ و پیاوەتی هاوسەرەكەم. 
شتێك  هەموو  ناریندا  و  من  نێوان  لە  دەك��ەم  هەست 
كەسێك  بە  خۆی  كچێنیی  نارین  بوو،  ئ��اوەژوو  بەتەواوی 
نارین  چارەنووسی  ب��ەڵام  دەوی��س��ت،  خۆشی  كە  بەخشی 
بووە  ژیانمدا شۆڕ كردبووەوە،  ناخی هەموو  بە  كە ڕەگی 
ڕۆشناییەكی  هیچ  كە  ڕێگەیەی  ئەو  هەڵبژاردنی  هۆكاری 
تۆ  مۆڵی..  خاتوو  دەڵێم  تۆ  بە  من  نەدۆزییەوە.  تیا  ژیانم 
ڕێگەی كاممان بە ڕەوا دەبینی؟ ها؟! پێدەچێت بۆچوونێكی 
جیاواز لە نێوانماندا هەبێت، یان ئەوەتا پشتگیریی یەكێكمان 
بۆ هەر  لوژیكیانەی خۆت وەك ژنێك  پاساوێكی  بكەیت و 

یەكێكمان بهێنیتەوە. 
بەڵام من بەو كارە هەرگیز نامەوێت سەرزەنشتی خۆم و 
نارین بكەم، دڵنیام لە نێوانماندا شتێك هەیە كە لەگەڵ ژیاندا 

ناچیزە. شتێك كە شەیتان خۆی بە خاوەنی دەزانێت و بە 
ویستی خۆی گەمە بە هەموو هەست و سۆزمان دەكات. ئەو 
شەیتانەی كە هەر لە منداڵییەوە لە ناخماندا گەورە دەبێت و 
لە هەموو بیركردنەوەیكماندا بوونی هەیە. هەتا بە نەفرەتمان 
بكردایە زێدەتر لێمان شێتگیرتر دەبوو و ناخمانی دەهەژاند.
دایكم  نەبینیەوە.  م  نارین  تێپەڕی،  هەفتەیەك  نزیكی 
بوونی  تەواو  دوای  بەرماڵەكەی  لەسەر  ئێوارانێك  هەموو 
بۆ  نزای  و  دەك��ردەوە  بەرز  ئاسمان  بۆ  دەستەكانی  نوێژ، 

نارین دەكرد. دەیوت: 
تكات  خۆتە..  بەندەی  ئەو  دەزانیت..  خۆت  بۆ  خوایە   -
لێدەكەم لە گوناحەكانی خۆش بە و ئەو كێشەیەی بە خێر 
بۆ بهێنەوە.. ئەو بەندەی تۆیە و تۆش خالقی هەموو شتێك.. 

لای تۆ ئاسانە.. خوایە.. 
كاتێك دای��ك��م ل��ە ن��زاك��ردن دەب����ووەوە چ��اوەك��ان��ی تەڕ 
نارین  دەبێت  دەك��ردەوە  لەوە  بیرم  ساتەدا  لەو  بووبوون. 

چارە نووسی بە چی بگات؟
لە  ژوورەك���ەم  دی���واری  كاتژمێری  درەن���گ،  شەوێكی   
دوان��زەی شەو لای داب��وو. ئەو ش��ەوە هێندە ش��ووم بوو، 
پ��ێ��دەچ��وو هەستی ب��ە م��ەرگ��ی ن��اری��ن ك��ردب��ێ��ت. ل���وورەی 
ژوورەكەمدا  لەنێو  ترسناكی  دەنگێكی  سارد،  ڕەشەبایەكی 
ڕەشەباكە  كە  دەژن��ەوت  داران��ەم  ئەو  ه��اژەی  خولقاندبوو، 
لەگەڵ ئەو توڕەییەی ناخی خۆیدا سەمای مەرگی پێدەكردن. 
بە تەقەو گرمەی ئەو شتومەكانەی كە لە حەوشە بچكۆلەكەی 
خۆمانەوە دەهات، هەستێكی نائارامی بە دەروونم بەخشیبوو. 

بووم،  قوتابخانە  كاری  نووسینەوەی  سەرقاڵی  كە  من 
كارەبا كوژایەوە. بەناچاری چوومە سەر جێگەكەم. شەوبۆ 
ی خوشكم دەمێك بوو نووستبوو. كاتێك سەرم خستە سەر 
سەرینەكە، گوێم لە جیڕەی كردنەوەی دەرگای ژوورەكەی 
نێوانمانەوە دەمژنەوت.  تەنكەی  لەو دیوارە  بوو، كە  نارین 
ب��ەو ش��ەوە ئەو  ب��ووم،  ت��ام��ەزرۆی بینینی نارین  ئ��ەوەن��دە 
چاكەتەی ڕۆژانە بۆ قوتایخانە بەكارم دەهێنا، لەبەرم كرد و 
لەو تاریكی ژوورەدا وەك نابینایەك دەستم بە دیوارەكانەوە 
كە  بچكۆلەكەی  حەوشە  دەرگ��ای  گەیاندە  خۆم  تا  دەگ��رت 
لەگەڵ  س��ەری.  دەیڕوانییە  لێوەی  ژوورەك���ەم  پەنجەرەی 
دی��وارە  ئەو  نزیكی  گەیاندە  خۆم  كوێرانەكانمدا،  هەنگاوە 
نزمەی كە حەوشەكەی ماڵی ئێمە و ماڵی نارین ی لێك جیا 
دەكردەوە. لەو كاتەدا دەنگی ئاراس م ناسییەوە كە بەسەر 

نارین دا وەك شێر نەڕاندی:
- هەڵسە.. خۆت مە كە بە نووستوو. بزانم چۆن دەتوانیت 
حەیامان بەریت هەی قەحبە؟! تۆ وا دەزانیت بێ خاوەنیت وا 

دەستت داوەتە بەرەڵایی؟! 
لەو كاتەدا ئارام بە هەڵچوونێكەوە وتی:

- ئەوەی دایكم باسی دەكات ڕاستە نارین؟؟ ها؟؟ قسە 
بكە.. 

من لەو كاتەدا قاچەكانم لەسەر ئەو تەنەكە نەوتە دانابوو 
دەهێنا.  بەكاری  زۆپاكە  پڕكردنەوەی  بۆ  ڕۆژان��ە  دایكم  كە 
بۆ ئەوەی جوانتر لە پەنجەرەكەوە ژوورەكەی نارین ببینم، 
بە  ژنەوت  م  نارین  دەنگی  هەڵزنیبوو.  دیوارەكەدا  بە  خۆم 

دەنگێك كە جورئەتێكی بێ وێنەم تیا دەبینی، هاواری كرد 
و وتی:

- بەڵێ .. ڕێگە نادەم بمفرۆشن.. من بەویستی خۆم كچێنی 
خۆم داوە بە نەهرۆ.. یا مێرد بەو دەكەم یان ئەوەتا بمكوژن، 
باشترە بە دەستی خۆم خۆم فڕێ بدەمە دۆزەخێكەوە كە 

ئێوە بۆتان دروست كردووم. 
كە نارین ئەوەی وت، ئەوەندەی تر ئاراس شێتگیرتر بوو. 
بەو دەنگە گڕەیەوە كە ترسی دەخستە هەناوی بنیادەمەوە، 

وەك شێر بەسەر نارین دا نەڕاندی:
ئەو  بە دەستەكانی خۆم ڕەوانەی  ئێستا  باشە..  - زۆر 

دۆزەخەت دەكەم كە ناتەوێت بیبینی. 
ئەو  ه��اژەی  بە  تێكەڵ  ن��اری��ن،  قریشەكەی  ك��ات��ەدا  ل��ەو 
ڕەشەبایە بوو كە بە ویستی خۆی گەمەی بە پرچە درێژەكانم 

دەكرد، هاواری دەكرد:
- وازم لێ بهێنن.. 

ژوورەكەیان  تاریكیی  نیمچە  لەسەر  چاوەكان  كە  من 
بوو، كە چراكەی دەستی ئارامی برای، ژوورەكەی ڕۆشن 
كردبووەوە، هەستم كرد دەنگی نارین دەخنكا. لەسەر ئەو 
دیوارەوە كە لێم دەڕوانین، گوێم لە قرخەقرخی نارین بوو. 
لاوازی  دارێكی  وەك  ئەژنۆكانم  ترسئامێزەدا،  كەشە  لەو 
بەردەم ڕەشەباكە، ئەلەرزی. ئای خاتوو مۆڵی، ئەو شەوە بە 
چاوەكانی خۆم بینیم براكانی، نارین یان خنكاند. باوەڕم پێ 

بكە تا ئێستاش، من تەنیا شاهیدی ئەو ڕووداوە بێدەنگەم. 
ئاراس  كە  بینیم  بوومەوە،  نزیكتر  پەنجەرەكەوە  لە  كە 

دەستە زلەكانی لە گەردنی نارین نابوو. نارین ی تاین، بە 
دەستە باریكەكانی، توند دەستی ئاراسی گرتبوو تا خۆی لە 
مەرگ قوتار بكات. نارین سەری لەسەر كەناری سیسەمەكە، 
بۆ خوارەوە، شۆڕ بووبووەوە. قژە درێژو خاوەكەی، وەك 
فەرشە  سەر  دەڕژای��ە  سەریدا  جووڵەی  لەگەڵ  تاڤگەیەك 
بەرگری  كاتەدا  لەو  نارین.  سیسەمەكەی  ژێر  دڕاوەك��ەی 
ئاراس ەوە  بە  پاڵی  لە دواوە  قاچە درێژەكانی،  بە  دەك��رد. 
دەنابۆئەوەی لەخۆی دوربخاتەوە. ئارام لە جێگەكەی خۆیدا 
كە لە دوای ئاراسەوە بوو دۆش داما مابوو. ئەو چرایەی 
بە  بەخشیبوو،  ژوورە  بەو  مەرگی  ڕوناكی  ئاستەم  بە  كە 
واقی  جەرگبڕە  دیمەنە  بەو  دیاربوو  دەل��ەرزی.  دەستیەوە 

وڕمابوو. جووڵەی نەدەكرد. ئاراس هاواری لە ئارام كرد: 
- ئەوە تۆ چی دەكەیت؟ قاچەكانی بگرە با نەجووڵێت. 

تاقی  لەسەر  چ��راك��ەی  ه��ات��ەوە  خ��ۆی  بە  ئ��ارام  كاتێك 
دایە  تاوی  لێوەیەوە دەمڕوانی.  دانا كە من  پەنجەرەیە  ئەو 
قاچەكانی نارین. ئاراس كەللە زلەكەی بەسەر نارین دا شۆڕ 
كردبووەوە و تا دەهات زیاتر دەستەكانی لە گەرووی نارین 
وەستابوو.  ب��ەت��ەواوی  مێشكم  كاتەدا  لەو  دەك��رد.  توندتر 
تاوانە  لەو  ب��ەردەوام  یان  هەڵبێم  ژوورەوە  بۆ  نەمدەزانی 
بێدەنگە بڕوانم كە تەنیا من شاهیدی بووم؟! كە هەستم بە 
زانیم  كات  ئەو  كرد،  ڕوومەتی خۆم  و  كوڵمەكان  ساردیی 

بێئاگایانە لە بێ دەستەوسانی خۆمدا، بۆ نارین دەگریم. 
بەدەم  شەكەت  باڵندەیەكی  وەك  بەدەستیانەوە،  نارین 
باوە، تەواو تاسابوو. چاوە گەشەكانی كە نیگای لە بنمیچی 

پەنگخواردوی گەرویدا، سور  لە خوێنی  ژوورەكە گرتبوو، 
بڕا. سەری  لەجەستەی  نەبرد جووڵە  ئەوەندەی  بووبوون. 
بووبووەوە،  شۆڕ  خ��وارەوە  بۆ  سیسەمەكەوە  كەناری  بە 
كردبوو،  توند  ی  ئ��اراس  مەچەكی  لە  كە  دەستانەی  ئ��ەو 
لە نزیكی كەناری  بۆ خ��وارەوە ترازا و دەستی ڕاستی كە 

سیسەمەكەوە بوو، بەقورسی بۆ خوارەوە شۆر بووەوە.
ئەو دیمەنە، خەوی لە چاوانم زڕاند. لەناو پێخەفەكەمدا 
تەواو  مێشكم  دەل��ەرزی.  شەقشەقە  وەك  جەستەم  هەموو 
ی  دەك��ردەوە شەوبۆ  لەوە  بیرم  جارێك  چەند  وەستابوو. 
خۆشكم بەئاگا بهێنمەوە و لە ڕووداوەكە ئاگاداری بكەمەوە، 
كوشتنەكەی  ڕووداوی  وەك  منیش  بۆچی  نەمزانی  ب��ەڵام 
نارین، بێدەنگ بووم؟! بەردەوام ئەو دیمەنەی نارین، دەهاتە 
كەسێك  بینینی  بۆ  هێشتا  چاوەكانی  كە  چاوەكانم  پێش 
گ��ەرووی هاوار  بە  پڕ  بیەوێت  دەیان ڕوان��ی، وەك ئەوەی 
بكا. لێوەكانی ئاوا لێك ترازابوون. بۆ بەیانی، بەدەنگی دایكم 

ڕاچەنیم، كە پێی وتم:
- كچم درەنگە بۆ قوتابخانەكەت. 

هاتمەوە،  بەئاگا  كە  كەوتبوو.  لێ  خ��ەوم  ك��ەی  ن��ازان��م 
تووشی لەرزوتا بووبووم. ئێستاش نازانم لە ترسدا بوو یان 
بەهۆی ساردی ئەو شەوەوە بوو كە تا دوا هەناسەی نارین، 
بەسەر ئەو دیوارە ساردەوە قەتیس مابووم. تا چەند ڕۆژێك 
لەناو جێگەكەی خۆمدا كەوتم و نەچوومەوە بۆ قوتابخانە. 
بەردەوام بەدەم لەرزەوە شەوانە لەبەر خۆمەوە دەمبزركاند 
و ناوی نارین م دەهێنا. تەواو بێئاگا بووم كە لە دوای ئەو 

شەوەوە چی ڕووی داوە! كاتێك ناوی نارین م دەهێنا، زمانم 
گران دەبوو. هەستم دەكرد لە گۆ كەوتووم. 

جمەی  زۆر  پیاوێكی  و  ژن  لە  كۆڵانەكەمان  سپێدە  بۆ 
دایكم  دەگریان.  نارین  مەرگی  بۆ  كوڵ  بە  ژنەكان  دەه��ات، 
وەك ئەوەی كچێكی خۆی لەدەست دابێت، لە ماڵەوە شینێكی 
بەسەر  خ��ۆم  ئاستەم  بە  كە  من  داب��وو.  س��از  بۆ  كوڵی  بە 
دیمەنی  كاتێك  هۆڵەكەوە.  دەگرت، چوومە  پێكانی خۆمەوە 
دایكم بینی، چاوەكانی سوور هەڵگەڕابوون و لەخۆی ئەدا، 

وتم:
- دایكە.. بۆچی دەگریت؟

تاساندبووی،  گەروویدا  لە  گریان  قوڵپی  كە  دەنگێك  بە 
وتی:

گڕی  زۆپ��اك��ەی  ب��ووە  ل��ەخ��ەودا  نارین  كاتێك  دەڵێن   -
خۆیدا  ژوورەك���ەی  لە  نارین  ل��ەوەی  بێئاگابوون  گرتووە، 

هەموو گیانی سوتاوە و بووە بەقەقنەس. 
دایكم لەوە زیاتر، هیچی تری نەوت، بەڵام لە چاوەكانیدا 
نارین  كردبێت  ئ���ەوەی  م��ەزەن��دەی  دەك���رد  ب��ەوە  هەستم 
دیمەنی  دا  ئەوەم  خۆی سووتاندبێت. چەند جارێك هەوڵی 
نەمدەزانی  ب��ەڵام  بگێڕمەوە،  دایكم  بۆ  نارین  كوشتنەكەی 
بۆچی منی تەنیا شاهیدی ئەو تاوانە بێدەنگە، لە ئاست ئەو 
ناڕەواییەی كە بە نارین یان كرد، زمانم چووبووە بەست و 

وەك مەرگی نارین بە بێدەنگی لە ناخی خۆمدا ناشتم. 

-5-
تۆ بڕیار بدە خاتوو مۆڵی كە من باسی ژیانی نارین م بۆ 
كردیت! دەمەوێت وەك كەسێكی بێلایەن لەسەر ئەو تاوانە، 
بۆچوونتان بزانم! ئایا نارین شایانی ئەو مەرگە بوو؟! یان تۆ 
وەك ژنێك، ئایا تا چەند ڕەوایی ئەدەیتە براكانی كە ڕۆحی 
نارین یان بە مەرگ سپارد؟ لەوانەیە تۆ وەك یاساناسێك لە 
دیوێكی تاوانەوە لێی بڕوانیت! بەڵام من پێت دەڵێم كە ئێمە 
كۆیلەی دەستی شەیتانێكین كە هەموو شوناس و ئازادیمانی 
ئەستۆی  ئەخەینە  تاوانێك  هەموو  هەڵواسیوە.  بەرۆكیدا  بە 
ئەو شەیتانەی كە بە درێژایی مێژوو بە ویستی خۆمان لەناو 
هەرگیز  ئەگەرنا..  ك��ردووە.  گەورەمان  خۆماندا  ڕۆحی  دڵ 
تاوان یەكلایەنە نییە. خاتوو مۆڵی.. تۆ وەك یاساناسێك بیر 
بكەرەوە ئایا لە پشت هەموو هەڵە و تاوانێكەوە، هۆكارێكی 

شاراوە نییە كە دەبێتە هۆكاری ئەنجامدانی؟ 
من نازانم ئێوە چۆن بیر لە تاوان دەكەنەوە! بە بڕوای من، 
نارین تاوانی نەكرد. ئەو لەوپەڕی خۆشەویستی و عەشقەوە 
كچێنی خۆی سپاردە نەهرۆ، یان تۆ بیر لە هۆكاری كوشتنی 
نارین بكەرەوە.. بۆچی براكانی نارین یان كوشت؟ ئایا ئەوە 
بە لای تۆوە تاوانە! یان ئەو بیركردنەوەیەیە كە وا دەكات 
بۆئەوەی بە ناچاری سووك و ڕسوای قسەی ناو خەڵكی 
نەبن و شكۆی خۆیان بپارێزن ئەو كارەیان كرد! من دڵنیام 
ئەگەر شەرەفی پیاو لەناو لینگی ژندا نەبوایە، كارەكان بەو 

شێوەیە نەدەبوو و ئەو تاوانە ڕووی نەئەدا.

من دەبێت لەو دۆخەدا چیم بكردایە؟ وەك نارین ڕەدووی 
ئەو عەشقە ناكامە بكەوتمایە و چارەنووسی خۆم بە وێنەی 
چارەنووسی نارین بسپاردایە! یان درێژەم بە ژیانێك بدایە 
كە هەموو ڕۆژێك بە ئاواتی مەرگەوە بم. من لەو نێوەندەدا 
نان دەخۆین  بژین،  ئەوەی  بۆ  تەنیا  ئێمە  ئاخر  تێڕامابووم. 
و هەناسە ئەدەین، تۆ پێت وایە مرۆڤ دەتوانێت تەنیا بەو 
شێوەیە بژی؟ یان ژیان بەبێ  عەشق چۆن دەتوانێت درێژە 
شتێكی  عەشق  بۆچی  بدات؟  خۆی  ڕاستەقینەی  بوونی  بە 
نامۆ و ناچیزە لەگەڵ مرۆڤدا؟ یان خەونێكی شەیتانە خۆی 
دەخزێنێتە ناو قوڵایی ناخمانەوە؟ یان عەشق غەریزەیەكی 
سروشتی مرۆڤایەتییە و لەناو بونیادی ئێمەدا بوونی هەیە و 
گەشەدەكات. ئاخر هەر عەشق نییە كە هەموو خەونەكانمان 
نییە  بۆ ژیان جوانتر و بەچێژتر دەكات! ئاخر هەر عەشق 
درێژەی بە ژیانی هەموو مرۆڤایەتی داوە بۆ ئەوەی بوون و 
جۆری خۆی بپارێزێت؟ ئیتر بۆچی دەبێت هەموو هەستێكی 
پڕ لە عەشق و خۆشەویستی، شەیتانێك لە هەناویدا خۆی 

مەڵاس دابێ؟!
بە  دەكرد  هەستم  تێڕامابووم.  دوڕیانەدا،  ئەو  نێوان  لە 
و  تاریك  ڕێگەی  بەردەممدا سەدان  لە  بڕۆم،  لایەكیدا  هەر 
نەبوو،  هەڵبژاردنێكم  هیچ  توانای  دەب���ووەوە.  لێ  نادیاری 
چەندینجار بیرم لە كوشتنی خۆم دەكردەوە. پێم وابوو ئەوە 
جوانترین چارەنووسی منە كە بە ویستی خۆم دیاریی بكەم. 
ئاخر چۆن ئەو ڕێگایە هەڵبژێرم كە هەستم دەكرد تاوانێك 
خۆمدا  ویستی  لەگەڵ  و  دەكەم  خۆم  خەونەكانی  بەرامبەر 

دەجەنگم؟! 
بە بڕوای تۆ.. ئەوە تاوان نییە بەرامبەر بە كەسێك كە 
منی كردبێتە شاژنی خەونەكانی و دواتر بە فرمێسكەكانی 
بەر  لە  بتوانم  ئاخر من چۆن  بشواتەوە؟!  ناخیدا  لە  بوونم 
دەم ئەو هەستەدا خۆم ڕاگرم و درێژە بە ژیانێكی مەرگئاسا 

بدەم؟!
ژنانی  نێو  لە  كە  بووم،  مكوڕ  مێردنەكردن  لە  ئەوەندە 
نێو  لە  باسەی  ئەو  دایكم  داب���ووەوە.  دەنگۆی  كۆڵانەكەدا 
ل��ە لای خۆیەوە  و  ژن��ە  ه��ەر  ئیتر  درك��ان��دب��وو،  ژن��ەك��ان��دا 
خوازبێنیەكەی  لەسەر  ڕوونكردنەوەی  و  دەكرد  پرسیاری 

من ئەدا. دایكم دەیگوت:
شوو  بۆچی  ئاخر  ن��ەداوی��ت..  پێ  عەقڵی  خ��وا  ئەڵێی   -
خوازبێنێت..  هاتۆتە  بەدەرامەت  و  باش  كەسێكی  ناكەیت؟ 
خانوو و ئۆتۆمبێلی خۆی هەیە.. مووچەیەكی باشی هەیە.. 
لە خۆی زیادەیە.. ئیتر پێم بڵێ .. تۆ لەوە زیاتر چیت دەوێت؟!
نەیدەزانی كە سوركێو م خۆش دەوێت، هەرگیز  دایكم 
چونكە  بدركێنم،  لا  لە  باسەی  ئەو  نەبوو  ئەوەم  جورئەتی 
سوركێو لەو كاتەدا هیچ كار و دەرامەتێكی وەهای نەبوو تا 
بتوانێت بێتە پێشەوە و خوازبێنیم بكات. منیش لە چاوەڕوانی 
ب��ۆئ��ەوەی  ب��ە ك��ارێ��ك��ەوە بگرتایە،  ب���ووم دەس��ت��ی  ئ���ەوەدا 
ڕەزامەندی دایكم و باوكمی پێ بەدەست بهێنم. بەدایكم وت:
هەروا  كارێكی  شووكردن  وای��ە  تۆپێت  گیان..  دایكە   -
ئاسانە؟! ئاخر چۆن بتوانم ژیان لەگەڵ كەسێكدا بەسەر بەرم 
كە بەتەواوی ئاشنای یەكتری نەبین؟ یان خۆشەویستییەك 

نەبێتە هۆكاری بڕیاندانمان؟! 
دایكم كە گوێی لەو قسانە بوو، بە پێكە نینێكەوە وتی:

- كچم.. خۆشەویستی لە دوای هاوسەرگیرییەوە دروست 
دەبێت. ئەوەتا كاتێك كە باوكت هاتە داوام، یەكمجارم بوو 
كچم  وتی  ك��رد،  باسی  بێت،  بەڕەحمەت  باوكم  كە  بیبینم. 
ئەم كوڕە پارەی نییە، بەڵام كوڕێكی باش و ئیشكەرە، من 
دەزانیت  خۆت  بۆ  ئەوەتا  دەرنەچووم.  باوكم  قسەكەی  لە 
سەرەتای ژیانمان چەند گیرۆدە بوین بەدەست نەبوونیەوە. 
ناوماڵێكی  و  كڕیوە  خانووەمان  ئەم  ئێستا  خوا  بۆ  شكور 
باشمان هەیە. جیاواز لەو ساتانەی كە تۆ منداڵ بوویت كە 
بەو  بكەین. من  لە میوانێك  پێشوازی  نەدەهات  لە ڕوومان 
شێوەیە تەمەنێكم بە هەژاری و داماوی لەگەڵ باوكتدا بەڕێ 
كرد، بەڵام نامەوێت تۆ بەو شێوەیە بژیت.. دەزانم گەنجیت 
ژیانتدا  لە  دەك��ەم  دەخ��وازێ��ت.. من حەز  دڵت زۆر شت  و 

بەختەوەر بیت سفرەت خاڵی نەبێت.. 
ئێمەش  نەیدەویست  چەشتبوو،  نەبوونی  ئەوەندە  دایكم 
ئەو  دێ��ت  لەبیرم  بكەین.  ژی��ان  شێوەیە  ب��ەو  خ��ۆی  وەك 
كاتانەی كە منداڵ بووم زۆر لەو ئێوارانەی كە باوكم بێكار 
كیلۆیەك  نەبوو  فانیدا  گیر  لە  ئ��ەوە  پ��ارەی  دەگ��ەڕای��ەوە، 
شەكری پێ بكڕین بۆ بەرچایی بەیانیان. زۆر جار چاكەمان 
بە تاڵی دەخ��واردەوە. یان ئەگەر ڕێك بكەوتایە لەگەڵ ئەو 

چایە تاڵە، خورمامان پێوە دەخوارد.
دایكم بەو هەموو نەهامەتییەوە، درێژەی بەو ژیانە دابوو، 
بەڵام پێم بڵێ  خاتوو مۆڵی، ئاخر من چی لە ژیانێكی خۆش 

بكەم كە دڵمی تیا ئاسوودە نەبێت! من چۆن بتوانم ڕۆح و 
جەستەی خۆم بە كەسێك بسپێرم كە هەستێكی خۆشەویستی 
ڕاستەقینەم بۆی نەبێت! هەندێ  جار گوێبیستی ئەو ژنانەی 
دراوسێمان دەبووم كە لەگەڵ هاوسەرەكانیان ناكۆك بوون، 
كە باسی سەرجێگەی شەوانەی خۆیان دەگێڕایەوە، لە كاتی 
و  دەناو  خۆیان  نێوچەوانی  لەسەر  دەستیان  سێكسكردندا 
بەناچاری  نامۆدا  كەسێكی  لەگەڵ  كە  دەك��رد  هەستیان  وا 
دەخەون. ئاخر من كاتێك سەركەوت م بینی، ئەو هەستەم 
لادروست بوو. ئیتر چۆن بتوانم خۆم لە بەردەم ئەو دۆخە 
دژوارەدا بگونجێنم! كە بە درێژایی ژیانم ئازاری ڕۆحم بدا! 
هەرچەند بیرم لەو ڕۆژە دەك��ردەوە كە سوركێو م تیا 
ناسی، زیاتر ڕۆحم ئازاری دەكێشا. خاتوو مۆڵی، پێم خۆشە 
نەمدەزانی چۆن  كە  بیت  ئەو عەشقەم  گوێبیستی چیرۆكی 
ئەوە  لەوانەیە  بەڕێزتان  دەزان��م  كرد!  داگیر  ڕۆحمی  و  دڵ 
بدەنەوە،  لێكی  دۆسیەكەم  بۆ  بایەخ  بێ   چیرۆكێكی  وەك 
بەڵام من دەمەوێت ئەوەت بۆ بگێڕمەوە كە چۆن سوركێو 
هەست  بكەم!  خۆم  بوونی  بە  هەست  ك��ردم  ئ��ەوەی  فێری 
بكەم لە ژیاندا شتێك هەیە كە درێژە بە خەونەكانت ئەدات. 
نێویدا  لە  كە  نامۆوە  ئەفسووناویی  جیهانێكی  ناو  دەتخاتە 
وەك باڵندەیەك بە ئاسمانی ئازادی ئەندێشەی خۆتدا گوزەر 

بكەیت.
ئەو  دەڕوان��ی.  لە شتەكانم  كورتەوە  بیرێكی  بە  كە  من 
فێری كردم چۆن لە ژیان بگەم! چاوەكانی كردمەوە. دنیام 
بە شێوەیەكی تر دەبینی، جیاواز لە هەموو هاوڕێكانم. كە 

دەڕوان��ی.  ژیانیان  بۆ  خۆیانەوە  دڵی  بەندیخانەی  لە  تەنیا 
كردم.  ئاشنای  ژیان  بە  ناسینمەوە،  سەرەتای  لە  هەر  ئەو 
دەمەوێت ئەوەت بۆ بگێڕمەوە كە چۆن كەوتمە ئەندێشەی 

خۆشەویستی سوركێو وە. 
بە  لیۆن  دەك���رد،  خۆشەویستی  باسی  شەونم  كاتێك 

ئەندێشەمدا تێپەڕی. بە خۆم وت:
- تۆ بڵێی ئێستا من لە بیر و هەستی ئەودا بم، بۆ ئەوەی 

پلانێكی تر بدۆزێتەوە بۆ دوبارە یەكتر بینینەوەمان؟! 
پڕ بە دڵم ئارەزووی ئەوەم دەكرد. لەوانەیە تەنیا لەناو 
بێت  ئ��ەوە  شایەنی  هەبێت  شتێك  شەونمدا  تۆمارەكانی 
نەمدەزانی  بم!  دەنگی  گوێبیستی  و  بكەم  پێوە  پەیوەندی 
لەگەڵ  ك��ردم!  داگیر  هەستی  هەموو  خێراییە،  ب��ەو  چ��ۆن 
پڕەی  ئەو ح��ەزە  ب��ەردەم  لە  ئ��ەدا  ئ��ەوەم  ئەوەشدا هەوڵی 
دڵیدا  لە  بوونم  ئەوەم دەكرد  بم. چاوەڕێی  بەئارام  ناخمدا، 
گەورەتر بێت. تا دەگاتە ئەوەی كە ئەو جەستە پۆڵائاسایەی 
لە  هەیە  لەوەی  نەرمتر  و  بتوێتەوە  خۆشەویستیمدا  لەنێو 
بەردەممدا خۆی بنوێنێ . پاشان بە هەستێكی پڕ لە ئارامییەوە 
پێم بڵێ : »خۆشم ئەو ێی«. ئەو هەستەم بۆ لیۆن، وای لێ 
كردم درێژە بە خوێندنەوەی تۆمارەكانی شەونم بدەم، بۆ 
ئەوەی بەو هەستەی شەونم ئاشنا بم كە چۆن كەوتە ئەو 

خۆشەویستیە مەزنەی سوركێو ەوە.
بە  پ��ەی��وەن��دی��م  ك��ە  دەب���وو  هەفتە  دوو  م���اوەی  تەنیا 
وەرگیرابووم.  ڕاگەیاندن  بەشی  لە  من  كردبوو.  پەیمانگاوە 
ئەو بەشەم لە فۆرمی داواكارییەكەدا بە ویستی خۆم دیاریم 



115

خۆمدا،  كچی  هاوڕێیەكی  چەند  لەگەڵ  ڕۆژە  ئەو  كردبوو. 
چوینە كافتریاكەوە كە شەربەت، یان چایەك بخۆینەوە. ئایا 
دەزانیت كێم بینییەوە خاتوو مۆڵی؟! پەری هاوڕێی منداڵیم.. 
كە تەنیا دوو ساڵێك دراوسێمان بوو. ئەو لەو كاتەدا لەسەر 
مێزێك بەتەنیا دانیشتبوو و شەربەتێكی پرتەقاڵ كە نیوەی 
قومێكی  تاوناتاوێك  بوو.  مێزەكەی  لەسەر  كردبوو  تەواو 
كافتریاكەدا  هۆڵی  بەناو  ڕەشەكانی  چاوە  ئەداو  لێ  كەمی 
هاوڕێكانم  لە  مۆڵەتم  نەبینی.  منی  ئەو  كاتەدا  لەو  ئەگێڕا. 

وەرگرت و چوومە بەردەمی، بە خەندەیەكەوە پێم وت:
- كچە ڕەشەكە.. 

لە  یەكڕاست  بینی،  منی  دای��ەوە و  بە لام��دا  ئ��اوڕی  كە 
جێگەی خۆی هەڵسا و هاتە لامەوە و تۆند لە ئامێزی خۆی 
گرتم. ئای ئەو ڕۆژە چەند هەستم بە بەختەوەری كرد كە 
گەڕاومەتەوە  دەك��رد  هەستم  كاتەدا  لەو  بینیەوە.  م  پەری 
ڕۆژەكانمان  پێكەوە  و  بووین  منداڵ  كە  ساتەی  ئ��ەو  بۆ 
من  یارییەكاندا  لە  زۆرج��ار  دەك��رد.  بەڕێ  یاریكردنەوە  بە 
بۆڵەوە زویر دەبوو. كە  بۆڵە  بە  فێڵم لێ دەكرد و ئەویش 
ئێواران بەعزمان دەكرد، بۆ بەیانی وەك ئەوەی هیچ ڕووی 
لە  نەدابێت پێكەوە دەستمان بە یاری دەك��ردەوە. ئەو هەر 
منداڵییەوە، ڕەنگی پێستی وەك هی دایكی، ئەسمەر بوو. كە 
دایكی لە گەرماو دەیشوشت، كاتێك دەهاتە دەرەوە، هیچ لە 
سەرو سیمای نەدەگۆڕا. هەر لەبەر ئەوە پێم دەوت »كچە 

ڕەشەكە«. 
كە بینیمەوە، باڵای هێندەی من دەبوو، بەڵام ئەو كەمێك 

لەمن بەخۆترو قەڵەوتر بوو. كەمێك لێك دوور كەوتینەوە. 
مابوو  باریكەكەمدا  كەمەرە  لەنێو  دەستەكانی  هێشتا  پەری 

كە پێی وتم:
خڕەكانت  گوپە  بوویت؟!  ج��وان  زۆر  ئێستا  ئەزانیت   -
وەك خۆی ماونەتەوە. ئەری پێم بڵێ .. ئێستاش دایكت پێت 

ئەڵێت ئەو قژە درێژەت بۆچی نابڕێت؟! 
بەو قسەیە هەردوكمان دامانە قاقای پێكەنین. لەو كاتەدا، 
سوركێو  و  وەرگێڕا  خۆمدا  ڕاستی  بەلای  ڕووم  نەستیانە 
خەریكی  و  دانیشتبوو  نزیكمانەوە  مێزێكی  لەسەر  بینی.  م 
ل��ە سۆزەكانی،  پ��ڕ  چ��اوە  ب��ە  ب��وو.  كتێبێك  خ��وێ��ن��دن��ەوەی 
تاوناتاوێك لێمی دەڕوانی. من زۆر گرنگیم بەو سەرنجەی 
ئەو نەدا. ڕووم كردەوە پەری و ئاسەواری پێكەنینەكە هێشتا 

بە لێوەكانمەوە مابوونەوە، وتم:
لەبەر  ئەهێنم.  دای  و  دەشۆم  قژی خۆم  ئێستا خۆم   -

ئەوە گرنگی بە درێژكردنەوەی نادات. 
پەری بە خەندەیەكی خۆشەویستییەوە وتی:

- دانیشە با شەربەتێكت بۆ بهێنم. 
م  سوركێو  لە  چاوەكانم  تیلەی  بە  ڕۆیشت.  كەپەری 
دەڕوانی. هەستم دەكرد دڵی لەلام بێت. جارناجارێك سەری 
شتێكەوە  بیانووی  بە  و  دەك��ردەوە  بڵند  كتێبەكەی  لەسەر 
ب��ە خوێندنەوەی  پ��اش��ان  ل��ەس��ەر چ��اوم دەن���ا.  چ��اوەك��ان��ی 
ك��ت��ێ��ب��ەك��ەوە خ���ۆی س��ەرق��اڵ دەك������ردەوە. ئ���ەو ڕەف��ت��اری 
ڕوانیم  خۆمدا  چەپی  لای  بە  وەرگ��رت.  ئاسایی  سوركێوم 
كە  ك��رد  سەرقاڵ  خوێندكارانەوە  ئ��ەو  دیمەنی  بە  خ��ۆم  و 

كە  بێئاگابووم  دەچ��وون.  و  دەهاتن  كافتریاكە  هۆڵی  لەناو 
پەری شەربەتەكەی هێناوە و لە بەردەممدا دایناوە. لەسەر 
تامەزرۆی  ئ��ەوەن��دە  دانیشتبوو.  بەرامبەرم  كورسیەكەی 
بینینی یەكتری بووین، بەردەوام لە یەكترمان دەڕوانی. پەری 

بە پرسیارێك ئەو دیمەنەمانی شڵەژاند. وتی:
- ئێرە چۆنە بە لاتەوە؟! لەوانەیە لە كۆڵانەكەی خۆمان 

زیاتر كچی تیا بێت. 
منیش بە خەندەیەكەوە وتم:

نەیدەهێشت  دایكمان  ك��ۆڵان  لە  پ���ەری..  دێ��ت  بیرت   -
تێكەڵاوی كوڕان بین و گەمە لە تەكیاندا بكەین؟ 

بە خەندەیەكی ساردەوە وەڵامی دامەوە:
- ئەزانم.. لێرەش كوڕی زۆری لێیە.. ئێستاش حەزم بە 

تێكەڵاوییان نییە. 
بە دەستێكی قژە لولەكەی كەمێك بۆ سەرەوە هەڵدایەوە 

كە بەری چاوە وردو ڕەشەكانی گرتبوو، وتی:
- نازانم.. بەدەست خۆم نییە شەونم.. هیچ هەستێكم بۆ 

یان ناجووڵێت. 
كاتێك ئەوەی وت، گومانێك دڵی گرتم بە تاسەوە، پێم 

وت:
- ئێ  خۆ منیش حەز بە تێكەڵاوبوونیان ناكەم، بەڵام خۆ 

دەبێت هەر مێردیان پێ بكەین. ئەوسا چی دەڵێیت؟! 
پەری بە دڵێكی پڕەوە وتی:

ناوی  بە  منداڵیەوە  لە  ه��ەر  من  دەزان��ی��ت..  خ��ۆت  تۆ   -
شەیتانەوە هەستەكانیان بڕیم. خەونەكانیان لێ سەندمەوە.. 

بێهەست  بووكەڵیەكی  لە  من  ئێستا  بووكەڵەیەك..  كردیانمە 
زیاتر، هیچی تر نیم شەونم. 

كە ئەوەم ژنەوت، هەموو ناخم هەژا. ئەو ساتە ترسناكەم 
بەبیر هاتەوە كە جەستەی پەری یان لە هەموو چێژێك بۆ 
ئەو  ئێستاش  مۆڵی،  خاتوو  بكە  پێ  متمانەم  داماڵی.  ژیان 
بە  كە  دەكەم  وێنا  ناخی خۆمدا  لە  پەری  دیمەنەی  ئازاری 
منداڵی تووشی هات! هەوڵ ئەدەم وێنای ئەو دیمەنە وەك 

خۆی بە ناخت ئاشنا بكەم...
نیوەڕۆیەكی مانگی تەممووز بوو، گڕەی ئەو گەرمایەی 
كە هەڵی كردبوو، هەموو ڕوومانی داخ دەكرد. من و پەری 
تێپەڕ دەبوو،  پیا  نامۆی  بە دەگمەن كەسێكی  لەو كۆڵانەی 
لەگەڵ  دەكرد.  باجێنەمان  ماڵە  گەمەی  بوكەڵەكانمانەوە  بە 
هاتنی ژنێكی باڵابەرزی ئەسمەر، كە بەرەو ڕوومان هات و 
جەستەی پەری بۆ هەتاهەتایە كردە شەختەیەك، گەمەكی لێ  

شێواندین. پرسیاری ماڵی پەری لێ كردین و وتی:
- كچەكان.. ماڵی فاتمەخان لێرەیە؟ 

ئەو  سیمای  خوێندەوە  ئ��ەوەم  پ��ەری  نیگاكانی  لە  من 
خەندەیەكی  بە  پ��ەری  كاتێك  نەبێت.  نامۆ  لاوە  بە  ژن��ەی 

خۆشبەختییەوە وتی: »بەڵێ ». 
ژنەكە كەمێك لە دەموچاوە باریك و ڕەشەكەی پەریی 

ڕوانی و وتی:
- تۆ كچی فاتمەخانیت؟ 

پەری بە خۆشخاڵییەكەوە دڵنیای كردەوە و وتی: 
- بەڵی.. من كچی ئەوم.. تۆ هاتوویت بۆ لای دایكم؟ 

بەرەو  پەری  لەگەڵ  تاڵەوە  زەردەخەنەیەكی  بە  ژنەكە 
ماڵەوە چوون. منیش لەو كاتەدا بەدوای پەری یەوە بووم. لە 
چاوەڕوانی ئەوەدا بووم بگەڕێتەوە. كاتێك چونە ژوورەوە، 
پۆشیبوو،  ڕەش��ی  ئاودامانی  كراسێكی  كە  درێ��ژەك��ە،  ژن��ە 
بەرەو  دا و  پێوە  لە دوای خۆیەوە  ئەسپایی  بە  دەرگاكەی 
بۆشاییەی  ئەو  نێوان  لە  كاتەدا  لەو  من  ڕۆیشتن.  داڵانەكە 
لێم  هەبوو،  دەرگاكەیاندا  كڵۆمدانی  كاتی  لە  ب��ەردەوام  كە 
ژنەكە  بۆ  دۆشەكێكی  داڵان��ەك��ەدا  لە  فاتمەخان  دەڕوان��ی��ن. 
بەتەمابوو  كاتەدا  لەو  پەری  دانیشتن.  لەسەری  و  ڕاخست 

بێتەوە دەرەوە بۆ لای من كە دایكی بانگی كرد:
- مەڕۆ كچم.. ئەو ژنە بۆ لای تۆ هاتووە. 

تووشی  كە  كرد  بەوە  هەستم  دا  پەری  دەموچاوی  لە 
گەڕایەوە  خۆیەوە  سادەییەی  هەستە  بەو  هاتبوو.  گومان 
ترسناكی  دیمەنێكی  دانیشتنەكەی  كە  ژن��ەی  ئ��ەو  لای  بۆ 
چاودێریم  دەرگ��اك��ەی��ان��ەوە  كەلێنی  لە  كە  من  دەبەخشی. 
دەكردن، بینم ژنەكە بە دەنگێكی نزم بە گوێی دایكی پەری 
چێشتخانەكەوە  چووە  ئەسپایی  بە  فاتمەخان  چرپاندی.  دا 
بە  مقەبایەكی  پارچە  و  شقارتەیەك  گ��ەڕان��ەوەی  لەگەڵ  و 
دەستەوە بوو. لە بەردەمی ژنەكەدا بە شقارتەكە ئاگری لە 

پارچە مقەباكەی دەستی بەردا. 
ئەو  لەدیمەنی  دانیشتبوو.  دایكییەوە  لەتەنیشت  پ��ەری 
پارچە مقەبایەی دەڕوانی كە بە دەست دایكیەوە ئاگرە شین 
و سوورەكەی بۆ ئاسمان بڵند دەبووەوە. ژنەكە جارناجارێك 
ڕێنمایی دایكی پەری ئەكرد كە چۆن مقەباكە هەڵگەڕێنێتەوە 

بسووتێت.  جوانتر  نەیگرتۆتەوە،  ئاگر  كە  بەشەی  ئەو  تا 
فاتمەخان  دەچوو،  خامۆشی  بەرەو  مقەباكە  ئاگری  كاتێك 
پەری بۆ لای خۆی گازكرد و سەری لە ناو كۆشی خۆی نا. 
پەری لەو كاتەدا بە گومانەوە لە دیمەنی دایكی دەڕوانی، كە 

سەری بە سەریدا شۆڕ كردبووەوە. ژنەكە وتی:
- فاتم، دەستەكانت لە پشتیەوە بخەرە ژێر باڵیەوە و بە 

توندی بیگرە بۆ ئەوەی نەجووڵێت. 
ب��ە ترسێك ك��رد.  پ��ەری هەستی  ل��ەو ك��ات��ەدا دی��ارب��وو 

هەربۆیە بە گریانەوە وتی:
- دایكە.. چیم لێ ئەكەن؟! 

سەری  نابوو،  باڵی  لەژێر  دەستی  ه��ەردوو  كە  دایكی 
بەسەر دەموچاوی پەری دا زیاتر شۆڕ كردەوەو وتی:

- مەترسە كچە جوانەكەم.. ئێستا گوێچكەی ئەو شەیتانە 
دەبڕین كە بۆم باسكردیت. 

هەنگڵی  بن  گیرفانەكەی  لە  بچوكی  تورەكەیەكی  ژنەكە 
خۆی دەرهێنا. لە ناویدا بەدوای شتێكدا دەگەڕا. ئاگرەكەی كە 
لە نزیكیانەوە بوو، تەواو خامۆش بووبوو. پەری بەردەوام 
كاغەزێكدا،  پارچە  لەناو  ژنەكە  دەیقریشكاند.  و  دەگ��ری��ا 
تەنیشتی خۆیەوە  لە  و  دەرهێنا  بەكارنەهاتووی  گوێزانێكی 
هەتا سەر  و  پەری  ماكسیەكەی  دایە  دەستی  پاشان  داینا. 
سنگ و دەموو چاوی هەڵی ماڵی. پەری لەو كاتەدا ملی بۆ 
هەموو لایەك دەسووڕاند بۆ ئەوەی ماكسیەكەی كە دەموو 
بزانێت چی ڕووئ��ەدات! ژنەكە  تا  چاوی داپۆشیبوو لابدات 
پەنجە  و  بە دەست  پاشان  كاری خۆی،  لە  بوو  ب��ەردەوام 

درێژ و ڕەشەكانی، دەرپێ كورتەكەی پەریی تا قولە پێكانی 
داماڵی و بە هەردوو دەستەكانی لینگی پەری ی بڵاو كردەوە 

و خستیە ژێر ئەژنۆ درێژەكانی خۆیەوە. 
من لە مابەینی دەرگاكەوە ترس هەموو گیانمی تەنیبوو. 
بیرم لەوە دەك��ردەوە كە پەری وەك نارین دەخنكێنن. یان 
شتێكی لەو بابەتەی لێ بكەن. سەرم لە بەینی دەرگاكەیان 
دەم��وچ��اوم  لای  ه���ەردوو  دەستەكانم  بە  و  ك��ردب��وو  توند 
گرتبوو، بۆ ئەوەی جوانتر لێیان بڕوانم. خاتوو مۆڵی.. ئەوەم 
كە  بینی  ترسناكەم  دیمەنە  ئەو  بینی.  خۆم  چاوەكانی  بە 
ژنەكە بە پەنجە درێژو ڕەشەكانی، گوێزانەكەی كەمێك قۆقز 
كردبووەوە و بە دەستەكەی تریشی قیتكەی پەری توند گرت 
و كەمێك بۆ لای خۆی ڕای كێشا و پاشان بەو گوێزانەی 
كە بە دەستیەوە تا نیوە چەمابووەوە، لە سەرەوە لە قیتكەی 
توند كرد و تا خوارەوە هێنای و هەموو قیتكەی لێكردەوە. 

پەری بەردەوام دەیقریشكاند و هاواری دەكرد:
- وازم لێ بێنن توخوا.. چیم لێ ئەكەن؟؟ 

دایكیشی بۆ ئەوەی هێمنی بكاتەوە، زوو زوو پێی دەوت:
گوێچكەكانی  تەنیا  نییە..  هیچ  كچەكەم..  ت��ەواو  ئەوە   -

دەبڕین.. مەترسە بەقوربان.. 
ب��ە خێرایی  ب��ون��ی ك��ارەك��ەی،  ت���ەواو  ل��ە دوای  ژن��ەك��ە 
دەستی بۆ ئەو خۆڵەمێشە برد كە لە دوای دامركاندنەوەی 
ئاگرەكەوە بەجێ مابوو. كەمێكی خستە نێو پەنجەكانییەوە و 
بەسەر شوێنی بڕینی قیتكەكەیدا بڵاوی كردەوە. كە خوێنی 

لێ دەچۆڕا.

پەری،  ئەسمەرەكەی  سیما  لە  كارە،  ئەو  ترسی  هێشتا 
ئاسەواری مابوو. 

و  ب��ووەوە  بڵند  خ��ۆی  جێگەی  لە  گریانێكەوە  ن��وزە  بە 
دەیویست  برد.  خۆی  ماكسیەكەی  چەمكی  بۆ  دەستەكانی 
لەناو لەشی خۆی بڕوانێت، تا بزانێت چییان بەسەر هێناوە! 

ژنەكە بە ترسێكەوە دەستێكی بۆ پەری درێژ كرد و وتی:
دوای خوێنی  نەدەیت..  لەخۆت  نەكەی كچێ .. دەست   -

زۆری لێ دێت. 
لەو كاتەدا دایكی بە نەرم و نیانییەكەوە، پەری ی ماچ 

كردو وتی:
چاك  و  نامێنێت  ئ��ازاری  تر  تۆزێكی  م��ەگ��ری..  كچم   -

دەبێتەوە. ئیتر تۆ لە ترسی شەیتان ڕزگارت بوو. 
چوو،  هێمنبوونەوە  ب��ەرەو  قسانە،  ئەو  دوای  لە  پەری 

بەڵام بەردەوام لەبەر خۆیەوە دەگریا و دەنووزایەوە.
بۆ بەیانی كە پەری م بینی لە ماڵەوە هاتە دەرەوە، پشتی 
تەواو كووڕ بووبوو. قاچەكانی بڵاو كردبووەوە. نەیدەتوانی 

بە تەواوی ڕێ بكات. پێم وت:
- ئەوە بۆچی وایان لێ كردیت؟! 

- دایكم ئەڵێت ئیتر شەیتان ناتوانێت بێتە خەونەكانتەوە. 
كە پەری م بەو حاڵەوە بینی، مچوڕكێكی ترس بە هەموو 
لینگی درێژكرد  ناو  بۆ  گیانمدا دەهات و دەچوو. دەستێكم 

و پرسیم:
- ئێستاش ئازاری دێت؟ 

بە بێزارییەكەوە وتی:

- ئێستا باشترم، بەڵام كە دەچمە تەوالێت و میز دەكەم. 
زیاتر ئازاری دێت و دەكزێتەوە.

بەو  ب��اس��ەك��ەم  داو  شەربەتەكە  پ��ەرداخ��ە  ل��ە  قومێكم 
پرسیارە گۆڕی:

- تۆ لە چ بەشێك وەرگیراویت؟ 
بە نیگایەكی ساردەوە وتی: 

- لە بەشی ڕووپێوی.. بەشێكی خراپ نییە.. گرنگ ئەوەیە 
خوێندن تەواو بكەین، ئەی وانییە؟! ئەی تۆ لە چ بەشێكی؟؟ 
ئەسمەرەكەیم و  لە دەموچاوە  بە خەندەیەكەوە كەمێك 

ڕوانی و وتم:
- بەشی ڕاگەیاندن. 

بە تەوسێكەوە وەڵامی دامەوە وتی:
- ئێ باشە.. كەواتە دەبیتە ڕۆژنامەنووس. 

بە جووڵاندنی سەرێك، وەڵامی بەڵێ م بۆ دایەوە. پاشان 
وەك ئەوەی پێویست بێت بە لامەوە زیاتر هەستی خۆمی بۆ 

ڕوون بكەمەوە، وتم:
ڕێگەی  باوكم  چونكە  بكەم.  ك��ارە  ئ��ەو  ناكەم  ب��ڕوا   -
ب��ەڵام وەك خ��ۆت وت��ت، گرنگ ئەوەیە  ن���ادات،  ئ��ەوەم پێ 

بڕوانامەیەكمان هەبێت، ئیتر خراپ نییە. 
بینینەوەی پەری، هەستێكی خۆشحاڵی لا دروست كردم. 
ڕواژانە لە كاتی پشووەكاندا دەچووینە كافتریاكەوە و پێكەوە 
دائەنیشتین. زۆرجار باسی ژیانی منداڵیی خۆمان بۆ یەكتری 
ئەگێڕایەوە. بەهۆی زۆری كوڕان و كچان لە پەیمانگاكەدا، 
دروستدەبوو،  زۆر  قەرەباڵخییەكی  مێزێك  لەسەر  زۆرجار 

ئەو  تا  پەری  و  من  دائەنیشتن.  و  لامان  دەهاتنە  كوڕەكان 
كاتەش هیچ ئارەزوویەكی تێكەڵاوبوونمان نەبوو. بەردەوام 
لە ناخمدا ترسێك هەبوو. ترسی نێزیكبوونەوە لەو كوڕانەی 
نیگا پڕ لە شەهوەتەكانیان لە جەستەی ئەو كچانە دەنا، كە 
پەری  لەگەڵ  زۆرج��ار  دەب��زوان��دن.  هەستی  پۆشاكەكانیان 
لە بواری  خۆمان بە مۆبایلەكانمانەوە سەرقاڵ دەكرد. ئەو 

موبایل و ئینتەرنێتدا زۆر زرنگ بوو. ڕۆژێك پێی وتم:
- ناوی فەیسبووكەكەت چییە؟ 

لەو ساتەدا بە شەرمێكی خۆبەكەمزانینەوە وتم:
- من فەیسبووكم نییە. 

بە سەرسوڕمانێكەوە لێمی ڕوانی و پاشان وتی:
- چۆن؟! ئەی بۆچی دات نەناوە؟! 

بۆ ئەوەی ئەو شەرمە لە نیگای ئەودا بسڕمەوە، بیانووی 
ئەوەم هێنایەوە كە لە ماڵەوە ئینتەرنێتمان نییە. لەو كاتەدا 

داوای مۆبایلەكەی لێ كردم و وتی:
- هەر ئێستا لەڕێگەی تەلەفۆنەكەتەوە خەتی ئینتەرنێتت 
بۆ دەكەمەوە و پاشان فەیسبووكێكت بۆ دائەنێم. لە ڕێگەیەوە 
یەكترییەوە  بە  پەیوەندی  ماڵیشەوە  لە  ب��ەردەوام  دەتوانین 

بكەین.
ماوەیەك پەری بە تەلەفۆنەكەی منەوە خەریك بوو، من 
چەندجارێك چاوەكانم بە دەوروبەری خۆمدا گێڕا. لەپڕ بینیم 
خۆی  و  دانیشتووە  بەرامبەرمانەوە  مێزەكەی  لە  سوركێو 
بە خوێندنەوەی كتێبەوە سەرقاڵ كردووە. من بە وردییەوە 
لەو دیمەنەیم دەڕوانی، كە لەنێو قەرەباڵخی و دەنگەدەنگی 

چاوەكانم  ب��ەردەوام  دەخوێنێتەوە.  بێئاگایانە  كافتریاكەدا، 
لەسەری بوو. نازانم چۆن بەو نیگا ئەفسووناوییەی سەرنجی 
من  كاتەدا  لەو  كردبوو.  كێش  خۆی  لای  بۆ  هەستەكانمی 

بێئاگا بووبووم.پەری وتی:
- ئەوە خەیاڵت بۆ كوێ  ڕۆیشتووە؟ 

كەمێك لە جێگەی خۆم ڕاچەنیم و وتم:
- ها.. تەواو بوو؟! 

فەیسبوكەكەت  ناوی  بڵێ ،  پێم  بەڵام  ماوە.  نا.. هێشتا   -
بنێم چی؟ 

بیرم لە خۆم دەك��ردەوە، ئەبێت چ ناوێكی شیاو دابنێم، 
كە گوزارشت لە بوونی خۆم بكات! ماوەیەك بیرم كردەوە، 

پەری لە جێگەی خۆیەوە وتی:
- بنووسم كچە جوانەكە.. ها؟! یان گوڵێكی جوان؟! شتێك 

لەو بابەتانە بڵێ .. بەڵام با ناوی خۆت نەبێت. 
كاتێك پەری ناوی گوڵی هێنا، ئەو قسانەی باوكم بەبیر 
هاتەوە كە لە ماڵەوە كارێكی پێ دەسپاردم، بە ))گوڵەكەم(( 

بانگی دەكردم و پێی دەوتم:
- گوڵەكەم.. ئادەی تەپڵەكێكی جگەرەم بۆ بهێنە. 

لەگەڵ وشەی »گوڵ«دا، كە ئاوێتەی هەستی باوكم بوو، 
ویستم شتێكی پێوە بلكێنم كە مانایەكی جوانتر بدا و هەستی 

خۆمی تیا ببینم. لەو كاتەدا پەری وتی:
شتێك  هەیە..  وان��ەم  تر  تۆزێكی  كچێ   ك��ە..  خێرا  دە   -
بڵێ .. خۆ لەناو پێناسەكەتدا نانووسرێ.. ئەگەر بەدڵت نەبوو 

دەتوانیت دواتر بیگۆڕین. 

بیرم لەوە دەكردەوە »گوڵی سپی« جوانترین ناو بێت كە 
گوزارشت لە پاكیزەییم بكات. ئای خاتوو مۆڵی، منێك كە ئەو 
ناوەم لەخۆم نابوو، ئەو ناوەی كە سەردەمانێك شوناسی 
بە  بێباكانە  و  ئاسانی  بە  زۆر  دا.  لەدەستم  بوو،  كەسێتیم 
و  ناشرینترین  ناچاری  بە  جێگەیدا  لە  خ��ۆم،  دەستەكانی 
و  سۆزانی  ن��اوی  ب��ڕی.  خۆمدا  بەسەر  ن��اوم  بێڕەوشترین 
و  سپی((  ))گوڵی  ناوی  نێوان  لە  دەزانێت  تۆ  لەشفرۆش.. 
كە  مەودایەكە  هەیە!  دوور  مەودایەكی  چ  ))لەشفرۆش((  تا 
هەرگیز ناتوانیت بیری لێ بكەیتەوە. ئێستاش بەو خەونەوە 
دوورەوە  مەودا  لەو  ئەوەی  بۆ  ئێرە،  هاتوومەتە  و  دەژیم 
بگەڕێمەوە بۆ ئەو ساتەی كە بە دڵی خۆم ئەو ناوە بە بەری 
خۆمدا ڕەوا ببینمەوە. ئەو هەستە لە ناخی خۆمدا بەرجەستە 

بكەم. دواجار، بە پەری م وت:
- بنووسە ))گوڵی سپی((. 

پەری بە چاوە بچكۆلەكانی لێمی دەڕوانی و وتی:
- بەڕاستی ناوێكی جوانە.. بەڵام ئاگات لە خۆت بێت ها.. 
بەخوا لەوانەیە بەهۆی ئەو ناوەوە داواكارییەكی زۆرت بۆ 

بێت. 
و  نەخشاندم  لێوەكانی  خەندەیەك  پەری،  پەیڤەكانی  بە 
بە  ئێمە  كاتەی  لەو  كرد  ئ��ەوەم  تێبینی  كرد،  بڵند  سەرێكم 
ناوی فەیسبووكەكەوە سەرقاڵ بووین، دیاربوو كە سوركێو 
لەژێر چاوە بزێوەكانیەوە، بەتاسەوە، لێمی دەڕوانی. كە زانی 
هەستم پێ كردووە، چاوەكانی بۆ سەر كتێبەكەی گواستەوە 

و خۆی ئاسایی كردەوە. 

ئای خاتوو مۆڵی.. ئەو ڕۆژانە چەند جوان و پڕ چێژی ژیان 
بوون، ئێستاس تامەزرۆیی ئەو ڕۆژانە دەكەم كە بە زوویی 
لە تەمەنم تێپەڕین. نازانم ژیان بۆ ئەوەندە بە هەستەكانمان 
دژوارە؟ تا لێمان تێنەپەڕێت بیری لێ ناكەینەوە. ئێستاش بە 
تەمەنمدا  لە  پایز  ئەو ڕۆژان��ەی وەك گەڵای  ئومێدەوەم بۆ 
هەڵوەری و چرۆی نەكردەوە. من لە ناخمەوە ڕێچكەی ژیانم 
كوێر بۆتەوە. وەك ڕێبوارێكی ماندوو، هەنگاو بۆ ئەو ڕێگایە 
ئەنێم كە تەنیا درێژە بەو ژیانەم ئەدا. سروشتی بوونم بۆی 
هەڵبژاردووم. ئاخر ژیانكردن لە هەستێكی پڕ لە ئومێدەوە، 
هەنگاوەكانم نەبزوێنێ ؟ ئەی چۆن دەتوانێت دڵم بۆ ساتێك 
لە دەریای خۆشبەختی ژیاندا لەنگەر بگرێت و ئارامی بەو 
ڕۆحە ماندووەم بدات؟ دەمەوێت هەستەكانم بگەڕێنمەوە بۆ 

ئەو ساتانەی مانای ژیانم تیا دەبینی.
چەند هەفتەیەك تێپەڕی، من و پەری، لە كاتەكانی پشوودا، 
لە  بەتەنیا  پێكەوە  دەبینی.  یەكتریمان  ڕۆژانە  كافتریاكە،  لە 
گۆشەیەكدا دائەنیشتین. زۆر بە كەمی خوێندكارەكان دەهاتنە 
لامانەوە. ئەو ماوەیەی فەیسبووكەكەم كردبووەوە، چەندین 
تا  نەكردبوو،  پێ  هەستم  هاتبوو.  بۆ  هاوڕێیەتیم  دواك��اری 

ڕۆژێك پەری لە فەیسبوكەكەمی ڕوانی و وتی:
- ئەوە چییە كچێ ؟ 

- چی بووە ؟
لێ  هاوڕێیەتی  داوای  كەس  چەند  بزانە  بڕوانە..  تۆ   -

كردویت! بۆچی سەیرت نەكردووە؟
- بێنە با سەیری بكەم. 

- نا.. بۆستە. با من لە پێشا سەیریان بكەم، بزانم كەسیان 
ناناسم.

كاتێك پەری لە ناوەكانی ڕوانی، وتی:
- ئەوە چییە! ئەو هەموو كوڕە قۆزە داوای هاوڕێیەتیت 

لێئەكەن؟! ئەڵێی چی؟ پەسەندیان دەكەیت؟ 
لەو كاتەدا تەلەفۆنەكەم لە دەستی وەرگرت و لە ناوەكانم 
نامەوە  ڕێگەی  لە  هەندێكیان  نەدەناسی.  هیچیانم  ڕوان��ی، 

نووسیبویان 
))دەتوانم ببمە هاوڕێت؟؟(( 

))لەوانەیە خۆت وەك ئەو گوڵە سپیەی لاپەڕەكەت جوان 
بیت.((

نامەكانم نیشانی پەری دا و وتم:
منیان  بێئەوەی  نووسیوە!  چیان  بزانە  كە..  سەیر  تۆ   -

بینیبێت و بمناسن، ئەم قسە قۆڕانەیان نووسیوە. 
پەری بە خەندەیەكەوە وتی:

- كچێ  ئەوانە هەموویان شێتی كچان بوون.. ئەوەندە بە 
درۆ و بە زمانی لوس بە بەژن وباڵای كچاندا هەڵئەدەن تا 
كاتی خۆیان لەگەڵیاندا بەسەر ئەبەن. دواتر كە بێزار بوون 
لە هەموو لایەك باست دەكەن و سووكایەتیت پێ دەكەن. 
كاتێك كە بیر لە هاوسەرگیری دەكەنەوە، بە دووی كچێكدا 

دەگەڕێن كە هەرگیز هاوڕێیەتی كوڕێكی نەكردبێت. 
ئیرەییەكی تەواو كرد.  لە قسەكانی پەری دا هەستم بە 
ئەو بەردەوام هەستی دەكرد كە من بە هۆی جوانییەكەمەوە 
بووبوومە جێگەی سەرنجی زۆرێك لەو خوێندكارە كوڕانەی 

بەردەم  دەچووینە  كاتێك  بوون.  خۆماندا  بەشەكەی  لە  كە 
فرۆشگای كافتریاكە، هەندێكیان بە بیانووی شتێكەوە نزیكم 
دەكەوتنەوە و سڵاوێكی پر لە خۆشەویستیان لێ دەكردم. 

منیش بەساردیەكەوە وەڵامم ئەدانەوە. 
پەری كچێكی ئەسمەر و دەموچاو باریك و كەمێك قەڵەو 
لەگەڵت  كاتێك  نەبوو.  سەرنجڕاكێش  من،  هێندەی  بە  بوو، 
دەدوا، وتە و ڕەفتارەكانی هێندە شیرین بوو، هەتا لەتەكتدا 
دابنیشتبایە، هەستت بە بێزاری نەئەكرد. بەو هۆیەوە زۆرێك 
لە كچەكانی بەشەكەی من، دەهاتنە لامانەوە. زیاتر پەریان 
تا ئەو  ئەدوان و گوێبیستی قسە خۆشەكانی دەب��وون. من 
هۆی  ببێتە  كە  نەئەدا  كوڕانە  ب��ەو  ڕووی��ەك��م  هیچ  كاتەش 
ئەوەی زیاتر لێم نزیكتر ببنەوە. سنوورێكم بۆ پەیوەندییەكانم 

دیاری كردبوو.
بە  ك��وڕەك��ان،  لە  هەندێك  لێهات،  وای  ماوەیەك  دوای 
هۆی نزیكیان لەو كچانەی كە هاوڕێمان بوون، وەك برا یان 
پێ  خۆیان  هاوڕێكانمانەوە  كچە  ڕێگەی  لە  پورزا،  ئامۆزاو 
دەناساندین. بەو هۆیەوە زۆر بە هێمنی ئەو ترسە لە ناخماندا 
ڕۆژانە  گرتبووین.  دڵی  سەرتاوە  لە  كە  ڕەوییەوە  كەمێك 
وەك هەموو كچەكانی تر، لە سەر مێزێك كۆ دەبووینەوە و 

بە كۆمەڵ قسەمان دەكرد.
هێمنی  بە  چۆن  عەشق  بزانە  مۆڵی..  خاتوو  بڕوانە  تۆ 
و لە بێئاگاییمدا هەموو ناخی تەنیمەوە! منی كردە كۆیلەی 
لە بەردەم ئەو هەستەدا خۆپارێز بووم و  خۆی. منێك كە 
هەستەكانی خۆم سەركۆنە دەكرد، بەڵام ئەو لە بێئاگاییمدا 

چ��رۆی ك��رد و گ��ەورە ب��وو. ب��ڕوام وای��ە خ��ودا مرۆڤی بە 
لە  هەیە  هێزێك  چ  ئەگەرنا  ك���ردووە،  دروس��ت  عەشقەوە 
مرۆڤدا بتوانێت لە بەردەمیدا بوەستێت و بەرەنگاری بێتەوە؟! 
دەمەوێت سەرنجت بۆ لای ئەو هەستەم كێش بكەم كە چۆن 
لە ناكاوێكدا عەشق لە نەستیمدا هەموو ناخمی تەنییەوە و 

گیرۆدەی خۆی كردم.
نەكەوتەوە، زۆرجار  نزیك  لێم  كاتەش  ئەو  تا  سوركێو 
بەتەنیا  كتێبەكەیەوە  بە  ڕۆژان��ەی،  ڕەفتارێكی  هەموو  وەك 
لە سووچێكدا دائەنیشت و خۆی بە خوێندنەوەوە سەرقاڵ 
لێم دەڕوان��ی كە ئەو هەستم پێ  دەك��رد. من بە شێوەیەك 
لە  جیاواز  نامۆیە،  ت��ەواو  كەسێكی  دەك��رد  هەستم  نەكات. 
بە  كافتریاكە  لە  پشوویان  كاتەكانی  كوڕانەی  ئەو  هەموو 
قسەی خۆش و گاڵتەجاڕییەوە بەسەر دەبرد. ئەو زۆر بە 
ئەو  تا  بێت!  هاوڕێی  كوڕەكانی  بە  تێكەڵ  دەمبینی  كەمی 
ئەو  هەموو  وەك  نەبوو،  بۆی  هەستێكم  هیچ  من  كاتەش 
لێم دەڕوانی. بەڵام ئەوەی  كوڕانەی كە دەهاتنە كافتریاكە، 
كە  بوو  جیاوازەی  ڕەفتارە  ئەو  بوو،  جێگەی سەرنجەكانم 
بەو  لەناخمدا.  گوماناوی  پرسیارگەڵێكی  ه��ۆی  ب��ووب��ووە 

هۆیەوە ڕۆژێك بە پەری م وت:
- ئەو كوڕە زۆر نامۆیە لام.. هەست دەكەم زۆرجار بە 

مەبەستێكەوە لێم دەڕوانێت.
پەری ئاوڕێكی بۆ سوركێو دایەوە كە خەریكی خوێندنەوە 

بوو. كەمێك لەسەرلا لێی ڕوانی و وتی:
ب��ەردەوام لە كاتی  - بەخوا ئەو ك��وڕە.. تۆ سەیر ك��ە.. 

پشووەكانیشدا خۆی بە وانەكانییەوە خەریك دەكات. 
لەوێدا هەستم كرد كە پەری زۆر بە وردی لە كتێبەكەی 

نێو دەستی نەیڕوانیبوو. پێم وت:
- كچێ .. ئەوە كتێبی جیاواز دەخوێنێتەوە.. تۆ بڕوانە.. 

لە  سەرنجی  و  دای���ەوە  ئ��اوڕێ��ك��ی  ت��ر  جارێكی  پ���ەری، 
كتێبەكەی نێو دەستی دا. بە تەوسێكەوە وتی:

- لەوانەیە شاعیر یان شتێك بێت لەو بابەتانە. بۆ هیچ 
بووە؟! 

كە ئەوەی وت، كەمێك هەستم بە شڵەژانی خۆم كرد. وا 
هەستم كرد پەری گومانێكی لە پرسیارەكەم كردبێت. وتم:

ئێرە،  هاتووینەتە  لەوەتەی  ب��ەڵام  ن��ەب��ووە..  هیچ  ن��ا..   -
هەستدەكەم كە زۆر جار لەژێر چاوەكانیەوە لێم دەڕوانێت.

پەری بە گاڵتە جاڕییەكەوە وتی:
- خەمت نەبێت.. بۆ خۆت نازانیت كوڕان چۆنن.. ئەوان 
بێت  یەكێك  لەوانەیە  بە  دڵنیا  دەڕوان��ن..  كچێك  هەموو  لە 

لەوانەی لە فەیسبوكەكەتدا داوای هاوڕێیەتی لێكردبیت. 
منیش بە پێكەنینێكەوە وتم:

- جا با واش بێت، خۆ من هیچ كارێكم پێی نییە.
پەیمانگا  لە  خوێندنم  ساڵی  یەكەمین  بەسەر  مانگ  سێ  
هەستێكی  ه��ەم��وو  ل��ە  خاڵی  بەدڵێكی  م��ن  ب��ووب��وو.  تێپەڕ 
هەموو  لە  بێئاگا  دەك��رد.  ب��ەڕێ  ڕۆژەك��ان��م  خۆشەویستی، 
ناسینم. منێك كە ترسی  بۆ  بەتاسەوە بوون  ئەو كوڕانەی 
عەشق دڵی خنكاندبووم، بە خۆپارێزییەكەوە ڕەفتارم لەگەڵ 
هەموو ئەو كوڕانە دەكرد كە لە ڕێگەی كچەكانی هاوڕێمەوە 

خۆیان دەخزاندە نێو باسەكانمانەوە. بە شێوەیەك ڕەفتارم 
دەكرد، كە هەموو ئەوانەی لە دەوروبەرمدا بوون، هەستیان 
بەو كەنارگیرییەی ناخم كردبوو. لە بینینی هەموو كوڕێكدا، 
بەو  خ��ۆی  و  چاوەكانم  پێش  دەهاتە  تەمێك  وەك  نارین 
شێوەیە نیشان ئەدام كە دوا هەناسەی بە دەستی ئاراسی 
برایەوە سپارد. بەو هەستەوە نەفرەتم لەو خەونانە دەكرد 

كە لە هەستی كچێنی خۆمدا بەرجەستە دەبوون. 
تا  دڵی خۆمدا، سەدان خەونم سەركۆنە كردبوو.  لەناو 
ئەو ئاستەی لە شەوێكدا بیرم لە خۆم كردەوە. بە ناو خودی 
لەگەڵ  بەرەبەیان  نێزیكی  تا  خ���وارەوە،  ڕۆچوومە  خۆمدا 
دەڕوان��ی.  هەستەكانم  قوڵایی  لە  و  دەپەیڤیم  خۆمدا  ناخی 
دواجار جگە لە چەند كون و قوژبنێكی تاریك و چۆڵ، هیچ 
تروسكاییەكی  تەنیا  كە  نەدی،  ئومێدبەخشم  ڕۆشنناییەكی 
كچانەدا  ئەو  هەموو  لەگەڵ  ژی��ان! خۆم  بۆ  بكەم  بەدی  تیا 
چاو شەربەتەوە  خواردنەوەی  دەم  بە  كە  دەكرد  ب��ەراورد 
لەگەڵ كوڕەكانی هاوڕێیاندا دەخەنین و لە چاوە گەش و پڕ 
لە هیواكانیاندا بە ئومێدەوە دەیانڕوانی. من لەو كاتەدا هەستم 
بە كەلێنێكی گەورەی تاریك دەكرد كە لە ناخمدا بەڕوونی لە 
سیماو ڕەفتارەكانمدا هەستی پێ دەكرا. بەخۆم دەگوت: ئاخر 
چۆن دەبێت مرۆڤ لەناو دڵی خۆیدا، حەزەكانی زیندانی بكا! 
ڕێگەیەك  خۆمدا  لەناو  ڕۆژێ��ك  ل��ەوەی  ناترسم  چۆن  ئەی 
بۆ دەربازبوون بدۆزنەوە؟ ئەو ماوەیە بەو هەستەوە ژیانم 
دەكرد. بێئاگا لەوەی عەشق وەك ئاوێكی مەنگ بە هێمنی لێم 

دەتكێت و وەك عارەقەیەك لە جەستەم دێتە دەرەوە.

هێمنی  بە  سەرما  بووین،  زستاندا  وەرزی  نیوەی  لە 
هەناسەیەكی  چ��اوەڕوان��ی  لە  دەرەختەكان  دەك��رد،  كۆچی 
لە  زۆرێ��ك  ڕۆژە  ئەو  دەشەكانەوە.  وە،  با  ب��ەدەم  گەرمدا، 
پۆشاكی  بە  كافتریاكەدا،  هۆڵی  لەناو  كچەكان،  خوێندكارە 
بەرزەكانیانەوە،  پاژنە  پێڵاوە  بە  واڵاوە،  ئاڵاو  و  ئەستوور 
خۆیان نمایش دەكرد. من و پەری لە سەر مێزێكی گەورەی 
مێزەكەی  دەوری  بە  دانیشتبووین.  هۆڵەكە  ن��اوەڕاس��ت��ی 
تریشیان  دوانی  مابووەوە.  چۆڵی  بە  كورسی  سێ   ئێمەدا، 
دوو كچی هاوڕێی پەری لەسەری دانیشتبوون. ئێمە كە لە 
نێزیكی یەكترییەوە بووین، لە دیمەنی ئەو كچ و كوڕانەمان 
دەڕوانی كە لە ژێر لێوەكانیانەوە هەستمان بە دركاندنی ئەو 
پشكۆیەكی جۆشخواردوو  ئێمە وەك  بۆ  كە  دەكرد  وشانە 

سەری زمانمانی دەسوتاند.
سوركێو لەگەڵ هاوڕێەكی تریدا كە پەری دەناسی، هاتنە 
لامانەوە. بێئەوەی مۆڵەتی دانیشتنمان لێ وەربگرن لەسەر 
ئەو دوو كورسیە دانیشتن كە لە لای منەوە بوون. سوركێو 
لەو كاتەشدا كتێبێكی بەدەستەوە بوو كە بە كاخەزێكی سپی 
بەرگەكەی داپۆشیبوو. هاوڕێكەی سوركێو، بە خەندەیەكەوە 

سڵاوێكی لە پەری كرد و وتی:
- ئەوەش سوركێو ی هاوڕێمە.

پەری بە خەندەیەكی تاڵەوە سەرێكی بۆ سوركێو لەقاند و 
پاشان منی بە هەردووكیان ناساند. لەو دۆخەدا دڵم ئەوەندە 
بێتە  سنگمەوە  لە  نەمابوو  ئەوەندەی  ئ��ەدا،  لێی  بەخێرایی 
دەرەوە. زۆر هەوڵمدا خۆم ئارام بكەمەوە. كەمێك بێدەنگ 

بووم، پاشان بە هەستێكی بێزارییەوە وتم:
- خۆشحاڵم. 

بەو  كەمێك  دەك���رد،  ڕەف��ت��اری  ئاسایی  زۆر  سوركێو 
دەبریسكانەوە،  هۆڵەكەدا  ڕووناكی  بەردەم  لە  كە  چاوانەی 
لە منی ڕوانی و دواجار ڕووی كردە هاوڕێكەی و كتێبەكەی 
كردەوە و لە ژێر لێوە باریكەكانیەوە كەوتە قسەكردن. من 
بۆ  بدۆزمەوە  بیانوویەك  دەكردەوە  لەوە  بیرم  لەو ساتەدا 
بە شڵەژانەكەم كردبوو. دەستێكی  پەری هەستی  ڕۆیشتن. 

خستە سەر دەستم و بە گوێمدا چپاندی:
- ئ���ەوە چیتە ك��چ��ێ ؟! ب��ۆ ئ��ەوەن��دە ش��ڵ��ەژاوی��ت.. خۆ 
ڕەفتار  ئاسایی  كەمێك  بێت  هەرچییەك  نادەن!  پەلامارمان 

بكە.
دەروونمەوە  فشاری  بەهۆی  دەموچاوم  كە  كاتەدا  لەو 

سوور هەڵگەڕابوو، بەشەرمێكەوە وتم:
- بەدەست خۆم نییە.. نازانم هەست بە ترسێك دەكەم.

پەری هێشتا دەمی لە نێزیكی گوێمەوە بوو، وتی:
- خۆ ئێرەش كۆڵان و ماڵەوە نییە.. ئێرە پەیمانگایە.. خۆ 
ناكرێت دەمت كلیل بدەیت. ئاسایی بدوێ .. مەرج نییە هەموو 

هاوڕێیەتییەك خۆشەویستیەكی لەپشتەوە بێت. 
بەو قسانە، كەمێك دەروونە ئاڵۆزەكەمی، هێمن كردەوە. 
بەردەوام  بشارمەوە،  لە ڕوخسارمدا  ترسە  ئەو  ئەوەی  بۆ 
یاریم بە دەستەكانی خۆم دەكرد. بەدوای بابەتێكدا دەگەڕام 
بەبوونی  هەست  كە  بخولقێنم  خ��ۆم  بۆ  وەه��ا  دۆخێكی  تا 
سوركێو نەكەم لە نزیكمەوە. بەڵام دۆخەكە بە خواستی من 

نەهاتەوە كاتێك زانیم هاوڕێكەی پەری وتی:
- پەری كارێكی بچوكم پێتە.. دەكرێ تا هۆڵەكەی خۆمان 

بڕۆین؟! 
لامان،  بۆ  سوركێو  هاتنی  كە  دەچ��م  بۆ  وای  ئێستاش 
پلانێكی داڕێژراو بووبێت و ڕەنگە پەری لێی ئاگادار بووبێت. 
دواتر چەند جارێك داوام لێ كرد كە تا چەند ئاگاداری ئەو 
پلانەیە ئەو ڕۆژە ڕووی دا، بەڵام پەری زیاتر نكووڵیی لەوە 
كرد كە ئاگادار بێت. چەندجارێك سوێندی خوارد كە بێئاگا 
بووە لەوە و هاوڕێكەی بۆ كارێكی وانەكان بانگی كردووە. 
كاتێك ئەوان ڕۆیشتن، تەنیا من و سوركێو ماینەوە. ئەو 
خۆیان  تەلەفۆنەكانیانەوە  بە  بەرامبەرمان  لە  كچەی  دوو 
دایەوە.  بە دەروونە شڵەژاوەكەم  ئاهێكی  سەرقاڵ كردبوو، 
خەریك  پێوە  خۆم  و  دەرهێنا  مۆبایلەكەم  كاتەدا  لەو  من 

كردبوو. سوركێو بە دەنگێكی نەرم گوێكانمی زرنگانەوە:
- نەمزانی بەڕێزتان لە چ بەشێكن!

ئەو قسەیە بەس بوو بۆ ئەوەی هەموو ناخم بهەژێنێت. 
وەك ماسیەك چۆن لە ئاوێكدا دەری دەهێنیت، ئاوا هەناسەم 
لە سنگمەوە  كە  دەك��رد،  دڵی خۆم  لێدانی  بە  ئ��ەدا، هەستم 
ئەكرد  تەتەڵەی  زمانم  كە  شەرمێكەوە  بە  ئەدایەوە.  دەنگی 

وتم:
- لە..لە بەشی ڕاگەیاندن. 

لە  قووڵی  بە  كە  ئەو  پاشان  بووین،  بێدەنگ  ماوەیەك 
چاوەكانمی دەڕوانی، وەك ئەوەی بە دوای شتێكدا بگەڕێ ، 
خۆی  لای  ب��ۆ  سەرنجەكانمی  پەیڤەكانی  ب��ە  ت��ر  جارێكی 

ڕاكێشا، وتی:
- كەواتە دەخوێنیتەوە !

- من تا ئێستا هیچ كتێبێكم نەخوێندووەتەوە.
ترسێكی  كە  دەڕوان���ی،  چاوەكانمی  لە  گومانێكەوە  بە 
نادیاری تیا دەبینرا. كەمێك لێم ڕاما. پاشان دەستی پێكردەوە:
- چۆن شی وادەبێت؟! كاری ڕۆژنامەنووسی پێویستی 

بە زانیاری هەمەجۆرە.
لەو  كە خۆم  دەگ��ەڕام  بەدوای هۆكارێكدا  كارەكەیدا  لە 
بابەتە دوور بخەمەوە. هەستم دەكرد سەرەتای گفتوگۆیەكی 
بێكۆتاییە. چەند بیری خۆم دەهێنا و دەبرد، شتێكی ئەوتۆم 
نەدۆزییەوە كە وەڵامێكی گونجاو بێت بۆ ئەوەی سنوورێك 
دەمم  لە  قسەیە  ئەو  نازانم چۆن  دابنێم.  دەستپێكە  ئەو  بۆ 

خلیسكا و وتم:
- ئاخر من ئەو كتێبانە ناناسم كە پێویستە بیانخوێنمەوە. 
ئەوەندە بەس بوو بۆ ئەوەی سوركێو پەلكێشم بكاتە ناو 
باسەكانیەوە. ئەوەندە بە هێمنی و زمانێكی شیرین دەپەیڤی، 
وا هەستم دەكرد، ماوەیەكی زۆرە بە یەكدی ئاشنا بووین. 
دەستە باریك و درێژەكانی خستە سەر مێزەكەو كتێبەكەی 

گرت بە دەستیەوە بە خەندەیەكی دڵبزوێنەوە وتی:
- من دەتوانم هەموو ئەو كتێبانەت بۆ بهێنم كە پێویستە 
ب��وارەی تۆ، خەونێكی  بۆ كارەكەت. زۆر بە داخ��ەوە.. ئەو 
گ��ەورەی من ب��وو، ب��ەڵام دوات��ر ن��اوم لە بەشی ڕووپێوی 

هاتەوە.
من لەو ساتەدا دڵم دەلەرزی. هەرگیز بەو شێوەیە كوڕێك 

لەنیوەی  ك��ردەوە  ل��ەوە  بیرم  جارێك  چەند  نەیدواندبووم. 
قسەكانیدا هەڵسم و بەجێی بهێڵم. ئاخر ئەوە بێڕەوشتی نییە 
خاتوو مۆڵی، كە لە دۆخێكی وەهادا ڕەفتارێكی بەو شێوەیە 
لە  هەرچەندە  بنوێنم.  ئاسایی  كەسێكی  بەرامبەر  نەشیاو 
دوو  نێوان  كەوتبوومە  دەبزوا،  هەستەكانم  هەموو  ناخەوە 

بەرداشەوە. بەهەر لایەكدا چووبام، دەیهاڕیم. 
ئارامم گرت و دانم بە دڵی خۆمدا ئەنا. لەگەڵ پەیڤەكانیدا 
ب��ەردەوام بەو  ن��اوەوە ڕۆحی خۆم دەكرۆشت. ئەو  من لە 
ڕیتمە هێمنەی خۆی، دەپەیڤی. منیش بە دەمامكێكی ساردەوە، 
چاوەكانیدا  لەنێو  دەك��رد  هەستم  دەڕوان���ی.  چاوەكانیم  لە 
تیشكێك سەرچاوەی هەیە، كە دڵ و ڕۆحم ڕۆشن دەكاتەوە. 

پاشان وتی:
دەخ��وێ��ن��ی��ت��ەوە، من  ج��ارت��ە  یەكەمین  ئ���ەوەی  ل��ەب��ەر   -
زۆر خۆش  كتێبەم  ئەو  بە  دڵنیا  دێنم،  بۆ  تایبەتت  كتێبێكی 
بۆ خۆم  دەك��ەم.  پێشكەش  كتێبەت  ئەو  بۆیە  هەر  دەوێ��ت. 
دەزانم كاتێك مرۆڤ بۆ یەكەمین جار دەست بە خوێندنەوە 
یەكەمین  وەك  كتێبە،  ئەو  دەخوێنێتەوە،  كتێبێك  و  دەكات 
منداڵ لای خۆشەویستە و هەرگیز لەبیری ناكات. هیوادارم 

ئەوە پەسەند بكەیت.
ئای لەو ڕۆژانە مۆڵی خان چەند جوان بوون؟! ئێستاش 
لەنێو  كتێبەكی  ك��ە  ئ���ەدەم  هەناسە  ڕۆژەوە  ئ��ەو  ب��ەی��ادی 
لەسەری  جوان  وردی  خەتێكی  بە  نابوو،  كاغەز  زەرفێكی 
دڵمەوە  لەناخی  شەونم،  بەڕێزم  هاوڕێی  »بۆ  نووسیبوو: 
خۆشەویستترین و جوانترین كتێبی خۆمت پێشكەشە.. بەو 

هیوایەی دوای خوێندنەوەی، چێژێكی جوان بە دڵ و ڕۆحت 
ببەخشێت.. هاوڕێت سوركێو. 

لەگەڵ ئیمزایەكی خۆی كە تەنیا ناوی خۆی بوو بە پیتی 
ئینگلیزی و بەسەر یەكەوە نووسرابوو.

جەرەسی تەلە فۆنەكەم لێی ئەدا، لەو كاتەدا تۆمارەكانم 
بە كراوەیی لەسەر مێزەكەی تەنیشتم دانا و ڕوانیم »لیۆن«ە 
شەونم  هاوشێوەی  ساتەدا  ل��ەو  دەك��ات.  پێوە  پەیوەندیم 
وەڵامم  بە خێرایی  تەنیمەوە.  گیانی  هەموو  خۆشبەختییەك 

دایەوە:
- فەرموو بەڕێز لیۆن.

كاتت  ناوەختە  بەم  بمبورە  مۆڵی..  باش  كاتەت  ئەم   -
لێدەگرم.

- كێشە نییە بەڕێز لیۆن، دیارە هەواڵێكت پێیە.
- ب��ەدڵ��ن��ی��ای��ی��ەوە.. ئ��ەم��ڕۆ س��ەردان��ێ��ك��ی دەوروب�����ەری 
هەموو  بە  چ��اوم  ب��ەوردی  ك��رد.  م  شەونم  ئەپارتمانەكەی 
كامێرای  تێبینی  ك��ات��ەدا  ل��ەو  گ��ێ��ڕا،  ن���اوەدا  ئ��ەو  شوێنێكی 
ئەپارتمانەكەوە  لە  مەترێك  پەنجا  تەنیا  كە  كرد  ماركێتێكم 
شەقامەكەی  ڕاستە  سەر  دەكەوێتە  ماركێتە  ئەو  دوورە، 
بەرامەبەر ئەپارتمانەكە، بەپەلە هاردی كامێراكەم دەرهێناو 
زۆر  لەوێدا  خۆم.  نووسینگەكەی  بۆ  بردمەوە  ڕاستەوخۆ 
ناو  تۆماركراوەكانی  دیمەنە  هەموو  بەناو  وردی��ی��ەوە  بە 
مێژووی  پێی  بە  كرد  كەسێكم  تێبینی  دەڕوان��ی.  هاردەكەم 
شەونم  كوشتنی  پێش  ڕۆژێ���ك  ش���ازدە  تەنیا  ت��ۆم��ارەك��ە، 
لە  پاشان  ك���ردووە.  ی  شەونم  ئەپارتمانەكەی  چ��اودێ��ری 

چەند وێنەیەكدا بەڕوونی دیارە كاتێك شەونم دەگەڕێتەوە 
ب��ووە.  ب��ەدوای��ەوە  دوورەوە  لە  ك��ەس،  هەمان  م��اڵ��ەوە،  بۆ 
وێنەی گومان لێكراوەكەم پرێنت كردووە. ئێستا لە ڕێگەی 
وێنەكەیەوە بەدوای ناسنامەكەیدا دەگەڕێم. دڵنیا بە بەیانی 

لە هەموو شتێكی نوێ ، ئاگادارت دەكەمەوە.
دڵنیاییەوە  ب��ە  بەیانی  ك���ردم،  خۆشحاڵت  بەڕاستی   -

پەیوەندیت پێوە دەكەم.
- زۆر باشە.. من چاوەڕوانم.. شەوێكی شاد.

- شەوشاد 
لە كاتژمێرە بچوكەكەی سەر مێزەكەم ڕوانی. یانزەو چل 
پێوە  پەیوەندیی  لیۆن  كاتێك  بوو.  شەو  خولەكی  وح��ەوت 
بەو شێوە  بۆچی  پیاوە  ئەو  دەك���ردەوە  ل��ەوە  بیرم  ك��ردم، 
تۆبڵێی  دەگەڕێت!  دا  شەونم  تاوانبارەكانی  ب��ەدوای  جدییە 
دەیەوێت  یان  بێت!  نامرۆڤانە  كوشتنە  شێوازە  ئەو  تەنیا 
بناسێنێت! كەلە هەر  لە ڕێگەیەوە زیاتر كەسێتی خۆیم پێ 
بێت  هەرچۆنێك  دەوت:  بەخۆم  دەڕوان���ی،  لێم  دیوێكەوە 
ژنەوە  ئێمەی  بە  پەیوەندی  كە  كێشەیەكەوەیە  بەدوای  ئەو 
كە  ك��ردم  دروس��ت  لا  وای  هەستێكی  بۆچوونە  ئەو  هەیە. 
ئەو  هاوشێوەی  ب��ڕوان��م.  لیۆن  لە  خۆشەویستیەكەوە  بە 
خۆشەویستیەی كە سوركێو لە سەرەتای یەكتر ناسینیاندا 

بە دیارییەكەی جوان و بەنرخ، خۆی بە شەونم ناساند. 
هەڵبەت دیاری، هەرچییەك بێت، ڕەنگدانەوەی كەسایەتیی 
مرۆڤە. جا ئەگەر كتێبێك بێت، ئەوە بۆ خۆی پێناسێكە. نازانم 
چۆن سوركێو توانی لە ڕێگەی ئەوكتێبەوە ئەو هەستە ئاڵۆز 



140

عەشقێكی  ب��ەرەو  و  بكاتەوە  كاڵ  شەونم  خۆپارێزییەی  و 
نادیار كێشی بكا؟! پێدەچێت من ئێستا لەو دۆخەی شەونمدا 
گوزەر بكەم،هەستدەكەم دڵم تینیوی عەشقێكی ئەفسوناوییە. 
ئەوەندە  دەگ���ات؟  چی  بە  شەونم  عەشقەكەی  ن��ازان��م  جا 
بە  دەستم  گوڕێكەوە  بە  ب��ووم،  ئەنجامەكەی  ت��ام��ەزرۆی 

خوێندنەوەی تۆمارەكانی كردەوە.
 

- 6 -
دەمەوێت سوپاست بكەم خاتوو مۆڵی، بۆئەوەی ئەمڕۆ 
ویستی  لەسەر  كردیت،  ڕادەست  تۆمارەكانم  ئەوەی  دوای 
خۆت داوات لێ كردم پێكەوە كەمێك بەناو شاری ستوكۆڵمدا 
بگەڕێین. دڵنیا بە لەو ماوە كەمەی كە هاتوومەتە ئێرە، بەهۆی 
نائاشنایم بە شوێن و زمانتان، نەمتوانیوە وەك ئەمڕۆ بەو 
دیمەنە قەشەنگەی ناو شارەكەتان ئاشنا بم. هەموو چوونە 
چەند  و  ئەپارتمانەكەم  دەوروب��ەری  لە  تەنیا  دەرەوەك��ان��م، 
بازاڕ و باخچەیەكی نزیكی ئەو ناوچەیە، تێپەڕ نەبووە. تەنیا 
شەقامەدا  ڕاستە  بەو  كرد  خۆم  لە  زۆرم  نەبێت،  جارێك 
بازاڕێكی  ناو  دەگەیشتەوە  كۆتاییەكەی  كە  ببمەوە  شۆڕ 
ب��ەردەم  ل��ە  م��ێ��روول��ە  ش��ارە  وەك  خەڵكەكەی  ق��ەرەب��اڵ��خ. 
وێستگەی میترۆكەدا، مۆڵیان خواردبوو. لە هەموو بەرێكی 
ئەو شەقامەدا، خەڵكێكی زۆر دەهاتن و دەچوون. هەموو بە 
كارە تایبەتەكانی خۆیانەوە سەرقاڵ بوون. تەنیا منێك نەبێت 

وەك چاودێرێك چێژم لەو دیمەنە جەنجاڵە دەبینی. 
كردن،  سەردانمان  پێكەوە  كە  بازاڕانەی  و  دوكان  ئەو 

هەستێكی پڕ لە شادمانی پێ بەخشیم. لەو كاتەی كە چووینە 
وەك  بلوزەت  و  پانتۆڵ  ئ��ەو  بەڕێزتان  كە  دوك��ان��ەی  ئ��ەو 
دیارییەك بۆ كڕیم، ئەو ساتانەی هێنایەوە یادم، كە هەستم 
دەكرد لەگەڵ شەوبۆ ی خۆشكمم، كاتێك پێكەوە بازاڕمان 
پۆشاكیان  كە  دووكانانەی  ئ��ەو  هەموو  بەناو  كە  دەك��رد، 
مۆدێلانەدا  ئەو  هەموو  بەناو  چاومان  دەگەڕاین.  دانابوو، 
دەگێڕا كە تائەو ڕادەیە جێگەی ڕەزامەندی باوكم بوون. ئاخر 
ئەو بەرگانەم دەكرد  ئارەزووی  لەو تەمەنەدا، ئەوەندە  من 
سەرنجی  تەنانەت  دەن��وان��د،  بەشێوەیەك  جەستەمیان  كە 

كچەكانیشی دەبزواند. 
چێژم لەو ساتانە وەردەگرت كاتێك یەكێك لە هاوڕێكانم 
بە  هەستم  چاوەكانیدا  لە  و  دەیبینیم  نوێوە  پۆشاكێكی  بە 
جوانی خۆم دەكرد. لەهەمان كاتدا ئیرەیم بەو كچانە دەبرد 
كە ڕۆژانە بۆ سەر كاری فەرمانگەكانیان هەموو بەیانییەك 
كرابن،  بانگهێشت  زاوا  و  بووك  ئاهەنگی  بۆ  ئ��ەوەی  وەك 
بەرگێكی جیاوازەوە  بە  دەڕازان��دەوە و هەر ڕۆژە،  خۆیان 
لەگەڵ  كە  دەكرد  هەمەجۆریان  ماكیاژێكی  و  دەردەكەوتن 
پاژنەی  زۆری��ان  خستبوو.  ڕێكیان  بەریاندا  پۆشاكەكەی 
كە  ب��وو  بڵند  سانتیمەترێك  دوان��زە  هێندەی  پێڵاوەكانیان 
بەسەر سەهۆڵ و شەختەدا  دەتگوت  دەكرد.  ڕێیان  پێیەوە 
ڕێ دەكەن. لە چاوەكانیاندا هەستێكی پڕ لە خۆشەویستیم 
دەبینی بۆ ژیان. هیوایەك كە ئومێدی دواڕۆژیانی تیا دەبینرا 
جووڵەی جەستەیان بە ڕوونی لەبری ئەو هەستە شاراوەیەی 

ناخیان، دەدوا.

باسی  بگەڕێمەوە سەر  دەمەوێت  مۆڵی،  خاتوو  بمبورە 
خۆمان، ئەو ڕۆژەی كتێبەكەم لە سوركێو وەرگرت، بەپەلە 
گەڕامەوە ماڵەوە. خێرا ئەو زۆپا نوێیەم داگیرساند كە باوكم 
بەهۆی دەرچوونم بۆ یەیمانگا بۆی كڕیبووم. جلەكانم داكەند 
و ماكسییەكەم لەبەركرد. دایكم بە هێمنی هاتە ژوورەكەمەوە. 
پێدەچوو لەو ڕەفتارە نوێیەم هەستی بە شتێك كردبێت. بە 
ماوەیەك  كردبوو،  داگیر  سیمای  هەموو  كە  خەندەیەكەوە 
بەو  دەرهێنا،  زەرفەكە  لەناو  كتێبەكەم  كاتێك  ڕوانی.  لێمی 
چییەوە  بە  نەیدەزانی  نەبوو،  خوێندەواری  دایكم  هۆیەی 
بوو  حاڵی  لێم  وا  ڕفتارەمدا  لەو  نەبێت  ئەوەندە  خەریكم. 

خەریكی كارەكانی پەیمانگام. وتی:
- دیارە كاری زۆرت لەسەرە كچم.. بەردەوام بە.. خۆم 

شێوەكە ئامادە دەكەم.
پێوەدام.  لەسەر  ئەوەندەی وت و دەرگ��ای ژوورەك��ەی 
منیش چوومە نزیكی زۆپاكەوە، كە هێشتا گەرم نەبووبوو. 
كەمێك گ��ڕی زۆپ��اك��ەم ك��ەم ك���ردەوە ك��ە گ��ڕەك��ەی زی��اد 
بەرگەكەیم  دەرهێنا.  زەرف��ەك��ە  لە  كتێبەكەم  هەڵكشابوو. 
داپۆشرابوو.  قاوەیی  ڕەن��گ  چەرمێكی  بە  كە  هەڵدایەوە، 
لەسەر  شتێك  هیچ  ڕوان��ی،  بەرگەكەیم  دی��وی  ه��ەردوو  لە 
چەرمەكە نەنووسرابوو. بە بەرگەكەیدا لەو كتێبانە دەچوو كە 
سەدان ساڵ پێش ئێستا نووسرابێت. كە بەرگە ئەستورەكەیم 
پێدەچوو  نووسابوو،  پێكەوە  كە  لاپەڕەكانی  ه��ەڵ��دای��ەوە، 
بەئەسپایی  مابێتەوە.  زۆردا  كتێبێكی  لەژێر  زۆر  ماوەیەكی 
لاپەڕەی یەكەمم هەڵدایەوە. بە خەتێكی گەورە نووسرابوو 

بە  نووسەرەكەی  ن��اوی  ئەو وشەیەوە  خ��وار  لە  ))دای���ك((. 
خەتێكی مامناوەند نووسرابوو ))مەكسیم گۆڕكێ ((. 

ناونیشانی كتێبەكە، بەشێوەیەك سەرنجی ڕاكێشام. ئەو 
نزیكەی سەد و سی لاپەڕەم  ئێوارەیەكی دەرنگ،  تا  ڕۆژە 
دایكم  خوێندنەوە،  كاتی  لە  جارێك  جەند  خوێندەوە.  لێ  
دایكێكی  چیرۆكی  كە  ڕۆمانەی  ئەو  بەڵام  دەك��ردم،  بانگی 
ناو  ڕۆچووبوومە  هێندەیەك  بە  دەگێڕایەوە،  شوڕشگێڕی 
ڕووداوەكانیەوە، تەنانەت هەستم بە برسێتی نەئەكرد. چەند 
جارێك وەڵامی دایكم بەوە ئەدایەوە: »ئێستا دێم«.. »ئێوە 
نانی خۆتان بخۆن«... من تەواو لەناو قوڵایی خوێندنەوەدا 

بووم، كە باوكم دەرگای ژوورەكەمی ترازاند و وتی: 
دواتر  بخۆین..  نانەكەمان  پێكەوە  با  كچەكەم..  -وەرە 

خەریكی وانەكانت بە.. 
چوومە  و  هەڵگرت  خوێندنەوە  لە  دەستم  بەناچاری 
هەبوو،  گ���ەورەی  قەبارەیەكی  ك��ە  كتێبە  ئ��ەو  ه��ۆڵ��ەك��ەوە. 
لەماوەی سێ  ڕۆژدا خوێندمەوە، بەڵام پێم بڵێ خاتوو مۆڵی، 
لە دوای ئەوەوە دەبێت چی ڕووی دابێت! من كە بەردەوام 
هەستم بە نەبوونی خۆم دەكرد و لەناو خۆمدا بەدوای خۆمدا 
دەگەڕام. دوای ئەوە، ژیان و بیركردنەوەم بەجۆرێك گۆڕرا، 
كاتێك بیرم لە ڕابردووی خۆم دەكردەوە، هەستم دەكرد لە 
بەندیخانەیەكی گەورە هەڵهاتووم و بەرەو پانتاییەكی ئازادی 

ژیان ڕێ دەكەم. 
بەجۆرێك  بووم،  ژیان  ئالودەی  بەدواوە، من  لەوە  ئیتر 
ل��ەس��ەر شاخێكی  ئ���ەوەی  ل��ە ژی��ان دەك����ردەوە وەك  بیرم 

بڕوانم.  خۆم  پێی  بەر  پێدەشتەكانی  پانتایی  بۆ  ب��ەرزەوە 
شەوێك  ئەگەر  ب��ووم،  خوێندنەوە  تامەزرۆی  بەشێوەیەك 
چاوەكانم  لە  خ��ەو  ب��وو  ئەستەم  نەخوێندایەتەوە،  شتێكم 
بكەوتبایە. وام هەست دەكرد شتێكم ون كردووە و بەدویدا 
لە  ڕۆژ  و سوركێو  من  پەیوەندی  ڕێگەیەوە  لەو  دەگەڕێم. 
دوای ڕۆژ بەهێزتر دەبوو. پەیوەندیەكی ڕووكەشی سادە و 
ساكار لە ڕواڵەتدا، بەڵام هەردووكمان بێئاگا لەوەی عەشق 
بە هێمنی، وەك چۆڕاوگەی باران، دەڕژێتە ناخمانەوە و دڵ 

و ڕۆحمان كەیل دەكات. 
ئەو كتێبانەی سوركێو بۆی دەهێنام، جیاواز بوون. بەڵام 
هەموویان لە نێوان چەند بابەتێكی دیاریكراودا بوون. وەك 
ڕۆمان و بابەتەكانی دەروونناسی و هەندێك جار لە نێوەندیاندا 
بابەتێكی فەلسەفی تێكەڵدەكردن. من لە خوێندنەوەی بابەتە 
لە  ئەو ڕۆژانە  بەڵام  بووم،  بیركۆڵ  كەمێك  فەلسەفییەكاندا 
كە  دەكردم  لێ  بابەتانەی  ئەو  پرسیاری  پشووەكاندا  كاتی 
دیاربوو  تێئەگەیشتم.  لێیان  بەئاستەم  من  خوێندبوومنەوە. 
خۆی پێش من هەموو ئەو كتێبانەی خوێندبووەوە، هەربۆیە 
ڕۆژانە ئەو باسانەی بۆ ڕوونتر دەكردمەوە و بە زمانێكی 

تەواو سادە، بۆ ی ڕاڤە دەكردمەوە.
من زیاتر ئارەزووی خوێندنەوەی ڕۆمانم دەكرد، كاتێك 
پرسیاری ئەوەم لێ دەكرد كە بۆچی ئەو كتیبە هەمە جۆرانەم 
بۆ دەهێنێت؟ لە وەڵامدا بە خەندەیەكی شیرینەوە پێی دەوتم:
بێت، خوێندنەوەی  لە سەرەتادا  كە  بۆ كەسێك  ئاخر   -
تووشی  لەوانەیە  دیاریكراو،  بابەتێكی  لەسەر  ب���ەردەوام 

لەسەر  ئەگەر  ئ��اوای��ە..  م��رۆڤ  سروشتی  بكات.  بێزاریی 
و  بێزاری  تووشی  بێت،  ب���ەردەوام  ژیانكردن  شێوازێكی 
ژیانێكی  لە  ئەگەر  هەرچەندە  دەك��ات..  چێژ  كەمبوونەوەی 
شاهانە و خۆشبەتیدا بژی.. ئاخر ژیانكردن بە هەموو خۆشی 
و ئەستەمەكانیەوە مانابەخش و بەچێژە. هەربۆیە لەنێوانیاندا 
ئەو كتێبانەت بۆ دەهێنم.. با نەكەویتە ئەو دۆخەوە.. پاشان 
خوێندنەوەی بابەتە سایكۆلۆژییەكان، مرۆڤ زیاتر بە خودی 
ڕۆژانەیەوە.  ژیانی  بە  پەیوەستە  دەناسێنێت.. چونكە  خۆی 
هەموو كەسێك ئەگەر بە بەردەوامیش نەخوێنێتەوە، پێویستە 

ئاشناییەكی تەواوی لەمەڕ ئەم بابەتانەدا هەبێت.
كاتێك لە هۆڵی كافتریاكە پێكەوە لەمەڕ بابەتێك دەدواین، 
لە چاوەكانیدا هیوایەكی دوورم دەبینی بۆ ژیان، كە شەكەتی 
و بێزاری تیا دەبینرا. من بە تاسەوە لێم دەڕوانی و هەموو 
دەپەیڤی،  كاتێك  ئەویش  ك��ردب��وو.  ئ��ەو  ئاوێتەی  هەستم 
دێنە  ناخیەوە  قوڵایی  لەنێو  وشەكانی  دەك��رد  هەستم  وا 
بە  هەستم  نێو خۆمدا  لە  بوون،  كاریگەر  ئەوەندە  دەرەوە. 
كردبووم،  تێ  كاری  بەجۆرێك  ئەو  دەك��رد.  »گەرمی«یان 
هەموو  لە  جیاواز  ت��ەواو  مرۆڤێكی  لەگەڵ  دەك��رد  هەستم 
بەو  كاتەكانیان  و  هۆڵەكەوە  نێو  دەهاتنە  كە  كوڕانەی  ئەو 
قسانە بەسەر دەبرد تەنیا بۆئەوەی خەندەیەك بخەنە سەر 
لێوی ئەو كچانەی كە هاو پۆلەكانیان بوون. ئەو وەك ئەوان 
نەبوو، بەردەوام بە جدییەكەوە دەپەیڤی، وەك ئەوەی قسە 
لەمەڕ بابەتێكی چارەنووسسازدا بكات، بەو شێوەیە بیری لە 

ژیان دەكردەوە.

جێگەی  ب��ووب��ووە  سوركێو،  و  م��ن  پەیوەندییەی  ئ��ەو 
ی  پ��ەری  بەتایبەت  خوێندكارەكان.  لە  زۆرێ��ك  سەرنجی 
ئیرەیی  بە  هەستم  بچكۆلەكانیدا  و  ڕەش  چاوە  لە  هاوڕێم. 
بۆ  ئ��ەو هەستەی  ب��ۆ خ��ۆی  نەستیانە  ت��ا ڕۆژێ���ك  دەك���رد. 

دركاندم و پێی وتم:
- ئەوە چییە كچێ .. خۆ تۆ ئەتگوت تێكەڵی كوڕان نابم. 

دەبینم خەریكی بە دزییەوە خۆشەویستی دەكەیت. 
كاتێك پەری ئەوەی وت، وەك ئەوەی لە ئاسمانەوە فڕێم 
بدەنە خوارەوە، تەواو شپرزە بووم، بە هەڵچوونێكەوە وتم:

- تۆ بە هەڵەداچویت پەری.. لە باسی كتێب و خوێندنەوە 
زیاتر، هێچ شتێكی تر، بوونی نییە. 

لێوەكانی  ل��ەس��ەر  هێشتا  ك��ە  خ��ەن��دەی��ەی  ب��ەو  پ���ەری 
مابووەوە، كەمێك لێمی ڕوانی و پاشان بە مەكرێكەوە وتی:

- ئەزانم خانم.. ئاخر ڕێگەكە لەوێوە دەست پێدەكات. جا 
با واش بێت، خۆ پێم ناخۆش نییە. 

تا ئەو كاتەی پەری ئەو قسەیەی پێ وتم، لەنێو دڵی مندا 
هیچ هەستێكی خۆشەویستی بوونی نەبوو. متمانەم پێ بكە 
لە  هەستە  ئەو  چۆن  نەمدەزانی  خۆیشم  بۆ  مۆڵی،  خاتوو 
ناخمدا وەك نەمامێك چرۆی كردبوو! كاتێك پێم زانی ڕەگی 
و جەستەمدا  ڕۆح  هەموو  بەناو  كە  بووبوو،  گەورە  هێندە 
بە  وا  هەر  توانیبام  من  بۆ  بوو  ئەستەم  ئیتر  ڕۆچووبوو. 

ئاسانی لەناو خۆمدا هەڵی كێشم.
چەند ڕۆژێك بوو، شار بە تەواوی خرۆشابوو، خەڵكێكی 

زۆر بەتایبەت گەنجەكان هاتبوونە سەر شەقام و كۆڵانەكانی 
گەندەڵی  دژی  لە  دەدا،  ئەنجام  خۆپیشاندانیان  و  شار  ناو 
لە  تەنیا  ماڵەوە  لە  دایكم  و  من  دەس��ەڵات.  نایەكسانیی  و 
ڕێگەی تەلەفزیۆنەكەوە چاودێری هەموو ئەو ڕووداوانەمان 
پۆلیس  لەگەڵ  خەڵكی  ئ��ەدا.  نیشانی  ڕاستەوخۆ  كە  دەك��رد 
و هێزە ئەمنیەكاندا كەوتبوونە شەڕەوە. خۆپیشاندانەكە بە 
هێزە  ئ��ەوەی  گەیشتبووە  كار  سەندبوو  پ��ەرەی  شێوەیەك 
خۆیان،  پاراستنی  بۆ  حیزبییەكان،  ب��ارەگ��ا  و  ئەمنیەكان 

تەقەیان لە خۆپیشاندەران دەكرد. 
لە سەرەتای خۆپیشاندانەكاندا، چەند گەنجێك بە گوللەی 
نادیاری چەكدارەكان كوژرابوون و بریندار بووبوون. تەنیا 
لەو ماوە كەمەدا ئەو خۆنیشاندانە، بەشێكی زۆری شار و 
ئەو  دیمەنی  لە  ب��ەردەوام  ئێمە  گرتبووەوە.  شارۆچكەكانی 
خۆپیشاندانەمان دەڕوانی كە لەسەر شەقامە سەرەكییەكانی 
ناوەڕاستی شاردا تایەی لاستێك و داریان دەسووتاند. وەك 
پاشان  دەس��ەڵات.  بە  بەرامبەر  خۆیان  نارەزایی  دەربڕینی 
لە ڕێگەی هێزە ئەمنیەكانەوە، بە تەقە بڵاوەیان پێ دەكراو 
شەقامەكاندا،  و  ب��ازاڕ  و  ك��ۆڵان  بەناو  خۆپیشاندەرەكان 
گوللانەی  لە  خۆپاراستنیان  و  دەستگیركردن  ترسی  لە 
و  دەچزی  بەجەستەیانەوە  لەناكاوێكدا  كەنەیاندەزانی چۆن 

هەناسەی لەبەر دەبڕێن، ڕایان دەكرد. 
دوو ڕۆژ بوو سوركێو م نەبینیبوو، وای بۆ دەچووم بە 
هۆی ئەو هەستە ناڕەزاییەی كە زۆرجار لە گفتوگۆكەماندا 
خۆپیشاندانەكەی  دەب���ڕی،  دەری  دەس���ەڵات  بە  بەرامبەر 

ڕێگەیەوە  لە  ناخی،  كەفوكوڵی  تاوەكو  زانیبێت،  هەلێك  بە 
تەنیا  ساتە،  ئ��ەو  تا  پەیوەندیەكەمان  ئێمە  بڕەوێنێتەوە. 
تەنیا  نەبوو.  هاوڕێیەتییەكی سادە و ساكارزیاتر هیچی تر 
كتێب و خوێندنەوە، ئاوێتەی یەكدی كردبووین. لەو دووڕۆژە 
هاوڕێی  كە  ك��ردب��وو  كچانە  ل��ەو  سوركێوم  پرسیاری  دا 

بەشەكەی بوون. بە تەوسێكەوە ئاوا وەڵامیان دامەوە:
هەمیشە  ئێوە  خۆ  پرسیبا..  تۆمان  لە  ئێمە  دەب��وو   -

پێكەوەن.. بۆچی خۆت تەلەفونێكی بۆ ناكەیت؟! 
لە تەلەفۆنەكەمدا تەنیا ژمارەی ئەو هاوڕێ  كچانە و خزم 
و كەس و كارەكانمی تیا بوو. هەرگیز زاتی ئەوەم نەئەكرد 
ژمارەی كوڕێكی نەناسراو لەلای خۆم بپارێزم. پاشان لە نێوان 
من و سوركێو دا، هیچ كامێكمان بیرمان لەوە نەكردبووەوە 
كە داوای ژمارەی یەكتری بكەین. بەتایبەت سوركێو، كاتێك 
بەڵام  ڕووخساریدا،  لە  دەكرد  شەرمێك  بە  هەستم  ئ��ەدوا، 
من  دەك��رد.  ئەفسووناوی  هێزێكی  بە  هەستم  وتەكانیدا  لە 
كەلە خەیاڵی ئەوەدا بووم، لەپڕ ناوی ))سوركێو((م لە یەكێك 
هەواڵی  ڕۆژان��ە  كە  ژن��ەوت  ڕاستەوخۆیانەوە  كەناڵە  ل��ەو 
خۆنیشاندەرەكانی دەگواستەوە. كە ڕۆژێك بەر لە ئێستا بە 
ئەمشەو  و  بووە  بریندار  ئەمنیەكانەوە  هێزە  گوللەی  هۆی 
گیانی سپاردووە. لەو كاتەدا مووچوركێك بە هەموو گیانمدا 
هات. لەبەر خۆمەوە هاوارم كرد و دامە پڕمەی گریان.. وتم 

: شتی وانابێت..
ك��ات��ێ��ك ئ��اوڕێ��ك��م ب��ۆ دای��ك��م دای�����ەوە، ب��ە چ���اوە پ��ڕ لە 
گوماناوییەكانی، لەو هەڵوێستە نەخوازراوەی منی دەڕوانی. 

بێئاگاییمدا كارێكی نەشیاوم نواندووە.  لە  ئیتر هەستم كرد 
وتی:

- ئەوە چییە كچم؟! بۆچی ئاوا هاوار دەكەی؟! 
ل��ەس��ەر خۆم  هۆشم  دەل����ەرزی.  ه��ەم��وو جەستەم  م��ن 
وەك  ئ��ەدا.  خۆم  ڕومەتەكانی  لە  دەستەكانم  بە  نەمابوو. 
لەخۆدان  بە  ویست  دەم  بێت،  هەواڵە خەونێك  ئەو  ئەوەی 
كە  دەڕوان��ی  فرمێسكانەی  لەو  دایكم  بێنمەوە.  بەئاگا  خۆم 

بێئاگایانە چاوەكانی تەڕ كردبووم. وتی:
- ئەو كوڕە دەناسی، وا بۆی دەگریت؟! ها؟! 

دۆخ��ەدا  ل��ەو  دەمویست  هەڵبژارد.  بێدەنگیم  م��اوەی��ەك 
هۆش بەبەر خۆم بهێنمەوە. دایكم بە هەڵچوونێكەوە چاوە 

پڕ لە پرسیارەكانی لەسەرم بوو. كە وتی:
- لەگەڵ تۆ مە كچێ .. قسە بكە.. 

هەستم كرد كارێكی گەوجانەم لە بەردەم دایكمدا ئەنجام 
داوە. كەمێك وەستام و بە دڵێكی پڕ لە گریانەوە وتم:

- دایكە.. ئەو سوركێو ناوەی كە باسی كرد.. پێدەچێت 
دەیناسین..  هەموومان  بەشەكەمان..  لە  بێت  خوێندكارێك 
تەنانەت پەریی دراوسێشمان دەیناسێت.. ئەو كەسێكی هێمن 

و لەسەرخۆ و بێكێشەیە.. هەربۆیە دڵگران بووم. 
بۆ ئەوەی ئەو گومانە لەچاوەكانی دایكمدا بڕەوێنمەوە، 
و  گرت  دا  دڵی خۆم  بە  دانم  دایكم،  چاوی  لەپێش  كەمێك 
خۆم وا نیشان دا كە هێمن بوومەتەوە. خۆم بە سەیركردنی 
كرد.  فەرامۆش  دایكمم  ك��ردەوە.  سەرقاڵ  تەلەفزیۆنەكەوە 
بۆ  كەوت  بەڕێ  چێشتخانەكە  ب��ەرەو  دایكم  كاتەی  ئەو  تا 

ئامادەكردنی شێوی ئێوارە. هەستم دەكرد لەسەر ئاگرێكی 
دەگریام.  ناخەوە  لە  دەسووتێت.  جەستەم  هەموو  بەتین، 
لە شتێك  بیرم  لە چاوەكانم بزر بوو،  دایكم  ئەو كاتەی  تا 
هەموو  بشارمەوە.  پێ  ناخمی  هەستەی  ئەو  تا  دەك��ردەوە 

بیرم لە سوركێودا قەتیس مابوو. 
دواج����ار ب���ەرەو ه��ەورەب��ان��ەك��ە ڕوی��ش��ت��م و ب��ە هێمنی 
سەربان.  چوومە  و  ت��رازان��د  دەرگائاسنەكەم  ئەڵقەڕیزی 
كزەبایەكی  بە  هەستم  دەچ��وو..  ئاوابوون  و  ب��ەرە  زستان 
جەستەمی  هەموو  ماكسیەكەمەوە  لەژێر  كە  ك��رد  س��ارد 
دەتەزاند. لەپرێكدا دامە پڕمەی گریان و لەبەر خۆمەوە وەك 
بۆ كەسێك لە نزیكی خۆمەوە بدوێم، دەموت: »تۆ بڵێی ئەوە 
بۆچی  ئەی  نەبێت..  ئەو  ئەگەر  بڕواناكەم..  بێت؟!  سوركێو 

دوو ڕۆژە نەهاتووەتەوە بۆ پەیمانگا؟!«. 
زۆر  ئ���ەوەی سوركێو  ب��ەه��ۆی  دەك����ردەوە  ل��ەوە  بیرم 
بەهۆی  پێدەچێت  دەبوو،  خوێندكارەكان  بە  تێكەڵ  بەكەمی 
هەواڵی  ئاگاداری  كەسێك  هیچ  ساردەیەوە  پەیوەندییە  ئەو 
خۆیان  وەك  زۆربەیان  خوێندكارەكان  خۆ  ئەگەرنا  نەبێت. 
باسیان دەكرد لە خۆپیشاندانەكان بەشدار بوون. من لەبەر 
بە  بیرگەل  چەندین  گ��ری��ان��ەوە  هەنسكی  ب���ەدەم  خ��ۆم��ەوە 
مێشكمدا هاتن و چوون. هەموو بیر و بۆچوونەكانم لەسەر 
ئەوە بوون ئاخۆ ئەو سوركێو ناوەی بێژەرەكە باسی لێوە 

كرد، خۆیەتی یان نا!. 
ئ��ەو ئ��ێ��وارەی��ە ئ��ەوەن��دە دڵ��م گ��وش��راب��وو، ئ����ارەزووی 
لە  ڕۆژانەمەوە، خۆم  كاری  بیانووی  بە  نەكرد.  شێوكردنم 

ژوورەكەم نا و پەتۆیەكم دا بەسەر خۆمدا. تەنانەت سەریشم 
داپۆشی، بۆ ئەوەی دایك و باوكم گومانێكم لەسەر نەكەن. 
بەتاییبەت دایكم ئەو ئێوارەیە بەردەوام تێبینی ڕەفتارەكانی 
دەكردم. منیش بە شێوەیك خۆم دەنواند كە ئەوەی ڕووی دا 

تەنیا دەربڕینی هەستێكی مرۆڤانەیە و هیچی تر. 
كاتێك  لە چاوەكانم كەوت.  ئاستەم خەو  بە  ئەو شەوە 
پێدەچوو  كرد.  تەڕیی چاوەكانم  بە  ڕابووم، هەستم  لەخەو 
ئەو  مۆڵی،  خاتوو  ئای  گریابێتم.  هەر  خەویشەوە  دەم  بە 
ڕۆژە چیم بەسەر هات! هەرگیز متمانەم بەوە نەبوو ڕۆژێك 
سوكێو بەو شێوەیە خۆی بخزێنێتە ناو دڵ و ڕۆحمەوە. منێك 
كە بەردەوام بە پارێزەوە ڕەفتارم لەتەكیا دەكرد و هەموو 
دەرچەیەكی ڕۆحم لێ  كڵۆم دابوو، بەڵام ئەو خۆنەویستانە 
و  بردبوو  ناخم  كەلێنانەی  ئەو  هەموو  بە  پەی  ئاو،  وەكو 
خۆی ڕۆكردبووە ناومەوە و هەموو دڵ و ڕۆحمی لەخۆی 
ویستی  بەبێ  كرد  هەستم  زانی،  بەخۆم  كاتێك  پڕكردبوو. 
خۆم، ئالودەی نیگاكانی بوومە، ئای لە عەشق چ تەلیسمێكە 

وا بەئاسانی كۆیلەی خۆیت دەكات؟!
بە  خ��ۆم  م��ەزن��ەوە،  خەمێكی  و  گریان  پڕلە  دڵێكی  بە 
پەیمانگادا كرد، بە وێنەی ئەو هەورەی ڕووی خۆری ئەو 
دەك��رد  هەستم  گوشرابوو.  دڵ��م  ش��اردب��ووەوە،  بەیانییەی 
ئەو دیمەنە، هاوشێوەی خەمەكانم، گوزارشت لە ناخی من 
دەكەن. بە ئومێدیكەوە لە دەرگا سەرەكییەكەی پەیمانگاكەوە 
قوژبنێكی  و  كون  هەموو  بە  هەڵگەڕاوەكانم  سوور  چاوە 
ئەو خوێندكارانەشم  هەموو  لە  تەنانەت  ئەگێڕا.  ناوەدا  ئەو 

دەڕوانی كە بە گومانێكەوە لە قژە ئاڵوزكاوەكەمی دەڕوانی. 
ئەمویست لە چاوەكانیاندا هەواڵێكی سوركێو بخوێنمەوە. بە 
نائارامییەكەوە كە بە ڕوونی بە ڕەفتارە هەڵچوونەكانمەوە 
بەو  كرد.  كافتریاكەدا  هۆڵی  بە  خۆم  ڕاستەوخۆ  دیاربوو، 
بەیانییە زووەی كە تەنیا ئەو خوێندكارە دەوڵەمەندانەی لێ 
بوو، بە هۆی زیاتر خەریكبوونیان بە ڕازاندنەوەی خۆیانەوە، 

نەیان دەپەرژایە سەر ژەمی سپێدە. 
لەوێ  بەدەم قسەو پێكەنینەوە، قاوڵتیان دەكردەوە. چاوێكم 
بە نێویاندا گێڕا، پاشان بیرم لەوە كردەوە سەرێكی بەشەكەی 
بدەم و لە هاوڕێكانی خۆی هەواڵێك بزانم. لەو كاتەدا نزیكی 
دووهاوڕێی  بوومەوە.  ڕووپێوی  بەشی  دەرگای سەرەكیی 
ئەو  ئ��ەوەی  بۆ  منیش  دەرەوە.  دەهاتنە  دەرگاكە  لە  پەری 
خۆم  كەمێك  بشارمەوە،  ڕوخسارمدا  لە  شێواوەم  هەستە 
ئارام كردەوە و بە دەستێكم خۆم بە شانەكردنی قژە درێژ 
بە  نەمابوو  ئەوەندەی  كرد.  خەریك  ئاڵوسكاوەكانمەوە  و 
تەواوی لە تەنیشتمەوە تێپەڕ ببن. بە ئارامییەكەوە ئاوڕێكم 

بۆ دانەوە و بە خەندەیەكی دەستكردەوە پرسیم:
-... سوركێوتان نەبینیوە.. 

هەردووكیان، كەمێك لێمیان ڕوانی و یەكێكیان ئەوەندەی 
وت:

- ئێمەش دوو ڕۆژە نەمان بینیوە. 
هەستێكی پڕ لە ترس، هەموو جەستەمی تەنییەوە. بیرم 
لە خۆم دەكردەوە بۆچی بەو شێوەیە خۆم لەدەست داوە و 
بێئاگایانە ڕەفتار دەكەم! بۆ خۆیشم نەمدەزانی ئەو ئاگرەی 

لە نیو دڵمدا جۆشی ئەدا، لە چ شوێنێكی ناخمەوەیە كە بۆ 
بكردایەتەوە،  لەو  بیرم  سوركێو سەرچاوەی گرتووە! هەتا 
ئەوەندەی تر، دڵم بۆی قوڵپی ئەدا. لە دەرگاكەوە سەرێكم 
بەناو هۆڵەكەدا كرد، كە پەری م بینی خۆی بە تەلەفۆنەكەیەوە 
هات.  دڵمدا  تاریكیی  بەنێو  ترووسكاییەك  كردبوو  سەرقاڵ 
هەنگاوێكم مابوو بگەمە نزیكی، پەری سەری بڵند كرد. كە 
كە  دەنگێك  بە  و  ب��ووەوە  ڕاس��ت  لە شوێنی خۆی  بینیمی 

خەمێكی پێوە دیار بوو، وتی:
لە هاوڕێكانی كردووە، كەس  - منیش پرسیاری زۆرم 
مۆڵەتی  فەرمی  بە  ڕۆژ  دوو  ئەڵێن  تەنیا  نازانێت.  هەواڵی 
نائومێدییەك  بە  هەستی  چاوەكانمدا  لە  پەری  وەرگرتووە. 

كردبوو، بە دەنگێكی خەمناكەوە وتی:
- هەر یەكەم ڕۆژ زانیم تۆ عاشقی بوویت.. 

ل����ەدوای ق��س��ەك��ەی پ����ەری، زم��ان��م ن���ەب���زوا. ت��ەن��ی��ا بە 
نائارامەوە بەرەو دەرەوەی هۆڵەكە ڕێم كرد.  جەستەیەكی 
ئەوەندە گوێم لە دەنگی پەری بوو كە دەیگوت: هیوادارم هیچ 

شتێكی خراپ ڕووی نەدابێت. 
من ئیتر من بە خەمێكەوە كە تەواو دڵی گران كردبووم، 
بەرەو هۆڵی كافتریاكە بەڕێ كەوتم. بە نیگایەكی خەمناكەوە 
لەو خوێندكارانەم دەڕوانی كە هۆڵەكەیان جەنجاڵ كردبوو. 
كە  دای��ەوە  گۆشەیە  ئ��ەو  بۆ  ئاوڕێكم  خ��ۆم،  ویستی  بەبێ 
لە  بینیم سوركێو پشتی  دائەنیشت.  لێی  بەردەوام سوركێو 
هۆڵەكە كردووە، لە پەنجەرەكەوە لەو بارانە دەڕوانێت، كە 

بەتاو دێتە خوارەوە. 

ئای لەو ڕۆژەی منی بە عەشق ناساند!! متمانەم پێ بكە 
خاتوو مۆڵی، ئەو ڕۆژە من خۆم نەبووم كە بە پارێزییەوە 
هەستەكانم  بە  تێهەڵچوونێكم  هەموو  لە  و  دەكرد  ڕەفتارم 
لە  ب���ووم.  دی  كەسێكی  بەڵكو  دەه��ێ��ن��ای��ەوە.  بەئاگا  خ��ۆم 
هەموو  و  دەك���ردم  پ��ێ  گ��ەم��ەی  خ��ۆی  ویستی  ب��ە  ناخمدا 
بیركردنەوەكانمی لە مێشكمدا كڵۆم دابوو. منێكی پارێزئامێز، 
بووبوومە كۆیلەی بڕیارەكانی و خۆی لە مندا دەنواند. وای 
لێ كردم بە ئومێدێكەوە لێی نزیك ببمەوە، كە چارەنووسم 

لە بوونی ئەودا بێت. 
من بەو شێوەیە ڕەفتارم دەكرد و بە ڕوویەكی خەندە 
ئامێزەوە هاتمە نزیكیەوە و بەدەنگێكی پڕ لە خۆشەویستییەوە 
ب��ان��گ��م ك���رد. ك��ە ئ����اوڕی ب��ۆ دام�����ەوە، ب��ە خ��ەن��دەی��ەك كە 
تامەزرۆیی خۆمم تیا دەبینی، هەموو ناخمی هەژاند. وای لێ 
بكەم  ناخم  ئەو هێزەی  تر خۆم ڕادەستی  ئەوەندەی  كردم 
كە مێشكی بەند كردبووم. لەسەر كورسیەكەی بەرامبەری 
دانیشتم. ئەو بەردەوام بەو خەندەیەوە لە قوڵایی چاوەكانمی 
نیگایەی بووم كە  دەڕوان��ی. منیش ئەوەندە تامەزرۆی ئەو 
بووینایەو  تابلۆیەك  تەنیا  هەردووكمان  دەكرد،  ئ��ارەزووم 
بەو شێوەیە ماباینایەتەوە. بەڵام ئەو بە پەیڤێكی شیرین منی 

بزواند و وتی:
- خوێندكارەكان وتیان بە تاسەوە هەواڵت پرسیوم.. خۆ 

هیچ نەبووە؟! 
ئەوەندەی پێ وتم.. من ناخم پژا. بۆ خۆیشم نەمدەزانی 
لە مێژەوە  بۆچی بەو شێوەیە ڕەفتار دەكەم! وەك ئەوەی 

عەشق ناخمی تەنیبێت، پێم وت:
- بۆ چی وا دەكەیت ها.. ئەی تۆ نازانیت من لە دوێنێوە 

ناخم بۆت دەسووتێت؟!
ئەو بە گومانەوە لێمی دەڕوانی.. وەك ئەوەی متمانە بەو 
قسانە نەكات كە لە دەمم دێنە دەرەوە. بەدڵێكی پڕەوە كە 

هەستم دەكرد لێی دەپاڕێمەوە وتم:
- من نامەوێت لە دەستت بدەم سوركێو.. دەمەوێت بۆ 
تۆ  بێ   ئەستەمە  دەك��ەم  هەست  بیت..  ژیانمدا  لە  هەمیشە 

بتوانم ژیان بكەم.. 
ئەوەندەم زانی ئەو خەندەیەی بەردەوام لەسەر لێوەكانی 
لە  پڕ  قووڵی  هەناسەیەكی  بووبوو.  ون  بوو  دەمێك  بوو، 

ئازاری هەڵكێشا و بە دەنگێكی خەمگینەوە پێی وتم:
- تۆ ئاگات لەخۆتە چی دەڵێیت؟! هیچ بووە؟! پێم بڵێ .

ئ��ەوەن��دە خ��ۆم ل��ەدەس��ت داب����وو، ب��ێ��ئ��اگ��اب��ووم ل��ەوەی 
چاوە  دیمەنەی  ل��ەو  نزیكمان  خوێندكارەكانی  لە  زۆرێ��ك 
پشتم  و  هاتمەوە  بە خۆمدا  كەمێك  دەڕوان��ی.  تەڕەكانمیان 
سڕی،  چاوەكانم  دەستەكانم  بە  دای��ەوە.  كورسیەكەوە  بە 
خوێندكارەكانی  سەرنجی  هۆی  بە  هەردووكمان  ماوەیەك 
لێكردم  داوای  پاشان سوركێو  بووین.  بێدەنگ  نزیكمانەوە، 
بارانەكە  دەرەوە،  دەرگاكەی  گەیشتینە  تا  دەرەوە.  بچینە 

كەمێك خۆشی كردبووەوە. سوركێو وتی:
- قسەم بۆ بكە.. بزانم چی بووە! 

بهێنمەوە،  بەئاگا  دۆخە  لەو  دەمویست خۆم  كاتەدا  لەو 
ب��ەڵام ئ��ەو ئ��اگ��رەی ناخم، كە ب��ۆم دان��ەئ��ەم��رك��ای��ەوە، وای 

لێكردم ئەویش بە خۆمەوە بسووتێنم. بەدەم قسەوە بەرەو 
ناوەڕاستی گۆڕەپانەكە دەڕۆیشتین، هەموو ئەو هەواڵەم بۆ 
لێم  كە  بیستبووم.  تەلەفزیۆنەكەوە  لە  دوێنێ   كە  گێڕایەوە 
كاتەدا  لەو  من  بینی.  لە چاوەكانیدا  قووڵم  ڕوانی، خەمێكی 
هەستم بە نیگەرانی ئەو دەكرد. وای بۆ دەچووم ئەو بەو 
یەكتریدا  ناخی  بەناو  ئێمە  كاتێك  دەبێت.  دڵخۆش  هەستەم 
ڕۆچوو بووین، باران بە هێمنی هەردووكمانی دەشۆردەوە. 

سوركێو بە دەنگێگ كە ئازاری لێدەچۆڕا پێی وتم:
دۆخەدا  لەم  من  مەكە.  ئەوە  شەونم..  لێدەكەم  تكات   -
بەرگەی ئاگری عەشق ناگرم.. تكات لێدەكەم با هەستەكانت 
دڵت نەسوتێنێ .. دەزانم منت خۆش دەوێت.. بەڵام منێك كە 
توانای ئەوەم نییە لەسەر پێكانی خۆم بوەستم.. چۆن بتوانم 
دەستی تۆش بگرم. ئاخر عەشق كەسێكی دەوێت لە پێناویدا 
باكی بە ژیان نەبێت. من ئێستا بە ئازاری دایكمەوە دەناڵێنم، 
ئاخر چۆن بەرگەی خەمێكی تر دەگرم؟! كە بە هێندەی ئەو 
تۆ  هێندەی  بە  دڵنیا  شەونم..  لێدەكەم  تكات  بێت؟!  م��ەزن 
بینیمیت لە چاوەكانتا  لە یەكەمین ڕۆژ كە  خۆشم دەوێیت. 
هەستم بە جوانی و سادەیی ناخت كردووە. دەمویست ئەو 
هەستەی ناخت وەك خۆی بمێنێتەوە و خاوەنی هێزێك بێت 
بێت.  خۆڕاگر  ڕۆژگ��اردا  زەبرەكانی  لەبەردەم  بتوانێت  كە 
هەربۆیە بە كتێبم ئاشنا كردیت. دڵنیا بە ئەوە جوانترین و 
دەبێت  زێدەتر  من  لە  بە  دڵنیا  دەبێت.  هاوڕێت  بەنرخترین 
ناكات..  بریندار  هەستەكانت  ن��ادات..  ئ��ازارت  كتێب  ب��ۆت.. 
بەردەوام  دەتوانێت  كە  هاوڕێیە  تاكە  ئەو  ناهێڵێت..  بەجێت 

لەگەڵ خەونەكانت بمێنێتەوە.
لەژیاندا  ئێستا  ئەو  ئەگەرچی  دەبرد،  بە شەونم  ئیرەیم 
نییە، بەڵام دۆزینەوەی هاوڕێیەكی وەها، ئەستەمە بتوانێت 
خۆنەویستانە لەتەكتا ڕەفتار بكا. ئەو، شەونمی بە گەوهەری 
نزیكەوە هەست  لە  لە مرۆڤەكان  ناساند، كە زۆرێك  كتێب 
كە  دەك��ردەوە  لە خۆم  بیرم  لەو ساتەدا  ناكەن.  بوونی  بە 
بە وێنەی شەونم، هەستم بە عەشقێك دەكرد كە بە هێمنی 
لەگەڵیدا  هەستەكانم  دەمویست  ناومەوە.  خزاندبووە  خۆی 
گەشە بكەن و چێژ لەو ڕفتارانە وەرگرم كە خۆنەویستانە 

وەك هەرزەكارێك خۆی لە پەرچە كردارەكانمدا دەنواند. 
وشەیەكەوە  لە  تەنها  بە  ب��ووم  ئ��ەوەدا  چاوەڕوانیی  لە 
ناخم بهەژێت و خۆم ڕادەستی خەونەكانم بكەم، بەڵام لەگەڵ 
بەخۆم  گران كردبووم.  دڵی  ئەو دۆخەدا، گومانێك  هەموو 

دەوت: 
- تۆ بڵێی لیۆن بە وێنەی سوركێو بتوانێت بە گەوهەری 
خۆشەویستیی ناخیم ئاشنا بكات؟! ئاخر ئەو ئەوەندە ئاوێتەی 
لە  جیاواز  هەستی  دوو  بتوانێت  ئەستەمە  بووە،  كارەكانی 
خۆیدا كۆ بكاتەوە. تۆ بڵێی ئەو بتوانێت ئەو ڕووەی خۆیم 

پێ ئاشنا بكات كە من لێی چاوەڕوان بووم! 
تۆمارەكانی  ئاوێتەی  تر  ئەوەندەی  ئەندێشەیەوە  بەو 
شەونم بووم، تامەزرۆی ئەوە بووم بە ئاكامی ئەو عەشقە 
مەنگە بگەم كە چۆن لە ناخی شەونمدا تەنیا بە بیستنی ناوی 
سوركێو، خۆی شڵەقاند و شەونمی گیرۆدەی ژیانێك كرد 

كە هەرگێز چاوەڕێی نەبوو. 

خوڕەی بارانەكە، بە ئاوازێكی نامۆوە، سەرنجمی بۆ لای 
و  لادا  پەردەكەم  بەهێمنی  ڕاكێشا.  ژوورەك��ەم،  پەنجەرەی 
كلووە  بە  تێكەڵ  ب��اران  دڵۆپەی  بینیم  ڕوان��ی.  دەرەوەم  لە 
بەفری تەڕ، لە ئاسمانەوە، بەدەم سەمایەكی ناوازەوە، بەرەو 
زەوی دەهاتنە خوارەوە. ئەو دیمەنەم، ئاوێتەی ئەو ڕۆژەی 
بارانەكەدا دەپەیڤین. لە  لە بەردەم  شەونم كرد، كە پێكەوە 
تەنیایی خۆمدا، ئازارم ئەچەشت. ئەندێشەم كەیلی بیرگەلێكی 
پێی  هێشتا  كە  ئ��ەدا  لێی  كەسێك  بۆ  دڵم  ب��وو.  عەشقبازی 
ئاشنا نییە. بەو هەستەوە بەرەو لای تۆمارەكان گەڕامەوە 
و دەستم بە تەواوكردنی ئەو بەشە تۆمارە كرد كە شەونم 

دیاریی كردبوو.
ئ��ای خ��ات��وو م��ۆڵ��ی، م��رۆڤ گ��ەر ب��ە ه��ەم��وو هێزەكانی 
چارەنووسدا،  لەبەردەم  بكات،  خۆی  لە  بەرگری  ناخیەوە 
ناتوانێت  هەرگیز  م��رۆڤ  دائ���ەدا.  چ��ۆك  كۆیلەیەك  وەك 
دەستبەرداری خەونەكانی بێت. بەڵام هەر ئەو خەونانەیە كە 
لە ناخدا دەبنە ڕێچكەی جیاواز و لەگەڵ بەركەوتەكانی ژیاندا، 
كاتێك  ئ��ەوەی  دەگاتە  تا  دەبنەوە،  لێ  پۆپی  و  لق  ئەوەندە 
كە  دەبینیتەوە  خۆت  ڕێگایەك  نێوەی  لە  دەزانیت،  بەخۆت 
گەڕانەوەی ئەستەم دەبێت. من لەو نیوە ڕێیەدا هەنگاوەكانم 
بۆ دواوە قەتیس مابوو. بەناچاری، ملی ئەو ڕێگەیەم گرت 
كە چارەنووسی خۆم تیا دەبینییەوە. درێژەم بەو هەنگاوانە 
دەمنا.  بەردەڵاندا  و  كۆسپ  چەندین  بەسەر  كوێرانە  كە  دا 
لێنەگەڕام سوركێو لەگەڵ ئازارەكانی دایكیدا بەئارامی بژی. 

وەك شەیتانێك دزەم كردە ناو خەونەكانیەوە. 

ئەوەندە خۆپەرستانە ڕەفتارم دەكرد، تەنانەت لێنەدەگەڕام 
نەخۆشی  بەدەست  ئەو  بكاتەوە.  ژیان  لە  بیر  بوونم،  بەبێ  
لە سوركێو  ئازاری دەچەشت. كەمدەرامەتی وای  دایكیەوە 
كردبوو، ڕۆژانە لە دوای دەوامی پەیمانگا، لە نانەواخانەیەك 
تەنانەت  ژیانیەوە،  ناو  چووبوومە  هێندە  من  دەكرد.  كاری 
باسی  ڕۆژێك سوركێو  دەبرد.  نهێنیەكانی  هەموو  بە  پەیم 
ئەو ژیانە تاڵەی خۆی بۆ دەگێڕامەوە كە هەر لە منداڵییەوە 

پێی ئاشنا بووبوو. دەیگێڕایەوە و دەیگوت: 
كاتێك باوكم لە شەڕی ناوخۆدا كوژرا، ئیتر ئەو دنیایەی 
كە بە بچوكی بیرم لێ دەك��ردەوە، بۆ من بووە زەریایەكی 
منداڵی  ب��ەو  من  ب��وو.  ئەستەم  تێیدا  مەلەكردن  و  ف��راوان 
دەكرد.  تێدا  مەلەم  كوێرانە  خۆمەوە،  ئەزموونیەی  كەم  و 
بۆ  كە  بدەم،  ئەستەمە  پڕ  ژیانە  بەو  درێژە  تەنیا  بۆئەوەی 
خۆمم هەڵبژاردبوو. ئیتر من لەوە بەدواوە منداڵێك نەبووم 
ب��ەردەم  لە  ببینم..  ژی��ان  لە  چێژ  باوكمدا  ن��ازی  ژێر  لە  كە 
ئەو ژیانەدا خۆم بە بەرپرسیار دەزانی. بە گەورەییەوە لە 
كە  دەچواند  پاڵەوانێك  وەك  خۆم  وێنای  دەڕوان��ی.  خۆمم 
چۆن ڕووبەڕووی ئەژدیهایەك دەبێتەوە. ئاوا بەرانبەر ئەم 

ژیانە سەختە دەجەنگام.
تەنیا بۆ ئەوەی هیوایەكی ژیانی پڕ لە ئاسودەیی بە دڵی 
دایكم ببەخشمەوە، ڕۆژانە وەك مرۆڤێكی مەزن، بەناو ئەو 
بازاڕە جەنجاڵەدا دەگەڕام. بۆ ئەوەی بڕێك پارە پەیدا بكەم، 
تا ئێواران ژەمێك خواردن بۆ خوانی ئێوارە، لەگەڵ دەستی 
ئەوەم  هەوڵی  ئەوەشدا  لەگەڵ  بهێنمەوە.  دایكم  بۆ  خۆمدا 

ئەدا، كە خوێندن تەواو بكەم و پاشەڕۆژێكی ڕوون بەدەست 
بهێنم، كە باوكم خەونی پێوە دەبینی. 

كاتێك گوێبیستی ئەو خەمەی سوركێو بووم، ئەوەندەی 
تر، دڵم هۆگری بوو. هەستم دەكرد ئەو گەنجێكە جیاوازتر 
ئەوانەی  دەك���ردەوە.  بیری  ت��ر،  گەنجانەی  ئ��ەو  هەموو  لە 
چۆن  ك��ە  دەبینی  بەیانییەكەوە  ب��ە  خەونیان  ش��ەوان��ە  ك��ە 
كاتەكانیان بە گەمەو گەشت و گەڕانەوە بەسەر بەرن. ئەو 
بەردەوام وەك كەسێكی ناڕازای لە ژیانی دەڕوانی. تەنانەت 
بەهۆی  كە  عەشاماتەی  ئەو  هەموو  بەرامبەر  هەڵوێستی 
خرۆشاندبوو  ش��ارەی  ئەو  هەموو  كە  خۆپیشاندانەی  ئەو 
و چەند مانگێك درێژەی كێشابوو، جیاواز بوو. پێی وابوو 
تاكێكدا شۆڕ  هەموو  ناخی  تاریكی  بەناو  پێویستە شوڕش 
بێتەوە تا دەگاتە ئەوەی هەموو كەسێك لەناو خۆیدا خۆی 
ئەدۆزێتەوە و هەست بە بوونی ڕاستەقینەی خۆی دەكات. 
ئەگەر نا ئەستەمە مرۆڤ بتوانێت لە ڕووكەشدا هەموو ئەو 

بەربەرستانە تێك بشكێنێك كە ناخی داگیر كردووە.
لە  بیر  ش��ەوان��ە  لێكردم،  وای  سوركێو،  قسانەی  ئ��ەو 
بوونی خۆم بكەمەوە. وشەكانیم لەگەڵ ناخ و هەستی خۆمدا 
ناسیبێتم  كە  مرۆڤێكە  تەنیا  ئەو  دەك��رد  هەستم  دەچواند. 
كاتێك سوركێو  بكا.  ناخم  ڕاستیەكانی  بە  درك  بتوانێت  و 
گۆشەگیرییەی  هەستە  لەو  زیاتر  من  ئ��ەدوا،  شێوەیە  بەو 
تێدەگەیشتم كە سەرەتا بووبووە گرێیەك لە ناخمدا. ئەو كاتە 
لە هەستی گۆشەگیریی تێگەیشتم كە مرۆڤ كاتێك بەرامبەر 
لە  كە  نوێیە  ژیانێكی  بە  پێویستی  دەوەستێتەوە،  ژیان  بە 

ناخیدا بە ویستی خۆی، دروستی بكا، بۆئەوەی چێژی ژیانی 
تیا بدۆزێتەوە.

ڕۆژانە  خۆپیشاندەرەكاندا،  درێژەی  لەگەڵ  ماوەیە  ئەو 
دائەنیشتین،  گۆشەیە  ل��ەو  پێكەوە  پشووەكاندا،  كاتی  لە 
ب���ەردەوام  خەونەكانی.  هێلانەی  كردبوویە  سوركێو  كە 
داواكانی  لەسەر  گفتوگۆمان  دۆخەكەدا،  گۆڕانكاریی  لەگەڵ 
خۆپیشاندەرەكان دەكرد. من ئەوەندە بە تاسەوە چووبوومە 
سوركێو  قسەكانی  ل��ەس��ەر  زۆرج���ار  ب��اب��ەت��ەك��ان��ەوە،  ن��او 
تێبینیم دەدا. كاتێك سوركێو گوێبیستی دەبوو، بە نیگایەكی 
دەكرد  هەستم  ساتەدا  لەو  من  دەڕوان���ی.  لێمی  گومانەوە 
تێبینیەكان هەستێكی ناڕازیان لە دڵیدا دروستكردبێت. بەڵام 

ئەو بەخەندەیەكەوە پێی دەوتم:
- ه��ەس��ت ب��ە خ��ۆش��ح��اڵ��ی دەك����ەم ك��ە خ��ەری��ك��ە ل��ەن��او 
من  خۆت.  خاوەنی  دەبیتە  و  ئەدۆزیتەوە  خۆت  باسەكاندا 
بن،  خۆیان  خەونەكانی  و  ویست  خاوەنی  ژنان  دەمەوێت 
ئەگەرنا دەبێت هەتا ماون درێژە بەو ژیانە كۆیلایەتییەیان 

بدەن كە پێوەی دەناڵن. 
هەستێكی  بە  كردبووم  لێ  وای  سوركێو،  قسانەی  ئەو 
ناوەڕاستی  لە  ڕۆژان��ە  كە  بڕوانم  كەسانە  لەو  ج��ی��اوازەوە 
شاردا خڕ دەبوونەوە و هەستی ناڕازیی خۆیان دەرئەبڕی. 
هەندێك  كڕینی  ب��ۆ  ب���ازاڕ  چووینە  دای��ك��م  ل��ەگ��ەڵ  ڕۆژێ���ك 
پێداویستی ماڵەوە، كاتێك لە گۆڕەپانی ناوەڕاستی شارەكە 
بڵندگۆی  لەسەر  كرد  لاوێكم  چەند  تێبنی  بووینەوە،  نزیك 
ناوەڕاستی عەشاماتەكەوە وەستابوون و بە دەنگێكی پڕ لە 

لەگەڵ  دەكرد.  دەسەڵاتیان  چاكسازیی  داوای  هەڵچوونەوە 
بە  بوون  لەوێ   ئەوانەی  هەموو  قسەكانیاندا  تەواوبوونی 

گوڕێكەوە چەپڵەیان لێ ئەدا و هاواریان دەكرد.
من لەو كاتەدا كە لە دوورەوە لەگەڵ دایكم لێم دەڕوانین، 
هەستم بەو بۆ چوونە جیاوازەی سوركێو دەكرد كە دەیوت 
ئەوە تەنیا هەڵچوونێكی كاتیی ناخیانە، تا بیری گۆڕانكاری 
هەرگیز  نەبێتەوە،  مرۆڤدا شۆڕ  ژیانی  و  ناخ  هەموو  بەناو 
ئەوەندە  ب��دات.  ناڕەزایەتیانە  بەو  درێ��ژە  ناتوانیت  م��رۆڤ 
نەبێت تەنیا چەند كەسێك دەبنە قوربانی ئەو دۆخە. لە دڵی 
خۆمدا بیرم لەوە دەكردەوە كە بڕۆمە سەر ئەو بڵندگۆیەی 
كە كۆمەڵێك نۆرەیان گرتبوو بۆ خوێندنەوەی وتارەكانیان. 

دەمویست بە دەنگێكی بڵند هاوار بكەم و بڵێم:
تەنیا  دەك��ەن��ەوە..  سادە  شتگەلێكی  لە  بیر  تەنیا  ئێوە   -
بۆ  دووبارەبوونەوەیدا  لە  كە  ئ��ەدەن  ژیانەتان  بەو  درێ��ژە 
بیری  بگەڕێن و  ناخی خۆتانا  بەناو  ك��ردووە.. بڕۆن  گەنی 
خۆتان ئازاد كەن.. بڕۆن چەندین كچی وەك نارین لە دەست 
ئەو كەلتوورە قوتار كەن كە بەردەوام هەڕەشەی مەرگ لە 

خەونەكانیان دەكات. 
لەو كاتەدا دایكم بە زەبر پەلێكمی بۆ ی لای خۆی كێش 

كردم و وتی:
- ب���ڕۆ ك��چ��م.. ئ���ەوە ش��وێ��ن��ی ئێمە ن��ی��ی��ە. ب��ا ت��ووش��ی 
كێشەیەكیش نەبین.. ئێستا باوكت بێتەوە و بزانێت هیچمان 

بۆ ئێوارە ئامادە نییە، گۆبەندێكمان بۆ ئەنێتەوە.
بە  ن��اڕازی  خەڵكی  لە  زۆرێ��ك  كە  خۆپیشاندانەی  ئ��ەو 

ئومێدیەوە بوون، وەك سەرابێك لەناو خەونی هەمواندا بە 
هێمنی ڕەوییەوە. ژیان گەڕایەوە سەر هێڵی ئەو بازنەیەی كە 
لە مێژەوە قەتیس بووە. لەو دۆخەدا بە دووی ئەو خەونانەوە 
بووم كە ژیانێكی خۆشبەختیی تیا دەبینرا. لەتەك سوركێودا 
بەو  هەستەكانمان  و  دەك��رد  گوزەرمان  ناویدا  بە  پێكەوە 
و  دەبینرا  تیا  ژیانی  وێنای  جوانترین  كە  دەسپارد  ڕۆژان��ە 
كەیل بوو لە خۆشەویستی بۆ ژیان. بەو ئومێدەوە ژیانم ڕێ 
دەكرد. بێئاگا بووم لەوەی كە ژیان بۆ خۆیمان لووش ئەدا و 
هەموو خەونەكانمان لەو ڕێگەی عەشقەدا دەكاتە سەراب. تۆ 
بڕوانە خاتوو مۆڵی، بزانە ژیان چۆن گەمەی بە هەستەكانمان 
كرد و توڕی داینە نێو جەنگەڵی خۆیەوە، لەگەڵ یادەوەری 
ئەو ئازارەدا، هەست بە بارگرژی ناخم دەكەم، هێزی ئەوەم 
نییە ئەمشەو زێدەتر بۆت بپەیڤم. دەروونم شەكەتە و دڵم 
گرانە. ئێستا دەمەوێت ئەو هەستەم لە نێو خەوێكی بێئاگا لە 

ژیاندا كاڵتر بكەمەوە.

ڕۆژی سێهەم

- 7 -
بە زەنگی تەلەفونەكەی لیۆن، بەئاگا هاتمەوە. لە كاتژمێرە 
بەیانی  هەشتی  سەعات  ڕوانی،  مێزەكەم  سەر  بچوكەكەی 
بوو. تەلەفۆنەكەم هەڵگرت. لیۆن بە دەنگێك كە خۆشبەختی 

پێوە دیار بوو، وتی:
بۆ  بچیت  پێویستە  دەزان����م  م��ۆڵ��ی..  ب��اش  بەیانیت   -
نووسینگەكەت.. بەڵام ئەوەی بە لای هەردوكامنەوە گرنگە، 
لە هەواڵێكی  ئەوەی  بۆ  بكەیت..  ئیستا سەردانم  ئەوەیە كە 

گرنگ ئاگادارت بكەمەوە. 
لەمەڕ  داوێ��ك��ی  زان��ی��م س���ەرە  ژن����ەوت،  ئ���ەوەم  كاتێك 

كوشتنەكەی شەونم دۆزیوەتەوە. وتم:
بڵێی.. بۆ خۆت دەزانیت لە  - ئەتوانیت بە تەلەفۆن پێم 

نووسینگەكەم كارم زۆرە.. 
لیۆن بە دەنگێك كە هەڵچوونێكی پڕ لە سۆزی پێوە دیار 

بوو، وتی:
لە كاری نووسینگەكەت  ئەم كارە، زۆر  ئاخر مۆڵی..   -

كرنگترە. پێویستە خۆت لێرە ئامادەبیت. 
بەڕێوەبەری  بە  پەیوەندیم  داخستەوەو  تەلەفونەكەم 
بەشەكەمەوە كرد و مۆڵەتی ئەو ڕۆژەم لێ وەرگرت، پاشان 
ئاڵۆزكابوو،  كەوتمە خۆئامادەكردن. لەو كاتەدا بیرم تەواو 
بۆ خۆیشم  بكەم،  ئ��ام��ادە  ژوان��ێ��ك  بۆ  خ��ۆم  ئ��ەوەی  وەك 
نەمدەزانی بە چ پۆشاكێكەوە ڕوبەڕووی لیۆن ببمەوە. لەو 
كەوتوومەتە  تازە  و  هەرزەكارێكم  دەكرد  هەستم  ساتەدا، 
ناو  پۆشاكەكانی  هەموو  بەناو  عەشقێكی سەرەتاوە. چاوم 
زێدەتر  كە  دەگەڕام  پارچەكدا  بەدوای  ئەگێڕا،  كەنتۆرەكەدا 
لیۆن  لە  بیرم  بنوێنێ .  ڕاكێشتر  سەرنج  پێوەی  جەستەم 
بكوژەكانی  لە خەمی دۆزینەوەی  دەكردەوە، دەمزانی جگە 
شەونم، بە دووی بیانوویەكدا دەگەڕا كە زێدەتر خۆیم پێ 
ئاشنا بكا. لە چاوەكانیدا ئەو هەستەم دەبینی، كە وشەیەك لە 
ناخیدا پەنگی خواردووە و بەدوای كاتێكی گونجاودا دەگەڕا 

كە بیدركێنێ . 
لەناو هەموو پارچە پۆشاكەكانمدا تەنیا ئەو عەزییە دڵی 
گرتم كە مانگێك پێش هەواڵی كوشتنی شەونم، لە كۆگایەكی 
دەكرد  هەستم  كردبوو.  نمایشیان  یەكەمینجار  بۆ  ماركەدا، 
خوێندنەوەی تۆمارەكانی دوێنێ  شەوی شەونم، كاریگەری 
ساتانە  لەو  بیرم  دەگ��ۆڕی،  خۆم  كاتێك  كردبێت.  ناخم  لە 
ناو عەشقی سوركێو  دەكردەوە كە شەونم بەهۆی كەوتنە 
ڕەفتاری  و  دەدوا  بێئاگایانە  داب��وو.  لەدەست  خ��ۆی  ەوە، 
لەو  دەك��رد  هەستم  ئ��ەو،  شێوەی  بەهەمان  منیش  دەك��رد. 

دۆخەدا خۆم دەبینمەوە. 

ئاوێنەی  ب��ەردەم  چوومە  و  هاتمەوە  بەخۆمدا  كەمێك 
دەرگای كەنتۆری جلەكان و لە بەژنی خۆم ڕوانی و بە چەند 
دەنواند.  خۆم  ئاوێنەكەدا،  ب��ەردەم  لە  جیا،  جیا  شێوازێكی 
تەماشاكەرانێكدا  بەردەم  لە  جلەكانم  نمایشی  ئەوەی  وەك 
بكەم تا سەرنجی كڕینیان بۆ لای خۆم كێش بكەم. ئاوا بیرم 
لە سەرنجەكانی لیۆن دەك��ردەوە. ئاخۆ تا چ ڕادەی��ەك ئەو 
ڕەفتارانەم، هەستە شاراوەكانی ئەو دەبزوێنێت و دەیانهێنێتە 

گۆ! بەو ئەندێشەیەوە بەرەو بنكەكە بەڕێ كەوتم. 
كە لە دەرگاكە هاتمە ژوورەوە و لیۆن منی بەو شێوەیە 
بینی، هەستێكی نامۆم لە چاوەكانیدا بەدیكرد. ئەو بەردەوام 
چاوەكانی لە سەرم بوو. پاشان بە وردییەكەوە بە هەموو 
پاژنە  پێڵاوە  لەسەر  نیگاكانی  تا  هاتە خوارەوە.  جەستەمدا 
بە  هەستم  لیۆن،  دیمەنەی  بەو  من  گیرسایەوە.  بەرزەكانم 
بشارێتەوە،  هەستەی  ئەو  بۆئەوەی  لیۆن  دەكرد.  شادمانی 
لە جێگەكەی خۆی هەڵسا و بە خەندەیەكی خۆشحاڵییەوە، 
درێژكرد  مێزەكەی  بەردەم  كورسیەكەی  بۆ لای  دەستێكی 

و وتی:
- فەرموو مۆڵی لێرە دانیشە.

منداڵێكی  ب��ەژووری  بەردەمی،  مێزەكەی  سەر  دیمەنی 
بزێو دەچوو كە یاری تیا كرابێت. كاغەزێكی زۆر لە هەموو 
لەو  كاتەدا  لەو  من  ببووەوە.  بڵاو  مێزەكەی  سەر  لایەكی 
لەسەرم  چ��اوەك��ان��ی  لیۆن  دەڕوان����ی.  ش��پ��رزەی��ەم  دیمەنە 
بە  ك��رد،  پرسیارەكەم  لە  پڕ  نیگا  بە  هەستی  كاتێك  ب��وو. 
شەرمێكەوە دەستی كرد بە كۆكردنەوەی كاغەزەكان و بەو 

نیگا خۆشبەختییەی كە بەردەوام لە سیمایدا دەمبینی، وتی:
- بمبورە.. مێزەكەم بەهۆی كاری دوێنێ  شەوەوە، هەر 
ئێمە  كارەكانی  دەزانی  خۆت  بۆ  ماوەتەوە..  شێواوییە  بەو 
ئەوەندە تایبەتە، تەنانەت ڕێگە بە هیچ كەسێك نادەین بەبێ 

ئاگاداریمان بێتە ژوورەكانمانەوە.
دەبینم.  ئاسایی  دۆخەكە  كە  دا  نیشان  خۆم  وا  منیش 
بە  هەستم  دەك��رد.  نامۆكانیم  ڕەفتارە  چاودێری  ب��ەردەوام 
لەوە  بیرم  ڕەفتارەكانیدا.  لە  دەك��رد  ت��ەواو  گۆڕانكارییەكی 
و  ڕەفتار  ناسیم،  سەرەتادا  لە  كە  پیاوەی  ئەو  دەك��ردەوە 
بوون.  ڕەق  ماسولكەكانی جەستەی،  هێندەی  گوفتارەكانی، 
ئێستا هێندە بە نەرم و نیانییەوە دەبزوێ  و دەپەیڤێ ، دەڵێی 
خۆشحاڵی  تەزوویەكی  دیمەنەی  بەو  نەبووە.  ئەویش  هەر 
بە  هەستم  ب��ەردەم��ی��دا  ل��ە  ت��ەن��ی��ی��ەوە.  جەستەمی  ه��ەم��وو 
دوای  بە  چاوەكانیدا،  قوڵایی  لە  دەك��رد.  خۆم  سەركەوتنی 
وەڵامی ئەو پرسیارەی ناخی خۆمدا دەگەڕام: تۆ بڵێی وەك 
هەموو تاوانكارەكان ڕەفتارەكانمی خوێندبێتەوە و دركی بەو 

هەستەی ناخم كردبێت! 
ئەو ماوەیە هەردووكمان بێدەنگییەكی پڕ لە پرسیارمان 
هەڵبژاردبوو. ئەو دەستە پڕ ماسولكەكانی لەسەر مێزەكەی 
بەردەمی لەسەر یەك نابوو. چاوەكانی لەسەر قەڵەمدانەكەی 
بەردەمی بوو. من بە بیرهێنانەوەی وتەكەی خۆی، نیگاكانیم 

هێنایەوە سەر خۆم و وتم:
گوێبیستی  تا  هاتووم  ئ��ەوە  بۆ  دی��ارە  لیۆن..  بەڕێز   -

هەواڵە گرنگەكەتان بم. 

لیۆن وەكئەوەی لە خەونێك بەئاگا بێتەوە، ئاوڕێكی بۆ 
دامەوە و بە نیگایەكی پڕ لە پرسیارەوە لێمی ڕوانی، پاشان 

وتی:
بە  تەلەفونەكەم  دوای  لە  شەو  دوێنێ   بەدڵنییاییەوە..   -
ماركێتەكەوە  كامێرەی  لە  كە  ڕۆیشتم  گرتانەدا  ئەو  شوێن 
دۆزییەوە..  گومانلێكراوەم  ئەو  دواج��ار  كەوتبوو..  دەستم 
ه��ەواڵ��ەك��ە ئ��ەوەی��ە، ئ��ەو ك��ەس��ە ش��ەون��م دەن��اس��ێ��ت وەك 
ئێستا  ە..ك��ە  شەونم  هاوسەرەكەی  ئامۆزای  دەڵێت،  خۆی 

لەبەندیخانەیە.. 
لە چاوەكانیدا هەستم بە خۆشبەختیی سەركەوتن دەكرد. 

وتم:
- تۆ چۆن لەو گومانلێكراوە دەڕوانیت؟! هیچ بەڵگەیەك 

هەیە تا تۆمەتەكەی بەسەردا بسەپێنیت؟! 
بەو قسەیەم دەموچاوی ئەوەندەی تر سوورتر هەڵگەڕا و 
كەمێك لە جێگەكەی خۆیەوە خۆی ڕێك كردەوە. وەكئەوەی 

قسە بۆ كەسێك لەخۆی مەزنتر بكات، وتی:
- ب��ەدڵ��ن��ی��ی��ای��ی��ەوە.. ت��ۆ ب��ە وردی���ی���ەوە ل��ە ڕوداوەك����ان 
بڕوانە.. تۆماری كامێراكان، بۆ خۆیان ئەوە دەسەلمێنن كە 
ئەپارتمانەكەی  چاودێری  ڕۆژ  چەندین  بۆ  گومانلێكراوەكە 
شەونمی كردووە. پاشان بە پێی تۆمارەكە ڕۆژێك تا نزیكی 
ئەپارتمانەكە، بە دووی كەوتووە. بەڕوونی دیارە كە بە نهێنی 

چاودێری شەونم دەكات، تا دەگاتە دەرگای ئەپارتمانەكە.
و  بڕی  م  لیۆن  قسەكانی  پرسیارێك  بە  من  كاتەدا  لەو 

پرسیم:

- ئەی گومانلێكراوەكە لەسەر ئەو تۆمارانەی بەدەستت 
كەوتوون چی دەڵێت؟ 

بە دڵنییاییەكی زۆرەوە سەرێكی بۆ لەقاندم و وتی:
- خۆی ئەوە پرسیارە گرنگەكەیە كە ئەمشەو ئاراستەم 
كرد. لە وەڵامدا وتی) لەبەرئەوەی شەونم دەناسم بە دووی 
ئێرە!  هاتۆتە  چۆن  بزانم  و  بیدوێنم  ئ��ەوەی  بۆ  كەوتبووم 
ن��ەوەك  وت��م  و  ب��ووە  ئامۆزاكەم  هاوژینی  ئ��ەوەی  بەهۆی 
بینی،  پێویستی بە شتێك هەبێت. بەڵام شەونم كاتێك منی 
وابزانم هەستی بە ترسێك كردبوو، هەربۆیە نەمویست لەوە 
تری  شتێكی  هیچ  زیاتر  لەوە  ئەو  بكەم(.  چاودێری  زیاتر 
لەژێر  ناتوانێت هەر وا بە ئاسانی  نەدركاند. بەڵام دڵنیا بە 

دەستم خۆی قوتار بكات. 
لەو كاتەدا بیرم لەوە دەكردەوە ئەگەر شەونم هەستی بە 
شتێك كردبێت، ئەی بۆچی منی لەو دۆخە ترسناكە ئاگادار 
نەكردۆتەوە؟! من لەو كاتەدا بەناو خۆمدا دەچوومەوە. لیۆن 
كە وتی »لە خوێندنەوەی تۆمارەكاندا بە چی گەیشتیت؟« 
لەو  بیرم  ڕوان��ی  لێم  كەمێك  و  خ��ۆی  لای  هێنایەوە  منی 
ساتەی شەونم دەكردەوە كە بە دووی سوركێودا دەگەڕا، 
بەڵام ئەوەی من بە دوویدا دەگەڕام، ئێستا لە بەردەممدایە و 

بە هەستێكی عەشقبازییەوە دەپەیڤێت. 
من چێژم لەو گەمەیە دەبینی كە ئەو لە سەرەتاوە دەستی 
نێوان  لە  دەك��رد  ئ��ەوەم  ت��ام��ەزرۆری  لەناخەوە  پێكردبوو. 
دەستە ئاسنینەكانیدا جەستەمی وەك هەویرێك هەڵگڵۆفیبا. 
تۆمارەكانی  خوێندنەوەی  دوای  لە  شەوانەی  ئەو  هەموو 



170

شەونم كە ماندوو دەبووم، خۆنەویستانە ئەندێشەم بەرەو 
لە  هەستەم  ئەو  جار  چەندین  دەچ��وو.  دیدارمان  یەكەمین 
خۆمدا دووبارە و سێبارە دەكردەوە، كاتێك بەئاگا هاتمەوە 
خۆم لە نێو ئەو دەستە پڕ لە بازووەكانیدا بینییوە. ئەو ڕۆژە 
هەستێكی پڕ چێژی وەهای پێ بەخشیبووم، كە لێم دەڕوانی، 
هەستم بۆی دەبزوا. بەڵام نەمدەویست هەر وا بە ئاسانی 
خۆم ڕا دەستی حەزەكانی بكەم. دەمویست ئەوەندە درێژە 
بەو گەمە پڕ چێژە بدەم، تا ئەو كاتەی ناخی وەك بوركانێك 
دەهەژێنم و هەستە ئاسنینەكەی دەكەمە هەویرێكی نەرم و 
بە ویستی خۆم گەمەی سێكسیی پێ دەكەم. ئەو بەردەوام 
چاوەكانی بە هەموو جەستەمدا دەگێڕا، منیش بە دەنگێكی 

شەرمنەوە وتم:
- تا ئێستا هیچ شتێكی ئەوتۆم نەدۆزیوەتەوە كە شایەنی 
باس بێت. خوازیارم لەلایەن تۆمەتبارەكەوە شتێكت دەست 

بكەوێت. 
لیۆن وت، بەردەوام چاوەكانی لەسەر  كاتێك ئەوەم بە 
لە  ب��ك��ەم،  ت��ام��ەزرۆی  زی��ات��ر  ب��ۆئ��ەوەی  ب���وو.  مەمكەكانم 
ئیخەی كراسەكەم  بە دەستەكانم،  ئەودا،  خافڵبوونی چاوی 
چاوەڕواییەوە  لە  پڕ  نیگایەكی  بە  و  هەڵتەكاند  تر  كەمێكی 

لێیم ڕوانی. پێم وت:
- ئەگەر شتێكی گرنگت نەماوە، دەڕۆم. 

نیگاكانی بۆ سەر مێزە شێواوەكەی گواستەوە و كەمێك 
بێدەنگی هەڵبژارد، وەكئەوەی بیر لە شتێك بكاتەوە تاوەكو 
بە  كەمێك  پ��اش  ب���دات.  دانیشتنەكەمان  ب��ە  درێ���ژە  زی��ات��ر 

گومانێكەوە وتی:
- ئەی ناتەوێت چاوتان بە گومانلێكراوەكە بكەوێت؟ 

لەناخی دڵمەوە بە وێنەی ئەو، چێژم لەو دۆخە دەبینی، 
بەڵام بۆ بردنەوەی ئەو گەمەیە، وای لێكردم پێی بڵێم:

- كێشە نییە. 
بە خەندەیەكەوە وتی:

- لەوانەیە پرسیارێكی گرنكت هەبێت بۆی. ئەی وا نییە؟! 
بە خەندەیەكەوە لە قوڵایی چاوەكانیم ڕوانی و وتم:

- بێگومان.. ئەی بۆ نا؟!
ل��ی��ۆن دەستێكی ب��ە زەن��گ��ەك��ەی س��ەر م��ێ��زەك��ەدا ن��ا و 
ئەوەندەی نەبرد پۆلیسێك بە سڵاوێكی سەربازییەوە لەنێو 
نێرانەوە  دەنگێكی  بە  لیۆن  ك��ردەوە.  قوت  دەرگاكەدا خۆی 
داوای لێكرد كە گومانلێكراوەكە بۆ ژوورەكەی ئامادە بكەن. 
كاتێك پۆلیسەكە چووە دەرەوە، دەرگاكەی لە دوای خۆیەوە 
بە كراوەیی بەجێ هێشتبوو، تا ئەو كاتەی گومانلێكراوەكەیان 
هێنایە ژوورەوە. من خۆم بە جانتاكەی دەستمەوە خەریك 
و  ژوورەوە  هێنایە  گومانلێكراوەكەی  پۆلیسەكە  كردبوو. 
لیۆن داوای لێ كرد لەسەر ئەو كورسییەی بەرامبەری من 

دابنیشێت كە دەكەوتە لای ڕاستی لیۆن ەوە. 
قژە  بوو.  چاوكاڵ  سپیپێستی  كوڕێكی  گومانلێكراوەكە 
كاتێك منی  دابوو.  بە لاستێكێك گرێ   لە دواوە  درێژەكەی 
بینی، بە تاسەوە سەرنجی ئەدام، بە گومانێكەوە لێمی ڕوانی، 
وەك ئەوەی بمناسێت. لیۆن دەستێكی بۆ درێژ كردم ڕووی 

كردە گومانلێكراوەكە و وتی:

- خاتوو مۆڵی، پارێزەری شەونم بووە. ئەو هەموو شتێك 
لە بارەی شەونمەوە دەزانێت. دەیەوێت چەند پرسیارێكت لێ 

بكات. دڵنیام بە ڕاستی وەڵامی ئەدەیتەوە. 
كاتێك  لەقاند.  بۆ  ڕەزامەندی  سەرێكی  گومانلێكراوەكە 
شاراوە  ترسێكی  بە  هەستم  چاوەكانیدا  لە  دەڕوان��ی  لێمی 

دەكرد كە تاوانێكی تیا حەشار درابێت،پرسیم.
- ناوت چییە؟

- بەهرۆز.
- شەونم پێی وتم كە لە ترسی كوشتن هەڵهاتووە. تۆ 

هیچ لەو بارەیەوە دەزانیت؟!
چاوەكانی  لە  ب���ەردەوام  ت��رس  كە  شڵەژاوییەكەوە  بە 

دەچۆڕا، وتی:
- تەنیا ئەوەندە دەزانم كە شەونم هۆكاری ئەو تاوانەیە 
كە هاوژینەكەی بە هۆیەوە بەند كراوە. هەر ئەوەشە وای لە 

شەونم كردووە لە ترسی تۆڵەی ئەو تاوانە، هەڵبێت.
هاوژینەكەی،  نزیكی  كەسێكی  وەك  ت��ۆش  ك��ەوات��ە   -
بكەیتەوە..  بۆ  تۆڵەیەی  ئەو  بۆئەوەی  ك��ردووە  چاودێریت 

ئەوە ڕاست نییە؟!
- نا دڵنیا بە.. دەستم لەو تاوانەدا نییە.

- كەواتە بۆ چی ئەو ماوەیە چاودێریت كردووە؟!
- ڕۆژێك شەونم م لێرە بینی، تەنیا ویستم سەبارەت بەو 
كێشەیە بیدوێنم، بەڵام كاتێك ئەو منی بینی، زانیم هەستی بە 

ترسێك كردووە. ئیتر منیش فەرامۆشم كرد.
- ئەی دوای ئەوە شەونم ت نەبینییەوە؟!

- نەخێر.. لەو كاتەوە نەچوومەوە بە لای ماڵەكەیدا.
م��اڵ��ەك��ەی خۆیدا  ل��ە  ئ��ەو ڕۆژەوە ش��ەون��م  ل���ەدوای   -
ئەوە  بەڵگەی  ماڵی شەونم،  لای  بۆ  نەهاتنەوەت  ك��وژراوە. 

دەسەلمێنێ  كە تۆ ئەو تاوانەت ئەنجام دابێت.
- نا بەخوا من ئاگام لەو تاوانە نییە.. پێدەچێت كەسانێكی 
ئەو  من  بكەن  پێ  متمانەم  كردبێتیان..  هاوژینەكەی  نزیكی 

كارەم نەكردووە.
لە  پڕ  نیگا  دوات��ر  دەڕوان���ی  ئێمەی  لە  ب���ەردەوام  لیۆن 
چاوەڕوانی  وەكئەوەی  گواستەوە.  سەرم  بۆ  پرسیارەكانی 
جەستەی  هەموو  سەركورسیەكە  لە  بەهرۆز  بكات.  شتێك 
لە  دەڕوان���ی،  هەردووكمانی  لە  ترسێكەوە  بە  دەل���ەرزی. 
لێمانەوە  متمانەئامێزی  وەڵامێكی  بوو  ئ��ەوەدا  چاوەڕوانی 
لە  كە  كرد  م  پرسیارە  ئەو  كاتەدا  لەو  هێنابێت.  بەدەست 

قسەكانیدا خۆی زەق كردبووەوە :
- شەونم بۆچی بووەتە هۆكاری ئەو تاوانە؟!

- تەنیا ئەوەندە دەزانم خزمەكانم بە تەلەفۆن لە بارەی 
ئەو  درێ��ژەی  لە  ئیتر  وتویانە..  ئامۆزامەوە  ی  سەركەوت 

ڕوداوە هیچ ئاگادار نیم.
خامۆش  ژوورەك��ەم��ان  بێدەنگی  بە  هەموو  م��اوەی��ەك 

كردبوو. لیۆن بە دەنێگكی گڕەوە پێی وتم:
- هیچ پرسیارێكت ماوە؟!

- نا ئەگەر شتێكم هەبێت، ئاگادارت دەكەمەوە.
- زۆر باشە.

ترساندنەوە  لە  پڕ  دەنگێكی  بە  و  بەهرۆز  كردە  ڕووی 

پێی وت:
دەستبەسەركردنتی  درێژكردنەوەی  بڕیاری  دادوەر   -
لە  بەڵگەكان  و  ڕاستیەكان  دەگەینە  كاتەی  ئ��ەو  تا  داوە، 
بێدەنگی، دەبێتە هۆكاری  بە  دژت كۆ دەكەینەوە. مانەوەت 
بیر بكەیتەوە و  توندكردنەوەی سزاكەت. باشترە بۆ خۆت 

دان بە تاوانەكەتدا بنێیت. 
چاوەكانی بەهرۆز لە تەڕیدا دەبریسكانەوە، بە دەنگێك 

كە پاڕانەوەم تیا دەبینی، وتی:
- دڵنیاتان دەكەمەوە من دەستم لەو تاوانەدا نییە. تكاتان 

لێدەكەم.. متمانەم پێبكەن..بەخوا بێتاوانم.
پۆلیسەكە  ناو  زەنگەكەدا  بە  پەنجەی  لیۆن  كاتەدا  لەو 
جێگەكەی  بۆ  بەهرۆز  كرد  پێ  فەرمانی  و  ژوورەوە  هاتە 
خۆیدا  لەگەڵ  ی  بەهرۆز  پۆلیسەكە  كاتێك  ببەنەوە.  خۆی 
بردە دەرەوە، دەرگاكەی لە دوای خۆیەوە كڵۆم دا. ئێمە بە 

تەنێ  ماینەوە. لیۆن بە گومانێكەوە پرسی:
- تۆچۆن لەو گومانلێكراوە دەڕوانی؟

- ئەوەی تائێستا هەیە، ئەوەیە كە گومانەكان تەنیا بەرەو 
ڕووی ئەو ن. ئەگەر لە پشت ئەوەوە، كەسانێكی تر هەبن، 

ئەوە كارێكی جیاوازە.
تاوانەی  ئەو  بۆ خۆی  بەهرۆز  ئەگەر  من  ب��ڕوای  بە   -
لێ  كەسانێكی  یان  ئاگادارە.  لێی  لەوەی  دڵنیام  نەكردبێت، 

ئاگادار كردۆتەوە. بەبڕوای تۆ ئەوە دروست نییە؟
دوای��ن  لە  ه��ات كە شەونم  بەبیردا  ئ��ەوەم  ك��ات��ەدا  ل��ەو 
بەهرۆز  چاودێرییەكانی  بارەی  لە  دەبێت شتێكی  تۆماریدا، 

ئەو  بەئاسانی  وا  ه��ەر  نەمویست  ب��ەڵام  دركاندبێت.  ەوە 
و  هێشتمەوە  پەنهانی  بە  خۆمدا  ناخی  لە  بدركێنم.  گومانە 
لە  پڕ  مێشكێكی  بە  و  وەرگ��رت  لیۆن  لە  ڕۆشتنم  مۆڵەتی 

پرسیارەوە هاتمە دەرەوە.
زۆرەوە  حەزێكی  بە  لێكردم  وای  بەهرۆز،  پەیڤەكانی 
درێژە بە خوێندنەوەی تۆمارەكانی شەونم بدەم. هەرچەندە 
هەستەكانی شەونم تەواو ئاوێتەی ناخم بووبوون. بەردەوام 
لە گەڵیدا هەستی خۆمم تیا دەبینی. بەڵام هۆكاری شەونم بۆ 
تامەزرۆی خوێندنەوەی  تر  ئەوەندەی  تاوانێك،  ئەنجامدانی 
كە  نهێنییەكی شاراوە  بووە  تۆمارەكەی شەونم  دوا  بووم. 
پێدەچوو تێیدا نهێنیگەلێكی لەسەر بكوژەكانی تیا دركاندبێت.
ئەو هەورە ڕەشەی ئاسمانی گرتبوو، پێدەچوو بەفرێكی 
ساردی لە هەناویدا هەڵگرتبێت. ئەو دیمەنەی وەك خەمەكانی 
شەونم دڵی تەنگ كردبووم، بەردەوام لە ئەندێشەی شەونم 
دا بووم. ئەو هەستەم وای لێ كردبووم ئەو ڕۆژە ئارەزووی 
ئاڵۆز  ت��ەواو  مێشكم  نەمابوو.  فەرمانگەكەم  بۆ  گەڕانەوەم 
لەیاد  وا هەستم دەكرد شتێكم  ب��ەردەوام  بووبوو.  و گران 
كردووە. بەدەم ئەندێشەی ژیانی شەونم ەوە، بەرەو ماڵەوە 
گەڕامەوە و جلەكانی خەوم پۆشی و چوومەوە سەر جێگەی 
نووستەنەكەم. كە بۆ خوێندنەوەی تۆمارەكان هۆگری بووم. 
پێش ئەوەی دەست بە خوێندەنەوەی تۆمارەكان بكەمەوە، 
بیرگەلێك بە مێشكمدا گوزەری كرد. بەردەوام ئەو وتانەی 
بەهرۆز م شی دەكردەوە كە لە بارەی شەونمەوە دركاندنی. 

لە نێویدا بە دووی شتێكی پەنهانەوە بووم. 

بیرم لەوە كردەوە پەیوەندی بە وەرگێڕەكەوە بكەم تا لە 
دوا تۆمارەكەیدا شتێكم لە بارەی بەهرۆز ەوە دەست بكەوێت. 
كاتێك پەیوەندیم بە وەرگێڕەكەوە كرد و داوای ئەوەم لێ 
كرد كە ئایا لە هیچ شتێكی گوماناوی لە تۆمارەكەدا بەدی 
كردووە؟! لە وەڵامدا وتی كە تا ئێستا هیچ شتێكی وەهای 
بەرچاو نەكەوتووە. هێشتا لە سەرەتای تۆمارەكەدایە. بەڵام 
لێرە  كە  دەك��ات  كەسێك  باسی  تۆمارەكەدا  س��ەرەت��ای  لە 
بكات.  چ��اودێ��ری  كوشتنی  مەبەستی  بە  پێدەچێت  دەژی. 
لەوانەیە ئەوە بۆ خۆی جێگەی گومانێك بێت كە ئەو كەسە 

دەستی لە كوشتنی شەونم دا هەبێت.
ئەو هەواڵەی وەرگێڕەكە، تەواو دڵنیای كردمەوە لەوەی 
بەهرۆز بە ڕاستەوخۆ بێت یان ناڕاستەوخۆ، بكوژی شەونم 
زووترین  بە  ب��دات  ه��ەوڵ  كە  كرد  وەرگێڕەكە  لە  دوام  ە. 
وەك  تاوەكو  بكات.  تەواو  بۆ  تۆمارەكەم  وەرگێڕانی  كات 
ئەو  تا  بهێنم.  بەكاری  بەهرۆز  دژی  لە  ڕوون  بەڵگەیەكی 
كاتەی ناچار دەبێت دان بە نهێنیی كوشتنی شەونمدا دەنێت.
هەژاندەوە.  ناخمی  تر هەموو  كوشتنی شەونم جارێكی 
مۆتەكەیەك  وەك  ج��ەس��ت��ەی،  ش��ێ��وێ��ن��راوەی  دیمەنە  ئ��ەو 
ب��ەردەوام لە پێش چاومدا دەهات و دەچ��وو. ترس هەموو 
جەستەمی تەنیبوو. لەگەڵ ئەوەشدا دڵم بە مەرگی ناوەختەی 
ن��ازدارە، تەنگ دەب��وو. منێك كە چەند ڕۆژێكە  ئەو شۆخە 
هۆگری ژیان و ئازارەكانی بووم، هەستەكانم بۆی دەبزوا. 
بێئاگایانە  تۆمارەكاندا،  خوێندنەوەی  لەكاتی  جارێك  چەند 
چاوەكانم بۆی تەڕ دەبوون. ئەو بە شێوازێك ژیانی خۆی بۆ 

دەگێڕامەوە وەك ئەوەی تەواو لە نزیكمەوە بێت و لە ژوورە 
نیمچە تاریكەكەمدا پێكەوە دانیشتبێتین و منیش ڕاستەوخۆ 

گوێبیستی ئازارەكانی بم.
ش��ەراب  لە  پەرداخێكم  و  ڕۆیشتم  بەستەرەكە  ب��ەرەو 
لێ  قومێكم  تاوناتاوێك  ئاڵۆزەوە  ئەندێشەیەكی  بە  كرد.  پڕ 
لەنێو هەموو ئەو دیمەنە  ئەدا و ژیانی خۆم بەو دەچواند. 
خزاندە  خۆی  لێكۆڵەرەوەیەك  وەك  لیۆن،  بەخشەدا،  ئازار 
لەبەرئەوەی  نەك  دەن��وان��د.  خۆی  و  ئەندێشەكانمەوە  نێو 
ب��وو،  ئ��ەس��ت��ۆدا  ل��ە  ی  ش��ەون��م  دۆس��ی��ەك��ەی  لێكۆڵینەوەی 
ڕۆچووبووە  دڵگیرەكانی،  ڕەفتارە  بە  هێمنی،  بە  ئەو  بەڵكو 
كاتی  لە  ڕۆژان���ەش  ك��ردب��ووم  لێ  وای  تەنانەت  ناخمەوە. 
كارەكانی نووسینگەكەمدا، وەك لێكۆڵەرەوەیەك، دەهاتە ناو 
دۆسیەی پەنابەرەكانەوە. لەو كاتانەدا وا هەستم دەكرد لە 
تەنیشتمەوەیە و وەك دۆسیەكەی شەونم، هاوڕامەو بڕیار 

لەسەر كێشەكان ئەدات.
بیری  هەموو  بروسكەیەك  وەك  وەرگێڕەكە  هەواڵی 
ئەندێشەمەوە.  هاتە  پلانێك  وەك  و  كۆكردمەوە  لیۆندا  لە 
بیرم لەوە دەكردەوە بە هەمان شێوەی گەمەكانی لیۆن، بە 
تەلەفۆنێك بیكەمە هۆكارێكی گونجاو بۆئەوەی جارێكی تر 
بكەمەوە،  تەلەفۆنەكە  لە  بیر  پێشئەوەی  ببینینەوە.  یەكتری 
ئەمڕۆ  پ��ێ��دەچ��وو  دەك���رد.  م  ل��ی��ۆن  وەڵام��ەك��ەی  پێشبینی 
ڕۆمانسیدا  دانیشتنێكی  لە  بۆئەوەی  بێت  گونجاو  كاتەكەی 
كاتەی  ئ��ەو  تا  بدركێنێت.  بۆ  خۆیم  هەستی  ك��ەم  ناچاری 
لە  پەرداخێك  چەند  ڕۆچووبووم،  خۆمدا  ئەندێشەی  لەناو 

شەرابەكەم خواردبووەوە. 
بۆ خۆیشم نەمدەزانی بەرزی ڕێژەی ئەلكهولی شەرابەكە 
بەبێ   كە  لیۆن،  نیگاكانی  بە  بوو  ڕۆحم  ئاوێزانی  یان  بوو 
دوودڵی بەرەو ژووری نووستنەكەم چوومەوە و پەیوەندیم 
بە  یەكەمین وش��ەی وەڵام��دان��ەوەی  ك��رد. كە  لیۆن ەوە  بە 
»بەڵێ  مۆڵی ی ئازیز« دەست پێكرد. موچوركێكی بەچێژ، 
هەموو جەستەمی لەرزاند. هەستم كرد وشەكان لە زارمدا 
بە تۆنێكی پڕ لە ئەوین دێنە دەرەوە. ئەو لە تەلەفۆنەكەوە 

هەستی بە ناخم كردبوو. كاتێك وتم: 
ب��ارەی  ل��ە  ل��ی��ۆن.. وەرگ��ێ��ڕەك��ە، ه��ەواڵ��ێ��ك��ی گرنگی   -
بڕیوم..  لەبەر  ئۆقرەی  وت��م..  پێ  ەوە  شەونم  تۆمارەكەی 

مێشكم تەواو ئاڵۆز بووە..
لیۆن بە دەنگێك كە هەستێكی پڕ لە عەشقی لێ دەچۆڕا، 

وتی:
- ئازیزم.. دڵنیام خوێندنەوەی تۆمارەكان كاریگەریی لە 

ناخت كردبێت. باشترە كەمێك پشوو بدەیت. 
دڵمەوە  ناخی  لە  كە  بكەمەوە  قسانە  لەو  بیر  بێئەوەی 
دەهاتنە دەرەوە، دواتر هەستم بەخۆم كرد كە من بە وێنەی 
نەدا  لیۆن  بە  ڕێگەم  دەچ���ۆڕێ .  عەشق  لە  ناخم  ش��ەون��م، 

وتەكانی تەواو بكا.. وتم:
بێگومان  ماڵێكدا..  لە  تەنیا  بە  منێك  بەدڵنییاییەوە..   -
بێزاری ناخم دەكرۆژێت.. دەمەوێت كەمێك بچمە دەرەوە و 

هەوایەك هەڵمژم. 
ئەو لە مەبەستەكەم تەواو گەیشتبوو. دڵنیا بوو لەوەی 



179

بۆیە  ه��ەر  ن��اك��ەم��ەوە.  ڕەت  دووەم  ج���اری  ب��ۆ  داواك����ەی 
مێوانی  ئێوارە،  نانی  بۆ  كردم  لێ  ئەوەی  داوای  ڕاستەخۆ 
من  كاتەی  ئەو  تا  كردم  لێ  ئ��ەوەی  داوای  پاشان  بم.  ئەو 
منیش  بگاتە لام.  ئوتۆمبێلەكەی  بە  ئەو  دەكەم  ئامادە  خۆم 
كە داواكەیم پەسەندكرد، ئەو كاتە هەستم بە خۆم كرد كە 
بێئاگایانە سەركەوتنی ئەو گەمەیەی بە هیوای درێژەپێدانی 

بووم، بە سانایی بەوم سپارد.
هێشتا چەند كاژێرێكی مابوو كە لیۆن بە ئۆتۆمبێلەكەیەوە 
بە دوامدا بێت. هەڵبژاردنی پۆشاكێكی گونجاو بۆ ئەو شەوە 
پڕ چێژە، مێشكی ئاڵۆز كردبووم. دوبارە وەك كاتی بەیانی، 
یەكی  بە  یەك  و  ك��ردەوە  پۆشاكەكانم  كەنتۆری  دەرگ��ای 
جلەكانم بە بەری خۆم تاقی كردەوە. لەو كاتەدا، هەموویانم 
بەلاوە گونجاو بوو. وەك هەموو ئەو كاتانەی لە دوكانەكاندا 
پەراوەم دەكردن و لەدوای ڕاوێژێكی زۆر لەگەڵ دڵی خۆمدا، 

بڕیاری كڕینم ئەدا.
پۆشاكانەدا  ئەو  هەموو  لەناو  درەنگانێك  تا  ڕۆژە  ئەو 
ب��ەن��او ژووری  پ��ارچ��ەك��ان��م  ه��ەم��وو  ئ���ەدا.  خ��ول��ی  مێشكم 
نووستنەكەمدا بڵاو كردبووەوە. هەندێك لە عەزیەكانم بەهۆی 
لێم  بەردەوام  ڕاخستبوو.  لەسەر سیسەمەكەم  درێژیانەوە، 
و  كەسێكدایە  لەبەری  كە  دەكرد  ئەوەم  وێنای  و  دەڕوان��ی 
سەرنجڕاكێشانیان  جوانیی  ل��ە  بیرم  خ��ۆم��ەوە  چ��اوی  ل��ە 
لەبەر  عەزیە  ئ��ەو  دا  ئ��ەوەم  بیریاری  دواج��ار  دەك���ردەوە. 
كەم كە لە قوماشی سەتەن دروست كرابوو. ڕەنگە سەوزە 
گونجابوو.  تەواو  ئاڵەكەمدا  پێستە  ڕەنگی  لەگەڵ  كاڵەكەی 

لێواری ئێخەو شانە ڕووتەكانی، بە نەخشێكی جوان لەخۆی، 
لەبەرمدا  ئاوێنەكە،  ب��ەردەم  چوومە  كاتێك  ڕازێنرابووەوە. 
دواوە  لە  چ��ۆڕاب��ووەوە.  جەستەمدا  هەموو  بە  ئ��او،  وەك 
جووڵەی  لەگەڵ  خ��وارەوە  بۆ  بەرزەكەمەوە  كەفەڵە  لەسەر 

جەستەم، شەپۆلێكی هەست بزوێنی ئەبەخشی. 
ئەو شەوە ئارەزووی ئەوەم دەكرد، زێدەتر لە ڕۆژانی 
كەمێك  ماكیاجێكی  دوات��ر  دەرب��ك��ەوم.  هەستبزوێنتر  ت��ر، 
تۆخترم لەوەی سپێدە كرد. تا ئەو كاتەی لیۆن بە تەلەفۆن 
ئاگاداری كردمەوە كە لە خوارەوەی ئەپارتمانەكەم چاوەڕێم 
دەك��ات، من لە ب��ەردەم ئاوێنەكەدا لە خۆمم دەڕوان��ی و بە 

دوای شتێكی نەشازەوە بووم كە لە خۆمدا بیدۆزمەوە.
كە سواری ئۆتۆمبێلەكە بووم، بینیم لیۆن قاتێكی ڕەنگ 
شینی تۆخی لەبەر كردبوو. بە شێوەیەك خۆی ڕازاندبووەوە، 
دەتگوت بەرەو ئاهەنگی یەكترمارەكردن بەڕێ دەكەوین. لە 
سیمای لیۆن دا هەستێكی خۆشبەختیم دەبینی. هاوشێوەی 

هەستە شاراوەكەی ناخم.
مێزی  پێشوەخت  لیۆن  ڕیستۆرانەكە،  گەیشتینە  كاتێك 
ژمارە حەوت ی بە تەلەفۆن دیاری كردبوو. تا ئەو كاتەی 
مێزەكەم  ژم���ارەی  لە  من  نزیكمانەوە،  هاتە  گارسۆنەكە 

دەڕوانی. لیۆن بە دەنگێكی پڕ بە سۆزەوە پێی وتم: 
- ئارەزووی چ خواردنەوەیەك دەكەیت؟ 

ل���ەو ك���ات���ەدا س��ەرن��ج��ەك��ان��م ئ���اوێ���زان���ی ن��ی��گ��ا پ���ڕ لە 
لە  ئەوەم  پرسیاری  ناخمدا  لە  بووبوو.  شەهوەتبازییەكەی 
خۆم دەكرد، دەبێت ئەویش هاوشێوەی من ئارەزووی ئەو 

شەرابە بكات كە گوڕێكی گەرمی بە ناخم بەخشی و هێشتا 
لەوە  زیاتر  بۆئەوەی  ماوە!  ڕەفتارەكانم  لەسەر  كاریگەری 

دڵنیابم، وتم:
- من بە ئارەزوو و ویستی تۆ دەخۆمەوە. 

كاتێك ئەوەم وت، هەستم بەو ئاگرەی دەروونی كرد كە 
له ڕوخساریدا خۆی دەنواند. بە دەنگێكی ئەوینبازییەوە وتی:

- نا ئەزیزم.. من دەمەوێت بە ویستی خۆت بێت. 
بە  بۆیە  هەر  خولقاند.  مندا  لە  شەرمێكی  هەستە  ئەو 

نازێكەوە وتم:
- ئارەزووی شەراب دەكەم.. ئەی تۆ؟! 

لێمی  عەشق،  پەیڤی  لە  ب��وو  لێوانلێو  كە  نیگایەك  بە 
دەڕوانی و وتی:

- بە دڵنیاییەوە.. خواستەكەت حەزی منیشە. 
ڕووی كردە گارسۆنەكە و داوای بتڵێك شەراب و قاپێك 
میوەی تێكەڵی كرد. من بەردەوام چاودێری ڕەفتارە پڕ لە 
لە  بەدەسەڵاتی  نێرینەیەكی  وێنای  كە  دەك��رد  جۆشەكانیم 
ناخمدا خولقاندبوو. تەواو سەراسیمەی خۆی كردبووم. لەو 
هێندە  دەمیدا،  لەبەر  كە  دەك��رد  ئ��ەوەم  ئ��ارەزووی  ساتەدا، 
ناسك و نەرم و نیان دەربكەوم، كە هەستی خۆبەگەورەزانی 

لە ناخیدا تێك بشكێنم. 
بەردەممان،  مێزەی  بەو  ئارامیی  ماوەیەك  بێدەنگیمان، 
چیرۆكی  چ��ەن��دی��ن  گوێبیستی  ش��ەوان��ە،  ك��ە  بەخشیبوو 
بشارمەوە،  ناخم  ئاڵۆزیی  ب��ۆئ��ەوەی  دەب���وو.  عەشقبازی 
ب��ەردەوام لە ژمارەی سەر مێزەكەم دەڕوان��ی. بە خەتێكی 

قاوەیی،  ڕەنگ  ستونیی  تەختەیەكی  پارچە  لەسەر  گ��ەورە 
نووسرابوو. 

گیركردبوو،  نیگاكانم  لەسەر  چاوەكانی  ب��ەردەوام  ئەو 
هەربۆیە سەرەتای باسەكەمان لەو ژمارەیەوە دەستی پێكرد 

و پرسیاری ئەوەی لێ كردم:
داوا  نییە،  گونجاو  ب��ەلاوە  مێزەكەت  ژم��ارەی  ئەگەر   -

دەكەم بۆمان بگۆڕن. 
لەو كاتەدا، من سەرم بڵند كردەوە و ئەو بە خەندەیەكەوە 
م��ای��ەوە،  ئەستورەكانی  لێوە  ل��ەس��ەر  زۆر  م��اوەی��ەك��ی  ك��ە 
چاوەڕوانی وەڵامێك بوو. كەمێك لێوە پڕ لە سووراوەكانی 

خۆم كرۆشت و بە خەندەیەكەوە وتم:
- لە ژمارەی بەختی خۆم دەڕوانم. 

هەستێكی  ب��ە  ت��رازان��د.  لێك  لێوەكانی  وەڵام��ەك��ەم،  ب��ە 
خۆشبەختییەوە وتی:

كردبیت.  بەختم  پێشبینی  توانیبێتم  بەوەی  خۆشحاڵم   -
لە  بێت  خۆشبەختی  سەرەتایەكی  دانیشتنە  ئەم  هیوادارم 

هاوڕێیەتیمان. 
ئ��ەو چ��اوەڕوان��ی ئ��ەوە ب��وو، كە من درێ��ژە ب��ەو باسە 
بدەم، كە لە چاوەڕوانیدا نائارامی، چەند هێڵێكی لە سیمایدا 
نەخشاندبوو. بەڵام من باسەكەم بەرەو ژیانی شەونم گۆڕی. 

پرسیم:
- تۆ تاچەند گومانت لە بەهرۆز هەیە كە بكوژی شەونم 

بێت؟
نیگاكانی بۆ دەستی گارسۆنەكە گواستەوە كە سەرقاڵی 

پ��ڕك��ردن��ی پ��ەرداخ��ەك��ان ب���وو. كەمێك چ��اوەڕێ��ی ك��رد تا 
گارسۆنەكە كارەكەی تەواو كرد و سەرێكی پڕ لە ڕێزی بۆ 

دانەواندین و بە ڕوویەكی گەشەوە وتی:
- هیوای شەوێكی پڕ لە بەخەتەوەریتان بۆ دەخوازم. 

ئەوەی وت و لێمان دوور كەوتەوە. لیۆن وەكئەوەی بیر 
لە شتێك بكاتەوە كەمێك ڕاما، پاشان وتی:

- بەپێی ئەوەی شەونم لە تۆمارەكەیدا ناوی هێناوە و 
هەستی بەوە كردووە كە چاودێریی دەكات، من گومانەكانم 

لە سەری زیاتر چڕتر بوونەتەوە. 
بە دڵنیاییەوە، لەم شارەدا، كە شەونم تیایدا نامۆ بووە، 

لەو زیاتر، دەبێت گومان لە كێ  بكرێ! 
بۆئەوەی باسەكە بهێنێتەوە سەر ڕێچكەكەی خۆی، وتی:
- لەوە گەڕێ  بۆ لێكۆڵینەوەكان.. بەدڵنییاییەوە بۆ خۆم 
شێوازی تایبەتیم هەیە كە وا لە تاوانبارەكان بكەم ناچار بن، 

بۆ خۆیان، دان بە تاوانەكەیاندا بهێنن. 
لەوكاتەدا هەستم بەوە دەكرد تاوانبارێك بم و ئەو بەو 
نائاشنا  پێی  ئەو كاتەش من  تا  تایبەتەی خۆی كە  شێوازە 
بووم، ناچاری كردبێتم كە بۆ خۆم بڕیار لەسەر دروستبوونی 
ئەم دۆخە بدەم و نهێنی ناخی خۆمی بۆ بدركێنم. كاتێك بەو 
شێوەیە بیرم لە خۆم دەك��ردەوە، هەستم بە لاوازیی خۆم 
كۆنترۆڵی  شێوازێك  چ  بە  نەمدەزانی  بەردەمیدا.  لە  دەكرد 
ئەو  كە  دیاربوو  ڕابكێشمەوە.  خۆمدا،  بەلای  گەمەیە،  ئەو 
پێدەچوو  كردبوو.  بنكۆڵ  ناخمی  تایبەتییەكانی،  شێوازە  بە 
هیچ شتێك نەمابێتەوە تا ئەو هەستەی خۆمی لێ بشارمەوە 

ك��ە زێ��دەت��ر درێ���ژە ب��ەو گەمەیە ب���دەم، ك��ە ج��ڵ��ەوەك��ەی لە 
دەستی ئەودا بوو. هەربۆیە لە دوای باسەكەی شەونم، ئەو 
بدەمەوە  وەڵامی  ڕاشكاوانە  ناچاربووم  كە  كرد  پرسیارەی 

وتی:
كردوویت  لێ  وای  تەنیایی  بۆیە  نییە..  هاوڕێت  دیارە   -

هەست بە ترس و گومان بكەیت.
بێئەندازە  ترسێكی  نوقمی  دڵمی  ك��ە  شەرمێكەوە،  ب��ە 

كردبوو، وتم:
- نا.. هاوڕێم نییە.. ماوەیەكە جیا بوومەتەوە. 

ل��ی��ۆن ب��ەپ��ەل��ە وەڵام���ەك���ەی ب��ۆ خ���ۆی ق��ۆس��ت��ەوە و بە 
ئەتەكیەتێكەوە وتی:

- منیش وەك تۆم.. خۆشحاڵ دەبم هاوڕێیەتیم پەسەند 
بكەیت.

بە شێوازێكی هێندە تەلیسماوی ڕەفتاری دەكرد، ماوەی 
ئەوەی بۆ نەهێشتمەوە كە بەناو خۆمدا بچمەوە و بیر لەوە 

بكەمەوە. وتم:
- منیش خۆشحاڵم. 

كە  برد،  بەردەمی  پەرداخەكەی  بۆ  دەستێكی  ئەو  ئیتر 
گارسۆنەكە نیوە زیاتری كردبوو، بەرزی كردەوە و كەمێك 
چاوەڕێ بوو، تا منیش وەك ئەو، پەرداخەكەم بڵند كرد. وتی:

- بە هیوای خۆشبەختی.
ئ��ەوم دووب��ارە  وت��ەی  دودڵ��ی��ی��ەك��ەوە، هەمان  بە  منیش 
و  هێنا  پەرداخەكان  لە  زرنگەمان  هەردووكمان  و  ك��ردەوە 

سەر و قومێكی پڕمان لێ دا.

ئ��ەو ش���ەوە ه��ەردوك��م��ان، ل��ەگ��ەڵ خ���واردن���ەوەی هەر 
لە  پ��ڕ  ن��او كەشێكی  دەچ��ووی��ن��ە  زی��ات��ر ڕۆ  پ��ەرداخ��ێ��ك��دا، 
كێشا.  درێ����ژەی  ش���ەو،  درەنگانێكی  ت��ا  ڕۆم��ان��س��ی��ی��ەت��ەوە. 
تەواو  بووبووین.  یەكتری  ڕۆح��ی  ئاوێزانی  هەردووكمان 
هەردوكمان  بووبوو.  كەیل  خۆشەویستی  پەیڤی  لە  ناخمان 
بە جۆرێك مەستی دۆخەكە بووبووین كە ئەگەر بە ویستی 
ئەو با، ئ��ارەزووی دەكرد كە تا سپێدە، خۆر لە پەنجەرەی 
ڕیستۆرانتەكەوە دركی بە بوونمان دەكرد، بمێنینەوە. بەڵام 
ئارەزووم بۆ خوێندنەوەی تۆمارەكانی شەونم، وای لێ كردم 

داوای ئەوەی لێ بكەم بمگەیەنێتە ماڵەوە.
كاتێك هاتمەوە، هەستم كرد ئەو لە ناخمدا، هاوشێوەی 
لە  پڕ  ئەمدوێنێ . مووچوڕكێكی  و  دانیشتووە  ڕیستۆرانەكە، 
شەهوەت، بەناو هەموو جەستەمدا هات. بیرم لەوە كردەوە، 
بەو  چێژ  لە  پڕ  هەستێكی  چ  بەریەك-كەوتنماندا  لە  ئاخۆ 
دوورە  م��اوەی��ەك��ی  ببەخشێت،كە  س��ڕەم  و  س��ارد  جەستە 
ئامێزێكی پڕ لە عەشقی بە خۆیەوە نەبینیوە! پاشان كەمێك 
بە خۆمدا هاتمەوە و هەستم بە پەژیوانی دەكرد،لەو دۆخەی 
ئەوەم  بڕیاری  دەكرد.  خۆم  دۆڕاندنی  بە  هەستم  تیایدا  كە 
بەئاسانی  وا  هەر  بم.  بەئارام  خۆڕاگرو  بەرامبەریدا  لە  دا 
ڕێگەی پێنادەم كە بە شێوازەكانی خۆی، ڕۆ بچێتە ناخمەوە. 
هێشتا زۆری ماوە بۆ كۆتایی ئەو گەمەیەی كە ئەو بەتەمایە 
لە  ئەو  ئەندێشەی  ئەوەی  بۆ  بهێنێ .  بەدەست  ئەنجامەكەی 
خۆم دوور بخەمەوە، بەرەو ژووری نووستنەكەم ڕۆیشتم 

و دەستم كرد بە خوێندنەوەی تۆمارەكانی شەونم.

- 8 - 
ه��ەم��وو دەرگ���اك���ان، ب��ە ڕووم���دا ك��ڵ��ۆم دراب����وون. لەو 
دڵم  هێندە  بووم.  ژیانەوە  تروسكاییەكی  دووی  بە  دۆخەدا 
تاریك بوو، هەستم دەكرد لەناو گۆڕ نراوم. لە چاوەڕوانی 
فریادڕەسێكدا بووم كە دەستم بگرێت و بمهێنێتەوە دەرەوە. 
نەمدەزانی  خۆیشم  بۆ  بوو،  پەشۆكاو  و  ئاڵۆز  هێندە  بیرم 
چۆن دەروازەیەك بدۆزمەوە بۆ ڕزگاربوونی ئەو عەشقەی 
پێویست بوو  ئاوێتە بووە. ئەو شەوەی كە  لەگەڵ ڕۆحمدا 
بۆ بەیانی دوا بڕیاری یەكلاكەرەوەم بدەم بە خانەوادەكەم، 
نەخۆش،  منداڵێكی  وەك  پێخەفەكەمدا،  لەناو  درەنگانێك  تا 
بێئاگایانە دەمبرزكاند. نغرۆی ناخی خۆم بووبووم. پاشان 
وەك ئەوەی كەسێك لە ناخمەوە گازم بكا، چوومە بەردەم 
ئاوێنەكە. كەمێك لە دیمەنی شێواوی خۆم ڕوانی. لەو كاتەدا 
بەو  هەستم  چ��او.  پێش  دەهاتە  نامۆ  كەسێكی  وەك  خۆم 
ناو  ترسناكەی  سیما  ئەو  لەگەڵ  دەك��رد  ناخم  كەسێتییەی 

ئاوێنەكە، وەك دوو مرۆڤی تەواو جیاواز لە یەكتر، ئەدوا. 
لە ناخەوە كە وێنەی خۆم لە ئاوێنەكەدا دەبینی، نەفرەتم 

لەو جوانییەی خۆم دەكرد. بە خۆم ئەوت: 
بە  هەستەكانت  خۆت  ویستی  بە  دەتوانیت  چۆن  تۆ   -
دەچێتە  دەستی  چۆن  مرۆڤ  ئاخر  بنێژیت؟!  دەستی خۆت 

هەناوی خۆیەوە؟! دڵی خۆی ئازار ئەدات؟! 
ئاوێنەكەدا،  لە  وێنەكەی خۆم  دەڕوان��ی،  لە خۆم  كاتێك 
وەك شەیتانێك، بە دەممەوە پێدەكەنی. فرمێسك لە ناخمەوە 

ئەوە  دەدام،  ئازار  ناخی  زیاتر  ئەوەی  بەستبوو.  ڕێچكەی 
بوو كە بیرم لەوە دەكردەوە بە چ بوێرییەكەوە بەرەو ڕووی 
سوركێو بببمەوە و ڕاشكاوانە پێی بڵێم، من ناپاكیم بەرامبەر 
دەستپێشخەری  و  سەرەتا  خۆم  هەر  كە  كرد  عەشقە  ئەو 
بووم؟! چۆن بتوانم لەبەر دەمیدا، چاوەكانم هەڵبهێنم و بە 
تاسەوە لە دوا نیگای ماڵئاوایی ئەو بڕوانم؟! نازانم بۆچی من 
دەك��ردەوە؟! سەرزەنشتی خۆم  بیرم  ئەوەندە خۆپەرستانە 
دەكرد لەوەی سوركێو پێی دەوتم،) من بەرگەی ئاگری ئەو 
بووم، كە  بیانوویەكەوە  بەدووی  زیاتر  ناگرم(. من  عەشقە 
هەموو ڕێگاكانی هەڵهاتنی، لێ بگرم. كە ناچاری بكەم بەوەی 
ئاخر  بمپارێزێت.  بگرێت و وەك چاوەكانی  لە خۆیدا هەڵم 
چۆن بتوانم لە بەرامبەر ئەو وشانەدا درێژە بە ژیانێك بدەم 

كە ناخم تێیدا بەردەوام ئازار بچێژێت؟! 
ئەتلامەوە.  ئەندێشەیەوە  بەو  من  بەیانی  تا  شەوە  ئەو 
لەوە  بیرم  زۆرج��ار  كردبووم.  ماندوو  مێشكیان  بیرگەلێك 
دەكردەوە وەك هەموو ئەو ژنانەی كە لە نائومێدبوونیاندا 
بۆ ژیانێكی بەختەوەری، بە دەنكە شقارتەیەك، لە ماڵەكەی 
دەبوونە  و  بەرئەدا  خۆیان،  جەستەی  لە  ئاگریان  خۆیاندا، 
لێیان  گومانەوە  بە  ئەوانەی  هەموو  بۆ  دڵتەزین  نمایشێكی 

دەڕوانین. 
ئەو شەوە بۆ یەكەمین جار، بیرم لە خۆكوشتن كردەوە. 
ورد  خ��ۆم  سیمای  ل��ە  ئ��اوێ��ن��ەك��ەوە،  ل��ە  نائومێدییەوە  ب��ە 
دەبوومەوە. خۆم بە ئاگرێكەوە، دەبینی كە لەگەڵ هاوار و 
ئازاری ناخمدا، جۆشی ئەدا و تا دەهات بەتینتر دەبوو. لەو 

كاتەدا كە قرچەی سووتانی پێستی جەستەی خۆم دەژنەوت، 
مرۆڤگەلێك لە دەورمدا بازنەیان بەستبوو، بە پێكەنینەوە لەو 
سەمایەی منیان دەڕوانی، كە لەگەڵ ڕیتمی بڵێسەی ئاگركەی 

جەستەمدا، ئاوێزان بووبوو. 
لە ناویاندا سوركێو بە خەندەیەكەوە ئەو وتەیەی دوبارە 

كردوە كەپێی وتبووم:
- ژن كە بە ڕاستی عاشق بوو، سڵ لە ئاگری دۆزەخیش 

ناكاتەوە.
وێ��ن��ەی ن��اری��ن، ب����ەردەوام دەه��ات��ە پێش چ��اوەم��ان��م و 
زیندوو  دەزان���ی  وام  ش��ێ��واب��وو،  هێندە  بیرم  ئ��ەی��دوان��دم. 
بووەتەوە. یان ڕۆحی پاكی، ئاوێتەی ناخم بووە. پێی دەوتم:
- شەونم.. تكات لێدەكەم.. بە ناخی خۆتدا بچۆرەوە.. بیر 
لەوە بكەرەوە كە ئێستا تۆ كەوتوویتەتە ئەو دۆخەی منەوە. 
ئەو دۆخەی كە تێیدا بیرم قەتیس مابوو. ڕێگایەك مەگرە كە 
نەزانیت چارەنووست بۆ كوێ  دەبات. درێژە بە ژیانت بدە. 

تەنیا بۆئەوەی ئومێدێك بە خەونەكانت ببەخشیتەوە.
كاتێك بەخۆم هاتمەوە، كزنگی خۆر، دزەی كردبووە ناو 
كاتی  لە  بوو  باوكم  دەنگی  لە  گوێم  تاریكەكەمەوە.  ژوورە 

چوونە دەرەوەیدا، بە دایكمی وت:
نازانم  دەمكوژێت..  خەریكە  گومانەوە  بە  كچە  ئەو   -
ب��ەت��ەم��ای چ��ی��ی��ە؟! چ��اوەك��ان��ت ل���ەس���ەری ب��ێ��ت. ت��ووش��ی 

كێشەیەكمان نەكات!
ئەو قسانەی باوكم، ترسێكی گەورەی لە ناخمدا دروست 
شێوەیە  ب��ەو  منی  دایكم  هۆڵەكەوە،  چوومە  كاتێك  ك��رد. 

بە  بوون،  هەڵگەڕا  سوور  بێخەویدا  لە  چاوەكانم  كە  بینی، 
گومانێكەوە لێی ڕوانیم و وتی:

- ئەوە چیتە كچم؟ بە خوا پێدەچێت باوكت هەستی بە 
شتێك كردبێت، ئەگەر نا لە خۆیەوە گومانت لێ ناكات. نازانم 
هاتبێتە  وەك شەیتان  كەسێك  ناشێ   هاتووە!  بەسەر  چیت 

ناختەوە و بیەوێت فریوت بدا، ها! پێم بڵێ ! 
لە نیگاكانی دایكمدا، ئەو گومانەم بینی كە چەند ڕۆژێك 
پێیەوە ئەتلامەوە. بۆ ئەوەی زیاتر ماڵەوە نەخەمە دۆخێكی 
ئاڵۆزەوە و خۆم لەو دڵە ڕاوكێیە قوتار بكەم، لە دایكم نزیك 
بوومەوە و لە قووڵایی چاوە قاوەییەكانیم دەڕوانی، كە بە 
ئازارەوە  لە  ترس و گومان دەورە دراب��وون. بە دڵێكی پڕ 

وتم:
- نا دایكە.. بێخەم بە.. ئەمشەو من بیرم لە چارەنووسی 

خۆم دەكردەوە.
لە نیگاكانی دایكمدا، ئەو لاوازییەی خۆم دەبینی كە ئەو 

هەستی پێدەكرد، بە دەنگێكی خەمبارەوە وتم: 
- لەسەر ویستی ئێوە، بڕیاری هاوسەرگیریم دا. 

كاتێك دایكم ئەوەی ژنەوت، چاوەكانی وەك گوڵێكی تینوو 
بۆ ئاو، گەشانەوە. لە خۆشیدا توند لە ئامێزی خۆی گرتم. 
لەو دۆخەدا فرمێسك لە چاوەكانم دەچۆڕا. ئەوەندە ئازارم 
چەشت، هەستم كرد بە ویستی خۆم خەنجەرێك بە ناخی 
خۆمدا دەكەم. وای بۆ دەچووم ئەو بڕیارەی كە بەناچاری 
دابووم، پێشبینی ئومێدێكم تیا دەكرد كە لە داهاتوودا هەر 
بە سوركێو شاد ببمەوە. بەڵام نەمزانی بە ویستی خۆم و 

بەناچاری، دۆزەخیكم لە ناخی خۆمدا دروستكردووە كە تا 
ئێستاش هەست بە تینی ئەو ئاگرە سووتێنەرەی دەكەم. 

لە خۆمدا بیرم لەوە دەكردەوە كە چۆن بتوانم سوركێو 
لەو دۆخە دژوارەی خۆم ئاگادار بكەمەوە! بە ویستی خۆم 
نەبوو.. ئەژنۆكانم هێزی ئەوەیان نەبوو تەنانەت هەنگاوێك 
ئیتر ئەو بووە مێردەزمەی خەونەكانم.  بنێم.  بەرەو ڕووی 
شەوانە بە دەموچاوێكی خەمناكەوە، ڕووبەڕووم دەبووەوە 
هەست  كە  تاوانبارێك  وەك  منیش  دەدام.  نەفرەتی  بەر  و 
مەنگی  بە  بەردەمیدا،  لە  بكەم،  خۆم  گ��ەورەی  تاوانێكی  بە 
بۆ  تەنانەت  نەبوو  ئ��ەوەی��ان  هێزی  چاوەكانم  دەوەس��ت��ام. 
ساتێكیش لەو چاوانەی بڕوانم، كە لە یەك كاتدا ئاو و ئاگری 

لێ دەچۆڕا. 
ئ���ەودا، هەستم بە  ب���ەردەم  ل��ە  ئ��ەوەن��دە  ن��ازان��م بۆچی 

بێدەسەڵاتی خۆم دەكرد! 
لێ  خۆمم  هات،  شتێك  هەموو  بە  كۆتایی  ئەوكاتەی  تا 
پێوە  پەیوەندی  تەلەفۆنەكەوە  ڕێگەی  لە  كاتێك  ش��اردەوە. 
ناخم  و  ئاگرێكە  تەلەفۆنەكە  دەك��رد  هەستم  وا  دەك���ردم، 
دەسوتێنێت. بەبێ ویستی خۆم، بڕیاری ئەوەم دا كە بەتەواوی 
فەرامۆشی بكەم. بۆئەوەش كە خۆم لە خورپەی جەڕەسی 
تەلەفونەكەی  ژم��ارەی  بخەمەوە،  دوور  ئەو  تەلەفۆنەكانی 
خۆم گۆڕی. ئەوەندە ساویلكە بووم وام دەزانی بەو كارە، 

دەتوانم سوركێو بۆ تاهەتایە لە ناخمدا دەسڕمەوە.
تۆ بزانە خاتوو مۆڵی، بۆچی من ناپاكیم لەو عەشقە كرد 
ئەملاواندەوە  خۆمدا  هەناوی  لە  منداڵێك  وەك  شەوانە  كە 

ب��ەئ��ازادی  دەتوانێت  چ��ۆن  م��رۆڤ  ئاخر  ك��رد!  گ���ەورەم  و 
بژی، ئەگەر توانای ئەوەی نەبێت ئەو هێزە لە ناخی خۆیدا 
بشكێنێت كە لە منداڵییەوە پەروەردەی كۆیلایەتی ئەو بێت! 
من لەو دۆخەدا لە بێدەستەوسانی خۆمدا، ناچار بووم ئەو 
ڕێگایە هەڵبژێرم كە ژیانم بە ویستی خۆی، ڕێی تیادا دەكرد. 
سووتانی  سزای  كە  چارەنووسەی  ئەو  دەست  دایە  خۆم 
لە  بڕیارە  ئەو  بە  دڵنیا  لە جەستەمدا دوورەپەرێز كردبوو. 
ویستی مندا نەبوو، بەڵام بە ناچاری خۆم كردە خاوەنی و 

هەموو ژیانی خۆم پێ بەخشی.
هاوسەرگیریەكەمدا  داواك���اری  بەسەر  ڕۆژێ��ك  چەند 

تێپەڕیبوو. پەری بە تەلەفون پەیوەندیی پێوەكردم:
- ئەوە بۆچی وەڵامی سوركێو نادەیتەوە، ئەو كوڕە لە 

چاوەڕوانیدا خەریكە شێت ئەبێت. 
كە ئەوەی وت، مووچوڕكێكی ترس هەموو گیانمی تەنی. 
دۆخە  لەو  پەری  چۆن  نەمدەزانی  گۆ.  نەدەهاتە  بۆ  زمانم 
ناهەموارەی خۆم ئاگادار بكەمەوە. بێدەنگیم.. وای لە پەری 
دەنگی  بە  تەلەفۆنەكەوە  لە  جارێك،  چەند  بێت،  ناچار  كرد 

بڵند گازم بكات: 
- شەونم.. ئەوە چیتە.. بۆچی وەڵامم نادەیتەوە.. 

لەو كاتەدا هەموو خوێنی جەستەم، لە نێوچەوانمدا مۆڵ 
بووبوو. بە دڵێكی پڕ لە گریانەوە وتم:
- من بڕیاری هاوسەرگیریم داوە.

لە تەلەفۆنەكەوە، هەستم بەو دەنگەی پەری كرد كە بە 
گومانێكیكەوە وتی:

- چی؟! هاوسەرگیریت كردووە؟! لەگەڵ كێ ؟! قسەم بۆ 
بكە شەونم؟! ئایا ئەوە ڕاستە كە گوێم لێ بوو؟!

- بەڵێ  بە سەركەوت.
پەری وەك ئەوەی لە ئاسمانێكەوە فڕێی بدەنە خوارەوە.. 

لە تەلەفونەكەدا، هەستم بەو شڵەژاوییەی دەكرد، كە وتی:
- كچێ  شەونم.. تۆ چۆن كاری وادەكەیت؟! ئەی چی لە 

سوركێو دەكەیت؟!
بە دەنگێك كە هەموو بێزاری و هەڵچوونی ناخمی لەخۆ 

گرتبوو، وەڵامم دایەوە:
- بەڵێ .. چیتر نامەوێت تەمەنم لە چاوەڕوانی سوركێو 

دا بەفیڕۆ بدەم.
پەری تاكە هاوڕێم بوو كە هەموو هەستە شاراوەكان و 
نهێنیەكانی ژیانی منی دەزانی. ئەو لەو باوەڕەدا نەبوو كە 
بیری مندا، سەرچاوەی گرتبێت.  لە  لەو شێوەیە،  بڕیارێكی 

هەر بۆیە دوا وتەی ئەوە بوو:
- چاوەڕێم بكە.. ئێستا دێم بۆ ماڵەوە. 

تەلەفۆنەكەی داخستەوە و ئەوەندەی چەند خولەكێك، بە 
تەكسیەك خۆی گەیاندە لام. كاتێك پەری م بینی، لە دەرگای 
دەم��وچ��اوە  نائارامییەك  ك��رد،  ماڵماندا  بە  خ��ۆی  دەرەوە 
سیمایدا  ل��ە  ك��ردب��وو.  تاڵتر  ت��ر،  ئ���ەوەن���دەی  س���اردەك���ەی 
بە  ب��ووەوە،  نزیك  لێم  كە  دەبینی.  بێئەندازەم  تووڕەییەكی 
ساردیەكەوە، لە پێش چاوی دایكم، لە ئامێزی گرتم و ئەملاو 
ئەولای ماچ كردم. پەری هەستی بەوە كرد كە دایكم بێئاگایە 
لە پەیوەندی نێوان من و سوركێو. هەربۆیە كە دایكم هەواڵی 

پرسیارەكەی  لە  خۆی  كورت،  وەڵامێكی  بە  پرسی:  باوكی 
بەتەنێ   ك��ە  ك��رد  ل��ێ  مۆڵەتی  داوای  و  ك��رد  ق��وت��ار  دای��ك��م 
دابنیشین. دایكم كە خۆشبەخت بوو بە ڕەزامەندیم، بێباكانە 

ئێمەی فەرامۆش كرد و بەرەو چێشتخانەكە ڕێی كرد.
پەری وەكئەوەی ئاگر لە ژێر پێكانیدا بێت، خۆی لە هۆڵەكەدا 
نەگرت. مەچەكی گرتم و لە پێشمەوە خۆی بە ژوورەكەمدا 
بە  دا. چووە سەر سیسەمەكەم و  كڵۆم  كرد و دەرگاكەی 
دەستێك ئاماژەی بۆ كردم كە لە تەنیشتیەوە دابنیشم. من كە 
وەك پەیكەرێكی بێڕۆح لە تەنیشت دەرگاكەوە وەستابووم، 
بە هۆی ئەو نیگایەی كە ئاگرێكی ناڕازیم تیا دەبینی، توانای 
ئەوەم نەبوو گوڕێك بە پێكانم بدەم و لێی نزیك ببمەوە. بە 
دەنگێك بۆ لای خۆی گازی كردم كە هەرگیز بەو تۆنەوە 
بە  داو  قاچەكانم  بە  گوڕێكم  نەبووبووم.  پەری  گوێبیستی 
دڵێكی گرانەوە لە تەنیشتیەوە دانیشتم. توانای ئەوەم نەبوو 
لە چاوەكانی بڕوانم. لەو دۆخەدا، نەمدەزانی لە كوێوە دەست 
پێبكەم! خۆم لەبەر ئەو هەستە ئاڵۆزەی ناخمدا ڕانەدەگرت. 
لە  ب��وو،  ڕەفتارەكانم  لەسەر  چاوەكانی  ب��ەردەوام  ئەو 
چاوەڕوانی ئەوەدا بوو كە شتێك بلێم. لە هیكڕا دامە پڕمەی 
گریان و فرمێسك لە چاوەكانم چۆڕا. كاتێك دەموچاوم لە 
نێو دەستەكانمدا بوو، ئەو بە دەستە باریكەكانی، مەچەكی 

گرتم و بە تۆنێك كە لاواندنەوەی بە وشەكانی ئەدا، وتی:
- هیمن بەرەوە.. شەونم مەگری.. تۆ قسەم بۆ بكە.. بزانم 

چۆن ئەو بڕیارەت داوە؟! 
لەو كاتەدا ئارەزووی ئەوەم دەكرد هەرچی لە ناخمدایە 

بۆی بدركێنم. بەڵام ئەو خەمەی كە بووبووە بەربەستێك لە 
گەروومدا، ڕێگەی ئەوەی پێ نەئەدام كە تەنیا وشەیەكیش لە 
زارم بێتە دەرەوە. بۆ چەند جارێك بە گریانەوە هەنسكم ئەدا. 
پەری بۆ ئەوەی ئارامم بكاتەوە، دەستی لە مەچەكم ترازاند 
بلاوێنیتەوە،  منداڵێك  وەكئەوەی  گواستیەوە،  سەرم  بۆ  و 
بە سەرمدا هێنایە خ��وارەوە، تا لەسەر پشتم ئارامی گرت. 
پاشان بە هەستێكی پڕ لە سۆزی خوشكانەوە، لە تەنیشتەوە، 
توند لە ئامێزی خۆی گرتم و لە نزیكەوە بە دەنگێكی هێمن، 

بە گوێمدا چرپاندی و وتی:
- مەگری شەونم گیان.. ئارام بەرەوە.. تۆ قسەم بۆ بكە. 
ناخم  ئازارەكانی  ئاوێتەی  پەری  كە  كرد  بەوە  هەستم 
بووە. كە سەرم هەڵبڕی، چەند فرمێسكێكم بە ڕووخساریەوە 
بینی كە لەسەر كوڵمە بەرزەكانی قەتیس مابوو. ئەو دیمەنە 
لەو  بەخشیەوە.  ئ��ازارەك��ەم  لە  پڕ  دڵ��ە  بە  ئارامی  كەمێك 
دۆخەدا، بیرم لەوە دەكردەوە كە ئاخۆ لەوە خۆشتر هەبێت 
ئەتلێیتەوە، كەسێك هەبێت  ناختەوە  ئازارێكی  بە  تۆ  كاتێك 
كە هەست بە بوونت بكات و هاوخەمت بێت و ئازارەكانت 
لەگەڵ بەش بكات؟! من لەو ساتەدا كە لە قوڵایی چاوەكانی 
بووبوو.  بەرجەستە  ناخمدا  لە  ئەو هەستە  پەریم دەڕوانی، 
هەربۆیە زمانم هاتە گۆ، بە دڵێكی بریندارەوە كە خوێنی لێ 

دەچۆڕا، وتم:
نامۆ  كە  بخەویت  پیاوێكدا  لەگەڵ  دەتوانیت  تۆ  پەری   -

بێت بە ژیانت؟! 
پەری ڕەنگی ڕوخساری كەمێك گۆڕرا و پاش كەمێك 

بێدەنگی وتی:
- دەی كەواتە بۆچی ئەو كارە دەكەیت؟!

- خۆت باش دەزانیت كە ئێمە لە چ دۆخێكدا دەژین. ئاخر 
تا كەی چاوەڕوان بم؟ تا ئێستا چەندین كەس كە هاتوونەتە 
ئیترخێزانەكەم  كردوونەتەوە.  ڕەتم  سوركێو  لەبەر  داوام، 
لەوە زیاتر چاوەڕێم ناكەن. بەتایبەت باوكم مافی خۆیەتی 
ئەو  بكات.  لێ  بەردەممدا بوەستێتەوە و گومانی شتێكم  لە 
و  ماڵ  بە  ئێمە  بگرێت،  ئێخەی  مەرگ  پێشئەوەی  دەیەوێت 
خوا  من،  دوای  لە  دەڵێت:  و  بكات  ئاشنا  خۆمان،  خێزانی 
باوك  بەبێ   ژیانتان  و  دێت  بەسەر  چیتان  دەزانێت  خۆی 
چۆن دەبێت! دایكم هەمان بۆچوونی باوكمی هەیە. ئەویش 
مافی خۆیەتی لە خەمی مندا بێت. ئەو پێی وایە مانەوەی كچ 
شتێكی باش نییە. كاتێك بە خۆی دەزانێت، تەمەنی جوانی 
بەسەر دەچێت و وەك سێوێكی بۆگەنی لێدێت. ئیتر كەس 

بە لایدا نایەت. 
مایەوە.  بێدەنگی،  بە  خۆی،  جێگەكەی  لە  كەمێك  پەری 

وەكئەوەی بیر لە شتێك بكاتەوە. پاشان وتی:
- بۆچی بە سوركێو ناڵێیت بێتە داوات؟! هیچ نەبێت تا 
ئەو كاتەی خۆی كۆ دەكاتەوە، نیشانەت بكات و خۆتان لەم 

دۆخە ناهەموارە قوتار بكەن. 
نهێنییەكی  لێ كردم، هەموو  پەری وای  ئەو پرسیارەی 
سوركێو بدركێنم. بە هەستێكی پڕ لە نائومێدییەوە پێم وت:

ڕەت��م  و  داوام  هاتوونەتە  ئ��ەوان��ەی  ه��ەم��وو  ل��ەگ��ەڵ   -
كردوونەتەوە، سوركێوم ئاگادار كردۆتەوە وپێم وتووە.

- ئەی ئەو وەڵامی چی بوو؟! 
- پێم دەڵێت، دەبێت خۆڕاگر بیت، تا ئەو كاتەی دەستم 
لە كارێك گیر دەبێت. ئاخر چۆن بتوانم بە گیرفانی بەتاڵەوە 

بێمە داخوازیت.
پەری بە نیگایەكی پڕ لە نائومێدیەوە، لێمی ڕوانی. دەستە 
لە  ڕەشەكانی  چاوە  نیگای  و  هێنا  سەریدا  بە  باریكەكانی 
ئ��ازای  بە  پڕ  هەناسەیەكی  و  ك��رد  گیر  ژوورەك���ە  بنمیچی 
هەڵكێشا، پاشان نیگاكانی بۆ سەرم گواستەوەو بە دەنگێكی 

خەمناكەوە وتی:
- نەفرەت لەو ژیانەی مرۆڤ بە ناچاری دەكاتە كۆیلەی 
چارەنووسی  لەسەر  بڕیار  چۆن  ئازادیت  تۆ  نەریتەكانی. 
ژیانی  لە  ژیانت  بڕیارەت  بەو  دڵنیام  بەڵام  ئەدەیت،  خۆت 
دایكم خۆشتر نابێت. یاخوا كەس گیرۆدەی دەردی عەشق 
نەبێ  ی��ا ب��ەخ��ت��ەوەرت دەك���ات، ی��ا هەتا م��اوی��ت دەب��ێ��ت بە 

ئازاریەوە بژیت.
كاتێك پەری ئەوەی وت، ناخم تەواو خرۆشا. ئەو ژیانە 
خۆێندا  تۆڵەی  لە  كە  دەهاتەوە  بیر  دایكیم  ئ��ازارەی  بە  پڕ 
لەتەك  پ��ەری،  دایكی  برایەكی  كاتێك  باوكی.  بە  دابوویان 
ئەوەی  بۆ  جا  دەكوژێت.  دەمەقاڵێوە  بەهۆی  باوكی،  برای 
بیسڕنەوە، كەس وكاری  نێوانیانەوە  ئەو خوێنەی كەوتۆتە 
باوكی  بدەنە  فاتمەخان  كە  ئەدەن  ئەوە  بڕیاری  فاتمەخان، 
پەری. بەوەش كۆتایی بە تۆڵەی خوێنی برای هاوسەرەكەی 
قوربانی  دەبێتە  نێوەندەدا  لەو  فاتمەخان  بەڵام  دەكەنەوە. 
بەو  درێ��ژە  ناچاری  بە  و  براكەی  شێتانەی  هەڵچوونێكی 

ژیانە تاڵەی ئەدا كە لە سەرەتای هاتنیانەوە بۆ كۆڵانەكەمان، 
هەموو ژنەكانی بەر دەرگا، هەستیان پێكردبوو. 

دڵ��ڕەق  و  دڵپیس  بڵێیی  هەتا  پیاوێكی  پ���ەری،  ب��اوك��ی 
ڕەفتارە  بە  باوكی  ك��ردب��ووم،  بۆ  باسی  پ��ەری  وەك  ب��وو. 
نامرۆڤانەكانی، دەیویست تۆڵەی براكەی لە دایكی بكاتەوە. 
بەردەوام لە ڕووخساریدا، هەستێكی پڕ لە قین و شەڕەنگێزی 
بێت،  بیری  بە  پ��ەری  ئ��ەوەی  دەن��وان��د.  دایكی  بە  بەرامبەر 
باوكی  لێوەكانی  لەسەر  خەندەیەكی  ڕۆژێكیش  بۆ  تەنانەت 
نەبینیبوو، كە وەك مرۆڤێك خۆشەویستیەك بە ڕووی دایكی 
ببەخشێت. زۆر جار لەگەڵ هەڵچوونە دڕندانەكەیدا دەكەوتە 
ئەدا، هەموو جەستە  لێ  زللەی  ئەوەندە شەق و  لێدانیشی. 
ئەسمەرەكەی شین ومۆر ئەكردەوە. پەری بۆ ئەوەی دایكی 
بكات،  قوتار  باوكی  نامرۆڤانەیەی  هەڵچوونە  ئ��ەو  لەژێر 
زۆرجار باوەشی بە قاچە باریكەكانی باوكیدا دەكرد و لێی 

دەپاڕایەوە.
هەموو  ب��وو  هاوین  ڕۆژێكی  مۆڵی،  خاتوو  دێ��ت  بیرم 
ژنەكانی كۆڵانەكەمان لەبەر دەرگاكەی ماڵی ئێمە گرمۆڵەیان 
دابوو. ئەتگوت ئاهەنگ ئەگێڕن. هەموویان گوێیان بۆ سەبریی 
دایكی نارین هەڵخستبوو، كە بە قسە خۆشەكانی هەموویانی 
بازاڕ  لە  كە  پ��ەری،  باوكی  كاتەدا  لەو  پێكەنین.  خستبووە 
دەهاتەوە، فاتمەخانی بینی، بە چاوە دڕندانەكانی لێی ڕوانی. 
ئیتر ئەوە بەس بوو بۆ ئەوەی دایكی پەری، بێئەوەی هیچ 
بڵێت، بە ڕاكردن لە پێش هاوژینەكەیەوە خۆی بە ماڵەوەدا 
بكات. ئەو شەوە لەسەر ئەوەی هاتبووە كۆڵان، ئەوەندەی 

لێ دابوو هەتا ئەو كاتەی لە كۆڵانەكەماندا خۆی سوتاند، بۆ 
تەنیا بۆ جارێكیش، نەهاتەوە دەرەوە. دایكم كە هەستی كرد 
لەسەر ئەو كارەی، هاوسەرەكەی پڕ شەقی كردووە. ڕۆژێك 
شێوەیە  بەو  هەرگیز  كە  هەڵچوونێكەوە  بە  ژنەكاندا،  لەناو 

نەمبینیبوو، وتی:
- ئاخر خوا قبوڵی ناكات ئێمەی ژنان، لەم بەردەرگایە 
زیاتر، هیچ شوێنێكی ترمان نییە كە زووخاوی ناخمانی تیا 

هەڵ بڕێژین.. ئەو پیاوە دەیەوێت لەوەشمان بكات.
بە  گ��رت��ووە  ئاگری  ناخم  ئومێدیدا  بێ  لە  زان��ی  پ��ەری 

دەنگێكی خەمناكەوە وتی:
- ناتەوێت سوركێو لەوە ئاگادار بكەیتەوە؟!

هەناسەیەكی پڕ لە ئازارم هەڵكێشا و بە دەنگێك كەپەری 
بە بیستنتی هەستی بە ئازاری ناخم دەكرد، وتم:

- توانای ئەوەم نییە ڕووبەڕووی ببمەوە. تكات لێ دەكەم، 
بۆ خۆت سوركێو لەم دۆخە دژوارە، ئاگادار بكەرەوە، پێی 
بڵێ  لە هەموو ئەو شتانە بمبەخشێ  كە لە نێوانماندا ڕووی 

داوە. 
خەمگین  نیگایەكی  بە  و  كردم  لێ  ماڵئاوایی  ئیترپەری 

وتاڵەوە چووە دەرەوە.
م��ن ب��ە ن��اچ��اری ئ��ەو ڕێ��گ��ەی��ەم ه��ەڵ��ب��ژارد. ب����ەردەوام 
بەو  تا  دەك��ردەوە  دایكم  قسەكانی  لە  بیرم  ئومێدەوە  بەو 

هاوسەرگیرییە قایل ببم. پێی ئەوتم:
دەك��ات،  شوو  كە  كەسێك  هەموو  نییە  م��ەرج  كچم..   -
پێویست بێت، كە ئەو پیاوە بناسێت. دڵنیا بە خۆشەویستی 

لە دوای هاوسەرگیرییەوە دروست دەبێت. زۆر  ناسین،  و 
تا  دەكەن،  بهێنن، درۆ  بەدەست  ژنێك  بۆئەوەی  پیاوان،  لە 
ئەوكاتەی ئارەزووەكانیان دائەمركێتەوە. دواتر پشت لە ژن 
و ماڵی خۆیان دەكەن و بە دووی ژنێكی تر دەكەون. پیاو، 
بگرێت،  ڕا  دڵی  و  هەبێت  بەڕەوشتی  و  گوێڕایەڵ  ژنی  كە 

هەرگیز بیر لە ژنێكی تر ناكاتەوە. 
كە دایكم ئەوەی پێ  دەوتم، بیرم لەخۆم دەك��ردەوە كە 
هەموو  بە  ت��ەواو  كە  بنووم  كەسێكدا  لەگەڵ  بتوانم  چۆن 
هەستەكانم نامۆ بێت. ئاخر خاتوو مۆڵی، ژن چۆن دەتواانێت 
هەستێكی  هیچ  كە  ببەخشێت  پیاوێك  بە  خ��ۆی  جەستەی 
بۆی نەبێت! هەر ئەوەش وای لێ كردبووم، ئەو هەستەم لا 
دروست بێت، كە ژنە لەشفرۆشەكان چۆن جەستەی خۆیان 
بەتاڵكردنەوەی  بەرامبەر  لە  كە  پیاوانەی  ئەو  دەبەخشییە 

حەزە ئاژەڵیەكانیان، بڕێك پارەیان پێ  دەبەخشین.
ئای ساویلكە بووم خاتوو مۆڵی! وام دەزانی دەتوانم بە 
ئاسانی عەشقی پیاوێك كە بە ویستی خۆم هەڵم بژاردووە، 
بووەتە  ئ��ەو،  عەشقی  نەمزانی  ببەمەوە.  خۆمی  بیری  لە 
ب��ەردەوام سوركێو  دەژی!  ناخمدا  لە  و  ڕۆح��م  لە  بەشێك 
تارماییەكە  ئەو  كە  دەك��رد  هەستم  وا  بوو،  ئەندێشەمدا  لە 
بەردەوام  و  بوونی هەیە  ماڵەكەمدا  قوژبنێكی  لە هەموو  و 
وەك  مێردەكەم  شەوانەی  لەو  تەنانەت  دەك��ات.  چاودێریم 
دڕندەیەكی برسی لە جەستەم بەر دەبوو، وا هەستم دەكرد 
لە  پڕ  چاوێكی  بە  ژوورەكەمدایەوە  قوژبنێكی  لە  سوركێو 
بەزەیی  كە  دەك��رد  هەست  وام  دەڕوان��ێ��ت.  لێم  گریانەوە 

پەنگی  ناخمدا  لە  كە  دێتەوە،  ئ��ازارەم��دا  لە  پڕ  هەستە  بەو 
خواردبووەوە و توانای دەربڕینیانم نەبوو. 

م��ن ب��ەن��اچ��اری ئ��ەو دۆزەخ���ەم ب��ۆ خ��ۆم ه��ەڵ��ب��ژارد كە 
گەیشتم  عەشق  نهێنیی  لە  كاتە  ئەو  نەبووم.  چ��اوەڕوان��ی 
كە عەشق جوانترین چێژ بە ژیانی مرۆڤایەتی دەبەخشێت. 
لە  جگە  نییە  مانایەكی  هیچ  عەشق،  بەبێ  سێكس  ئەگەرنا 

خاڵیكردنەوەی هەستێكی ئاژەڵیانە. 
زۆر جار بیرم لەو ژنە لەشفرۆشانە دەكردەوە كە چۆن 
دەتوانن لە پێناوی تەنیا بڕێك پارەدا، ئەو جەستە جوانانەی 
لە  خۆیان، ڕادەستی مرۆڤگەلێك بكەن كە تەنیا بە ڕواڵەت 
مرۆڤ دەچوون! چۆن دەتوانن بەرگەی ئەو ئازارە بگرن كە 

بە ناو قوڵایی ڕۆحیاندا ڕۆ دەچوو.
خ��ۆم��ەوە.  م��اڵ��ی  هاتبوومە  ك��ە  دەب���وو  مانگێك  چ��ەن��د 
وەكئەوەی هۆشم لەدەست دابێت، بە جەستەیەكی سارد و 
سڕەوە، ژیانم دەكرد. بێئاگابووم لەوەی لەناو چارەنووسی 
بەمەبەست چوومە  ك���ردووە. ڕۆژێ���ك  ب��زر  خ��ۆم��دا، خ��ۆم 
بەردەم ئەو ئاوێنەیەی كە تاقە هاوڕێم بوو لەو ماڵە چۆڵەدا. 
ئەدوام و  لەگەڵ ئەو كەسێتییەی ناخی خۆم  لە بەردەمیدا، 
بە دوای خودی ڕاستە قینەی خۆمدا عەوداڵ بووم. بیرم لە 
خۆم دەكردەوە و بە خۆم دەگوت: شەونم.. تا كەی بەرگەی 

شاردنەوەی ئەو هەستەی ناخت ئەگریت؟! 
بە  ڕێگەیەی  ئ��ەو  كە  بهێنم  خ��ۆم  بە  ب��اوەڕ  دەمویست 
ناچاری هەڵم بژاردووە، پێویستە خۆمی لەگەڵ بگونجێنم و 
ئایا  لە خۆم دەكرد:  بكەم. پرسیارم  ئاشنا  بە هەستەكانمی 

بەدووی  پێویستە  وایە  ئەگەر  داوە؟!  ئەنجام  تاوانێكم  من 
هۆكارەكەیدا بگەڕێم، تا بتوانم ڕۆحم لەگەڵیدا ئاسودە بكەم. 
ئاخر خاتوو مۆڵی مرۆڤ هەرچەندە بۆچوونەكانی دروست 
بن، چۆن دەتوانێت بە تەنیا ڕوبەڕووی بیرگەلێكی نامرۆڤانە 
بێتەوە، كە ببێتە دادوەرێك لە ناخیدا؟ ڕاستە ناپاكیم لەگەڵ 
ناخی خۆم سووتاند كە  بەوە  خۆشەویستەكەم كرد، بەڵام 

ئێستاش بە ئازاریەوە دەناڵێنم. 
بە جورئەتێكەوە  نارین  وەك  ئەگەر  دەڵێم،  تۆ  بە  ئاخر 
ڕووبەڕووی ئەم ژیانە، بووبامایەوە، ئاخۆ چارەنووسم بە 
چی دەگەیشت! نازانم بۆچی مرۆڤ لە پێناوی درێژەدان بە 

ژیانی، ئەوەندە خۆپەرستانە بیر دەكاتەوە! 
كاتێك لە ئاوێنەكەوە، لە دیمەنی شێواوی خۆم دەڕوانی، 
هەستێكی پەژیوانی نیگا تاڵەكەمی گرتەوە. زەردەخەنەیەكی 
هێندە تاڵم لەسەر لێوە كانی خۆم بینی، سڵم لە سیمای خۆم 
كردەوە. بڕیارم دا چیتر ڕێگە بەوە نەدەم كە ئەو جوانییەم 
بە ئاگری ئەو عەشقە ناكامەی ناخم بسووتێنم. هەستم كرد 
بۆئەوەی خۆم لەو دۆخە دژوارە قوتار بكەم، دەبوو وەك 
ئەكتەرێك ئەو ڕۆڵەم گێڕابا، تا هاوشێوەی ئەو ژیانە بێت، 
تا ئەو كاتەی بەهێمنی،  تێیدا دەژیم. ئەمەش  كە بە ڕاستی 

ئەو ئاگرە لە ناخمدا خامۆش دەبێت و ئاسەواری نامێنێت. 
ئیتر لەو ڕۆژەوە، وەك ژنێكی ماڵەوە، بەیانیان لە پێش 
بەیانیم  نانی  ڕادەب��ووم.  لەخەو  بەزوویی  هاوژینەكەمەوە، 
بۆ ئامادە دەكرد و بە ڕوویەكی خۆشەوە بەرەو كارەكەیم 
پاسەوانی  بوو.  پاسەوانی  سەركەوت،  كاری  دەكرد.  بەڕێ 

لە  زۆرێ��ك  هۆیەوە  ب��ەو  ب��وو.  خۆیان  خزمی  بەرپرسێكی 
خزم و كەس و كارەكانی خۆیان، لە فەرمانگەكانی دەوڵەتدا 
دامەزراندبوو. سەركەوت بەهۆی بەرپرسەكەی خزمیانەوە، 
كارێكیان  ئەگەر  خزمەكانیان  زۆرج��ار  دەڕۆیشت.  دەستی 
لە ڕێگەی سەركەوت ەوە، كارەكانیان بە ئاسانی بۆ  هەبا، 

مەیسەر دەبوو. 
باوكی  ماڵی  ب��وو،  ل��ێ  ئێمەی  ماڵی  ك��ە  ك��ۆڵان��ەی  ل��ەو 
سەركەوتیشی لێ بوو، كە چەند ماڵێك لێمانەوە دوور بوو. 
پەرپرسێكی  پاسەوانی  سەركەوت  دەیانزانی  دراوسێكانیان 
خزمی خۆیانە و دەستی دەڕوات. هەموویان ڕێزێكی زۆریان 
لێ دەنا. نەك لەبەر كەسێتیی ئەو، بەڵكو تەنیا لەبەرئەوەی 
نەوەك ڕۆژێك كارێكیان تێ كەوتبا، تاوەكو ڕووی ئەوەیان 
هەبێت داوای لێ بكەن. بۆیە زۆرجار دراوسێكان، شەوانە، 
دەهاتنە مێوانیمان. زۆریان تەنیا لەبەر داواكاری دامەزراندنی 
منداڵەكانیان لە فەرمانگەكاندا دەهاتن و بە ڕێزێكەوە داوایان 

لە سەركەوت دەكرد شتێكیان بۆ بكات.
ئێمەی  ماڵی  سەردانی  چەندجارێك  دراوسێمان،  ژنێكی 
ئەو  كاتانەی  ئەو  دەكرد و هەواڵی هاوژینەكەمی دەپرسی. 
دەهات، وا ڕێ دەكەوت سەركەوت لە ماڵەوە نەبوو. زۆرێك 
لە  لە شەوەكان بەهۆی مانەوەی بەرپرسەكەی خزمیانەوە 
شوێنە تایبەتیەكانیدا، داوای لێ دەكرد سەركەوتیش لەتەكیا 
بمێنێتەوە. كە ژنەكە دەهات، پرسیاری ئەوەم لێ دەكرد چ 
كارێكی بە سەركەوت هەیە تا پێی بڵێم. لە وەڵامدا پێی دەوتم 

هیچ شتێكی وەها نییە. تەنیا دەمەوێت خۆی ببینم.

نیگاكانیدا  لە  دەب��ووم��ەوە،  ورد  ژنە  ئەو  سیمای  لە  كە 
ئەوەندە  ژنە  ئەو  ڕەفتاری  دەبینی.  ش��اراوەم  مەبەستێكی 
نامۆ بوو، بەتەواوی بێزاری كردبووم. بۆیە جارێك كە هاتە 
بە  پرسیمەوە،  لێ  سەركەوتی  هەواڵی  و  دەرگاكە  ب��ەردەم 

هەڵچوونێكەوە وەڵامم دایەوە و پێم وت:
- تۆ چ كارێكت بە سەركەوت هەیە؟ بۆچی پێم ناڵێیت؟ 

ئەی من هاوژینی ئەو نیم؟ 
بە  و  گرتم  تێ  قێزەونی  نیگایەكی  وت،  پێ  ئ��ەوەم  كە 
كە  ش��ەوێ��ك  گ���ەڕای���ەوە.  م��اڵ��ەوە  ب���ەرەو  نیگەرانییەكەوە 
سەركەوت لە ماڵەوە بوو، باسی ئەو ژنەم بۆ گێڕایەوە. كە 
بۆ چەند جارێك هەواڵی پرسیبوو. بە ڕوویەكی ئاساییەوە 

وتی:
- لێگەڕێ  با بێت. بزانم چ كارێكی هەیە. 

لەو كاتەدا بە هەڵچوونێكەوە، پێم وت:
بەردەوام  تۆ  نییە.  كارێكی  زیاتر هیچ  دامەزراندن  لە   -
لە  و  دەكەیت  دراوسێكانی خۆت  و  هاوكاری هەموو خزم 
ئەی  دەمەزرێنیت.  دای��ان  خۆتانەوە  بەرپرسەكەی  ڕێگەی 

بۆچی من لە یەكێك لە فەرمانگەكاندا دانامەزرێنێت؟!
لە وەڵامدا پێی وتم:

- تۆ چ كارێكت بە دامەزراندن هەیە؟ ها؟! هەرچییەكت 
دەكەن  دامەزراندن  داوای  ئەوانەی  دەمتدایە.  لەبەر  دەوێت 

پێویستیان بە كارێك هەیە بۆ بژێوی خۆیان. 
كاتێك بەو شێوەیە وەڵامی دامەوە، هەموو ناخم ئاگری 
گرت. مانەوەم لە نێوان ئەو چوار دیوارەی ماڵەوەدا،كەتەواو 

كردبوو.  وێ��ران  ناخمی  تر  ئەوەندەی  دەچ��وو،  بەزیندانێك 
ڕۆژبەڕۆژ، زیاتر هەستم بە دیلێتی خۆم دەكرد. بەردەوام 
بكەم كە  ل��ەوە دەك���ردەوە، ژیانێك بۆ خۆم دروس��ت  بیرم 
ئەگەر  ببم،  بە كەسانێك  تێكەڵ  و  بگەڕێم  ئازادی خۆم،  بە 
بكەم.  ئ��اوەڵا  بۆ  خۆمی  ناخی  بێت،  جارێكیش  بۆ  تەنیا  بۆ 
بەڵام لەو ماڵەدا لە دایك و خۆشكەكەی سەركەوت زیاتر، 
كەسێكی تر نەبوو كە لێمەوە نزیك بێت و سەردانمان بكات. 
دایكم  ن��ەدەب��وو،  ماڵەوە  لە  س��ەرك��ەوت  كە  هەندێكجار 
بۆ  و  لام  دەهاتنە  منداڵەوە  دوو  بە  خۆشكم،  شەوبۆی  و 
نیوەڕۆ دەمانەوە. ئەو ساتانەی ئەوان لام دەمانەوە، كەمێك 
ئازارەكانم خامۆش دەبوو. دایكم بەردەوام داوای ئەوەی لێ 
لە تەك مێردەكەمدا، باش بێت و  دەك��ردم هەڵس و كەوتم 
بەردەوام گوێڕایەڵی بكەم. جارێكیان دایكم ئەوەندە درێژەی 
بەوە دا كە دەبێت من وەك ژنێكی مەنگ و كەمدوو لەگەڵ 
وەك  ڕانەگیراو  پێ  خۆم  ئیتر  بكەم،  ڕەفتار  هاوژینەكەمدا 
گركانێكی پەنگخواردوو، بە ڕووی دایكمدا تەقیمەوە. پێم وت:
- دایكە گیان.. ئاخر تا كەی لە نێو ئەم چوار دیوارەدا 
درێژە بەم ژیانە كۆیلایەتییە بدەم؟! من هەست بە مرۆڤبوونی 
خۆم ناكەم.. وا هەست دەكەم جگە لە جەستەیەكی سارد و 
سڕ، هیچ شتێكی تر نیم. هەست دەكەم من تەنیا هۆكارێكم 
هاوژینەكەم.  ئ��ارەزووەك��ان��ی  و  ح��ەز  دام��رك��ان��دن��ەوەی  بۆ 
لەوە زیاتر من هیچ شتێكی تر نیم. تەنانەت بۆم نییە بەبێ  
ویست و ڕەزامەندی ئەو، لە دەرگای ماڵەكەم بێمە دەرەوە.. 
ئاخر ئەوە چۆن ژیانێكە؟! ئەوە ئەو ژیانە بوو كە تۆ بۆت 

گیرییەوە  هاوسەر  دوای  لە  كچ  دەوت��م  پێت  و  هەڵبژاردم 
دەچیتە نێو ژیانێكی خۆش و كامەرانییەوە.. ئەوە ئەو ژیانەیە 

كە خۆت بۆت وێنا دەكردم.. 
لەنێو قسەكانمدا، دڵم هێندە كەیل بوو، هەرچی لە ناخمدا 
بۆ  دراوسێمانم  ژنەی  ئەو  باسی  تەنانەت  كرد.  باسم  بوو، 

كرد كە بەردەوام بە دووی سەركەوتەوە بوو. 
ڕۆژێ��ك چ��اودێ��ری ئ��ەوەی ك��ردب��وو كە س��ەرك��ەوت لە 
ماڵەوەیە. هێشتا سفرەی خوانەكەم كۆ نەكردبووەوە، كچە 
هەرزەكارەكەی كە ماكیاژێكی تێر و تەسەلی كردبوو، لەگەڵ 
شووكردن  ئاهەنگی  بۆ  خۆی  دەتگوت  هێنابووی.  خۆیدا 
زمانە  بە  ژنەكە  ژوورەوە،  هاتنە  كاتێك  ك��ردووە.  ئامادە 
لووسەكەی، كە زۆر بە ئاسانی كاری لە پیاو دەكرد، هاتە 
بەردەم سەركەوت و دەستی بەپاڕانەوە كرد و تكای ئەوەی 
لێ كرد كە ئەو كچەی لە شوێنێكی شیاو، بۆ دابمەزرێنێت. 

بەدەم هەستێكی پاڕانەوەوە دەیگوت:
- بەقوربانت بم.. من هاتومەتە سەر بەڕەكەت و نامەوێت 
نائومێدم بكەیت.. تائەم كچەم گەیاندووەتە ئەوەی خوێندنی 
زانكۆ تەواو بكات، گیانم دەرچووە. لە تۆ زیاتر هیچ كەسێكی 
تر شك نابەم كەپەنای بۆ ببەم و متمانەی پێ بكەم.. تكات 
بۆ  كچەكەم  و  مزگەوتێكەوە  بخەرە  بەرماڵە  ئەو  لێدەكەم.. 

دابمەزرێنە.
من كە سەرقاڵی تێكردنی چا بووم، لەوكاتەدا سەرنجی 
نیگایەكی  بە  تاوناتاوێك،  كە  ئ��ەدا،  چاوباشقاڵەكەیم  كچە 
دڵبەرانەوە، لە سەركەوت ی دەڕوانی و شەرمی لە بوونی 

من نەدەكرد. كە لە نزیكیانەوە دانیشتبووم، گومانێك هەموو 
ناخمی داگیر كردبوو. هاتنی ئەو ژنە بووبووە جێگەی ترسێكی 
گەورە لە دەروونمدا. بە ڕووخساریدا وەك كەسێكی باش 
نەدەهاتەپێش چاوەكانم. سەركەوت یش، هەرچەندە پیاوێكی 
بە  هەستت  چاوەكانیدا  لە  بەڵام  بوو،  جورم  كەم  ڕیوەڵەو 

وزەیەكی پڕ لە نێرینەیی دەكرد. 
خۆی  بۆ  سەركەوت  دڵی  كە  توانی  ژنەكە  ش��ەوە  ئەو 
كێش بكات. بەڵێنی ئەوەی پێ دابوو، كە لە شوێنك، كاری 
هاتنی  بەسەر  مانگێك  تەنیا  ماوەی  بكات.  بۆ  دامەزراندنی 
ئەو ژنەدا تێپەڕیبوو، سەركەوت كە بە هۆی بەرپرسەكەی 
خزمیانەوە تێكەڵی لەگەڵ زۆرێك لە بەرپرسەكانی تر هەبوو، 
بەوەش  من  دامەزراند.  ژنەی  ئەو  كچەكەی  ڕێگەیەوە  لەو 
قایل بووم و ئەو كارەیم وەك هاوكارییەكی مرۆڤدۆستانە 
لێك ئەدایەوە، بەڵام ئەوەی چاوەڕێم نەدەكرد ئەوە بوو كە 
سەركەوت هەر لە سەرەتای دەستبەكاربوونی ئەو كچەوە، 
بە ئۆتۆمبێلەكەی خۆی ڕۆژانە هاموشۆی بە كچەكە دەكرد 
ڕەف��ت��ارەی  ب��ەو  ب��ۆ س��ەرك��ارەك��ەی.  ب��رد  دەی  بەیانیان  و 
نەگیراو  بووم. ڕۆژێك خۆم پێ  تەواو شێتگیر  سەركەوت، 
و  باریك  سمێڵە  داهێنانی  خەریكی  كە  ب��ەردەم��ی،  چوومە 

تەنكەكەی بوو. بە دڵێكی پڕەوە پێم وت:
- ئایا پێویست دەكات كە پیاوێكی خێزانداری وەك تۆ، 
هەموو ڕۆژێك، ئەو كچە لەگەڵ خۆیدا بباتە سەر كارەكەی؟! 
دەكات  پێویست  ئایا  زیاتر،  لەوە  دام��ەزران��دووە.  ئەوت  تۆ 

ئەوەی بۆ بكەی؟! 

سەركەوت بە دەموچاوێكی پڕ لە گومانەوە، بە دەنگێك 
كە هەڵچوونی پێوە دیار بوو، وتی:

داراییان  باری  ئەو كچە  پاشان  نییە..  تۆ  كاری  ئەوە   -
زۆر خراپە.. بۆیە هاوكاری دەكەم.

كاتێك ئەوەی پێ وتم، ئەو كاتە هەستم بە خۆم كرد كە 
نووستنەكەم  جێگەی  لەسەر  تەنیا  بووم،  مرۆڤێك  تووشی 
هەست بە بوونم دەكات. ئیتر لەو ڕۆژە بەدواوە، بەگومانەوە 
ل���ەو ه��ەڵ��س��وك��ەوت��ان��ەی��م دەڕوان�����ی. ش���ەوان���ەش خ���ۆی بە 
ناردنی  بەردەوام خەریكی  و  دەكرد  تەلەفۆنەكەیەوە مژوڵ 
بۆچی  ك��رد  ل��ێ  ئ���ەوەم  پرسیاری  كەسێك.  ب��ۆ  ب��وو  نامە 
ئەوە  لە وەڵامدا وتی  تەلەفۆنەكەیەوە سەرقاڵە.  بە  ئەوەندە 
كارێكی نهێنییە، پێویست ناكات تۆ بیزانیت. تایبەتە بە كاری 

بەرپرسەكەی.
بوو، هەستێكی  بەرد ڕەق  بەهێندەی  كە  بەو وەڵام��ەی، 
پڕ لە گومان ناخمی هەژند. لە چاوە بچكۆلەكانیدا، هەستم 
ئەو كارانەی، گومانێكی  بە بوونی درۆیەكی ڕوون دەكرد. 
گەورەیان لەسەر دڵم دروست كردبوو، بیرم لەوە دەكردەوە 
ئاخۆ چۆن ئەو گومانەی كە دڵی گران كردووم، بیڕەوێنمەوە.
چەند ڕۆژێك تێپەڕی، ئەو بەردەوام بە تەلەفۆنەكەیەوە 
خەریك دەبوو. بەیانیانیش كچەكەی دراوسێمانی دەگەیاندە 
سەر كارەكەی و زۆر لە ئێوارانێكی درەنگانیش لەگەڵ خۆیدا 
ئاگرەوە  بەسەر  ئەوەی  وەك  ماوەیە  ئەو  من  دەیهێنایەوە. 
نەئەگرت.  خ��ۆم  م��اڵ��ەدا  ئ��ەو  شوێنێكی  هیچ  لە  بكەم،  ڕێ 
ماڵەكەم، وەك زیندانێك دەهاتە پێش چاوەكانم. چاوەڕوان 

بووم تا ئێوارە سەركەوت گەڕایەوە. كە هاتە ماڵەوە، داوای 
ئەوەی لێ كردم گەرماوەكەی بۆ ئامادە بكەم. لەو كاتەدا كە 
من سەرقاڵی ئامادەكردنی پۆشاكەكانی بووم، ئەو سەرقاڵی 
ئەو  ك���ردەوە  ل��ەوە  بیرم  كەسێك.  بۆ  نامەبوو  نووسینی 
كێ   بۆ  نامانە  ئەو  لەوەی  ببمەوە  دڵنیا  تا  بقۆزمەوە  دۆخە 

دەنووسێت!
ل��ە ك��ەم��ەری ك����ردەوە و خەرێكی  ك��ە دەم��ان��چ��ەك��ەی 
خ��ۆئ��ام��ادەك��ردن ب��وو بۆ ن��او گ��ەرم��اوەك��ە، خ��ۆم بە كاری 
ئ��ەوەی  گومانی  ب��ۆئ��ەوەی  ك��رد،  سەرقاڵ  چێشتخانەكەوە 
لا دروس���ت نەبێت ك��ە ب��ەت��ەم��ای ك��ارێ��ك��م. ك��ە چ���ووە ناو 
گەرماوەكەوە، ڕاستەوخۆ خۆم گەیاندە لای تەلەفۆنەكەی، كە 
لەسەر مێزی تەلەفزیۆنەكە بەجێی هێشتبوو. ویستم بیكەمەوە 
و لە بەشی نامەكان بڕوانم، بەڵام تەلەفۆنەكەی بە كۆدێكی 
نهێنی كڵۆم درابوو. تەواو بێئومێد بووم. بەناچاری گەڕامەوە 
ئێوارەوە  شێوی  ئامادەكردنی  بە  خۆم  و  چێشتخانەكە  بۆ 
لە  گوێم  مامەوە،  چێشتخانەكە  لە  خولەكێك  چەند  قاڵكرد. 
بە  بوو كە سەركەوت  نامانە  ئەو  ئاگاداركردنەوەی  زەنگی 
ڕادەچەنی و وەڵامی  لە جێگەكەی خۆی  بەیستنی، شەوانە 
ڕوناكی  هێشتا  تەلەفۆنەكە،  لای  گەیشتمە  كاتێك  ئەدانەوە. 
شاشەكەی تاریك نەبووبوو. ئەو چەند وشەیەم بینی كە لە 

لایەن ئەو كچەی دراوسێمانەوە نێررابوو، نووسرابوو:
سبەینێ   كە  بكەمەوە  دڵنیات  لەوە  ویستم  گیانەكەم..   -

ناتوانم لەتەكتا بێمە دەرەوە. 
خوێن لەجەستەمدا نەما... ئاخر من بە تۆ دەڵێم خاتوو 

مۆڵی، مرۆڤ چۆن دەتوانێت بەرگەی ناپاكییەك بگرێت كە 
بە چاوەكانی خۆی لە هاوژینەكەی بینیوە؟ هێز لە جەستەمدا 
پێكانمەوە  بە  نەبوو جەستە لاوازەكەم  ئەوەم  توانای  نەما. 
بە  پڕ  دڵێكی  بە  و  دانەویمەوە  خۆم  جێگەكەی  لە  ڕابگرم. 
ئ��ازارەوە، دەستم بە گریان كرد. من لەو كاتەدا بە ئازاری 
خۆمەوە ئەتلامەوە، گوێم لە دەنگە گڕەكەی سەركەوت بوو 

كە پێی وتم:
- ئەوە چیتە ژنەكە؟! بۆچی لەو عەرزەدا كەوتوویت و 

دەگریت؟!
سەرم بڵند كردەوە و بە نیگایەكی پڕ لە هەڵچوونەوە لە 
چاوە بچكۆلە و زیتەكانیم ڕوانی. ئەو هەستی كرد شتێكم 
و  تەلەفونەكەی  دایە  تاوی  خێرایی  بە  زانیوە.  بارەیەوە  لە 
كۆدەكەی كردەوە. نامەكەی خوێندەوە و بە نیگایەكی تاڵەوە 
لێی ڕوانیم. كە بینیم زۆر بێباكانە ڕەفتاردەكات، بە دەنگێكی 

پڕ لە ئازار و گریانەوە وتم:
- تۆ چۆن مرۆڤێكیت ها؟! منت لە ماڵەوە بەند كردووە 
لەگەڵ  ناپاكیم  بێڕەوشتە  كچە  ئ��ەو  لەگەڵ  خۆتیش  بۆ  و 

دەكەیت؟! 
من تەنیا هەر ئەوەندەم وت. چاوەڕوانی ئەوە نەبووم كە 
ڕووی دا. بە دەنگێكی بەرز و هەڵچوونێكی دڕندانەوە، وتی:

- تۆ چۆن دەتوانیت بەوە تاوانبارم بكەیت؟ پاشان چۆن 
لە خۆتەوە چاودێری تەلەفونی من دەكەیت؟ ئەوە پەیوەندی 
دووب���ارە  ئ��ەوە  ك��ە،  جارێكی  نییە.  ت��ۆوە  ب��ە  و  ناپاكی  ب��ە 

بكەیتەوە، هەموو گیانت دەشكێنم. 

خۆم  جێگەی  لە  ب��ووم،  بێزار  خ��ۆم  گیانی  لە  ئ��ەوەن��دە 
سەری  لەسەر  ویستم  دەمانچەكەی.  دایە  تاوم  و  هەڵسام 
ئەو ژیانە  تۆ و  لە داخی  بڵێم »ئ��ەوە  پێی  دابنێم و  خۆمی 
بگاتە  ئ��ەوەی دەستم  پێش  بەڵام  دەك��وژم«،  وا خۆم  تاڵە.. 
كەوتە  دەمانچەكەی  بە  و  س��ەرم  گەیشتە  دەمانچەكەی، 
وێزەی گیانم. ئەوەندە كلكە دەمانچەی كێشا بە سەرمدا، تا 

چەند ڕۆژێكیش بەو ئازارەوە ئەتلامەوە. 
ئەو شەوە، دوای ئەوەی تا لە توانایدا بوو لێیدام، پاشان 

بەهەستێكی پڕ لە بكوژانەوە وتی:
- ئەگەر جارێكی تر ئەوە دووبارە بكەیتەوە، بە فیشەكێك 

مێشكت ئەتەقێنم. 
ئەوەی وت و جلەكانی دەرەوەی لەبەر كرد و دەمانچەكەی 
خزاندە نێو پشتێنەكەیەوە و چووە دەرەوە و تا درەنگانێكی 

شەو، نەگەڕایەوە.
ئەوەم بۆ دایكم و شەوبۆی خۆشكم گێڕایەوە. چاوەڕوانی 
وەك  دایكم  بەڵام  بدۆزنەوە.  بۆ  ڕێگاچارەیەكم  بووم  ئەوە 
بێدەسەڵاتی خۆیدا  لە  ژیانی، چۆن  دیكەی  هەموو ساتێكی 
دڵی خۆی ئەلاواندەوە، ئاواش دڵی دامەوە و بە دەنگێكی پڕ 

لە ئازارەوە وتی:
- كچم چار چییە؟! ئیتر ئەوە ژیانە.. دەبێت خۆت لەگەڵیدا 

بگونجێنیت. 
لەو كاتەدا هەستم بە پەشیمانی دەكرد، لەو ڕێگە هەڵەیەی 
كە هەڵم بژاردبوو، ئیرەیم بەو ژیانە شكۆمەندانەیەی نارین 
دەبرد كە توانی سنورێك بۆ ئەو ژیانە پڕ لە كۆیلایەتییەی 

جوانەی  عەشقە  لەو  بەرگری  و سەربەرزانە  دابنێت  خۆی 
خۆی كرد.

- 9 -
متمانەم پێبكە خاتوو مۆڵی، ئێستاش ئەو دۆخە لە خەیاڵمدا 
وەك خۆی بەرجەستە بووە كە ڕۆحم ئازار دەچێژێت و دڵم 
قوڵپ ئەدا. هەست دەكەم فرمێسك لە چاوەكانمەوە ڕێچكەیان 
دڵۆپێكی  هەموو  نێو  لە  ئازارەكانم  ی��ادەوە  بەو  بەستووە. 
فرمێسكەكانمدا، ڕۆ دەكەم و دەمەوێت ناخم لە ئازاری ئەو 
ژیانە تاڵە، خاڵی خاڵی بكەمەوە. بەڵام چۆن دەتوانم هەموو 
ژیانمدا  ئازارێكی سەختی  لەنێو  كە  ژیانم،  ئەو چیرۆكانەی 

لەدایك بوون، هەر وا بە ئاسانی بیانسڕمەوە؟ 
ئاخر كاتێك كە ژن دەگری، لەنێو هەناوی هەموو دڵۆپێك 
لە دڵۆپە فرمێسكەكانی، خەمێك یان هەستێكی تۆڵەكردنەوە 
شواتەوە.  بیان  ناخی،  گریانی  بە  دەیەوێت  و  هەیە  بوونی 

دەیەوێت ئارامی بە دڵە میهرەبانەكەی خۆی بداتەوە. 
ئادەی تۆ پێم بڵێ، كاتێك مرۆڤ خەمەكانی لە ناخیدا پەنگ 
دەخواتەوە، ئەگەر دەرچەیەك نەدۆزێتەوە بۆ ئازادكردنیان، 
دەبێت بیر لە چ تۆڵەیەكی ترسناك بكاتەوە، بۆ ئەوەی ناخی 
خۆی ئاسوودە بكات؟ باوەڕم وایە هەموو تاوانەكان، تەنیا 
لەو خۆخەفاندنەوە سەرچاوەی گرتووە... ئەگەر ژن هێندە 
میهرەبان نەبوایە.. نەیدەتوانی خەمەكانی ناخی بە فرمێسك 
قووڵدا  خەمێكی  ب��ەردەم  لە  ئەگەر  مرۆڤ  دڵنیام  بسپێرێ . 
لە  ژیان،  بۆ  تۆڵەكردنەوە  هەستێكی  ئەوا  بگری،  نەتوانێت 

ناخیدا بەرپا دەكا.
من لەو دۆخەدا ئازارەكانی ناخم، بە هەموو ئەو دڵۆپە 
فرمێسكانە دەسپارد كە هەموو ڕۆژێك لە تەنیایمدا دەمڕشتن. 
بیرگەلێك مێشكی تەنیبووم. بەدووی چارەنووسی نادیاری 
ئەندێشەمدا  لە  دەمویست  دەك��رد.  ڕێم  كوێرانە  خۆمەوە، 
ژیانم  دەه��ات،  تا  ب��دۆزم��ەوە.  ئازارەكانم  بۆ  دەروازەی���ەك 
بەدوای  دەچ��وو.  مەترسی ڕۆ  پڕ  و  تاریك  دۆڵێكی  ب��ەرەو 
شتێكدا دەگەڕام خۆمی پێوە بگرمەوە. بۆ ئەوەی خۆم لەو 

دۆخە دژوارە قوتار بكەم.
ك���ردەوە، بۆ دواج���ار، كۆتایی بەو  ل��ەوە  بیرم  ڕۆژێ��ك 
بۆ  ب��ووب��ووم.  ون  تاریكاییەكەیدا  لەنێو  ك��ە  بهێنم  ژی��ان��ە 
خۆیشم نەمزانی چۆن خۆكوشتن وەك فریادڕەسێك خۆی 
لە نێو بیر و ئەندێشەمدا وێنا كرد! هەستم دەكرد ڕەفتارە 
دڕندانەكانی سەركەوت، كە بووبووە خوویەكی ڕۆژانەی و 
بە ویستی  بێت كە  ئەوە  بەرامبەرم دەینواندن، هۆكاری  لە 
خۆم ئەو چارەنووسە هەڵبژێرم. بۆ ئەوەی كۆتایی بەو ڕێگە 
نادیار و تاریكە بهێنم كە هێشتا لە سەرەتای تەمەنیدا بووم، 
خۆكوشتن  شێوازەكانی  لە  بیرم  درەنگانێك،  تا  ڕۆژە  ئەو 
ئەو  تۆڵەی  بدۆزمەوە كە شایستەی  تا شێوازێك  ك��ردەوە. 

ناپاكییە بێت.
بیرگەلی خۆكوشتنم لە ناخی خۆمدا، وێنا دەكرد. لەگەڵ 
سوركێو  وێ��ن��ەی  خ��ۆم��دا،  كوشتنی  وێناكردنێكی  ه��ەم��وو 
وەك مێردەزمەیەك دەهاتە ناخمەوە و بە زەردەخەنەیەكی 

گاڵتەجاڕانەوە لێی دەڕوانیم و پێی دەوتم:

هەڵت  خۆت  ویستی  بە  كە  ژیانەیت  ئەو  شایەنی  تۆ   -
بژاردووە. من چێژ لەو ساتانە دەبینم كە تۆ بەدەم مەرگی 

خۆتەوە دەتلێیتەوە.
وەك  سەركەوت  دەدوام،  خۆمدا  لەناو  كاتەدا  لەو  من 
هاتەوە  ڕقئامێزەوە،  و  تاڵ  سیمایەكی  بە  ڕۆژان،  هەموو 
ماڵەوە. كەمێك لێم نزیك بووەوە. لەو ساتەدا من نێگاكانم 
لەسەر دەمانچەكەی كەمەری بوو، كە لەپشتێنەكەی دەری 
هێنا و لەسەر مێزی تەلەفزیۆنی هۆڵەكە، دای نا. بە نیگایەكی 

ترسناكەوە لێمی ڕوانی و بە فەرمانێكەوە پێی وتم:
- ئەوە بۆچی دۆش داماویت و لێم دەڕوانیت؟ بڕۆ خێرا 

چایەكەم بۆ دەم كە. 
ئەو ڕەفتارە نامرۆڤانانەی سەركەوت، وای لێ كردبووم، 
ویستی  دەه���ات،  تا  بێتەوە.  خ��ۆم  ژیانی  لە  قێزم  زێ��دەت��ر 
كاتی  تا  ڕۆژە  ئەو  دەب��وو.  گەورەتر  ناخمدا  لە  خۆكوشتن 
منداڵێكی  دەك��ردەوە كە وەك  لەو دەمانچەیە  بیرم  خەوتن، 
خۆی  لەگەڵ  سەرینەكەیدا،  ژێر  لە  شەوانە،  خۆشەویستی 
دەینواند و لایەكی بە دەرەوە بوو، بۆ ئەوەی لە نێزیكەوە 

ئاگای لێ بێت. 
بێئاگا  بووبوو،  مەرگی خۆم  ئاوێزانی  بیرم  ئەو شەوە، 
لەو ئەندێشەیەی كە مێشكمی تەنیبوو، لە جێگەكەم ڕابووم. 
بینیم سەركەوت لەنێو خەوێكی قووڵدا ڕۆچووە. چاوم بەنێو 
بوونی  لە  وەكئەوەی  گێڕا،  نووستنەكەدا  ژووری  هەموو 
خۆم دڵنیا ببمەوە. بێدەنگی و كشوماتیی ژوورەكە، ترسێكی 
گەورەی لە ناخمدا خولقاندبوو. بۆنی خوێنی جەستەی خۆم 

دەكرد. بەئەسپایی لە سیما قێزەونەكەیم ڕوانی. دڵنیابوومەوە 
لەوەی لە قوڵایی خەودا ئارامی گرتووە. لە جێگەكەی خۆم 
بڵند بووم و چوومە بەردەم پەنجەرەكە و كەمێك پەردەكەم 
كە  ك��رد،  ش��ەوەم  ئ��ەو  ساماڵی  ئاسمانی  سەیرێكی  و  لادا 
بزوێنیان  هەست  دیمەنێكی  پڕشنگەكانیان،  بە  ئەستێرەكان، 

لەنێو ئەو تاریكیە ئەنگوستەچاوەدا نەخشاندبوو. 
لە ناخمدا هیچ هەستێكم بۆ ژیان نەبوو، تاكو بە چێژێكەوە 
بۆ  ئاوڕێكم  بڕوانم.  شەوە  ئەو  ئەفسوناوییەی  دیمەنە  لەو 
دەقی  خۆیدا  دۆخ��ەی  لەو  سەركەوت  دای��ەوە.  سیسەمەكە 
هێمنەم  جووڵە  ب��ەو  ل��ەوەی  ب��ووم��ەوە  دڵنیا  ئیتر  گرتبوو. 
بەئاگا نایەتەوە. ئاخر ئەو، پیاوێكی هەتابڵێی وریاو بەدەست 
یەكڕاست  نامۆ هەبا،  دەنگێكی  بوو. زۆرج��ار گەر ش��ەوان، 
دەمانچەكەی.  ئەدایە  تاوی  و  ڕادەب��وو  خۆی  جێگەكەی  لە 
وەكئەوەی  چاوەكانی،  دەچووە  خەو  ئاگاییەوە  بە  ئەوەندە 

لەنێو هەناوی دوژمندا خەوتبێت. 
ئەو ڕەفتارانەی سەركەوت، گومانی ئەوەی لا دروست 
ترسێكدا  و  تاوان  لەگەڵ  ڕۆژان��ە،  كە سەركەوت  كردبووم، 
ڕەفتاری دەكات. ئەگەرنا مرۆڤ كاتێك ڕۆژەكانی بەئارامی 
دەكاتەوە.  ڕۆژ  بەئارامی  شەوەكانیشیدا  لە  دەبات،  بەسەر 
بەهێمنی لە سەرینەكەی نزیك بوومەوە. دەستێكم بۆ كلكی 
بەدەر  نێوەی  كە  كرد  درێژ  ژێر سەرینەكەی  دەمانچەكەی 
كەوتبوو. بەئەسپایی دەمانچەكەم لەژێر پێخەفەكەی دەرهێنا 
و كەمێك لێم ڕوانی. بیرم لەو پارچە ئاسنە ڕەش و قورس و 
ڕەزاگرانە دەكردەوە كە تەنیا بە پەنچەیەك دەتوانێت كۆتایی 

بە ژیانی مرۆڤێك بهێنێت و بۆ كۆتاجار لە ژیاندا بیسڕێتەوە.
من دەمویست لەو ساتەدا ئەو مرۆڤە خۆم بم. خۆم لە 
نێو ئەو ژیانە تاڵە بسڕمەوە كە هیچ هیوایەكم تێیدا بۆ ژیان 
نەمابوو. بەخۆم وت: »دەبێت چۆن بتوانم بەكاری بهێنم!«. 
دەك��ردەوە  هاوسەرگیریمان  سەرەتای  ڕۆژان��ەی  لەو  بیرم 
سیسەم،  هەمان  لەسەر  تێپەڕاندبوو،  هەفتەیكمان  تەنیا  كە 
لەنێو گەرمەی باسی گێڕانەوەی ژیانی خۆیدا، بە هەستێكی 

خۆشحاڵییەوە پێی وتم:
- دەتەوێت فێری بەكارهێنانی دەمانچەت بكەم؟ 

من كە چەكم دەبینی، ترس هەموو گیانی دەلەرزاندم. بە 
خەندیەكی دەستكردەوە پێم وت:

- نا.. نەك نامەوێت فێری بم.. تەنانەت ناشمەوێت لەپێش 
چاوەكانم بێت. 

سەركەوت بە پێكەنێنێكەوە ڕووی تێكردم و وتی:
- دەزانم ژنان ئارەزووی چەك ناكەن، بەڵام تۆ هاوژینی 
لەبارەوە فێر ببیت. ئەمە  منیت، لەبەرئەوە پێویستە شتێكی 
ڕۆژگارە.. پێدەچێت لە كاتێكدا پێویستیت بە بەكارهێنانی بێت. 
پێویستە ژن، بۆ بەرگریكردن لە شەرەفی خۆی، ئەزموونی 

لەگەڵ چەكیشدا هەبێت. 
دەمانچەكەی لێ نێزیك كردمەوە. بە دوو پەنجەی، بەشی 
نیگایەكی  بە  و  ڕاكێشا  دواوە  بۆ  دەمانچەكەی  س��ەرەوەی 
لولەی  ب��ەردەم  لە  فیشەك  »ئێستا  وت��م:  پێی  ترسناكەوە 
و  درێژكرد  پەلەپیتكەكە  بۆ  پەنجەیەكی  دەمانچەكەدایە«. 
پاشان وتی: »ئەگەر فشارێك بخەیتەسەری، ئەو ا یەكڕاست 

دەتەقێت. بۆ ئەوەی بتوانیت دوژمنەكەت بەتەواوی بپێكیت 
پێویستە لوولەی دەمانچەكە ڕاستەوخۆ ئاراستەی ئەو شوێنە 
بكەی كە دەتەوێت بیپێكیت. بۆ نمونە سەری مرۆڤ یەكێكە 
لەو شوێنانەی كە بەیەك فیشەك، دەتوانێت دوژمنەكەتی پێ 

بكوژیت«. 
ل��ەو س��ات��ەدا هەمان ئ��ەو ك��ارەم دووب���ارە ك���ردەوە كە 
سەركەوت لەو شەوەدا بۆ چەندین جار ناچاری كردم كە ئەو 
كارە بكەم. لە كاتی ڕاكێشانی بەشی سەرەوەی دەمانچەكە، 
ئەو فیشەكەم بینی كە بڕیاربوو بۆ كۆشتنی خۆم لە مێشكی 
فیشەكەكە  دەستمدا  شلكردنی  لەگەڵ  بكەم.  نقومی  خۆمدا 
ڕێی  دەمانچەكە  لولەی  بەرەو  دڵم  لێدانی  ڕیتمی  بەهەمان 
و  دان��ا  خ��ۆم  س��ەری  لەسەر  دەمانچەكەم  لولەی  دەك���رد. 

پەنجەی دۆشاو مژەم لەسەر پەلەپیتكەكەی دانابوو. 
لەو كاتەدا ئەوەم بە جوانترین هەڵبژاردەی خۆكوشتنی 
خۆم دەزانی. كە لە چركەیەدا خۆم لە بوونی خۆمدا بسڕمەوە. 
بەڵام ترس هەموو جەستەمی هێنابووە لەرزین. دڵم هێندە 
خێرا لێی ئەدا، وا هەستم ئەكرد لە نێو سنگە گۆشتنەكەمەوە 
هاتۆتە دەرەوە. بیرم لەوە دەكردەوە لە دوای ئەو كارەساتە، 
دەبێت چی ڕوبدات؟ ئایا بەم كارەم دەتوانم ئەو دڵە پڕ لە 
قینەی سوركێو ئاسوودە بكەم، یان دەبمە ئازارێكی بێكۆتا و 

بۆ هەمیشە لەنێو ژیانیدا دەمێنمەوە؟!
هاتەوە  ئەندێشەمدا  بە  ئ��ەوە  ساتەدا  لەو  چۆن  نازانم 
كە من بەڵێنێكم بە خۆم دابوو تەنیا بۆ ئەوەی جارێكی تر 
هەناسەیەك بە بەری ئەو عەشقە مردووەی ناخمدا بكەمەوە، 

دەرفەتێك  هەمیشە  لەژیاندا  ئاخر  بدەم!  ڕێگایە  بەو  درێژە 
من  كاتەدا  لەو  هەڵسێتەوە.  تێیدا  م��رۆڤ  ئ��ەوەی  بۆ  هەیە 
لەنێو ئەندێشەی خۆمدا گەمەم لەگەڵ مەرگی خۆمدا ئەكرد، 
سەركەوت بە گۆڕرانی باری خەوەكەی، منی بۆ لای خۆی 

هێنایەوە. 
هەستم كرد بێئاگا لە بیركردنەوەكانم جەستەم جیاوازتر 
لەخۆم ڕەفتار ئەنوێنێ . بەخێرایی دەمانچەكەم لەسەر سەری 
قوڵەیدا  خەونە  لەو  س��ەرك��ەوت.  سەر  بۆ  گواستەوە  خۆم 
دەموچاوە باریك و بچكۆلەكەی هێندە بێتاوان دەهاتە پێش 
ساتەكانی  هەموو  لە  دەخواست  ئەوەم  ئومێدی  چاوەكانم، 
بەڵام  بینیبام.  خ��ۆی  سروشتییەی  شێوەیە  ب��ەو  ئاگاییدا 
ئەفسوس لەو كاتەدا لە ترسی بەئاگاهاتنەوەی، وای لێكردم 
بەبێ ویستی خۆم، پەنچەم لە پەلەپیتكەی دەمانچەكە توند 

كرد. 
مێشكمدا  ل��ە  زەنگێگ  وەك  ك��ە  دەن��گ��ەی  ئ��ەو  ب��ەه��ۆی 
ل��ەوەی  بێئاگابووم  ك���ردم،  ك��پ  گوێكانی  و  ئ��ەزرن��گ��ای��ەوە 
خوێنێكی  ڕوانی،  م  لە سەركەوت  كاتێك  داوە.  ڕووی  چی 
وەك  پێكابوو،  كە سەری  فیشەكەی  ئەو  جێگەی  لە  گەرم، 
ژێر  پێخەفەكەی  هەتا  لاجانگیدا  بە  و  ئەدا  قوڵپی  كانییەك 
بە  كە  چاڵاییەی  ل��ەو  خوێن  بەستبوو.  جۆگەلەی  س��ەری 
هۆی سەریەوە لەسەر سەرینەكەی دروست بووبوو، وەك 
بڵنددەبوو.  لێ   گەرمی  هاڵاوێكی  خواردبوو  مۆڵی  گۆمێك، 
گەروومدا  لە  توند  هاوارێكی  تاساند.  ناخمی  دیمەنە  ئەو 
پەنگی خواردبوو. هەستم دەكرد هەموو خوێنی جەستەم لە 

كاسەی سەرمدا كۆبووەتەوە. تا ئەو ساتە دەمانچەكە هەر 
بەدەستمەوە مابوو. چاوەكانم لەسەر ئەو جەستە بێ جووڵە 

و ترسناكە، قەتیس مابوو.
هیچ  توانای  وەستابوو.  بەتەواوی  مێشكم  ساتەدا  لەو 
بیركردنەوەیەكم بۆ دۆخەكە نەمابوو. من بەو شێوەیە دەقم 
بە خۆمەوە گرتبوو. لەو كاتەدا چاوە بچكۆلە و ترسناكەكانی 
هەر  من  ڕوانیم.  لێی  تۆڵەئامێزەوە  نیگایەكی  بە  و  كردەوە 
بە  گوڕێكم  تێدابوو،  هێزم  هەتا  بوو،  توانامدا  لە  ئەوەندەم 
ناخی خۆم دا و ئەو گەرووە تاساوەم، بە قریشكەیەك كە 

لەناو ژوورەكەدا گوێم لە دەنگدانەوەی بوو، بەردا. 
لە  قریشكەیە،  ئەو  دەنگی  هێشتا  هاتمەوە،  بەخۆم  كە 
گەروومدا مابوو. سەركەوت بە چاوە پڕ لە گومانەكانیەوە بە 
سەرمەوە بوو. دەمانچەكەی بە دەستی ڕاستیەوە گرتبوو، 
لێی دەڕوانیم. بە سەرنجێكی وردەوە لە ڕوخساریدا بە دوای 
ئاسەواری ئەو فیشەكەدا دەگەڕام كە سەری پێكابوو، وتی:

- ئەوە خەونت بینیوە؟ 
بە  تاوانەم  ئەو  كە  ل��ەوەی  نەبووم  دڵنیا  ئەوكاتەش  تا 
خەون بینیبێت. هەموو جەستەم نغرۆی ئارەقەی جەستەی 
گیانمی  بێئەندازە  لەرزێكی  دەك��رد  هەستم  بووبوو.  خۆم 
سەركەوت  كوشتنی  دیمەنی  سپێدە  تا  شەوە  ئەو  تەنیوە. 
وەك فلمێك، تاوناتاوێك، لە پێش چاوەكانمدا خۆی نمایش 
لە  بیر گەلێكی خۆكوشتنی  ئیتر ئەو خەونە هەموو  دەكرد. 

ناخمدا وەك هەورێك ڕەواندەوە. 
ئەوەی درێژەی بەو ژیانە تاڵ و ئەستەمەی من دا، تەنیا 

وە  چاوەكانی سوركێوە  لە  كە  بوو  هیوایە  تروسكەی  ئەو 
لەم  ژیانكردن.  بۆ  هیوایەك  بووبووە  من  بۆ  ئەو  دەمبینی. 
دۆخەدا هەرچەندە لێی بێئاگا بووم، بەڵام لە قووڵایی ڕۆحمدا 
ئەو  هێشتبوو.  بەجێ  خۆی  ژی��ان،  بۆ  جوانەكانی  دیدگا  بە 
بەمانای ژیانی ناساندم. بە گوفتارەكانی، سەرنجەكانمی بۆ 
قووڵایی چێژی خۆشبەختی و بوونایەتی خۆم ڕادەكێشا. لە 
وەك  دەكرد  ئەوەم  تەمەننای  ئەودا،  بیری  ساتێكی  هەموو 
هەموو ژنێكی تر، زۆر سادەتر لەخۆی، بۆ ژیان بڕوانم و 
ڕۆژەكانم بەو فەرمانانەوە بەڕێ بكەم كە بووەتە سروشتێكی 
ژیانكردن. بەڵام منێكی پەروەردەی دەستی مرۆڤێكی بەئاگا 
كۆیلاتییەدا  ئەو  لەگەڵ  خۆم  بتوانم  چون  خۆی،  لەخودی 

بگونجێنم.
خۆی  م��رۆڤ  كاتێك  دەزان��ی��ت  تۆ  مۆڵی،  خاتوو  ئاخر 
دەناسێت، زیاتر لە هەموو كەسێك ئازار لە ژیان دەچێژێت. 
لە بێچارەیمدا دەمویست وەك هەموو ژنێك، دان بەو ڕەفتارە 
نێرینەییانەدا بنێم كە پیاوەتی تیا دەبینرا. بەڵام ئەوە بۆ من 
بەرامبەری،  لە  ناخمدا،  لە  كە  بوو،  ئەستەم  هێندە  كارێكی 
هەستم بە یاخیبوونی خۆم دەكرد بۆ ئەو ژیانەی، كە بە بیرو 

هەستەكانم، دژواربوو. 
یاخیبوونەوە،  هەستێكی  بە  ماوەیە،  ئەو  بەدرێژایی  من 
ب��ووم ژی��ان بە  لە چ��اوەڕوان��ی ڕۆژێكدا  لەژیانم دەڕوان���ی. 
ئەو  س��ەرەت��ای  بگەڕێمەوە  و  بكاتەوە  ئاشنا  خەونەكانم 
ڕێگەیەی كە یەكەمین هەنگاوەكانم پێی نامۆ بوون. من بەو 
دۆخەوە ڕۆژگارەكانم بەڕێ دەكرد. هەرگیز لە چاوەڕوانی 

ئەو ڕێكەوتەدا نەبووم كە چاوەكانم بە سوركێو ئاشنا بێتەوە.
باوە  بە  زۆر  بەفرێكی  زستاندا،  ساردی  ڕۆژێكی  لە  تا 
باریبوو، هەموو شەقام و كۆڵانەكانی لە خۆیدا سپی كردبوو، 
كە  بووبوو  سارد  ئەوەندە  كەشەكە  بەفرەوە،  ئەو  بەهۆی 
بوو  ڕۆژێك  چەند  هەڵدەوەراند.  بنیادەمی  پەنچەی  سەرما 
ئامێری »جلشتن«ەكەم كاری نەئەكرد. چەند جارێك داوام 
داواكەمی  ئەو  بەڵام  بكاتەوە،  لە سەركەوت كرد كە چاكی 
فەرامۆش كردبوو. ئاخر ئامێرێكی وەها قورس و گران چۆن 
لەناو  بتوانێت  ئەو،  وەك  لاوازی  و  كەمجورم  كەسێكی  بە 
ئۆتۆمبێلەكەی خۆی بنێت و بیباتە لای وەستا؟! ئەو ڕۆژە، 
ئەو  هەرچۆنێكە  كە  كرد  لێ  تكام  ئەو سەرمایەوە،  بەهۆی 
كارە بكات. ئەگەرنا ناتوانم كارەكانم بكەم. دواتر بەناچاری 

وتی:
وەستایەكی خومان  ئەو  بڵێ ..  )بەناز( ی خوشكم  بە   -
هەیە..  ئامێرانەی  ئەو  چاككردنەوەی  دوكانی  و  دەناسێت 
و  بكات  پێوە  پەیوەندی  با  لای��ە..  تەلەفونەكەی  ژم���ارەی 

بینێرێتە ماڵەوە. 
ك���ەوش���ەك���ان���ی ل���ەپ���ێ���ك���ردوو ل���ەن���ێ���وەن���دی دەرگ�����ای 

هۆڵەكەدا،بەنیگایەكی ماندووەوە وتی:
- ئەمڕۆ كاری زۆرم هەیە، تۆ چاوەڕێم مەكە.. 

باوكی سەركەوت  ماڵی  دەرەوە.  چ��ووە  و  وت  ئ��ەوەی 
خێزاندار بوون. باوكی دوو ژنی هێنابوو. لە ژنی دووەمیان 
كوڕەكانی  هەموو  بۆ  ژنی  هەبوو.  كچی  دوو  و  كوڕ  سێ  
هێنابوو. كچەكانیشی بە خزم و كەسە نزیكەكانی خۆی بە 

شوو دابوو. لە ژنی دووەمی سەركەوت و بەناز ی خوشكی 
و دووبرای بچوكی هەبوو. باوكی تا بڵێی پیاوێكی بە هەیبەت 
و خاوەن پێگەی كۆمەڵایەتی بوو. لە نێو بنەماڵەكەی خۆیدا، 
هەموو خزمە نزیكەكانی لە كاتی بۆنەكاندا دەهاتنە ماڵی و 
بۆ چارەسەری كێشە و ژنهێنان و شووكردن، ڕاوێژیان پێ 

دەكرد. 
خۆیان  تیرەكەی  و  بنەماڵە  س��ەرۆك��ی  ب��ە  ه��ەم��ووی��ان 
ئەژماریان دەكرد. زۆر لەو كاتانەی زۆرێك لە خزم و كەسە 
نێزیكەكانیان، كە لە ماڵی باوكی سەركەوت كۆ دەبوونەوە، 
هەموو ژنەكان لەو ماڵەدا دەستیان دەكرد بە ئامادەكردنی 
بەناز  بۆنانەدا  ئەو  هەموو  لە  میوانەكان.  بۆ  زۆر  شێوێكی 
دەهات بە دوومدا و لە زمانی دایكیەوە گازی دەكردم. دەبوو 
ئەو ڕۆژە تا درەنگانێكی شەو، لەگەڵ هەموو ئەو عەشاماتی 
ژنەی كە لە چێشتخانە گەورەكەی ماڵی باوكیدا خەریك بوون، 
كارم بكردایە و قاپ وقاچاغی هەموو ئەو میوانانەمان شتبا 
و لە جێگەی خۆی ڕێكمان خستبایەتەوە. كاتێك میوانەكان 
بەدەم  ماندووێتیدا،  لە  ئەو ڕۆژە هەموومان  دەڕۆیشتنەوە، 
كە  من  بەتایبەت  دەیبردینەوە.  خەو  وەن��ەوزی  دانیشتنەوە 

لەگەڵ ئەو كارە گران و زۆرانەدا ڕانەهاتبووم.
زۆرجار لەكاتی كاركردندا، هەستم بە دابەزینی فشاری 
تاریك  ش��ەوەزەن��گ  وەك  بەرچاوەكانم  و  دەك��رد  خوێنم 
دادەهات. جارێك كە میوانێكی زۆر بەهۆی چارەسەركردنی 
كێشەیەكی خێزانیی خزمێكیان، كە ئاهەنگیان لە ماڵی باوكی 
گێڕابوو، میوانێكی زۆر لە خزم و كەسی خۆیان و ئەو ماڵەی 

كە لەگەڵیاندا بەشەڕ هاتبوون، ئامادە بوون. من لەو كاتەدا 
و  بەناز شۆردبوونی  دایكی  كاشیانەی  قاپە  ئەو  دایە  تاوم 
لەلای خۆیەوە كەڵەكەی كردبوون، تاوەكو بیان بەمەوە بۆ 
چێشتخانەكە، كە لە جێگەی خۆمدا بڵند بووم، لەهیكڕا، هەستم 
كرد چاوەكانم تەواو تاریك بوون و هێز لە جەستەمدا نەما. 
هەموو قاپەكان لە دەستم كەوتنە خوارەوە و هەر پارچەیەی 

بە لایەكدا بڵاو بووەوە.
ئەوەندە هەستم بە خۆم كرد، دوو ژن، تاویان دایە بن 
تەنیشت  لە  كە  بردم،  بچوكیان  ژوورێكی  بەرەو  و  هەنگڵم 
چێشتخانەكەوە بوو. بە هێمنی لەسەر قاڵییە نەخشدارەكەی 
درێژیان  بەپشتا  ك��ردب��ووەوە،  پڕ  ژوورەك���ەی  هەموو  كە 
دایكی  بینیم  ك��ردەوە،  چاوەكانم  ئاستەم  بە  كاتێك  ك��ردم. 
ناو  دەخ��ات��ە  دەس��ت��ی  تاوناتاوێك  ب��ەس��ەرم��ەوەی��ەو  ب��ەن��از، 
قاپێكی پچوكەوە كە ئاوی تێدابوو و دەستی پێ تەڕدەكرد و 
دەموچاوە زەردهەڵگەڕاوەكەمی پێ تەڕ دەكرد. هەستی كرد 
كە  دام  لێوەكانی  كەمێك سەرنجی  دێمەوە،  بەئاگا  خەریكە 
بەهۆی ساردی جەستەمەوە دەلەرزین،سەری هێنایە لامەوە 

و بە گوێمدا چپاندی:
- كچم.. ئەگەر ئەزانیت سكت هەیە، بۆچی كاری گران 

ئەكەیت؟! 
بووبوو.  تێپەڕ  بەسەر هاوسەرگیریمدا  لە ساڵێك  زیاتر 
سەردانی  كە  دەك��ردم  لێ  ئ��ەوەی  داوای  زۆرج��ار  دایكی، 
پزیشكێكی ژنانە بكەم بۆئەوەی دڵنیا بێت لە هۆكاری دووگیان 
چارەنووسێك  چ  نەمدەزانی  كە  خۆیشم  بۆ  من  نەبوونم. 

چاوەڕێم دەكا، هەرگیز ئارەزووی ئەوەم نەدەكرد ئەو كارە 
پرسیارە  لەو  بیانوویەكەوە، خۆم  بە  ب��ەردەوام  بدات.  ڕوو 
ق��ێ��زەون��ە ئ��ەدزی��ەوە ك��ە دای��ك��ی س��ەرك��ەوت لێی دەك���ردم. 
نەمدەویست بەهۆی منداڵەوە درێژە بەو چارەنووسە بدەم 
كە بۆ خۆیشم نەمدەزانی بەرەو كام ئاراستەی ژیانم بەڕێ 

دەكا!
پەیوەندیم بە بەناز ەوە كرد و ئەوەندەی چەند خولەكێك، 
خۆی گەیاندە ماڵەوە. بەرەو لای جلشۆرەكە چوو. كەمێك 
خۆی بەو دوگمانەوە خەریك كرد كە لە ڕێگەیەوە ئامێرەكەی 
بەگەڕ دەخست. دوای ئەوەی دڵنیا بوو لە لەكاركەوتنی، بە 
تەلەفونەكەی پەیوەندی بە ناسیاوەكەیانەوە كرد. پاشان پێی 

وتم:
هات،  وەستاكە  ئەگەر  ماڵەوە..  بۆ  بگەڕێمەوە  دەبێت   -

لەگەڵ خۆمدا دەیهێنم. تۆ لە ماڵەوە چاوەڕێ بكە.
بەناز كچێكی ژیكەڵەی باڵا مامناوەند بوو. خاڵە ڕەشەكەی 
سپییەكەی  بەپێستە  جوانی  نەخشێكی  لێوەكانی،  تەنیشت 
و  قۆشمە  كچێكی  بڵێی  ه��ەت��ا  بەخشیبوو.  دەم���وچ���اوی 
قسەخۆش بوو. ماوەیەك دڵی بە لای كوڕێكی دراوسێیانەوە 
لە  ساڵێك  دوو  تەنیا  كە  تەمەنی،  ئەوەی  بەهۆی  ئەو  بوو. 
من منداڵتر بوو، زۆر لەو ئێوارانەی كە سەركەوت درەنگ 
دەهاتەوە، سەردانی دەكردم و دەردەدڵی خۆی بۆ دەكردم. 
كە كوڕێك بە هۆی عەشقی بەناز ەوە، ڕۆژانە، چەند جارێك 
بە بەردەم دەرگای ماڵیاندا هاموشۆی كردووە. كاتێك دایكی 
هەستی بەوە كردووە كە ئەو كوڕە بە مەبەستێك لە كاتی 

تێپەڕبوونی بە كۆڵانەكەدا سەرێك بۆ ناو ماڵكەیان ئەگێرێت، 
باوكی لێ  ئاگادار ئەكاتەوە. 

باوكی بەناز چاودێری ئەو كوڕە دەكات، تا بە كۆڵانەكەدا 
تێپەڕ دەبێت. پاشان لە ڕێگەی دوو پیاوی شوناسی خۆیانەوە، 
بەدووی دەكەون و لە نزێكی ماڵی خۆیان دەیگرن. ئەوەندەی 
لێ ئەدەن، كوڕەی تاین، توانای ئەوەی نامێنێت لە جێگەی 
خۆیدا بڵند بێتەوە و هەڵبێت. دوای ئەوە، هەڕەشەی ئەوەشی 
كوڕەی  نەیەتەوە.  كۆڵانەدا  بەو  تر  جارێكی  كە  دەكەن  لێ 
تاین، بۆ تاهەتا، لەو كۆڵانەدا نەبینرایەوە. كە بەناز ئەوەی 
بەهۆی  ئ��ەی وت كە  گ��ران��ەوە،  دڵێكی  بە  دەگ��ێ��ڕام��ەوە،  بۆ 
زەبرو زۆری باوكیەوە، تەنانەت نە خۆی نە خوشكەكانی، 
كە لە ژنی یەكەمی بوون، نەیانتوانیوە، خوێندن تەواو بكەن. 
باوكیان بە ویست و بە ڕەزامەندی خۆی، كچەكانی دابوو 
بە شوو و ئەگەر كارێك ڕەزامەندی ئەوی لەسەر نەبووبا، 
ئەستەم بوو. تەنانەت هیچ كام لە كوڕەكانیشی نەیاندەتوانی 

بەرپەرچی بدەنەوە و بێگوێی لە بەرامبەریدا بكەن.
نەمدەزانی  ب��ووم.  وەستاكەدا  لەچاوەڕوانی  ماڵەوە،  لە 
كە ئەو چاوەڕوانییەم، چارەنووسی ژیانم، بۆ ئاراستەیەكی 
مۆڵی،  خاتوو  لێدەكەم  تكات  دەب��ات.  مەترسیدار  و  دژوار 
تەنیا  بكە،  لێ  ژیانم  پرسیاری هەموو شتێكی  بكە،  پرسیار 
ئازاری  لە  بەئاگا بهێنمەوە. من چێژ  بۆ ئەوەی هەستەكانم 
ئەو ڕۆژانە دەبینم كە ژیان تێیدا ماندووی كردم. دەمەوێت 
ئەو  هەموو  بۆئەوەی  بكەیت،  لێ  شتێكم  هەموو  پرسیاری 
بیرەوەریمدا  كەلەبەرەكانی  نێو  لە  كە  ژیانم  چركەساتانەی 

بزر بوون، بیاندۆزمەوە و سزای ڕۆحی خۆمیان پێ بدەم. 
ئای خاتوو مۆڵی، هەرگیز ئەو ڕۆژەم لەبیر ناچێتەوە كە 
مەرگ و عەشق تێدا ئاوێزانی یەكدی بوون. كاتێك وەستاكە 
نووستنەكەی  ژووری  لە  من  و  ك��رد  ماڵەكەمدا  بە  خ��ۆی 
دواوە، ئەو پۆشاكانەم ڕێك دەخست كە بەهۆی لەكاركەوتنی 
ئامێرەكەوە، بەدەست شتبووم. بەناز وەستاكەی ڕاستەوخۆ 
كە  بكاتەوە.  بۆئەوەی چاكی  برد  بەرەو لای جلشۆرەرەكە 

دەنگی بەناز م ژنەوت :
- من سەرێك لە ماڵەوە ئەدەم و دەگەڕێمەوە بۆ لاتان، 

وەرە بە وەستاكە بڵێ ، بزانە چییەتی. 
ئەوەی وت و چووە دەرەوە. دەستم لە كارەكەم هەڵگرت 
و بەرەو لای گەرماوەكە چووم كە ئامێری جلشۆرەرەكەی 
ئامێرەكەی دەڕوانی،  لە  لێ بوو. وەستاكە بە هۆی ئەوەی 
بە  ڕوان��ی.  لێم  كە  نەبوو  هاتنم  ئاگاداری  بوو.  لەمن  پشتی 
چاكەتێكی  ن��ەدەچ��وو.  نامۆ  بەكەسێكی  باڵاكەیدا  و  ب��ەژن 
خوریی لەبەردا بوو. ملپێچێكی درێژی لە ملیەوە ئاڵاندبوو. 
ل��ە تەنیشت خ��ۆی��ەوە ج��ان��ت��ا ك��ان��زاك��ەی ك��ە ك��ەرەس��ت��ەی 
بەهێمنی  كرد.  لێ  دانابوو. سڵاوم  تێدابوو،  چاكردنەوەكەی 
ئاوڕی بۆم دایەوە. هێشتا چەند هەنگاوێك مەودای نێوانمان 
بوو. من لەپڕ لەجێگەی خۆمدا، هەنگاوەكانم، قەتیس بوون. 

هەرچی جووڵە هەبوو لە جەستەمدا نەما. 
زم��ان��م هێندە گ��ران ب��ووب��وو، ت��وان��ای دەرب��ڕێ��ن��ی هیچ 
هەستێك  ببڕم.  دەری  دۆخ��ەدا  لەو  كە  نەمابوو  وشەیەكم 
ئاوێتەی ترس و شادمانی، هەموو جەستەمی هێنایە لەرزین. 

ئەو بە نیگایەكی تاساو، لێمی دەڕوانی. تا چەند چركەیەك، 
جەستەی  دوو  وەك  خ��ۆم��ان��دا  جێگەی  ل��ە  ه��ەردووك��م��ان 
مۆمیاكراو، لە بێ جووڵەییدا، ئاراممان گرتبوو. لە چاوەكانیدا 
بە كوڵمە  ئ��ازاری لێ دەچ��ۆڕا،  چەند دڵۆپێك فرمێسك، كە 
ڕەق و وشك هەڵهاتووەكانیدا، خزانە خوارەوە. بەخۆمم وت: 
ئاخر جگە لە عەشق، چ ئەستەمێك هەیە كە بتوانێت پیاوێك 

بهێنێتە گریان!
ئەو كاتە هەستم كرد كە هێشتا عەشقی ئەو بۆ من، لە 
ناخیدا جۆش ئەدا. ئەو دیمەنە، ئاگرێكی بەتینی لە هەناوی 
جەستەمی  هەموو  گەرم  خوێنێكی  كرد  هەستم  ب��ەردا.  من 
چاوەكانم  ك��ردەوە.  خاو  كەوتبووم،  تێی  بەستەڵەكەی  لەو 
بە  دەچ���ۆڕا.  لێ  فرمێسكیان  ب��ەخ��وڕ،  بارانێكی  وێنەی  بە 
گەروویەكی تاساوەوە، لەو دۆخەی تێی ڕامابوو، ڕامچڵەكاند 

و وتم:
- تكا دەكەم.. بمبورە.. ئێستاش تاوانی هەڵەی خۆم، بە 

ئازارەوە ئەدەمەوە. 
بە دەنگێك كە لەناو قوڵایی ئازاردا تاسابوو، وتی:

- بیرت ماوە كە پێم دەوتیت عەشق هیچ وەرزێكی نییە.. 
ویستی خۆی،  بە  ئیتر  دەك��ات،  ئاشنا  ڕۆح��ت  بە  كە خۆی 
گەمەت پێدەكا. ئەزانیت لەو ڕۆژەوەی ئاگرت لە ناخم بەردا و 
ڕۆیشتیت، هەموو ڕۆژێك ناخم دەسووتێت و هەڵدەقرچێت؟ 
ئومێدەم  ئەو  چاوەكانتەوە،  نیگای  لە  ڕۆژان��ە  ئەو  هەموو 
دەبینی، تەنیا بۆ ساتێكیش بێت، منێك كە لە نێو ئازاری ئەم 
ڕۆژگارەدا لەدایك بووم، بە چێژ و خۆشبەختیەكانی ژیان، 

تۆ  بەڵام  كردیت،  ئاشنا  ژیانم  بە  من  ئەفسوس  ببم.  ئاشنا 
مەرگێكی هێمن و ئازاربەخشت پێ بەخشیم. ئەوەندە ڕۆحمت 
چاوەڕوانی  تێیدا  ب��ەردەوام  كە  ئاڵۆسكاند،  ئازارانەوە  لەو 
ئایا بەو  بڵێ ،  پێم  فریادڕەسم لێ دەكردیت. شەونم.. ئێستا 

كارە دڵت ئاسوودە بوو؟ 
كە  نیگایانەی  ئەو  ب��ەردەم  لە  كە  نەمابوو  ئەوەم  هێزی 
وەك تێرێك لەڕۆحم دەچەقین و ئازاری پێ  دەبەخشیم، لێی 
پێكانم  بەر  بۆ  چاوەكانمی  شەرمەزاری،  هەستێكی  بڕوانم. 
دڵم  م��اب��وو.  قەتیس  سنگمدا،  لەنێو  هەناسەم  گ��واس��ت��ەوە. 
بەرگەی ئەو هەموو ئازارەی نەمابوو. لەو ساتەدا ئارەزووی 
ئەوەم دەكرد مەرگ لەو دۆخەدا قوتارم بكات. هەستم كرد 
خەریك  دەچ��ۆڕا،  تیژەكانی  نیگا  لەبەر  كە  فرمێسكەی  ئەو 
نائومێدی  ئازاردا ئەشۆردەوە. هەناسەیەكی  لە  ناخمی  بوو 
دەروونمی ژیاندەوە و بوێریی ئەوەم بە خۆم دا كە لە چاوە 

كانی بڕوانم. وتم:
- ئاخر تۆ وا دەزانیت بەم ژیانكردنە خۆشبەخت بووم؟! 
بوو.  ویستم  كە  هەڵبژێم  خۆم  بۆ  ژیانە  ئەو  نەمتوانی  من 
لە  كە  مرۆڤ  ك��ردم.  خۆی  كۆیلەی  و  هەڵبژارد  منی  ژیان 
دوو  تەنیا  بێت،  دەس��ت��ەوس��ان  ژی��ان��دا  كێشەكانی  ب���ەردەم 
هەڵبژاردەی دەبێت.. یان دەبێت خۆی بكوژێت.. یان دەبێت 
پێم  تۆ  دەی  بكات..  نادیار  چارەنووسێكی  ڕادەستی  خۆی 
ئاخر  ها؟!  هەڵبژاردبا؟!  كامیانم  ڕێگایە  دوو  لەو  من  بڵێ .. 
لەم هەرێمەدا، ژن كە خاوەنی خۆی نەبێت، خەونەكانیشی 
لێ زەوت دەكرێ. متمانەم پێ بكە سوركێو.. هەر ئەو ژیانە 

ناچاری كردم هەموو ئەو خەونانەی كە تۆم تیا دەبینی.. بە 
دەستەكانی خۆم، بیانخنكێنم. بەڵام دڵنیا بە ئەوەی هیوایەكی 
بەم ژیانە تاڵەم بەخشییەوە، تەنیا بینینەوەی چاوەكانت بوو. 
لە  و  ئەدەن  هەناسەكانم  بە  درێژە  كە  نیگایانەتە  ئەو  تەنیا 
كە  ئێستاش  دەكرد.  ئەژمار  تاریكەكانم  چاوەڕوانیتدا ڕۆژە 
تۆ دەبینم، هەستێكم بۆ دەسپێكردنەوەی ئەو ژیانە لە ناخمدا 

سەوز دەبێتەوە.
قووڵایی  ل��ە  ك��ە  پەیڤانەدا،  ئ��ەو  ل��ەگ��ەڵ  هەنگاوەكانم   
بەردەمی. هەستم  گەیاندە  منیان  دەهاتنە دەرەوە،  ناخمەوە 
كرد هێزێكی لەڕادەبەدەر، لە قووڵایی ناخی هەردووكماندا، 
بۆ یەكتریمان كێش دەكا. ئەوەندە لێك نزیك بووین هەڵمی 
هەناسەمان تێكەڵی یەكدی بووبوو. تەواو لە خۆمان بێئاگا 
بووین. سوركێو بە دەستە ماندووەكانی، شانە گۆشتنەكانی 
توند گرتم و بە خۆیەوە نووساندمی. بە دەنگێكی تاساوەوە 

پێی وتم:
- ئێستاش خۆشم دەوێی.

ئ��ەو وش��ەی��ەی، ئ��اگ��ری ل��ە ه��ەن��اوم ب����ەردا. ل��ە ئامێزە 
تۆنێكی  بە  دەبینی.  خ��ۆم  لاوازی  لە  چێژم  گەرمەكەیدا، 

وروژێنەرەوە وەڵامم دایەوە و پێم وت:
- لە تۆ زیاتر. 

لەو كاتەدا كە بەردەوام لە قوڵایی چاوەكانی یەكترمان 
نابوو،  یەكتری  دەم��ی  لەنێو  دەممان  بەتاسەوە  دەڕوان���ی، 
نەرم  جەستە  زێدەتر  لێوەكانمدا،  مژینی  لەگەڵ  سوركێو 
لەو  دەك��رد.  توندتر  خۆی  ڕەقەكەی  جەستە  لە  شلەكەمی 

كەشە ساردەدا، ناخمان بە ئاگری عەشق، جۆشدار بوو. ئاگر 
لە جەستەمان دەچۆڕا. ئای لەو ساتە ئەفسووناوییە خاتوو 
مۆڵی! ئێستاش هەست بە خرۆشی و موچوركی ئەو ماچە 
ماچێك  ئاخر  دەكاتەوە.  گەرم  ساردەكانم  لێوە  كە  دەك��ەم 
بەچێژترە  زۆر  بكرێ،  عەشقەوە  پڕلە  ویستێكی  لە  ئەگەر 
لەوەی لە باوەشی پیاوێكدا بیت، بە هەستەكانت نامۆ بێت. 

ئ��ێ��م��ە ل��ەن��ێ��و ئ��ام��ێ��زی ی��ەك��ت��ری��دا، وەك ب��ەل��ەم��ێ��ك لە 
یەكتر  گ��رت��ب��وو.ب��ەدەم  ئ��ارام��م��ان  مەنگدا،  دەری��ای��ەك��ی  نێو 
ڕاژەنینەوە، ئازاری ناخی یەكتریمان هەڵدەلوشی. لەو دۆخە 
لەت  هەردوكمانی  شمشێرێك  وەك  ئەفسوناوییەدا،دەنگێك 
كرد و هەر یەكەمانی بە لایەكدا بڵاو كردەوە. ئاوڕم دایەوە و 
بینیم سەركەوت لە نزیكمانەوە، وەستابوو. بەو چاوانەی كە 
لە ئاگری ناخیدا سور هەڵگەڕابوو، لێمانی دەڕوانی. كە وتەی 
))ئەوە چی دەكەن((م بە دەنگی سەركەوت ژنەوت، تێگەیشتم 
هەستەكانمانی  بۆئەوەی  نەماوە  پاساوێكمان  هیچ  ل��ەوەی 
لە  جووڵە،  بەبێ  خۆماندا،  جێگەی  لە  ئێمە  بشارینەوە.  پێ 

چاوەڕوانیی هەڵوێستی ئەودا بووین.
ن��ەب��رد، س��ەرك��ەوت، هەموو ت��وڕەی��ی ناخی  ئ��ەوەن��دەی 
دایە پێكانی و هەڵی كوتایە سەر سوركێو. بە دەم لێدانە بە 
زەبرەكانیەوە كە لە سەر و گوێلاكی سوركێو ی ئەسرەواند. 

هاواری دەكرد و دەی وت:
بێڕەوشتی  لەگەڵ ژنەكەمدا  - هەی خوێڕی.... تۆ چۆن 

دەكەیت؟ هەی ناپیاو.. بەخوا ئەتكوژم.. 
م��ن ل��ە ج��ێ��گ��ەی خ��ۆم��دا ك��ە زم��ان��م ل��ە گ��ۆ ك��ەوت��ب��وو، 

بەرگری  ب���ەردەوام  سوركێو  دەل���ەرزی.  جەستەم  هەموو 
تێی  بێبەزییانە  كە  دەك��رد،  سەركەوت  مستەكۆڵانەی  لەو 
چەسپ  ساردەكەوە  زەوییە  بە  پێكانم  كە  من  دەسرەواند. 
دامەوە،  پێ  گوڕێكی  بەرز  دەنگێكی  بە  بووبوون، سوركێو 

وتی:
- شەونم تۆ ڕا كە، خەمی منت نەبێ . 

بوو  بێئاگا  سوركێو،  لەگەڵ  شەڕی  بەهۆی  سەركەوت 
لەوەی من لە دەستی قوتار دەبم. بەڕاكردن بەرەو دەرگاكەی 
بچوك  هێندە  چ��اوم��دا  لەپێش  ش��ارە  ئ��ەو  چ��ووم.  دەرەوە 
بووبوو بۆ خۆیشم نەمدەزانی سەر بە كوێدا بكەم. ئەوەندە 
نەبێت بە ڕەنگێكی هەڵبزركاوەوە كە ترس و دڵەڕاوكێ  یەكی 
ئەو  ب��ەرەو  بێئاگایانە  دەبینرا،  ڕوون��ی  بە  سیمامدا  لە  زۆر 
شەقامە هەڵهاتم كە چەند خوولەكێك لە ماڵمانەوە دوور بوو.
ب��ەردەوام  كە  تەكسیانەی  لەو  یەكێك  ناو  خزاندە  خۆم 
بۆ كاركردن لەو شوێنەدا مۆڵیان خواردبوو. شۆفێرەكە لە 
ڕەفتار و سیما هەڵبزركاوەكەمدا، هەستی بەوە كرد كە ژیانم 

لە مەترسیدایە. پێم وت:
- تكا دەكەم قوتارم كە. 

بە خێرایی بە و شەقامە لێژەدا شۆڕ بۆوە كە شارێگەی 
ئەدایەوە.  خۆم  دوای  بۆ  ئ��اوڕم  ب��ەردەوام  كۆڵانەبوو.  ئەو 
ت��رس��ی ئ����ەوەم ه��ەب��وو س���ەرك���ەوت ب�����ەدووم ك��ەوت��ب��ێ��ت. 
چاودێریی  بەردەوام  بەردەمیەوە  ئاوێنەكەی  لە  شوفێرەكە 
ئەوە  خۆزگەی  ئێستاش  دەك��رد.  ترسئامێزەكانمی  ڕەفتارە 
دەخوازم هەر لەو كاتەدا پێكانم لەكار كەوتبان و لەو ماڵە 

هەڵنەهاتبام و چاوەڕوانی ئەو چارەنووسەم كردبا كە لەوێدا 
تێی كەوتبووم. بەڵام قسەی ئەو شۆفێرەی كە چارەنووسی 

منی بۆ ئەو ژیانە لیخنە گۆڕی، ئەوە بوو كە وتی:
- خۆشكم.. دەتەوێت بتگەیەنمە بنكەی پۆلیس؟! یان بۆ 

جێگەیەكی ترت بگەیەنم؟! 
لا  خۆپارێزیەم  هەستە  ئەو  بۆچی  نەمزانی  خۆیشم  بۆ 
زۆر  ساتەدا  لەو  كە  خۆم  جەستەیەی  ئەو  ب��وو.  دروس��ت 
لام ب��ەن��رخ ب��وو، ل��ە م��ردن پ��اراس��ت��م. دواج���ار ب��ە ویستی 
بەزەیم  بێئەوەی  دەمفرۆشت.  پارە،  بەبڕێك  خۆم، شەوانە، 
ئ��ازاری  ب��ەدەم  ناویدا  لە  كە  بێتەوە،  خۆمدا  ڕۆح��ەی  ب��ەو 
بۆ  پەنابردنم  كردەوە  لەوە  بیرم  دەیناڵاند.  هەستەكانمەوە 
بنكەی پۆلیس دۆخەكە ئارام دەكاتەوە. نەمزانی لە بێئاگایمدا 
بوومەتە هۆكاری تاوانێك كە ئێستاش ڕۆحم بە دەستیەوە 

دەناڵێنێت. 
متمانەم پێ بكە خاتوو مۆڵی. ئێستاش كە ئەم تۆمارە بۆ 
تۆ پڕ دەكەمەوە، ناخم ئازار دەچێژێ. هەموو ئەو ڕۆژانەم 
بیر دێتەوە كە ژیان تێیدا ماندووی كردم و خەونەكانی لێ 
بناڵێنم.  ناخی خۆمەوە  ئازاری  بە  با  لێم گەڕێ   سەندمەوە. 
با ئەمشەو ڕۆحم بە تەنیا ئاوێزانی خەمەكانم بێت. توانای 
ئەوەم نەماوە چیتر ئەو دیمەنە بەئازارانە، بە ڕۆحم، ئاشنا 
بخۆمەوە.  خ��ۆم  خۆمدا،  تەنیایی  لە  با  لێگەڕێ   بكەمەوە. 

خەریكە متمانەم بە هەڵسانەوە لەدەست ئەدەم.
بیرگەلێك كە بە مەرگ ئاشنام دەكات، ئەو خەونەم لەپێش 
چاوەكانم دەكاتە سەرابێك و لە پاكبوونەوەی ناخم، بێئومێدم 

دەكات. چیتر توانای ئەوەم نەماوە كە بۆ تۆش بدوێم. ئێستا 
ئاو.  تا ناخم دەبێتە  ئارەزووی ئەوە دەكەم ئەوەندە بگریم 
بۆ  ئازاربەخشەت  چیرۆكە  ئەو  نەمتوانی  ئەمشەو  بمبورە.. 
تەواو بكەم كە تۆ چاوەڕوانی بوویت تا بیكەیتە هۆكارێك بۆ 

مافی پەناهەندەییم.
لە خوێندنەوەی تۆمارەكان ماندووبووم. لە كاتژمێرەكەم 
ڕۆژە  ئ��ەو  ب��وو.  چ��ارەك��ی سپێدە  و  ڕوان���ی، سەعات سێ  
بەهۆی چاوپێكەوتنەكەم لەگەڵ بەهرۆز، ماوەی خوێندنەوەی 
چاوەكان  كرد  هەستم  ك��ردم��ەوە.  كورتتر  لێ  تۆمارەكانی 
خەوێكی قووڵیان تێ زاوە. ئەو بەشەی كە تێدا وەستابووم 
لەسەر  و  چەماندەوە  لاپەڕەكەیم  گۆشەی  خوێندنەوە،  لە 
دام��ن��ای��ەوە. س���ەرم خستە سەر  م��ێ��زەك��ەی لای خ��ۆم��ەوە 
سەرینەكەو بیرم لەو ژیانە تاڵەی شەونم دەكردەوە. لەگەڵ 
هەستكردنم بە ئازارەكانی، ڕۆچوومە خەوێكی نائارامەوە. 

ڕۆژی چوارەم

- 10 -
بە وێنەیەك ئاوێتەی تۆمارەكانی شەونم بووم، لە ناخیدا 
كە  كارەساتانەی  ئەو  هەموو  گێڕانەوەی  لەگەڵ  دەژی��ام. 
لە  من  دەناساند،  ژیان  گرفتەكانی  بە  ئەویان  چارەنووسی 
خۆمدا ئازارم دەچەشت. لە زۆری ئەو ساتانەی بۆ پشوویەك 
بڵند دەكردەوە كە شەونم تێیدا  سەرم لەسەر ئەو لاپەڕانە 
دەك��رد.  چ��اوەك��ان��م  ت��ەڕی��ی  ب��ە  ك��ردب��وو. هەستم  وێستەی 
وەك  دڵم  دەگریام.  ناخیشەوە  لە  بەڵكو  ڕواڵەتدا،  لە  نەك 
گۆمێكی مەنگ، بەهێمنی، لەو پڕ دەبوو. ئەو بە هەستێكەوە 
چیرۆكەكانی خۆی بۆ دەگێڕامەوە، ڕۆحمی ئاوێزانی خۆی 

دەكرد و بە چركەساتی ئازارەكانی خۆی دەناساندم. 
لەگەڵ  دەتوانێت  دەك��ردەوە كە مرۆڤ چۆن  لەوە  بیرم 
سروشتی  بە  كە  بكات  ه��ەڵ  كەلتوورێكدا  بەندی  و  ك��ۆت 
مرۆڤایەتی،  ژیانی  بەدرێژایی  نائاشنایە!  خۆی،  مرۆڤایەتیی 
بیرمەندەكان كە سەرچاوەی بیری شارستانیەتی مرۆڤایەتی 
بوون، لە هەوڵی ئەوەدا بوون كە لە ڕێگەی بۆچوونەكانیانەوە، 

لەو كۆت و  تێیدا مرۆڤایەتی  ڕێڕەوێك بۆ ژیان بدۆزنەوە. 
بەندانەی كە بیری تاریكی سەرەتاكانی گەشەی مرۆڤایەتی، 
دروستی كردوون، قوتار بكەن. تەنیا بۆ ئەوەی ژیان وەك 
سروشتێكی سادەی خۆی، ڕێ  بكات و هەستە شاراوەكان 
بۆ  تاوان  تۆوی  و  نەخواتەوە  پەنگ  مرۆڤایەتیدا،  ناخی  لە 

بەدیهێنانیان، تیا چرۆ نەكات.
مرۆڤ  كە  ئازادیانەی  ئەو  هەموو  لەگەڵ  هەنووكەش 
لە  ڕۆژانە  یاساكان  دەناسێنێت،  پێ   خۆی  ڕاستگۆیانە  تێدا 
گۆڕانكاریدان بۆ بەدیهێنانی ژیانێكی شایستە و ئارام بەخش، 
كە هەستی ڕاستەقینەی تاكەكانی تیا ڕەنگ بداتەوە. مرۆڤ 
لە  چێژ  دەهەژێنێت،  ناخی  خۆشبەختی  موچوڕكی  كاتێك 
هەمیشە  دەیەوێت  مرۆڤ  ئیتر  دەبینێت.  خۆی  بوونایەتی 
لەگەڵ هاوشێوەی خۆیدا بژی، كاتێك لەگەڵ دەرەوەی خۆیدا 
بەریەك دەكەوێت، كە لەگەڵ بەرامبەرەكەیدا وەك ئاوێنەیەك 
خۆی تیا ببینێت. ئەگەر نا.. تەنیایی دەبێتە حەزێكی دانەبڕاوە 
لە ژیانیدا. من ئەو هەستەم، لە ناخی خۆمدا دەبینی. هەربۆیە 
بەپارێزییەوە لە لیۆن م دەڕوانی. تا ئەو كاتەش هەستەكانم 

سنوربەند كردبوو، كە لەناو ئەندێشەی خۆمدا ڕامابوو.
كەسێك تەقەی لە دەرگای نووسینەگەكەم دا. بەدەنگێكی 
نەرم، فەرمووی هاتنە ژوورەوەم لێ كرد. بینم لیۆن خۆی 
هاتبوو كە شەو  قاتەوە  ئەو  بەهەمان  كرد.  بە ژوورەك��ەدا 
لەبەری كردبوو. چەپكێك گوڵی، بەدەستی  لە چێشتخانەكە 
سەر  خ��ەن��دەی  ك��ە  ئەتەكیەتێكەوە  ب��ە  گ��رب��وو،  ڕاس��ت��ی��ەوە 
لێوەكانی كەمێك سارد كردبوو، هاتە نزیكمەوە و لە بەردەم 

مێزەكەمدا وەستا. چاوەكانم لە ڕاڤەی ئەو هاتنە لەناكاوەی، 
لەسەر ئەو، وێستەیان كردبوو. گوڵەكانی بۆ درێژكردم و بە 
دەنگێك كە لە ناخێكی پڕ لە عەشقەوە دەهاتە دەرەوە، وتی:

- بەیانیت باش ئەزیزم.. 
منی بۆ لای خۆی هێنایەوە. بەهەستێكی نامۆوە گوڵەكانم 
لێ وەرگرت. بۆنی خۆشی ئەو گوڵانەی كە وەك جیاوازیی 
ڕەنگەكانیان، دەهاتە لوتمەوە، دەروونی ئارام كردمەوە. بۆ 
ئەوەی ئەوەندە لە چاوەڕوانی مۆڵەتی مندا بەپێوە نەوەستێت، 
بە ڕێزەوە داوام لێ كرد كە دابنیشێت. قۆپچەی چاكەتەكەی 
لای  كەوتبووە  كە  دانیشت  كورسیە  ئەو  لەسەر  و  ترازاند 
ئەو  ڕاڤ��ەی  لە  بیرم  كاتەدا  ل��ەو  من  مێزەكەمەوە.  ڕاستی 
خۆمدا  لە  هەڵبژاردبوو.  بۆمی  كە  بوو  گوڵانە  ڕەنگی  دوو 
دەمویست وەك دەروونناسێك لە ڕێگەی هەڵبژاردنەكانیەوە، 
كەسایەتی و تێڕوانینەكانی، سەبارەت بەخۆم، هەڵبسەنگێنم. 
بە هەستێكی خۆشەویستی و عەشق  گوڵە سوورەكانم 
دەچواند. كە وەك نەریتێك عاشقەكان لە بۆنەكاندا تەنیا ئەو 
ڕەنگە دەكەنە سومبولی دەربڕینی هەستەكانیان. بەڵام ئەوەی 
سەرنجی ڕاكێشام، ئەو گوڵە سپیانە بوو كە لە ناوەڕاستی 
گوڵە  ب��ە  بازنەیی  شێوەیەكی  ل��ەس��ەر  ب���وون،  چەپكەكەدا 
نازناوەكەی  گوڵە سپییانە  ئەو  دراب��وون.  دەورە  سورەكان 
پاكیزەیی  كە وەك سومبولێكی  هێنامەوە،  بەبیر  شەونم ی 
خۆی، بۆ ناونیشانی فەیسبوكەكەی، دای نابوو. هەستم كرد 
لیۆن دەیەوێت بە زمانێك لەگەڵم بدوێت، كە هەموو ژنەكان، 
لە ڕێگەی ئەو ڕەفتار و جووڵەی جەستەیانەوە، دەیانەوێت 

پەیامەكانی ناخیان بگەیەنن.
لە  ئاخر ژن، سروشتێكی جیاوازە. كاتێك هەستەكانیان 
ئەفسووناوی  وێنەگەلێكی  دەبێت،  بەرجەستە  جەستەیاندا 
هەستبزوێن لە نیگای پیاواندا دەخولقێنن. تەنانەت كاتێك ئاو 
دەخۆنەوە، دەیانەوێت وێنەیكی بەچێژ بەو ڕەفتارەیان بدەن.
لەگەڵ  ب��ەڵام  ب��وو،  نامۆ  من  بۆ  لیۆن،  ڕەف��ت��ارەی  ئ��ەو 
لە  ئومێدێكەوە  بە  كە  بەخشیم  پێ  هەستەی  ئەو  ئەوەشدا 
ئینجانەیەوە  ئەو  ناو  گوڵەكانم خستە  بڕوانم.  سەردانەكەی 
نابوو.  دام  خۆمەوە،  پشت  پەنجەرەكەی  تاقی  لەسەر  كە 

پاشان بۆئەوەی مەبەستی هاتنەكەیم لا ڕوونتر بێت، وتم:
- پێدەچێت كارێكی گرنگ تۆی بەم ناكاوە هێنابێت.

دی��ارب��وو ك��ە وت��ەك��ان��م ك��اری��گ��ەری��ی ل��ەن��اخ��ی ك��ردب��وو، 
بە  دا  پاڵی  و  دای��ەوە  خ��ۆی  ڕەفتارەكانی  بە  فەرمیەتێكی 
كۆ  خۆیدا  لە  سەرنجەكانمی  هەواڵێك  بە  و  كورسییەكەوە 

كردەوە و وتی:
- وێڕای پارێزەرەكەی، بەهرۆز زانیاری نوێی دركاندووە، 
بارەی تۆمارەكانی شەونمەوە كە  لە  بەهۆی زانیارییەكانت 
پێت وتم، فشارێكی زۆرترم لەسەر دروستكردووە. سەرەتا 
كاتی  بەندكردنی  مۆڵەتی  دادوەرەك��ە  ل��ەوەی  نەبووم  دڵنیا 
زانیاریی  بوونی  لە  دادوەرەك���ەم  كاتێك  بكاتەوە،  درێژتر 
تۆمارەكان ئاگادار كردەوە، ئیتر بڕیاری مانەوەی بەندكردنی 
درێژخایەنی بەسەر دا سەپاند، تا ئەو كاتەی لێكۆڵینەوەكان 
پارێزەرەكەی داكۆكییەكی  پلەی كۆتایی. هەرچەندە  دەگەنە 
زۆری لێ كردبوو كە بێتاوانە و هیچ بەڵگەیەكی ڕوون نییە 

ئەوەی  بۆ  نەیگرێتەوە.  كاتی  ئازادبوونی  بەهرۆز  بۆئەوەی 
بشتوانم لە ڕێگەی فشارە دەروونییەكانەوە ناچاری ئەوەی 

بكەم دان بە تاوانەكەدا بنێت، ڕاستەوخۆ پێم وت:
لە  شەونم  بەتایبەت  ت��ۆن.  دژی  لە  بەڵگەكان  )هەموو 
تۆی  ناوی  خۆی،  دەنگی  بە  بەڵگەییەوە  تۆمارێكی  ڕێگەی 

هێناوە، كە چاودێریت كردووە بە مەبەستی كوشتنی(. 
هەرچەند من گوێبیستی وشەی كوشتن نەبووم لەلایەن 
ئێوەوە، بەڵام بیرم لەوە كردەوە ئەگەر بەو شێوەیە قسەی 
كوشتنی  ت��اوان��ی  لە  دەستی  ئ��ەو  پێدەچێت  بكەم،  لەگەڵدا 
ناخی  ڕاستیەكانی  ك��ە  ببێت  ن��اچ��ار  و  هەبێت  ش��ەون��م��دا 
جیا  بەڕێزتان  لە  ئ��ەوەی  ل��ەدوای  شەو  دوێنێ   بدركێنێت. 
بوومەوە، بەهرۆزم بانگهێشتی ژووری لێكۆڵینەوە كرد و بەو 
شێوەیە دواندم. ئەو سەرەتا دەیویست نكوولی لەوە بكات 
هیچ پەیوەندیەكی بە شەونم وە نەبێت، بەڵام لە چاوەكانیدا 
ڕێگەی شێواندنی  لە  كە  دەكرد  بە شتێكی شاراوە  هەستم 
نیگاكانییەوە، دەیویست بیانشارێتەوە. ئیتر ئەوە بووە هۆی 
دواجار  بێت.  زیاتر  لەسەری  دەروونییەكانم  فشارە  ئەوەی 

بە ناچاری وتی:
براكانی  ئامۆزامە،  شەونم  هاوسەری  ئ��ەوەی  )بەهۆی 
لێ كردم  ئەوەیان  داوای  تەلەفۆنەوە،  لەڕێگەی  سەركەوت، 

بە وردی چاودێری شەونم بكەم.. ئاگاداری بم(. 
لەوە  بیرم  ب��ۆ،ك��ردم  تەلەفۆنی  باسی  ب��ەه��رۆز  كاتێك 
دەر  م��اوەی��ەدا  ل��ەو  ب��ەه��رۆز  تۆمارەكانی  هەموو  ك���ردەوە 
توانیم  بەیانییە  ئەم  بۆ  دواج��ار  بكۆڵمەوە.  لێیان  و  بهێنم 

ی  سەركەوت  براكانی  لەگەڵ  كە  بدۆزمەوە  تۆمارانە  ئەو 
هاوژینەكەی شەونم قسەیان كردبوو. لە تۆمارەكاندا براكانی 
بەردەوام  كە  دەكەنەوە،  ئاگادار  لەوە  بەهرۆز  سەركەوت، 
پاش  بدۆزنەوە.  شەونم  نەیانتوانیوە  و  گ��ەڕاون  دوای��دا  بە 
ماوەیەك زانیاری ئەوەیان پێ دەگات كە شەونم لە ماڵێكدا 
ئ��ەدۆزن��ەوە و  ماڵە  ئەو  كاتێك  دەك��ات،  لەشفرۆشی  ك��اری 
لە  پێیان دەڵێن كە شەونم زیاتر  پرسیاری شەونم دەكەن، 
ئیتر  هاتووە.  هەڵ  هەندەران  بەرەو  دەبێت  هەفتەیەك  دوو 
پێی  لەهەر شوێنێك دەستی  ئەگەر  بەهرۆز دەكەن  لە  داوا 
بگات شەونم بكوژێت و تۆڵەی برابەندكراوەكەیان بۆبكاتەوە 

و شەرەفیان خاوێن بكاتەوە.
ئەو بەڵگە دەنگیانەم ڕاستەوخۆ خستە بەردەم دادەوەر، 
نا كە  دواجار بەهرۆز بەناچاری، ئەم بەیانییە دانی بەوەدا 
بە مەبەستی كوشتنی شەونم، چاودێریی ماڵەكەی كردووە 
تۆڵەكردنەوەی  بۆ  گ���ەڕاوە  گونجاودا  كاتێكی  ب���ەدوای  و 
ئ��ام��ۆزاك��ەی. ب��ەڵام ب��ۆئ��ەوەی خ��ۆی لە ت��اوان��ی كوشتنەكە 

بدزێتەوە، دەڵێت:
) كاتێ شەونم هەستی بەوە كرد كە چاودێریی دەكەم، 
ئ��اگ��ادار  ل��ێ   پۆلیسی  ك��ە  پ��ێ��دەچ��وو  وا  نەمبینیەوە.  ئیتر 
بگرم،  ب���ەدوور  لێ   خۆمی  ب��ۆئ��ەوەی  منیش  كردبێتمەوە. 
نازانم كێ   ئیتر  دەكرد.  دوورەوە چاودێریم  لە  ماوەیە  ئەو 
ناونیشانی  ئەوەی  دوای  لە  پێدەچێت  كوشتووە.  شەونمی 
شەونم م بە ئامۆزاكانم دابێت، بەبێ ئاگاداری من، لە ڕێگەی 
كەسێكی ترەوە، كوشتبێتیان. بەڵام دڵنیاتان دەكەمەوە كە من 

هیچ دەستێكم لە كوشتنی ئەو ژنەدا نییە(. 
هەموو ئەو وتانەی بەهرۆز م گەیاندە دادوەر، ئەویش 

مافی بریگرتەی لی سەندۆتەوە تا ڕۆژی دادگا.
خۆت  شەونم،  پارێزەرێكی  وەك  تۆ  دەمەوێت  مۆڵی.. 
بۆ ئەو ڕۆژە ئامادە بكەیت و لە نزیكەوە ئاگاداری هەموو 
ئەو زانیاریانە بیت كە بە دەستم هێناوە. تۆ دەتوانیت ئێستا 

سەردانی بنكە بكەیت بۆ وەرگرتنی زانیارییەكان. 
ئەوەی وت و نیگای چاوەكانی لە چاوەڕوانی ئەوەدا بوو 
كە بڕیاری ئەوە بدەم و سەردانی بنكەی پۆلیس بكەم. بەڵام 

من باسەكەم گواستەوە سەر گۆڵەكان و پێم وت:
گرنگەوە  هەواڵە  بەو  پەیوەندی  گوڵانە  ئەم  كەواتە   -

هەبوو.
زەردەخەنەیەكی شەرمنانە، لێوەكانی لیۆن ی بزواند. بە 

دەنگێكی نزمەوە كە شەرمی لێدەچۆڕا وتی:
ئەگەر  تۆ.  بۆ  منە  هاوڕێیەتیی  هەستێكی  تەنیا  ئەوە   -

ڕەنگی گوڵەكانت بە لاوە جوان نییە، دەیانگۆڕم.
دۆخێكی  خستومەتە  ك���رد  ه��ەس��ت��م  وت،  ئ����ەوەی  ك��ە 

دژوارەوە، بە خەندەیەكەوە پێم وت:
زۆر  بەلامەوە  ڕەنگەكان  ه��ەردوو  مەیانگۆڕەوە.  نا..   -
تیا  كە هەستی شەونم ی  گوڵە سپیەكان  بەتایبەت  جوانن. 

دەبینم.
بە گومانێكەوە لێی ڕوانیم و وتی:

- دیارە شەونم ت زۆر خۆش دەوێت، هەربۆیە بەتەنیا 
گوڵە سپەیەكانت بە لاوە پەسەندە.

ل��ەوەی لە  كە ب��ەو ش��ێ��وازە وەڵام��ی دام���ەوە، دڵنیابوم 
ناخم،  دوودڵ��ی��ی  ی��ەك��لاك��ەرەوەدای��ە،  چ��اوەڕوان��ی وەڵامێكی 
ب���ەردەوام  ئ��ەو  بەخشی.  نێوانمان  بە  بێدەنگی  م��اوەی��ەك 
خۆمدا  بەناخی  منیش  ب��وو.  لێوەكانم  ل��ەس��ەر  چ��اوەك��ان��ی 
ڕۆچووبووم. بیرم لەوە دەكردەوە لیۆن لە چاوەكانمدا دركی 
ناخی  ئ��ەو،  خۆشەویستی  كە  كردبێت  ناخم  هەستەی  بەو 
ئەو  لە چاوەكانی شەونم  هەژاندووم. وەك چۆن سوركێو 
بیانشارێتەوە. دڵنیام  هەستەی بەدی كردبوو كە دەیویست 
هەر بەو شێوازە، دەتوانێت خۆی لە مندا بدۆزێتەوە. ئێستا 
بەو  دان  ویستی خۆم  بە  دەك��ات  لێ  وام  دوات��ر،  یان  بێت 
لای  بە  دۆخە  ئەو  بۆئەوەی  بنێم،  ناخمدا  خۆسەویستیەی 
خۆمدا بشكێنمەوە. بە هەستێكی پڕ لە خۆشەویستیەوە وتم:
جیاوازم  هەستێكی  سورەكان  گوڵە  دڵنیاییەوە..  بە   -

پێدەبەخشن.
هێشتا كاتژمێرێكی مابوو بۆ ئەوەی كۆتاییی بە كارەكانم 
كاری  كە  ڕۆیشتین  بنكەیە  ئەو  ب��ەرەو  لیۆن  لەتەك  بهێنم. 
لێ دەكرد. بە هەستێكی پڕ لە خۆشەویستییەوە، هاوكاریی 
دانپیادانانەكانی  بە  بوو  تایبەت  بەڵگەنامانەی  ئەو  دەكردم. 
بەهرۆز، هەمووی بۆ كۆپی كردم و خستیە ناو فایلێكەوە و 
دایە دەستم. دوای تەواوبوونی كارەكان، داوای ئەوەی لێ 
بۆئەوەی  بكەین،  قاوەخانەیەك  سەردانی  پێكەوە  كە  كردم 
لەمەڕ كارەكانەوە گفتۆگۆی ئەوە بكەین، چۆن دۆسییەكەی 
شەونم بە تەواوی و بە بەڵگەكانەوە، ئامادەی دادگا بكەین. 
قاوەخانەكە  لە  كاژێرێك  نیو  م��اوەی  كە  كاتەی  ئەو  تا 

دانیشتبووین، لیۆن فەرمیانە ڕەفتاری لەتەكدا دەكرم. هەستم 
كرد دەیەوێت بەهۆی كارەكانیەوە خۆی لەو هەستەی ناخی 
بشارێتەوە. بەڵام من گەمەكەم بەو ئاراستەیەدا برد كە ئەو 
چاوەڕوانی نەبوو. ئاخر چۆن دەبێت ئەو بۆ خۆی دەسپێكی 
لێ  بەدوور بگرێت! هەوڵم  ئێستا خۆی  بێت و  ئەو گەمەیە 
دا بە پرسیارێك هەڵسوكەوتە نامۆكانیم بۆ ڕوون بكاتەوە 

و پێم وت:
- چۆنە تا ئێستا كەسێك لە ژیانتدا نییە؟!

وەڵامی  وشەیەك  بە  تەنیا  بووم  ئەوە  چاوەڕوانی  من 
ئەو پرسیارم بداتەوەە كە مەبەستم بوو بیهێنمەوە ناو ئەو 
نیگایەكی  بە  دەبەخشیم.  پێ   تایبەتی  چێژێكی  كە  گەمەیەی 
ئازار  هەستێكی  بە  پاشان  و  ڕوان��ی  لێمی  گومانەوە  پڕلە 

بەخشەوە دوا و وتی:
هێندە  خۆشەویستییەوە،  دنیای  ناو  كەوتمە  كاتێك   -
ساویلكانە ڕەفتارم دەكرد، وام ئەزانی ژیان تەنیا ئەو ساتەیە 
نووستنەكەم،  سیسەمی  ل��ەس��ەر  عاشقەكەمدا  ل��ەگ��ەڵ  ك��ە 
بەسەری دەبەم. بەڵام دوای ئەو ماوەیەی كەزۆر بەخێرایی 
جەستەمان لە یەكتری تێر بوو، تا دەهات وەك دوو ڕێگەی 
جیاواز، لە یەكدی دوورتر دەكەوتینەوە. هەستم كرد ڕۆژبەڕۆژ 
هێندەیەك،  بە  دەبینەوە.  كاڵتر  و  كاڵتر  یەكتریدا  ناخی  لە 
م��ەودای  دەڕوان���ی.  یەكتریمان  لە  نامۆ،  دووك��ەس��ی  وەك 
هەستەكانمان بۆ یەكتری هێندە دوور بوو، تەنانەت لە نزیكی 
ئیتر  نەئەكرد.  یەكتری  بە  هەستمان  بووینایە،  یەكتریشەوە 
بڕیاری ئەوەمان دا كە هەریەكەمان بە دووی چارەنووسی 

خۆمان بكەوین. دواتر یەكترمان لەو زیندانە وەهمیە قوتار 
كرد كە لەهەستی خۆماندا دروستمان كردبوو. دڵنیابە مۆڵی، 
بێت،  خۆشەویستیدا  شكستی  سەرەتای  لە  كاتێك  م��رۆڤ 
تەنانەت متمانەی بە هەستەكانی خۆیشی نامێنێت. بەڵام چی 
دەكەیت! مرۆڤ سروشتێكی نامۆی هەیە بۆ خۆشەویستی. تا 
تەمەنت بەرەو هەڵكشان بڕوا، لە بەردەمیدا منداڵتر دەبیتەوە 
من  بلاوێنێتەوە.  هەستەكانی  كە  كەسێكە  بە  پێویستیی  و 
لەو ئەزموونەوە فێری ئەوە بووم بە ڕێزەوە لە هەستەكانم 
و  دەژی��م  خۆمدا  ناخی  تەنیایی  لەناو  ساتەوە  لەو  بڕوانم. 
نەبووم  ئەوە  چاوەڕوانی  هەرگیز  دابوو.  كڵۆم  لەخۆم  دڵم 
كە دڵم بە نیگای شوخێك ئاشنا بێتەوە، بەڵام ئەو ڕۆژەی 
تۆم لە ئامێزی خۆمدا بینییەوە، ناخم وەك بیابانێكی وشك، 
تامەزرۆی خواردنەوەی نیگاكانت بوو. هەستم كرد بە ڕۆحم 
ئاشنا بوویت. تا دەهات دڵم بە خۆشەویستیت پڕتر دەبوو. 

لیۆن بەجۆرێك ئەدوا، هەرگیز متمانەم بەوە نەبوو ئەو 
وشانە لە دەمی كەسایەتییەكی سەربازیی ڕەق ڕەفتاری وەك 
ئەو، بێتە دەرەوە. لەناو وشەكانیدا، هەستم بە جوانیی ناخی 
دەكرد، كە ئاوێزانی عەشقێكی ئەفسوناوی بوو. ئەو ڕۆژە، 
وشەكانی وەك ئاگرێك جەستەمی گەرم كردەوە. ڕاستەوخۆ 
دڵی ئەدواندم و ئارامی بە ڕۆحم دەبەخشی. فشاری خۆێنی 
جەستەم كە ئاوێتەی شەرمێكی هەرزەكارانە بوو، ڕەنگێكی 
سوورتری بە سیمام بەخشی. ئەو بە چاوێكی پڕ لە چێژەوە 
لێمی دەڕوان��ی. من بیرم لە ڕێگایەك دەك��ردەوە بۆ ئەوەی 

خۆم لەو ڕاڕاییەی كە تێی كەوتووم، قوتار بكەم. وتم:

هەستدەكەم  بمبوورە..  ك��ردم..  بوو  پرسیارێك  تەنیا   -
ئامادەی ئەوە نیم وەڵامێكی یەكلاكەرەوەت بدەمەوە.

لە دوانیگاكانیدا خۆم بە یەكێك لەو تاوانكارانە دەبینییەوە، 
كە چۆن لێیان دەڕوانێت و هەموو ڕێگاكانی هەڵهاتنیان لێ 
ئ��ارام  دروس��ت��دا،  وەڵامێكی  چ��اوەڕوان��ی  لە  كە  دەگرێتەوە 
دەگرێت، بۆ ئەوەی لە چاوەڕوانیی ئەو دۆخەدا نەمێنێتەوە. 
داوام لێ كرد بەرەو ئەو پاركە ڕێ بكەین كە هێشتا بەفر 
پەلی درەختەكانی، لە خۆیدا شاردبووەوە. ئێمە بە هەنگاوە 
تێدامابوو،  هەناسەی  كە  بەفرەی  ئەو  بەناو  كورتەكانمان، 
كە  دەه��ات  پێكانمان  خرمەی  دەنگی  تەنیا  دەك��رد.  ڕێمان 
نەخشەی هەنگاوەكانمانی لەسەر بەفرەكە دەنەخشاند. وتم:

- بەفر بۆیە جوانە، چونكە بە ئارامی دەبارێت و هەموو 
ڕەنگەكانی سروشت لە خۆیدا سپی دەكات.

بە  و  دۆزی��ی��ەوە  خۆیدا  لە  قسەكانمی  مەبەستی  لیۆن 
دەنگێكی نەرمەوە وەڵامی دامەوە و وتی:

هێنایە  ی  ش��ەون��م  وش��ەی��ەی  ئ��ەو  سپی  گوڵی  ئ��ەی   -
نێوانمانەوە.

- تۆ دەزانیت شەونم نازناوی گوڵی سپی یە؟
لە  بیەوێت  وەك��ئ��ەوەی  ڕوان���ی.  لێمی  گومانێكەوە  ب��ە 

دروستیی قسەكانم دڵنیا بێتەوە، پاشان وتی:
- بۆ چی ئەو نازناوەی هەڵبژرادووە؟

جەستەی  پاكیزەیی  ل��ە  ن��ازن��اوەی  ئ��ەو  پێشتر  ئ��ەو   -
خۆی نابوو، بەڵام دیارە بە ناچاری بووەتە سۆزانی، بۆیە 

دەیویست لێرە ئەو نازناوە بۆ خۆی بگەڕێنێتەوە.

تاوانێك یان  ئ��ەوان��ەی ك��ە  - م��ۆڵ��ی، دەزای��ن��ت ه��ەم��وو 
هەڵەیەك دەكەن، وا هەست دەكەن كاتێك كە دەستبەرداری 

بوون، ئیتر هەموو شتەكان وەك خۆی لێ دێتەوە؟
- مەبەستت چییە؟

لێكۆڵینەوەی  لە  ك��ارم  كە  م��اوەی��ەی  ئ��ەو  بەدرێژایی   -
تاوانەكاندا كردووە، بە تاوانباری زۆر، ئاشنا بووم. ئەوانەی 
بە  دەبینن، هەرگیز هەست  تاوانەكانیان  لە  ناخەوە چێژ  لە 
ناوە  لە خۆیان  نازناوانەیان  ئەو  تەنانەت  ناكەن.  پەشیمانی 
كە هاوشێوەی دڕندەكان بن. بۆ نمونە ناوەكانی وەكو: شێرە 
ئازاكە، ڕێوی دارستان، یان گورگی تینوو....هتد. هەموو ئەو 
بە  هەست  هەرگیز  ئەوانە  كەسێتییانە.  ڕەنگدانەوەی  ناوانە 
ناخەوە  لە  كاتێك  م��رۆڤ  ناكەن.  خۆیان  ویژدانی  ئ��ازاری 
هەست بە پەشیمانی دەكات بەرامبەر هەڵەكانی، بەدرێژایی 
تەمەنی، ناخی ئازار دەچێژێت، هەرگێز ڕۆحی ئاسوودە نابێت. 
من بڕواناكەم شەونم بەو شێوەیە بیری لە خۆی كردبێتەوە. 
پیشە،  كردووەتە  لەشفرۆشیان  كاری  كە  ژنانەی  لەو  زۆر 
سەرەتا بە گومانەوە دەست پێدەكەن، دواتر ئەو كارە لەگەڵ 
كەسێتییان ئەتوێتەوە و لە ڕەفتارەكانی جەستەیاندا، ڕەنگ 

ئەداتەوە و چێژی لێ دەبینن.
لە  یاسایانەوە،  ئەو  ڕوانگەی كورتی  لە  لیۆن،  پێدەچوو 
تاوان بڕوانێت كە بەندكردن وەك سزایەك تاكە هۆكار بێت 
بۆ ناچاركردن و تۆقاندنی ئەو تاوانبارانەی كە لێكۆڵینەوەی 
بۆچوونەكانی  ڕووی  ب��ەرەو  هەربۆیە  دەك���ردن،  لەگەڵدا 

بوومەوە و پێم وت:

لە  تەنیا  تاوانێك  كە هۆكاری هەموو  وایە  بڕوات  تۆ   -
ناخی كەسێتیی تاوانبارەكەوە سەرچاوەی گرتبێت؟

لیۆن بە متمانە بەخۆبوونێكەوە لێمی ڕوانی و وتی:
- بەدڵنیاییەوە.. سەرەتای تاوان، لەوێوە دەست پێدەكات 
كە تاوانەكە ئەنجام ئەدەن، ئەگەر نا تاوان ڕوونادات. مرۆڤ 
دەبێت لە بەردەم ئاستەنگەكانی ژیانیدا، ئارام بێت، تا نەگاتە 

ئاستی تاوان.
ژیان  لە  سادەیی  بە  زۆر  تۆ  دەك��ەم  هەست  لیۆن..   -
ئالوودەی  سادەیی  بە  كە  عەشقەی  ئەو  وەك  دەڕوان��ی��ت. 
ئێمە  ئەگەرنا  تاوانە،  هۆكاری  خۆی  بۆ  ژیانكردن  بوویت. 

لەپێناویدا ناجەنگین.
ئەو ڕۆژە تا درەنگانێكی ئێوارە، هەردووكمان لە باسی 
بیرم  لەو  جیاوازتر  من  گلابووین.  تێوە  تاوانەكان،  و  هەڵە 
بە ویستی  كە مرۆڤ  هەبوو  بەوە  متمانەم  دەك��ردەوە.  لێ 
ئەو ژیانە هەڵبژێرێت كە بەردەوام خەونی  ناتوانێت  خۆی، 
پێوە دەبینێت. وەك شەونم كە دەیگوت: مرۆڤ لە سەرەتای 
یەكەمین هەنگاوی ڕێگایەكەوە، دەست پێدەكات، بۆ خۆیشی 
نازانێت ئەو ڕێگایەی كە وەك دارێك، چەندین لق و پۆپی لێ 

دەبێتەوە، بە چ چارەنووسێكی نادیاری دەگەیەنێت. 
كاتێك ژیان مرۆڤەكان ناچار دەكات بۆ ژیانێك كە ویستی 
خۆیان نییە، دەبێت بە ناچاری ئەو تاوانە بە بەرۆكی كەسێتیی 
لە وڵاتێكی  بكەن.  بە خاوەنی  و خۆیان  هەڵوالسن  خۆیاندا 
وەك سوێد، كە ژیان تێیدا ئارامە و یاساكان بەردەوام لەگەڵ 
ویستی تاكەكانیدا لە گۆڕانكاریدایە، لەگەڵ هەموو ئەوانەشدا، 

تاوان لە هۆكارە دەروونییە شەڕەنگێزییەكانەوە، سەرچاوە 
دەگرێت و لەگەڵ خۆیدا، كەسانێك تێوەی دەگلێن، كە لەپێناو 
ئارامیی ژیانكردندا، گۆشەگیرن. چما لەو كۆمەڵگایانەی كە 
برسێتی و نایەكسانی و زۆرداری، تەنگی بە ژیانی مرۆڤەكان 

هەڵچنیوە. 
دەبێت لەو دۆخەدا مرۆڤەكان چۆن بیر لە ژیان بكەنەوە! 
چۆن بتوانن لە بەردەم هەموو ئەو ماندووبونەیان لەژیاندا، 
بەو  درێژە  و  بكەن  خۆیان  خەونەكانی  و  ناخ  سنوربەندی 
ژیانە مەرگئاسایە بدەن كە كەسانێك وەك خوداوەند گەمە 

بە چارەنووسیان دەكەن! 
ژیان  بۆ  بیركردنەوەكانمی  هەموو  شەونم،  تۆمارەكانی 
گۆڕیبوو. وای لێ كردبووم بەناو ڕەگی تاواندا شۆڕ ببمەوە، 
خۆیدا  ناخی  بە  شەونم  كە  ش��ۆڕب��وون��ەوەی��ەی  ئ��ەو  وەك 
لە مرۆڤ  تاوانبارەوە  بە چاوێكی  كاتێك مرۆڤ  ڕۆچ��ووە. 
دەڕوانیت، ئیتر هیچ شتێك نامێنێتەوە بۆئەوەی ئەو مرۆڤە 
كە  نەبێت  ئەوە  تەنیا  بكات.  تاوانەكەی  هۆكاری  بە  هەست 
بە دوای ڕێگایەكدا دەگەڕێت، بۆ دورخستنەوەی خۆی لەو 
تاوانە. من بیرم لەوە دەكردەوە كە نیگایەك، یان خەندەیەكی 
مرۆڤێك،  ناخی  ئارامیی  بۆئەوەی  بێت  بەس  گاڵتەجاڕانە، 

بشێوێنێت و بە ئەنجامدانی تاوانێك، ناچاری بكات. 
مرۆڤ بۆ خۆی، ڕۆژانە، لەو جەنگە دەروونیانەدا ژیان 
خەونەكانی  هێناوە.  پێك  مرۆڤایەتیی  كە سروشتی  دەكات، 
مرۆڤ، زۆر لەو ژیانە مەزنترە كە تێیدا دەژی. هەر ئەوەشە 
وا دەكات مرۆڤ بەردەوام لەگەڵ ژیاندا بجەنگێت. من بەو 

لیۆن ڕاڤە دەكرد، بەڵام ئەو  تاوان و هەڵەكانم بۆ  شێوەیە 
دەچواند.  ژن��ان  میهرەبانیی  هەستێكی  بە  بۆچوونەكانمی 

هەربۆیە بەو شێوەیە وەڵامم دایەوە و پێم وت:
- ئێوەی پیاو.. هەرگیز ناتوانن وەك ژن میهرەبان بن. 
تۆ بڕوانە.. ژن كاتێك دووگیان دەبێت، ئەو منداڵە لە هەناوی 
خۆیدا گەورە دەكا. بە بەشێك لە جەستەو لە ڕۆحی خۆی 
دەزانێت، هەربۆیە بە میهرەبانییەوە بیر لە هەڵە و تاوانەكان 

دەكاتەوە.
و  داگیركرد  ی  لیۆن  نیگاكانی  شەرمێك  قسانە،  ب��ەو 
كۆتایی بەو پەیڤەی نێوانمان هێنا. كاتێك گەڕامەوە ماڵەوە، 
هێشتا بەفرەكە شوێن پێی ئەو ڕێبوارانەی سپیتر دەكردەوە 
كە لە دوای هەنگاوەكانیانەوە جێ دەما. تۆمارەكانی شەونم، 
نوقمی  لەخۆیدا  تادەهات  كردبووم.  داگیر  بیری  بەتەواوی 
ئ��اس��ەوارەك��ان��ی  ئەندێشەمدا  ل��ە  خەونێك  وەك  دەك����ردم. 
دووبارە دەهاتنەوە پێش چاوەكانم. بە تەواوی ئالوودەی ئەو 
بێئاماندا،  لەنێو دەریایەكی  بەلەمێك  ژیانەی بووم كە وەك 
گەمەی  مەرگ  شەپۆلەكانیدا،  داكشانی  و  هەڵكشان  لەگەڵ 
كە  ب��ووم  ئ��ەوەدا  چاوەڕوانیی  لە  دەك��رد.  چارەنووسی  بە 
بگەمە ئەوەی چۆن چارەنووس هێنایە ئەم ڕۆژگارەوە و بە 

مەرگێكی پڕ لە ئازاری ناساند!
وەك هەموو شەوەكانی تر، قاوەیەكم بۆ ئەو شەوە پڕ لە 
چاوەڕوانییەی ناخم، دەم كرد. بە دڵێكی پڕ لە پرسیارەوە، 

دەستم كرد بە خوێندنەوەی تۆمارەكان.

- 11 -
بە  ب��ەس��ەر ه��ات! وام دەزان���ی  ئ��اخ خ��ات��وو مۆڵی چیم 
دەكەم!  ئاسودە  خۆم  ڕۆحی  تۆ،  بۆ  خەمەكانم  گێڕانەوەی 
ئەو  زیاتر  شۆڕببمەوە،  خۆمدا  بەناخی  زیاتر  هەتا  ب��ەڵام 
تیا  ژیانمی  خەمەكانی  ئ��ازارو  كە  دەبینم  كەلەبەرانە  كون 
دەس��ت  كامیانەوە  ل��ە  ن��ازان��م  خۆیشم  ب��ۆ  دراوە.  ح��ەش��ار 
یەكێكیان  هەر  سەیری  بكەمەوە!  ڕوون  بۆتۆیان  و  پێبكەم 
دەكەم، وێنەی خەمێكی نەبڕاوە لە ژیانمدا دەنوێنێت. تكات 
ئازارو  لە  ژنانەوە،  بە هەستێكی  بە.  دەك��ەم.. گوێبیستم  لێ 
خەمەكانم بڕوانە. بزانە من چۆن لەو ژیانەدا تا دەهات بە 

چارەنووسی خەمەكانم ئاشنا دەبووم! 
و  دڵ  بووبوو،  یاخی  مندا  بیری  و  ڕۆح  لە  ئاسودەیی 
ئەوە  تامەزرۆی  لە چاوەڕوانیدا  بێئومێد بوون.  هەستەكانم 
بووم مەرگ وەك میوانێكی لەناكاو خۆی بە نێومدا بكات و 
بۆ هەتاهەتایە ئارامی بەو ڕۆحە شەكەتەم بدات كە ماندووی 
دەستی ئەو ڕۆژانە بوو. لێم مەگرە كە وادەڵێم... تۆ بڕوانە و 
بزانە من چۆن كەوتمە ژیانێكەوە كە مەرگ لە ئامێزی خۆی 
گرتبووم! دەمەوێت ئەمشەو چیرۆكی ئەو بەندیخانەیەت بۆ 

بگێڕمەوە كە منی لە نێوان مەرگ و ژیاندا قەتیس كرد.
ڕاڕەوی بەندیخانەكە، مەنگ و ماتەم دیار بوو. دیوارەكانی 
وێنای خەمی ئەو ژنانەی دەنواند كە تەمەنی جوانیی خۆیان 
چیرۆكێكی  كەنارێكیدا،  و  گۆشە  هەموو  لە  سپاردبوو.  پێ 
سیمای  وێنەی  بە  كە  دەك��رد.  بەدی  تیا  خەمناكم  بەئازارو 

خۆیان نەخشابوو.
كە  بوو  پۆلیسەوە  ژنە  ئەو  دەس��ت  بە  مەچەكم  هێشتا 
كلیلی دەرگای سەرەكیی بەندیخانەكەی بەدەستەوە بوو. من 
لە دیمەنی ئەو ژنانەم دەڕوانی كە تەنیا وەك جەستەیەكی 
بێ  ڕۆح، لە نزیكمەوە وەستابوون. ئەوان لە سیما و شێوەی 
هەستم  وا  لەوساتەدا  دەڕوان��ی��م.  گومانیان  و  ترس  لە  پڕ 
كرد كە خەونێكی ناخۆش دەبینم. هەناسەم لە نیو سینەمدا 
بۆ  بگەڕێمەوە  و  بێنمەوە  بەئاگا  خۆم  دەمویست  تاسابوو. 
ژیان  دەك��رد  هەستم  دا  سوركێو  ئامێزی  لە  ساتەی  ئ��ەو 
تێیدا وەستابوو، بەڵام ئەفسوس، ئەوەی من تێی كەوتبووم، 
ڕاستیەكی تاڵی ژیانم بوو.كە بە ناچاری، هەنگاوەكانم، بەناو 

كۆڵان و ڕێچەكەكانیدا، ڕێی دەكرد. 
ئەو كاتەی من خۆم گەیاندە بنكەی پۆلیس، بێئاگا بووم 
لەوەی لە ماڵەوە چ كارەساتێك ڕووی داوە! من ڕوداوەكەم 
وەها بۆ ئەفسەرەكە گێڕایەوە، كە سوركێو لەو دۆخە ڕزگار 
بكەم، كە بە هۆی منەوە تێی كەوتبوو. هەستەكانم، ڕێگەی 
ئەوەیان پێنەدام بۆ جارێكی تر ناپاكی لە بەرامبەر سوركێو 

بنوێنم. كە ئەفسەرەكە پێی وتم: 
- سوركێو دەناسیت؟!

بە دڵێكەوە كە هەموو خۆشەویستیی ئەوی لێ دەچۆڕا، 
وتم:

ئێمە  ب��ووی��ن.  پ��ێ��ك��ەوە  پەیمانگا  ل��ە  پێشتر  ب��ەڵ��ێ ..   -
خۆشەویستی یەكتری بووین.. ژیان لێكی كردین.. 

ناخم  پەیڤەكانی  لە  دڵم  هێشتا  ئەفسەرەكە،  ژووری  لە 

نغرۆ  خورپەدا  و  ترس  لە  جەستەم  و  نەبووبووەوە  خاڵی 
بووبوو كە پۆلیسێك خۆی بە ژووردا كرد و پاش سڵاوێكی 

سەربازی وتی:
- گەورەم.. تاوانێكی كوشتن لە نزیك ماڵی ئەم خانمەی 

ئێرە، ڕووی داوە.
 دڵم هێندە خاو بووەوە، ئەوەندەی نەمابوو بە تەواوی لە 
هۆش خۆم بچم. بیرم وەها ئاڵۆز بوو، بۆ خۆیشم نەمدەزانی 
ئەوەندە  بكەم.  كارێك  چ  پێویستە  و  دەكەمەوە  لە چی  بیر 
نەبێت كە دامە قریشكە و گریان لەخۆدان. هەموو ئەندێشەم لە 
سوركێو دا مۆڵی خواردەوە. نزای ئەوەم دەكرد كوژراوەكە 
ئەو نەبێت.. وای لەو ژیانە!! وای لەو خەمەی كە منی خستە 
ئەم ڕۆژگارەوە كە تێی كەوتووم!! وای لە مەرگی ناوەختەی 
ئەم  بێدەستەوسانی  و  بێچارە  منی  لە  وای  ژیانم!!  ئاسۆی 
بگێڕمەوە؟؟  بۆ  چیت  ه��ات؟؟  بەسەر  چیم  من  تاڵە!!  ژیانە 
بە  كە سوركێو چۆن  بكەم  بۆ  ئەوەت  باسی  نازانم!! چۆن 

دەستی هاوژینەكەم كوژرابوو!!
ئەو كاتەی من هەڵهاتبووم. سوركێو، بۆئەوەی خۆی لە 
دەست هاوژینەكەم قوتار بكات و خۆی بگەیەنێتە لای من، 
پاڵێكی بە سەركەوت ەوە نابوو و پاشان بەرەو دەرگاكەی 
دوای  س��ەرك��ەوت  كە  ل��ەوەی  بێئاگا  ڕای��ك��ردب��وو.  دەرەوە 
كەوتووە. سوركێو لە نیوەی كۆڵانەكەدا، چاوەكانی بۆ هەموو 
لایەك بە دووی مندا گێڕابوو. سەركەوت كە دێتە دەرەوە، 
كاتێك  و  دەكەوێت  دووی سوركێو  بە  دەمانچەكەیەوە،  بە 
سەد  تەنیا  كە  پاركەی  ئەو  نزیكی  لە  دەبێتەوە،  نزیك  لێی 

مەترێك لە ماڵەكەمانەوە دوور بوو، دوو فیشەك لە دواوە 
ئەوەدا  هەوڵی  لە  ئەوكاتەش  تا  ئەدا. سوركێو  لە سوركێو 
ئەبێت كە بە من ئاشنا بێتەوە. بەڵام دوای چەند هەنگاوێك 
كە بە برینداری ڕێ دەكات و خوێنێكی زۆر لەجەستەیەوە 
دەچۆڕێت، لە جێگەی خۆی دەكەوێت و گیان لەدەست ئەدا.

لە  منیان  ك��ە ڕۆح��ی  ئ��ەو ڕۆژان���ەی  بێبەزەیی  ل��ە  ئ��ای 
ژیان داماڵی. ئیتر لەو ڕۆژەوە من تەنیا جەستەیەك بووم. 
مانایەكی  هەموو  لە  خاڵی  تەنیا جەستەیەكی سارد و سڕ. 
ئەو  تەنیا  بوو،  مندا زیندوو  ناخ و ڕۆحی  لە  ئەوەی  ژیان. 
من  دەبینی.  تیا  م  سوركێو  وێنەی  كە  ب��وو  چركەساتانە 
لە خەونێكی  لەناو خۆمدا دەژیام. هەستم دەكرد  بەردەوام 
درێژدام و بەدەم خەوەوە ڕێ دەكەم. وەك شێتێك ڕەفتارم 
دەكرد. بێئاگا بووم لەو دەروبەرەی كە یاساكانی ژیان تێیدا 

خۆی دەسەپاندە ناخی مرۆڤەكانیەوە.
ڕاكێشام  ژووران���ە  ل��ەو  یەكێك  ب��ەرەو  پەلی  پۆلیسەكە 
كە دەرگاكانی كەوتبوونە سەر ڕاڕەوی بەندیخانەكە. وەك 
منی  ب��وو.  شل  بەدەستیەوە  جەستەم  ش��ەرم��ن،  منداڵێكی 
بەتەمەن  ژنێكی  ك��ردە  ڕووی  و  دەرگاكە  ب��ەردەم  گەیاندە 
كە لەناو دەرگای ژوورەكەدا وەستابوو و هێڵە ناڕێكەكانی 
لە  كە  ئەنواند  ئازاربەخشانەیان  چیرۆكە  ئەو  دەموچاوی، 

ناخیدا خەفەخانی كردبوون، وتی:
- ئەم ژنە ببەنە لای خۆتان. جێخەوەكەی نیشان بدە. 

ئەوەندەی وت و دەستی لە مەچەكم بەر دا و دەرگای 
ڕاڕەوەكەی لە سەرمان كڵۆم دا.

من كە بە ئازاری خەمی خۆمەوە ئەتلامەوە و ناخی خۆم 
دەخ��واردەوە، زۆری ئەو ژنانەی كە لە ژوورەكانی ترەوە 
هاتبوون، لە دەورم گرمۆڵەیان دابووم. وەك ئەوەی شتێكی 
نامۆیان لە سیما ترساوەكەمدا بەدی كردبێت. هەر یەكەیان، 
بە نیگایەكی جیاوازەوە، لێمی دەڕوانی. پاش كەمێك، یەكێك 
لەو ژنانەی كە تەمەنی هێندەی خۆم دەبوو، قژە خاوەكەی 
دەنێگی  بە  بە سیما سپی و گۆشتنەكەی بڵاو كردبووەوە. 
نەرم و پڕ لە پرسیارەوە، بەخێرهاتنی كردم و چاوێكی بە 
دیمەنی ئەو ژنانەی تردا گێڕا كە لە چاوەڕوانی وەڵامی مندا 

چاوەكانیان لەسەر ڕوخسارم بوو. پاشان وتی:
- مادام نوتقی لێوە نایەت، ئەوە تاوانێكی كوشتنی ئەنجام 

داوە.
لەو كاتەدا، من وەك مەیمونێكی گەمەباز، كە لە نێویاندا 
بووم، چاوەڕوانی گەمەیەكی گاڵتەئامێزیان لێ دەكردم، بێ 
دیمەنەیان  بەو  دانیشتبووم.  تەختەخەوەكەم  لەسەر  جووڵە 
ت��ەواوج��ارس ب��ووم. ئ���ارەزووی ئ��ەوەم دەك��رد لە تەنیایی 
خۆمدا نغرۆ ببم. لەهیكرا دەنگی ئەو ژنە پیرەم ژنەوت كە 

منی هێنایە ژوورەوە،كە بەدەنگێكی بەرز وتی:
- ئادەی لێی گەڕێن.. با پشوویەك بدا داماوە. پێناچێت 
بەم نزیكانە بە خۆیدا بێتەوە.. با كەمێك ئارام بێتەوە.. ئەو 

كاتە بیدوێنن. 
بە  منیش  ب��وون��ەوە.  ب��ڵاو  لایەكدا  بە  و  یەكە  ه��ەر  ئیتر 
ئازاری ناخی خۆمەوە، سەرم لەسەر ئەو سەرینە نایەوە كە 
بۆنی ترشەڵۆك و ئارەقەی ملی ئەو ژنانەی گرتبوو كە بە 

درێژایی ڕۆژ بە یادەوەری ئەو ژیانەی لە دەستیان دابوو 
سەریان لەسەر ئەنایەوە.

چەند ڕۆژێك بەو شێوەیە مامەوە. ورتە چییە، لە زارم 
نەدەهات. ئەو دیمەنەم وای لە ژنە بەندییەكانی تر كردبوو 
كە چیتر لێم نزیكتر نەبنەوە. بەهۆی ساردی كەشەكەشەوە، 
و  دەرەوە  دەچ��وون��ە  نانكردن  ك��اری  بۆ  كە  ژن��ان��ەی  ئ��ەو 
ناو  لە  هەموویان  بكەن،  پەیدا  خۆیان  بژێوی  ب��ۆئ��ەوەی 
لەناو  ئەوانەی  خزابوون.  بەندیخانەكە  ژوورەكانی  و  هۆڵ 
لە  یەكتری،  هاوڕێی  كردبوونیە  چارەنووس  بەندیخانەكەدا 
و  دەبوونەوە  كۆ  پێكەوە  بەندیخانەكەدا،  پاساری  گۆشەو 
یەكتری  بۆ  خۆیان،  ژیانی  بەدبەختیی  چیرۆكی  ب��ەردەوام 

ئەگێڕایەوە. 
ئەوان هەرگیز هەستیان بە بێزاری نەئەكرد لە گێڕانەوە و 
دووبارەبوونەوەی چیرۆكەكانیان، كاتێك باسێكیان دووبارە 
گێڕایەوە  دەی��ان  هەستەوە  ب��ەو  دەك����ردەوە،  چەندبارە  و 
گێڕانەوەی،  بە  بووبێتن.  ئاشنا  یەكتری  بە  تازە  وەكئەوەی 
دەبەخشییەوە.  خ��ۆی��ان  دەروون���ی  ب��ە  تایبەتیان  چێژێكی 
كە  دەبینیەوە  ڕۆژان��ەدا  ئەو  لەناو  خۆیان  ئەندێشەیاندا  لە 

خەونیان پێوە دەبینی.
 دەرگای سەرەكیی بەندیخانەكە، بە درێژایی ڕۆژ كراوە 
بوو. كە دەچووەوە سەر گۆڕەپانێكی گەورەی بەندیخانەكە. 
بە تەنیشتی دیوارەكانییەوە، چەند كەپرێك بە نایلۆن و دار 
پەرەمێزی  ژنانەی كە س��اج و  ئ��ەو  بۆ  ك��راب��وون  دروس��ت 
نانكردنەكانیان لەژێردا دانابوو. ئەو ڕۆژانەی كەش و هەوا 

و  دەرەوە  دەچوونە  سپێدە  ژنەكان  بوایە،  خۆش  و  ئ��ارام 
پەرەمێزەكانیان جۆش ئەدا و هەویرێكی زۆریان ئەشێلا و 
پێكەوە دەستیان بە كار دەكرد. ئەو نانانەی كە ژنە بەندییەكان 
دەبرانە  پیاوەكانەوە  پۆلیسە  رێگەی  لە  دەك��رد،  ئامادەیان 
خواستیان  كە  دەك��ران  كڕیارانە  ئەو  ڕادەستی  و  دەرەوە 
لەسەر ئەو نانانە بوو. دواتر هەر پۆلیسەكان خۆیان، پارەی 
دەكردنەوە  ئاگاداریان  و  دەهێنایەوە  ژنەكان  بۆ  نانەكانیان 

لەسەر ژمارەی ئەو نانانەی كە كڕیارەكان دەیانخواست.
دەرگ��اك��ەی  كە  ژوورەی  ل��ەو  ژن��ەك��ان،  ت��ری  هەندێكی 
دوورینی  خەرێكی  بەندیخانەكەوە،  ڕاڕەوی  ناو  دەكەوتە 
ج��ل و ب��ەرگ��ی ژن��ان��ە ب���وون. ت��ەن��ان��ەت ل��ەس��ەر خواستی 
ئێخەو  كە  ئ���ەدووری  ماكسیانەیان  ئ��ەو  بەندكراوەكانیش 
سەر مەچەكەكانیان بە نەخشی جیاواز ئەڕازێنرانەوە. پاش 
ماوەیەك، لەناو ئەو بەندیخانە بچوكەدا، هەستم بە ژیانێكی 
لە  منداڵی  بە  كە  ژیانەی  ئ��ەو  وەك  ئەكرد  ئ��ارام  و  س��ادە 
بەردەم دەرگاكەی ماڵی خۆمان، دایكم و ژنەكانی دراوسێمان 
چێژیان لێ دەبینی. ژیان بۆ ئەوان ئەو كۆبوونەوانە بوو كە 
تێیدا باسی خەونەكانی خۆیان وەك چیرۆكێكی ڕاستی بۆ 

یەكتری ئەگێڕایەوە. 
ڕۆژان��ە  خ��ۆی��دا،  كاتی  لە  بەندیخانەكە،  ن��او  ژەمەكانی 
لە  و  دەكرا  ئامادە  بەندیخانەكە  دەرەوەی  لە  ئامادەدەبوو، 
قازانێكی گەورەدا، چەند پۆلیسێكی پیاو، هەتا نزیكی دەرگای 
سەرەكی ڕاڕەوی بەندیخانەكە، دەیان هێنا. پاشان چەند ژنێك 
كە ئەو كارەیان كردبووە پیشەیەكی ڕۆژانە، خواردنەكانیان 

وەرگرتنی  بۆ  دەك��رد.  داب��ەش  بەندییەكان  ژم��ارەی  بەپێی 
بەشە ژەمێك، ڕۆژانە پێویست بوو لەدوای یەكەوە نۆرەمان 
لە قازانەكە نزیك دەبووینەوە. دواتر هەر یەكە  تا  بگرتایە. 
كە  دەشووشت  تایبەتە  چێشتخانە  لەو  خۆی  قاپەكانی  و 
تایبەتیان  خۆراكێكی  بەندكراوەكان  ژنە  ساڵدا  بۆنەكانی  لە 
ناوەڕاستی  لە  بۆ خۆیان دروست دەكرد و وەك خێزانێك 
ڕاڕەوەكەدا، سفرەیەكی درێژیان ئامادە دەكرد كە هەردوو 
سەری ڕاڕەوەكەی پڕ دەكردەوە. هەموو وەك خێزانێك لە 

دەوری كۆ دەبوونەوە. 
لەوێ   دەب��وو سزاكەم  كە  كەمەی  م��اوە  لەو  دێت  بیرم 
تەواو بكەم، ژنەكان بە خۆشحاڵیەكەوە خەریكی ئامادەكردنی 
ڕەم��ەزان��ەوە.  جەژنی  بۆنەی  بە  ب��وون  تایبەت  خواردنێكی 
كاتێك چێشتلێنەرە سەرەكییەكە كە ژنێكی قەڵەوی كورتەباڵا 
بوو، ماوەی شەش ساڵێك لە بەندیخانەكەدا بوو، بە تۆمەتی 
بڕیار  بۆ  س��ێ��دارەی  س��زای  خ��ۆی،  هاوژینەكەی  كوشتنی 
درابوو، دەستی كرد بە تێكردنی خواردنەكان. كاتێك هەموو 
بە دەنگێك كە  لە دەوری خوانەكە كۆبوونەوە،  ژنەكان كە 

لەناو خەمێكی قووڵدا نوقم بوو، وتی:
- هەمووتان دوعا بكەن با خوا لە گوناحەكانمان خۆش 

بێت.
گریانێكی  پڕمەی  كرد،  نانخواردن  بە  دەستمان  كاتێك 
بەكوڵم ژنەوت كە لە ڕیزی خۆمەوە بوو. ئاوڕم دایەوە ئەو 
و  ڕازاندنەوە  خەرێكی  ڕۆژێك  هەموو  كە  بینی  لاوەم  ژنە 
دەنگێكی  بە  بوو.  خورماییەكەی  ڕەنگ  پرچە  شانەكردنی 

بەرز هاواری كرد و دەیناڵاند:
ژیانە  ئەم  خستە  منت  چۆن  وەك  بێت،  لێ  نەفرەتت   -

تاڵەوە.
ئەوەندەی نەبرد تاوی دایە قاپەكەی بەردەمی و توڕی 
لەسەر  سەرنجەكانم  كە  من  خوانەكەوە.  ناوەڕاستی  دایە 
ئەو ژنە كۆبوو، بێئاگابووم لەوەی هەموو ژنەكانی تر بەو 
هۆیەوە برینەكانی ناخیان نوێ بووەتەوە و ئازار دەچێژن. 
لەو  دەمیان  هیچان  گریان،  دایانە  ئەو  دوای  لە  هەموویان 
بوون.  ئامادەكردنی  خەریكی  سپێدەوە  لە  كە  نەدا  چێشتە 
ئەو  دەب��وو.  توندتر  دڵم  و  دەسووتا  ناخم  دیمەنە  بەو  من 
خۆی  تاوێك  بە  خ��واردب��وو،  گیری  گەروومدا  لە  گریانەی 
كۆشی  لە  س��ەرم��ان  منداڵا  وەك  هەموو  دەرەوە.  هێنایە 
خۆمان نابوو و دەگریاین. كەس ئاگای لەوی تەنیشتی خۆی 
نەمابوو. ماوەیەك بەو شێوەیە ماینەوە، تا ژنە چێشتلێنەرەكە 

بە دەنگێكی بەرز نەڕاندی و وتی:
- ئەرێ  ئەوە چییە؟! ئەوە بۆچی وا دەك��ەن؟! خۆ ئێوە 
هەڵبژرادووە..  ژیانەتان  ئەم  خۆتان  ویستی  بە  هەمووتان 
ژیانی  ئەوە  ئیتر  ناوێت.  نووزەنووزەی  و  گریان  ئەم  ئیتر 
ئێرە  وەك  هەر  بووینایە  دەرەوەش  لە  ئەگەر  خۆ  ئێمەیە.. 

بەندكراو و بێدەستەوسان دەبووین.
یەكێك لە ژنەكان كە تەمەنی نێزیكی چل وپێنج ساڵێك 
سوور  چاوەكانی  كە  بەخوڕەوە  گریانێكی  دەم  بە  دەب��وو، 

هەڵگەڕابوون، وەڵامی دایەوە و وتی:
- تۆ دەزانیت من بۆ چی دەگریم، ها؟! من بۆ ئەوە ناگریم 

بەڵكو بە پێچەوانەوە، زۆر خۆشحاڵم  لێرە بەند كراوم،  كە 
لەو ژیانە دەرباز بووم كە هەموو ڕۆژێكی مردنێك بوو. ئەو 
كاتەی هەواڵی كوشتنی هاوسەرەكەم لە خۆشەویستەكەمەوە 
بیست، ئیتر وامزانی ئەوە سەرەتای ژیانێكی نوێیە بۆ من.. 
بەڵام من دڵم لای منداڵەكانمە.. دەبێت ئێستا لە دووریی من 
لە چ ماڵ و جێگایەك جەژن بكەنەوە؟! دەبێت نانی چ ژنێك 

بە زۆر بە گەرووی خۆیاندا بكەن!!
هەموو  كە  چارەنووسەی  لەو  وای  من!  ژیانی  لە  ئای 
ڕۆژێك لە چاوەڕوانیی مەرگی خۆمدا بووم! بیركردنەوە لە 
مەرگ، بۆ من بووە هاوڕێیەكی هەمیشەیی و بەردەوام لە 
ئامێزی خۆی دەگرتم. سەرەتا كە هاتمە ناو بەندیخانەكەوە 
وام زانی تەنیا منێك گیرۆدەی عەشقێكی بێ ئاكام بووم! وام 
دەزانی ئەو ژیانە تەنیا منی هەڵبژاردووە و گەمەم پێدەكات! 
نەمزانی هەموو ئەو ژنانەی كە لەوێدا بەندكرابوون، هەمان 
خۆیاندا  ناخی  ل��ە  منیان  ئ���ازاری  ه��ەم��ان  و  چ��ارەن��ووس 

هەڵگرتووە! 
كاتێك گوێبیستی خەمەكانیان دەبووم، وا هەستم دەكرد، 
كە چیرۆكی ژیانی من دەگێڕنەوە، بۆ ئەوەی ناچارم بكەن 
كە منیش ئازارەكانم ئاوێتەی خەمەكانی ئەوان بكەم و لەگەڵ 
خۆیاندا وەك منداڵێك ناخم بلاوێننەوە. ئەو ژنانەی لەوێ بوون، 
زۆربەیان ئەوانە بوون كە خەڵكی دەوروبەری شارەكەی من 
بوون. زۆربەیان بەهۆی خراپیی هاوسەرەكانیانەوە، كاتێك 
ژیان  چێژی  لە  ئاسایانەیاندا  كۆیلە  ژیانە  لەو  ب��ەت��ەواوی 
خۆیان  خەونەكانی  بەدووی  ناچاری  بە  بووبوون،  بێئومێد 

پەیوەندیدار  هاوسەرەكانیانەوە،  نهێنی  بە  و  كەوتبوون 
كە  كاتێكیش  دڵیان خواستبووی.  كە  كەسانێكەوە  بە  بوون 
لە  پڕ  ژیانە  ئەو  ل��ەب��ەردەم  كۆسپ  دەبێتە  هاوژینەكانیان 
بەردەم  بردبووە  پەنایان  خۆشەویستەكانیان  نهێنییەیەدا، 
ڕێگاچارەیەك بۆ تۆڵەكردنەوە و ئازادكردنی ئەو ژنانەی كە 
بە ژیانی خۆیان باجی هەڵەی خۆشەویستەكانیان ئەدایەوە. 
ه��ەن��دێ��ك��ی��ان ل���ە ڕێ���گ���ەی خ��ۆش��ەوی��س��ت��ەك��ان��ی��ان��ەوە، 
پلانە  ل��ەو  بێئاگابوون  ی��ان  ك��وژراب��وون.  هاوسەرەكانیان 
دایانڕشتبوو  خۆشەویستەكانیان  ك��ە  ئەهریمەنییانەی 
بۆئەوەی درێژە بەو ژیانە بدەن كە حەزەكانی خۆیانیان تیا 
خاڵی دەكردەوە. هەموو ئەوانەی هاوبەش بوون لە كوشتنی 
هاوژینەكانیان، سزای سێدارەدانیان بۆ بڕیار درابوو. ئەوەی 
منی لەوان جیا دەكردەوە، ئەوە بوو كە سزاكەم تەنیا شەش 
مانگ بوو. بەڵام هەموو ئەو شەش مانگە، چاوەڕوانی مەرگی 

خۆم دەكرد ئاخۆ چۆن لە ناكاوێكدا دێتە بەردەمم!
شەوانە وێنای ئەو ساتانەم دەكرد كە چۆن كەسانێكی 
نزێكی هاوژینەكەم، بۆ تۆڵەكردنەوە و كڕینەوەی ئابڕووی 
خۆیان، بە ژیانی من، لەدوای ئازادكردنم، دێنە بەردەمم و 
كۆتایی بە ژیانم دەهێنن. ئەو ماوەیەی كە لە بەندیخانەكەدا 
جارێك  چەند  دای��ك��م،  ل��ەت��ەك  خۆشكم،  ش��ەوب��ۆی  ب���ووم، 
سەردانیان كردم. بۆ یەكەمجار شەوبۆی خۆشكم پێی وتم:

- كەس و كار و براكانی سەركەوت، لە دوای كارەساتەكە، 
سەردانی ماڵی باوكمیان كردووە و داوای ئەوەیان لە باوكم 
خۆیان  ئەوان  ئەوا  بمكوژێت،  ناتوانێت  ئەگەر  كە  ك��ردووە 

بۆ سپیكردنەوەی ئابرووی خۆیان، بە فیشەكێك كۆتایی بە 
ژیانم دەهێنن. ئەو ماوەیە باوكم بەو ئازارەوە، شەوانە، خەو 
كە  لەوە دەكردەوە  بیری  بەردەوام  نەچووبووە چاوەكانی. 
چۆن منێك بوومەتە هۆی لەدەستدانی ئابرووی بنەماڵەكەم! 
كە ناتوانن تەنانەت لە پێش چاوی كەس و كارەكانیدا سەر 

بڵند بكاتەوە!
بۆ  بۆ خ��ۆی و  ئ��ەو شكۆمەندییە  ب��ۆئ��ەوەی كە  دەب��وو 
بكوژێت.  من  خۆی  بەدەستەكانی  بگەڕێنێتەوە،  بنەماڵەكەی 

باوكم بە دایكمی وتبوو:
خۆم  دەستەكانی  بە  كە  منداڵێك  دەت��وان��م  چ��ۆن  من   -
بە دەستەكانی خۆم  بەناچاری  ئێستا  پ��ەروەردەم كردووە، 
نەفرەت  من..  ئابرووی  ژنی كردە  لەوەی  نەفرەت  بیكوژم.. 

لەو ڕۆژانەی كە تێی كەوتم.. 
باوكم ئەو شەوانە، بەو خەمەوە ڕۆژی دەكردەوە. چۆن 
لە بەردەم مرۆڤگەلێكدا كە بە چاوێكی كەمەوە لێی دەڕوانن. 
خۆم  م��ن  دەك��ەم��ەوە  دڵنیات  ك��وش��ت.  باوكمی  خەمە  ئ��ەو 
بنێتەوە.  ئ��ازارەوە سەر  بەو  باوكم  ئەوەی  بوومە هۆكاری 
كاتێك هەواڵی مردنی باوكم ژنەوت، ئیتر ژیان بۆ من بووە 
هەموو  دۆزەخ���ی  لە  ج��ی��اواز  دۆزەخ��ێ��ك  ت��اڵ.  دۆزەخێكی 

ئەوانەی كە بە تاوانەكانیان ئازاریان تێدا دەچەشت.
من لەو بەندیخانەیەدا كە لەگەڵ خەم و ئازارێكی زۆری 
ناخم، ڕۆژەكانم بەرەو مەرگ بەڕێ دەكرد. مردنی باوكم، 
هەموو ماناكانی ژیانی لە دڵی مندا ون كرد. من لەو ڕۆژەوە 
تەنیا لە بوونەوەرێكی بێنرخ زیاتر هیچی تر نەبووم. بەردەوام 



260

مۆڵی..  بڵێ  خاتوو  پێم  تۆ  دەك��رد.  بوونی خۆم  لە  نەفرەتم 
مرۆڤ لە ژیانێكی ئەستەمتر لە مەرگ، دەبێت چ هیوایەكی 
بۆ داهاتووی خۆی هەبێت! ئاخر ژیان چۆن بەچێژ دەبێت 
كاتێك بەردەوام لەگەڵ مەرگدا سەما بكەیت؟! منێك كە ناخم 
بە وێنەی بیابانێكی وشكهەڵاتوو بێت، چۆن تاكە هیوایەكی 
ژیان لە ناخمدا چرۆ دەكات؟! ئیرەییم بەو ژنانە دەبرد كە 
ڕۆژەكانی خۆیان بە پێكەنینەوە بەرەو چارەنووسێكی دیار 
و لە چاوەڕوانیی مەرگی خۆیاندا، دەستلەملانی پەتی سێدارە 

دەبوون، بەڕێ  دەكرد. 
دەب��وو  ك��ردب��وو،  ون  خ��ۆم  خۆمدا  ناخی  لە  كە  منێك، 
چ��ۆن ئ��ەو ڕۆژان���ەم ئ��ەژم��ار ك��ردب��ا ك��ە م��ەرگ ل��ە هەموو 
دەك��ردم!  لەتەكدا  سەرەتاتكێی  بەندیخانەكەدا،  قوژبنێكی 
بەندیخانەكەدا  لە  ڕۆژان���ە  كە  دەبینی  ژن��ان��ەم  ئ��ەو  كاتێك 
لە  گومانم  بوون،  خۆیان  ڕوخساری  جوانكردنی  خەریكی 
ژنێك  من  بڵێی  تۆ  دەوت:  خۆم  بە  دەك��رد.  خۆم  ژنبوونی 
پێكەوە  دوودوو  ڕۆژان��ە  ئەوان  خولقابم!  لەوان  جیاواز  بم 
دەچوونە قوژبنێكی ژوورەكانی خۆیانەوە و ماكسیە ڕەنگ 
ئاڵاو واڵاكانیان تا كەمەریان هەڵدەماڵی و ئەوەی تریان بە 
پەتێكەوە خەریكی هەڵگرتنی ئەو مووانە بوو كە ڕانە سپی 
پاكردنەوە و  لە  پاشئەوەی  و گۆشتنەكانیانی زبر كردبوو. 
گەرماوەكەدا  بە  خۆیان  دەبوونەوە،  یەكتریش  جوانكردنی 
دەك���رد ب��ۆئ��ەوەی ئ��اس��ەواری ئ��ەو م��ووان��ە ل��ە جەستەیان 
بكەنەوە. ئەوەی جێگەی گومانی من و زۆرێك لە ژنەكانی 
لەكاژێرێكی  زیاتر  خۆششتنێكیان  بەندیخانەكەبوو،هەموو 

پێدەچوو، كەس نەیدەزانی لەناو ئەو گەرماوەدا چی ڕوئەدا.
ب��ی��رم ل���ەوە دەك�����ردەوە، م���رۆڤ كاتێك ڕۆژەك��ان��ی لە 
بۆ  ئومێدێكی  هەموو  دەك��ا،  ب��ەڕێ  م��ەرگ  نزیكبوونەوەی 
ژیان لە ناخیدا ون دەكات. منێك كە مۆتەكەی مەرگ ئێخەی 
گرتبووم، هەموو ڕۆژێك پارچەیەك لە دڵم هەڵدەوەری، بەڵام 
ئەوان بە ژنێتی خۆیانەوە، چاوەڕوانی ئەو چارەنووسەیان 
دەكرد كە ژیان بۆی هەڵبژاردبوون. ئاخر سروشتی جوانی 
مردنیشی  بە  دەیەویت  هەربۆیە  ژندایە،  ڕۆح��ی  و  ناخ  لە 
ژیان  ئەگەرنا  بدات.  خۆی  ڕوخساری  بە  شێوە  جوانترین 
لەلای پیاو تەنیا لە ڕەنگێكی سوری خوێن زیاتر، هیچ شتێكی 

تری تیا بەدی نەئەكرا.
بە  ترسئامێزی  موچوڕكێكی  ش��ەون��م،  قسانەی  ئ��ەو 
جەستەمدا هێنایەوە. ئەو دیمەنەی شەونم ی بیر هێنامەوە 
كە لەسەر سیسەمی ژوورەكەی خۆیدا كەوتبوو و جەستەی 
دەبەخشی.  دەروون���م  بە  نائارامی  هەستێكی  شێوێنراوی 
لە نەرمیدا لەسەر  وێنەی ئەو ڕانە سپی و گۆشتنانەی كە 
جێخەوەكەی بڵاو بووبونەوە، بەو چەقۆیەی كە بەجێمابوو 
لەسەر  كە  شانەیەی  ئەو  وەك  قولەپێكانی،  تا  س��ەرەوە  لە 
بەجێمابوو،  ق���ژەوە،  تۆپەڵێك  ب��ە  ئارایشتەكەیدا  م��ێ��زی 
كاتی  لە  كە  زۆر  خوێنێكی  ب��ووب��وو.  شەقار  شەقار  ئ��اوا 
برینداربوونیدا لێی هاتبوو، دیمەنی جەستەی وەك ئاژەڵێك 
چۆن لە كاتی سەربڕیندا لە خوێنی خۆیدا دەگەوزێت، ئاوا 
بە ڕانەكانیەوە قەتیس مابوو، بەوەی كە دۆشەكەكەی ژێری، 
لە خوێنی جەستەیدا، تەواو سور هەڵگەڕابوو. وا پێدەچوو 

ئەو  تا  هەڵبێت،  جەستەی  لە  ڕۆح��ی  پێشئەوەی  شەونم 
كاتە بەو ئازارەوە ناڵاندبێتی دیاربوو بكوژەكانی بۆئەوەی 
هاوار و ناڵەی شەونم لەو ئازاردانەیدا، دراوسێكانی بەئاگا 
تەنیشت  لە  كە  خ��واردووەی  گرمۆڵە  پەڕۆ  ئەو  نەهێنێتەوە 

سەریەوە بەجێمابوو خزاندبێتیانە دەمیەوە.
بیرم لەوە دەكردەوە، ئاخۆ بكوژەكانی، بۆچی شەونمیان 
تەنیا  كوشتنە،  شێوازە  ئەو  ئاخر  دابێت!  سزا  شێوەیە  بەو 
مرۆڤایەتیدا  دواكەوتوویی  كۆنەكانی  مێژووی سەردەمە  لە 
نامرۆڤانانەیان  س��زا  ل��ە  ش��ێ��وازە  ئ��ەو  خ��وێ��ن��دووم��ەت��ەوە. 
مردن  شایستەی  كە  داوە  ئەنجام  كەسانە  ب��ەو  بەرامبەر 
دەبێت  ئاخر  كردوویانە.  تاوانانەی  ئەو  بەرامبەر  لە  بوون 
بكوژەكانی لە چ سەردەمێكی مرۆڤایەتیدا بیریان كردبێتەوە!

جەستەی  دیمەنانەی  لەو  دەروون��م  كەمێك  ئ��ەوەی  بۆ 
بە  و  كرد  پڕ  شەرابم  پەرداخێك  بكەمەوە،  ئ��ارام  شەونم 
جارێك نام بە سەرمەوە. كەمێك لە خۆم ڕامام و جگەرەیەكم 
پێكرد. لەگەڵ دیمەنی ئەو دوكەڵەی لە بۆشایی ژوورەكەمدا 
بوو.  شەونم  ژیانی  ئاوێزانی  ئەندیشەم  دەب���ووەوە،  ب��ڵاو 
پرسیاری ئەوەم لە خۆم دەكرد، دەبێت شەونم لەو ساتانەدا، 
ئایا  كردبێتەوە؟!  لەخۆی  بیری  چۆن  سزایەوە،  ئەو  بەدەم 
لە  یان  بینیوە؟!  بەخۆی ڕەوا  ئ��ازارەی وەك سزایەك،  ئەو 
بكوژانە  لەو  نزای  چەند  ناخیدا  لە  دەبێت  خۆیدا  بێتاوانیی 
كردبێت كە بەو شێوە نامرۆڤانەیە ڕەفتاری لەتەكدا دەكەن؟! 
ئەوەندە هەستەكانم ئاوێتەی ژیانی بوو، تۆمارەكانی زیاتر 
بەرەو خوێندەوەیان پەلكێشی دەكردم لە پاش تەواو بوونی 

جگەرەكەم دەستم كردەوە بە خوێندنەوەیان.
ژیانە  بەو  ڕۆحم  هێدی  هێدی  ماوەیە،  ئەو  بەدرێژایی 
خۆمدا  ب��ەری  ب��ە  هۆشم  كەمێك  دەب���وو.  ئاشنا  داخ���راوە 
بەناو  دەڕوانی،  لە خۆم  بە هەستێكی جیاوازەوە  هێنایەوە. 
ژیانی ڕابردووی خۆمدا شۆڕتر دەبوومەوە و سەرەكۆنەی 
كە  دەك��ردەوە  لەو ش��ەوە  بیرم  دەك��رد.  ڕەفتارەكانی خۆم 
شەیتان وەك فریشتەیەك خۆی خزاندە خەونەكانمەوە و بە 
هەستێكی مرۆڤانەی خۆمەوە بەرەنگاری بوومەوە و نەفرەتم 
لێ كرد. ئێستا هەست دەكەم ئەوكاتە ئەو فریادرەسی من 
بوو. ئەگەر ئەو شەوە ئەو خەونەم كردبایەتە ڕاستی، ئێستا 
چارەنووسم بەم ڕۆژانە نەئەگەیشت كە لەناو ئازاری ناخی 

خۆمدا، خۆم بخۆمەوە. 
بریا ئەو شەوەی خەونەكەم بینی، خەون نەبا و بوێرانە 
هاوژینەكەم كوشتبا. بەڵام ئەفسوس ئەو هەستەی لە ناخمدا 
وا دەكات ژیان و جەستەی خۆم وەك منداڵێكی ساوا بپارێزم، 
بە جوانترین و شیاوترین  ئێستا  لەو كارە كرد كە  ڕێگری 
لەدەست دێت؟  ئێستا من چێم  دەزان��م.  هەڵبژرادەی خۆمی 
ئازادیش  ئەگەر  كە  دەبینم  بەندكراو  باڵندەیەكی  خۆم وەك 
بە  جەستەم  هەموو  لەدەستدابوو.  فڕینم  توانای  بووبام، 
بێدەسەڵاتی  لە  نەبێت  ئەوەندە  داڕم��اب��وو.  خەونەكانمەوە 
پێ  هێزێكم  تەنیا  كە  دەكرد،  لە خودا  ئەوەم  داوای  خۆمدا، 
ببەخشێت، تاوەكو وزەیەك بە ڕۆح جەستە لاوازەكەی خۆم 

بدەمەوە.
بیرگەلێكی  خ��ۆم��دا،  بێئومێدییەی  ئەندێشە  ل��ەو  م��ن 

دەخزاندە  خۆیان  ڕۆژانە  بوون،  نائاشنا  بەڕۆحم  كە  نامۆ، 
هەڵبژاردنێكی  من،  بۆ  تۆڵەكردنەوە  بیری  هەستەكانمەوە. 
لێواری  لە  شیاو بوو بۆئەوەی درێژە بەو ژیانەم بدەم كە 
مەرگدا سەمای دەكرد. من بەتۆ دەڵێم خاتوو مۆڵی.. ئاخۆ 
منێكی بێدەستەوسان لەو دۆخەدا، چیم كردبا؟ وەك ئاژەڵێكی 
بریندار و بێدەسەڵات، لە دوای ئازاد بوونم خۆم ڕادەستی 
ئەو مرۆڤانە بكردایە كە ئابروو و پیاوەتی خۆیان بە ناوگەڵ 
و جەستەی مندا هەڵواسیبوو؟! تا ڕووی ڕەش و قێزەونی 
خۆیان بە من سپی بكەنەوە؟! بێبەزییانە بكەونە پارچەپارچە 
كردنی جەستەم؟! چێژ لەو دیمەنە نامرۆڤانەیە ببینن كە لە 

جەستەی مندا ڕەنگی ئەدایەوە؟!
نا.. من ڕێگەم بەوە نەدا. لە بیری ئەوەدا بووم، هەستی 
بكەم.  ئەستوورتر  خ��ۆم��دا  ناخی  ل��ە  زی��ات��ر  ت��ۆڵ��ەك��ردن��ەوە 
بەردەوام دیمەنی ئەو كوشتنەی سوركێو م دەهێنایەوە یادم 
ئەدام.  زیاتر جۆش  ئاگر،  كوورەیەكی  وەك  دەروونمی  كە 
مردنی باوكم بۆ من، هێندە ئازاربەخش بوو، توانای ئەوەم 
نەمابوو لە ئاستیدا وەك ژنێك بێدەنگ بم. من كە لە ئەندێشەی 
ئەوەدا بووم و بە هەستی تۆڵەكردنەوە ناخی خۆم جۆش 
ئەدا، لە ناكاوێكدا ئەو ژنە توێژەرەوەیەی كە بە میهرەبانی 
بەندكراوەكان دەگرت،  ئازاری ژنە  بۆ  خۆی، ڕۆژانە گوێی 
ژوورەی  بەو  خۆی  ئەدانەوە،  دڵی  ژنانەكەیەوە  هەستە  بە 
ئێمەدا كرد كە زیاتر ئەو ژنانەی تیا بوو كە سزاكانیان لە 

چەند ساڵێك كەمتر بوو.
ڕاكشابووم.  خۆم،  جێخەوەكەی  لەسەر  من  كاتەدا  لەو 

ژنێكی باڵابەرزی پرچ زەرد كە جوانییەكی بێوێنە لە سیمای 
دەتكا، لەگەڵ توێژەرەوەكە هاتە ژوورەوە. سەرەتا بە سیما 
بۆ  و  دەوڵەتە  بەرپرسێكی  وامزانی  ئەتەكیەتەكەیدا،  لە  پڕ 
سەردانی بەندیخانەكە هاتووە و ئەیەوێ  لە نزیكەوە ئاگاداری 
توێژەرەوەكە  كاتێك  بێت.  بەندیخانەكە  ناو  شتی  هەندێ  
ڕووی كردە ئەو ژنە پیرەی كە وەك بەرپرسێكی ژوورەكەی 

ئێمە ڕەفتاری دەكرد، وتی:
- باجی ئاسكۆڵ.. جێگەی چۆڵ ماوە لێرە؟!

بە  ك��ە  تاریكەكەی  سیما  هەمیشە  ك��ە  ئاسكۆڵ  باجی 
وێنەی سیمای دایكم مەنگ و كەمدوو بوو، دەستە باریك و 
چرچەكانی بۆ نهۆمی دووەمی جێخەوەكەی من درێژ كرد 

و وتی:
- بەڵێ .. تەنیا ئەو جێگەیە ماوە. 

ژنە  لە  ڕووی  فەرمانئامێزەوە  بەدەنگێكی  توێژەرەوەكە 
پرچ زەردەكە كرد و پێی وت:

- بڕۆرە ئەوێ .
ژنەكە بێئەوەی گوێ  بداتە قسەكانی توێژەرەوەكە، بەرەو 
ڕووم هات و لە تەنیشتمەوە دانیشت. ڕەفتاری ئەو ژنە بەو 
ژنانە نە ئەچوو كە وەك من بۆ یەكەمین جار چارەنووسی 
ئەوەی  وەك  كە  بەندیخانەكەوە،  ناو  دەیانهێنایە  ڕەشیان 
خەون ببینن، لەو دۆخەدا ڕادەمان، كە هەرگیز چاوەڕوانی 
بەجێ  ئێمەی  ژوورەك���ەی  ت��وێ��ژەرەوەك��ە  كاتێك  ن��ەب��وون. 
هێشت، هەموو ئەو ژنانەی كە وەك نەریتێك خوویان پێوە 
گرتبوو، لە دەوری بەندكراوە نوێیەكە كۆ بوونەوە. دەستیان 

بە  خەونیان  ڕۆژان��ە  كە  دەك��رد  ئەو شوێنانە  پرسیاری  بە 
دووبارە بینینەوەی دەبینی.

ژنەپرچ زەردەكە، چاوێكی تیژی بەناو هەموو ئەو ژنانەدا 
گێڕا كە لە بەردەمیدا گرمۆڵەیان كردبوو. یەكێك لەو ژنانە، 
هاوسەرەكەی خۆی لە خەوێكی قووڵدا بە چەقۆ كوشتبوو. 
چاودێریی  ب���ەردەوام  ب��وو.  سووروسپی  ق��ەڵ��ەوی  ژنێكی 
بە سەنگینی  كە  دەك��رد،  زەردەك��ەی  پرچ  ژنە  ڕەفتارەكانی 
خۆبەزلزانینەوە  دەنگێكی  بە  دانیشتبوو.  تەنیشتمەوە  لە 

پرسیاری ئەوەی لێ كرد:
- لەسەر چی سزادراویت؟!

ژن���ەك���ە، ك��ەم��ێ��ك ل���ە چ����اوە ك��اڵ��ەك��ان��ی ڕوان�����ی و بە 
گاڵتەجاڕیەكەوە وەڵامی دایەوە:

- هیچ.. تەنیا وەك میوانێك هاتووم.. ماوەیەك لێرە دەبم 
و دواتر بەجێتان دەهێڵم.

هەموو ژنەكان بەو وەڵامەی، دایانە قاقای پێكەنین. ژنە 
دیاربوو  وەڵام��ە،  بەو  بوو،  نەسرین  ناوی  كە  قەڵەوەكەش 
هەستی بە كەمیی خۆی كرد. جا بۆئەوەی خۆی لەو دۆخە 
دژوارە قوتار بكات كە بۆی بووە مایەی گاڵتەجاڕی ژنەكان، 

بە دڵێكی پڕ لە هەڵچوونەوە، وتی:
- هیوادارم میواندارییەكەت ئەوەندە بخایەنێت كە زیاتر 

تۆمان پێ ئاشنا بكات. 
ئ��ەوەن��دەی وت و ب��ەرەو دەرگ���ای ژوورەك���ە ڕۆیشت. 
دواتر  گرتەوە.  ئێمەی  ژوورەی  ئەو  ماوەیەك  خامۆشی، 
پرسیارەی  ئەو  هاتنم  سەرەتای  لە  كە  ژنانەی  لەو  یەكێك 

ژنە  لە  پرسیاری  هەمان  چۆنە!  ش��ار  ژیانی  كە  ك��ردم  لێ 
گاڵتەجاڕیی  وەك��ئ��ەوەی  ژنەكەش  ك��ردەوە.  زەردەك��ە  پرچ 
بە  ناومانەوە،  هاتبێتە  گەشتێك  بۆ  و  بكات  هەموومان  بە 

هەستێكی زاڵەوە وتی:
- دەتەوێت شار چۆن بێت؟! هەر بەو جۆرەیە كە بەجێت 
هێشتووە. لەم شارە دا هیچ شتێك ناگۆڕرێ. مرۆڤەكان وەكو 
خۆیانن. وەكئەوەی تفیان لە زاری یەكتر نابێت، وەك یەك 
لەو  تەنیا ڕۆژانە  ناگۆڕرێ، هیچ.  بیردەكەنەوە. هیچ شتێك 
زەوییانەی، كە كۆمەڵێك خۆیان دەكەنە خاوەنی ئەپارتمانی 
گەورە و بۆ ئاسمان بڵند دەبێتەوە، تۆش وادەزانیت هەموو 

شارەكە بە ناخی مرۆڤەكانیەوە گۆڕاوە.
چەند ڕۆژێك بەسەر هاتنی ئەو ژنە پرچ زەردەدا تێپەڕی. 
دەنووست.  من  بەشی سەرەوەی جێخەوەكەی  لەسەر  ئەو 
ئەو ڕۆژانەی كە بەندكراوەكان، بۆیان هەبوو لە هەفتەیەكدا 
دوو جار لە ڕێگەی ئەو تەلەفونەی كە لە بەشی دەرەوەی 
پەیوەندی  هەڵواسرابوو،  بەندیخانەكەوە  ڕاڕەوی  دەرگ��ای 
بە كەس و كارەكانیانەوە بكەن، ژنە پرچ زەردەكە، لەپێش 
هەموویانەوە ڕیزی دەگرت. پەیوەندی بە كەسانێكەوە دەكرد 
بە  هەبێت.  دەوڵەتدا  لەناو  باڵایان  دەستێكی  پێدەچوو  كە 
شێوازێك فەرمانی پێ دەكردن، وەكئەوەی ژنی بەرپرسێكی 

باڵا بێت و بە هەڵە ڕاپێچی بەندیخانەیان كردبێت.
هەڵوێستی ئەو ژنە، بە لای هەموو ژنە بەندكراوەكانەوە، 
زۆر نامۆ بوو. كاتێك باجی ئاسكۆڵ پرسیاری ناوەكەی لێ 
كەمێك  بیناسێت،  بانگهێشتكردنیدا  كاتی  لە  بۆئەوەی  كرد، 

بیری كردەوە و لە ناخی خۆی ڕاما، وەكئەوەی ناوی خۆی 
لەبیر كردبێت. دواتر بە خەندیەیەكی شەرمنانەوە وتی:
- ناوم نازەنین �ە. دەتوانیت بە نازە گازم بكەیت. 

بەندیخانەكە،  ن��او  ژنەكانی  زۆری  ڕۆژەوە،  ل��ەو  ئیتر 
ژنە  ئ��ەو  دەهێنا.  ن��اوی��ان  و  دەك���رد  بانگیان  ن��ازەخ��ان  ب��ە 
ژنەكاندا  هەموو  لەدڵی  زۆری  ترسێكی  نامۆكانی  ڕەفتارە 
و  تەنیایی  لە  كاتەكانم  زۆرب���ەی  كە  من  دروستكردبوو. 
گۆشەگیریی ژوورەكەمدا بەسەر دەبرد، جارێك بێئاگا بووم 
لەوەی كە لە ڕاڕەوی بەندیخانەكە چی دەگوزەرا، قریشكە 
و هاواری ژنەكانم ژنەوت، خێرا لە شوێنی خۆم ڕابووم و 
بەرەو دەرگای ژوورەكەم ڕۆیشتم. بەڵام چیم بینی خاتوو 
مۆڵی! ئەو نازەخان �ەی كە لە بەشی سەرەوی جێخەوەكەی 
من دەنووست، لە ناوەڕاستی ڕاڕەوەكەدا دەستەكانی لە قژە 
لە یەكەمین  نابوو كە  درێژ و قاوەییەكانی ئەو ژنە قەڵەوە 
كردبوو.  لێ  سزاكەی  هۆكاری  پرسیاری  هاتنیدا،  ڕۆژی 
لە  ئاڵۆزكاوەكانی،  و  درێژ  پرچە  بۆئەوەی  قەڵەوەكە،  ژنە 
دەستی نازەخان قوتاربكات، بە هەردوو دەست و مەچەكە 
بە  گرتبوو.  بەتوندی  نازەخانی  دەستەكانی  ئەستورەكانی، 

دەنگێكی قریشكەئامێزەوە هاواری لێدەكرد:
بیت  خەویشدا  لە  نا..  ئەگەر  دە..  بەرم  قەحبە..  هەی   -

هەر ئەتكوژم. 
زێدەتر  دەب��وو،  قەحبە  وش��ەی  گوێبیستی  كە  نازەخان 
و  دەك��ردەوە  جیڕتر  قژیدا  لە  پەنجەكانی،  دەب��وو.  شێتگیر 

هاواری لێ دەكرد:

- هەتا لەو قسانەت پەژیوان نەبیتەوە، بەری نادەم.. هەی 
بێ ئابرووی پیاوكوژ.. 

هەموو ژنەكان، لە دەوری ئەوان كۆ بووبوونەوە و بە 
ترسەوە لە دیمەنی ئەو شەڕەیان دەڕوانی، كە لە ناوەڕاستی 
ڕاڕەوەكەدا لێك ئاڵابوون. ئەوان بەردەوام تانە و تەشەریان 
لە یەكدی ئەدا و یەكتریان وەك گای شێت بۆ ئەم لاو ئەو 
ئاسكۆڵ خان،  لەپڕ  دەك��رد.  ڕاڕەوەك���ە كێش  دی��واری  لای 
وزەیەكی بە بەری خۆیداو هێنا و چووە نێوانیانەوە و ڕووی 
لە نازەنین كرد و تكای ئەوەی لێ كرد كە وازی لێ بهێنێت 
چۆن  گایەك  وەك  كە  ب��دات  ب��ەر  قەڵەوەكە  ژن��ە  پرچی  و 
شاخەكانی دەگرن و بۆ سەربڕین ڕاپێچی دەكەن، ئەو ژنە 
داماوە بەو شێوەیە بە دەستی نازەخانەوە گێرۆدە بووبوو. 
نازەخان  ب��ەڵام  بۆڕاند.  دەی  دەستیدا  لەژێر  گایەك  وەك 
گوێی بە قسەكانی ئاسكۆڵ خان نەدا و هەتا توانای هەبوو 
وزەیەكی بە دەستەكانی داو ئەو ژنە قەڵەوەی كە كێشی لە 
سەروو سەد كیلۆوە دەبوو، ڕاپێچی ناوەڕاستی ڕاڕەوەكەی 
كردەوە و بە هەموو توانایەوە، وەك پەروانە لە ناوەڕاستی 

ڕاڕەوەكەدا بە دەوری خۆیدا دەیسوڕاندەوە. 
من لە بەردەم دەرگای ژوورەكەمدا، بە ترسێكەوە، لێم 
ئەوەی  لەترسی  ژوورەوە،  خزاندە  خۆم  كەمێك  دەڕوانین. 
بە  تەڕ  پەڕۆیەكی  پارچە  وەك  كە  قەڵەوەی  ژنە  ئەو  نەكا 
بكێشێت!  پێدا  خۆیم  و  ببێت  ب��ەر  دەیسوڕاند،  دەستیەوە 
ئەوەندەی نەبرد لە هات و هاوار و قریشكەی ئەو ژنانەی 
كە لەناو ڕاڕەوەكەدا بڵاو بووبوونەوە، پۆلیسەكانی دەرەوە، 

بە  نێوانیانەوە.  كەوتنە  و  ك��رد  بەندیخانەكەدا  بە  خۆیان 
س��وور  سیمای  ل��ە  ك��ە  ك��ردن��ەوە.  جیا  لێكیان  زەح��م��ەت، 
هەڵگەڕاوی ژنە قەڵەوەكەم ڕوانی، جێگەی ئەو تۆپەڵە قژەی 
كە لەناو دەستی نازەخاندا بەجێ مابوو، وەك پەڵە هەورێكی 

سپی بەسەر سەری ژنە قەڵەوەكەوە جێمابوو.
دەرەوە.  بردە  قەڵەوەكەیان  ژنە  و  نازەخان  ڕۆژە  ئەو 
بۆ  هێنایەوە  نازەخانیان  سەعاتێك  چەند  م��اوەی  دوای  لە 
ژوورەكەی خۆی و ژنە قەڵەوەكەیان بۆ ماوەی هەفتەیەك 
وەك سزا لەناو ئەو ژوورە بچوكە تەنهایەدا بەند كرد كە لە 
نزیك دەرگای سەرەكی ڕاڕەوەكەدا بوو. ئیتر لە دوای ئەو 
دەڕوانی.  یان  نازەخان  لە  ترسێكەوە  بە  ژنەكان  ش��ەڕەوە، 
كەس لێی نزیك نەدەبووەوە. تەنانەت لە بێئاگایشیدا كەس 

ناوی نەدەهێنا.
 

- 12 -
 ئ����ارەزوو دەك���ەم ئ��ەم��ش��ەو وەڵام���ی ئ��ەو پ��رس��ی��ارەت 
كوێوە  لە  نازانم  سۆزانی؟  بوومە  من  بۆچی  كە  بدەمەوە 
دەست پێ بكەم! ئاخر ئەو پرسیارەی تۆ، ناخم دەهەژێنێ . 
برینەكانی ڕۆحم نوێ  دەكاتەوە و دڵ و دەرونە شەكەتەكەم 
تەنگتردەكات. نامەوێت پاكانەی ئەوە بۆ خۆم بكەم و بڵێم 
من تاوانێكم بەرامبەر بە ڕۆح و جەستەی خۆم نەكردووە.. 
هەموو  كاتێك  مرۆڤ  بڵێم:  پێ  ئەوەت  دەمەوێت  بەڵام  نا.. 
شتێكی خۆی لەدەست ئەدا، هەست بە لاوازیی خۆی دەكات. 

بە  بە ویستی خۆی گەمەی پێ دەك��او دەی��دات  ژی��ان  ئیتر 
هەموو كەندەڵانێكی ژیاندا. ئەوەندە ماندووی دەكات، قیز لە 

مرۆڤبوونی خۆی دەكاتەوە.
هێشتا دوو هەفتەم مابوو كۆتایی بەو سزایەم بێنم، كە لە 
چاوەڕوانیدا، بە مەرگی خۆمی ئاشنا دەكردم. لە نائارامیدا، 
تێیدا  كە  بەندیخانەیەی  لەو  بیئاگا  دەخ��واردەوە.  خۆم  دڵی 
بووم، بەردەوام خەونم بە جەستەی خۆمەوە دەبینی كە لە 
ئەو  بینینی  كاتی  لە  زۆرجار  بووبوو.  نغرۆ  خۆمدا  خوێنی 
خەونانەدا، لە نیوەی شەودا، ڕادەبووم. جارێكیان لە خەونێكی 
ناخۆشدا، بە دەم ئازاری ئەو چەقۆیەوە دەمناڵاند، كەپیاوێكی 
بە  بەندیخانەكەدا،  سەرەكیی  دەرگ��ای  ب��ەردەم  لە  نەناس 
ملیدا هێنابووم. خوێن بە هەموو گەردن و جەستەمدا وەك 
بارانێكی بەخووڕ، دەهاتە خوارەوە. لە هەموو لایەكی شان و 
ملمەوە خوێن وەك فوارەی ئاو، فیچقەی دەكرد. لەو كاتەدا 
بەفریام  و كەسێك  بكەم  ه��اوار  گ��ەرووم  بە  پڕ  دەمویست 
هەموو  چ��واردەورم��ەوە  لە  كرد  هەستم  ئەوەندە  بكەوێت، 
ئەو ژنانەی كە لە بەندیخانەكەدا بوون، لە دەورم بازنەیان 
كە  بكەن،  بالیە  سەماكەرێكی  سەیری  وەكئەوەی  كردبوو. 
چۆن بەدەم هەڵكێشانی بە ئاستەمی دوا هەناسەی مەرگی 
خۆمەوە سەمام بە دەوری خۆمدا دەكرد و دەستەكانم لە 

بینی خۆم تووند كردبوو.
پێكەنینێكی  ب��ە  پ��ی��اوی��ان��ەوە،  و  ژن  ب��ە  پۆلیسەكانیش، 
ساردی گاڵتەئامێزەوە، لێمیان دەڕوانی. وەكئەوەی هاوكاری 
بكوژەكەم بن كە چۆن بەبەر چاویانەوە لێم نزیك بووەوە 

و  م��ەڕ  ل��ە كوشتارگاكاندا  ك��ە  گ��ەورەی��ەی  ك��ێ��ردە  ئ��ەو  و 
و  نام  گەردنی  لە  جارێك  بە  پێ سەردەبڕین،  ماڵاتەكانیان 
خەونە  لەو  كاتێك  كرد.  خۆم  خوێنی  بە  تێكەڵ  هەناسەمی 
كردبوو.  ه��اوارم  چەندجارێك  ل��ەوەی  بێئاگابووم  ڕاب��ووم، 
هێشتا دەستەكانم بەتوندی لە گەرووی خۆم نابوو. ئەوەندە 
و  دانیشتبوو  تەنیشتمەوە  لە  كە  بووم  نازەخان  گوێبیستی 
ئەو پەنجانەی كە بە وێنەی شمشاڵ دەچوو، بە ئارامی بە 

سەر و شانیدا دەهێنام و پێی وتم:
ناخۆشت  ئەزانم خەونێكی  ب��ەرەوە..  ئارام  گیانەكەم..   -

بینیوە. 
ب��ە جەستە  ئ��ارام��ی  ق��س��ان��ەی، كەمێك  ب��ەو  ن��ازەخ��ان، 
وەك  سنگمدا  ناو  لە  دڵم  هێشتا  من  هێنایەوە.  ڕۆحمدا  و 
باڵندەیەكی بەندكراو لەناو قەفەزێكی تەنگەبەردا، باڵە فڕتێی 
گەورەكانی  و  ڕەش  چ��اوە  لە  دەك��رد.  خۆی  ڕزگاربوونی 
میهرەبان  خوشكێكی  چ��اوی  وەك  ك��ە  ڕوان���ی،  ن��ازەخ��ان��م 
لەسەرم بوون. لە جێگەی خۆی هەڵسا و كەمێك ئاوی بۆ 

هێنام و پێی وتم:
دەكاتەوە..  ئارامترت  ساتانەدا،  لەو  ئاو  خواردنەوەی   -
منیش زۆرجار ئەو خەونە ناخۆشانەم بینیوە.. زۆر بیری لێ 
مەكەرەوە.. لێگەڕێ .. ژیان چۆن دەڕوات تۆش بە ئاراستەی 
ئەو ڕێ  بكە.. ئەگەرنا، ئازار ناخت دەسوتێنێت.. خەونەكانت، 
جەستەت  لە  ئارامیی  و  ناخۆشەوە  دۆزەخێكی  دەتخەنە 

دەبڕرێ.
بە دەستەكانی، منی بەلای خۆیدا كێش كرد و سەرمی 

دەستەكانی  بە  نا.  خۆی  گۆشتنەكانی  و  درێ��ژ  ڕان��ە  لەناو 
دەك��رد،  هەستم  ساتەدا  لەو  من  لاوان���دەوە.  منی  ماوەیەك 
و  دیمەنی خەمباری  دەگرێ .  ئارام  دڵم  دایكمدا،  ئامێزی  لە 
چاوە پڕ لە ئەسرینەكانی، ئازاریان ئەدام و ئۆقرەیان لەبەر 
بڕیبووم. هەستم دەكرد دڵم لە ئازار و خەمی خۆمدا، خەریك 
هەموو  كە  بووم  هیواخواز  لەو ساتەدا،  ئەبرد.  بوو شەقی 
تەمەنم لەو بەندیخانەیەدا بەسەر ببەم. تەنیا بۆئەوەی درێژە 
بەو ژیانەم بدەم كە تەنیا ئارامی بە دڵی دایكم و شەوبۆی 

خوشكم دەبەخشی.
ئارەقەی  كە  ك��ردەوە  بڵند  س��ەرم  ن��ازەخ��ان،  كۆشی  لە 
لە  پڕ  چاوێكی  بە  ت��ەڕك��ردب��وو.  پرچمی  هەموو  جەستەم 
ئەسرینەوە لە نازەخان م ڕوانی. هەستم دەكرد لە ناخەوە 
ئازارم بۆ دەكێشێت. بە زەردەخەنەیەكی پڕلە میهرەبانییەوە 
كە بە وێنەی زەردەخەنەكانی دایكم دەچوو، لێمی ڕوانی و 

پێی وتم:
- چیتە خوشكم.. بۆ دەگرێیت؟! دیارە خەمێكی گەورەت 
ئێرە،  هاتوومەتە  م��ن  ل��ەوەت��ەی  ن���اوە!  خ��ۆت  ه��ەن��اوی  ل��ە 
ب��ەدەم  ش��ەوەك��ان  لە  زۆر  ت��ۆ!  بۆ  هەیە  نامۆم  هەستێكی 
وا  ن��ا..  ن��ا..  دەكەیت..  ه��اوار  و  دەبڕزكێنیت  خەوەكانتەوە، 
تۆ  و  گرتوویت  دڵی  كە  هەیە  شتێك  دەزان��م  من  مەكەن.. 
ناتوانیت بیدركێنیت. مرۆڤ كە خەمێكی هەبێت، تەنانەت لە 
ئازارەكانت  بە  هەست  من  دەچێژێت.  ئازار  خەونەكانیشیدا 
دەكەم.. خوشكم.. دڵنیا بە.. ئەگەر كەسێك دڵ و ڕۆحی بە 
ئازاری خەمێكەوە نەسووتابێت، هەرگیز هەست بە ئازاری 

كەسانی تر ناكات. قسەم بۆ بكە.. با دڵت ئارام بێتەوە.. خۆ 
ئاوا  ناكرێ مرۆڤ هەموو خەمەكانی بە هی خۆی بزانێت! 
نابێت خوشكم!! كاتێك خەمێك لە ناختدا پەنگ دەخواتەوە، 
ئەگەر ڕێچكەیەك نەدۆزیتەوە بۆ بەتاڵبوونەوە، ئەو ا ناخت 
چ  بزام  بچكۆلەكەم..  ن��ازدارە  بكە  بۆ  قسەم  دێنێ .  هەرەس 

خەمێكە وا خەریكە جوانیت ئەژاكێنێت؟!
ئەو شەوە، ژیان تەواو خامۆش و مات بوو. خەو وەك 
نابوو.  خۆی  ئامێزی  لە  هەموانی  ئ��ازاری  و  خەم  منداڵێك 
دەنگی  تەنیا  ن��ەب��وو.  بەئاگا  ك��ەس  ئێمەدا،  ژوورەك���ەی  لە 
هەندێك ل��ەو ژن��ان��ە دەه���ات ك��ە هەتا ب��ەرەب��ەی��ان ب��ە دی��ار 
تەلەفزیۆنەكەوە دائەنیشتن و كاتەكانیان بەدەم سەیركردنی 
ئەو زنجیرە دۆبلاژكراوانەوە بەسەر ئەبرد كە لە ئەندێشەی 
خۆیاندا، خۆیان دەكردە پاڵەوانەكانیان و ڕۆژانەش لەسەر 

جێخەوەكانیان خۆیان نوقمی خەوێكی قووڵ دەكرد.
من كە دڵ و ڕۆحم كەیلی ئازار و ترسێكی بێئامان بووبوو، 
نازەخان بە قسە شیرینەكانی، كەمێك دڵی لاواندمەوە. ئەو 
شەوە تا بەرەبەیان، چیرۆكی مەرگەساتی خۆم بۆ گێڕایەوە. 
ئازارەكانی  لەگەڵ هەموو فرمێسكێكی چاوەكانم كە وێنەی 
ناخمی لە خۆیدا وێنا دەكرد، ئەو هەناسەیەكی ئازاربەخشی 
بۆ هەڵدەكێشام و خەمەكانی لەگەڵ دەبەخشیمەوە. كاتێك من 
بە گریانەوە كۆتاییم بە قسەكانم هێنا، ئەو بەتوندی لە ئامێزی 
بەدەم دواهەناسەی  نێو چەوانی ڕامووسیم.  خۆی گرتم و 

قووڵی كە لە نزیكەوە هەستم بە گەرمیی دەكرد، وتی:
- ئارام بەرەوە ئەزیزم.. 

لەو شەوە مات و بێدەنگەدا، دەنگی وەك خوڕەی ئاوی 
ڕوبارێك كە لە دوورەوە گوێبیستی ببم، تێكەڵ بە گریانێكی 
هێمن، دەهاتە گوێكانمەوە. وەكئەوەی بۆ ناخی خۆی بدوێ . 
ئاوێتە  ناخی،  قوڵایی  ئ��ازاری  بە  قسەكانی  دەك��رد  هەستم 

بووە. وتی:
- ژیان هیچ بەهایەكی نییە، گەر مرۆڤ تێیدا هەست بە 
ئازادیی ناخی خۆی نەكات. بەبێ  ویستی خۆم، ڕۆژگار لە 
نێو جەنگەڵی ئەم ژیانەدا، تێوەی گلاندم. ئاخر من تاوانم چی 
بوو خودا منی لە نێوان هەموو ژنانی ئەو گوندەی خۆماندا 
بەو شێوەیە خولقاندووە؟! منیش وەك هەموو ئەو دایكانەی 
كە لەو كارە گران و وزە پڕووكێنانەی كە ڕۆژانە دەیانكرد، 
كاتێك منداڵەكانیان لەئامێز دەگرت و بۆنیان پێوە دەكردن، 
ئارەزووم  هەموو ماندووێتیی جەستەیان، خاڵی دەبووەوە. 
لە  ژنێك  كاتێك  ه��ەر  ب��ووب��ام.  ئ��ەوان  وەك  منیش  دەك��رد 
ئومێدەوە،  پڕلە  هەستێكی  بە  دەب��وو،  منداڵێكی  گوندەكەدا 
دەچوومە سەردانی و بەتاسەوە، لە سۆمای ئەو چاوانەیانم 
دەڕوانی كە تەواو بە ژیان ئاشنا نەبوو. نزای ئەوەم دەكرد، 
كە خودا منداڵێك بە منیش ببەخشێت، تا ژیانم ڕۆشن بكاتەوە. 
سەردانی چەندین شێخ و مەلای ئەو گوندانەی نێزیكم كرد. 
چەندین دوعا و نوشتەم تاقی كردەوە. تەنانەت چەندین گژو 
ئەو  لە لای  كە  ئ��ەدا  قوت  ب��ەزۆری،  ناخۆشم  و  تاڵ  گیای 
شێخانەوە، كە دایكم متمانەی پێیان بوو، بۆی هێنابووم. هیچ 
ژنێكی  ڕۆژێك،  نەبەخشی.  هاوژینەكەم  خۆم  بە  ئومێدێكی 
گوندەكەمان، كە زۆرجار لە گەڵ مێرد و كوڕەكانی سەردانی 

شاریان دەكرد، پێی وتم:
- دەڵێن ژنێك هەیە لە شار، ڕۆژانە، عەشاماتێكی زۆر 
بۆ مەبەستی نەزۆكی، هاموشۆی دەكەن.. بۆچی سەردانێكی 

ناكەیت؟! بەشكم خوا لە ڕێگەیەوە دەروویەكت بۆ بكاتەوە.
منیش كە ژیانم لە لێواری داڕماندا بوو، خۆم بە هەموو 
ئاخر  بێت.  لێوە  ئومێدێكی  بۆنی  كە  هەڵدەواسی،  قسەیەكدا 
پووشیش  تەڵە  بۆ  پەنا  تەنانەت  ئ��اودا،  لە  نقومبوو  مرۆڤی 
دەبات. متمانە بە درۆیەكیش ئەكات كە بۆ ساتێكیش بێت، 
دڵی بداتەوە. بۆ ئێوارە.. تكام لە پیاوەكەم كرد كە شەوانە لە 

خەیاڵی ژنێكی دیدا خەو ئەیبردەوە، وتم:
ئەم  ئەمجارەش  با  بدە  پێ  ڕێگەم  دەك��ەم..  لێ  تكات   -
بەختەی خۆم تاقی بكەمەوە. تەنیا ئەم جارە. بۆئەوەی دڵی 
ئەوە  ئ��ارەزووی  تۆ  منیش وەك  بكەم. خۆ  ئاسوودە  خۆم 
دەكەم خوا چەند منداڵێكمان پێ ببەخشێت. پیاوەكە.. هەموو 
ئەو ژنە،  نزای  لەوانەیە دوعا و  ئاسانە..  كارێك لای خودا 

ببتە فریامان و بە منداڵی خۆمان ئاشنا بكات.
هیواوە،  بێ  چاوێكی  بە  ب��وون،  ت��ەواو  قسەكانم  كاتێك 
نیگایەكی كردم و وەكئەوەی بە ناچاری ئەو وتانە لە زاری 
بێنێتە دەرەوە، سەرێكی ڕەزامەندی بۆ لەقاندم. بۆ شەوێ ، 
خەونم بەو ژنەوە دەبینی كە بۆ خۆیشم نەمدەزانی شێوە 
و كارەكەی چۆنە! لە خەیاڵی ئەوەدا بووم ئەو تاكە هێوا و 
ئومێدێكی من بێت. خەونم بەوەوە دەبینی كە كوڕێكی ساوام 
لە  تاسەوە  بە  نابوو.  دەمی  لە  مەمكەكانم  گرتبوو  لەئامێز 
چاوە زیتەكانیم دەڕوانی، كە بە تەواوی بە چاوی پیاوەكەم 

دەچوو. 
ئەو شەوە بەو خەیاڵەوە، ڕۆژم كردەوە. بۆ بەیانی چووم 
بۆ لای ئەو ژنەی كە لە گوندەكەماندا هەفتانە بۆ فرۆشتنی 
ئەو ماست و شیرەمەنیانەی كە لە تێكەڵەی شیری مانگا و 
شیری وشكە، دروستی دەكردن و بەناوی شیری مانگاوە لە 

بازاڕی شاردا ساغی دەكردنەوە. وتم:
دەك��ەم..  لێ  تكات  ش��ار..  بۆ  بێم  لەتەكتا  دەم��ەوێ��ت   -

ڕادەستی ئەو ژنەم بكە كە دەیناسیت. 
ژنەكە بە خۆشحاڵیەوە وەڵامی دامەوە:

ب��ەڵام من شوێن و مەكانی ئەو ژنە  ب��ەچ��اوان..  - ئەی 
نازانم.. دەشێت كە چوینە شار سۆراغێكی بكەین. خوا  پێ  
گەورەیە كچم.. بەیانی نیازی شارم هەیە.. تۆش خۆت ئامادە 

بكە و دەچین.
ژنی  شار،  گەیشتینە  كە  زوو،  دوایی،سپێدە  ڕۆژی  بۆ 
بەناو  خۆی  شیرەمەنییەكانییەوە،  سەتڵە  بە  گوندەكەمان 
چایخانەیەكی گەورەدا كرد. كە لەسەر شەقامێكی سەرەكی 
بوو. بەو سپێدەیە چایخانەكە لە پیاو جمەی دەهات. هەموویان 
لە دوای  بەیانی بوون. كاتێك من  نانی  سەرقاڵی خواردنی 
ژنەكەی دراوسیمانەوە چوومە ژوورەوە، هەموویان چاوە 
بزێوەكانیان لەو بەژن و باڵا بەرزەم بڕیبوو. كە ماكسیەكی 
ئاودامانی شینم لەبەردا بوو. لەچكێكی شینی كاڵی لە خوری 
چنراوم لە سەر و پرچمەوە ئاڵاندبوو. لەگەڵ هەنگاوەكانمدا 
چاوە برسییەكانیان لە هەموو جەستەو كەفەڵم گیر كردبوو.
چایخانەكە  خ��اوەن  كە  بچوكەی  ژوورە  ئ��ەو  چووینە 

شیرەمەنیەكانی لەناو بەستەرەكاندا تیادا هەڵدەگرت، ژنەكەی 
پیری  پیاوێكی  كە  چایخانەكە،  خاوەنی  لەگەڵ  دراوسیمان 
نێزیكی هاوتەمەنی خۆی بوو، خەریكی مامەڵە و ئەژماردنی 
كە  پرچەكانمەوە  ژێر  لە  من  ب��وو.  شیرەمەنیەكان  سەتڵە 
ئەو  دیمەنی  لە  ب��ووب��وون��ەوە،  ب��ڵاو  ملمدا  و  ش��ان  بەسەر 
چاوەكانیان  خواردنەوە  چا  دەم  بە  كە  دەڕوان��ی  گەنجانەم 
گوێی  بە  هەندێكیان  دەكرد  هەستم  نەبڕیبوو.  جەستەم  لە 

یەكتریدا دەیانچاپاند و بەدەم یەكترییەوە دەخەنین.
من دەمزانی كە ئەوان بە بەرگ و بە شێوەیەمدا، وەك 
ژنێكی گوندی لێیان دەڕوانیم. هەستم بە كەمیی خۆم دەكرد. 
بەیانییە  ب��ەو  كە  جوانانەی  و  گەنج  كچە  ئ��ەو  ب���ەردەم  لە 
ب��ەرەو  ج��وان��ەوە،  نازێكی  بە  ت��ازەم��ۆدێ��ل��ەوە،  پۆشاكی  بە 
كارەكانیان دەچوون، لە دڵی خۆمدا ئارەزووی ئەوەم دەكرد 
لەو ش��ارەدا ژیانم  ئ��ەوان،  لە ڕۆژان، وەك  منیش ڕۆژێ��ك 
كردبا، وەك ئەوان، هەموو بەیانییەك بەو پۆشاك و ماكیاجە 

هەمەجۆرانەوە خۆم ڕازاندبایەوە.
ژنەكەی دراوسێمان كارەكانی لەگەڵ خاوەنی چایخانەكە 
بەكۆتا گەیشت. سواری ئەو ئوتومبیلە شڕە بووین كە كوڕە 
بچوكەكەی شۆفێریی دەكرد. ژنەكەی دراوسێمان، داوای لە 

كوڕەكەی كرد كە بەرەو كەناری شار ڕێبكات و وتی:
- سۆراغی ئەو ژنەم لە خاوەنی چایخانەكە كرد، دەڵێت 
ماڵەكەیان لە نزیكی ئەو شەقامە سەرەكییەیە كە وەك بازنە 

تەوقی شاری داوە. 
م��اڵان��ەدا  ئ��ەو  ه��ەم��وو  ب��ەن��او  كاتژمێرێك  نیو  نێزیكی 

ناونیشانەكەوە  و  شەقامەكە  نێزیكی  لە  كە  سووڕاینەوە 
ب��وو، ب��ەڵام ن��ەم��ان��دۆزی��ی��ەوە. پرسیارمان ل��ە ه��ەر م��اڵ و 
كەسێك دەكرد، دەیان وت مانگێك پێش ئێستا لێرە بووە و 
گواستوویانەتەوە. دواجار پرسیارمان لە ژنێك كرد كە بەو 
بەیانییە خەریكی شتنی بەردەم دەرگای ماڵەكەیان بوو، بە 

چاوێكی پڕلە گومانەوە لێمانی ڕوانی و وتی:
- ئەو ژنە.. زۆر لەو پیاوانە هەواڵی دەپرسن كە گوایا 

نەزۆكن و منداڵیان نابێت. 
دواتر كەمێكی بیری كردەوە و وتی:

كۆڵانی  چ��وار  بۆ  گواستوویانەتەوە  ئێستا  واب��زان��م   -
ئەولاتر. بچن و لە ماڵەكانی ئەو لایەوە سۆراغی بكەن. دڵنیام 

ئەیدۆزنەوە.
بەناو هەموو ئەو كۆڵانانەدا دەگەڕاین. بەردەوام لە دەرگای 
ماڵانمان ئەدا و سۆراغمان لە هەموو ئەو ڕێبوارانەش دەكرد 
كە بە پیادە و سەیارە بە لاماندا تێپەڕ دەبوون. كاتێك ماڵی 
ئەو ژنەمان دۆزییەوە، نزیكەی زیاتر لە كاتژمێرێك، هەموو 
ژنەكەی  لەگەڵ  كردبوو.  تەی  دوودا  بە  كۆڵانانەمان  ئەو 
نیگا  خۆشبەختی  هەستێكی  ژوورەوە،  چوومە  دراوسێمان 
پەروین  دایە  وێنای  سەرەتا،  كردمەوە.  ڕۆشن  تاریكەكەی 
سپییەكانی  پرچە  كە  دەك���رد،  ن��وران��ی  پیری  ژنێكی  بە  م 
بە  كە  كردبێت  یەكتری  ئاوێزانی  لەچكە سپییەكەیدا،  لەژێر 
نیگا میهرەبانیەكانی، ناخم ئاسوودە بكات و خەونەكانم بە 
تەلیسمێك بكاتە ڕاستی. كچێك كە بە نزیكی تەمەنی خۆم 
دەچوو، تا هۆڵی پێشوازیی مێوانەكەیان، بەڕێزێكی زۆرەوە 



280

پێشوازی لێ كردین، وتی:
دێتە  تر  كەمێكی  پاش  پەروین  دایە  بكەن..  چ��اوەڕێ   -

لاتان. 
ف��راوان��ەدا  هۆڵە  ل��ەو  تەنیا  بە  ئێمەی  و  ئ��ەوەن��دەی وت 
بەجێ هێشت. جگە لە مێزێكی ئارایشتی گەورە، كە لایەكی 
كورسییەی  تاقمە  ئەو  لەگەڵ  ك��ردب��ووەوە،  پڕ  دیوارەكەی 
نەبوو.  تیا  ك��ەی  هیچی  دانیشتبووین،  لەسەر  ئێمەی  كە 
جوانكاریی  كەرەستەی  چەندین  ئارایشتەكە،  مێزی  لەسەر 
وەك س��وراوی لێو و قەڵەمی چاو و كۆنتور و های لایت 
تری  ك��ەرەس��ت��ەی  چەندین  و  ب��رۆ  قەڵەمی  م��اس��ك��اراو  و 
جوانكاریی هەمەڕەنگ، بە شێوەیەكی جوان، سەر مێزەكەی 

ڕازاندبووەوە.
فرۆشیاری  دوكانێكی  وێ��ن��ەی  ب��ە  ت���ەواو  دیمەنە،  ئ��ەو 
ماكیاژانە،  ئ��ەو  دیمەنی  دەچ���وو.  ج��وان��ك��اری  ك��ەرەس��ت��ەی 
سەرنجی بە شێوەیەك ڕاكێشام، كە لێیان نزیكتر بكەومەوە 
و پێیان ئاشنابم. بەڵام ئەو ژنەی گوندەكەمان، كە زانی بەو 
مەبەستە دەمەوێت لە جێگەی خۆم بڵند بم، خێرا بە دەستە 
چرچ و زبرەكانی، قۆڵی گرتم و لە شوێنی خۆمدا داینامەوە. 
ئەودا  چاوەڕوانیی  لە  ئێمە  ڕاب���وورد.  خولەكێك  چەند 
بووین. كاتێكم زانی ژنێكی تەمەن نزێكی سی و پێنج ساڵێك 
لێ  گەنجێتیی  سپییەكەی،  دەموچاوە  وێنەی  بە  دەنگی  كە 
دەچۆڕا، بازنەكانی دەستی، كە تا ئەنیشكی ڕیزی كردبوون، 
ئەدایە  دەستەكانی  جووڵەی  لەگەڵ  بەجۆشیان  ئاوازێكی 
بە  گوێكانم، خۆی بە هۆڵەكەدا كرد و بەخێرهاتنی كردین. 

و  ڕوان��ی  هەردووكمانی  لە  كەمێك  هەنگوینیەكانی،  چ��اوە 
پاشان لای منەوە دانیشت و خۆی پێی ناساندین و وتی:

- من دایە پەروینم.. فەرموون.. چ كارێكتان هەیە كە من 
بتوانم بۆتان بكەم.

بێت،  پەروین  دایە  ئەو ژنە  لەوە هەبوو  من كە گومانم 
كە ژنی گوندەكەمان باسی ناوبانگی بۆ كردبووم، متمانەم 
بەوە نەبوو بتوانێت ئەو كارە ئەستەمەم بۆ ئەنجام بدات، كە 
ڕەنگی  بێئومێدی  بڕیبوو.  بۆ  پێناویدا  لە  دوورم  ڕێگەیەكی 
بێئەوەی  گوندەكەمان،  ژنی  ب��ەڵام  تەنییەوە.  دەموچاومی 
گوێ بداتە ئەو هەستەی كە لە لای من دروست بووبوو، بە 

خۆشبەختییەكەوە وتی:
ئەم  گەڕێم..  س��ەرت  دەوری  لە  گیان..  پەروین  دای��ە   -
كچەم، ئەوەندەی لە بیرم بێت، ماوەی زیاتر لە پێنج ساڵێك 
دەبێت كە مێردی كردووە. ئەو ڕۆژەم لەبیرە كە لە ڕۆژی 
زەماوەندەكەدا بە تۆبزی جلی بووكێنیان لەبەركرد و هێنایانە 
ئاهەنگەكەوە. هەر ئەو ڕۆژە زانیم شتێكی خراپ ڕووئەدات. 
بۆ خۆت لە مەبەستەكەم حاڵی دەبیت. مەبەستم جندۆكە و 
شەیتان و شتی وەهایە كە دەستیان پێ گەیاندووە. ئەزانم 
دایە  بم  قوربانت  نەكات..  سك  ل��ەوەی  ڕێگرن  ئەوانە  هەر 
پەروین گیان.. بەشكم دوعایەك، شتێك بكەیت كە لەو شتە 

پیس و خراپانە بەدووری بگریت.. 
ژنەی  لەو  لە گومانەوە  پر  بە خەندەیەكی  پەروین  دایە 
گوندەكەمانی دەڕوانی كە قسەكانی بە متمانەیەكەوە دەكرد. 
كەمێك لە جێگەكەی خۆی ڕاما و پاشان ڕووی تێكردم و 

وتی:
- لەگەڵم وەرە.

ژنەكەی دراوسێمان، ویستی بەدوومان بێت. دایە پەروین 
بە چاوە تەلیسماویەكانی، نێگایەكی لە ژنی گوندەكەمان گرت 

و وتی:
- تۆ لێرە چاوەڕوانمان بە.

فراوانەكەوە  لە هۆڵە  لەو دەرگایەی كە  ئەوەی وت و   
دەچووە ناوەوە، منی بە دوای خۆیدا تا ژوورێكی بچوكی 
كە  بوو  تیا  بچوكی  پەنجەرەیەكی  تەنیا  كرد.  كێش  تاریك 
گزنگی  ئاستەم  بە  بچوك.  حەوشەیەكی  سەر  دەیڕوانییە 
خۆری ئەو بەیانییە خۆی دەخزاندە ناوی. ئەوەندە بەرچاوی 
ڕۆشن كردبوومەوە تەنها دایە پەروین م دەبینی ئەو مۆمەی 
داگیرساند كە لەناو مۆمدانێكی جوان و سەرنجڕاكێشدا دای 

نابوو. 
پاشئەوەی ژوورەكە كەمێك ڕۆشنتر بووەوە، دایەپەروین 
لەسەر ئەو ڕاخەرە دانیشت كە لە نزیكی مۆمدانەكەوە بوو. 
داوای لێ كردم لە بەرامبەریدا دانیشم. كەشی نیوە تاریكی 
لوتەكانمی  كە  گرانبەها  بوخورێكی  بۆنی  و  ژوورە  ئ��ەو 
بە  ب��زوان��دب��وو.  ناخمدا  لە  ن���اوازەی  ترسێكی  ك��ردب��وو،  پڕ 
گومانێكەوە لە بەرامبەریدا دانیشتم. ڕۆشناییی مۆمەكە سیما 
تەڕ و گەشەكەی دایەپەروین ی لە پێش چاوەكانم جوانتر 
ئەنواند. دایەپەروین كەمێك لە گڕی مۆمەكەی ڕوانی و دواتر 

نیگاكانی بۆ سەرم گواستەوە و وتی:
ئەم  دێنە  ئەوانەی  بڵێ ..  هەموو شتێك  مەكە..  - شەرم 

ژوورەوە، شەرم لە هەموو جەستەیاندا ڕۆ دەچێت. قسەم بۆ 
بكە نازدارەكەم.. بزانم كێشەت چییە؟! من كە ترسی ئەوەم 
هەبوو شتێك لە ناكاوێكدا لە دواوە ئامبازی گیانم بێت، چەند 
جارێك ئاوڕم بۆ دوای خۆم ئەدایەوە، بەڵام چاوە تیژەكانی 
دایەپەروین، نیگاكانمی بۆ لای خۆی جێگیر كرد. لەو ساتەدا 
ئارەزووی ئەوەم دەكرد ئەوەی لە ناخمدایە هەڵی ڕێژم. بە 
دەنگێك كە كپی ئەو ژوورە بۆ خۆی هەڵی دەلووشی، وتم:

بۆ  شتێكم  دامێنت..  دەستم  دایەپەروین..  دەك��ەم  تكا   -
بكە.. خەریكە لەناو خەمی خۆمدا بزر دەبم.. لێت ناشارمەوە 
دەمەوێت ڕاشكاوانە ئەوەت بۆ بگێڕمەوە كە ناخمی تۆقاندبوو، 
دەڵێن ئەگەر شەیتان لە خەوندا ئامبازی گیانت بێت و ناوی 
خودا نەهێنیت و بە نەفرەتی نەكەیت ئەوە هەرگیز جەستەت 
خاوێن نابێتەوە، هەربۆیە كە مێرد دەكەن ئیتر وەك دارێكی 
بۆ  خۆشییەكتان  و  خێر  هیچ  و  دەب��ەن  بەسەر  ژی��ان  زڕ 
پیاوەكانیان نابێ .. جا من چەندین شەو لەتەك شەیتانا گەمەم 
كردووە و لەگەڵى خەوتووم. ئەو ڕۆژەی منیان بە بووكی 
گواستەوە، ترسێك هەموو جەستەمی تەنیبوو. ویستی ئەوەم 
نەبوو خۆم بەدەستەوە بدەم. وا هەستم بە خۆم دەكرد كە 
هێشتا خاوێن نەبوومەتەوە. پیاوەكەم وەك شەیتانێك دەهاتە 
پێش چاوەكانم. كاتێك من بەرگریم لە كچێنی خۆم دەكرد، 
كار  تا  بەزەبرتر دەبوو.  تەكما  لە  ئەو زێدەتر ڕەفتارەكانی 

گەیشتە ئەوەی كەوتە لێدان و ئازاردانم. پێی وتم:
ڕەفتار  م��ن  بەویستی  دەب��ێ��ت  منیت.  ه��ی  ئێستا  ت��ۆ   -
بكەیت. دیارە فێری ئەوەیان نەكردوویت لە بەردەم فەرمانی 

گوندەكەدا  ناو  لە  دەتەوێت  یان  بیت.  گوێڕایەڵ  پیاوەكەتدا 
تووشی سەرشۆڕیم بكەیت و پێم بڵێن ئەو شەوە پیاو نەبوو 

و نەیتوانی بێتە زاوا؟
ئەو شەوە ئەوەندەی لێ دام، بە شەكەتی، وەك نێچیرێكی 
لاواز و بریندار، لە ژێریدا كەوتبووم، ئەویش بەویستی خۆی 
بوو،  ت��ەواو  كارەكەی  لە  پیاوەكەم  كاتێك  لێئەدام،  تەكانی 
تەواو  هەستێكی  بە  و  هەڵكێشا  خۆشبەختی  هەناسەیەكی 
نێرانەوە، لە دەرگای ژووری خەوتنەكەم چووە دەرەوە. لەو 
مامەوە.  ژوورەدا  لەو  تەنێ   بە  درەنگانێك  تا  من  ش��ەوەدا 
لە بەردەم ڕوناكیی گڵۆپی ژوورەك��ەدا، ڕێشكەو  چاوەكانم 
پێشەكی دەكرد. بەردەوام تارماییەك كە بە شێوەی سێبەری 
مرۆڤێكی ناشرین و ناوازە دەچوو، بەناو ژوورەكەمدا تێپەڕ 
ئەو دەعبایە شتێكی  لەو ش��ەوەوە، هەستم كرد كە  دەبوو. 
بەسەر هێنابم. تكا دەكەم دایەپەروین گیان.. شتێك بكە و من 
لەم ژیانە دژوار و تەنگە قوتار بكە. لەو ڕۆژەوەی پیاوەكەم 
دڕندەیەكی  وەك  نابم،  دووگیان  لێی  كە  ك��ردووە  هەستی 
بێبەزەیی دەكەوێتە وێزەی گیانم و بەبێ هۆ، ڕۆژانە لەسەر 
كە  دەڵێتەوە  پێ  وشەیەم  ئ��ەو  هەمیشە  بەها،  بێ   شتێكی 
زۆربەی ژنەكانی ناو گوندەكەمان بە تەوسەوە پێم دەڵێن: 
»ژنی نەزۆك وەك داری بێبەر وایە.. خۆشبەختی بە هیچ 
خانەوادەیەك ناگەیەنێت«. ئاخر دایە پەروین.. ئەگەر منداڵم 
نەبێت، پیاوەكەم بڕیاری داوە ژنێكی ترم بەسەر دێنێت. تكا 
دەكەم، چیت لەدەست دێت بۆم بكە. من ئێستا وەك ژنێكی 
لە  نایەت  لەدەست  شتێكم  هیچ  دەرەت���ان،  بێ  و  كەس  بێ 

خواردنەوەی ئەو خەمەی كە ئێخەی گرتووم. تەنانەت كەس 
و كارەكەشم بە چاوێكی كەمەوە لێم دەڕوانن و دەڵێن تۆ 
سەری ئێمەت شۆڕ كردووە، چونكە نەتتوانی نەوەیەك بۆ 
خزمایەتیەكەمان  و  بخەیتەوە  بەنرخە  و  بەرز  بنەماڵە  ئەو 
بەهێزتر بكەین. پێم بڵێ  دایە پەروین.. ئاخر تاوانی من چییە 

كە دووگیان نابم؟!
ب��ەردەم  لە  زی��ت و گەشەكانی كە  دای��ەپ��ەروی��ن، چ��اوە 
كاتێك  دەڕوانی.  لێمی  ئەینواند،  ڕووناكی مۆمەكەدا جوانتر 
ڕاخەرەكەی  ژێر  بۆ  دەستێكی  بوومەوە،  قسەكانم  لە  من 
خۆی برد و قەڵەمێك و پارچە كاغەزێكی دەرهێنا و خۆی 
ب��ە نووسینەوە س��ەرق��اڵ ك��رد. پ��اش ئ���ەوەی ت���ەواو ب��وو، 
كاغەزەكەی بە شێوەی سێگۆشەیەكی بچوك نوشتاندەوە و 

بۆی درێژ كردم و وتی:
- بگرە ئەوە دوعایەكی زۆر بەهێزە. پێشەوەی ئەو شەوە 
سەرینەكەیەوە.  ژێر  بیخەرە  بخەویت،  پیاوەكەتدا  گەڵ  لە 
دڵنیام ئەوە ماڵەكەتان لە هەموو شتێكی پیس و خراپ خاوێن 
كاغەزەكەم  پارچە  خۆشحاڵییەكەوە  بە  كە  من  دەك��ات��ەوە. 
لە  شیرین  نیگایەكی  بە  پەروین  دایە  وەرگ��رت،  دەستی  لە 
چاوەكانی ڕوانیم و پاشان خەندەیەكی خستە سەر ئەو نیگا 
شیرینەی كە ناخمی ئارام دەكردەوە. بە گاڵتەئامێزێكەوە پێی 

وتم:
ئەوەندە  یان  هێنایت،  بەسەر  ژنی  پیاوەكەت  ئەگەر   -
بێزاری كردیت كە ئارەزووی مانەوەت نەكرد، وەرە بۆ لام، 

خۆم لەپیاوێكی شاریت مارە دەكەم كە خۆشبەختت بكات.

كاتێك دایە پەروێن ئەو بۆچوونەی خستە ئەندێشەمەوە، 
هەستم كرد ڕێگایەكم بۆ ژیان دۆزیوەتەوە. پرسیم:

- من كەسێكی گوندنشینم.. شار ئەوەندە بەڵەد نیم. چۆن 
بتوانم ئێرە بدۆزمەوە ؟! 

لێوەكانی  لەسەر  ب���ەردەوام  كە  شیرینەی  خەندە  ب��ەو 
قەتیس مابوو، لەسەر پارچە كاغەزێك ژمارەی تەلەفۆنەكەی 

خۆی بۆ نووسیم و وتی:
كاتێك  ه��ەر  خ��ۆم��ە.  تایبەتیی  تەلەفۆنی  ئ��ەوە  بگرە   -
ئەتوانیت  ژم��ارەی��ە  ب��ەم  بكەیت،  س��ەردان��م  ب��وو  مەبەستت 
دووتدا  بە  دواتر من خۆم كەسێك  بكەیت.  پێوە  پەیوەندیم 
دەنێرم، بەڵام ئەوە بزانە نابێت ئەم قسانە لای هیچ كەسێك 

بدركێنیت.. باشە جوانكیلەكەم؟!
دراوسێمان  ژن��ەك��ەی  ت��ەك  ل��ە  ك��ە  ڕۆژەی  ئ��ەو  دوای 
گ���ەڕام���ەوە ب��ۆ م��اڵ��ەوە، ژی���ان ل��ە گ��ون��دەك��ەدا ب��ەت��ەواوی 
هاتمەوە  كاتێك  كردبوو.  خۆی  كاری  پیاوەكەم  گۆڕرابوو. 
ناو گوندەكەمان هەموو ئەو ژنانەی ئیرەییان بە جوانییەكەم 
لە چاوەڕوانی هاتنەوەمدا لەسەر ڕێگەی سەرەكیی  دەبرد، 
لێیان  گاڵتەئامێزەوە  بەچاوێكی  وەستابوون.  گوندەكەمان، 
پێكەنینێكی  ب��ە  كردبێت.  تاوانێكم  وەك��ئ��ەوەی  دەڕوان��ی��م. 
تەوسئامێزەوە گاڵتەجاڕییان بە هاتنەوەم دەكرد. ئەو ڕۆژە 
مامەوە. كەس  تاریكەكەمدا  لە ژوورە  تا درەنگانێكی شەو، 
بە هانامەوە نەهات تا دڵم بداتەوە. نازانم مرۆڤ بۆ ئەوەندە 
دەبینێت  بەرامبەرەكەی  چەوسانەوەی  له  چێژ  بێبەزییانە 

كاتێك كە بەئازارێكەوە دەناڵێنێت؟! 



287

ئ��ەوەن��دە گریام،  ل��ە خ��ۆم دەك����ردەوە.  ب����ەردەوام بیرم 
چاوەكانم وشك بوون. هیچ ئومێدێكم بۆ ئەوە نەمایەوە كە 
چیتر درێژە بەو ژیانە بدەم كە نرخی خۆمم تیا نەدەبینی. 
شایستەی  ك��ە  بێنرخم  هێندە  مرۆڤێكی  دەك���رد  هەستم 
خۆم  دەهاتەوە.  خۆمدا  لاوازیی  بە  بەزەییم  نیم.  ژیانكردن 
سووچی  لە  كە  چ��او.  پێش  دەهاتە  بێنرخ  كاڵایەكی  وەك 
ژوورێكدا توڕ درابم. ئای لە ئازاری ئەو ڕۆژانەی كە ژیانم 
تیادا كرد. ئۆقرە لە جەستەمدا نەمابوو. مێشكم تەواو ئاڵۆز 
نەمابوو كە بەو  لەو دۆخەدا  بیركردنەوەم  توانای  بووبوو. 
چارەنووسەمی سپاردبووم. بەردەوام قسەكانی دایەپەروین 

وەك ژیلەمۆیەك لە مێشكمدا ئەدرەوشایەوە.
دواجار هەر ئەو شەوە، بڕیارم دا لەو گوندەی كە هەموو 
كە  ماكسیەوە  بەو  هەڵهاتم. هەر  بردبوو،  بەسەر  تیا  ژیانم 
لە  هەموویان  كاتێك  هەڵهاتم.  ش��ار،  بۆ  هاتبووم  پێوەی 
سۆلی  جووتێك  بە  ڕۆچ��ووب��وون،  ئ��ارام��دا  قوڵی  خەوێكی 
لاستیكەوە، بە ناو دۆڵ و ئەو ڕێچكانەی كە بەراز خۆشی 
هەنگاوێكیشدا،  ه��ەم��وو  ل��ەگ��ەڵ  دەك����رد.  ڕێ��م  ك��ردب��وون، 
كەسێك  نەبادا  ئەدایەوە،  خۆم  دوای  بۆ  ئاوڕێم  بەترسەوە 
ئەوەندە  كەوتبێت.  دووم  بە  و  كردبێتم  هەڵهاتنی  سۆسەی 
ئەو  ئازاری  بە  ئاستەم هەستم  بە  بووم،  شپرزە و شێواو 
كوێرانەكانمدا،  هەنگاوە  لەگەڵ  كە  دەكرد  تاوێرانە  و  بەرد 
نزیكی  ئەژنۆكانمی وەك بزمار ئەسمی. كاتێك  پێم و  قولە 
ئەو  ب��ەرەو  كەوتمەوە،  گوندەكەمان  سەرەكی  شەقامێكی 

ئاراستەیە ڕێم دەكرد كە بەرە و شار دەچووەوە. 

بێئاگابووم  ناخمەوە،  ئ���ازاری  و  هەناسەبڕكێ  ب��ەدەم 
ناو  تروسكایی  ئاستەم  بە  كە  ش��ەوەزەن��گ��ەدا  ل��ەو  ل��ەوەی 
دامێنی  لە  ب��ەرم  ماكسیەكەی  ب��وو،  دی��ار  لێوە  گوندەكەم 
خوارەوەیدا چەندین كون و كەلەبەری گەورەی تێ كەوتبوو. 
نانمدا  هەنگاو  لەكاتی  ببووەوە  شی  ئەوەندە  لاوە  زۆر  لە 
پەت  و  لەت  لەپێمدا  دەكەوتن.سۆڵەكان  دەر  بە  ئەژنۆكانم 
وزە  كرد،  ڕێم  ئەوەندە  خاوسی  بەپێی  شەوە  ئەو  ببوون، 
كەناری  لە  بەناچاری  بنێم.  هەنگاو  نەمابوو  جەستەمدا  لە 
لێی كەوتم. هەناسەبڕكێی  ئاژەڵێكی بریندار  ڕێگەكەدا وەك 
ماندوێتیی جەستەم، تۆزی لەو خۆڵە وشكەی سەر ڕێگاكە 
خۆم  ماندووەوە  و  شل  جەستەیەكی  بە  دەك��ردەوە.  بەرز 
بە زەویەكەوە نووساندبوو. گەرووم هێندە وشك بووبوو، 
تامەزرۆی خواردنەوەی ئاوێكی ساردی ئەو كانییەم دەكرد 
كە  دەگ��رت.  سەرچاوەی  گوندەكەمانەوە  ژوورووی  لە  كە 
خ��واردن��ەوەی، چێژێكی  بە  ن��ێ��وەڕوان  گ��ەرم��دا،  هاوینی  لە 
تا  ش��ەوە  ئ��ەو  دەبەخشی.  م��رۆڤ  هەناوی  بە  بێئەندازەی 
سپێدە بەناو چەندین هەوراز و نشێو دا ڕێم كرد تا خۆم 

گەیاندە لای دایەپەروین.
گزنگی خۆر، لە پەنجەرەبڵندەكانی ژووری بەندیخانەكەوە، 
دیمەنی ژوورەكەمانی ڕۆشنتر كردەوە. ئەو ژنانەی كە بە 
بڕابوو.  لەبەر  وتەیان  دانیشتبوون،  تەلەفزیۆنەكەوە  دیار 
لە  خ��ۆی��ان  جێخەوەكانی  ل��ەس��ەر  ه��ەری��ەك��ەی��ان  پ��ێ��دەچ��وو 
بەئاگا  ئێمە  تەنیا  ژوورەدا  لەو  ڕۆچووبن.  قووڵدا  خەوێكی 
بووین. نازەخان باوێشكێكی قوڵی دا و منی لە ئامێزی خۆی 

دوور خستەوە. بە دەنگێكی هێمنەوە كە ئاوێتەی باوێشكێكی 
قوڵ بوو، وتی:

- كەس نازانیت چارەنووس بە چ ئاكامێكمان ئەگەیەنێت.. 
ئارام بەرەوە.. هێشتا چەند ڕۆژێكت ماوە ئازاد بیت.. تا ئەو 

كاتە، بیر لە چارەسەرێك دەكەینەوە. 
و  خ��ۆی  چ��ووە س��ەر جێخەوەكەی  و  ئ��ەوەن��دەی وت 
چاوەكانی لێك نا. منیش ئەو پرسیارەی كە دڵی گرتبووم لە 
نازەخانی بكەم و پێی بڵێم كە لەسەر چی سزا دراوە! لەگەڵ 

باوێشك و نوزەی خەودا، لەدڵمدا ڕەوییەوە.
 

- 13 -
بگێرمەوە  بۆ  ئەو چیرۆكانەت  دەكەم  ئارەزوو  ئەمشەو 
كە بە وێنەی دەنكی گەردانەیەكی زێڕ، لە ڕۆژەكانی تەمەنمدا 
دەربهێنم،  یەكێكیان  ه��ەر  و  بێت  ئەگەر  ئ��ەدرەوش��ێ��ن��ەوە. 
ئێستا  دەك��ات.  دورس��ت  مندا  تەمەنی  لە  گ��ەورە  كەلێنێكی 
بە  ڕووداوەك��ان  وروژاوە.  تەواو  ئەندێشەم  دەكەم  هەست 
بەبیر  ڕۆژان��ەم  ئەو  ناخمەوە.  دێنە  خۆیان  ڕاستیی  وێنەی 
دەمەوێت  برد.  بەهەدەر  منیان  جوانیی  تەمەنی  كە  دێننەوە 
ئەو  ڕاڤەی  بەئەزموون،  و  هۆشیار  ژنێكی  وەك  بەڕێزتان 
لە  ڕوودان��ی خۆیان،  وەك  ئ��ەدەم  هەوڵ  بكەن.  چیرۆكانەم 
بیرو هەستی تۆدا، وێنایان بكەم. لەم دۆخەدا هەست دەكەم 
ئەو  گەیاندنی  توانای  و  ب��زردەك��ەن  لێ  خۆیانم  وشەكان 

هەستەیان نییە كە لە ناخی مندا خۆی دەنوێنێت. 

دەمەوێت تۆ بە هەستەكانی خۆت بەرجەستەیان بكەیت 
و هەمان ئازاری ناخم لە خۆتدا بخولقێنیت، بۆئەوەی ڕەوایی 
جوانترین  كردە  منی  تێیدا  ژیان  كە  بدەیت  بڕیارانەم  بەو 
بۆ  چیرۆكانەت  ئەم  ناوی  چۆن  نازانم  نواندن.  كاراكتەری 
لەو  شەرم  و  دەبێ  گران  یادكردنەوەیاندا  لە  زمانم  بنێم؟! 
ئارەزوو دەكەم  پێیاندا گوزەرم كرد.  ڕۆژانە دەكەمەوە كە 
بۆ  ناوێكی  خ��ۆت،  ویستی  بە  دەبێت،  گوێبیستیان  كاتێك 

هەڵبژێریت كە شایستەی ڕەفتارەكانم بێت.
ماڵەكەی  كاتێك  بوو،  سادە  زۆر  دایەپەروین  ماڵەكەی 
و  نوێن  كەنتۆرێكی  تەنیا  ت��ر،  خانوویەكی  بۆ  گواستەوە 
و  دوون��ەف��ەری  سیسەمێكی  و  ماكیاژ  گ��ەورەی  دۆڵابێكی 
قاچاخی  و  قاپ  دۆڵابێكی  و  نەفەری  یەك  سیسەمی  پێنج 
و  بەرگ  و  جل  هەندێك  و  تەلەفزیۆنێك  و  چێشتخانەكەی 
یەكێكیان  كە  گ��ەورە  جانتای  دوو  لەگەڵ  هەبوو.  پێخەفی 
لە  بوو  پڕی  دایدەنا.  لە ژوورەتایبەتەكەی خۆی  ب��ەردەوام 
وردەواڵە و شتی عەنتیكەو بۆن و بوخوری هەمەجۆر. كە 
بۆ نووشتە و دوعاو نووسین بەكاری دەهێنان. ئەو ڕۆژەی 
ڕۆژێك  دوو  تەنیا  من  دا،  ماڵەكەی  گواستەنەوەی  بڕیاری 

دەبوو ئازاد كرابووم. 
دای��ەپ��ەروی��ن ژنێكی زۆر وری��ا و گ��ورج و گ��ۆڵ دی��ار 
ب���وو. ب��ەت��ەن��ێ  س���ەروك���اری ه��ەم��وو ك���اری گ��واس��ت��ن��ەوەی 
بە  من  كە  تەمبەڵەكەی،  سورفولە  پیاوە  دەك��رد.  كاڵاكانی 
بینینی دڵم هێڵنجی دەدا، وەك منداڵێكی بێدەستەوسان لەو 
داگرتن و گواستنەوەی كەل  كرێكارانە ڕادەما كە خەرێكی 

بێبەزەیی  چاودێرێكی  وەك  دایەپەروین  بوون.  پەلەكان  و 
بەسەر كرێكارەكاندا دەیبۆڵاند و هاواری لێ دەكردن كە بە 
وریاییەوە ئاگاداری كەل وپەلەكانی بن. هەندێكجار بە دووی 
پێ  كەلوپەلەكانیان  ئەوەی شوێنی  بۆ  كرێكارەكاندا دەچوو 
ڕەنگ  ماكسییە  بەو  نزیكیانەوە  لە  خۆی  بۆ  ب��دات.  نیشان 
پەمەییەی كە دیمەنی وەك كچێكی نازدار و شۆخ و شەنگ 
دەكردن  پێ  ئ��ەوەی  فەرمانی  و  دەوەستا  دەخست،  ب��ەدەر 

كەلوپەلەكان لە شوێنی گونجاوی خۆیاندا، دابنێن.
لەوە  بیری  كەمێك  و  ڕادەم��ا  ژوورەك���ان  لە  جار  زۆر 
پێ  بزوێنیان  هەست  ڕۆمانسی  دیمەنێكی  چۆن  دەك��ردەوە 
گاز  كرێكاری  پاشان  تێدابوو!  سیسەمەكانی  كە  ببەخشێت 
و سێ   من  دەگ��ۆڕێ��ن.  پێ  و شوێنی سیسەمەكانی  دەك��رد 
ژنی تر كە لەگەڵ دایەپەروین پێكەوە بووین، وەك كچی ئەو 
و  دەكرد  كرێكارەكانمان  هاوكاریی  دەكرد.  ڕەفتارمان  ماڵە 
وردەواڵە و جل و بەرگ و هەندێك كەرەستەی تری سووكەڵە 
كە لە كاتی كۆكردنەوەیاندا لە بوخچەمان نابوو، بۆ خۆمان 
لە كۆڵمان ئەناو هەر بوخچەیەك كە تایبەت بوو بەخۆمان، 
لەتەنیشت سیسەمەكانمانەوە، دامان دەنا. كاتێك كرێكارەكان 

لە كارەكەیان تەواو بوون، دایەپەروێن بە فرمانێكەوە وتی:
- ئادەی كچینە.. هەریەكەتان شوێن و جێگەی خۆی بە 

خێرایی ڕێك بخاتەوە. 
كە  دان��اب��وو  ع��ەرەب��دا  ژنێكی  لەگەڵ  منی  دای��ەپ��ەروی��ن، 
جوان  بڵێی  هەتا  بوو.  ئەمەل  ناوی  بوو.  خۆم  هاوتەمەنی 
بە  گ��ەورەك��ان��ی  ب���وو. چ���اوە ڕەش و  و س��ەرن��ج��ڕاك��ێ��ش 

خاوەكەی  و  ڕەش  پرچە  ئ��ەچ��وون.  ئاسك  چ��اوی  وێنەی 
ئەدا و  لەگەڵ جووڵە و هەنگاوەكانی، وەك دەریا شەپۆلی 
ڕەشی  خاڵی  بە  نەرمەكەی  و  سپی  پێستە  دەبریسكایەوە. 
ورد هەموو جەستەی نەخشاندبوو. باڵا مامناوەندەكەی وای 
لێ كردبوو ئەگەر لە پشتەوە لێت ڕوانیبا، بە منداڵێكی تەمەن 
سیانزەساڵان دەچوو. هەتا بڵێی نەرم و نیان و لەسەرخۆ 
گرێ   ئ��ەو  و  ب��رد  بوخچەكەی  بۆ  دەستی  ئارامی  بە  ب��وو. 
پەنجە  بە  دابوو،  لێی  كۆكردنەوەدا  كاتی  لە  كە  گەورەیەی 
بوو.  كردنەوەی  خەریكی  ئاستەم  بە  باریكەكانی،  و  ورد 
پاشان بە چاوە گەورە و ڕەشەكانی، نیگایەكی شەرمنانەی 

تێگرتم و وتی:
- تگدەر تساعدنی؟!

بەو  بەڵام  تێ بگەم،  عەرەبی  قسەی  لە  نەمدەتوانی  من 
هەڵوێستەی، تێگەیشتم كە پێویستی بەوەیە هاوكاری بكەم. 
بە خەندەیەكی  كردەوە،  پێكەوە  بوخچەكەمان  گرێی  كاتێك 

شیرینەوە وتی:
- شوكرەن حەبیبتی.

ئەوەندەی وت و پۆشاكەكانی لەسەر ئەو سیسەمەی كە 
لە تەنیشت دیواری دەرگای ژوورەكەوە بوو، بڵاو كردەوە 
و كەوتە ڕێكخستن و جیاكردنەوەیان. من كە هیچ پۆشاكێكی 
بنێم.  بوخچەی  لە  بێت  ئ��ەوە  شایەنی  كە  ن��ەب��وو،  وەه��ام 
چوومە سەر سیسەمەكەی خۆم. كە بە تەنیشت پەنجەرەی 
ویستی  لەسەر  دایەپەروین  كرابوو،  چەسپ  ژوورەك���ەوە 
ئێمە،  خۆم، ئەو جێگەیەی بۆ دیاری كردبووم. ژوورەكەی 

كەوتبووە قووڵایی ماڵەكەوە. هەتا بڵێی ژوورێكی چەپەك و 
تاریك بوو.

دایەپەروین بۆ ئەوەی من لە چاوی مێوانەكانی بەدوور 
بگرێت، ئەوە شوێنەی بەتایبەتی بۆ من دیاری كردبوو. ئەو 
پێی  خۆی،  ماڵی  بۆ  هێنایەوە  منی  بەندیخانەوە  لە  ڕۆژەی 

وتم:
- شەونم.. نابێت بە هیچ جۆرێك خۆت نیشانی میوانەكانم 
بدەیت.. تۆ ژیانت لەمەترسیدایە.. دەبێت زۆر بە ئاگابیت لە 
كەمێك  بتناسێتەوە.)پاشان  كەسێك  نەبادا  ڕەفتارەكانتدا.. 
بیری كردەوە و لێمی ڕوانی دواتر وتی ( نامەوێت بەناوی 
خۆت  بۆ  ناوێك  دەمەوێت  بتناسێنم.  و  بكەم  گ��ازت  خۆت 

هەڵبژێریت. 
بوو،  ئاڵۆز  ژیانمەوە  مەترسیی  بە  ئەندێشەم  كە  منیش 
لە  فەیسبووكەكەمدا  لە  كە  هاتەوە  بەبیردا  ناوەم  ئەو  تەنیا 

خۆم نابوو. بە دەنگێكی لەرزۆكەوە وتم:
- دەتوانیت بە ))گوڵی سپی(( گازم بكەیت؟! ئەو ناوەت 

پێ چۆنە دایەپەروێن.
كەمێك لە سیما ترساوەكەمی ڕوانی و بە خەندیەكی پڕ 

لە گومانەوە وتی:
- ناوێكی زۆر جوانە.. دڵنیام ناوبانگێكی جوانت بۆ پەیدا 

ئەكات. 
بە  بۆیە  تێنەگەیشتم،  چوونەكەی  بۆ  مەبەستی  لە  من 

خەندەیەكی سارد وەڵامم دایەوە. پاشان پێی وتم:
ئامادەكردنی  خەریكی  دەبێت  ماوەیە،  ئەم  گوڵەكەم..   -



294

ئەگەر  ناكەیت.  تر  كارێكی  هیچ  زیاتر  لەوە  بیت.  خ��واردن 
پێویستت بە شتێك بوو، دەتوانیت بە خۆم بڵێیت. یان گازی 
پیاوەكەم بكەیت، بۆئەوەی بۆت ئامادە بكات. بە هیچ جۆرێك 
ناچیتە دەرەوە باشە؟! من كە لە ماڵە كەیدا هەستم بە ئارامی 

دەكرد، سەرێكی دڵنیاییم بۆ لەقاند.
 ئەو ڕۆژە تا درەنگانێكی عەسر، خەریكی ڕێكخستن و 
چاككردنی ناو ماڵە كە بووین. دواتر پیاوەكەی دایەپەروین، 
بۆ ئێوارە، نانی لە دەرەوە بۆ هێناینەوە. ئەو ئێوارەیە بەهۆی 
لە  نەمابوو  ئەوەمان  هێزی  كەسمان  ماندووبوونمانەوە، 
خێزانێك  وەك  هەموومان  بكەین.  جووڵە  خۆماندا  شوێنی 
دایەپەروین  كۆبووینەوە.  خانووەكەدا،  گەورەكەی  هۆڵە  لە 
هەردوو تەلەفونەكەی كردەوە كە بە هۆی ماڵ گواستنەوەوە 
ه��ەردوو  ن��ەب��رد،  خولەكێكی  ئ��ەوەن��دەی  داب����وون.  كڵۆمی 
بن،  ئاگر  لەسەر  و  بن  بنیادەم  ئ��ەوەی  وەك  تەلەفونەكە، 
هاواری جەرەسی كڕیارەكانی لێ بڵند دەبووەوە. دایەپەروین 
بەردەوام هەردووكیانی نابوو بە گوێچكەكانیەوە و بە نۆرە 
وەڵامی ئەدانەوە. وەڵامەكانی دایەپەروین لە پێدانی ئەدرەسی 
ماڵە نوێكە زیاتر، هیچی تر نەبوو. ئەوەندە بە شیرینی ئەدوا، 

بنیادەم ئارەزووی ئەوەی دەكرد بەردەوام گوێبیستی بێت.
لە گۆشەیەكی هۆڵەكەدا دانیشتبووم و پاڵم بەو دیوارەوە 
لەو  كردبوو،  داخی  هاوینە  ئەو  خۆری  گەرمیی  كە  داب��وو 
ڕەفتارەی دایەپەروین ڕامابووم. بیرم لەوە دەكردەوە دەبێت 
بەهۆی  كە  هەبن  پیاوانە  و  ژن  هەموو  ئ��ەو  ش��ارەدا  ل��ەم 
و  چۆن  دایەپەروین،  ئاخۆ  بناڵێنن؟!.  نەزۆكییەوە  دەردی 



295

بە چ ڕێگایەك چارەسەری كێشەكانیان بۆ دەكات؟ تۆبڵێی 
وەك  لەڕێگایانەوە  نەبێت  وای  شتی  جنۆكەو  دایەپەروین 
چۆن دۆعای بۆ نازەخان كردبوو، هەر بەو هۆیەوە دووگیان 
بووبوو، پاشان بەهۆی هاوسەرەكەیەوە لەباری خۆی برد!

ئەگەرنا  بێت،  ئاشنا  دەعبایانە  بەو  ژنە  ئەو  پێدەچێت 
چۆن ئەو هەموو خەڵكە بەردەوام بە دوویدا دەگەڕێن؟! لە 
تا درەنگانێك دایەپەروین بە  هەواڵی دەپرسن؟! ئەو شەوە 
سوڕمابوو  لەوە  سەرم  من  بوو.  خەریك  تەلەفونەكانیەوە 
لە  پێدەچوو  كە  ئ��ەدای��ەوە  ژم��اران��ەی  ئ��ەو  وەڵام��ی  كاتێك 
بە  نەبوو،  ئاشنا  پێیان  و  نەكرابوون  تۆمار  تەلەفۆنەكەیدا 
شێوازێك وەڵامی ئەدانەوە وەك ئەوەی دایەپەروین نەبێت. 
خۆی لێ دەكردن بە كەسێكی تر. یان ناوێكی تری لە خۆی 

دەنا. وەڵامی هەندێكیان بەوە ئەدایەوە پێی دەوتن:
- بەهەڵە پەیوەندیت پێوەكردووم.. من دایە پەروین نیم. 
هەستم بەوە دەكرد هەندێك لە پەیوەندییەكان، زۆربڵییان 
كڵۆم  بەسەردا  تەلەفونەكەی  دایەپەروین  دەك��رد.  لەتەكدا 
بوو،  موحەمەد  ناوی  كە  سورفولەكەشی  پیاوە  ئەدانەوە. 
ڕەفتارەكانی بە شێوەی ژنێكی بەتەمەن دەچوو. چاوە مات 
و سوورهەڵگەڕاوەكانی خستە سەر ڕووخسارە سپیەكەی 
هۆڵەكەدا  گڵۆپی  بەتینی  پڕشنگی  لەبەر  كە  دای��ەپ��ەروی��ن 

ئەدرەوشایەوە، وتی:
- پ��ەروی��ن ب��ۆچ��ی وەڵام��ی��ان ن��ادەی��ت��ەوە؟! ك��ێ  ناڵێت 

قازانجێكی باشیان نابێت؟! 
دایە پەروین برۆكانی كە بە وێنەی دوو شمشێری تیژ 

ڕێك خستبوو، لێكی نان و بە نیگایەكی هەڕەشەئامێزەوە لە 
پیاوەكەی ڕوانی و وتی:

دەزان��م  بۆ خۆم  من  نەبێت.  منەوە  بەسەر  ك��ارت  تۆ   -
دەرگا  لە  ب��ەرەوە  دڵنیا  بڕۆ  تۆ  ناكەم.  چی  و  دەك��ەم  چی 
تۆیە،  كاری  ئەوە  تەنیا  مەكە.  فەرامۆشیان  پەنجەرەكان.  و 

كەچی بە باشی ئەنجامی نادەیت. 
وەڵامی  بێئەوەی  گوێڕایەڵا،  منداڵێكی  وەك  موحەممەد، 
ب���دات���ەوە، ه��ۆڵ��ەك��ەی ب��ەج��ێ هێشت. م��ن لە  دای��ەپ��ەروی��ن 
ڕەفتارەكانی ئەو پیاوە، زۆر بەگومان بووم. هەرگیز پیاوم 
نەبینیبوو بەو شێوەیە لەتەك ژنەكەیدا هێندە دەستەمۆ بێت. 
كاتێك دایەپەروین سەری بۆ لای سەعاتە گەورەكەی كە لە 
دوان��زەی شەو  ڕوانی، سەعات  واسیبوو  هەڵمان  هۆڵەكەدا 
لای دابوو. چاوێكی بۆ لای ئەو ژنانە گێڕا كە لەگەڵ ئەمەل 
قسەیان  عەرەبی  بە  خۆیان  شكاوەكەی  و  تێك  زمانە  بە 

لەتەكدا دەكرد. بە دەنگێكی پڕ لە فرمانەوە وتی:
بڕۆنە ژووری خۆتانەوە.  هەریەكاتان  كچینە..  ئادەی   -
و  دەبێت  ك��اری زۆرم��ان  ك���ردووە. سبەینێ   درەنگی  ك��ات 
میوانێكی زۆرمان دێت. ماڵەكە هێشتا شێواو دیارە، پێویستە 

سبەینێ  پێش هاتنی مێوانەكان، ڕێكیان بخەین. 
ئەوەی وت و تەلە فونەكانی لە گەڵ خۆی بردە ژوورەكەی 

خۆیەوە. 
دای��ەپ��ەروی��ن  ك��ردب��وو.  تێپەڕی  بەیانی  دەی  كاتژمێر 
پێدەچوو شەو تادەرنگانێك بەهۆی وەڵامی تەلەفۆنەكانەوە 
دیار  پێوە  كەمخەویی  هەنگوینیەكانی  چاوە  بووبێت.  بەئاگا 

بوو. لە دەرگای ژوورەكەمانی دا و هاواری لێ كردین:
- كچینە.. هەڵسن.. كاتی زۆر مان نەماوە. 

پەنجەرەی  لە  تەمموز،  مانگی  خۆری  گەرمی  پڕشنگی 
هۆڵەكەوە، گەرمییەكی بێئەندازەی بە جەستەمان دەبەخشی. 
لە دوای نانی بەیانی، كەوتینە پاككردنەوەی ئەو قاڵییەی كە 
هۆڵەكەی بە تەواوی پڕ كردبووەوە. دواجار سەرینەكانمان 
ب��ە دی����واری ه��ۆڵ��ەك��ەدا ڕی��زك��رد و ل��ە ن��اوەڕاس��ت��ی��دا ئەو 
پێشوازیی  كاتی  لە  پەروین  دایە  كە  كرد  پێ  بخوردانەمان 
لەژێر  بەرماڵێكی  و  دادەنیشت  بەردەمیدا،  لە  میوانەكاندا، 
لەسەر  قەشەنگی  مزگەوتێكی  وێ��ن��ەی  ك��ە  دادەن����ا،  خ��ۆی 
ناسكەكانی،  و  باریك  پەنجە  بە  تاوناتاوێك،  نەخشێنرابوو. 
ت��وزێ��ك ل��ەو ب��خ��ورەی دەپ��ڕژان��دە ن��او ب��خ��وردان��ەك��ەوە كە 
ئاگرێكی سەوزی لێ  بڵند دەبووەوە. پاشان چاوەكانی لێك 
دەنا و لەبەر خۆیەوە دەكەوتە ورتەورت، وەكئەوەی زیكر 
یان نزا بكات، یان ئایەتێكی قورعان بڵێتەوە. بەردەوام لێوە 

گۆشتنەكانی لە جووڵەدا بوون.
دایەپەروین  كە  نەبووم  ئاشنا  میوانانە  بەو  من  هێشتا 
كردم  لێ  داوای  ئامادەكردبوو.  بۆ  لە چاوەڕوانییاندا خۆی 
ئاوێكی زۆر بخەمە ناو ئەو سەتڵە سەهۆڵەوە كە پیاوەكەی 
ئامادەی كردبوو. دەبوو بۆ ژەمی نیوەڕۆ، خوانێكی باش بۆ 
خۆمان ئامادە بكەم. پیاوەكەی، بەیانی زوو لە بازاڕ هەموو 
پێداویستیەكانی ئەو ڕۆژەی لە چێشتخانەكە ئامادە كردبوو. 
لە بەرامبەر فەرمانەكانی دایەپەروین دا هەستم بە كەمیی 
پێش  بە خزمەتكارێك دەهاتە  ماڵەدا، خۆم  خۆم دەكرد.لەو 

خۆیان  كاتەكانی  كە  دەه��ات  تر  ژنانەی  بەو  ئیرەییم  چاو. 
جەستەیانەوە  مووی  لێكردنەوەی  و  خۆیان  جوانكردنی  بە 
ژنێكی  وەك  دایەپەروین  ئ��ەوەش��دا  لەگەڵ  دەب��رد.  بەسەر 
نوورانی و بەهرەدار، دەهاتە پێش چاوەكانم. ئەفسوونێكی 
تەلیسمئامێزم لە نیگاكانیا دەبینی. بە زار و گفتە شیرینەكانی، 
وای لێ كردبووم كە فەرمانەكانی، بە خۆشحاڵیەوە جێبەجێ  
بكەم. بەتەنێ  من نا، بەڵكو فەرمانی بەسەر موحەممەد و ئەو 

ژنانەشدا ئەدا كە لە ماڵەكەیدا ئەمانەوە.
پێگەیەكی  پ��ی��رۆزەك��ان��ی��ەوە،  ك���ارە  ب��ەه��ۆی  پ��ێ��دەچ��وو 
بیرم  هێنابێت.  بەدەست  خ��ۆی  بۆ  تایبەتیی  كۆمەڵایەتیی 
لەو ڕۆژە دەكردەوە كە لە بەندیخانەكە ئازاد كرام. لەسەر 
داوای دایەپەروین ئۆتۆمبیلێكی گرانبەها لە بەردەم دەرگای 
سەرەكیی بەندیخانەكە، لە چاوەڕوانیمدا بوو. كاتێك ماڵئاواییم 
تایبەتەكەی  ت��وێ��ژەرەوە  و  ژنەكان  پۆلیسە  و  كارمەند  لە 
و  ڕاموسیم  ئەو لای  و  لا  ئەم  نازەخان  كرد،  بەندیخانەكە 
پێی وتم كە سڵاوی ئەو بە دایەپەروین بگەیەنم. شۆفێری 
ڕەنگ  بەرگێكی  بوو.  باڵامامناوەندی  لاوێكی  ئۆتۆمبێلەكە، 
خاكی پۆشیبوو. ڕیشی پاك تەراش كردبوو. دەمانچەیەكی 

لە نێوقەدی نابوو. كاتێك منی بینی، وتی:
- بەڕێزت شەونم خانیت؟

ئەویش  بەڵێ ،  وتم  تاسابوو،  لە شەرمدا  كە  دەنگێك  بە 
كەسایەتییەكەی  لە  پێشوازی  وەك��ئ��ەەوەی  ڕێزێكەوە،  بە 
پلەبڵند بكا، دەرگای دواوەی ئۆتۆمبێلەكەی بۆ كردمەوە. تا 
دایەپەروین،  ماڵی  ب��ەرەو  بووین  ڕێدا  لە  كە  ماوەیەی  ئەو 



299

نەهاتە دەرەوە. ئەوەندە  لە دەمی  نوتقێك  ئەو گەنجە، هیچ 
نەبێت تاوناتاوێك لە ئاوێنەكەی بەردەمی خۆیەوە، لە سیما 
ترسئامێزەكەمی دەڕوانی. كاتێك گەیشتمە ماڵی دایەپەروین، 
بە  پاشان  ڕاما.  لە ڕوخسارو جەستەم  دایەپەروین كەمێك 

خەندەیەكەوە وتی:
- وەرە ژوورەوە كچم.. شەرم مەكە.. ئێرە ماڵی خۆتە.. 
بەم  دی��ارە،  شێواو  ماڵەكەمان  كە  دەك��ەم  لێبوردن  دوای 

نزیكانە ئەگوێزینەوە بۆ شوێنێكی تر.
بوو،  ماڵگواستەوە  بەتەمای  دایەپەروین  ئەوەی  بەهۆی 
ئاگادار  ل��ەوە  تەلەفون  بە  میوانەكانی  هەموو  كۆڵانە  ل��ەو 
ك��ردب��ووەوە، م��ن ت��ا ئ��ەو ك��ات��ەش ن��ەم��دەزان��ی میوانەكانی 
دایەپەروین كێن و چین. لە دوای نانی نیوەڕۆ، كە من خەریكی 
كۆكردنەوەی خوانەكە بووم، ئەمەل چووە ژوورەكەی خۆی. 
هاتنی  كاتی  لە  دایەپەروین  فەرمانی  لەسەر  دەبوو  كە  من 
بەپەلە  كارەكانم  بووبام،  خۆم  ژوورەك��ەی  لە  میوانەكاندا، 

تەواو كرد. 
ئەو  ب��ەردەم  لە  ئەمەل  ژوورەك��ەم��ەوە،  چوومە  كاتێك 
ئ��ەو ماڵەدا  ه��ەم��وو ژوورێ��ك��ی  ل��ە  ك��ە  گ��ەورەی��ەی  ئاوێنە 
و  پ��ان  دەم��وچ��اوە  ماكیاژكردنی  خەریكی  هەڵواسرابوو، 
نەرمۆڵەكەی بوو. بەو قەڵەمەی كە ڕەنگێكی مۆری هەبوو، 
بەهێمنی، بە كەناری لێوە ئەستورەكانیدا دەهێنا. من لەسەر 
سیسەمەكەی خۆم دانیشتبووم. سەرنجم لەسەر ئەمەل بوو 
كە دەستە باریك و سافەكانی بەناو جانتا ڕەشەكەیدا دەكرد 
و بە دووی قەڵەمێكی ڕەنگی چاودا دەگەڕا تاوەكو چاوەكانی 

لە ڕێگەیەوە گەورەتر بنوێنن.
ئەو ڕەفتارەی ئەمەل، پرسیارێكی لە دڵمدا دروستكردبوو، 
كە نەمدەتوانی بە زمانی عەرەبی ئاراستەی بكەم. ئەوەندە 
نەبێت بە جوڵەی دەستەكانم، پرسیارەكەم بۆنمایش كرد و 

پێم وت:
- بۆ كوێ  ئەچیت؟!

تەواو حاڵی  پرسیارەكەم  مەبەستی  لە  ئەو  كە  دیاربوو 
بووبوو، هەربۆیە پێی وتم:

- اروح لشغل یعنی ماتعرفین؟! 
من كە لە بیری كارەكەی ئەودا نغرۆی ناخی خۆم بووم، 
لە  خۆی  نمایشكارەكان،  وەك  و  ك��ردم  تێ  ڕووی  ئەمەل 
بەردەممدا نواند. دەستی ڕاستی لە كەمەرە باریكەكەی گیر 
كرد و بە خەندەیەكی شیرینەوە كە لێوەكانی زیاتر لە تۆخی 

ڕەنگە مۆرەكەیدا دەبریسكانەوە، پێی وتم:
- ها حلوە.. 

لەقاند.  بۆ  گومانەوە، سەرێكم  پڕ  بە خەندەیەكی  منیش 
هەستێكی  بە  و  ك���ردەوە  ئاوێنەكە  لە  ڕووی  ئەمەل  ئیتر 
دەڕوانی.  لە هەموو شوێنێكی سیمای خۆی  خۆشحاڵییەوە 
دڵنیا بوو لەوەی كە بەدڵی خۆی، خۆی ڕازاندۆتەوە. تاوی 

دایە جانتاكەی و چووە دەرەوە.
بە تەنێ ، لە ژوورە بچوكەكەی خۆم مابوومەوە. هەستێكی 
پەنجەرە بچوكەكەی  لە  تەنییەوە.  ئەندێشەمی  نامۆ، هەموو 
كە لای سیسەمەكەمەوە بوو، لەو حەوشە بچوكەم دەڕوانی 
لە  بیرم  بوو.  دیار  لێوە  ئاسمانم  لە سەقفەكەیەوە  تەنیا  كە 

خۆم  لە  ئ��ەوەم  پرسیاری  دەك���ردەوە.  خ��ۆم  چارەنووسی 
ئەم  تری  تەنگەژەیەكی  كام  بە  چ��ارەن��ووس  ئاخۆ  دەك��رد، 

ژیانەم بسپێرێت! 
ب��ەن��اخ��ی خ��ۆم��دا ڕۆچ���ووب���ووم و خ��ەم��ەك��ان��م گ��ەرم 
هێنامەوە.  هۆشی  بە  میوانەكان،  غەڵبی  غەڵبە  دەك��ردەوە، 
لەسەر سیسەمەكەم بڵند بووم و چوومە نێزیكی دەرگاكەوە. 
كەمێك دەرگاكەم لێك ترزاند. لەو درزەی كە بە هیندەی دوو 
پەنجەیەك دەبوو، لە دەرگای پشتەوەی هۆڵەكەم دەڕوانی، 
لەو هۆڵە  ئارەزووی ئەوەم دەكرد، ئاخۆ  كە كڵۆم درابوو، 
گەورەیەدا، كە دەنگی ژنێكی زۆر تێكەڵ بە یەكدی بووبوو، 

چی دەگوزەرێت؟! 
لەو ماوەیەی كە من گوێكانم بۆ ئەوە هەڵخستبوو تاوەكو 
كە  ژنانەی  لەو  یەكێك  ببم،  تێكەڵە حاڵی  دەنگە  لەو  شتێك 
ك��ردەوە و زەرفێكی  بوو، دەرگ��ای هۆڵەكەی  بەدری  ناوی 
نایلۆنی ڕەشی بە دەستەوە بوو، خۆی بە ژوورەكەی دایە 
بوو،  باریكەلە  گەنمڕەنگی  ژنێكی  ب��ەدری،  ك��رد.  پەرویندا 
هێنابووە  ملیدا  بە شان  ڕەن��گ زەردەك���ەی،  ل��وول و  پرچە 
خوارەوە. هەتا بڵێی ژنێكی خوێن شیرین و ڕووخۆش بوو. 
چیرۆكە  دەماینەوە،  هۆڵەكە  لە  هەموومان  شەوانەی  ئەو 
شەوێكیان  دەگێڕاینەوە.  بۆ  خۆی  ژیانی  پێكەنینئامێزەكانی 
ئەو ساڵە  بۆ كردین، كە  تەمەنی هەرزەكاریی خۆی  باسی 
لە قوتابخانە دەكەوێت. كاتێك باوكی دێتەوە و بەو هەواڵە 
كە  كاتەدا  لەو  دایكی  گیانی.  وێ��زەی  دەكەوێتەی  دەزانێت، 
قوتار  باوكی  بەهێزەكانی  چەپۆكە  لەژێر  بەدری  دەیەوێت 

بەرزەكەی  ڕومەتە  لە  شەقەی  زۆر  زەبرێكی  بە  كە  بكا، 
هەڵدەستاند و پێی دەوت:

- تۆ هەر بۆ ئەوە باشیت كە مێرد بكەیت.
لەو كاتەشدا، بەدری لەترسی باوكی، سەری لە باوەشی 
خۆی ناوە و لە ژێرەوە نوزاوەتەوە. دایكیشی سەری بڵند 
دەكاتەوە بۆ ئەوەی بیلاوێنێتەوە، كاتێك دەزانێت، بەدری لە 

ژێرەوە دەخەنێتەوە. ڕوو لە باوكی دەنێت و دەڵێت:
- پیاوەكە.. بەخوا تۆ ڕاست دەبێژی.. ئەم كچە تەنیا بۆ 
بگریێ،  ئەوەی  لەبری  بڕوانە..  تۆ  بكات..  مێرد  باشە  ئەوە 

دەخەنێتەوە. 
لەو كاتەدا هەموو دامانە دامانە قاقای پێكەنین.

دەروون��ە  بە  خۆش  كەیفێكی  ب��ەدری،  قسەكانی  بە  من 
ئاڵۆزەكەمدا دەهاتەوە. كاتێك ئەو دەدوا، هەموو هەستەكانم 
لاوازەك���ەی،  جەستە  بە  كە  ك��ۆدەك��ردەوە  جووڵانەیدا  ل��ەو 
بۆ دەكردین.  نمایشی چیرۆكەكانی  لێزان،  ئەكتەرێكی  وەك 
من تەنیا لەو ساتانەدا بە قسە خۆشەكانی بەدری، خۆم لە 

خەمەكانم بزر دەكرد.
ل��ە دەرگ���ای ه��ۆڵ��ەك��ەوە ك��ە ب���ەدری ل��ە دوای خ��ۆی بە 
هۆڵە  ئەو  بینی.  زۆرم  ژنێكی  هێشتبوو،  بەجێی  كراوەیی 
گەورەیەیان پڕ كردبووەوە. دوو دوو و سێ  سێ ، سەریان 
ب��ەردەم  لە  ناوەڕاستیاندا،  لە  دایەپەروین  نابوو.  پێكەوە 
بخوردانەكەدا، دانیشتبوو. تەلەفونەكەی نابوو بە گوێكانیەوە 
هەتا  مەچەكەكانی  ئاڵتوونەكانی،  بازنە  دەك��رد.  قسەی  و 

ئانیشكی داپۆشیبوو. 

كاڵێ ، ئەو ژنەی وەك ئێمە لە ماڵەكەی دایەپەروین دەژیا، 
بەسەرئەو  ئاوی  بوو.  بەدەستەوە  س��اردی  ئاوی  دەفرێك 
وشككردبوو.  دەم��ی��ان��ی  زۆربڵێییان  ك��ە  ئ��ەگ��ێ��ڕا  ژن��ان��ەدا 
دەچوو،  ساڵێك  پێنج  و  بیست  لە  تەنیا  تەمەنی  هەرچەندە 
دەك��ەوت.  دی��ار  بەتەمەنتر  قەڵەوییەكەیەوە،  بەهۆی  ب��ەڵام 
ژنەكاندا  تێكچڕانی  ناو  بە  كە  هەنگاوێكیدا  هەموو  لەگەڵ 
دەینا، كەفەڵە بەرزەكەی لە دواوە سەمای دەكرد. من كە لەو 
درزە بچووكەی دەرگاكەوە، لە دوورەوە چاوێریم دەكردن، 

بەهۆی سەرقاڵییان بە قسەكردنەوە، بێئاگابوون لێم.
لەو ماوەیەدا كە من چێژم لە دیمەنی ئەو ژنانە دەبینی 
لە گوێكانمدا دروست كردبوو،  ناوازەیان  كە غەڵبەغەڵبێكی 
لە هەوڵی ئەوەدا بووم كە شتێك لە دۆخەكە حاڵی ببم. لەو 
كاتەدا پیاوێكی قەڵەوی ئەسمەری ڕەزاگران، كە قاتێك جلی 
كوردیی ڕەنگ قاوەیی لەبەر كردبوو. خۆی بە هۆڵەكەدا كرد 
نیگاكانی  دانیشت.  دایەپەروینەوە  لای  چووە  ڕاستەوخۆ  و 
دۆزی،  خۆم  یادەكانی  كاتێك  ب��وو.  ئاشنا  ئەندێشەمدا  لە 
هەڵكشانی  بەهۆی  بوو.  نارین  برای  ی  ئ��اراس  ناسیمەوە. 
قەبەتر  لەجاران  گ��ۆڕراب��وو.  كەمێك  شێوەی  تەمەنییەوە، 
دەهاتە پێش چاوم. لەو كاتەدا دایەپەروین، تەلەفۆنەكەی لە 
گوێچكەی دوور خستەوە و بە گوێی ئاراسدا چپەیەكی كرد. 
ئاراس خەندەیەكی تاڵ كەوتە سەر لێوە ئەستوورەكانی 
گێڕا.  ژنەكاندا  بەناو  ئارەزووەكانی  لە  پڕ  چاوە  كەمێك  و 
سەرنجەكانی، لەسەر ژنێك چڕ كردەوە. سمێڵە گەورەكانی، 
كە لە دوورەوە لە ڕەشیدا دەبریسكایەوە، بەهۆی غەڵبەغەڵبی 

ژنەكانەوە، لە گوێكانی دایەپەروێنی نێزیكتر كردەوە و بەدەم 
قسەكردنەوە چاوەكانی لەسەر ئەو ژنە بوو كە لە مەودای 

بینیی مندا نەبوو. 
دەرەوە،  هاتە  دایەپەروین  ژوورەك���ەی  لە  ب��ەدری،  كە 
بۆئەوەی هەست بە دزە نیگاكانم نەكات، دەرگاكەم جووت 
كرد و لە پشتەوەی دەرگاكەدا، خۆم مەڵاس دا. دوای كەمێك، 
دەنگی ئاراس م ژنەوت كە بە بەردەم دەرگای ژوورەكەمدا 

تێپەڕی و وتی:
- بچینە كام ژوورەوە؟!

دەنگی ژنێك وەڵامی دایەوە و وتی:
- ئەچینە ئەو ژوورەوە. 

من كە گوێكانم لەو دۆخ��ەدا هەستەوەرتر دەب��وون، بە 
ژوورەك��ەی  چوونە  كە  زانیم  دەرگ��اك��ەدا،  جیڕەی  دەنگی 
ئاڵۆز  ت��ەواوی  بە  ئەندێشەی  دیمەنە  ئەو  دایەپەروینەوە. 
كردبووم. بیرم لەوە دەكردەوە دەبێت هەموو ئەو ژنانە كە بە 
پۆشاكە پۆشتەو مۆدێلەكانیانیانەوە، كە زۆربەیان ئاڵتوونی 
گرانبەهایان بە خۆیانەوە كردبوو، چ كارێكیان هەبێت لێرە؟! 
دەكرد،  یان  دایەپەروین  سەردانی  كە  ژنانەی  ئەو  هەموو 
هێندە  زۆربەیان  بوو.  ساڵانەوە  سی  س��ەروو  لە  تەمەنیان 
كارێكی  بۆ  كە  ن��ەدەك��رد  متمانەم  ب��وون،  ن���ازدار  و  ج��وان 

نەشیاو هاتبێتن.
دۆخە  لەو  دەمویست  كردبووم.  داگیر  مێشكی  ترسێك 
و  جیڕەجیڕ  كەمێك،  پ��اش  ك��ەوت��ب��ووم.  كەتێی  بكۆڵمەوە 
تەپەتەپی سیسەمەكەی دایەپەروین هاتە گوێكانماوە. بەپێی 

ڕیتمە یەك لە دوا یەكەكانی، دڵنیا بوومەوە لەوەی كە ئەو 
دەنگە، تەكانەكانی ئاراس بوو كە بە هەموو توانای جەستە 

قەبەكەیەوە، لەو ژنەی ئەدا كە چاوەكانی لەسەر نابوو. 
چەند خولەكێك لەدوای نەمانی جیڕە و تەپەی سیسەمەكە، 
دەنگی ئەو ژنەم ژنەوت، كەهاتنە دەرەوە بە ئاراس ی وت:

- هەر كاتێك هاتیت، بە تەلەفونێك دایەپەروین ئاگادرار 
بكەرەوە. من خۆم ئامادە دەكەم. باشە دڵەكەم؟!

ئاراس كە دەنگێكی وەك خۆی قەڵەوی هەبوو، وتی:
- زۆر باشە، وا دەكەم.

دوای ئەوەی لەدودۆخەكە تێگەیشتم، ڕەنگ بە ڕوومەوە 
لیخنە  لەو زەلكاوە  نەمدەزانی چۆن خۆم  نەما، بۆ خۆیشم 
ق��وت��ار ب��ك��ەم. ه��ەرچ��ەن��د ب��ی��رم ل��ەو دۆخ���ە ئ��اڵ��ۆزەی خۆم 
دەكردەوە، كە مەرگ وەك مۆتەكەیەك هەموو ساتێك خۆی 
نیشان ئەدام، هێز لە هەموو جەستەمدا نەدەما. هەستم كرد 
ئاستەم خۆم  بە  دەوەستێت.  لە شوێنی خۆی  دڵم خەریكە 
گەیاندە سەر سیسەمەكەم و بە پشتدا پاڵم دایەوە. چاوەكانم 
بەتەنێ   تاساند.  گەروومی  گریان  قوڵپی  ب��ڕی.  ئاسمان  لە 
بیرم هێندە  بێچارەیی خۆم گریام.  بۆ  لەو ژوورەدا بەكوڵ 
ئاڵۆز بوو، بۆ خۆیشم نەمدەزانی چۆن ڕێگاچارەیەك بۆ ئەو 

دۆخەم بدۆزمەوە!
ئەو  گرتبوومەوە.  ناخی  هەموو  پەژیوانی،  هەستێكی 
بە سادەیی خۆم،بە دڵێكی  بیردا هێنامەوە كە  بە  ڕۆژان��ەی 
ئارام و هەستێكی سادەوە، لەگەڵ دایكم و باوكم و شەوبۆ 
ی خۆشكم، ژیانم دەكرد. ئای لەو ڕۆژانە چەند بەخێرایی بە 

تەمەنی مندا گوزەریان كرد! تامەزرۆی ئەو تەمەنەم دەكرد 
كە لە هەستی منداڵیی خۆمەوە، لە ژیانم دەڕوانی و ڕۆژەكانم 
بە خەندەیەكی سادەوە، بەڕێ دەكرد و شەوانە، بە ئارامی 
سەوەزەكانمەوە،  خەونە  بە  سپێدە،  و  دەنا  لێك  چاوەكانم 

ڕادەبووم. 
 ئای لەو ڕۆژانە! چەندە جوان و بەچێژ بوون! من تەنیا 
بەو ڕۆژانە دڵنەوایی ئەو دڵە بەئازارەم ئەدایەوە. بیرم لەوە 
دەكردەوە بۆچی دەبێت مرۆڤەكان خاوەنی دڵێكی هێندە ڕەق 
بن! لەتەك هەڵەكاندا توانای ئەوەیان نییە تەنیا بە وشەیەك 
كە لە ناخی دڵیانەوە بێت، لە بەرامبەرەكانیان ببوورن. ئاخر 
مرۆڤ بۆ خۆی لە هەڵەوە دروست بووە. ئەو هەڵەیەی بە 
و  كردووە  خۆی  ئارایشتی  ئەفسوناوی،  خۆشەویستییەكی 
دواجار لێی پەشیمانە. باشە بۆچی دەبێت منێكی مرۆڤ، لە 
هەموو  بە  و  بچێژم  ئازار  هەستەكانمدا،  دەربڕێنی  بەردەم 

ژیانم باجیان بدەمەوە؟!
ئاخر خواوەند بە عەشق و خۆشەویستییەوە خولقاندوومی 
كەچی  بەخشیوم،  پ��ێ   هەستەكانی  ه��ەم��وو  خ��ۆی  ب��ۆ  و 
كۆیلەی  و  هەڵدەواسن  مندا  بە  خۆیان  شكۆی  مرۆڤگەلێك 
ئەندێشەی تاریكی خۆیانم دەكەن. تۆ پێم بڵێ خاتوو مۆڵی.. 
ئاخر من چیم كردووە تا شایەنی ئەو هەموو ئازارانە بم كە 
بە ناچاری ئەیانچێژم؟! من تەنیا عاشق بووم بە كەسێك كە 
دڵم خواستی بوو. ئیتر بۆچی دەبێت ژیانم بەو جۆرە بێت 

كە خاوەنی جەستەی خۆم نەبم.
بیری دایكم و شەوبۆ ی خۆشكم دەكرد دڵم بۆ مەرگی 

ناوەختەی باوكم، ئازاری دەچەشت. لە خۆمدا سەرزەنشتی 
خۆم دەكرد كە بوومە هۆی ئەوەی باوكم بە خەمی منەوە 
گیانی سپارد. ئاخۆ ئێستا وێنام لە ئەندێشەیاندا چۆن بێت 
و لە خەمی مندا چۆن ڕۆژە درێژەكانیان بەڕێ بكەن؟! لەو 
ساتەدا بیرم لەوە كردەوە پەیوەندی بە شەوبۆی خوشكمەوە 
و  ژی��ان  بە  دۆخ��ەی  لەم  ب��ووە  هەرچۆنێك  بۆئەوەی  بكەم 

هەستەكانم نامۆ بوو، قوتارم بكات. 
ئەو ڕۆژە بە هۆی قەرەباڵخی میوانەكانی دایەپەروینەوە، 
پێوە  پەیوەندییان  تەلەفۆنەكەیەوە،  ڕێگەی  لە  نەكرا  بۆم 
ناخی  لە ژوورەكەمدا  بەتەنێ ،  ئێوارە،  تا درەنگانێكی  بكەم. 
ئاوسابوون  چاوەكانم  گریام،  ئەوەندە  دەخ��واردەوە.  خۆم 
گەورە هۆشی  كە خەمێكی  من  بووبوون.  تەڵخ  نیگاكانم  و 
ناخمەوە  ئ��ازاری  بە  سیسەمەكەم  لەسەر  ب��ووم،  لەدەستدا 
ل��ەوەی  بێئاگابووم  ن��اب��وو.  چاوەكانم  لەسەر  دەستەكانم 
دەنگی  لەپڕ  ڕۆچ��ووب��ووم،  خۆمدا  خەمی  لەناو  چەندێك 
خۆی  خۆبادانێكەوە  بە  ئەمەل  بینیم  ڕایچڵەكاندم.  دەرگاكە 
بەدی  لە سیما گەشەكەیدا  كرد. خۆشبەختیم  بەژوورەكەدا 
بوو،  پێوە  ن��اوازەی��ان  ماكیاژێكی  كە  چ��اوان��ەی  ب��ەو  ك��رد. 
خۆیەوە  سیسەمەكەی  نزیكی  چ��ووە  پاشان  ڕوان��ی.  لێمی 
دەرهێنا  جانتاكەی  لە  دەسڕێكی  و  داكەند  جلەكانی  هەموو 
لە دەسڕەكە  ناولینگی خۆی پێ خاوێن كردەوە. كەمێك  و 
ورد بووەوە و دواتر توڕی دایە ئەو زبڵدانە بچكۆلەیەی لە 

قوژبنی دەرگاكەوە دانرابوو.
لەسەر  چاوەكانم  من  دەكرد،  لەبەر  ماكسیەكەی  كاتێك 

ئەو شوێنانەی ڕانی بوو كە لە هەموو لایەكەوە ئاسەواری 
شینیان  و  س��وور  ك��ە  ب��وو،  دی��ار  پێوە  پ��ی��اوان��ی  جێگازی 
كردبووەوە. ئەمەل جەستەیەكی ئەوەندە ناسك و نەرم و نۆڵ 
و سپیی هەبوو، ئەستەم بوو پیاو لە بەردەمیدا خۆی گرتبا. 
كاتێك ماكسییەكەی لەبەر كرد، دەستی بەناو جانتكەیدا كرد 
و زەرفێكی كاغەزی دەرهێنا و كردییەوە. لە ناویدا بە پەنجە 
باریكەكانی بڕێك پارەی سەد دۆلاریی ئەمەریكی دەرهێنا و 
كەوتە ئەژماركردنی. ئەوەندەی من بەوردی لە ڕەفتارەكانیم 
ڕوانی، پارەكە نزیكی هەزار دۆلاری ئەمەریكی دەبوو. پێنج 
پارچەی لەو پارەیە جیا كردەوە و كردیەوە ناو جانتاكەیەوە 

و ئەوەی كە مایەوە، لەناو زەرفەكەی نایەوە.
كۆ  هۆڵەكە  ل��ە  ب��ۆ شێوكردن  ه��ەم��ووم��ان  ك��ە  ئ��ێ��وارێ 
لێوە  لەژێر  كەمێك  و  دایەپەروین  نزیكی  چووە  بووینەوە، 
ئەستورەكانیەوە، بە گوێی دایەپەروین دا چپاندی و زەرفە 
نێو  نایە  دایەپەروین زەرفەكەی  كاغەزەكەی ڕادەست كرد. 
مەمكدانەكەیەوە و دواتر پێكەوە كەوتنە قسەكردن. ئەوەندە 
زانیبا،  عەرەبیشم  زمانی  ئەگەر  دەك��رد،  قسەیان  نزمی  بە 
لەنێوان  تاوناتاوێك  دای��ەپ��ەروی��ن  ن��ەدەب��ووم.  حاڵی  لێیان 
هێور  پاشان  و  پێكەنین  قاقای  دەیدایە  دا،  ئەمەل  قسەكانی 
دەبووەوە و گوێكانی بۆ شل دەكردەوە. دیمەنی دایەپەروین، 
شەیتانێكی  وەك  گ��ۆڕراب��وو.  ت��ەواو  چاوەكانمدا،  لەپێش 
ترسناك دەهاتە پێش چاوەكانم. ئەو ڕەفتارانەی دایەپەروین، 
تەواو منیان خستە ناو دۆخێكەوە كە هەموو جەستەمی لە 

دڵەڕاوكێدا نغرۆ كردبوو.

لەدوای نانی ئێوارە، دایەپەروین پاڵی بە سەرینەكەیەوە 
باریكەكانی  بەپەنجە  بوو،  هۆڵەكەوە  دیواری  بە  كە  دایەوە 
خستییە  دەرهێناو  ب��ەردەم��ی  پاكەتەكەی  لە  جگەرەیەكی 
قوڵ سیماسپی  بەمژێكی  گیرساندوو  دای  دەمی،پاشان  نێو 
ئ��ەوەی  پێش  ك��رد.  نقوم  دوكەڵەكەیدا  لەنێو  ت��ەڕەك��ەی  و 
كڕیارەكانیەوە  وەڵام��ی  بە  خۆی  و  بكاتەوە  تەلەفۆنەكانی 
لەرزۆكەوە  دڵێكی  بە  و  نێزیكیەوە  چوومە  بكات،  خەریك 
بكەم.  كەسێكەوە  ب��ە  پ��ەی��وەن��دی  ك��رد  ل��ێ  ئ���ەوەم  داوای 
دایەپەروین بە نیگایەكی پڕلە گومانەوە لێمی دەڕوانی، وتی:

- ئەتەوێت لەگەڵ كێ  قسە بكەیت؟
-لەگەڵ خوشكێكم.. زۆری بیر دەكەم.

كەمێك لە خۆی ڕاما ومژێكی تری لەجگەرەكەی دایەوە، 
ئەو  دەرەوەی  هاتنە  لەگەڵ  ب��ەدری،  ك��ردە  ڕووی  پاشان 

دوكەڵە خەستەی جگەرەكە لە لێوەكانی.وتی:
لەناو  ك��ە  بهێنە  ب��ۆ  ت��ەل��ەف��ۆن��ەم  ئ��ەو  ك��چ��م..  ئ���ادەی   -
خولەكێكی  ئەوەندەی  ناوە.  دام  نووستنەكەمدا  چەكمەجەی 
دەستی.  دایە  و  هێنا  بچوكی  تەلەفونێكی  بەدری  پێنەچوو، 
دایەپەروین، تەلەفۆنەكەی لێ وەرگرت و ڕادەستی كردم و 

وتی:
- ها كچم.. بە ئارەزووی خۆت قسە بكە. بەڵام بە مەرجێك 

نابێت هیچ زانیاری و شوێنی ئێمە بدركێنیت. باشە؟!
م��ن ت��ام��ەزرۆی ئ��ەوە ب��ووم گ��ەر ب��ۆ ساتێكیش ب��ووە، 
ئارام  دەروون��م  و  دڵ  و  بم  خۆشكم  شەوبۆی  گوێبیستی 

بكاتەوە. بە نیگایەكی متمانەئامێزەوە وتم:

- دڵنیا بە.. كاری واناكەم. 
ژمارەكەی  ژوورەك��ەی خۆمەوە.  و چوومە  ئەوەم وت 
شەوبۆم تۆماركردوو زەنگێكم بۆ لێ دا. چاوەڕوانی وەڵامم 
دەكرد. كە گوێبیستی دەنگی بووم. وا هەستم دەكرد مردووم 
و جارێكی تر ڕۆح بە جەستەمدا گەڕاوەتەوە. ئەو كە زانی 

من پەیوەندی پێوە دەكەم، بە دەنگێكی شپرزەوە وتی:
- ئۆخەی.. ئەوە ماویت؟! شەونم گیان؟! ئەی ئەزانیت كە 

ئێمە چەند لە خەمی تۆدا بووین؟!
چاوەڕوانی  ئازادبوونمدا،  چاوەڕوانیی  لە  ئ��ەوان  زانیم 

كارەساتێكی مەترسیداریان لێ دەكردم. وتم:
- تكات لێ دەكەم شەوبۆ.. دەمەوێت بتبینم و چارەسەرێكم 

بۆ بدۆزیتەوە. 
لێ  ه��اواری  بڵند  بە دەنگێكی  ئەوەم وت شەوبۆ  كاتێك 

كردم و وتی:
لە  ئاگات  ئامان..  نەكەی  وا  ك��اری  خوشكم..  نەكەی   -
خۆت بێت.. لەوەتەی هەواڵی ئازادكردنی تۆیان زانیوە، برا و 
كەس و كاری سەركەوت، وەكو گورگ بەردەوام چاودێری 
دەستیان  ب��ووە،  كلوجێك  هەر  بە  دەیانەوێت  دەك��ەن.  ئێمە 
بگاتە خوێنی تۆ. ئەو ڕۆژەی بڕیار بوو تۆ ئازاد ببیت، دوو 
پیاو هاتنە ماڵی ئێمە. سیما و نیگایان، زۆر مەترسیدار بوو. 
خوێنیان  ڕوون��ی  بە  چاوەكانیان  دەپرسی.  تۆیان  هەواڵی 
ل��ێ دەچ���ۆڕا. وت��م��ان ك��ە ئێمە ئ��اگ��اداری ئ��ازادب��وون��ی ئەو 
بەر  دەمانچەكەی  بە  دەستێكیان  ب��ەردەوام  كە  ئ��ەوان  نین. 
كەمەریانەوە بوو، وتیان خوێنی شەونم بۆ ئێمە حەڵاڵە. ئەو 

خوێنی  بە  تا  ك��ردووە.  لەكەدار  ئێمەی  بنەماڵەكەی  شكۆی 
ئەو شەرەفی خۆمان پاك نەكەینەوە، دڵمان ئاسوودە نابێت. 
بە  ڕۆژەكانمان  چاوەكانمانەوە.  ناچێتە  بەئارامی  خەو  ئێمە 
ئاسوودەیی تێناپەڕێت. بۆئەوەی بە سەربڵندی لەناو خەڵكیدا 
بۆمانی  قەدەر  كە  بڕژین  ئەو خوێنە  دەبێت  بكەین،  گوزەر 

حەڵاڵ كردووە.
هەستم  ئ���ەدوا،  تەلەفۆنەكەوە  ل��ە  ئ��اوا  ش��ەوب��ۆ  كاتێك 
بوو.  وشانەی  بەو  تێكەڵ  كە  دەك��رد.  گریانی  هەنسكی  بە 
بەتاسەوە لە گەرووی دەهاتنە دەرەوە. ئەو قسانەی شەوبۆ، 
زۆری  كە  نائومێدییەی  دۆخ��ە  ئ��ەو  بۆ  گ��ەڕان��دەوە  منیان 

ڕۆژەكانی تەمەنمی داگیر كردبوو. وتم:
جەنگەڵێكی  س��ەرەت��ای  لە  ئێستا  من  گ��ی��ان..  شەوبۆ   -
تاریكدام.. دەمەوێت شتێكم بۆ بكەیت. لەم دۆخە دژوارەی 
ش��ارەدا  لەم  ب���دۆزەرەوە..  بۆ  ڕێگایەكەم  قوتارمكە،  ژیانم 
كام  بە  ن��ازان��م  خۆیشم  بۆ  نامۆیە.  من  بە  شتێك  هەموو 

ئاراستەیدا ڕێ بكەم؟!
بداتەوە.  ب��ووم كە وەڵام��م  ئ��ەوە  ماوەیەك چ��اوەڕوان��ی 
منی  ڕۆحی  ئ��ازاری  تر  ئەوەندەی  گریانی،  هەنسكی  بەڵام 
ل��ەو ساتەدا  ب��ووم! چ��ۆن توانیم  ئ��ای چ��ۆن مرۆڤێك  ئ��ەدا. 
بەرگەی هەموو ئەو ئازارانە بگرم كە وەك چەقۆیەكی كول 
بە ناخمدا ڕۆدەچ��وون! پاش كەمێك كە هێشتا كەفی ناخی 

دانەمركابووەوە، وتی:
- بمبوورە خوشكەكەم.. تەنانەت ناتوانم بێمە سەردانت 
بمبورە..  لێدەكەم  تكات  بگرم..  ئامێزت  لە  نزیكەوە  لە  و 

خۆم  ناخی  بەتۆ،  بەرامبەر  خۆمدا،  بێدەسەوسانی  لە  من 
دەكرۆژم. ئارام بگرە شەونم.. ئارام بە تا خودا دەرفەتێكت 
بۆ دەڕەخسێنێت. هیچ مرۆڤێك لە بەردەم دەرگای خودای 
مەزندا، نائومێد نابێت.. مەهێڵە تامەزرۆیت بۆ ئێمە بە مەرگت 
ئاشنا بكات.. ئاخر ئێمە بەرگەی مەرگی تۆش ناگرین.. مەهێڵە 
بە چاوەكانی خۆمان، ئەو كارەساتە ببینین، كە ئەو دڕندانە 
بیری لێ دەكەنەوە.. ئەوان تینووی خوێنی جەستەی تۆن.. 
لەهەر  ك��ردووە..  تۆیان  خوێنی  بۆنی  برسی  گورگی  وەك 
هەستەوەرەكانیان،  و  درێژ  لووتە  بە  دڵنیام  بیت،  شوێنێك 
هیچ  بە  جەستەت  بۆنی  ئ��اس��ەواری  مەهێڵە  دەت��دۆزن��ەوە.. 
ئەگەر  خ��وش��ك��ەك��ەم..  دەك���ەم  تكا  بمێنێت..  شوێنێكەوە 
نەمبینیتەوە، لێم ببوورە كە نەمتوانی لە مەرگ قوتارت بكەم.
ئەو شەوە، تا درەنگانێكی شەو، بەدەم ئازاری ناخمەوە 
گینگڵم ئەدا. لە خودا دەپاڕامەوە كە فریادڕسێكم بۆ بنێرێت. 
تا سپێدە  لەتەكیا  بەئازارانەی كە من چۆن  لەو شەوە  ئای 
ڕۆژم كردەوە! ئای لە بێكەسیی خۆم، نەمدەزانی هانا بۆ كێ  
تەنگانەوە،  تا نەكەوێتە  ببەم و متمانە بە كێ  بكەم! مرۆڤ 
هەست بەوە ناكات چەندە تەنیا و بێكەسە. بەزەیم بە خۆمدا 
دەهاتەوە. خۆم وەك كەسێكی بوودەڵە و كەم، دەهاتە پێش 
تا  كردبووم،  تاریك  ئەندێشەی  كە  بەو خەمەوە  چاوەكانم. 

بەرەبەیان بە بێداری لەسەر سیسەمەكەی خۆم ئەتلامەوە.

 ڕۆژی پێنجەم

- 14 -
خ���وارەوە.  دەهاتنە  بەئارامی  بەفر،  گ��ەورەك��ان��ی  كلوە 
ئەو  دەك���رد.  خ��ۆی��دا سپی  ل��ە  ش��اری ستكهۆڵمی  زێ��دەت��ر 
كردبوو.  دروس��ت  ناخمدا  لە  ج��ی��اوازی  هەستێكی  دیمەنە 
لە  ب��ەردەوام  بیرم لە جوانی ئەو سروشتە دەك��ردەوە، كە 
مرۆڤەكان  كە  ب��وو،  ن��ال��ەب��ارەدا  كەشە  ئ��ەو  پاككردنەوەی 
ئەو  جوانی  دیمەنی  جیاوازەكانییەوە،  هەستە  و  جووڵە  بە 
بەفرەیان ئەشێواند. بە هەناگاوە بەپەلەكانیان بۆ ژیان، بێباك 
تێیدا  ژی��ان  كە  سادەیەی  سروشتە  ئەو  جوانیی  لە  ب��وون 
لەوە دەك��ردەوە، سروشت  بیرم  ئارامی بە خۆوە دەبینێت. 
بە ڕەنگە جیاوازەكانییەوە، دەیەوێت ژیانێكی جیاواز و هەمە 
ئەو  هەموو  ببەخشێتەوە.  ئاڵۆزەكانمان  دەروون��ە  بە  چێژ 
ڕەنگانەی كە سروشت لە ئامێزی گرتوون، وێنای ئەو ڕەنگە 
خۆیان  نیگاكانمانەوە،  دەمامكەكانی  لەپشت  كە  جیاوازانەیە 

مەڵاس داوە.
بەفرەم دەڕوانی،  ئەو  لە دیمەنی سپی و جوانی  كاتێك 

كە هەموو شارەكەی لەخۆیدا سپیپۆش كردبوو، هەستم بە 
سادەیی و ئارامیی دەروونی خۆم دەكرد. بەو هەستەوە لە 
بەفر  ئەفسوونی  دەبێت  دەك��ردەوە  بیرم  و  دەڕوان��ی  ژیانم 
لەوەدا بێت كە گەردوون بیەوێت، لە ڕێگەیەوە، ناخمان لە 
بیری ئاڵۆز و شەڕەنگێزی، بشواتەوە. هەربۆیە ڕەنگی سپی 

بووەتە سومبولی سادەیی و پاكی بۆ ژیان.
هەستە  گ��رت��ب��وو.  خ��ۆی  ئامێزی  ل��ە  منی  دی��م��ەن��ە،  ئ��ەو 
هەڵچوونەكانمی لەمەڕ لیۆن ڕەواندەوە. جارێكی تر ئەوی لە 
ئاوێتەی  كە  هەستێك  ئالاندەوە:  عەشقبازییەكەمدا  ئەندێشە 
سەركۆنەی  تەنییەوە.  ناخمی  ه��ەم��وو  ب��وو،  لێبوردەیی 
ئارەزووەكانی خۆم كرد، كە بۆچی دەبێت لە ئاست مرۆڤێكدا 
بە هەڵچوونێكەوە  بێت، من  نیگاكانم ئاسوودە  بە  ناخی  كە 
برینداری بكەم! كێ  ناڵێت ئەو ئێستا بە ئازاری هەستەكانیەوە 
تاوانكارێك  وەك  خۆیدا  ئەندێشەی  لە  من  ناچێژێ؟!  ئازار 

وێنا ناكات؟! 
ئایا ڕەفتارە  بكاتەوە؟!  لێ  بیرم  ئێستا چۆن  ئەو  دەبێت 
هەرزەكارانەكەم، وەك خەمێك، دڵی گران نەكردووە! دڵینام 
ئێستا لە چاوەڕوانی ئەوەدایە پەیوەندی پێوە بكەم و پۆزش 
ئەو  كۆتاییهێنانی  ب��ووە  كە  بهێنمەوە  ڕەفتارانەم  ئ��ەو  بۆ 

پەیڤەی كە هەستی هەردووكمانی ئاوێزان كردبوو.
دۆسییەی  هۆبەكەم،  فەرمانبەرەكانی  لە  یەكێك  كاتێك 
هەستەی  ئەو  مێزەكەم،  سەر  خستە  بیانی  پەناهەندەیەكی 
كە دیمەنێكی ناوازەی بە ڕووخسارم بەخشیبوو، بە ڕوونی، 
پێ  ئەوەی  مۆڵەتی  بۆئەوەی  بینی. جا  تاریكەكەمدا  نیگا  لە 

نەدەم پرسیاری ئەو دۆخە شێواوەم لێ بكات، سەرنجیم بۆ 
كە چەند وەڵامێكی جیاوازی  كرد  كێش  ئەو دۆسیەیە  لای 
خوێندنەوەی  ل��ەگ��ەڵ  ك��راب��وو.  ت��ۆم��ار  تیا  پەناهەندەكەی 
دۆسیەكەدا، داوای ئەوەم لێ كرد پەیوەندی بە پەناهەندەكەوە 
لە  تا  فەرمانبەرەكە  ب��دات��ەوە.  دروستم  وەڵامێكی  و  بكات 
دەرگای ژوورەكەم تێپەڕی، چەندجارێك ئاوڕی بۆ دامەوە. 
وەكئەوەی بیەوێت خۆی لەو گومانە یەكلا بكاتەوە كە بووە 

خەمی پرسیارەكانی. 
هۆبەكەمدا،  فەرمیی  دەوام��ی  بەسەر  كاژێرێك  نزیكەی 
گرتبوو.  خ��ۆم��دا  هەستەكانی  ب��ە  ددان���م  ك��ردب��وو.  تێپەڕی 
زەنگێك  كە  بوو،  تەلەفۆنەكەم  لەسەر  چاوەكانم  ب��ەردەوام 
كردبوو.  تێپەڕی  چاوەڕوانیمدا  لە  كات  بێت.  ەوە  لیۆن  لە 
بە  ئازاری  گومانەی  ئەو  كە  نەبووم  زەنگە  ئەو  گوێبیستی 
ناخم دەبەخشی، بیڕەوێنێتەوە. ئەو چاوەڕوانییە لەوە دڵنیای 
بۆ سزادانی خۆم،  نەشیاوم كردووە.  كارێكی  كە  كردمەوە 
چێژم لەو ئازارە دەبینی كە ناخمی هەڵگوشیبوو. بیرگەڵێكی 
زۆر بە ئەندێشەمدا دەهاتن و دەچوون. بەدوای شێوازێكدا 
ل��ی��ۆن لەمەڕ  دەگ����ەڕام ك��ە گ��ون��ج��او بێت ب��ۆئ��ەوەی دڵ��ی 

ڕەفتارەكانم سپی بكەمەوە. 
كورسیەكەم  ل��ەس��ەر  چەندجارێك  خ��ۆم��دا،  ڕاڕای���ی  ل��ە 
بەفرەكەم  بارینی  دیمەنی  لە  لەپەنجەرەكەوە  و  هەڵدەستام 
دەڕوان�����ی، ك��ە ت��ا دەه����ات زێ��دەت��ر ش���ارەك���ەی سپیپۆش 
دەستم  و  كورسیەكەم  س��ەر  گ��ەڕام��ەوە  دواج���ار  دەك���رد. 
دایە تەلەفۆنەكەم و پەیوەندیم پێوە كرد. كەچی كۆتایی بە 

زەنگلێدانەكە هات و ئەو وەڵامی نەدامەوە. بۆ چەند جارێك 
وەڵامی  بەڵام  ك��ردەوە،  سێبارە  و  دووب��ارە  پەیوەندییەكەم 

هیچ پەیوەندییەكم نەدرایەوە.
ئەوە، تەواو ئارامی لە جەستەم بڕی. هێزی ئەوەم نەبوو 
كەناری  لە  خۆم  بكەمەوە.  بڵند  خۆم  كورسیەكەم  لەسەر 
فەرامۆشیی هەستەكانی ئەودا بینیەوە. لەو دۆخە دژوارەدا، 
ل��ەوە  بیرم  ج��ارێ��ك  چەند  ك��ردب��وو،  م��ان��دوو  مێشكمی  ك��ە 
بچمە  ڕاستەوخۆ  و  وەربگرم  كاتی،  مۆڵەتێكی  كە  ك��ردەوە 
ئەو بنكەیەی كە ئەو كاری تێدا دەكرد. تەنیا بۆ ئەوەی خۆم 

لەو سزایە قوتار بكەم كە هەستەكانم پێی دەبەخشیم. 
بیرم لەوە دەكردەوە كە هەموو مرۆڤێك خاوەنی هەست 
لە  یەكێكمان،  ه��ەر  ئەگەر  خۆیەتی.  بە  تایبەت  بیرێكی  و 
خۆی  بەرامبەری  كەسی  بیەوێت  خۆیەوە،  بۆچوونەكانی 
جەنجاڵییە  بەو  مرۆڤایەتی  كە  ئەستەمە  بكات،  دەستەمۆ 
بۆ  ئاخر  هەڵبكات.  پێكەوە  بتوانێت  كەسایەتییەوە،  ئاڵۆزەی 
ئەوەی مرۆڤەكان درێژە بە پەیوەندی و پێكەوەژیان بدەن، 
ئارەزووەكانی  پێچەوانەیی  و  جیاوازی  بە  ڕێگەش  دەبێت 
خ��ۆش��ی��ان ب����دەن. ت���اوەك���و م����رۆڤ ل��ە پ��ێ��ك��ەوەب��وون��ی��ان، 
بەئاسوودەیی بژین و درێژە بە خۆشەویستیی نێوانیان بدەن. 
پێویستە لەمەڕ ناكۆكییەكانیاندا، لێبوردە بن و جیاوازییەكان 

بە مافێكی بەرامبەر پەسەند بكەن.
خ��ۆش��ەوی��س��ت��ی، ه��ەس��ت��ێ��ك��ی ج����ودا ب��ەن��اخ��ی م���رۆڤ 
دەبەخشێت. وا دەكات ژیان لە دیوە جوانەكانەوە ببینیت و 
بڕوانیت.  بەرامبەرت  كەسی  لە  ڕێزپەسەندەوە  چاوێكی  بە 

بوونی  ناخی مرۆڤدا  لە  ئەگەر هەستی خۆشەویستی  ئاخر 
نەبووبا، ئەستەم بوو درێژەی بە مانەوەی خۆی دابا. مرۆڤ 
بە خۆشەویستییەوە جوانە. ئەو هەستە وا دەكات كەسەكان 
لە ناخی خۆماندا، جێ بكەینەوە و ڕێگەی پێ بدەین تێكەڵ بە 

ناخ و جەستەمان بێت.
ئەگەر بچمە لای و داوای لێبوردنی ئەوەی لێ بكەم كە 
هەستەكانیم بریندار كردووە، چۆن لێم دەڕوانێت؟! ئایا ئەوە 
بە دۆڕاندنم لەو گەمەیە ئەژمار دەكات؟ یان وەك مرۆڤێكی 
بەهەست و دڵ كەیلی خۆشەویستیم بۆ خۆی، لێم دەڕوانێت 
زیاتر  دەك��ا  لێ  وام  دەداو  پێ  گرنگیم  ج��ارن  لە  زێدەتر  و 

ڕۆبچمە قوڵایی ناخییەوە؟!
لە ئەندێشەی ئەو بیرگەلەدا نغرۆی ناخم بووبووم،  كە 
هێنایەوە.  ژوورەك��ەم  ناو  بۆ  هۆشمی  تەلەفونەكەم،  زەنگی 
كاتێك ڕوانیم لیۆن پەیوەندی دەكات. هەستێكی خۆشبەختی 
بەپەلە  ڕەوان��دەوە.  بارگرژیە  لەو  ناخمی  و  هەموو جەستە 
وەڵامم دایەوە و بە دەنگێكی پڕ لە هەستی خۆشەویستییەوە 

وتم:
- بەڵی.. لیۆن.. چۆنیت؟!

- تۆ باشیت مۆڵی؟؟ بمبوورە كە وەڵامی پەیوەندیەكانتم 
لە  تەلەفونەكەم  لێكۆڵینەوەوە  كارێكی  بەهۆی  ن��ەدای��ەوە.. 
ژوورەكەی خۆم، بەجێ هێشتبوو. ئێستاكە گوێبیستی تۆم، 

قسەم بۆ بكە.
ئەوەم  گومانی  كە  كردیت،  پێوە  پەیوەندیم  ئەوە  بۆ   -

كرد.. كە.. تۆ.. دوێنێ .. من.. بە.. قسەكانم، زویرم كردبیت.

- بۆچی وا بیر دەكەیتەوە؟!
- كە لە تۆ جیا بوومەوە.. ئەو كات، وا هەستم كرد كە 
هەڵچوونێكی هەرزەكارانەم بەرامبەر تۆ نواندبێت.. یانی تۆ.. 

لێم زویر نەبوویتە؟
- بەپێچەوانەوە ئەزیزم.. دوێنێ  جوانترین ڕۆژی من بوو.

- سوپاسی ئەو هەستە جوانەت دەكەم.
- جوانیی تۆ، ئەو هەستەی لام دروست كردووە.

لەگەڵ  دەك��ەم  هەست  ڕۆمانسییە،  ئەوەندە  وتەكانت   -
شاعیرێكدا ئەدوێم.

- ه��ەم��وو ك���ات ن���ا.. ه��ەن��دێ��ك ج��اری��ش ئ��ەگ��ەر وەك 
لێكۆڵەرەوەیەك لێم بڕوانیت، خراپ نییە.

ئەوەندە بە شیرینی لەگەڵم ئەدوا، تامەزۆری ئەوە بووم 
لە بیری ئەوەدا بووم  ئامێزی بگرم. من  لە  لە نزیكەوە  كە 
دەنگێكی  بە  ئەو  ب��ەڵام  بكەین،  بینین  یەكتر  پێشنیاری  كە 
نەرمەوە، كە لە مایكرۆفۆنی تەلەفونەكەمەوە، وەك ئاوازێكی 

بەسۆز، گوێكانمی ئەزرنگاندەوە، وتی:
یەكتری  ش��وێ��ن،  ه��ەم��ان  ل��ە  دەك��رێ��ت  شیرینەكەم..   -

بینینەوە؟!
هەستم كرد كە وشەگەلێك، دڵی هەرووكمانی پڕ كرووە. 

بە هەستێكی خۆشحاڵییەوە وتم: بێگومان.
كۆتایی  دوای  ل��ە  ئ���اس���وودەوە،  دڵێكی  ب��ە  ڕۆژە  ئ��ەو 
كارەكەم، بەرەو ئەو ژوانە ڕێم كرد، كە تەمی تەنیاییی دڵمی 
بەفر  كە  قاوەخانەیەی  ئەو  گەیشتمە  كاتێك  ئ��ەڕەوان��دەوە. 
سەوزایی دار سنەوبەرەكانی پاركەكەی تەنیشتی سپیپۆش 

پەنجەرەیەوە  ئ��ەو  نزیكی  لە  منەوە  لەپێش  ئ��ەو  ك��ردب��وو، 
پاركەكە.  ئەفسووناوی  دیمەنی  دەیڕوانییە  كە  دانیشتبوو 
لێی نزیك بوومەوە. وەك دوێنێ . تاوی دایە كورسیەكەم و 
بە هێمنی لێی نزیك كردمەوە. پاشان گەڕایەوە شوێنەكەی 
لێ  بێدەنگانەی  خۆشەویستییەكی  كە  نیگایەك  بە  و  خۆی 

دەچۆڕا، بەخێرهاتنی كردم و وتی:
- لەگەڵ ئەم كەشە ساردەدا شەرابێكی سوور گونجاوە؟! 

یان سپی؟!
م��ن ئ��ەن��دێ��ش��ەم م��ژوول��ی ج��ی��اوازی��ی ڕەن���گ و تامی 
شەرابەكە بوو، ئەویش بە چاوە بزێوەكانی، لە چاوەڕوانی 

هەڵبژاردنەكەمدا بوو. وتم:
- بە بڕوای تۆ.. كامیان بۆ ئەم كەشە، بەچێژە؟!

لەسەر  ئەفسووناویەكەی  خ��ەن��دە  ب����ەردەوام  ك��ە  ئ��ەو 
لێوەكانی بوو، وتی:

- پێم خۆشە تۆ هەڵی بژێریت. 
سەرێكی ڕەزامەندیم بۆ لەقاند و وتم:

- با ئەمڕۆ.. شەرابێكی سپی بخۆینەوە.
ڕووی بۆ لای ئەو گارسۆنە وەرگێڕا كە لە نزیكمانەوە 

چاوەڕوانی دوا بڕیاری ئێمەی دەكرد. وتی:
میوەی  قاپێك  چەند  و  سپی  ش��ەراب��ی  شوشەیەك   -

تێكەڵەمان بۆ بهێنە.
تا ئەو كاتەی گارسۆنەكە شەرابەكەی هێنا و پەرداخەكانی 
م  لیۆن  چێژبەخشەكانی  ڕەف��ت��ارە  چاودێریی  ك��رد،  نیوە 
دەكرد. خۆی بە ڕێكخستن و دانانی كەرەستەكانەوە خەریك 

لێمان  خ��ۆی  ڕێ��زێ��ك��ەوە،  بە  گارسۆنەكە  كاتێك  ك��ردب��وو. 
بەرەو  برد و  پەرداخەكەی  بۆ  لیۆن دەستی  بەدوور گرت. 
دوبارە  ئەوم  ڕەفتاری  هەمان  منیش  كردەوە.  بلندی  ڕووم 
كردەوە و زرنگەمان لەو پەرداخە تەنكە هەڵساند كە لەگەڵ 
ڕەنگی ئاوی شەرابەكەدا، ئاوێتە بووبوو. لیۆن قومێكی پڕی 
لە پەرداخەكەی دا و كەمێك بەتاسەوە، لێمی ڕوانی. پاشان 

برۆ زەردەكانی لێك ناو وتی:
- بۆچی وا هەست دەكەیت كە لێت زویر بووبێتم؟

هەستم كرد كە ئەو پرسیارە، بەرەو بزواندنی هەستەكانی 
ن��اخ��م، پەلكێشم دەك���ات. ل��ەو س��ات��ەدا ئ����ارەزووی ئ��ەوەم 
دەكرد ڕاشكاوانە پێی بڵێم: خۆشەویستیت،ئەو گومانەی لا 
دروست كردووم.. بەڵام ئارەزووی ئەو گەمەیەی كە ناخمی 
گیرۆدەی خۆی كردبوو، وای لێ كردم وەڵامی پرسیارەكەی 
خۆمدا  ب��ەردەم  لە  پەرداخەكەم  بدەمەوە.  تر  شێوازێكی  بە 
كە  گرتبوو  خۆیەوە  شێوەیەی  بەو  دەقی  هێشتا  ئەو  دان��ا. 
پەرداخەكەی لەنێو پەنجە ئەستورەكانیدا، لەنگەری گرتبوو. 
هەستم دەكرد كە چاوەكانی لەسەر لێوەكانم بوو، كە تەڕی 

شەرابەكەی پێوە قەتیس مابوو. وتم:
- لەوەتەی تۆمارەكانی شەونم دەخوێنمەوە.. هەستێكی 
جیاوازم بۆ ژیان لا دروس��ت ب��ووە. هەر ئ��ەوەش وای لێ 
بە  هەست  دا،  شەونم  تاوانباركردنی  بەرامبەر  لە  ك��ردم 

هەڵچوونی خۆم بكەم.
لیۆن بە نیگایەكی خەندەئامێزەوە، كە پرسیارگەلێكی لە 

خۆیدا حەشار دابوو، لێمی دەڕوانی. پاشان وتی:

ت��اوان��ك��ارەك��ان  م���ەزان���ە ڕووك���ەش���ان���ە  م���ۆڵ���ی.. وا   -
دەخ��وێ��ن��م��ەوە. ب��ە درێ��ژای��ی ئ��ەو م��اوەی��ەی ك��ە ل��ە بەشی 
تاوانەكان كارم كردووە.. ئەزموونێكی زۆرم لە بارەی تاوان 
و هۆكارەكانیەوە بەدەست هێناوە.. تۆ بڕوانە.. كاتێك مرۆڤ 
متمانەی  ئ��ەدات،  ئەنجامی  ساتەی  ئەو  تا  دەك��ات،  تاوانێك 
هەموو  ساتەدا  لەو  هەیە.  خۆی  بۆچوونەكانی  ڕەوای��ی  بە 
هەستەكان لەوەدا كۆ دەكاتەوە كە چۆن كارەكەی بەئەنجام 
ناكاتەوە..  دیكە  شتێكی  هیچ  لە  بیر  ل��ەوە،  جگە  بگەیەنێت. 
كاتێكیش بە هۆیەوە تاوانبار دەكرێت و پاشان سزا دەدرێت، 
پەشیمانی  بە  هەست  و  دێتەوە  خۆیدا  بە  هۆشی  ئەوكات 
دەكات. مرۆڤ تا بۆ خۆی ئازار نەچێژێت، هەرگیز هەست بە 
ئازاری كەسانی تر ناكات. ئەوەی وامان لێ دەكات بەردەوام 
بیر لە تاوان و تۆڵە و هەڵەكان بكەینەوە، خەفەكردنی ئەو 
ئازارانەیە كە كەسانێك پێمان دەبەخشن. ئەوەندە بیری لێ 
گڕكانێكی  دەخ��وات و وەك  ناخماندا مۆڵ  لە  تا  دەكەینەوە 
ئاگرین، لە ناخماندا دەتەقێتەوە. پاشان ڕەنگدانەوەی بە تاوان 
ئەو  پەنگخواردنەوەی  لە  ڕێگە  ئەوەی  بۆ  جا  دەكەوێتەوە. 
هەستە بگرین، پێویستە سەرنجی كەسەكان بە لای دەرەوەی 
خۆیاندا كێش بكەین.. بۆ نموونە.. ڕەنگەكانی سروشت، یان 
جوانیی ئەو دیمەنانەی كە مانای جوانیی ژیان بە دەروونمان 
ناخمان  هەستەشاراوەكانی  ك��ردن��ەوەی  خاڵی  دەبەخشن، 
تر.. هۆكارێكن  ئەمانەو زۆر شتگەلێكی  بۆكەسێك.. هەموو 

بۆ ڕەواندنەوەی هەستی تاوان و هەڵە لەناخماندا.. 
كاتێك لیۆن بۆ م دەدوا، من ئەندێشەم لای یادەوەریەكانی 

شەونم بوو، بەدووی ئەوەدا دەگەڕام، دەبێت چۆن شەونم، 
و  بكەمەوە  جێ  دا،  لیۆن  پڕئەزموونەكانی  بۆچوونە  لەنێو 
ڕەوایی بەو هەڵانەی بدەم، كە ئازاری ناخی ئەدا؟! هەربۆیە 

پرسیاری ئەوەم لە لیۆن كرد وتم:
- ئ��ەی س��ەب��ارەت ب��ەو ت��اوان��ب��اران��ەی ك��ە ل��ە گۆشەی 
زیندانەكاندا ژیان دەگوزەرێنن! ئایا سزای یاسایی دەتوانێت 
وایان لێ بكات هەستی تاوان لە دەروونیاندا كاڵتر بكاتەوە؟!
لیۆن بە هەستێكی متمانە بەخۆبوونەوە، سەرێكی لەقاند 

و وتی:
- بەدڵنیاییەیەوە.. هەموو تاوانبارێك، شێوازێكی تایبەتی 
خۆی هەیە، ئەویش بەپێی ئەو تاوانانەی كە ئەنجامی داون. 
بۆ نموونە، چیرۆكی پیاوێكی تەمەن سی و پێنج ساڵەت بۆ 
دەگێڕمەوە كە چەند ساڵێك بەر لە ئێستا دەستگیرمان كرد. 
ت��اوان.  ئەفسەری  بەشی  لە  ب��ووم  خوێندكار  كاتە  ئەو  من 
شەڕ  و  دزیكردن  تاوانی  لەگەڵ  تەمەنی  نیوەی  پیاوە  ئەو 
كەسایەتیی  ئاوێتەی  ت��ەواوی  بە  ت��اوان  بردبوو.  بەسەر  دا 
هەستی  ڕوون��ی  بە  بتبینیبا،  شوێنكدا  هەر  لە  بووبوو.  ئەو 
تاوانت لە سیما ترسناكەكەیدا دەبینی. دواتاوانی ئەوە بوو 
بۆ دزیكردن هەڵی كوتابووە سەر ماڵێك، كاتێك لە ماڵەكەدا 
ئەو  ترسی  لە  و  دەیبینێت  چ��واردەس��اڵان  تەمەن  كچێكی 
دیمەنە ترسناكە، هاوار دەكات، تاوانبارەكە، بۆئەوەی سیما 
ناسراوەكی خۆی بسڕێتەوە، فیشەكێك ئەنێت بە سنگییەوە 

و دەیكوژێت. 
كاتێك لە تاوانی كوشتنەكە ئاگادار كراینەوە، لە ڕێگەی 

ڕاستەقینەی  وێ��ن��ەی  توانیمان  م��اڵ��ەك��ەوە،  دراوس��ێ��ك��ان��ی 
كە  دوات��ر  بكەین.  دەستگیری  و  ب��دۆزی��ن��ەوە  تاوانبارەكە 
تاوانبارەكە سزای زیندانیی هەتاهەتایی بەسەر دا سەپێنرا، 
من بۆ خۆم سەردانێكی ئەو بەندیخانەیەم كرد كە ئەوی تیا 
خوێندكارێك  وەك  كردم  لێ  وای  تاوانە  ئەو  كرابوو.  بەند 
ل��ە ڕێگەیەوە  ك��ە  ه��ۆك��اران��ەی  ئ��ەو  ن��او  زێ��دەت��ر ڕۆ بچمە 
لە  تاوان  هەستی  كە  بكەیت،  تاوانكارەكان  لە  وا  دەتوانرێ 
ناخیاندا بسڕینەوە و بیكەینەوە بە مرۆڤێكی ئاسایی و تێكەڵ 

بە كۆمەڵی بكەینەوە. 
بكەم،  ئامادە  شیاو  زانستیی  ڕاپۆرتێكی  بۆئەوەی  جا 
داوام لە بەڕێوەبەری بەندیخانەكە كرد، كە تاقیكرنەوەیەك 
لەسەری ئەنجام بدەم. بە دوای شێوازێكدا دەگەڕام، كە چۆن 
بتوانم ئەو هەستەی لا دروست بكەم لە ناخی خۆیدا، هەست 
كینەی  و  ڕك  كە  توند  سزایەكی  نەك  بكات،  بەپەشیمانی 
تۆڵەكردنەوەی لەسەر تاوان ئەستوورتر بكات. دواتر شتێك 
بە بیرمدا هات. لە ڕێگەی لێكۆڵنەوەیەكی وردەوە، توانیم ئەو 
كچەی خۆی بدۆزمەوە كە لەگەڵ دایكی، خۆیان لێ  بەدوور 

گرتبوو. 
پێویست  كە  كەوتبووین  ڕێ��ك  سیناریۆیە  ئ��ەو  لەسەر 
بەندیخانەكەوە،  چ��ووم��ە  كاتێك  ب��دەی��ن.  ئەنجامی  ب��وو 
ئەو  ڤیدیۆی  و  تایبەتەوە  ژوورێكی  هێنایە  تاوانبارەكەمان 
كچەی  ئەو  نزیكی  كەسانێكی  كە  دا  نیشان  سیناریۆیەمان 
چەقۆیەكیان  تۆڵەكردنەوە،  بۆ  كوشتبووی،  خۆی  ئەم  كە 
كاتێك  دەبڕی.  نابوو و سەریان  ئەم  ملی كچەكەی  لەسەر 

خۆی  گیانی  تاوی  لە  كە  بینی  خۆی  كچەكەی  تاوانبارەكە 
هاوار بۆ باوكی دەكات و دەڵێت:

- تكایە ڕزگارم بكە.. باوكە.. تۆ بویتە هۆكاری ئەوەی 
ژیانم بكەوێتە مەترسییەوە. 

تاوانبارەكە وەك گایەكی شێت، لەسەر ئەو كورسییەی 
هاواری  بەسترابووەوە،  زنجیر  بە  قاچەكانی  و  دەست  كە 
دەكرد و دەیبۆڕاند. چاوە سوور و پڕ لە فرمێسكەكانی، وەك 
لەژێر  ملی،  دەمارەكانی  دەرەوە.  دەرپەڕیبوونە  هێلكە  دوو 
دەرپەڕیبوون.  ئاو  سۆندەیەكی  وەك  تەنكەیدا،  پێستە  ئەو 
لە تاوی كچەكەی، بێئاگا بوو لەوەی ئەو دیمەنە ڤیدیۆیەكی 

تۆمار كراوە و تازە كار لەكار ترازاوە. دەیگوت:
كە  ل���ەوەی  پەشیمانم  م��ن  وام���ەك���ەن.  دەك����ەم..  تكا   -
كردوومە.. من هەڵە بووم.. ئێوە كاری وا مەكەن.. ویژدانتان 

هەبێت. ئەو بێتاوانە.. وەرن لە بری ئەو، من بكوژن. 
ئەو تاقیكردنەوەیە، وەك خۆی مایەوە. ڕۆژانە بەردەوام 
تر،  ڕۆژان��ی  لە  كە جیاواز  دەك��رد  پیاوەمان  ئەو  چاودێری 
بەندیخانەكەدا ڕەفتاری  لەنێو  بە هەستێكی خۆشبەختییەوە 
دەكرد. هەموو ڕۆژێك لە گۆشەی ژوورەكەی خۆی، وەك 
مارێك، كلكی لە جەستەی خۆی دەئاڵاند و خۆی دەخواردەوە. 
ئەوەندە گریابوو، سۆمای چاوەكانی وشكیان كردبوو. دوای 
ئەو  ڕێگەی  لە  مایەوە، شەوێك  دۆخەدا  لەو  ڕۆژێك  چەند 
ڕەفتارەكانی  لەسەر  ب���ەردەوام  كە  چاودێریانەی  كامێرا 
بوون، بینیمان خەریكی پلانێكە بۆ ئەوەی كۆتایی بە ژیانی 
خۆكوشتن  كە  كرد  ب��ەوە  هەستمان  كاتێك  بهێنێت.  خۆی 

پلانەی  لەو  دەبینێت،  تاوانەكانی خۆی  بە جوانترین سزای 
كە  ئەو مرۆڤەی  ك��ردەوە.  ئاگادارمان  داڕشتبوو  بۆمان  كە 
تەنانەت نیگاكانی بۆنی تاوانی لێدەهات، بووە مرۆڤێكی تەواو 
سادە و ساكار. ڕەفتارەكانی بە شێوازێك گۆڕرابوو، هەتا 
هەنوكە وەك كەسێكی جیاواز ڕەفتار دەكات. خۆشحاڵە بەو 
سزایەی كە بۆ هەتا هەتایە تەمەنی لە پەشیمانیی تاوانەكانیدا 

بەسەر ببات. 
مۆڵی.. كاتێك مرۆڤ دێتە ژیانەوە، دڵی وەك ئەو بەفرە 
سپییەكە، بە ئارامی دێتە خوارەوە. بەڵام چۆن هەنگاوەكانی 
ژیان سپێتی و جوانی دیمەنی ئەو بەفرە ئەشێوێنن، ئاواش 
مرۆڤ لەگەڵ بەركەوتنی ژیاندا، بەبێ  ویستی خۆی، ناخی 

ڕەش و لیخن دەبێت.
كاتێك لیۆن بۆ م دەپەیڤی، بێئاگابووم لەوەی چەند جارێك 
ئەو  و  ك��ردب��ووەوە  خاڵی  ش��ەراب  لە  دەستم  پەرداخەكەی 
گارسۆنەی كە تاوناتاوێك بەسەری دەكردینەوە، بەردەوام 
پەرداخەكەی بۆ پڕ كردبوومەوە. هەستم بە ئاگرێكی بەتین 
دەكرد لە جەستەمدا. بۆ خۆیشم نەمدەزانی هۆكاری ئەوە، 
ئایا شەرابەكە بوو، یان ئەو چیرۆكەی لیۆن بۆی گێڕامەوە! 
كاری لە هەستەكانم كردبوو، لیۆن تاوی دایە پەرداخەكەی 
بە  ئەو چیرۆكەدا،  لەگەڵ گێڕانەوەی  بەردەوام  دەستی، كە 
پەنجە ئەستوورەكانی، گەمەی پێ دەكرد. بە قومێكی درێژ، 
دوا دڵۆپی لە پەرداخەكە بڕی و بە نیگایەك گارسۆنەكەی 
ئاگادار كردەوە كە بۆی پڕ بكاتەوە. نیگاكانی بۆ سەر من 

گواستەوە. بە هەستێكی پڕ لە متمانەوە وتی:

هەموو  ناخی  تاریكیی  ل��ە  ت���اوان،  و  هەڵە  هەستی   -
یەكێكماندا، بوونی هەیە. دەكرێ لە ساتێكدا ئەو هەستە بە 
بە  و  بێتەوە  بەئاگا  دژوار  ڕەفتارێكی  یان  وشەیەك  تەنیا 
هەموو  ئاست  لە  دەبێت  هەربۆیە  بكات.  ناچارمان  تاوانێك 
بە  و  بكەین  ڕەفتار  ئاگایانەوە  بە  بەرامبەرەكانماندا  هەڵەی 
هەستێكی لێبوردەییەوە لە ڕەفتارەكانی یەكدی بڕوانین. بە 
بڕوای من، خۆشەویستی بەهێزترین هۆكارە بۆ كاڵبوونەوەی 
ئەو هەستە قێزەونەی كە هەموو ناخمان تاریك دەكات و بە 

تاوانەكانمان ئاشنا دەكات.
وتەكانی لیۆن، ئەو قسانەی شەونم یان بەبیر هێنامەوە، 

كە لە سەرەتای تۆمارەكاندا، وتبووی:
- دەمەوێت بۆ جارێكی تر، هەستەكانم خاوێن بكەمەوە. 
وەك نازناوی ئەو گوڵە سپییەی كە لە پاكیزەیی خۆمدا لە 

خۆم نابوو. 
ئ��ەو چ��ارەن��ووس��ەی كە  ئ��ازاری ئەچەشت بەهۆی  دڵ��م 
شەونم ی بە مەرگ سپارد. بریا ژیان ئەوەندە مۆڵەتی بەو 
ئاشنا  ناخی  پاكبوونەوەی  بە  هەستەكانی  ئەوەی  بۆ  بدایە 
بكردایەتەوە. ئەفسووس بۆ ئەو مرۆڤەی كە ژیان ناچاری 
هەموو ئەو ڕەفتارانەی كرد، كە لێیان پەشیمان بوو، ئێستا 
كردۆتە  كە جەستەی  تەزیوەدایە  بەستەرە  ئەو  نێو  لە  ئەو 

شەختە.
ئ��ەدوام، لیۆن بە  من كە لە ناخی خۆمدا لەگەڵ شەونم 
لای  بۆ  دەهێنایەوە  منی  بەردەمم،  پەرداخەكەی  زرنگەی 

خۆی. وتی:

بەهیوای  ئەخۆمەوە.  پەرداخە  ئەم  ت��ۆوە  خۆشی  بە   -
ئەوەی دڵ و دەروونت لەگەڵمدا ئارام بێت. 

من كە چاوەكانم لە ئاست نیگا پڕ لە عەشقەكەی لیۆندا 
دوا  مەستیدا  لە  و  كرد  بڵند  پەرداخەكەم  ئەنواند،  مەستیی 
دڵۆپم لە شەرابەكەی ناوی بڕی. ئەو ڕۆژە لە تەكیدا هەستم 
بە ئاسودەییەكی بێئەندازە كرد. خۆم لە سەرەتای دەستپێكی 
ژیانێكی نوێوە دەبینیەوە. جیاواز لەو ژیانە ڕابردووەی كە بۆ 
بەسەربردنی كاتێكی بەچێژ و سێكسی ئامێز، لەگەڵ پیاوێكدا 
جارەیان،  ئەم  ئەدركاند.  ناخم  دروستكراوەكانی  هەستە 

هەست بە كەشێكی عەشقئامێزی ئەفسووناوی دەكەم.
هەستە،  ئەو  بێئاگایمدا،  لە  شەونم،  وێنەی  بە  پێدەچو 
دزەی  دا،  ل��ی��ۆن  ناسینی  ڕۆژەی  چ��ەن��د  ئ��ەو  م���اوەی  ل��ە 
ئەندێشەمدا،  مەستیئامێزەی  ساتە  لەو  ناخمەوە.  كردبێتە 
تامەزرۆی ئەوەم دەكرد بە ویستی خۆم، ڕۆح و جەستەم 
كە  هەستەی  بەو  گەڕێم  لێ  و  بسپێرم  بەو  متمانەوە،  بە 
تینووی خواردنەوەی جەستەمە، گەمەم لەتەكدا بكات. لەناو 
باسكە ئەستوورو بەهێزەكانی خۆیدا، هەستێكی ماسۆشیەتم 
و  خ��رۆش  كە  بكا،  ماچانەی  ل��ەو  پڕ  جەستەم  ببزوێنێت. 

چێژێكی ئەفسووناوی بە ناخم دەبەخشێت. 
ئاوێتەی  م  ئ��ەو  خ��ۆم��دا،  ئەندێشەیەی  ئ��ەو  ل��ەن��او  م��ن 
تامی شەراب  بە  ماچمان  ئەودا  لەگەڵ  خەونەكانم كردبوو. 
ئامێزی  لە  منی  ئەو  كاتێك  لەوەی  بێئاگابووم  ئەگۆڕییەوە، 
خۆی گرتبوو، بە هێمنی بەرەو ماڵەوەی بردبوومەوە و بە 
لە  كە  من  كردبوو.  درێژ  سیسەمەكەم  لەسەر  منی  هێمنی 

ناو ئەندێشەی خۆمدا وێنای ئەوەم دەكرد، هەموو ئەوانەی 
ڕوو دەدەن لە نێوان ڕاستی و خەیاڵمدا، تێڕامابووم،لەناخی 
دڵەئارامەكەمدا دەمویست پێی بڵێم بەتەنێ  جێم مەهێڵە،نەبا 

تەنهایی لەو دۆخەدا ئازارم بدا. 
هەموو  بە  گەورەكانی  دەستە  بەهێمنی،  دەكرد،  هەستم 
ماچەكانی  پاشان  دەم��ژێ .  لێوەكانم  و  دەهێنێ   جەستەمدا 
بەهێزەكانی  دەس��ت��ە  ب��ە  و  سینەم  ن��او  ب��ۆ  دەگ��وازێ��ت��ەوە 
ئەو  ل��ەگ��ەڵ  پێدەكا.  گەمەیان  و  هەڵدەگڵۆفێ  مەمكەكانم 
تینووی خۆی  كە هەموو جەستەمی  ئەفسووناوییەی  گەمە 
دەكاتەوە.  تەواو ڕووتم  و  پۆشاكەكەم  ئەداتە  تاو  كردبوو، 
هەستی  و  بووە  سێكس  چێژی  ئاوێتەی  ئەندێشەم  كە  من 
ماسۆشیەتم تەواو وروژاوە، بۆ خۆیشم نازانم ئەو قسانەی 
بە هەستێكی نغرۆی عەشقەوە پێی دەڵێم و داوای ئەوەی لێ 
دەكەم كە ئازارم بدات و هەستی سادیەتی خۆیم تێدا خاڵی 
بكاتەوە. ئایا ئەوە لە ناخی خۆمدایە دەنگ ئەداتەوە، یان لە 

زارم دەخزێتە خوارەوە. 
پیاكێشانی  لەگەڵ  دەك��ات.  ڕەفتار  من  خواستی  بە  ئەو 
موچوڕكی  كەفەڵمدا،  بە  ئەستورەكەی  و  ق��ورس  دەستە 
لەگەڵ  دەبەخشێ   جەستەم  بە  ئەفسوناوی،  چێژێكی  لە  پڕ 
ماچكردنی  و  لێسانەوە  گەمەیەدا،دەكەوێتە  ئەو  بەردەوامی 
هەموو جەستەم و پاشان بەدەم ماچكردنەوە بەرەو لێوەكانم 
شێتگیری  تەواو  ڕەفتارەی  ئەو  هەڵدەكشێت،  بەجەستەمدا 
وهەڵئاوساوەكەی  ڕەق  چۆكە  بەدەستەكانم  دەكات  ئەوەم 
لەو ناو لەشی خۆم دەنێم،ئەویش سەرشێتانە هەموو هێزی 

جەستەی لەو تەكانانەدا كۆ دەكاتەوە كە شەپۆلێكی پڕتینی 
بەجەستەی پڕئاڵۆشم ئەدا. ئەوەندە هەست دەكەم هەردوكمان 
پێكەوە لەگەڵ گەمەی سێكسێكی ئەفسوناوی، بەرەو لوتكەی 
مەستی  ئەفسوناوی،  و موچوركێكی  هەڵدەكشێین  ئۆرگازم 

خۆیمان دەكات.
بەو هەستەوە، ڕۆچووبوومە خەونێكی قووڵی ئارامەوە. 
كاتێك بەهۆش خۆم هاتمەوە و لە كاتژمێرەكەم ڕوانی، شەش 
و نیوی ئێوارەی نیشان دا. ژوورەكەم بۆنی چۆڵیی ئەوی 
لێ دەهات. هەستم بە ئارامیی ناخم دەكرد. هێشتا ئاسەواری 
دەخرۆشاند.  جەستەمیان  هەموو  لیۆن  ماچەكانی  چێژی 
كاتێك لە جەستەی خۆم ڕوانی، تەواو ڕووت بووبوومەوە. 
لە  ڕووت��ی  بە  لیۆن  دای���ەوە،  خ��ۆم  چەپی  بۆ لای  ئاوڕێكم 
تەنیشتمەوە نووستبوو. پشتە پان و پڕ لە ماسولكەكانی، لە 

من بوو. 
ئ���ەو دی��م��ەن��ە، م��ن��ی ت��ووش��ی ش���وك ك���رد. ه��ەس��ت��م بە 
پەشیمانیی ئەوە دەكرد كە هێشتا زوو بوو بۆ ئەوەی ئەو 
كارە ڕووی دابا. من كە دەمویست ئەو ساتانە بە بیری خۆم 
ئەندێشەكانی  ئایا  داوە!  ڕوویان  ئەوانە  چۆن  كە  بهێنمەوە 
خۆم بوون لە خەوندا ڕەنگی داوەتەوە، یان لەوپەڕی ئاگایی 
خۆمدا ئەو ڕەفتارانەم نواندووە. كاتێك لیۆن لەخەو ڕابوو، 
هاتە تەنیشتمەوە و لە ئامێزی گرتمەوە و بە هەستێكی پڕ لە 

عەشقەوە، ڕومەتی ڕاموسیم و وتی:
- شیرینەكەم.. تێرخەو بوویت؟ 

من كە گومانی ئەو كارە، هێشتا دڵی گران كردبووم، بە 

نیگایەكی گرژەوە لێم ڕوانی و وتم:
- ئەوە چۆن ڕووی دا؟!

لیۆن بە گومانێكەوە وتی:
- كە تۆم هێنایەوە بۆ ماڵەوە، ویستم بەجێت بهێڵم. بەڵام 
تۆ مكوڕ بووی لەسەر مانەوەم. بەتوندی لە ئامێزی خۆتت 
گرتم و داوای ئەوەت لێ كردم كە ڕوتت بكەمەوە. دواتر بۆ 
دەم  بە  و  گیركرد  كراسەكەم  ئێخەی  لە  دەستەكانت  خۆت 
ماچكردنی سنگمەوە یەك بەیەك قۆپچەكانت بە دەستەكانی 
خۆت ترازاند و بە ویستی هەردووكمان ئەو كارەمان كرد. 
لەگەڵ قسەكانی لیۆن دا وەك خەونێك، بەئاستەم هەموو ئەو 
ساتانەم بیر دەهاتەوە كە چۆن بەتوندی ئەو م لە ئامێزی 
خۆم گرتبوو. بیرمە كەوتەوە كە وشە كەلێكی ترم پێ وتبوو:
- تەنیایی هەموو ناخمی سوتاندووە.. تكا دەكەم خۆشم 
دەوێی.. جێم مەهێڵە.. پێم خۆشە ئەمڕۆم بكەیتە جوانترین 
ڕۆژەكانی ژیانم.. لەگەڵ تۆدا هەست بە ئارامی و بەختەوەری 

دەكەم.
لیۆن بەو گومانەی من، لە نیگا شێواوەكەم ڕامابوو. بە 
خەندەیەك ئارامیم بۆ ڕووخساری گەڕاندەوە. دواتر تاوی 

دایە پۆشاكەكانی و بەپەلە لەبەری كردنەوە و وتی:
- بمبوورە.. ئێستا بەجێت دەهێڵم.. پێویستە بگەڕێمەوە بۆ 
كارەكەم. بە ماچێكی كوڵمە سوور هەڵگەڕاوەكانم، ماڵئاوایی 
كڵۆم  هێمنی  بە  خۆیەوە  دوای  لە  دەرگ��اك��ەی  و  ك��ردم  لێ 

دایەوە.
بە هەستێكی ئەفسووناوی كە هەموو گومانەكانی ناخمی 

ڕەوان��دەوە، خۆم بە گەرماوەكەدا كرد و بە ئاوێكی گەرم، 
بۆن و بەرامەی لیۆن م لەجەستەی خۆمدا شوشتەوە. پاشان 
چوومە چێشتخانەكە، وەك هەموو شەوەكانی تر، قاوەیەكم 
دەم كرد و گەڕامەوە سەر سیسەمەكەم وبەدڵێكی ئارامەوە، 

دەستم بە خوێندنەوەی تۆمارەكانی شەونم كردەوە.
 

- 15 -
كاتەكان زۆر بەهێمنی تێدەپەڕین، هەستم دەكرد هەموو 
شتێك لە جێگەی خۆیدا وەستاوە. تەنانەت میلی كاتژمێری 
دیوارەكەشم بە ئاستەم دەبزوا. بیرم لە مەودای نێوان خۆم 
لە چاوەڕوانیمدا  نادیارە دەك��ردەوە كە  ئەو چارەنووسە  و 
دەكرد  ئ��ەوەم  پێشبینی  دەب��م.  ئاشنا  پێی  كەی  ئاخۆ  ب��وو. 
خۆم لە سەرەتای ڕێگایەكی تاریكی تردا دەبینمەوە، كە بە 

هەستەكانم نامۆ بێت.
تێپەڕاندبوو.  هەفتەیەكی  دایەپەروین،  ماڵی  لە  مانەوەم 
فلیمێك  ڕۆژان��ەوە وەك  كە  ڕاهاتبووم  دۆخ��ەدا  ئەو  لەگەڵ 
سەعات  نێزێكی  سپێدەیەك  هەموو  دەب���ووەوە.  دووب���ارە 
دەی بەیانی، لە خەو ڕادەبووین. زۆرجار بەهۆی تەلەفۆنی 
كاتێك  ڕادەبوو.  خەو  لە  زووتر  دایەپەروین  كڕیارەكانەوە، 
میوانەكان،  پێشوازیی  بۆ  ئامادەكردن  خۆ  دەكەوتینە  ئێمە 
هەتا  دەرەوە.  دەچ��ووە  لەماڵەوە  دای��ەپ��ەروی��ن،  پیاوەكەی 
ن��ی��وەڕۆدا  ل��ە  كەمجار  ن��ەدەه��ات��ەوە.  درەن���گ،  ئێوارەیەكی 
سەردانی ماڵەوەی دەكردەوە. ئەویش كە دایەپەروین بەهۆی 

دەكرد.  بۆ  تەلەفۆنی  ماڵەوە  پێداویستیەكی  یان  كارێكەوە 
هەموو  خۆیدا  لەگەڵ  دەهاتەوە،  ئێواران  موحەممەد  كاتێك 
ڕۆژێك، گۆشت و مریشكی ئامادەكراو و سەوزەو میوەی 
هەمەجۆری لەتەك خۆیدا دەهێنایەوە. من ئەو ماوەیە كاری 
و  ڕێكخستن  و  ژەمەكان  خواردنی  ئامادەكردنی  سەرەكیم 

خاوێنكردنەوەی ماڵەكە بوو.
ئەو ژنانەی كە سەردانی ماڵی دایەپەروین یان دەكرد بۆ 
كاری لەشفرۆشی، هەموویان هەر ئەو دەموچاوانە بوون كە 
من لە درزی دەرگای ژوورەكەی خۆمەوە چاودێریم دەكردن. 
زۆربەیان كە دەهاتن، وەك ئەوەی خۆیان بۆ ئاهەنگ ئامادە 
كردبێت، ماكیاژێكی تۆخ و پۆشاكێكی پۆشتەیان دەپۆشی. 
بۆئەوەی  دەكرد،  خۆیانەوە  بە  زۆریان  زێڕێكی  هەندێكیان 
بۆ كاری  نەكەن كە  ئەوە  دایەپەروین گومانی  دراوسێكانی 
بە  كە  ژنانەی  ئەو  دیمەنی  ماڵەكەیەوە،  دێنە  لەشفرۆشی 
ڕواڵەت بەوە نەدەچوون سۆزانی بن، گومانێكی بێئەندازەیان 

لە ئەندێشەمدا دروست كردبوو. 
م  كالێ  لە  تەنیبوو،  ناخمی  كە  پرسیارەی  ئەو  شەوێك 
كرد. ئەو زیاتر لە بەدری لە ماڵەوە دەمایەوە و ئاوی بە ناو 
ژنەكاندا دەگێڕا و ئامادەكاری بۆ ئەو ژن و پیاوانە دەكرد كە 
بۆ ماوەی نیو كاژێرێك لە ژوورەكەی دایەپەروین دەمانەوە. 

وتم:
- ئەو ژنانە بۆچی جەستەی خۆیان دەفرۆشن؟!

كەمێك لە نیگا پڕگومانەكەی منی ڕوانی و هەناسەیەكی 
پڕ بە ئازاری هەڵكێشا. وتی:

ش��ارەدا  لەم  ئەڵێی  دام��اوی��ت..  زۆر  تۆ  بە خوا  - كچێ  
نەژیاویت! خۆ ئەوەی كاری لەشفرۆشی دەكات، لە خۆشیدا 
ئەو كارەی هەڵ نەبژاردووە. بۆنموونە من ئەگەر پیاوەكەم 
لەتەكم باش با، ئازاری جەستەیی و دەروونی نەدابام، بۆچی 
ك��ارەم دەك���رد؟! هەموو  ئ��ەم  لە زێ��دی خ��ۆم هەڵدەهاتم و 
و  هەریەكەیان چیرۆك  دەیانبینیت،  ڕۆژانە  تۆ  كە  ئەوانەی 
هۆكارێكی تایبەت بە خۆی هەیە. هەیانە بۆ تۆڵەكردنەوە لە 
هاوسەرەكانیان كە بە نهێنی ناپاكییان لە تەكدا دەكەن ئەو 
كارە دەكەن. یان هەیانە لەبەر هەژاری و نەداری، پەنای بۆ 
ئەگەر  تۆش  ئەزیزم..  ئاوایە  ژیان  ئیتر  ب��ردووە.  كارە  ئەم 
ناتوانیت ئەو كارە بكەیت، ئەوا دەبێت بەدەستی خۆت گۆڕێك 
بۆ خۆت هەڵبكەنیت و بچیتە ناوی. ئیتر ئەوە ژیانی ئێمەیە. 
وەك  خ��ۆی��ەوە،  وەڵامەكانی  ن��او  هێنایە  منی  باسی  كە 
ئەوەی چنگی بە ناو دڵمدا بكات، ئاوا ژان پەڕییە هەناومەوە. 
دەم��وچ��اوم لێك نا و خ��ۆم بە ژوورەك���ەی خۆمدا ك��رد و 

كەوتمە خواردنەوەی ئازارەكانی ناخم.
ئەو ژنانەی كە لە ماڵەكەی دایەپەروین بوون، بە ئەمەل 
تەلەفۆنیەكانی  پەیوەندییە  داوای  لەسەر  ڕۆژان��ە  یشەوە، 
دای��ەپ��ەروی��ن، خ��ۆی��ان دەڕازان�����دەوە و دەچ��وون��ە دەرەوە. 
ئەوەی  نەدەهاتنەوە.  شەوانەش  كە  ڕێدەكەوت  وا  زۆرجار 
زیاتر لەو ماڵەدا دەمایەوە، جگە لە من و دایەپەروین، كاڵێ  
لەسەر  كەمی  خواستی  قەڵەوییەكەیەوە،  هۆی  بە  كە  بوو. 
بوو. تا ئەو چەند ڕۆژەی من لەوێ  بووم، لە ماڵ دەرنەچوو. 
ڕۆژێك كە هەموو ژنەكان بۆ كاری خۆیان لە سپێدەوە لەماڵ 

دەرچووبوون، كات نێزیكی یانزەی بەیانی بوو، دایەپەروین 
لە  پڕ  بە دەستە  ئەدوا.  لەتەك كەسێكدا  بە دەنگێكی هێمن، 
گوێی  لە  دڵبەریان  ئاوازێكی  زرینگەزرینگی  كە  بازنەكانی، 
ئەویش  بۆ كاڵێ  كرد.  ئیشارەتێكی  ئەبزواند.  هەموو ژنێكدا 
حاڵی  تەواو  مەبەستەكەی  لە  پەروین،  دایە  ڕەفتارەی  بەو 
بوو. خۆی بە ژوورەكەیدا كرد. پاش چەند خولەكێك، كە هاتە 
دەرەوە، بە شێوەیەك خۆی ڕازندبووەوە، بڕوام بە چاوەكانی 
خۆم نەكرد ئەو ژنە كاڵێ  بێت. لە تەك دایە پەروین چوونە 
گۆشەیەكی هۆڵەكەوە، چپەیان بە گوێی یەكتریدا ئەدا. پاشان 
كاڵێ  تەلەفۆنەكەی دەرهێنا و ئەو ژمارەیەی كە پەیوەندی بە 
دایەپەروینەوە كردبوو، لای خۆی تۆماری كرد و بە چەند 
هەنگاوێك خۆی گەیاندە دەرگاكەی دەرەوە. ئەو ڕۆژە، تەنیا 
مابووینەوە.  چۆڵەدا  و  گەورە  ماڵە  لەو  دایەپەروین  و  من 
دایەپەروین كە لە بەردەم بوخوردانەكە دانیشتبوو، خۆی بە 
تەلەفۆنەكانیەوە خەریك كردبوو. دواتر بە دەنگێكی هێمنی 

تێكەڵ بە نازێكی دایكانە، وتی:
- شەونم كچەكەم.. تا ئێرە وەرە..

ئەوەی  ئیشارەتی  بەدەستێكی  بەردەمی،  چوومە  كاتێك 
كارێكی  وامئەزانی  تەنیشتیەوە. سەرەتا  بچمە  كە  بۆ كردم 
ئاگادار بن و  لێی  تر  نایەوێت ژنەكانی  پێم هەیە و  گرنگی 
قسە  خۆمان  ویستی  بە  تاوەكو  زانیوە  هەلێك  بە  ئەمڕۆی 
گومانی  لەرزین.  هێنایە  دڵمی  ترسناك  خورپەیەكی  بكەین. 
منیان  جێگەی  و  بكوژەكانم سوسەی شوێن  دەكرد  ئەوەم 
كە  بەهایەی  گران  بۆنە  ئەو  تەنیشتیەوە.  چوومە  كردبێت. 

كڕیارە تایبەتیەكانی بەدیاری بۆیان هێنابوو، لووتەكانی پڕ 
كردم. لەگەڵ ئەو بۆنەدا، نیگا تەڕو شیرینەكەی دایەپەروین، 
ئارامییەكی بە ناخە ئاڵۆز و پەشێوەكەم بەخشی. دایەپەروین، 
بە دەستە نەرم و نیانەكەی، مەچەكی گرتم و بە دەنێگێكی 

هێمن كە تێكەڵ بە ئاوازێكی دایكایەتی بوو، پێی وتم:
تۆ  دەبێت  نین..  لێرە  كەسیان  كچەكان  ئەمڕۆ  كچم..   -
پێشئەوەی  بكەیت.  من  ئەوان چاودێری ژوورەكەی  لەبری 
هەر كڕیارێك بێت، پێویستە سەردانی بكەیت و چاو بەناو 
ژوورەكەدا بگێڕیت و دڵنیا بیتەوە لە پێداویستیەكانیان. بزانە 
نییە. دەسڕی سەر كۆمەدییەكان..  كەموكورتی  هیچ شتێك 
هەموو  ل��ەدوای  جێگەكەش  سەر  ژوورەك��ە..  خاوێنی  پاكو 

كارێك بە جوانی ڕێك بخەرەوە.
كەمێك وەستا. پاش كەمێك وتی:

چەكمەجەی  ج��ارێ��ك  ه��ەم��وو  ه��ات��ەوە.  بیرم  ئ��ەه��ا..   -
كۆمەدییەكان بكەرەوە.. بزانە كرێمی لێیە؟! ئەگەر لێی نەبوو، 
بخەرە  دانەیەك  لێیە.  زۆری  ئارایشتەكەم،  جەكمەجەی  لە 
نێو جەكمەجەی كۆمەدییەكانەوە.. بیرت نەچێت كە لە دوای 

هەموو كارێك، ژوورەكەم بۆن پڕژێن بكەیت. باشە كچم؟!
بەدوای شتێكدا  نەدەكرد،  ئەو كارەم  ئارەزووی  من كە 

دەگەڕام خۆمی لێ بزر بكەم. وتم:
- ئاخر دایەپەروین گیان.. تۆ بۆ خۆت دەزانیت.. نابێت 
من خۆم بخەمە بەرچاوی كڕیارەكان. نەبا كەسێك بمناسێت 

و تووشی كێشەم بكات.
دایەپەروین، بە خەندەیەكی گاڵتەئامێزەوە وتی:

هەموویان  ئێرە،  دێنە  ژنانەی  ئەو  بە.  بێخەم  كچم..   -
هەبوو،  پیاوەكان  لە  ترسێكت  خۆئەگەر  خۆمانن.  ناسیاوی 

ئاگادارم بكەرەوە. خۆم كارەكان مەیسەر دەكەم.
ئەو كارە نوێیەی كە دایەپەروین پێی سپاردم، وەكئەوەی 
بە زەبری قامچی پێم بكەن، وا بوو. بەڵام بە هۆی ئەوەی 
دایەپەروین ئەوەندە لە تەك مندا نەرم ونیان ڕەفتاری دەكرد 
و داڵدەی دابووم. هێزی ئەوەم نەبوو بەرپەرچی فەرمانەكانی 
بدەمەوە. كاژێرێك بەسەر قسەكانماندا تێنەپەڕیبوو، ماڵەكە 
وەك تەكییەی شێخ و پیاوچاكەكان قەرەباڵخ بوو. هەر ژن 
بوو، خۆی بەجوانی ڕازاندبووەوە و بە خەندەو پێكەنینەوە 
كە بێشەرمییەكی بێئەندازەم لە ڕووخساریاندا دەبینی، وەك 
وا  هەندێكیان..  دەك��رد.  هۆڵەكەدا  بەناو  خۆیان  خانەخوێ ، 
پێدەچوو لە دەریشەوە هاوڕێی یەكتری بن. پێكەوە دەهاتن 
و لە دوای تەواوبوونی كارەكەیان، پێكەوە دەچوونە دەرەوە. 

من بەو دیمەنانەیان دڵم هێڵنجی ئەدا. 
بێڕەوشتیانەیانەوە،  ڕەف��ت��ارە  ئ��ەو  بەهۆی  هەندێكیان 
ئەبرد،  لەخشتە  پیاوێكی  هەموو  دڵ��ی  كە  جوانییەی  ئ��ەو 
لەو  وەك شەیتانێكی ناشرین دەهاتە پێش چاوەكانم. قێزم 
لە  ژوورەوەیاندا  هاتنە  كاتی  لە  كە  دەك��ردەوە  سڵاوانەیان 
منیان دەكرد. وام دەزانی كە وشەیەكی ناشرین بە وێنەی 
بە  هەستم  دەرەوە.  دێتە  دەمیان  لە  خۆیان،  ڕەفتارەكانی 
ڕێزە  ئەو  ناچاری، شایانی  بە  كە  دەكرد،  سووكێتیی خۆم 
نەبوون، كەلێم دەنان. بە نواندنێكەوە پێشوازیم لێ دەكرن و 

لە ناخەوە دڵی خۆم دەكرۆشت.

چیم  دۆخ��ەدا  لەو  من  دەبێت  مۆڵی..  خاتوو  پێمبڵێ   تۆ 
بكردایە؟! ئاخر لەوە ناخۆشتر نییە بە كارێكت ناچار بكەن 
بەو  بێت. من  دژوار  و كەسایەتی خۆتدا  لەگەڵ ویست  كە 
لە بوونی خۆم دەكرد.  نەفرەتم  تێیدا  تێپەڕیم كە  ڕۆژان��ەدا 
ژیانە  ب��ەو  منی  بێبەزەییانە،  ئ��ەوەن��دە  بۆچی  ژی��ان  نازانم 
قێزەونە ناساند، كە بە تاونێك ئاشنای كردم، بەردەوام خۆم 
بە نەفرەت بكەم. بە بڕوای تۆ.. ئایا دەبێت مرۆڤ لە پێناو 
كە  بێت  ئ��ازارە  هەموو  ئەو  شایانی  خۆیدا،  ناخی  ئازادیی 

نەریتێكی نەشیاو بە مرۆڤایەتی، پێی دەبەخشێت؟!
هاتبوونە  كڕیار  ئەوەندە  ڕۆژە  ئەو  من،  بێبەختیی  لە 
سەرجێیی  هۆی  بە  سیسەمەی  ئەو  دایەپەروین،  ماڵەكەی 
ك��ڕی��ارەك��ان��ەوە، پ��ارچ��ەك��ان��ی لێك ت���رازاب���وون، ب���ەردەوام 
دایەپەروین،  ژوورەك��ەی  دەرگای  دەهات،  لێوە  جیكەجێكی 
دەكرد.  پیا  هاموشۆیان  كڕیارەكان  كاروانسەرایەك،  وەك 
زۆرجار لە هۆڵەكەدا ئەو پیاوانەی كە مامەڵەكانیان لەتەك 
دایەپەرویندا بڕاندبووەوە، دانیشتبوون لە چاوەڕوانی ئەوەدا 
بە ژوورەك��ەدا  ئ��ەوان خۆی  پێش  ئەو كڕیارەی كە  ب��وون 
كردبوو، تەواو ببێت و بێتە دەرەوە. بەردەوام چاویان لەسەر 
دەرگای ئەو ژوورە بوو كە لە بەشی دواوەی هۆڵەكەدا بوو. 
دواوەی  بەشی  تەنگەبەرەی  ڕاڕەوە  ئەو  سەر  دەچ��ووەوە 

ماڵەكە.
ك��ات��ێ��ك ك��ڕی��ارێ��ك ل��ەگ��ەڵ ژن��ێ��ك��دا خ��ۆی��ان دەك����رد بە 
ژوورەكەی دایەپەروین، من لە نزیكی دەرگاكەوە چاوەڕوانی 
ئەوەم دەكرد تەواو ببن و بە دوای ئەواندا، بچمە ژوورەوە 

و چەرچەف و دۆشەكی سیسەمەكەم بۆ كڕیارێكی تر ڕێك 
ئەو  ئارەقاوی  بۆنی جەستەی  لە  خستبایەوە و ژوورەكەم 
جەستە  گەرمای  بەهۆی  كە  كردبایەوە  بۆنپرژێن  پیاوانە، 

ماندووەكەیانەوە، بۆنی ژووورەكەیان ناخۆش دەكرد.
ل��ەو ب���ازاڕە گ��ەرم��ەی ك��ە ل��ەم��اڵ��ەك��ەی دای��ەپ��ەروی��ن دا 
دەگوزەرا، تێبینی ژنێكی شەلم كرد، تەمەنی نێزیكی چل و 
دەموچاوێكی  و  گۆشتن  جەستەیەكی  دەب��وو،  ساڵێك  پێنج 
پانی پێوە بوو. چاوەكانی بە كل ڕەش كردبوو. كاتێك لەگەڵ 
ژوورەوە،  چوونە  باریك  ڕەشتاڵەی  ب��اڵاب��ەرزی  پیاوێكی 
لە چاوەڕوانی  دەرگاكەوە وەك كاری خۆم  نێزیكی  لە  من 
نەخایاند  خولەكێكی  چەند  ئەوەندەی  بووم.  تەواوبوونیاندا 
هاوار و ناڵەی ئەو ژنە شەلە، سەرنجی ڕاكێشام كەبەردەوام 
چەوری  زیاتر  )ك��وڕە  گوت  دەی  پیاوەكەدا  تەكانی  لەگەڵ 
ئەوەم  ئ��ارەزووی  هەرگیز  كە  من   .) ن��اڕوات  بكە،بەوشكی 
نەبوو دیمەنی ئەو كارە قێزەونانە ببینم، بەڵام ئاخ و ئۆفی 
ئەو ژنەی كە لە پشت دەرگاكەوە، دەمژنەوت، وای لێ كردم 
حەوشە  سەر  كەوتبووە  كە  پەنجەرەیەی  ئەو  دیوی  بچمە 
بچكۆلەكەی دواوە. بە هێمنی چوومە نزیكەوە، لە بۆ شایی 
بە  لێم دەڕوانین.  ئەستورەی ژورەك��ەوە،  پەردە  ئەو  نێوان 
هۆی ئەو ڕوناكییە كزەی كە دیمەنێكی ڕۆمانسی بە ژوورەكە 
بەخشیبوو، بە ئاستەم دیار بوون. بەڵام دڵنیابوومەوە لەوەی 
پیاوەكە لە دواوە سێكسی لەگەڵ ژنەكەدا دەكرد. من سەرم 
لە هاوار و ناڵەی ئەو ژنە سوڕمابوو. نەمدەزانی لەتاو ئازاری 
چێژێكی  بەخشینی  بۆ  نمایشێكە  یان  دەك��ات،  هاوار  كۆمی 

ئەفسووناوی بە كڕیارەكانی. كاتێك ئەو دیمەنەم بینی، ئیتر 
داوای  دایەپەروین  بۆچی  كە  بوومەوە  دڵنیا  گومانە  لەو 
ئەوەی لێ كردم كرێم بخەمە ناو جەكمەجەی كۆمەدییەكەوە.
ئەو ڕۆژەم بە ئازار و خەمی دڵی خۆمەوە بەڕێ كرد. 
هەتا نیوەی شەویش جیكە و تەپەی سیسەمەكەی ژووری 
دەرنگانێكی  تا  ئەزرینگایەوە.  گوێكانما  لە  دای��ەپ��ەروی��ن، 
بۆ  ڕۆژان��ە  كە  بوو  خەریك  ژنانەوە  بەو  ئەندێشەم  ش��ەو، 
كاری لەشفرۆشی دەهاتنە ماڵەكەی دایەپەروین. بیرم لەوە 
دەك��ردەوە، ئاخۆ ئەو ژنانە لە شوێن و جێگەی خۆیاندا بە 
چ دەمامكێكی جوانەوە، وێنای كەسایەتیی خۆیان دەكەن؟! 
ئەوەی ئازاری ناخی ئەدام، ئەوە بوو: منێك كە لەسەر ماچێك 
ڕاشكاوانە  و  كرد  خۆم  وپاكی  ڕاست  هەستی  لە  بەرگریم 
ناپاكی  بە  ڕەفتارەم  ئەو  لەسەر  وت،  دادوەرە  بەو  ئ��ەوەم 
بەرامبەر بە هاوژینەكەم ئەژماری كرد و شەش مانگ سزای 
دام و كەس و كاری هاوژینەكەشم، بە خوێنی جەستەم تینوو 
بوون، كەچی ئەوانەی بە نهێنی جەستەی خۆیان دەفرۆشن 
و قێزەونترین ڕەفتار لەتەك كڕیارەكانیاندا دەكەن، لە پێناوی 
كارەكانیانەوە،  نهێنی  هۆی  بە  سێكس،  بەچێژترین  پێدانی 
وێنای  جوانترین  خۆیان،  نزیكەكانی  كەسە  لای  لە  دەشێت 
لەسەر  مرۆڤ  دەبێت  بۆچی  ئاخر  بكەن.  خۆیان  كەسیتیی 
دەربڕینی هەستە ڕاستەقینەكانی خۆی بۆ كەسێك، شیاوی 
كوشتن بێت؟! یان ئەوندە سەرەكۆنە بكرێ، كە قێز لە بوونی 
خۆی بكاتەوە و مەرگ بە ئاوات بخوازێت، تەنیا بۆ ئەوەی 

خۆی لەو دۆخە دژوار و ناجێگیرەمدا قوتار بكات؟!

ەوە  دایەپەروین  ماڵی  دۆخەكەی  بە  دەقم  ماوەیە  ئەو 
گرتبوو. لەگەڵ هەموو ئەو ڕەفتار و پێكەنینە ئابروبەرانەدا، 
لەوە  بیرم  چیتر  دەك��رد.  گ��ران  دڵمیان  كە  بووبووم  ئاشنا 
ئەزبەر  ژنانەم  ئەو  هەموو  خ��وازراوی  ناوی  نەدەكردەوە. 
كردبوو كە لە خۆیان نابوو، بۆئەوەی لە كاتی باسكردنیان 
كەسە  گومانی  و  ناسینەوە  هۆی  نەبێتە  پیاوەكاندا،  لەنێو 
بۆ  دایەپەروین  ماڵی  ژنەكانی  ڕۆژان��ەی  ئەو  نزیكەكانیان. 
كاری لەشفرۆشی دەچوونە دەرەوە، من لەبری ئەوان، كاری 
هەموو ئەو بازاڕە گەورەیەم ڕائەپەڕاند كە لەناو ئەو ماڵە 

بچوكەدا مامەڵەی تیادا ئەكرا. 
دایەپەروین ڕۆژانە لە ژێر چاوە گەش و مەكراوییەكانیەوە، 
كە  لەو ساتانەی  بەتایبەت  دەكرد.  ڕەفتارەكانمی  چاودێری 
تایبەتەكەی  ژوورە  دەچوونە  ژنەكاندا  لەگەڵ  كڕیارەكان 
نەكردبوو  تەواو  خانووەدا  لەو  مانگێكمان  هێشتا  خۆیەوە. 
كە  دەك��رد  نووسینگەكانەوە  بە  پەیوەندی  دایەپەروین  كە 
دەیناسین و بەردەوام ئەو خانووانەیان بۆ ئەدۆزییەوە كە 

دەكەوتنە كۆڵانێكی چۆڵ و چەپەكەوە.
لەگەڵ  م��ام��ەڵ��ەی  دای��ەپ��ەروی��ن  ئ���ەوەی  دوای  ڕۆژێ���ك 
نووسینگەیەكی ناسیاوی خۆی بڕاندەوە و بڕیاری دا بەیانی 
ماڵەكەمان بۆ ئەو خانووە نوێیە بگوێزینەوە، بۆ شەوەكەی، 
لەناو هۆڵە گەورەكەدا دانیشتبووین و بەدری و كاڵێ  باسی 
ژنێكیان دەكرد كە ڕۆژانە هاموشۆی ماڵی ئێمەی كردووە، 
بە  ك��ڕی��ارەك��ە  دەرەوە،  دەچێتە  كڕیارێكدا  ل��ەگ��ەڵ  كاتێك 
ئۆتۆمبێلەكەی، دەیباتە دەرەوەی شار و دەیەوێت لە كەشێكی 

تایبەتدا، كاتێكی خۆشگوزەرانی لەتەكدا بەسەر بەرێت. لەو 
دەكەن  هەست  دەب��ن،  تێپەڕ  بەوێدا  كەسانەی  ئەو  كاتەدا 
خەریكی كاری نەشیاون، پۆلیسیان لێ  ئاگادار دەكەنەوە و 
ڕاپێچی دادگایان دەكەن. منیش نازەخان م بە بیردا هاتەوە و 

تێگەیشتم كە لەسەر چی شەش مانگ سزا دراوە!
گوێم لە بەدری بوو، بە دڵێكی نائارامەوە، باسی ئەو ژنەی 
دەكرد، كە بە هۆی ئەو پیاوە نەزانەوە، تووشی بەندیخانە 
هاتووە، كەچی دادگا بڕیاری ئازادكردنی ئەو پیاوەی داوە 
بە  خۆیەوە  لەبەر  بەدری  بەندكردنی.  هۆكاری  بووەتە  كە 

دەنگێكی خەمناكەوە دەیگوت:
- ئ��اخ��ر ئ���ەوە ك��ەی ڕەوای����ە ك��ە پ��ی��اوان ب��ە وی��س��ت و 
ئ����ارەزووی خ��ۆی��ان ب��ەدووم��ان ب��ك��ەون، كەچی ئ��ەو یاسا 
نامرۆڤانەیە، ژنەكان سزا ئەدەن و پیاوەكانیش كە هۆكاری 
بە  ئێمە  ئاخر ڕاستە ئەوەی كە  ئازاد دەكرێن.  ئەو كارەن، 
پیاوەكانیش  خۆ  بەڵام  نەشیاوە،  كارێكی  دەیكەین،  ناچاری 

وەك ئێمە لەو كارەدا تاوانبارن.
لەو كاتەدا دایەپەروین بە فرمانێك قسەكانی بە بەدری 

بڕی و وتی:
شیتاڵەكانتان  شڕو  خۆتان..  بكەونە  كچینە..  ئ��ادەی   -
بین.  ماڵ  گواستنەوەی  خەریكی  دەبێت  سپێدە  كۆبكەنەوە. 
چوومە ژوورەكەی خۆم و ئەو قاتە جلەی كە دایەپەروین 
لەگەڵ  بكڕێت،  بۆم  وتبوو  ب��ەدری  بە  خۆی  داوای  لەسەر 
كە  ماكسیەی  ئەو  نەبوو.  ترم  هیچی  زیاتر،  ماكسیی  دوو 
ڕۆژە  ئەو  هەر  ب��وو،  لەبەرمدا  ب���ەردەوام  بەندیخانەوە  لە 

لە  هەمویانم  خۆڵەكەوە.  تەنەكەی  دایە  توڕی  دایەپەروین 
نێو بوخچەیەكی بچوكدا ئاژوو. لەگەڵ كۆمەڵێك كەرەستەی 
جوانكاری كە هەموویانم لە قوتویەكی بچوك نابوو، خستمە 
ناو بوخچەكەوە و لە تەنیشتی سیسەمەكەی خۆمەوە دام نا.
خ��ان��ووەوە،  ئ��ەم  هاتینە  كە  ڕۆژەی  ئ��ەو  وەك  بەیانی 
دان��ان��ی  و  ڕێكخستن  كەوتینە  و  گ��واس��ت��ەوە  م��اڵ��ەك��ەم��ان 
لەگەڵ  ئەمجارەیان  دایەپەروین،  ڕاخ��ەرەك��ان.  و  كەرەستە 
كەڵكی  دەیزانی  نەهێنا.  سیسەمەكانی  ماڵگواستنەوەكەدا، 
ئەوەیان پێوە نەماوە. ئەویش لەسەر داوای كڕیارەكان، كە 
هەمووجار لە ژوورەكەی دەهاتنە دەرەوە و بۆڵەیان دەكرد 

و بە دەنگێكی ناڕازی پێیان دەوت:
- پەروین.. تاكەی ئەو سیسەمانە ناگۆڕێت؟! بەخوا ئەو 
دەزانێت  رێك  ژوورەكەتەوەیە،  تەنیشت  بە  دیواری  ماڵەی 
سیسەمەكە،  تەقەی  و  جیكە  لەبەر  داوە!  تەكانمان  چەند 

چێژێكی ئەوتۆم نەبینی.
 ئەو ماڵە نوێیەی كە هاتبوینە ناوی، لەوی دی فراوانتر 
تێدابوو.  نووستنی  دوو ژووری  خ��وارەوە،  نهۆمی  لە  بوو. 
لەگەڵ هۆڵێكی گەورە و چێشتخانەیەكی فراوان. كەوانتەرێكی 
نهۆمی  لە  ڕازان��دب��ۆوە.  دی��وارەك��ەی  دوبەشی  مۆدێل  ت��ازە 
سەرەوە بە هەمان شێوە بوو. تەوالێت و گەرماوی تایبەت 
نهۆمی  لە  پێداویستییەوە  ڕووی  لە  تەواو  هەبوو.  بەخۆی 
خوارەوە جیا كرابووەوە. كە چووینە ماڵەكەوە، دایەپەروین 
ئەمەل  و  من  بۆ  س��ەرەوەی  نهۆمی  ژوورەكانی  لە  یەكێك 

دیاری كرد. ژوورەكەی تەنیشتیشی دا بە بەدری و كاڵێ .

بازاڕەكەی دایەپەروین، ڕۆژبەڕۆژ، لە گەرمبووندا بوو. 
داوای لە موحەممەد كرد بۆ نهۆمی خوارەوە، دوو ژووری 
نووستنی نوێ بكڕێت. پاشان بۆ هەر یەكەمان، پێداویستیی 
لە  پێكهاتبوو  كە  كڕین.  بۆ  تایبەتی  نووستنی  ژوورێ��ك��ی 
و  ماكیاژ  مێزێكی  و  دەرگ��ا  دوو  كەنتۆرێكی  و  سیسەمێك 
كۆمەدییەكی بچوك كە لە تەنیشت سیسەمەكەمانەوە دامان 
دانانی سیسەمەكانەوە،  بەهۆی بەستن و  ئەو ڕۆژە  نابوو. 
كارەكان  كاتێك  مانەوە.  ئێوارە  درەنگانێكی  تا  كرێكارەكان 
ڕازاوەك��ەدا  هۆڵە  لە  هەموومانی  دایەپەروین  بوون،  تەواو 
كۆكردەوە كە دیوارەكانی بە كاغەزی نەخشدار داپۆشرابوو، 

وتی:
وریاییەوە  بە  زۆر  ب���ەدواوە،  لەمڕۆ  دەبێت  كچینە..   -
ڕەفتار بكەن.. ڕێگە مەدەن بۆ پارەیەكی زیاتر، كڕیارەكانتان، 
بتانخەنە داوی پۆلیس و دادگاوە.. ناكرێت بەردەوام تكا لەم 
ئەمڕۆ  ئازادكردنتان.  بۆ  بكەم  بەرپرس  ئەو  كاربەدەست و 
بۆئەوەی ئەو ژنەی بە دووی كڕیارێكی سەرەڕۆ كەوتبوو، 
ڕزگاری بكەم، تكام لە زۆر كەس كرد. بەڵام تازە كار لە كار 
ترازابوو و پۆلیس ژنەكەی گەیاندبووە دادگا. من ئەوەی پێم 
كرا، كردم. بەڵام من خەمی ئەو ژنە داماوە دەخۆم كە دوای 
ئەوەی هاوسەرەكەی پێی دەزانێت كە كاری وا دەكات، دەبێت 
چی بەسەر بێنن؟! خوا بكات بە دووی ئێمەشەوە نەبن. هەر 
بۆیە كاتێك بەوەم زانی، خێرا كەوتمە گواستنەوەی ماڵەكەم.
بە  خ��ۆی  موحەممەد  ل���ەوەی  ب��وو  بێئاگا  دای��ەپ��ەروی��ن 
بەدەستەوە  نایلۆنی  زەرف���ی  كۆمەڵێك  و  ك��رد  ه��ۆڵ��ەك��ەدا 

بە  دایەپەروین  ب��وو.  تێدا  ئامادەكراوی  خواردنی  كە  بوو 
كە  ڕوانی  موحەممەد ی  دیمەنی  لە  هەڵچوونەوە  نیگایەكی 
كە  بەو چاوانەی  تاوانبارێك  ناوەڕاستی هۆڵەكەدا وەك  لە 

ترسی لێ دەباری لە دایەپەروین ی دەڕوانی، وتی:
- تۆ كەی ئەبیت بە پیاو، ها.. ئێستا وەختی هاتنەوەیە؟! 

هەموومان لە برسا قۆڕەی سكمان ڕۆژە ڕێیەك دەڕوات.
ئینجا بە سیمایەكی گرژەوە ڕووی تێكردم و وتی:

- ئادەی كچێ  ئەو شتانەی لێ وەربگرە و بیكەرەوە. 
منیش لە دیمەنی ئەو پیاوەم دەڕوانی، كە لە ژێر خۆیەوە 
بە پرتە و بۆڵەوە وەڵامی دایەپەروین ی ئەدایەوە دەی وت:

- چی بكەم ژنەكە؟! ئەوەندە قەرەباڵخ بوو، ئێستا نۆرەم 
هات. 

بە فرمانەكەی دایەپەروین، لە شوێنی خۆم ڕابووم و ئەو 
زەرفانەی كە بۆنی كەبابی گەرمیان لێوە دەهات، لە بەردەمی 
هیچ  بووین،  برسی  ئەوەندە  كردەوە.  بڵاوم  دا  دایەپەروین 
ترسی  هێشتا  من  نەهێشتەوە.  سفرەكە  لەسەر  شتێكمان 
ئەو ژنەی لەلایەن پۆلیسەوە دەستگیر كرابوو، سەر و دڵی 
وەها گران كردبووم، ئارەزووی ئەوەم نەبوو لە نێو ئەواندا 
بمێنمەوە. كە قسەكانیان بۆنی كارەساتێكی ئابڕووبەریان لێ 
دەهات. بێئەوەی مۆڵەت لە دایەپەروین وەرگرم، بە خەمێكەوە 
بە جەستەیەكی گران و  بەرەو ژوورەك��ەی خۆم چووم و 
قورسەوە، لەسەر سیسەمەكەم درێژ بووم. ئەوەندەی چەند 
خولەكێكی نەخایاند، دایەپەروین خۆی بە ژوورەكەم دا كرد 
و لە تەنیشتمەوە لەسەر سیسەمەكە دانیشت. بە چاوەكانی 

كە ترس ماندووی كردبوون، كەمێك لە نیگا هەڵبزركاوەكانم 
ڕاما. پاشان دەستە نەرم و گۆشتنەكەی خستە سەر ڕانم و 

بە دەنێگێكی لەرزۆكەوە دەپەیڤی:
- كچم.. بۆ خۆت دەزانیت.. ئێمە كارێك دەكەین هەموو 

كەسێك نەفرەتمان لێ دەكات. 
كەمێك وەستا و هەناسەیەكی پڕ لە ئازاری هەڵكێشا و 

پاشان دەستی بەقسان كردەوە:
- بەڵام چی بكەین؟ ئیتر ئەوە ژیانە.. ئێمە جگە لە فرۆشتنی 
جەستەمان، هیچ شتێكی تر شك نابەین كە پێی بژین. بژیویی 
ژیانمان ئەوەندە گرانە، بەم كارە نەبێت، ناتوانم كرێی ئەم 
بڵێم  پێت  هاتووم  دەمێنینەوە.  تێیدا  ئێستا  كە  بدەم  خانووە 
كە تۆش وەك ئەم ژنانەی كە لانەی خۆیان لە ترسی مەرگ 

بەجێ هێشتووە، كار بكەیت و یارمەتیمان بدەیت. 
كە ئەو وشانەم لە دایەپەروین ژنەوت، لەرزێك هەموو 
سێبەرەی  ئ��ەو  ل��ەس��ەر  نیگاكانم  م��ن  ه��ەژان��د.  جەستەمی 
جەستەمان بوو، كە مانگەشەو لەسەر فەرشەكەی بەرپێمان 
لە  هێمنی  ب��ە  فرمێسك  ك��رد  هەستم  ك��رب��وو،  دروس��ت��ی 
چاوەكانمەوە ئەتكایە سەر ئەو ماكسییە ڕەنگ پرتەقاڵییەی 
لە  دەنگم  و  گەرووم وشك  كڕیبووم.  بۆی  دایەپەروین  كە 
بە  ڕوان��ی.  لێم  خەمگینەوە  نیگایەكی  بە  تاسابوو.  ناخمدا 
دەنگێك كە ئاوێتەی گریانی ناخم بوو، بە ئاستەم دەگەیشتە 

گوێكانی ئەو، وتم:
- ناتوانم ئەو كارەبكەم.. ناخم ڕێگەم پێنادات جەستەم 

بدەمە دەست پیاوێك، كە ویستم بۆ ی نییە.

هێنا و  میهرەبانی بەسەر شانمدا  دایەپەروین دەستێكی 
وتی:

كاتێك كە  ئەزانم. منیش سەرەتا،  ئەزانم كچم.. چاك   -
زوڵم و داوێنپیسیی پیاوەكەم بەم كارە ئاشنای كردم، ئەو 
ژن،  ئێمەی  ژیانە.  ئ��ەوە  ئیتر  ب��ەڵام  هەبوو.  تۆم  هەستەی 
ناتوانین بە ویستی خۆمان دروستی بكەین.. یان دەبێت بە 
ویستی ئەو بكەین و لەگەڵ خۆشی و ناخۆشیەكانیدا وەك 
خۆی ڕێ بكەین، یان دەبێت لە لاوازیی خۆماندا، بەردەوام 
دوای  دەمانكوژێت.  هێمنی  بە  تا  بخۆینەوە..  خۆمان  ناخی 
ڕەدوو  موحەممەد  گ��ەڵ  لە  و  هەڵهاتم  دەستی  لە  ئ��ەوەی 
ژیانمان  بە  تەنگی  لەم ش��ارەدا،  بێكاری و هەژاری  كەوتم، 
ماوەیەك  موحەممەد،  ڕەزام��ەن��دی  لەسەر  دوات��ر  هەڵچنی، 
هەر  لەگەڵ  كرد.  لەشفرۆشی  كاری  بە  دەستم  ناچاری  بە 
بە  دەب���رژا.  ئ���ازاردا  لە  ناخم  دەك��رد،  كە سێكسم  پیاوێكدا 
كە  ناسی  ژن��ان��ەم  ل��ەو  زۆر  لەشفرۆشیمەوە  ك��اری  ه��ۆی 
لەشفرۆشیان دەكرد.  ژیانیانەوە كاری  بەهۆی  هەریەكەیان 
ئەو كاتە من وەك ئێستا نەبووم، جوان و جەحێلتر بووم. 
بە هۆی كارەكەمەوە زۆر پیاوی بەرپرس و بەدەسەڵات و 
لێ دەكردم  ئەوەیان  داوای  ناسی. كە  ناسراوم  بازرگان و 
لەبری  تەمەنن.  كەم  بناسێنم كە جوان و  پێ  ژنانەیان  ئەو 
ئەو كارە پارەیەكی زۆرتریان پێ ئەدام لەو پارەیەی كە لە 

فرۆشتنی جەستەی خۆمدا دەستم دەكەوت. 
كەمێك وەستا و پاشان وەك ئەوەی چاوەڕوانی وەڵامی 
كە  بوو  دەستەكانم  جووڵەی  لەسەر  چاوەكانی  بێت،  من 



347

ڕەن��گ��دان��ەوەی دەروون���ە دژوارەك��ەم��ی��ان ئ��ەن��وان��د. ویستم 
دەرفەتێكدا  دووی  بە  كە  بكەم  قایلی  ب��ەوە  وەڵام��ێ��ك  بە 
ژیانێكی  تر  شوێنێكی  لە  و  هەڵبێم  ش��ارە  لەم  تا  دەگەڕێم 
ئارامبەخش بەسەر ببەم. دایەپەروین یش، وەكئەوەی دزەی 
بە ناخم كردبێت و بزانێت بیر لە چی دەكەمەوە، كەمێك بە 
ماكسییە  ژێر  لە  كە  گۆشتنەكەی  جەستە  و  هاتەوە  خۆیدا 
لای  بە  دەبەخشی،  هەستبزوێنی  دیمەنێكی  تەنگەبەرەكەیدا 
مندا وەرگێڕا و بە دەستەكانی هەردوو مەچەكە لاوازەكەی 
منی گرت و نایە سەر ڕانە نەرمەكانی. پاشان بە نیگایەكی 
سیمای  لایەكی  مانگەشەوەكە  ڕوناكی  لەبەر  كە  گەشەوە، 

وەك ئەڵماس ئەدرەوشایەوە، وتی:
شتێكت  هەموو  و  بدەم  یارمەتیت  دەدەم  پێ  بەڵێنت   -
پێویستی  سەفەركردن  ئەزانیت  خۆت  بۆ  بەڵام  دەك��ەم،  بۆ 
بۆ  بێت  بەڵێن  بكە،  كار  ماوەیەك  هەیە.  زۆر  پارەیەكی  بە 
خۆم ڕەوانەت ئەكەم و لە مەرگ قوتارت دەكەم. تۆ ئەمشەو 
بەباشی بیری لێ بكەرەوە و بڕیاری كۆتایم بدەرێ . بمبوورە.. 
تر  شونێكی  خۆت  بۆ  دەبێت  یان  بكەیت،  كار  دەبێت  یان 
بدۆزیتەوە.. مانەوەت لەم ماڵەدا بۆ تۆ، زۆر ئەستەم دەبێت. 
ئەوەی وت و لە ژوورەكەم چووە دەرەوە و دەرگاكەی 

بە هێمنی لە دوای خۆیەوە، پێوەدا.
لەگەڵ  دایەپەروین،  ماڵەكەی  سەر  هەڵكوتانە  گومانی 
بیرگەلێكی  ك��ردب��وو.  ئ��اڵ��ۆز  ئەندێشەمی  ئ���ەودا،  داواك���ەی 
ترسناك و مەرگئامێز، ژانێكی زۆریان بە مێشكە ماندووەكەم 
بەهۆی  دێت  ڕۆژێك  هەر  دەكرد  ئەوەم  وێنای  بەخشیبوو. 

ئەم كارە نەشیاوانەی لەم ماڵە پڕ لە ئاڵۆشەدا دەركرێین و 
لەبەندیخانەمان بنێن، دواتر بوونم بۆ ئەو بكوژانەم ئاشكرا 
ش��ارەدا  ئەم  كۆڵانێكی  و  كوچە  هەموو  ناو  بە  كە  دەبێت 
ناوم  هێنانی  بۆ  گوێچكەكانیان  و  ك��ردۆت��ەوە  چاوەكانیان 

هەڵخستووە، تا سووسەی بوونم بكەن. 
ڕۆشنایی  كە  دەك��رد  خۆم  كوژرانی  وێنای  ساتەدا  لەو 
م��ان��گ ل��ە پ��ەن��ج��ەرە ب��چ��ك��ۆل��ەك��ەوە ژوورەك���ەم���ی ڕۆش��ن 
كربووەوە. ئەمەل لە خەوێكی قوڵی ئارامدا ڕۆچووبوو. كات 
هێشتا  كە من  دەكرد  وێنام  بووبووەوە.  بەرەبەیان  نێزیكی 
لەنێو پێخەفەكەی خۆمدا كینگڵم ئەدا و لە تریفەی ئەو مانگەم 
دەك��ردەوە.  ئارام  دەروونمی  پڕشنگەكانی،  بە  كە  دەڕوان��ی 
جیڕەی دەرگای ژوورەكەم سەرنجی بۆ خۆی گواستمەوە. 
هێمنی  بە  ب��وو،  دەرگاكە  لەسەر  ترسێكەوە  بە  چاوەكانم 
لێك دەترازا و ڕۆشنایی گڵۆپی داڵانەكەی بەناو ژوورەكەدا 
پەخش دەكرد. تارمایی دوو پیاوی دەمامكدار كە لەبەر ئەو 
ڕۆشناییەی لە پشتیانەوە دەهات، سیمایانی لە پێش چاومدا 

تاریك كردبوو، بەهێمنی هاتنە ژوورەوە. 
جووڵەی جەستەیان بە بكوژێكی كارامە دەچوو، كە چۆن 
پێشوەخت هەموو پلانێكی كوشتنەكەیان پڕۆڤە كردبێت، ئاوا 
خۆم  دڵی  پەلەقاژێی  ترپەی  ساتەدا  لەو  دەكرد.  ڕەفتاریان 
دەژنەوت، كە بۆ ئەوەی خۆی لە مەرگ قوتار بكات، لەناو 
جەستەمدا، پەنگی خواردبووەوە. هەوڵی ئەوەم دەدا سیمای 
ئەو بكوژانەم بناسمەوە كە بە هێمنی هەنگاوە بوێرەكانیان، 
جەستە قەبە و تاریكەكەیانی بۆ لای من كێش دەكرد. بەڵام 

دەرگای  واڵابوونی  تەواو  لە  كە  داڵانەكە،  گڵۆپی  ڕۆشنایی 
كردبوو  تەڵخ  منی  بینایی  دەدا،  ڕووم��ی  لە  ژوورەك��ەم��دا، 

ناسینیان بۆم ئەستەم بوو. 
بە  سیسەمەكەم  لەسەر  زێدەتر  نزیكبونەوەیان،  لەگەڵ 
كێش  پشتەوەم  دیواری  لای  بۆ  خۆم  لەرزۆكەكانم  دەستە 
هەبێت،  بوونی  ناخیاندا  لە  ترس  بێئەوەی  ئ��ەوان  دەك��رد. 
لەبەردەم  تیژەكانیان  چاوە  تا  بوونەوە  نزیك  لێم  ئەوەندە 
ئەو  نیگای  لە  دەبریسكانەوە.  مانگەشەوەكەدا  ڕۆشنایی 
قۆڵی چەپم،  دای��ە  ت��اوی  زلەكانی  دەس��ت��ە  ب��ە  ك��ە  پ��ی��اوەی 
ناسیمەوە كە ئەكرەمی زڕبرای سەركەوت بوو، هەوڵم دا بە 
قیژەیەك دایەپەروین بەئاگا بێنمەوە و بە فریام كەوێت، بەڵام 
لووتم  و  دەم  لەسەر  بەتوندی  هێندە  زلەكانی  دەستە  ئەو، 

دانا، بە ئاستەم هەناسەم ئەدا. 
خەوی  لەقوڵایی  تر  ئەوانی  كەهەموو  شەوە  نیوە  بەو 
تازە  منداڵێكی  وەك  هەردووكیان  چووبوون،  ڕۆ  خۆیاندا 
جەستەیان  هەموو  ئەستوور،  گوریسێكی  بە  بوو،  لەدایك 
كۆڵی  بە  پەموو  ف��ەردە  وەك  منی  ئەكرەم  ك��ردم.  قومات 
بردیانم  دایەپەروین  ماڵەكەی  دەرەوەی  بەرەو  و  دا  خۆیدا 
ب��ەردەم  لە  كە  ئۆتۆمبێلەی  ئ��ەو  سندوقی  دام��ە  توڕیان  و 
دەمم  كە  من  كردبوو.  ئامادەیان  من  بۆ  ماڵەكەدا  دەرگ��ای 
دیمەنی  تۆقیوەكانم  چ��اوە  تەنیا  بەسترابوون،  پەلەكانم  و 
ئۆتۆمبێلەكە  خولەكێك،  چەند  ماوەی  دەكرد.  تۆمار  ئەوانی 
لە  وەستانی  شوێنێكدا  لە  تا  ب��وو،  ب���ەردەوام  ڕۆیشتن  لە 
ناكاوی ئوتومبێلەكە شەپۆلێكی بە جەستە سووكەڵەكەم دا. 

بڵمی  بڵمە  كە  ئەژنەوت  م  ئەكرەم  دەنگی  خولەكێك،  پاش 
ئەوەی  بۆ  دەگەڕا  گونجاودا  بە دووی شوێنێكی  و  دەهات 
كە  خۆڵەی  ئەو  خرمەی  بە  ب��دەن.  حەشار  تیا  جەستەمی 
لەژێر پێكانیانەوە دەهات، زانیم كەوتوومەتە شوێنێكەوە، كە 

ئاوەدانیی تیادا نییە. 
لەگەڵ كردنەوەی سندوقی ئۆتۆمبێلەكە، بە هەردووكیان، 
تاویان دایە هەنگڵم و تا كەندەكێكی تاریك و ئەنگوستەچاو، 
بڵندیان كردم، كە ڕۆشنایی مانگەشەو كەمێك دەوروبەرەكەی 
بە  بوو،  ئەكرەمدا  تەك  لە  پیاوەی  ئەو  ڕۆشن كردبووەوە. 
گوریسێكی ئەستوور، منی بەو دارە لاوازەوە بەستەوە كە 
كە  ئەكرەم  بووبوونەوە.  شۆڕ  سەرمدا  بەسەر  پەلەكانی 
تۆقێنەرەكانی،  چ��اوە  بە  ب��ەردەوام  وەستابوو،  بەرامبەرم 
بۆ كەمەری  دەڕوانی. دەستی  منی  لە سیمای مەرگئامێزی 
خ��ۆی درێ���ژ ك��رد و كێردێكی گ���ەورەی دەره��ێ��ن��ا، ك��ە لە 
بەردەم ڕۆشنای مانگەشەوەكەدا دەبریسكایەوە. پاشان ئەو 
جامانەیەی لە سەر و ملی خۆی ك��ردەوە كە دەمامكی پێ 
كردبوو و بە دەنگێك كە ئاوازی مەرگی بە گوێكانم ئەچپاند، 

وتی:
- ئیتر لەوە زیاتر ڕێگە نادەین ئابڕومان ببەیت. لەوەتەی 
چاودێریت دەكەم، بەدوای ئەم شەوەدا دەگەڕێم كە بەئارامی 
هەڵكێشم.  م��ەردان��ە  هەناسەیەكی  و  بنێم  لێك  چاوەكانم 
بۆئەوەی زیاتر دڵم بە مەرگی تۆ ئاسوودە ببێت، بڕیارم دا 
بەم شێوەیە بتكوژم، تا لەگەڵ دوا هەناسەی تێكەڵ بە خوێنی 
جەستەی تۆدا، هەناسەی سەربەرزی شكۆمەندانە هەڵكێشم. 

من  ك����ردەوە،  نێزێك  گ��ەردن��م  ل��ە  ك��ێ��ردەك��ەی  كاتێك 
چاوەكانم لەسەر وێنەی ئەو ئاژەڵە بوو كە لەسەر كێردەكە 
نەخشێنرابوو. ئەو قسانەی باوكمی بەبیر هێنامەوە كە باسی 
حەزرەتی ئیبراهیمی بۆ دەگێڕامەوە، چۆن لە بری ئیسماعیلی 
تا  خ��وارەوە  هێنایە  بۆ  ئاسمان  لە  بەرانێكی  خ��ودا  ك��وڕی 

سەری ببڕێت و بیكاتە قوربانی. 
لەناو  كە  تێژە،  كێردە  ئ��ەو  ئەندێشەیەدا،  ئ��ەو  لەگەڵ 
پەنجە ئەستورەكانیدا بوو، بە هێمنی لە گۆشتی ملمدا نقوم 
خوێنی  قۆڵپی  كەلەگەڵ  دەژن��ەوت  خۆم  لرخی  دەبوو،لرخە 
گەردنمدا تێكەڵ بەهەناسەی گەروم دەبوو. وەكئەوەی هانای 
ناخی كپكراوم بۆ ئاسمان گەیشتبێت، دەنگێك وەك بۆمبێكی 
ل��ەن��او ك��ەن��دەك��ەك��ەدا دەن��گ��ی دای���ەوە و چاوەكانی  گ���ەورە 
ڕۆشن كردمەوە. كاتێك بەخۆم ڕابوومەوە، خۆم لەنێو ئەو 
چەرچەفەدا بینیەوە كە هەموو جەستەمی لە خۆی ئاڵاندبوو. 
بینیم ئەمەل لە كاتی چوونەدەرەوەیدا، دەرگاكەی لە دوای 
خۆی بە كراوەیی بەجێ هێشتبوو. ڕۆشنایی گڵۆپی ڕاڕەوەكە 

ئەوەندە بەهێز بوو، كە ئازاری چاوە خەواڵووەكانمی دەدا.
وێنەی  كە  هەڵكێشا  خەونە  ئەو  بۆ  قووڵم  هەناسەیەكی 
سەر  خستە  دەستێكم  دام.  نیشان  پ��ێ  خ��ۆم��ی  م��ەرگ��ی 
ئاسەواری ئەو چەقۆیەی كە سەركەوت لە كاتی مەستیدا بە 
هەڵچوونەوە لەسەر گەردنی نابووم. وا هەستم دەكرد هێشتا 

خوێنی لێ دەچۆڕێت. 
ئەو شەوە تا بەرەبەیان، لە ئەندێشەی ئەوەدا بووم چۆن 

خۆم لە نێوان دووڕیانی مەرگ و ژیندا یەكلا بكەمەوە.

- 16 - 
لە  نەفرەت  دەگێڕمەوە،  بۆ  چیرۆكەت  ئەم  كە  ئێستا  تا 
ناپاكیم  یاد كە  بوونی خۆم دەك��ەم. ئەو ڕۆژان��ەم دێنێتەوە 
بەرامبەر جەستە و هەستەكانی خۆم كرد. ژن، كاتێك جەستەی 
دەفرۆشێت، بە كەم لە خۆی دەڕوانێت. ئیتر هیچ ڕێزێكی بۆ 
ئەو پیاوە نییە كە جەستەی ئەم، بۆ كاتێكی خۆشیی خۆی 
لەشفرۆشتنی خۆمت  چیرۆكی  ئەمشەو  دەمەوێت  دەكڕێت. 
بۆ بگێڕمەوە، كە بووەتە ئازارێكی بەردەوام لە یادەوەریمدا. 
ئێستاش كە ئەو دیمەنانە بە ئەندێشەمدا ڕادەبوورن، وەك 
ئەو  دەمویست  بە ڕۆح و جەستەمدا دەچزێت.  ژیلەمۆیەك 
بەشێكی  بە  بوو  ئ��ازار  كە  بەرمەوە  خۆم  لەیادی  ڕۆژان��ە 
ناخمدا  لە  ئەوانەیان  هەموو  تۆمارەكان  ب��ەڵام  جەستەم. 
زیندوو كردەوە و منیان گەڕاندەوە بۆ ئەو ڕۆژە تاریكانەی 
چاوەكانم لە دیمەنی ڕاستییەكان نابینا بوون و هەستەكانم لە 
تەكیاندا وەك مارێكی سڕبوو، لە هەناومدا پێچی خواردبوو.
ئاڵۆزكاو،  ئێمە  پرچەكانی  وەك  پڕشنگەكانی  سپێدە 
هۆڵەكەوە.  هاویشتبووە  خۆی  خەمناك،  نێگاكانمان  وەك 
نیگاكانمان بە وێنەی ناخمان خەمناك بوو، هەناسەمان وەك 
دڵمان  ترپەی  بەناو گەرووماندا ڕۆ دەچوو.  تاڵ،  ژەهرێكی 
دەرگایەكی  دەنگی  ناكاوێكی  و  ت��رس  خورپەی  ئاوێزانی 
مەترسیدار بوو. نیگاكانمان ترسێكی تۆقێنەری لێ دەچۆڕا. 

بەو هەستەوە، لەخەو ڕابووین. 
ئەو ڕۆژەی ئەو ژنە سۆزانییە بەند كرابوو، دایەپەروین 

هەموو تەلەفۆنەكانی كڵۆم دابوو. تەنیا ئەو تەلەفونە تایبەتە 
نەبێت كە ژمارەكەی تەنیا لە لای ئەو ژن و كڕیارە تایبەتیانە 
لە  كە  من  دەك��ردن.  پێوە  پەیوەندی  ب���ەردەوام  كە  هەبوو، 
و  خەمناك  دڵێكی  و  گ��ران  جەستەیەكی  بە  چێشتخانەكە 
ترسەوە خەریكی ئامادەكردنی نانی بەیانی بووم، ژنەكان لە 
هۆڵەكەدا، بە هەستێكی پڕ لە ترس و خەمناكەوە، لە دەوری 
دەم  لە  ورت��ەی  ك��ەس  بەستبوو.  گرمۆڵەیان  دای��ەپ��ەروی��ن 
نەدەهاتە دەرەوە. موحەممەد بە لەشێكی گرانەوە، وەكئەوەی 
خۆی لەو دۆخە دژوارە بدزێتەوە، ملە ئەستوورەكەی كوڕ 
ماڵەكە، دەرپەڕییە  پێداویستیی  بیانووی كڕینی  بە  كردبوو. 

دەرەوە. 
لەو ساتەدا، من هەموو هەستەكانم لە چاوەڕوانیی ئەوەدا 
كردبێت  دیاری  ئێمەیان  شوێنی  پۆلیس،  كۆمەڵێك  كە  بوو 
ڕاپێچی  و  بكەن  ماڵەكەدا  بەناو  خۆیان  ناكاوێكدا،  لە  و 
لەو  هەموومانی  تەلەفون،  زەنگێكی  بكەن.  بەندیخانەمان 
ئەندێشە ئاڵۆزە بەخۆ هێنایەوە. من خەریكی تێكردنی چایی 
بووم. دەستم بە قۆرییەكەوە قەتیس مابوو. چاوەكانم لەسەر 
كە شەو  بە چاوە خەواڵووەكانی  بوو.  دایەپەروین  دیمەنی 
ئێشكی پێوە گرتبوون، كەمێك لە ژمارەكە ڕاما. وەكئەوەی 
بە  نای  پاشان  نەمابێت.  خوێندنەوەی  و  ناسینەوە  توانای 
دایەوە.  وەڵامی  خەمناكەوە،  دەنێگێكی  بە  و  گوێیەكانیەوە 
هەواڵێكی  كە  بووین  ئ���ەوەدا  چ��اوەڕوان��ی��ی  لە  هەموومان 
چاومان  ب��ەردەوام  بشڵەقێنێ .  بێدەنگییەكەمان  مەترسیدار، 
كەسەی  ئەو  لەتەك  كە  بوو،  دایەپەروین  نیگاكانی  لەسەر 

پەیوەندی دەكرد و دەپەیڤی. 
لە  كە  دووشمشێر  وەك  برۆكانی  سەرەتا،  دایەپەروین 
جەنگدا بن، لێك نابوو. چاوە گەشەكانی لەسەر ئەو پیاڵانە 
ئەو  بۆ  ئاوەدانیی  كەمێك  پاش  ك��ردب��وون.  نیوەم  كە  بوو 
سیما وشك هەڵهاتووەی گەڕایەوە، كە نیگا شیرینەكانی، تاڵ 

كردبوو. بە دەنگێكی خۆشبەختیەوە وتی:
- ئەی شوكور بۆ خوا.... ئەمجارەش لەو دۆخە قوتارت 
بۆ  ترت  ئ��ەوەی  خۆم  من  نەبێت....  خەمت  باشە....  ب��وو.... 

چارەسەر دەكەم. 
تەڕ و گەشەوە، ڕووی تێ  نیگایەكی  بە  ئ��ەوەی وت و 

كردین و وتی:
- كچینە.. هەواڵێكی خۆش.. ئەو ژنە ئازاد كراوە. 

بەدری كە لە تەنیشتیەوە دانیشتبوو، بە نیگایەكی پڕ لە 
گومانەوە وتی:

- چۆن ئازادیان كردووە؟!
دایەپەروین ئاوڕێكی بۆ بەدری دایەوە و بە خەندەیەكی 

گاڵتە ئامێزەوە وتی:
- ئەو ژنە زۆر زرنگە.. پێشئەوەی لەگەڵ ئەو پیاوە بڕوات، 
بە هاوسەرەكی وتووە كە سەردانی هاوڕێیەكی خۆی دەكات 
هاوسەرەكەیەوە  بە  پەیوەندی  كاتێك  ش��ار.  دەرەوەی  لە 
دەكەن، ئەو قسانە پشتڕاست دەكەنەوە. بەوەش گومانی ئەو 
كارەی لە لای دادوەرەكە ڕەواندووەتەوە و ئەویش ئازادی 

كردووە. 
لەدوای ئەو هەواڵە، خەندەیەكی ژیان گەڕایەوە بۆ سەر 

لێوەكانمان. دایەپەروین تەلەفۆنەكانی كردەوە و وەڵامی ئەو 
جارێك  چەند  لە  زیاتر  زۆریان  كە  ئەدایەوە  پەیوەندیانەی 

تەلەفونیان بۆ كردبوو.
ئەو ڕۆژە، دایەپەروین ئەوەندە سەری قاڵ بوو، نەیپەرژایە 
سەر ئەوەی دوا وەڵامی من وەربگرێتەوە. بۆ شەوەكەی كە 
دڵێكی گرانەوە، كە  بە  ك��ردەوە، من  ئێوارەمان كۆ  سفرەی 
ڕەفتارەكانی سست كردبووم، خۆم هاویشتە ژوورەكەمەوە. 
بۆئەوەی لە چاوە بزێوەكانی دایەپەروین خۆم بەدوور بگرم. 
بەڵام ئەوە، تەنیا بۆ من، هەستێكی منداڵانە بوو كە دڵی خۆم 

پێ ئەدایەوە. 
بیانوویەكەوە  دووی  بە  خۆمدا  ئەندێشەی  لە  كە  من 
بكەم،  چ��ەواش��ە  پ��ێ  خۆمی  هەستەكانی  ت��ا  ڕۆچ��ووب��ووم 
بەدری بە هێمنی دەرگای ژوورەكەمی كردەوە. وەكئەوەی 

گەمەیەكی منداڵانەم لەتەكدا بكا، بە دەنگێی نەرم وتی:
- ئەوە خەریكی چیت ناشرین؟! لەو كاتەوەی لەو ماڵەدا 
بووم زێدەتر لە ژنەكانی تر، هۆگری ئەو بووم و بە قسە 
پێكەنینئامێزەكانی دڵی خۆم ئەدایەوە. بە خەندەیەك وەڵامم 
دایەوە. بەدری بە هێمنی خۆی بە ژوورەكەمدا كرد و هاتە 
هەڵبزركاوەكەمی  سیما  لە  كەمێك  دانیشت.  تەنیشتمەوە 

ڕوانی و پاشان وتی:
- ئەوە چییە؟! بۆچی ئەوەندە خەمباریت؟! 

من كە هێزی ئەوەم نەبوو ئەو هەستەی دڵی گوشیبووم 
پێی ڕابگەیەنم، سەرم دانەواند و لەژێر لێوە قورسەكانمەوە 

وتم:

- هیچ نییە.. 
لەو ماڵەدا  لە هەموو ئەو شتانە بوو كە  ئاگای  ئەو كە 

ڕوویان دەدا، بە خەندەیەكەوە وتی:
- ئ��ەزان��م بیر ل��ە چ��ی دەك��ەی��ت��ەوە. گ��وێ��ی پ��ێ م��ەدە. 
دایەپەروین ڕاست دەبێژێ . نەوەك من و تۆ، هەموو ژنێك، 
هەمان  دەكاتەوە،  خۆی  جەستەی  فرۆشتنی  لە  بیر  كاتێك 
خۆمان  بەناچاری  پێویستە  نییە،  چار  بەڵام  هەیە،  هەستی 
هیچی  زیاتر،  لەوە  تەنیا  كە  بهێنین،  ڕا  دۆخەدا  ئەو  لەگەڵ 

ترمان لە دەستدا نییە تا ژیانی پێ بەڕێ بكەین.
من كە پەیڤەكانی ئەوم دەژنەوت، لەو ساتەدا ئارەزووی 
ئەوەم دەكرد پڕ بە دڵم بگریم. ئەو هەستە پەنگخواردووەی 
ناخم بە فرمێسكی چاوەكانم خاڵی بكەمەوە. بەدری هەستی 
بە تەڕبوونی چاوەكانم كرد. بە خەمێكەوە لە ئامێزی خۆی 

گرتم و وتی:
- كچێ  ئەوە ناهێنێت خۆتی بۆ خەمبار بكەیت. من زۆر 
لەگەڵ ئەو پیاوانەدا خەوتووم كە خاوەنی ژنی جوان و نازدار 
ساتێكیش  بۆ  تەنیا  بوون،  مندا  لەتەك  كاتێك  بەڵام  بوون.. 
ژنەكانیان  بە  بەرامبەر  كە  نەكردووە  تاوانە  بەو  هەستیان 
دەیكەن. چاك بزانە، ئەوەی وا لەو پیاوانە دەكات كە بیر لە 
داوینپیسی بكەنەوە، مردنی هەستی ژنەكانیانە. ئەو شەرمەی 
و  داب  كۆیلەی  و  تەنیوە  ئێمەی  ژنێكی  ناخی  هەموو  كە 
نەریتەكانی كردووە، وای كردووە پیاو لە تەكیا هەست بە 
بێزاری و ساردیی خۆی بكات بەرامبەری. هەربۆیە ئەوانەی 
كە  دەبینن  بێشەرمیانەمان  لەو  چێژ  دەب��ەن،  ئێمە  بۆ  پەنا 



357

و  هەڵدەخەڵەتێنین  هەستەكانیان  سێكسدا  نمایشی  لەكاتی 
سەرنجیان بۆ لای خۆمان كێش دەكەین. چێژێكی وەهایان 
سەرجێیی  خۆیان  ژنەكانی  لەگەڵ  كاتێك  دەبەخشین  پێ 

دەكەن، هەمیشە خەیاڵیان بە لای ئێمەوە بێت.
بەردەوام گوێكانم بۆ ئەو پەیڤانە شل كردبوو كە وەك 
وانەیەكی سێكسی بە گوێكانمدا ئەی چپاند. بەدری دەستێكی 
بۆ پرچە درێژەكانم برد و لە پەنجە باریكەكانی خۆی دەئاڵاند 

و گەمەی پێدەكرد. پاشان كەوتە درێژەدانی قسەكانی:
سزای  تا  نییە،  شكۆیەكمان  هیچ  ژی��ان��ەدا،  ل��ەم  ئێمە   -
بووكەڵەیەك  وەك  منداڵییەوە  لە  هەر  بدەین.  پێ  خۆمانی 
لەسەر ژیانمان  بڕیار  بە ویستی خۆیان  لێمان دەڕوان��ن و 
نیگەرانیت،  خۆشەویستەكەت  كوژرانی  بە  ئەزانم  ئ��ەدەن. 
بەڵام پێم بڵێ  تۆ چیت لە دەست دێت بۆ تۆڵەكردنەوە؟! ها؟!
ئ���ەو ل���ە چ���اوەڕوان���ی���ی ئ������ەوەدا ب���وو ك���ە وەڵام��ێ��ك��ی 
یەكلاكەرەوەی بدەمەوە. بە لەشێكی قورسەوە شانەكانم بۆ 

هەڵتەكاند و لەژێر لێوەكانمەوە وتم:
- هیچ.

لای  بۆ  گرژەكەمی  سیما  و  برد  چەناگەم  بۆ  دەستێكی 
خۆی وەرگێڕا و بە نیگایەكی تیژەوە لێمی ڕوانی و پاشان 

وتی:
- ئەگەر ئەوان دەستیان بگاتە تۆ و بتكوژن، خۆشحاڵ 
بۆ  واسیوە،  هەڵیان  تۆوە  ناوگەڵی  بە  شكۆیەی  ئەو  دەبن. 
ناخیان  ئ��ازاری  زێدەتر  ئ��ەوەی  بۆ  دەگەڕێننەوە.  خۆیانی 
كە  بكەلەناخیاندا  گ��ەورەت��ر  برینە  ئ��ەو  ب��دە  ه��ەوڵ  بدەیت، 

چەند  دەروون  ئ��ازاری  دەزانیت  تۆ  دەچێژن.  پێوە  ئ��ازاری 
برینداربوونی  دەم  بە  م��رۆڤ  كە  ئ��ازارەی  لەو  بەسوێترە 
ئ��ازاران��ەم  ل��ەو  زۆر  من  دەناڵێنیت.  جەستەیەوە  بەشێكی 
تەمەننای  دەب��وون،  بریندار  هەستەكانم  كاتێك  چەشتووە 
و  كرابایەوە  لێ  جەستەم  لە  پارچەیەك  كە  دەك��رد  ئ��ەوەم 
ئەو ئازارەم نەچەشتبا كە خەریك بوو بە هێمنی دەیكوشتم. 
نایەت  لەدەست  لەوە زیاتر، هیچی ترت  بكە..  ئەو كارە  تۆ 
بیكەیت. یان دەبێت لێرە بڕۆیت و وەك مەڕێكی بێدەسەڵات 
لە بەردەم چەقۆی ئەواندا بكەویت، یان بڕیاری تۆڵەكردنەوە 
بدە و چیتر ناخی خۆت مەخۆرەوە. هەوڵ بدە درۆ لەگەڵ 
هەستەكانی خۆتدا بكەیت. تەنیا بۆئەوەی درێژە بە ژیانێكی 

ئارام بدەیت. 
قسەكانی بەدری وەك تەلیسمێك كاری تێ كردم. هەستم 
كرد گرانیی جەستە و ناخم دەڕەوێتەوە. بە دەستەكانم دوا 
فرمێسكی چاوەكانم سڕی و بڕیاری ئەوەم دا كە دەستبەكار 

بم. 
كاتێك دایەپەروین ئەو هەواڵەی ژنەوت، من لە هۆڵەكەدا 
بە  دەك��ات.  جەستەمەوە  بە  مامەڵە  دەمزانی  دانیشتبووم. 
كەسێكی  پێدەچوو  دەپەیڤی.  كەسێكدا  لەگەڵ  تەلەفونەكەی 
مەزن و باڵادەست بێت. بەناو هۆڵە گەورەكەدا تەلەفونەكەی 
بە گوێكانیەوە نابوو و هاموشۆی دەكرد. لەگەڵ قسەكانیدا 

سەرنجی منی ئەدا و بە تۆنێكی نزم و نەرم ئەی گوت:
یەكەم  خ��اوێ��ن��ە..  و  ن��اس��ك  زۆر  شتێكی  گ����ەورەم..   -
جاریەتی.. بەڵێ  بەڵێ .. تا ئێستا كەس نەیبینیوە........ ناوی؟!... 

دڵی  دەبێت زۆر  ن���ازدارە....  ی��ە..... زۆر  ن��اوی گوڵی سپی 
زۆرباشە..  شەرمنە.......  بڵێی  هەتا  چونكە  ه��ااا...  ڕاگریت، 
سبەی ئێوارە بۆتی ئامادە دەكەم.... بەڵام دەبێت ئاگات لێم 

بێت...... باشە.... خوات لەگەڵ گەرورەم.
و  نێزیكمەوە  هاتە  هێنا،  قسەكانی  بە  كۆتایی  كاتێك 
دایكێكی  وەك  و  هێنا  ئاڵۆزكاوەكانمدا  پرچە  بە  دەستێكی 
خۆشەویستییەوە  لە  پڕ  بەدەنگێكی  لاواندمیەوە.  میهرەبان، 

وتی:
- كچم.. من بۆ لای كەسانێكت ئەنێرم كە پارەیەكی زۆرت 
ئەدەنێ . بۆ ئەوەی دڵیان ڕابگریت و لێت ڕازی بن، هەوڵ بدە 
كە ئەو ترس و شەرمە لە خۆتدا مەهێڵە. ژیان ئەوە ناهێنێ  
خۆتی پێوە گیرۆدە بكەیت. من بەڵێنم پێ دایت لێرە قوتارت 
هەوڵ  بێت.  قسەكانم  گوێڕایەڵی  مەرجێك  بە  بەڵام  دەكەم. 
بدە وەك شەیتانێك ڕەفتار بكەیت.. با زێدەتر هەستبزوێن و 
سەرنجڕاكێش دەر بكەویت. ئەگەر وا بكەیت، بەزوترین كات 

بە خەونەكانت دەگەیت.
ئەو ڕۆژەم بەو ئەندێشەیەوە بەسەر برد، كە چۆن بتوانم 
خۆم لەگەڵ ئەو دۆخەدا ئاشنا بكەم! پێم لە هەستەكانی خۆم 
كە  بكەم  ڕەفتار  چ شێوازێك  بە  دەك��ردەوە  ل��ەوە  بیرم  نا. 

جێگەی ڕەزامەندی كڕیارەكانم بم؟! 
خۆی  بەیانییەوە  لە  هەر  دایەپەروین  دوایی،  ڕۆژی  بۆ 
بە ڕازاندنەوەی منەوە سەرقاڵ كردبوو. داوای لە كاڵێ  كرد 
ئەو ڕەنگانە بهێنێت كە ژنەكان هەفتانە پرچەكانی خۆیان پێ  
ڕەنگ دەكرد. منی لە ناوەڕاستی هۆڵەكەدا دانا. جگەرەیەكی 

پێ كرد و مژێكی قووڵی لێ داو كەمێك لە سیماو جەستەم 
بكات  بە كەسێكمان  پاشان وەكئەوەی ڕاوێژ  ورد بووەوە. 

لەژێر لێوەكانیەوە، دەپەیڤی و وتی:
پێستە  لەگەڵ  دڵنیام  بكەین،  سوور  پرچەكانی  ئەگەر   -

سپی و ناسكەكەیدا سەرنجڕاكێشتر دەنوێنێ ...
مژێكی لە جگەرەكەی دایەوە و پاشان وتی:

- من ئەمەوێت سیمات وەك نازناوەكەت بێت. 
دواتر بڕیاری ئەوەی دا پرچە ڕەشەكانم بە ڕەنگی سپی 
گوڵدارە  و  سپی  عەزییە  ئەو  بكات.  ڕەن��گ  مێشی  خۆڵە  و 
وردەی بۆ هەڵبژاردم كە بە تایبەت بۆ ی كڕیبووم. داوای 
ئەو  لەتەك  كە  بكات  بۆ  تایبەتیم  ماكیاژێكی  كرد  ئەمەل  لە 
ئەو  ب��ەردەم  چوومە  بگونجێت.  پرچەمدا  ڕەنگی  و  ب��ەرگ 
ئەو  بینیوو.  ماڵی  چەندین  كە  گ��ەورەی��ەی  ئارایشە  مێزی 
و  دەك��رد  یان  دایەپەروین  ماڵی  سەردانی  ڕۆژان��ە  ژنانەی 
لەدوای بەڕێكردنی كڕیارەكانیان، خۆیان لە بەردەمیدا ڕێك 
ئەو  لەو ساتەدا  ئارایشەكانیان نوێ دەكردەوە.  دەخستەوە 
ڕۆژەم بەبیر هاتەوە كە بۆ گواستەنەوەم، شەوبۆی خۆشكم 
لە ئارایشگاكە لێمی دەڕوانی. لە سیمامدا، بەدووی شتێكی 
نامۆدا دەگەڕا كە ناتەبا بێت بەلایەوە. هەمان ئەو هەستەم 
ئاوێنەكەی  لە  نائارامەوە  بەدڵێكی تەنگ و  بۆ گەڕایەوە كە 

بەردەممدا لە نیگا گرژەكەی خۆمم دەڕوانی. 
دایەپەروین  ب��وون،  ت��ەواو  من  ڕازان��دن��ەوەی  لە  كاتێك 
كرد،  هۆڵەكەی  دی��واری  گ��ەورەك��ەی  كاتژمێرە  سەیرێكی 
بۆئەوەی دڵنیا بێتەوە لەوەی چەند كاتی ماوە بۆ بەڕێكردنم. 

پ��اش��ان داوای ل��ێ ك��ردم ل��ە ن��اوەڕاس��ت��ی ه��ۆڵ��ەك��ەدا وەك 
لە  تیژەكانی،  چ��اوە  بە  ئەویش  بسوڕێمەوە.  بووكەڵەیەك 
هەموو جەستەو سیمام ورد دەبووەوە. دواتر بە هەستێكی 

خۆشحاڵییەوە وتی:
- عەیبت نییە.. تەواو بە كچی ناو دراماكان دەچیت.

بڵێ  چۆن  پێم  تۆ  ك��رد؟!  بەخۆم  مۆڵی چیم  ئای خاتوو 
مرۆڤانە،  هەستی  خ��اوەن  و  هۆشیار  ژنێكی  وەك  بتوانم 
ڕێگە بە خۆم بدەم لەو جەستەیەی خۆم ببورم كە ڕۆح و 
ئێستا  كە  منێك  كرد!  نغرۆ  ئ��ازاری خۆیدا  لە  هەستەكانمی 
بتوانم  چۆن  دژوارم،  ناتەباو  جەستەمدا  و  خۆم  نێوان  لە 
هەستەكانم بە خۆم ئاشنا بكەمەوە و دەروونی خۆم وەك 
تەمەنی هەرزەكاریم ئاسوودە بكەم؟! تەمەننای ئەوەم دەكرد 
خۆمەوە،  گێلێتیی  بە  ن��ەزان،  و  س��ادە  ژنێكی  هەموو  وەك 
چێژم لەو ساتانە ببینیایە كە پیاوەكان گەمەیان بە جەستەم 
خاڵی  تێمدا  ئارەزووبازیی خۆیان،  لە  پڕ  هەستی  و  دەكرد 

دەكردەوە.
من نەفرەت لە سوركێو دەكەم كە منی بە ژیان ناساند. 
منی كردە مرۆڤێك كە خۆم بناسم و شكۆیەك بۆ هەستی 
لەنێو  دەتوانێت  چ��ۆن  ژن  ئاخر  بكەم.  وێنا  خ��ۆم  ژنێتیی 
مرۆڤگەلێكدا ژیان بكات كە ئەندێشەیان بە هەستەكانی نامۆ 
دایەپەروین  ئ��ازارەوە ئەو پلانەم بەڕێ كرد كە  بێت؟! بەو 

بۆی كێشابووم. 
ماڵی  نێزیك  گەیشتمە شەقامە سەرەكیەكەی  كە  كاتێك 
خۆمان، ئەو ئۆتۆمبێلە گرانبەهایەی كە پێویست بوو لە تەكیا 

نائارامەوە  و  ل��ەرزۆك  بەدڵێكی  بوو.  چاوەڕێمدا  لە  ب��رۆم، 
ئاوێنەكەی  ل��ە  ت��اون��ات��اوێ��ك  ب���ووم. ش��ۆف��ێ��رەك��ەی،  س���وار 
ڕێی  بەهێمنی  دەڕوان��ی.  ترساوەكانمی  نیگا  لە  بەردەمیەوە 
كەوتینەوە.  دوور  شار  لە  خولەكێك  چەند  م��اوەی  دەك��رد. 
لە  بینی  س��ەرب��ازان��ەم  ئ��ەو  كاتێك  ب��ازگ��ەی��ەك.  گەیشتینە 
بۆ  ڕێگەیان  ڕێزێكەوە  بە  ئۆتۆمبێلەكەوە  ڕەشی  شوشەی 
دەبمە  ئەو شەوە  كرد  هەستم  ئیتر  كردەوە،  تێپەڕبوونمان 

میوانی كەسێكی باڵادەست.
باخێكی  بەردەم  لە  ئۆتۆمبێلەكە  خولەكێك،  چەند  دوای 
مەزن و ڕازاوەدا، وێستەی كرد. شۆفێرەكە بە ئەتەكییەتێكەوە 
دەرگ���اك���ەی ب��ۆ ك��ردم��ەوە و ب��ۆ ئ��ەو خ��ان��ووە گ���ەورە و 
ڕازاوەیەی كە ڕووكاری بە بەردێكی قەشەنگی ڕەنگ قاوەیی 
چەند  باخچەكەدا،  لەناو  دەكرد.  ڕێی  لەگەڵم  نەخشێنرابوو، 
گەنجێك كە بە پاسەوان دەچوون بەرگی ئاساییان لەبەردا 
بوو بە چاوێكی پڕ لە گومان و كەمەوە لە منیان دەڕوانی. 
بۆئەوەی نیگاكانم پێیان ئاشنا نەبێت، ئەو دەستەی كە جانتا 
نا.  خۆم  چەوانی  نێو  لە  هەڵگرتبوو،  پێ  ڕەنگ سوورەكەم 
هەرچەندە خۆر لە ئاوابووندا بوو، بەڵام من دەمویست بەو 

ڕەفتارەم ئەو هەستە لای ئەوان دروست كەم. 
هێشتا چەند هەنگاوێكمان مابوو لەتەك شۆفێرەكە بگەینە 
نێزیكی دەرگای خانووەكە، شۆفێرەكە بەو ئامێرە بێ تەلەی 

كە بە دەستیەوە بوو، دوا و وتی:
- گەورەم.. ئێمە هاتووین.. دەتوانم بێمە ژوورەوە؟! 

لە ئامێرەكەوە دەنگێكی گڕ و خاوم ژنەوت، كە وەڵامی 

شۆفێرەكەی دایەوە وتی:
- وەرە كوڕم. 

تا  دەك����ردم،  ڕێنمایی  پێشمەوە  ل��ە  ش��ۆف��ێ��رەك��ە  ئیتر 
پەنجەرەكانی  كە  گ��ەورە،  ڕازاوەی  هۆڵێكی  ناو  گەیشتمە 
لە  داپ��ۆش��راب��وون.  ئاڵتوونی  ڕەن��گ  ئەستوری  پ��ەردەی  بە 
دەوری  گرانبەها،  دانیشتنی  تاقمێكی  هۆڵەكەدا،  ناوەڕاستی 
مێزێكی ڕازاوەیان بە میوەی هەمەجۆر و خواردنەوە دابوو. 
نێزێكی مێزەكەوە دانیشم و  لە  شۆفێرەكە داوای لێ كردم 
چاوەڕێ بكەم. لەو كاتەدا من داواكەی ئەوم جێبەجێ دەكرد، 
خۆیەوە  دوای  لە  دەرگاكەی  و  دەرەوە  چووە  شۆفێرەكە 

داخستەوە. 
ناكاوێكدا  لە  مامەوە..  لەچاوەڕوانیدا  خولەكێك،  چەند 
خشپەی ئەو سۆڵانەم ژنەوت كە لە پشتمەوە دەهات. لەگەڵ 
دەكرد.  پێشبڕكێی  تەكیا  لە  دڵم  ئ��ەودا  هەنگاوێكی  هەموو 
كاتێك هاتە تەنیشنمەوە، بە هەمان ئەو تۆن و دەنگەی كە لە 

ئامێری بێتەلەكەوە دەهاتە دەرەوە، وتی:
- بەخێر بێیت گوڵە سپیەكەم. 

تاریك  سیمای  ب��ێ��ئ��ەن��دازە  ترسێكی  و  ش���ەرم  ك��ە  م��ن 
كە  پیاوەی  ئەو  نامۆی  دیمەنی  دای��ەوە.  وەڵام��م  كردبووم، 
منی خستە  هەڵكشابوو،  نێوچەوانی  تا  ملی،  لۆچی  و  چرچ 
گومانەوە. دەمویست بە پێگە و دەسڵاتی ئاشنا بم. لە دڵی 
خۆمدا مەزەندەی ئەوەم دەكرد كە بەرپرسێكی گەورە، یان 
بازرگان و پارەدارێكی مەزن بێت. ئەگەرنا چۆن ئەو هەموو 
گەنجانە بە گەورەم گەورەم بانگهێشتی دەكەن و لە بەردەم 



364

فەرمانەكانیدا ترس لە ڕەفتارەكانیان دەبینرێ ؟!
شین  ڕەن���گ  ڕۆب���ە  ب��ەو  تەنیشتمەوە.  ه��ات��ە  بەهێمنی 
ئەژدیهایەكی  وێ��ن��ەی  پشتیەوە  ل��ە  ك��ە  ب��ری��س��ك��ەدارەی  و 
تۆقێنەری كلكداری تێدابوو، پێدەچوو تازە لە گەرماو هاتبێتە 
دەرەوە، پرچە ماش و برنجییەكەی بە هۆی تەڕییانەوە، بە 
و  بچكۆلە  چاوە  لە  نووسابوون.  گەورەكەیەوە  كەللەسەرە 
ترسئامێزەكانی، كە لەسەر ڕانە سپیەكانی نابووم و بە هۆی 
كورتیی عەزیەكەمەوە بەدەر كەوتبوون، هەستم بە مەزنێتی 
خۆم دەكرد. ئەو قسانەی بەدری م بیركەوتەوە كە دەیگوت:
بێت،  دڕندە  و  خۆبەگەورەزان  و  مەزن  چەندێ   پیاو   -
دەبێتەوە،  بچوك  هێندە  دڵبەردا،  ژنێكی  جەستەی  لەئاست 
كە دەتوانیت بە ویستی خۆت گەمە بە هەموو هەستەكانی 

بكەیت. 
بوتڵە  ش��ێ��وەی  ب��ە  ك��ە  كهولەی  بوتڵە  ئ��ەو  دای��ە  ت��اوی 
پڕ  لێ  پەرداخەی  دوو  ئەو  دەچوو،  كهولەكانی سەركەوت 
كرد كە لە بەردەم خۆی، داینابوون. دانەیەكیانی لێم نێزیك 
لە گەڵیدا بخۆمەوە. من كە بە  ك��ردەوە، فەرمانی پێ كردم 
بۆنی ئەو كهولە هێڵنجم ئەدا، ئەو بە نیگا فەرمانئامێزەكانی، 
هەموو  منەوە  لەپێش  ئ��ەو  بیخۆمەوە.  كە  ك��ردم  ن��اچ��اری 
كهولەكەی نۆش كرد. منیش بە قێز و بێزێكەوە بە ناچاری 

سەرم پێوەنا و پەرداخەكەم نیوەكرد.
بۆئەوەی بەو دۆخەی خۆیم ئاشنا بكا، پرسیاری ئەوەی 

لێكردم كە خەڵكی كوێم! منیش وتم:
- دەرەوەی شار. 

كە  دەنگێك  بە  ڕوان��ی.  لێمی  س��اردەوە  خەندەیەكی  بە 
ئاوێتەی ناخە گەورەكەی بوو، وتی:

- بە سیماتدا پێدەچێت لەم شارەدا گەورە بووبیت. 
گیرفانە  ئەو  بۆ  دەستی  ئەویش  ن��ەدای��ەوە.  وەڵام��م  من 
ب��رد و دەنكێك حەبی ڕەن��گ شینی  گ��ەوران��ەی ڕۆب��ەك��ەی 
نایە سەر زاری. لەگەڵ پەرداخێك خواردنەوەدا  دەرهێنا و 
قوتی دا. پاشان دەستی بۆ بوتڵە كهولەكە برد و پەرداخەكەی 

منی لێوانلێو كرد و داوای لێكردم كە منیش بیخۆمەوە. 
ت��ا ئ��ەو چ��ەن��د خ��ول��ەك��ەی ئێمە ل��ەو ه��ۆڵ��ە گ��ەورەی��ەدا 
دانیشتبووین، ناچاری كردم سێ  پەرداخ لەو كهولە بخۆمەوە 
كە تامی تاڵێتی موچوركەی بە جەستە نێوە ڕوتەكەم ئەدا. 
دواتر تاوی دایە مەچەكم و بەدوای خۆیدا بەرەو ژوورێكی 
تر پەلكێشی كردم. كە سیسەمێكی قەشەنگ و ڕازاوەی لێ 
بوو. گڵۆپەكانی سەر كۆمەدی ئەم لا و ئەو لای سیسەمەكە، 
تێیدا  كە  بەخشیبوو  ژوورە  بەو  بزوێنی  هەست  دیمەنێكی 
هەستم بە ئارامیی خۆم دەكرد. نەمزانی چۆن لە دوای ئەو 
كهولەوە بۆچوونەكانی ناخم شارایەوە و ئارەزووی ئەوەم 
دەكرد لەسەر ئەو سیسەمە بنووم، كە بە هێندەی ئەژنۆكانم 

بڵند بوو.
داوای لێكردم كە خۆم ئامادە بكەم. منیش دەستم دایە ئەو 
جانتا سوورەی كە لە ناویدا ژێركراسێكی سپیی بریسكەدارم 
تێ كردبوو. دەرم هێنا. چوومە بەردەم ئەو ئاوێنەیەی كە بە 
هێندەی باڵای خۆم هەڵكشابوو، كاتێك خۆم ڕووت كردەوە 
ئەو لە ئاوێنەكەوە دیار بوو لەسەر سیسەمەكە دانیشتبوو 

نیگایەكی  بە  ك��راب��وون��ەوە.  زێ��دەت��ر  بچكۆلەكانی  چ��اوە  و 
ك��ە چۆن  دەبینی  م��ن  دی��م��ەن��ەی  ل��ەو  ت���ام���ەزرۆوە، چێژی 
دایەپەروین  ڕیتەمەی  ئەو  لەسەر  پارچەپارچە  پۆشاكەكانم 

پڕۆڤەی پێ كردبووم، لە جەستەم دەكردەوە. 
ژێركراسەكەم پۆشی و ڕوم تێ كرد. لەسەر سیسەمەكە 
خۆی درێژ كرد و بە پەنجەیەكی ئاماژەی ئەوەی بۆ كردم 
كە بچمە تەنیشتیەوە. ئەو شەوە، ئەو فەرمانی پێ دەكردم 
چوومە  كاتێك  دەك��رد.  ڕەف��ت��ارم  ئ��ەو  ویستی  بە  منیش  و 
تەنیشتیەوە، تاوی دایە پرچە درێژەكانم و بە تۆبزی دەممی 
لە نێو دەمی خۆی نا و هەتا هێزی تیا بوو ئەیمژی. پاشان 
لیسانەوەی  لە  چێژ  چۆن  سەگێك  وەك  ماچكردنم.  كەوتە 
ئەلێسایەوە. من  ئاوا هەموو جەستەمی  دەبینێت،  ئێسقانێك 
ناخم  بووم،  گەمەسێكسیەكانی  هامڕای  ئەو  ویستی  بە  كە 
لەئازاردا ئاگری گرتبوو.كەمێك دەستی بە پرچە درێژەكانمدا 
لە  پەتێك  وەك��ئ��ەوەی  پ��ێ��دەك��ردن،پ��اش��ان  گ��ەم��ەی  هێناوی 
هەتا  ئاڵاندوو  لەپرچم  بئاڵێنێت،ئاوادەستی  خۆیەوە  دەستی 
بەفشاری  ك��ردەوە.پ��اش��ان  نزیكی  لەپشەوە  س��ەرم  بێخی 
دەستی سەرمی بۆلای ناوگەڵی خۆی نزیككردەوە و فرمانی 
ئەوەی پێكردم كە چۆكی بۆ بمژم.من كە ئەلكهولەكە تەواو 
مەستی كردبوو،توانای ئەوەی لێبڕیبووم كە ئەو فەرمانەی 
ڕەت بكەمەوە،لەگەڵ مژینی چۆكیدا تاوناتاوێك بەودەستەی 
كەلە پشتەسەرمی توندكردبوو فشاری لێدەكردم و زێدەتر 
كارەیەوە  ئەو  بەهۆی  دەئاژوو.زۆرجار  دەمم  لەناو  چۆكی 
چەند  دەب����وو.دوای  تەنگ  ت��ەواو  هەناسەم  ئ��ەداو  هێڵنجم 

بەرەو  ئاڵاندبوو،  كەلەپرچمی  دەستی  بەهەمان  كێك  خولە 
بەشی سەرەوەی سیسەمەكە ڕای كێشام، بەفشاری دەستە 
چەسپ  سیسەمەكەوە  ب��ە  س��ەرم��ی  باریكەكانی  لاوازو 
كردوو بەدەستێكی تاوی دایە كەمەرە باریكەكەم و كەمێك 
ناو دەستی كرد بەتەكان  لەناو لەشم  بڵندی كردوو چۆكی 
پیر  بەرازێكی  وەك  كە  دەهاتەوە  دیمەنە  لەو  قێزم  لێدانم. 
ئ��ازارم  ئ��ەوەن��دە  دەه���ات.  لێوە  لرخەلرخی  س��ەرم��ەوە  ب��ە 
جەستەم  ناو  لە  خەنجەرێكی  دەك��رد  هەستم  وا  دەچەشت 
ناوە و دەیەوێت ناخمی پێ  هەڵ بكۆڵێت،ئەویش چێژی لەو 
ئازارەوە  بەدەم  لەبەرخۆمەوە  كەلەژێریدا  دەبینی،  دیمەنەم 
دەمنركاندوو دەمناڵاند،. من ئەو شەوەم بەو ئازارەوە بەڕێ 
كرد، ئەویش تا سپێدە، هەموو خەون و خەیاڵی لاوێتی خۆی 

لەمندا خاڵی خاڵی كردەوە.
ئەمەل  و  من  مامەوە.  پەروین  دای��ە  لای  مانگێك  چەند 
ڕۆژبەڕۆژ، بازاڕەكەی دایەپەروین مان گەرمتر دەكرد. ئەمەل 
فێری هەموو ئەو گەمانەی كردبووم كە چۆن بە دەربڕنی 
هەستە دەستكردەكانم، گەمە بەو پیاوانە بكەم كە بە توانای 
نێرینەیی خۆیانەوە دەنازین. كاتێك بە نمایشێكی هەستبزوێنی 
لە ڕادەبەدەرە خۆم نمایش دەكرد، چێژیكی ئەفسووناویم پێ 
دەبەخشین. لە ماوەی چەند خولەكێكی كەمدا، تەواو دەبوون 
و وەك گایەكی شێتی ماندوو دەكەوتن. منیش بە پێكەنینێكی 
بێشەرمانەوە، گاڵتەجاڕیم بەو دیمەنانەیان دەهات كە توانای 

ئەوەیان نەبوو بۆ جارێكی تر لە تەكمدا تێ هەڵ بچنەوە.
من تاوانێكی زۆرم كرد خاتوو مۆڵی. بەهۆی ئەو ڕەفتارە 

دەهاتەوە،  لێم  قێزی  ژنێك  هەموو  كە  ئابرووبەرانەمەوە، 
چەندین پیاوم لە ژنەكانیان كرد. هەستەكانیانم زەوت كردن. 
وام لێ كردن شەوانە خەوم پێوە ببینن و دووبارە و سێبارە 
و  نیان  و  نەرم  بە جەستە  زیاتر  پ��ارەی  و  بكەنەوە  داوام 
ئەو  بوو،  گوڵی سپی  نازناوەكەم  بدەن.  سەرنجڕاكێشەكەم 
ناوەی كە ناپاكیم لەتەكیا كرد. بەردەوام لەسەر زاری هەموو 

ئەو پیاوانە بوو كە بە تاسەوە بوون بۆ بینینم. 
ئ���ەوەن���دە ل��ەت��ەك پ���ی���اودا خ���ەوت���ب���ووم، پ��ی��اوم وەك 
بوونەوەرێكی بێنرخ و گاڵتەجار دەهاتە پێش چاو. كاتێك بەو 
بە  كە  دەكرد  كرد، سەرەكۆنەی خۆم  ئەزموونەدا گوزەرم 
هۆی بێ هەستیمەوە، نەمتوانی دڵی سەركەوت بۆ لای خۆم 
كێش بكەم، بەجۆرێك كە ژیانێكی بەختەوەری پێ ببەخشێت 

و ئەویش عەشقی سوركێو لە دڵمدا كاڵ بكاتەوە. 
تاوانم هەیە؟!  لەو بۆ چونەمدا  تۆ.. من چەند  بە بڕوای 
تۆ بۆ خۆت بڕیار بدە. ئەوەی بەردەوام ئازاری ئەدام، ئەو 
هەستەم بوو كە لە دوای جیابوونەوەم لەتەك كڕیارەكانمدا، 
خۆم بەبیردا دەهاتەوە و قێزم لە جەستەی خۆم دەكردەوە. 
ئارەزووی ئەوەم دەكرد ئەو ڕۆحەم كە لەناو ئەو جەستە 
پڕ چێژەمدا بەند بووە، ڕۆژێك هێزی ئەوەم هەبێت قوتاری 

بكەم.
كاتێك پارەیەكی زۆرم لای دایە پەروین مۆڵ كرد، بڕیاری 
ئەوەم دا بۆ دواجار ئەو شارە بەجێ بهێڵم كە تەمەنم تێیدا 
بە وێنەی گەڵای داری پایز هەڵوەری. ئومێدی ئەوەم دەكرد 
خودا ئەوەندە تەمەنم پێ ببەخشێت كە خۆم بە جەستەم ئاشنا 



369

بكەمەوە. جەستەم لەو تاوانانە خاوێن بكەمەوە كە وەك لیكی 
دەمی كڕیارەكانم، بە جەستەمدا دەچۆڕایە خوارەوە. كاتێك 
دایەپەروین  بسڕمەوە،  لەو شارەدا  دا خۆم  ئەوەم  بڕیاری 
ڕێگەی  لە  پێداویستیەكی  هەموو  خۆی،  بەڵێنەكەی  لەسەر 

كڕیارە باڵادەستەكانیەوە بۆ ئامادە كردم. 
منی  چارەنووسەی  ئەو  دەست  خۆمدایە  و  كرد  كۆچم 
تا  كە  بەڕێ كرد  هێندە سەختم  ناساند. ڕۆژگارێكی  تۆ  بە 
ئەنوێنێ   دایكم، خۆی  وێنەی  وەك  ئەندێشەمدا  لە  ئێستاش 
كە  هەڵهاتووم  هەرێمێكەوە  لە  من  ئ��ەدا.  ڕۆح��م  ئ��ازاری  و 
مێیینەیی  باجی  تاریكەوە  بیرگەلێكی  بەدەست  ژنەكانی، 
خۆیان ئەدەن. ژنەكانی لە جەنگەكاندا دەبنە قوربانی دەستی 
ئەو داب و نەریتە كۆنەپەرستەی كە وەك سەردەمی تاریكیی 
ئەنفال، زیندەبەچاڵ دەكرێن. ئاخر چۆن بوێری ئەوەم هەبێت 
لە  بیر  ك��ردووە،  تاریك  مرۆڤگەلێكی  بیری  كە  ژیانەدا  لەو 

هەڵسانەوە بكەم؟!
چەندجار تاوم دایە ئەژنۆكانم و پێكانم لە زەوی گیر كرد 
تا جارێكی تر هەڵسمەوە، وەك منداڵێك كە چۆن پێ دەگرێت، 
هەموو  ئەفسووس،  ب��ەڵام  بكەم،  هەنگاوەكانم  بە  پ��ەراوە 
ئەوانەی نێزیكم بوون، ئەو برینانەیان نوێ  دەكردمەوە كە 
هێزی ئەوەی لێ بڕیبووم خۆم بەپێوە بگرم. من بێئومێد بووم 
تاوانەكانی  لە  خۆی  هەرێمەدا  لەو  بتوانیت  مرۆڤ  ل��ەوەی 

بشواتەوە و دەست بە ژیان بكاتەوە.
نامۆ  پەناهەندەی  منێكی  مۆڵی..  دەكەم خاتوو  لێ  تكات 
بە ژیانی ئێوە، خۆم داوەتە دەست چارەنووسێك بۆ ئەوەی 

ڕۆشنایی مرۆڤایەتی بە تاریكی ناخم ئاشنا بكەمەوە. تكات 
لێ دەكەم فێری ئەوەم بكەوە چۆن ژیان دەست پێ بكەمەوە 
و ئومێدێك بە خەونەكانم ببەخشمەوە. فێرم بكە چۆن بتوانم 
ئاوێتەی  كە  بەرمەوە،  خۆم  بیری  لە  تاوانانە  ئەو  هەموو 
هەستەكانم بوونە و بەردەوام ئازاری ڕۆحم ئەدەن! فێری 
چۆن  هێلكە،  لە  تازەهەڵهاتوو  باڵندەیەكی  وەك  كە  ئ��ەوەم 
پەراوە بە باڵەكانم بكەم و بە ئاسمانی ژیاندا گوزرە بكەم، تا 

بۆ ساتێك دەروونم ئارام بێت و چێژی ژیان بكەم.
من ئەو داوایە بە تۆ دەسپێرم، بە ئومێدەوەم هەموو ئەم 
تۆمارانەم متمانەی ئەوەتان بدەنێ ، ئەو مافەم پێ ببەخشن، 
بە هەستەكانم  و  بكەم  ژیان  ملی  لە  مرۆڤێك دەست  وەك 

ئاشنا ببمەوە.

 ڕۆژی شەشەم 

- 17 -
ئەڵماسی ورد  پارچە  وێنەی  بە  پرشنكی خۆری سپێدە 
لەگەڵ  دەب��ری��س��ك��ان��دەوە.  شەقامەكانی  س��ەر  ب��ەف��ری  ورد 
ئەو كزەبا س��اردەی كە ڕوخساری مرۆڤی سڕ دەك��رد، لە 
ناخمدا هەستێكی خۆشبەختی و وزەیەكی گەرمی بێئەندازی 
بە  ناخم  تەزیوەدا  دۆخە  لەو  دەبەخشی.  شادەمارەكانم  بە 
ئومێدێكی گەشەوە  بە  بوو.  لیۆن جۆشدار  گەرمی عەشقی 
بۆ ژیانم دەڕوانی. ئەو هەستەی دوێنێ  ئێوارە، سەرەتایەكی 
گەش بوو بۆ دەستپێكردنەوەی ژیانێكی نوێ  لەتەك ئەو دا.

ئەو توانی بەستەڵەكی ناخم بشكێنێ  و هاژە بگەڕێنێتەوە 
نێو دەمارە سڕەكانم. وزەیەكی وای پێبەخشیم، بەو هەستەوە 
سپێدە زوو لە خەو ڕابووم. بە جەستەیەكی سووك و پڕ 
لەگەڵ  بەڕێكەوتم.  فەرمانگەكەم  هۆبەی  ب��ەرەو  وزەوە، 
خەمناكەكەم  نیگا  بە  ئەوانەی  هەموو  چ��ون��ەژوورەوەم��دا، 
بێزار دەبوون، هەستیان بەو پڕشنگە دەكرد كە لە قووڵایی 
ناخمەوە سەرچاوەی گرتبوو و خۆی لە ڕەفتار و نیگاكانمدا 

دەنواند. تۆمارەكانی شەونم گوڕێكی پڕ لە مرۆڤ دۆستی 
بۆ  ژیان  دەكرد،  ئەوەم  تەمەننای  بەخشیبوو،  ئەندێشەم  بە 
تەنیا ساتێك مۆڵەتی بە شەونم بدایە، تەنیا بۆ جارێكی تر 
بە ژیان ئاشنا بوووبا و تێیدا خەونەكانی بەرجەستە كردبا. 
بەڵام ئەفسوس، بیرگەلێك كە هەموو ژیانی تاریك كردبوو، 
كە  هەڵسێتەوە  كەوتنەدا،  لەو  نەدایەوە  پێ  ئ��ەوەی  ڕێگەی 

ئەژنۆكانی سڕكردبوون.
 وەك ه��ەم��وو ڕۆژێ��ك��ی ك��ارەك��ەم، دەس��ت��م دای���ە ئەو 
بكەم.  ئامادەیان  دادگ��ا  بۆ  ب��وو  پێویست  كە  دۆسییانەی 
بكوژەكەی  دۆسیەی  ك��ردەوە،  لەوە  بیرم  ئەوانەدا،  لەگەڵ 
دادوەر  دوابڕیاری  و  بگەیەنم  كۆتایی  بەئەنجامی  شەونم، 
و  ڕێكخستن  بە  من  كە  بێنم.  بەدەست  بكوژەكەی  لەمەڕ 
هاتنی  دەنگی  بووم،  خەریك  دۆسییەكانەوە  جیاكردنەوەی 
وەرگ��ێ��ڕەك��ەم��ەوە  ل��ە  ك��ە  ژن���ەوت،  ئەلەكترۆنیم  نامەیەكی 
لە  لیۆن، كە ئەندێشەمی  هاتبوو. ماوەی ئەو چەند ڕۆژەی 
وەرگێڕانی  لەوەی  بووم  بێئاگا  گلاندبوو،  خۆیەوە  عەشقی 
دواتۆماری شەونم بەچی گەیشتبوو. كاتێك نامەكەم كردەوە 

نووسرابوو..
سڵاو مۆڵی خان.. داوای لێبوردنت لێدەكەم. ئەو ماوەیە 
بەهۆی گەشتەكەمەوە نەمتوانی لە كەمترین ماوەدا تۆمارەكەت 
بە  سەرقاڵیەم  هەموو  ئەو  لەگەڵ  دڵنیابە  بگێڕم..  وەر  بۆ 
میوانەكانمەوە، شەوانە كاتێكی تایبەتم بۆ تۆمارەكە تەرخان 
دەكرد. هەرچۆنێك بێت، توانیم لە ماوەی ئەم چەند ڕۆژەدا، 
تەواوی بكەم. من نامەوێت هیچ شتێك دەرباری تۆمارەكەت 

بۆ بدركێنم. پێم خۆشە خۆت بیخوێنیتەوە و بڕیاری خۆتی 
لەبارەوە بدەیت.... لەگەڵ ڕێزی وەرگێڕ...

لە خوار نامەی وەرگێڕەكەوە، كرتەم لەو فایلە كرد كە 
لەسەری نووسرابوو ))گەمە لەگەڵ مەرگ((، كە ئەوەم بینی 
تۆمارەكانی  ئەوە چوو، شەونم وەك هەموو  بۆ  ئەندێشەم 
دێڕم  كەیەكەمین  دانابێت،  تۆمارەش  ئەم  بۆ  ناوێكی  تری، 
بۆ  ناونیشانەی  ئەو  بۆخۆی  وەرگێڕەكەم  خوێندەوە،زانیم 
دواتۆماری شەونم بەشایستە زانیوە. بەڵام لەگەڵ ئەوەشدا، 
ئەو ناونیشانه، تەواو سەرنجی بۆ ئەوە ڕاكێشام، كە ناچار 
بم بە زووترین كات بیخوێنمەوە. بۆ ئەوەی كەس سەرقاڵم 
بە  و  دەرهێنا  چەكمەجەی،مێزەكەم  لە  كاغەزێكم  نەكات، 

خەتێكی گەورە لە سەریم نووسی: 
كاری گرنگم هەیە.. بە داوای لێبووردنەوە..

كاغەزەكەم بە شێوەیەك لەسەر مێزەكەم دانا كە هەموو 
و  ك��ردەوە  فایلەكەم  بیخوێنێتەوە،  ڕوون��ی  بە  كارمەندێك 

دەستم بە خوێندنەوەی تۆمارەكە كرد.
سڵاو خاتوو مۆڵی.. بمبەخشە كە بەم تۆمارە نیگەرانت 
دەكەم. نازانم لە كوێوە دەست پێ بكەم. بڕیار نەبوو چیتر 
تۆمارت بۆ پڕبكەمەوە. بەڵام ژیان ناچارم دەكات ئەو ڕێگایە 
هەڵبژێرم كە بۆی دیاری كردووم. بۆ خۆیشم نازانم چەندە 
بە  ڕاب���ردووم  ژیانی  یان وەك هەموو  دەك��ات  ئ��اس��وودەم 
ئازارێكی نەبڕاوەوە هەنگاوەكانم بۆی هەڵدەنێم. هەرچۆنێك 
بێت، من لە منداڵیمەوە لەگەڵ ئازاردا ئاشنا بووم، هەربۆیە بە 
هەستێكی بەهێزەوە، هەنگاوی بۆ دەنێم. مرۆڤ كاتێك ئازار 

هەڵەكانی  و  تاوان  لە  ناخی،  كە  هەستدەكات  وا  دەچێژێت، 
خۆی، خاوێن دەكاتەوە. 

و  بكەم  وێنا  خ��ۆم��دا  ناخی  ل��ە  هەستە  ئ��ەو  دەم��ەوێ��ت 
ناخم  بۆ  ئاسودەیی  بۆئەوەی  وەربگرم،  ئازارانە  لەو  چێژ 
بانگهێشتی  ئێستا  پێش  ڕۆژێك  چەند  لەیادتە  بگەڕێنمەوە. 
قاوەخواردنەوەت كردم؟! لەو قاوەخانەیەی كە نێزیكی ئەو 

شەقامە سەرەكییەی لای ماڵەوە بوو، پێت وتم: 
تەنیایی ناخی مرۆڤ دەگوشێت. وەك دەردێكی كوشندە 
وایە. كاتێك دەزانیت، بە هێمنی بەناو ناختدا بڵاو دەبێتەوە و 
هەناسەت لێ دەبڕێت، بۆئەوەی لە هەموو كەوتنێكدا، توانای 
هەڵسانەوەت هەبێت. لە دیمەنەی ئەو كەسانە بڕوانە كە بە 

ئومێدەوە بۆ ژیان دەڕوانن.
من لەسەر داواكەی بەڕێزتان، هەموو ئێوارانێك، لەسەر 
و  تاك  شەقامەكە،  درێژایی  بە  كە  تەختانەی  كورسیە  ئەو 
كرابوون،  دەبوون، جێگیر  ماندوو  ڕێبوارانەی  ئەو  بۆ  تەرا 
لە  و  دەئاڵاند  خۆمەوە  لە  خورییەكەم  چاكەتە  دائەنیشتم. 
یەكترییان  دەستی  كە  ڕادەم��ام،  كوڕانە  و  كچ  ئەو  دیمەنی 
گرتبوو. بەدەم خەندە و پێكەنینێكی پڕلە عەشقەوە، هەنگاوە 
هێواشەكانیان لەسەر ڕیتمی ئەو پەیڤانە دەنا، كە بە گوێی 
یەكتریدا دەیان چپاند. كاتێك بە بەردەممدا ڕادەبوون، لە نیگا 
گەشەكانیاندا، هەستم بەو چێژە دەكرد كە لە نیگای یەكتریدا 
دەیانخوێندەوە. ئیرەییم بەو ڕفتارانەیان دەبرد. كەسنووری 
هەنگاوێكدا  چەند  لەگەڵ  تێپەڕاندبوو.  منیان  ناخی  ئازادیی 
ب���ەرەو ڕووی ی��ەك��دی دەب��وون��ەوە و دەم��ی��ان لێك دەن��او 

ماچێكی درێژ خایەنیان بە بێدەنگی ئەو شەقامە دەبەخشی، 
كە لە چاوەڕوانیی هەنگاوەكیانیاندا بوون. 

ئەو  بۆ  نیگاكانم  س���اردەوە،  هەستێكی  بە  ساتەدا  ل��ەو 
ئامێزی  لە  لوتكەكانیان  كە  ئەگواستەوە،  بڵندانە  ئەپارتمانە 
ه��ەوردا ب��وون. م��اوەی چەند ڕۆژێ��ك بەو شێوەیە، لەسەر 
ڕێبوارانەی  ئەو  زۆری  كە  دائەنیشتم  كورسیە  ئەو  هەمان 
ڕۆژانە پێیدا تێ دەپەڕین، بەو دیمەنە نامۆیەم ئاشنا بوون. 

دوو ڕۆژ بەر ئێستا، كە ئەم تۆمارەت بۆ پڕ دەكەمەوە، 
تر،  ڕۆژان��ی  هەموو  وەك  دانیشتبووم.  شوێن،  هەمان  لە 
دووكەڵەكەیم  دا.  لێ  توندم  مژێكی  و  كرد  پێ  جگەرەیەكم 
تێكەڵ بەو تەمە كرد كە شەقامەكەی تا ئاستی بینینی چەند 
ئەو  دابووم  ئەوە  ئەندێشەی  لە  كردبوو. من  تەڵخ  مەترێك 
ڕێبوارانە ببینمەوە كە دڵم پێیان ئاشنا بوو، كاتێك نیگاكانم 
وەك  ڕێبوارەكان  كە  گواستەوە  تەمە  ئ��ەو  چڕیی  نێو  بۆ 
دەرەوە،  بێنە  لێی  سپیدا،  تەنكی  پەردەیەكی  بەنێو  ئ��ەوەی 
و  ژن  ب��زوان��د.  ناخمی  ه��ەم��وو  ك��ە  ك���رد،  شتێكم  تێبینیی 
پیاوێك،كە بە منداڵێكی ساواوە لەناو عەرەبانەیەكی بچوكیان 
نابوو، لەنێو ئەو تەمەدا بەدەر كەوتن. لەگەڵ ئەو هەنگاوە 
نەرمانەی، كە ئارامی بە دڵم دەبەخشی، زێدەتر دیمەنی پڕلە 
ڕوونتر  عەرەبانەكە،  نێو  منداڵەی  ئەو  بۆ  خۆشەویستیان، 
ئەو  دەسكی  لەسەر  دەستەكانیان  هەردووكیان  دەب��ووەوە. 
ئاڵاندبوو.  لێك  تێدابوو،  منداڵەكەیانی  كە  عەرەبانەیەی 
جوانترین  ڕەفتارەیان،  بەو  پێكەوە  بیانەوێت،  وەكئەوەی 
بكەن.  منداڵەیان  ئەو  تێكەڵ هەستی  خۆشەویستیی خۆیان، 

كە لەگەڵ ڕیتمی هەنگاوەكانیاندا دەبزوا. 
ئەو دیمەنەی ئەوان، كە جوانترین وێنەی ژیانێكی پڕ لە 
چێژی بە دڵە بەستووەكەم بەخشی، هەستێكی پڕ لە ئومێدی 
لا دروستكردم. كاتێك گەڕامەوە بۆ ماڵەوە، هێشتا ئەندێشەم 
پێیانەوە خەریك بوو، نازانم چ پەرجوویەك بوو كە مەیلی 
ئەوەی پێ دامەوە، بەو چێژەوە لە ژیان بڕوانم. هەستم كرد، 
خەونەكانم لە ناخمدا وەك نەمامێكی تازە پێگەیشتوو، لەناو 
گێڵگەی وشكی دڵمدا، سەوز دەبن و هیوای ژیانێكی نوێم، 
پێ دەبەخشن. بەو ئومێدەوە، بۆڕۆژی دوایی، چوومە ئەو 
ماركێتە مەزنەی كە پێكەوە چەند جارێك سەردانمان كردبوو. 
بۆ خۆیشم نەمدەزانی بەدووی چیدا دەگەڕام! وەك منداڵێك، 
چاوەكانم بەناو هەموو ئەو كەرەستەی جوانكارییانەدا ئەگێڕا 
كە خانمەكان خۆیان بە تاقیكردنەوەیانەوە سەرقاڵ كردبوو. 
لەناو ئەو بەشەدا كە جگە لە كەرەستەی جوانكاری ژنان هیچ 
شتێكی تری لێ نەبوو، خۆم لە بەر دەم ئاوێنەیەكی بچوكدا 
دەبوو،  ئاوێنەیە  ئەو  قەبارەی  هێندەی  ئاوێنەكە،  بینییەوە، 
كە لە كاتی خوێندنی پەیمانگادا، ڕۆژانە لە بەردەمیدا خۆم 
ئاوێنەكە و كۆمەڵێك كەرەستەی  یادەوە  بەو  دەڕازان��دەوە. 
تری جوانكاریی وەك قەڵەم و سووراوی لێو، كە لە ماڵەكەی 
دایەپەروین دا هەبوون، لەتەك خۆمدا هێنامەوە بۆ ماڵەوە. 

بۆ سپێدە، پێش ئەوەی بگەڕێمەوە بۆ لای ئەو كورسیەی 
بە  ئ���ەدوام،  تەكیا  لە  ڕۆژان��ە  بێگیان  هاوڕێیەكی  وەك  كە 
یادی ئەو ڕۆژانەی دڵم پڕی لە هەستی خۆشەویستی بوو 
پرچە  و  كرد  ماكیاژێكم  سیسەمەكەم  سوركێو،لەسەر  بۆ 

كردەوە،كەلەئاوێنەی  بڵاو  ملمدا  و  شان  بەسەر  درێژەكانم 
ڕۆژان��ەم  ئەو  دەڕوان��ی،ی��ادی  لەخۆم  دەستمدا  بچوكەكەی 
مژوڵ  خۆمەوە  بەماكیاژكردنی  دەرنگانێك  كەتا  دەك��ردەوە 
دەبووم. هەموو بەیانییەك لە چاوەڕوانی بینینی ئەودا لەسەر 
دەك��رد.  خەریك  جانتاكەمەوە  بە  خۆم  كافتریاكە  كورسی 
شۆستەكە  سەر  دارەكانی  كورسییە  لەسەر  هەستەوە  بەو 
جووڵەی  لە  چێژم  ئ��ارام��ەوە،  و  گەش  دڵێكی  بە  دانیشتم. 
ئەو حەشاماتە دەبینی كە بە پانتایی ئەو شۆستەی شەقامە 

گەورەیە، دەهاتن و دەچوون.
شەقامەكەوە  ل��ەوب��ەری  كەسێك  ل���ەوەی  بێئاگابووم 
چاودێریم دەكات. كاتێك سەرنجەكانم لەسەری چڕ كردەوە، 
هەموو  ترسێك  ن��ەب��وو.  نامۆ  ئەندێشەمدا  لە  ڕوخ��س��اری 
جەستەمی تەنییەوە، وەكئەوەی كەسێك پێم بڵێ  هەتا زووە 
و  ب��ووم  بڵند  خۆم  جێگەی  لە  هێمنی  بە  بكە.  قوتار  خۆت 
خۆم كرد بەو كۆڵانە فراوانانەی كە بەرزایی ئەپارتمانەكان، 
ڕۆشنایی خۆری لێ گرتبوو. نەبادا بە ماڵەكەم ئاشنا بێت. 
دەرگای سەرەكی  بەردەم  بۆ  گەڕامەوە  پشتەوە،  دیوی  لە 
بینیم ئەو  نێزیكی دەرگاكە بوومەوە،  ئەپارتمانەكەم. كاتێك 
پیاوەی چاودێری دەكردم، لە دووری چەند مەترێكەوە لای 
دوورییەماندا،  ئەو  نێوان  لە  وەستابوو.  ئەپارتمانەكەمەوە 
بریسكەی ئەو چەقۆیەی كە لە نێو دەستیدا حەشاری دابوو، 

سەرنجی چاوەكانمی بۆ لای خۆی كێش كرد. 
كە  بووم  بێئاگا  من  لەوەی  تێگەیشتم  هەڵوێستەی،  بەو 
دەیزانی  هەربۆیە  كردووم.  چاودێری  پێشتر  ڕۆژێك  چەند 

ئەپارتمانەی  ئ��ەو  بۆ  هەڵبزركاوەكانم  و  بەپەلە  هەنگاوە 
لەسەر  دەرگاكەم  ماڵەوە،  بۆ  گەڕامەوە  بەپەلە  ئەبردمەوە. 
و  س��ارد  ئاوێكی  ل��ە  وەك��ئ��ەوەی  جەستەم  دا.  كڵۆم  خ��ۆم 
بەستەڵەك هەڵكێشرابێت، ئاوا دەلەرزی. بیرم تەواو شێواو 
و ئاڵۆز بوو، بۆ خۆیشم نەمدەزانی بیر لە چی دەكەمەوە. 
هەوڵم دا شێوەی دەموچاوی بە یادەوەریم ئاشنا كەمەوە. 
خۆم  لە  و  وەستام  ژوورەك��ەم��دا  ناوەڕاستی  لە  ماوەیەك 
ڕامابووم. بە سیماو ڕەفتارەكانی، تەواو بە كەسێكی نێزیكی 
سەركەوت دەچوو. ئیتر ترس وەك تەنی جاڵجاڵۆكە هەموو 
ناخمی تەنییەوە. بێگومان بووم لەوەی چیتر ناتوانم درێژە 
خۆم،  ش��ارەك��ەی  هاوشێوەی  م��ەرگ  كە  ب��دەم  ژیانێك  بە 
وەك سێبەر بە شوێنمەوە بێت. دڵنیا بووم لە ناكاوێكدا ئەو 
چەقۆیەی كە سەركەوت نەیتوانی بگەیەنێتە قوڵایی گەردنم، 

ئەوان، كارەكەی بۆ تەواو دەكەن.
كەمێك بە خۆمدا هاتمەوە و لە پەنجەرەی هۆڵەكەمەوە، 
لەو كۆڵانەم دەڕوانی كە ئەو پاركەبچوكەی لێوە دیار بووكە 
دوكاندارەكان،بۆ جوانكردنی دیمەنی شۆستەكەی بەردەمیان 
دروستیان كردبوو. بینم ئەو پیاوەی كە چاودێری دەكردم، 
لەگەڵ كەسێكی تردا، بەو ناوەدا دێن و دەچن. ئتر دڵنیابووم 

لە چاوەڕوانی ئەوە دا بوون مەرگ بەوانم پسپێرێت. 
تۆ پێم بڵێ  خاتوو مۆڵی.. مرۆڤ چون دەتوانیت چێژ لە 
ژیانێك ببینێ  كە مەرگ ببێتە سێبەری جەستەی و لە هەموو 
شوێنم  ئەوانەی  نەمدەزانی  بدات؟!  نیشان  خۆیت  شوێنێك 
هاتوون!  كوێوە  لە  كوێن!  خەڵكی  كەسن!  چەند  كەوتوون، 

من چۆن بتوانم خۆم لە دەستی كەسانێك قوتار بكەم كە لە 
ناكاوێكدا وەك جنۆكە لە بەرامبەرمدا قوت ببنەوە و كۆتایی 

بە ژیانم بهێنن؟!
دوێنێ  شەو، تا ئەم ساتەی كە ئەم تۆمارەت بۆ ئامادە 
ئ��ەوەی  بۆ  دەك���ردەوە  شێوازێك  هەموو  لە  بیرم  دەك���ەم، 
ناوەختی  لە  كە  دابنێم  ناوەختە  مەرگە  ئەو  بۆ  سنوورێك 
مۆڵی..  خاتوو  ئەفسوس  بەڵام  كەوتووە،  بەدووم  تەمەنمدا 
دەروونی  هەرگیز  بزانێت،  ڕەوا  بە  خوێنێك  ئەگەر  مرۆڤ 

ئارام نابێت تا نەیڕێژێت.
چیتر بە هەڵهاتن لە دەست مەرگی خۆم ماندوو بووم. 
هەست دەكەم هێزی ئەوەم نەماوە درێژە بە ژیانیك بدەم 
كە  ئێستا  دەك��ا.،  پێ  گەمەم  ژیاندا،  و  م��ەرگ  نێوان  لە  كە 
و  ناخم  ه��ەم��وو  م��ەرگ  بۆنی  دەب��ی��ت،  م��ن  گوێبیستی  ت��ۆ 
ژورەكەمی تەنیوە. وام لێ دەكات بە دووی مردنێكدا بگەڕێم 
كە شایستەی هەڵە و تاوانەكانم بێت. بۆ خۆیشم نازانم چ 

شێوازێك هەڵبژێرم كە دڵ و دەروونم ئاسودە بكات؟!
دیمەنەی  ئەو  دەك��ەم��ەوە؟!  چی  لە  بیر  ئێستا  دەزانیت 
پەنجەرەكەوە  لە  ئەندێشەمەوە، كاتێك  دێتە  نارین  كوشتنی 
لێم دەڕوانی. دڵم بەوە ئازاری دەچەشت كە وەك مەڕێكی 
برایدا،  ی  ئ��اراس  ئەستورەكانی  دەستە  ژێر  لە  قوربانی، 
كە  دەك��ەم��ەوە،  ژن��ان��ە  ل��ەو  بیر  دەك���رد.  ژی��ان��ی  پەلەقاژێی 
بكوژەكانیان لە ناكاوێكدا، سەری پڕ لە ئومێدیان بۆ ژیان، 
لەو ژنانە دەك��ەم��ەوە، كە چۆن  بیر  لە فیشەك دەك��ەن.  پڕ 
بە هەموو متمانەیەكی خۆیانەوە، ئامێز بەو ئاگرەدا دەكەن، 

سزادانی  بۆ  دەك��ەن.  باسی  ئاسمانیەكاندا،  دەقە  نێو  لە  كە 
ئەوانەی سەرپێچیی یاساكانی خوا دەكەن. بیر لە زۆر شتی 
ناڕەوا ئەیسەپێنێت بەسەر  تر دەكەمەوە كە چۆن ژیان بە 
مرۆڤەكاندا. من نامەوێت بەو شێوەیە بمرم كە شكۆی بیری 

تاریكی بۆ ناخی ئەوان بگەڕێنێتەوە.
ئێستا هەست دەكەم جەستەم بۆ مەرگێك دەخرۆشێت، 
ئ��ارەزووی دەك��ات. بۆ خۆیشم  كە خودی جەستەم خۆی، 
ژووری  بەناو  ك���ردووە؟  خەریك  چییەوە  بە  خ��ۆم  نازانم 
دووی  ب��ە  دەك���ەم  ه��ەس��ت  دەچ���م.  و  دێ��م  نووستنەكەمدا 
نایبینم  من  ب��ەڵام  دەك��ات.  ئاشنا  مەرگم  بە  كە  شتێكەوەم 
بەو  كۆتایی  و  بیدۆزمەوە  ئەوەدایە  چاوەڕوانیی  لە  ئەو  و 
هەستەكانم،  هەیە.  نێوانماندا  لە  تەمەنێك  كە  بهێنم  گەمەیە 
ئەو  ئەدەمە  دەست  دەك��ەن.  پەلكێشم  چێشتخانەكە  ب��ەرەو 
بە  پەنجەمی كردووە و  تامی خوێنی  چەقۆیەی كە جارێك 
جوانترین  بتوانێت  ئەو  پێدەچێت  ئاشنایە.  جەستەم  بڕینی 

تۆڵە بە جەستەم ببەخشێت. 
لە بەردەم مێزی ماكیاژەكەمدا دادەنیشم و لە ئاوێنەكەوە 
لە خۆم ڕادەمێنم. نازانم لە چ شوێنێكی جەستەمەوە دەست 
پرچە  دەك��ەم  هەست  وا  ب��ك��ەم؟!  لەخۆم  تۆڵەكردنەوە  بە 
بەخشیوە،  ڕوخسارم  بە  شێوەی  جوانترین  كە  درێژەكانم 
سەرەتای دەسپێكی ئەو تاوانە بێت، كە سەرنجی پیاوەكانی 
لە دواوە بۆ نیگاكانم كێش دەكرد. من دەمەوێت بە شێوازێك 
بیشێوێنم، كە تەواو جوانیی خۆی لەدەست بدا. بەو چەقۆیەی 
و  دەك��ەم  دەسكەنەی  دەستێكم،  بە  دەستمەوەیە،  بە  كە 

دەیبڕم. هەست بەئازار ناكەم، بەڵام خرمەی ئەو چەقۆیەی 
بە ئاستەم پڕزۆڵ پرزۆڵی دەكات، ئازارێكی بێ ئەندازە بە 

دەروونم دەبەخشێت.
ئێستا، من بەردەوامم لە بڕینی پرچەكانم. هەست دەكەم 
چەقۆكە زیاتر لە یەكەمجار پێم ئاشنا بووە و لە ئاوێنەكەوە 
چێژ لە دیمەنی ئەو تاڵە مووانەی خۆم دەبینم كە وەك كلوە 

بەفرێكی ڕەش دەكەونە سەر عەردەكە. 
ل��ێ��دەچ��ۆڕێ��ت،  فرمێسكی  چ��اوەك��ان��م  دەك����ەم  ه��ەس��ت 
بۆخۆیشم نازانم بۆمەرگی خۆم دەگریم یان بۆ ئەو پرچانەم 
چاوەڕوانی  باڵامدا  هەڵكشانی  لەگەڵ  لەمنداڵێمەوە  كەهەر 
درێژبوونیانم دەكرد. بیرم مژووڵی شتێكە،وابزانم بەدووی 
پێ   پرچانە  تاڵە  ل��ەو  دەستمی  چەقۆكەی  ك��ە  شتێكەوەم 
چەمەجەی  بۆ  ئ��اڵاون،دەس��ت  لێوەی  كە  بكەمەوە  خاوێن 
دەردەهێنم،  پەڕۆ  پارچەیەك  و  دەبەم  ئارایشتەكەم  مێزی 
بەژیانم  كە مەرگ  ئەو چەقۆیەی  لەگەڵ خاوێن كردنەوەی 
بەیەك  دەی چوێنم  و  دەڕوان��م  لێی  ب��ەردەوام  دەبەخشێت 
بەیەكی ئەو پیاوانەی لەشەوە كورتەكانی هەستی خۆیانەوە 
زۆرترین گەمەیان لەگەڵدا دەكردم.وێنای هەموو ئەو پیاوانە 
لەنێو ئەو چەقۆیەی نێو دەستمدا كۆدەكەمەوە كە ژنەكانیان 
بەدەم  تاسپێدە  هاوسەرەكانیاندا  لەچاوەڕوانی  من  وەك 

وەنەوزەوە ڕۆژیان دەكردەوە.
چۆن  وەك  تەنگەبەرەمدا،  پۆشاكە  ئەو  لەناو  ئێستا     
جێگەی  لە  دەك��رد،  كێش  جەستەمی  كڕیارەكانی  سەرنجی 
ڕەفتارە  لەسەر  ئارەزووەكانیان  لە  پڕ  چاوە  كە  خۆیانەوە 

هەست بزوێنەكانم بوون و پێی شێتگیر دەبوون، هەست بە 
نائارامیی جەستەم دەكەم. ئاوا دەچمە سەر سیسەمەكەم و 
بە نمایشێكی هەست بزوێنەوە تا دواپارچە پۆشاكەكانم لەبەر 
دەمەوێت  كردووەتەوە.  ڕووت  تەواو  خۆم  دادەماڵم.  خۆم 
ئەو چەقۆیەی دەستم، بەوێنەی هەستی ئەو پیاوانە بچوێنم 

كە پەییان بە هەموو شوێنێكی جەستەم دەبرد.
كە  دەڕوان����م،  خ��ۆم  سیمای  ل��ە  بچوكەوە  ئاوێنە  ل��ەو   
ئەوان  ماچی  بۆ  خۆم  بزوێنەكانم،  هەست  خەندە  بە  چۆن 
شل دەكرد. ئاوا نووكی تیژی ئەو چەقۆیە لەسەر ڕومەتم 
لیكی  و  ڕایاندەمووسی  پیاوانەی  ئەو  ئەچەقێنم،بەوێنەی 
هەمان  بە  هەست  ئێستا  خ���وارەوە،  دەهاتە  پێمدا  دەمیان 
ئەو ئازارە دەكەم كە چەقۆكە پێم ئەدات. وا هەست دەكەم 
لەگەڵ كڕیارێكی تامەزرۆی جەستەم، سێكس دەكەم. خوێن 
وەك لیكی دەمیان بە ڕومەتە پان و تورتەكەمدا دەچۆڕێتە 
خوارەوە منیش لەژێری ویستی ئەودا لەسەر سیسەمەكەم 
درێژ بووم و چاوەڕوانی شێوازی ئەو گەمە نوێ  یەدەكەم 

كە حەزی هەموویانی تیا كۆبۆتەوە. 
من بەردەوامم لەگەڵ شەقارشەقاركردنی ئەو سیمایەی 
خۆی  پیاوەكاندا،  خەونی  لە  شەیتان،  وێنەی  ب��ری  لە  كە 
دەنواند. دڵنیا بە خاتوو مۆڵی.. لەم ئاهەنگی كوشتنەی خۆمدا، 
دەك��ەم  هەست  دەك���ەم.  ئەفسووناوی  چێژێكی  بە  هەست 
بەرامەی  و  بۆن  جەستەم،  شوێنێكی  هەموو  بڕینی  لەگەڵ 
هەموو ئەو پیاوانەم دێتە دەرەوە كە بەناو قوڵایی جەستەمدا 

ڕۆچووبوون.

ئێستا لەگەڵ برینداركردن و شەقار شەقاركردنی خۆمدا، 
دڵنیا  دەچێت.  ڕۆ  ئاسوودەیی  بەرەو  ناخم  دەك��ەم،  هەست 
بە خۆمی دەكەم،  بەرامبەر  ئەم شێوازە دڕندانەیەی كە  بە 
وەك ئەو شێوازە وایە كە كڕیارەكانم بە جەستەیان دەكردم. 
دەسووتا  ناخم  ئ��ازارە،  ئەم  هاوشێوەی  ت��ەواو  ناخەوە  لە 
دەگێڕم،  خۆمدا  جەستەی  بە  چاوێك  ئەچەشت.  ئ��ازاری  و 
لێ   چێژیان  كڕیارەكانم  كە  كردبێت  لەیاد  شوێنێكم  نەوەكا 
بینیبێت. لەئاوێنەبچوكەكەی دەستمەوە ئەو خوێنە دەبینم كە 
بە هەموو جەستەمدا دەچۆڕێتە سەر پێخەفەكەم. بە وێنەی 

ئارەقەی جەستەی ئەوان، لە خۆیدا تەڕ و سوور بووە.
لە بۆنی كڕیارەكان خاوێن  ئێستاش هەست دەكەم دڵم 
نەبووەتەوە. نازانم ئەوان چۆن توانیویانە بۆنی جەستەیان 
تێكەڵ بە خوێنم بكەن. هێشتا دڵم بەو كارە تەواو ئاسوودە 
نابێت. هەست دەكەم زۆر شوێنی تری جەستەم ماوە تۆڵەی 
شادەمارانەی  ئ��ەو  بەسەر  دەهێنم  چەقۆكە  بكەمەوە.  لێ 
دەستمدا كە لە كاتی نمایشە هەست بزوێنەكانمدا، بە توندی 
لە ئامێزم دەگرتن و چێژێكی ئەوتۆیان بە جەستەی ئەوان 

دەبەخشی و بەرەو لوتكەی ئۆرگازم شاگەشكەی دەكردن.
لە دیمەنی ئەو خوێنە دەڕوانم كە بە فیشقە دێتە دەرەوە 
و ژوورەكەمی لە بۆنی جەستەی ئەوان پڕ كردووە. لەگەڵ 
سیسەمەكەم  دیمەنی  لە  جەستەم،  خوێنی  خاڵیبوونەوەی 
لە خوێنی خۆمدا، ڕەنگی سوور بووە. هەست  دەڕوانم كە 
بە مەستبوونی خۆم دەكەم. دڵنیام تاوێكی تر وزە لە هەموو 
جەستەم دەبڕێت و توانای ئەوەم نامێنێت چیتر بۆت بپەیڤم. 

هەر بۆیە دەمەوێت بۆ دواجار ماڵئاواییت لێ بكەم. پێت بڵێم:
 تۆ تەنیا ئەو مرۆڤە بویت كە لە ژیانمدا ئومێدێكت پێ 

بەخشیمەوە بۆ ژیان.
تۆ توانیت هەست بە ئازارەكانی ناخم بكەیت و خەمەكانم 

لەتەكدا بەش بكەیت.
بە  توانیبێتم جەستەم  كە  دەبم  ئاسودە  تەواو  بەوە  من 
وێنەی نازناوەكەم، خاوێن و سپی كردبێتەوە. دڵنیام تۆ لێم 
تێدەگەیت و ئەو مافەم دەدەیتێ  كە خەونم پێوە دەبینی و لە 

پێناویدا چارەنووسی منی بەم مەرگە سپارد.. 
هەستدەكەم جەستەم ساردو تەزیوە و هێڵنج ئەدەم.... 

لێدانی دڵم... بە وێنەی جووڵەی پەلەكانم.. تا دێت، خاو 
دەبێتەوە... 

بیناییم تەواو تەڵخ بووە...
توانای جیاكردنەوەی ڕەنگەكانم نەماوە...

 ئارەزووی خەونێك دەكەم، كە پێڵوی چاوەكانمی گران 
كردووە.......

*******                                
كە  فەرمانبەرانەی  ئەو  هەموو  هاتمەوە،  بەخۆم  كاتێك 
لە هۆبەكەمدا بوون، چاویان لەسەر ئەو فرمێسكانەم بوو، 
تەڕكردبوو.  ت��ەواو  ڕومەتەكانمی  خۆمدا،  بێئاگایی  لە  كە 
هەموویان بە تاسەوە لەو دیمەنە نامۆیەم ورد دەبوونەوە. 
دەبینین  تیا  ئەوەم  پرسیاری  كە  نیگایەكی خەمئامێزەوە  بە 
بەهێنمی  ئ��اوا  كە  بیستبێت،  دڵتەزێنم  هەواڵێكی  چ  ئاخۆ 
دەگریم، كۆمپوتەرەكەم كوژاندەوە و خۆم گەیاندە لای لیۆن. 

ڕووداوی تۆمارەكەم بۆ گێڕایەوە.. نیگەرانی، سیمای لیۆنی 
ڕامابوو.  لەخۆی  كردبێت  تاوانێكی  ئ��ەوەی  وەك  گرتەوە. 

خەمێكی قووڵم لە چاوەكانیدا دەبینی. پێم وت:
- بۆچی هێندە خەمباریت؟! 

كەمێك  بێت،  ت��ر  شوێنێكی  ل��ە  ئەندێشەی  وەك��ئ��ەوەی 
ڕاچەنی و بە دەنگێكی خەمئامێزەوە وتی:

بكوژەكانی  ك��ات  زووت��ری��ن  بە  بم  ناچار  ئ��ەوەی  بۆ   -
شەونم بدۆزمەوە، بەبێ  هۆ، بەهرۆزمان تاوانباركرد. ئەگەر 
بەهرۆزی  چاوەڕوانی  توند  سزایەكی  نەبوایە  تۆمارە  ئەو 

دەكرد.
گرژ  دەمارەكانی جەستەمی  هەموو  لیۆن،  قسانەی  ئەو 
كرد. هەموو خوێنی جەستەم، لە نێو سەرمدا كۆ بووەوە و 

بە هەڵچوونێكی نەستیانەوە، وەڵامم دایەوە:
ئەستۆی  لە  تەنیا  ت��اوان  دەكەیتەوە  بیر  وا  ئێستاش   -

بكەرەكەیدایە؟!
نابوو، كە هەستی  نێو چاوەكانم  لە  لیۆن چاوەكانی كە 
تۆڵەی شەونم ی تیا دەبینی، بە دەنگێكی هێمن كە پێدەچوو 

لە شەرمی ناخیەوە بەرامبەرم سەرچاوەی گرتبێت، وتی:
ب��ەو یاسایانە ڕەف��ت��ار دەك���ەم كە  م��ن  ئ��ەزی��زەك��ەم..   -
وسۆزی  هەست  یاسادا  لە  دەزانیت  خۆت  بۆ  خوێندوومە. 
بەڵگەكان  ئ��ەوەی  بەهێندەی  نامێنێت،  ڕۆڵ��ی  م��رۆڤ��ەك��ان، 

زمانحاڵی تاوانێك دەسەپێنن. 
دەگ��رت.  ئاگری  لیۆن،  بۆچوونەكانی  بەرامبەر  ناخم 
ب��دەم  وشكانە  پەیڤە  ب��ەو  درێ���ژە  نەمابوو  ئ���ەوەم  ت��وان��ای 

دەنگێكی  بە  ك���ردووە.  كۆنترۆڵ  ئ��ەوی  بیركردنەوەی  كە 
هەڕەشەئامێزەوە وتم:

بەهرۆز،  ئەستۆی  بخەمە  شەونم  كوشتنی  بۆئەوەی   -
كە هۆكار بووە بۆ خۆكوشتنی، ئێستا هەموو ڕاستیەكان بە 
ڕۆژنامەكان دەگەیەنم و داوا لە هەموو ڕێكخراوەكان دەكەم 

بەهرۆز وەك هۆكاری خۆكوشتنی شەونم بناسێنن. 
هەنگاوێك  ب��ە  دەچ����ۆڕا.  ل��ێ  فرمێسكیان  چ��اوەك��ان��م، 
ویستم خۆم لە نیگا تیژەكانی قوتار بكەم. لیۆن لەوساتەدا 
لە سۆزی  پڕ  هەستێكی  بە  و  گۆشتنەكەم  قۆڵە  دایە  تاوی 

خۆشەویستییەوە، وتی:
- بۆ كێ  دەڕۆیت؟! 

هەستێكی  ب��ە  و  دای���ەوە  ب��ۆ  نیگەرانیم  پڕلە  ئاوڕێكی 
خەمناكەوە وتم:

- دەڕۆم مۆڵەتی ناشتنی شەونم وەردەگرم.. بۆئەوەی.. 
ئەوەندەی تر جەستەی بێتاوانی.. لەو بەستەرەدا چاوەڕوان 

نەبێت..
بە نیگایەكی خەمئامێزەوە وتی:

- منیش دێم.
-بۆ كوێ ؟!

- بۆ هەر شوێنێك كە تۆ بۆی بچیت.
ناشتنی  سەرقاڵی  ئ��ێ��وارە،  درەنگانێكی  ت��ا  ڕۆژە  ئ��ەو 
و  ژن��ان  ڕێكخراوەكانی  هەموو  بووین.  شەونم  جەستەی 
هەواڵی  بۆ  ب��وون  تاسەوە  بە  كە  هاوڵاتیانەی  ئەو  هەموو 
ناشتنەكەدا،  مەراسیمی  لە  شەونم،  بكوژەكانی  دۆزینەوەی 

ئەو  دای��ە دەس��ت  ب��ەردەم  پارچە  ئەو  ب��وون. كاتێك  ئامادە 
تەرمەكەی  داپۆشینی  خەریكی  خاكەناز  بە  كە  كرێكارانەی 
شەونم بوون و ئەو خۆڵە ساردەی كە بەفر سپیی كردبوو، 
دەیانباراند،  تابووتەكەیدا  بەسەر  هێمن،  بارانێكی  وەك 
هەموان سەرنجیان لەسەر ئەو نووسینە بوو كە لەسەر كێلی 

بەردەكەی نووسیبووم:
))ئارامگای 
گوڵی سپی

 2014- 1991
لە دوای مەرگیی ناوەختەی، 
مافی پەنابەریی پێ بەخشرا(( 

بە دەستێكم مشتێك خۆڵم پڕژاندە سەری و لە دڵمەوە 
نزانم بۆكردو وتم:

- بەئارامی بنوو.. هاورڕێی ئازیزم. 
بەتەنێ   گ��ۆڕەدا،  لەو  نەبوو  ئەوەیان  هێزی  ئەژنۆكانم 
بەجێی بهێڵم. لیۆن هاتە تەنیشتمەوە و بە دەستە بەهێزەكانی، 
لە دوامەوە تاوی دایە باسكەكانم و بڵندی كردم. لەو ساتەدا 
دەنگی هەموو ئەو عەشاماتەم ژنەوت كە لە دەوری ئێمەدا، 
ناخمی  كە  بڵند  دەنگێكی  بە  هەموویان  خواردبوو.  مۆڵیان 

ئاسودە دەكرد، هاواریان دەكرد:
- پێویستە بەهرۆز سزای ئەو تاوانە وەربگرێت.

 ئ��ەو دەن��گ��ە ك��ە ب��ە ی��ەك ڕی��ت��م چ��ەن��دی��ن ج��ار لەگەڵ 
بەرزكردنەوەی وێنەكەی شەونم دا دەوترایەوە، تا درەنگانێكی 
لیۆن بە خەمی ئەو مرۆڤە دێوەرەیە وە  لە تەك  شەو، كە 

شەرابمان دەخواردەوە، لە ناخمدا وەك ئومێدی گەیشتن بە 
خەونەكانی شەونم، دەنگی دەدایەوە. 

